
སེམས་བསྐྱེད་དྲུག་པ།
 

གཉིས་པ་སེམས་ཙམ་པའི་ལུགས་བྱེ་བྲག་ཏུ་དགག་པ་ལ་གསུམ།

ཕྱི་རོལ་མེད་པའི་ཤེས་པ་རང་བཞིན་གྱིས་གྲུབ་པ་དགག. གཞན་

དབང་རང་བཞིན་གྱིས་གྲུབ་པའི་སྒྲུབ་བྱེད་ཚད་མ་དགག. སེམས་ཙམ་དུ་

གསུངས་པའི་ཙམ་གྱི་སྒྲས་ཕྱི་དོན་འགོག་པ་མིན་པར་བསྟན་པའོ།།

དང་པོ།

ཕྱི་རོལ་མེད་པའི་ཤེས་པ་རང་བཞིན་གྱིས་གྲུབ་པ་དགག་པ་
ལ་གཉིས།.

གཞན་ལུགས་བརྗོད་པ་དང༌།.ལུགས་དེ་དགག་པའོ།།

དང་པོ།

གཞན་ལུགས་བརྗོད་པ་ནི།

. “རྣམ་པར་ཤེས་་སྨྲ་བ་དབུ་མ་པའི་ལུགས་ཇི་སྐད་བསྟན་པ་མི་

བཟོད་ཅིང༌།. རྒྱལ་བའི་དགོངས་པ་མིན་པས།. རང་གི་རྣམ་རྟོག་གིས་སྦྱར་

བའི་ལུགས་བརྗོད་པའི་སྒོ་ནས་དོན་འཇོག་པར་བྱེད་པ་རྣམས་ཀྱིས།.རང་གི་

གཞུང་ལས་ཇི་སྐད་དུ་བཤད་པའི་ལུགས་གསལ་བར་བྱ་བའི་ཕྱིར་ཕྱོགས་



2

.དབུ་མ་དགོངས་པ་རབ་གསལ།...

སྔ་མ་སྨྲས་པ།།”

རྩ་བ།.གཟུང་བ་མེད་པར་འཛིན་པ་མ་མཐོང་ཞིᩏ་།།

སྲིད་གསུམ་རྣམ་ཤེས་ཙམ་དུ་རབ་རྟོགས་པས།།

ཤེས་རབ་ལ་གནས་བྱང་ཆུབ་སེམས་དཔའ་དེས།།

རྣམ་ཤེས་ཙམ་དུ་དེ་ཉིད་རྟོགས་པར་འགྱུར།།.

ཤེས་རབ་ཀྱི་ཕ་རོལ་ᩩ་ཕྱིན་པ་ལྷག་པ་ལ་གནས་པ་སྟེ་བཞུགས་ནས་

དེ་ཉིད་སྒོམ་པར་བྱེད་པའི་བྱང་ཆུབ་སེམས་དཔའ་ས་དྲུག་པ་བ་དེས།.རིགས་

པ་“གང་གི་དེ་ཁོ་ན་ཉིད་ཕྱིན་ཅི་མ་ལོག་པ་དང༌།.གཟུང་འཛིན་རྫས་ཐ་དད་

དུ་ལྷག་པར་སྒྲོ་མ་བཏགས་པར་རྟོགས་པ་དང་མཐོང་བ་དང༌།. ཁོང་དུ་ཆུད་

པ་ནི་དེ་ཉིད་རྟོགས་པ་སྟེ།. རྣམ་པར་ཤེས་པ་ཙམ་དུ་དེ་ཁོ་ན་ཉིད་རྟོགས་པར་

འགྱུར་ཞེས་རྣམ་པར་སྦྱར་རོ།།”

དེ་ཡང་ཕྱི་རོལ་གྱི་“གཟུགས་མེད་པས་སེམས་དང་སེམས་བྱུང་

རྣམས་ཀྱང་ཕྱི་རོལ་གྱི་གཟུགས་ཏེ་དོན་མེད་པར་རྟེན་འབྱུང་གི་

དངོས་པོ་ཙམ་དུ་རྟོགས་པའི་ཕྱིར།. རྣམ་ཤེས་ཙམ་དུ་དེ་ཁོ་ན་ཉིད་རྟོགས་པ་

ཞེས་བྱའོ།།. ཡང་ཇི་ལྟར་བྱང་སེམས་འདིས་དེ་ཁོ་ན་ཉིད་དེ་ལྟར་རྟོགས་པར་

འགྱུར་ཞེ་ན།”

རྩ་བ།.གཟུང་བ་མེད་པར་འཛིན་པ་མ་མཐོང་ཞིᩏ་།།



སེམས་བསྐྱེད་དྲུག་པ།

3

སྲིད་གསུམ་རྣམ་ཤེས་ཙམ་དུ་རབ་རྟོགས་པས།།

“གང་གི་ཕྱིར་བྱང་སེམས་འདིས་ནང་གི་བག་ཆགས་སྨིན་པ་ལས་

གཟུགས་སོགས་འབྱུང་བར་འཆད་པར་འགྱུར་བའི་རིགས་པས་སེམས་

ལ་རང་ལས་རྫས་གཞན་གྱི་གཟུང་བ་མེད་པར་དེ་ལས་དོན་གཞན་པའི་དེ་

འཛིན་པར་བྱེད་པ་མ་མཐོང་ཞིང༌།. སྲིད་པ་ཁམས་གསུམ་པོ་ནི་རྣམ་པར་

ཤེས་པ་ཙམ་མོ་ཞེས་རབ་ཏུ་རྟོགས་པས་ཏེ་ནས།

གཉིས་སྟོང་གི་དེ་ཁོ་ན་ཉིད་ལ་ཡུན་རིང་པོར་གོམས་པར་བྱེད་ལ།.དེ་

གོམས་པ་ལས་ཀྱང་སྒྲས་དེ་ཁོ་ན་ཉིད་᩹་བརྗོད་དུ་མེད་པའི་དངོས་

པོ་སྟེ་གཉིས་སྟོང་གི་ངོ་བོ་ཙམ་ཞིག་རང་རིག་པས་མངོན་སུམ་དུ་མཐོང་སྟེ།.

དེའི་ཕྱིར་སྔོན་དུ་གོམས་པའི་རིམ་པ་འདིས་ས་དྲུག་པ་བས་རྣམ་ཤེས་ཙམ་

དུ་དེ་ཁོ་ན་ཉིད་རྟོགས་པར་འགྱུར་རོ།. །གལ་ཏེ་འདི་དག་ཕྱི་རོལ་མེད་པའི་

རྣམ་པར་རིག་པ་ཙམ་ཡིན་ན།. འོ་ན་འདིར་ཕྱི་རོལ་མེད་པར་དེའི་རྣམ་པ་ཅན་

གྱི་སེམས་ཙམ་ཇི་ལྟར་སྐྱེ་བར་འགྱུར་ཞེ་ན།”

རྩ་བ།.ཇི་ལྟར་རླུང་གི་བསྐུལ་བས་རྒྱ་མཚོ་ནི།།

ཆེ་ལས་ཆུ་རླབས་འབྱུང་བ་དེ་བཞིན་དུ།།

ཀུན་གྱི་ས་བོན་ཀུན་གཞི་ཞེས་བྱ་ལས།།



4

.དབུ་མ་དགོངས་པ་རབ་གསལ།...

རང་གི་ནུས་པས་རྣམ་ཤེས་ཙམ་ཞིག་འབྱུང༌།།

སྨྲས་པ།. “ཇི་ལྟར་ཏེ་དཔེར་ན་རླབས་ཀྱི་རྟེན་དུ་འགྱུར་འི་རྒྱ་མཚོ་

ཆེན་པོ་ནི།. རླུང་གིས་བསྐུལ་བ་སྟེ་ཀུན་ནས་བསྐྱོད་པ་ལས།. སྔར་གཉིད་

ལོག་པ་ལྟ་བུའི་མི་གཡོ་བར་གནས་པ་ལས་ཆུའི་རླབས་རྣམས་འགྲན་པའི་

སྒོ་ནས་བདག་གི་ལུས་རྙེད་པ་ལྟར།. ཡོངས་སུ་རྒྱུག་པར་རྟོགས་པ་དེ་བཞིན་

དུ་ཕྱི་ནང་གི་དངོས་པོ་ཀུན་གྱི་ས་བོན་ཀུན་གཞི་རྣམ་ཤེས་ཞེས་བྱ་བ་ལས།.

ཆགས་སོགས་དང་དད་སོགས་འགག་བཞིན་པས་རང་དང་རྗེས་སུ་མཐུན་

པའི་ནུས་པ་ཀུན་གཞི་ལ་བཞག་པའི་བག་ཆགས་སྨིན་པ་ལས་མ་དག་པའི་

གཞན་དབང་རྣམ་ཤེས་ཙམ་ཞིག་འབྱུང་བ་དེ་ཉིད་ལ།. བྱིས་པ་རྣམས་གཟུང་

བ་དང་འཛིན་པ་ཕྱི་ནང་དུ་རྒྱང་ཆད་པར་འཛིན་པའི་ཚུལ་གྱིས་རྟོག་པར་བྱེད་

ཀྱི་རྣམ་ཤེས་ལས་རྫས་ཐ་དད་པའི་གཟུང་བ་ནི་ཅུང་ཟད་ཀྱང་ཡོད་པ་མིན་

ནོ༑༑”

འདི་ནི་“དཔེར་ན་དབང་ཕྱུག་ལ་སོགས་པ་རྒྱུར་སྨྲ་བ་རྣམས།.བ་ནི་བ་

སྒྲ་རྣམས་ཀྱི་རྒྱུ།. །ཆུ་ཤེལ་ཆུ་རྣམས་ཀྱི་བཞིན་དང༌།. །བླག་ཤ་ཡལ་ག་རྣམས་

ཀྱི་ལྟར།. །དེ་ནི་ལུས་ཅན་ཀུན་གྱི་རྒྱུ།. །ཞེས་དབང་ཕྱུག་ལ་སོགས་པ་འགྲོ་

བའི་བྱེད་པ་པོར་སྨྲ་བ་བཞིན་དུ།. ཀུན་གཞི་རྣམ་ཤེས་སྨྲ་བ་རྣམས་ཀྱང་རྣམ་

ཤེས་དམིགས་པའི་དངོས་པོ་མཐའ་དག་གི་རྟེན་ཉིད་ཀྱིས་ས་བོན་ཐམས་

ཅད་པ་སྨྲ་བར་བྱེད་དོ།. །གང་དབང་ཕྱུག་རྟག་ལ་ཀུན་གཞི་རྣམ་ཤེས་མི་རྟག་

གོ་ཞེས་བྱ་བ་འདི་ནི་ཁྱད་པར་རོ།. །”དེའི་ཕྱིར་ཚེ་རབས་གཞན་མང་པོར་མུ་

སྟེགས་ཀྱི་ལྟ་བ་གོམས་པ་རྣམས་ནི་ཀུན་གཞི་བཤད་པས་འདུལ་བ་ཡིན་ནོ།།

འོ་ན་འགྲེལ་པར་སེམས་ཙམ་པའི་འདོད་པ་བརྗོད་པ་ན།. ཕྱི་རོལ་མེད་

ཅེས་པ་མང་དུ་གསུངས་ཤིང༌།.“རྣམ་པར་ཤེས་པ་ལས་ཐ་དད་པར་གྱུར་པའི་

གཟུང་བ་ནི་ཅུང་ཟད་ཀྱང་ཡོད་པ་མིན་ཞེས་གཟུགས་སོགས་ཀྱི་གཟུང་བ་

མེད་པ་ལ་རྣམ་ཤེས་ལས་ཐ་དད་པའི་ཞེས་ཁྱད་པར་སྨོས་པ་དང༌།. དབང་པོ་

གཟུགས་ཅན་མིག་ཅེས་བྱ་བར་རྟོགས་”ཞེས་པའི་འགྲེལ་པ་ལས།. “རྣམ་

པར་ཤེས་པ་ལས་ཐ་དད་པའི་མིག་གི་དབང་པོ་ནི་ཡོད་པ་མ་ཡིན་ནོ།།”.ཞེས་

དགག་བྱ་ལ་ཁྱད་པར་སྔར་ལྟར་སྦྱར་བ་བཞིན་སེམས་ཙམ་གྱི་སྐབས་སུ་

འདོད་རྒྱུ་ཡིན་ནམ།. འོན་ཏེ་གཟུགས་སོགས་ལྔ་དང་དབང་པོ་གཟུགས་ཅན་

ལྔ་མེད་ཅེས་ཁྱད་པར་མ་སྦྱར་བར་ཁས་བླང་རྒྱུ་ཡིན་སྙམ་ན།

འགྲེལ་པ་འདིར་ཁྱད་པར་སྦྱར་མ་སྦྱར་གཉིས་ཀ་འདུག་ཀྱང༌།. སྐྱེ་

བ་འགོག་པ་ལ་དགག་བྱ་ལ་ཁྱད་པར་སྦྱར་བ་མང་དུ་བྱུང་ན།. མ་བྱུང་བའི་

སྐབས་ཐམས་ཅད་དུ་ཡང་དེ་འཁྱེར་བ་བཞིན་དུ།. འདིར་ཡང་དེ་ལྟར་བྱ་སྟེ།.

འདིར་ཕྱོགས་སྔ་མ་བརྗོད་པའི་གཞུང་ཐེག་བསྡུས་སུ།. “ཅིའི་ཕྱིར་ལེན་པའི་

རྣམ་པར་ཤེས་པ་ཞེས་བྱ་ཞེ་ན༑. དབང་པོ་གཟུགས་ཅན་ཐམས་ཅད་ཀྱི་རྒྱུ་

ཡིན་པ་དང༌།. ལུས་ཐམས་ཅད་ཉེ་བར་ལེན་པའི་གནས་སུ་གྱུར་པའི་ཕྱིར་ཏེ།.

འདི་ལྟར་ཚེ་ཇི་སྲིད་པར་རྗེས་སུ་འཇུག་གི་བར་དུ་དེས་དབང་པོ་གཟུགས་

ཅན་ལྔ་པོ་དག་མ་ཞིག་པར་ཉེ་བར་བཟུང་བ་དང༌།”ཞེས་དང༌།. “ཐུན་མོང་ནི་

སྣོད་ཀྱི་འཇིག་རྟེན་གྱི་ས་བོན་གང་ཡིན་པའོ།. །ཐུན་མོང་མ་ཡིན་པ་དེ་ནི་སོ་

སོ་རང་གི་སྐྱེ་མཆེད་ཀྱི་ས་བོན་གང་ཡིན་པའོ།. །ཐུན་མོང་གང་ཡིན་པ་དེ་ནི་

ཚོར་བ་མེད་པ་འབྱུང་བའི་ས་བོན་ནོ།. །”. ཞེས་ཀུན་གཞིའི་སྟེང་གི་སྣོད་ཀྱི་

འཇིག་རྟེན་གྱི་ས་བོན་ཚོར་བ་མེད་པའི་དངོས་པོའ་ིས་བོན་དུ་གསུངས་པ་

དང༌།

བསྡུ་བ་ལས་ཀྱང་དེ་བཞིན་དུ་གསུངས་ཤིང༌།. རྟེན་འབྲེལ་མདོ་འགྲེལ་

དུ༑. . “ཀུན་གཞི་རྣམས་ཀྱི་རྐྱེན་གྱིས་མིང་གཟུགས་འགྲུབ་པར་”བཤད་པའི་

མིང་ཕུང་པོ་ལྷག་མ་བཞི་དང༌།.གཟུགས་འབྱུང་བ་འབྱུང་འགྱུར་གྱི་གཟུགས་

ལ་འཆད་ཅིང༌།. དེ་འདྲ་དེ་གཟུགས་མེད་ན་མེད་ཀྱང་ཁམས་གཞན་གཉིས་ན་

ཡོད་པར་བཤད་པ་སོགས་སེམས་ཙམ་གྱི་ལུགས་ལ་གཟུགས་ཁས་ལེན་པ་

མཐའ་ཡས་པ་ཞིག་སྣང་ངོ༌།།

དེ་ལྟར་ཡིན་ན་སེམས་ཙམ་གྱི་སྐབས་སུ་གཟུགས་ཕུང་གི་སྟེང་ནས།.

དེ་ལྟར་གཟུགས་སྒྲ་སོགས་ཐ་སྙད་མཛད་པ་ཐམས་ཅད་ལ།. གསར་དུ་མ་

བཅོས་པ་ཐ་སྙད་བཏགས་པ་དེ་ཉིད་ཀྱིས་ཐ་སྙད་བྱེད་དུ་མི་རུང་བ་ཁོ་ནར་

འགྱུར་བར་སྣང་ལ།. དེ་འདྲ་བའི་ཐ་སྙད་བྱར་མི་རུང་བར་མཐོང་ཡང་ད་དུང་

གྲུབ་མཐའ་འདི་ལེགས་སོ་ཞེས་པ་ནི་འཕགས་ཡུལ་གྱི་སངས་རྒྱས་པ་སུ་ལ་

ཡང་མི་སྣང་ངོ༌།།

ཤེས་བྱ་ནང་གིར་སྨྲ་བ་ཞེས་པའི་མིང་དོན་ཀྱང་ཤེས་བྱ་ནི་གཟུགས་

སྒྲ་སོགས་ཡིན་ལ།. དེ་ཕྱི་རོལ་དུ་མི་འདོད་ཀྱི་ནང་གི་ཤེས་པའི་དངོས་པོར་

སྨྲ་བ་ལ་ཟེར་བ་ཡིན་ནོ།.།གལ་ཏེ་སེམས་ཙམ་པས་གཟུགས་སྒྲ་སོགས་ཁས་

ལེན་ན།. དེ་ཕྱི་རོལ་ཡིན་པ་འགོག་པ་མིང་ཙམ་ལ་རྩོད་པར་འགྱུར་ཏེ།. ཕྱི་

རོལ་དུ་སྣང་བའི་གཟུགས་སོགས་འདི་ཉིད་ལ་ཕྱི་རོལ་དུ་འཇོག་པའི་ཕྱིར་རོ་

ཞེ་ན།

འདི་དང་དབུ་མ་པའི་གཟུགས་སོགས་རང་གི་མཚན་ཉིད་ཀྱིས་གྲུབ་

པ་བཀག་ནས་གཟུགས་སོགས་འཇོག་པ་ལ།. རང་མཚན་གྱིས་གྲུབ་པར་

སྣང་བའི་གཟུགས་སོགས་འདི་ཉིད་རང་གི་མཚན་ཉིད་ཀྱིས་གྲུབ་པར་འཇོག་

པའི་ཕྱིར།. དེ་ཡོད་མེད་ལ་རྩོད་པ་མིང་ལ་རྩོད་པའོ།. །ཞེས་པ་དང་འདྲ་སྟེ།.

གྲུབ་མཐའ་གཉིས་ཀའི་དཀའ་གནས་ཆེན་པོར་སྣང་བས།. དབུ་མའི་ཚུལ་

དཀའ་བར་མ་ཟད་སེམས་ཙམ་པའི་ལུགས་འདི་ལ་ཡང༌།. ཕྱི་རོལ་བཀག་

ན་གཟུགས་སོགས་ཀྱང་མེད་པར་འགྲོ་ཞིང༌།. གཟུགས་སོགས་བཞག་ན་

ཕྱི་རོལ་ཡང་བཞག་དགོས་པར་མཐོང་བར་འདུག་པའི་ཕྱིར་རོ།. །འདི་དག་

དཀའ་མོད་ཀྱང་མངས་ས་འཇིགས་ནས་མ་བྲིས་སོ།.།“གང་གི་ཕྱིར་གསུང་

རབ་ཀྱི་རྣམ་པར་བཞག་པ་ནི་སྔར་བཤད་པ་འདི་ཡིན་པར་གྲགས་པ།”

རྩ་བ།.དེའི་ཕྱིར་གཞན་གྱི་དབང་གི་ངོ་བོ་གང༌།།

དངོས་པོ་བཏགས་པར་ཡོད་པའི་རྒྱུར་འགྱུར་ཞིང༌།།

ཕྱི་རོལ་གཟུང་བ་མེད་པར་འབྱུང་འགྱུར་ལ།།

.དབུ་མ་དགོངས་པ་རབ་གསལ།...

ཡོད་དང་སྤྲོས་ཀུན་ཡུལ་མིན་རང་བཞིན་ཡོད།།.

དེའི་ཕྱིར་“གཞན་གྱི་དབང་རང་བཞིན་གྱིས་གྲུབ་པའི་ངོ་བོ་གང་ཡིན་

པ་འདི་ནི་གདོན་མི་ཟ་བར་ཁས་བླང་བར་བྱ་སྟེ།. གང་གི་ཕྱིར་”གཟུང་འཛིན་

གྱི་དངོས་པོ་བཏགས་པར་ཡོད་པ་སྟེ་རྫས་ཐ་དད་དུ་ཡོད་པར་འཛིན་པ་

སོགས་ཀྱི་“རྟོག་པའི་དྲ་བ་མ་ལུས་པའི་རྒྱུ་སྟེ་གཞིར་འགྱུར་བར་འདོད་པའི་

ཕྱིར་རོ།.།”

“ཐག་པའི་རྒྱུ་མཚན་ཅན་གྱི་སྦྲུལ་དུ་འཁྲུལ་་ནི་ཐག་པ་མེད་པའི་

གཞིར་མི་སྐྱེ་ལ།. བུམ་པ་ལ་སོགས་པའི་རྒྱུ་མཚན་ཅན་གྱི་འཁྲུལ་་ནི།. ས་

ལ་སོགས་པ་མེད་པའི་ནམ་མཁའི་ཕྱོགས་སུ་སྐྱེ་བར་མི་འགྱུར་བ་བཞིན་དུ།.

ཕྱི་རོལ་གྱི་དོན་མེད་ན་སྔོན་པོ་ལ་སོགས་པ་ཕྱི་རོལ་ཏུ་འཁྲུལ་བའི་རྟོག་པ་

འཁྲུལ་གཞི་ཇི་འདྲ་བ་ཞིག་གི་རྒྱུ་ཅན་དུ་འགྱུར།. དེའི་ཕྱིར་གདོན་མི་ཟ་བར་

ཕྱི་རོལ་ཏུ་འཁྲུལ་བའི་རྟོག་པའི་རྒྱུ་གཟུང་འཛིན་རྫས་ཐ་དད་པ་གཉིས་སུ་

སྣང་བའི་མ་དག་གཞན་དབང་ཁས་བླང་དགོས་ཏེ།.སྣང་གཞི་དེ་ཉིད་ཀུན་བྱང་

གི་འཆིང་གྲོལ་གཉིས་ཀའི་རྒྱུ་ཡིན་པའི་ཕྱིར་རོ།།”

དབུ་སེམས་གང་གི་ལུགས་ཀྱིས་ཀྱང་དེ་ལྟ་སེམས་ཅན་རྣམས་ལ་

སྣང་ཞིང༌།. སྣང་བ་ལྟར་བདེན་པར་ཞེན་པའི་ཞེན་གཞི་དེ།. ཞེན་ཡུལ་དེས་

སྟོང་པར་བསྟན་པ་ཞིག་ཡོད་ན།. སྟོང་ཉིད་དེ་རྟོགས་པ་ལམ་དུ་འགྲོ་བ་ཡིན་

ᨹᨑ།. སེམས་ཅན་རང་དགའ་བ་རྣམས་ཀྱིས་བདེན་པར་ཞེན་པའི་ཞེན་ཡུལ་

སུན་ཕྱུང་བའི་སྟོང་ཉིད་རྟོགས་པ་ལམ་དུ་མི་བྱེད་པར་སྟོང་པ་གཞན་ཞིག་

བདེན་པར་སྒྲུབ་པ་ནི།. ཐོག་མ་མེད་པ་ནས་ཞུགས་པའི་བདེན་ཞེན་ཕྲ་རགས་

གང་གི་ཡང་གཉེན་པོར་མི་འགྲོ་བས་ངལ་བ་འབྲས་མེད་དོ།།

“དེ་ལྟར་ན་གཉིས་སུ་སྣང་བའི་གཞན་དབང་གང་ལ་གཟུང་འཛིན་

རྫས་ཐ་དད་པ་སྣང་བ་བཞིན་དུ།. ཡོད་པར་འཛིན་པའི་ཞེན་ཡུལ་གྱི་ཀུན་

བརྟགས་གང་མེད་པ་དེ་ནི།. གཞི་དེ་དགག་བྱ་དེས་སྟོང་པར་ཡང་དག་པར་

རྗེས་སུ་མཐོང་ལ།. སྟོང་གཞི་དང་སྟོང་པ་གང་ཞིག་འདིར་ལྷག་མར་ལུས་

པར་གྱུར་པ་དེ།. འདི་ན་བདེན་པར་ཡོད་པ་ཡིན་ནོ།. །ཞེས་ཡང་དག་པ་ཇི་ལྟ་

བ་བཞིན་དུ་རབ་ཏུ་ཤེས་པས་འདི་ནི་སྟོང་པ་ཉིད་ཀྱི་དོན་ཀྱང་ལེགས་པར་

གཟུང་བར་འགྱུར་རོ།།”

འདིར་ཕྱོགས་སྔར་མཛད་པ་ནི་བྱང་ས་དང་དབུས་མཐའི་འགྲེལ་པ་

ལས།.“གང་ལ་གང་མེད་པ་”ཞེས་སོགས་ཀྱི་དོན་སྔར་ལྟར་བཤད་པ་དེ་ཡིན་

ལ༑.རྒྱུད་བླ་མའི་འགྲེལ་པར།. “གང་ཞིག་གང་ན་མེད་པ་དེ་ནི་”ཞེས་སོགས་

ཀྱི་དོན་བཀྲལ་བ་ནི།. སྔ་མ་གཉིས་དང་གཏན་མི་འདྲ་བར་དབུ་མའི་འགྲེལ་

ཚུལ་དུ་ཡོད་དེ་མངས་ས་འཇིགས་ནས་མ་བྲིས་སོ།།

རྩ་བ།.ཕྱི་རོལ་གཟུང་བ་མེད་པར་འབྱུང་འགྱུར་ལ།།

ཡོད་དང་སྤྲོས་ཀུན་ཡུལ་མིན་རང་བཞིན་ཡོད།།

གཞན་དབང་དེ་ནི་ཕྱི་རོལ་གྱི་གཟུང་བ་མེད་པར་རང་གི་བག་ཆགས་

ཁོ་ན་ལས་འབྱུང་བར་འགྱུར་ལ།. རང་བཞིན་གྱིས་ཡོད་པ་དང་འདིའི་ལུགས་

ཀྱི་དོན་དམ་པར་སྒྲ་རྟོག་གི་སྤྲོས་པ་ཀུན་ཏེ་ཐམས་ཅད་ཀྱི་ཡུལ་མིན་པའི་

རང་བཞིན་ཅན་དུ་ཡོད་དེ༑. ཕྱི་ནང་གི་མངོན་པར་བརྗོད་པ་ནི་དངོས་སུ་མ་

བརྟགས་པའི་རྣམ་པ་འཛིན་པའི་ཕྱིར་རོ།།

“མདོར་ན་གཞན་དབང་ལ་ཁྱད་པར་གསུམ་ཡོད་དེ།. ཕྱི་རོལ་མེད་

པར་འབྱུང་བ་དང་ᨎ.རང་བཞིན་གྱིས་ཡོད་པ་དང༌།.དོན་དམ་པར་སྤྲོས་པ་ཡིན་

ནོ་ཅོག་གི་ཡུལ་མ་ཡིན་པའོ།.།བརྟགས་པར་ཡོད་པའི་རྒྱུ་ནི་རང་བཞིན་གྱིས་

ཡོད་པའི་དངོས་པོའ་ིཁོངས་སུ་འདུ་བས་དེ་ནི་ཁྱད་པར་གསུམ་པོ་ལས་ཐ་མི་

དད་དོ།. །”. གཞན་དབང་ཡོད་ཅེས་པ་ནི་ཡོད་ཙམ་མིན་གྱི་ཡོད་པ་ཁྱད་པར་

བ་ཡིན་ཏེ།.སློབ་དཔོན་བློ་བརྟན་གྱིས།.“ཡང་དག་མ་ཡིན་ཀུན་རྟོག་ཡོད།.།”.

ཅེས་བྱ་བ་གསུངས་ཏེ།. “རང་བཞིན་གྱིས་ཞེས་བྱ་བ་ཚིག་གི་ལྷག་མའོ།. །”.

ཞེས་གསུངས་པ་ལྟར་ཡིན་པས།.ཁྱད་པར་འདི་ངེས་པ་འོག་ཏུ་གལ་ཆེའོ།.།

གཉིས་པ།

ལུགས་དེ་དགག་པ་ལ་གཉིས།.

དགག་པ་རྒྱས་པར་བརྗོད་པ་དང༌།. དེ་ལྟར་བཀག་པའི་མཇུག་བསྡུ་

བའོ།།

དང་པོ།

དགག་པ་རྒྱས་པར་བརྗོད་པ་ལ་གསུམ།.

ཕྱི་རོལ་མེད་པའི་ཤེས་པ་རང་བཞིན་གྱིས་གྲུབ་པའི་དཔེ་དགག. བག་

ཆགས་ཀྱི་ནུས་པ་ལས་དོན་གྱིས་སྟོང་པའི་ཤེས་པ་སྐྱེ་བའི་དོན་དགག. དེ་

ལྟར་བཀག་པ་དང་མི་སྡུག་པ་སྒོམ་པ་གཉིས་མི་འགལ་བར་བསྟན་པའོ།།

དང་པོ།

ཕྱི་རོལ་མེད་པའི་ཤེས་པ་རང་བཞིན་གྱིས་གྲུབ་པའི་དཔེ་
དགག་པ་ལ་གཉིས།.

རྨི་ལམ་གྱི་དཔེ་དགག་པ།.སྐྲ་ཤད་མཐོང་བའི་དཔེ་དགག་པའོ།.།

དང་པོ།

རྨི་ལམ་གྱི་དཔེ་དགག་པ་ལ་གསུམ།.

རྨི་ལམ་གྱི་དཔེས་ཤེས་པ་རང་བཞིན་གྱིས་ཡོད་པ་མི་འགྲུབ་པ།. རྨི་

ལམ་གྱི་དཔེས་སད་དུས་སུ་ཕྱི་རོལ་མེད་པ་མི་འགྲུབ་པ༑. རྨི་ལམ་གྱི་དཔེས་

དངོས་པོ་ཐམས་ཅད་བརྫུན་པར་འགྲུབ་པའོ།.།

དང་པོ།

རྨི་ལམ་གྱི་དཔེས་ཤེས་པ་རང་བཞིན་གྱིས་ཡོད་པ་མི་འགྲུབ་པ་ནི། 

རྩ་བ།.ཕྱི་རོལ་མེད་སེམས་དཔེ་ནི་གང་དུ་ཡོད།།

སེམས་ཙམ་པ་ཁྱེད་ཕྱི་རོལ་མེད་ལ།. རང་གི་མཚན་ཉིད་ཀྱིས་གྲུབ་

པའི་སེམས་ཡོད་པར་འདོད་ན།.དཔེར་ན་འདི་བཞིན་ཞེས་འདིའི་དཔེ་ནི་གང་

དུ་ཡོད་ཅེས་“འདི་ཉིད་དཔྱད་པར་བྱའོ།།.སེམས་ཙམ་པས་སྨྲས་པ།

རྩ་བ།.རྨི་ལམ་ཇི་བཞིན་ཞེ་ན་་་་་་་་་་་་་་་་་་་་་་་་་་་་་་་༌།།

དཔེར་ན་ཁང་མིག་ཤིན་ཏུ་ཆུང་ངུའི་ནང་དུ་ཉལ་ཞིང༌།. གཉིད་ཀྱིས་

ལོག་པས་གླང་པོ་ཆེ་མྱོས་པའི་ཁྱུ་རྨིས་པའི་གླང་པོ་ཆེ་ནི།. ཁང་མིག་དེར་ཇི་

ལྟར་ཡང་ཡོད་པ་མིན་ཏེ།.དེའི་ཕྱིར།

རྨི་ལམ་ཇི་ལྟ་བ་བཞིན་དུ་ཕྱི་རོལ་གྱི་ཡུལ་མེད་བཞིན་དུ།. རྣམ་ཤེས་

རང་བཞིན་གྱིས་གྲུབ་པ་འདི་ངེས་པར་ཁས་བླང་བར་བྱའོ་ཞེ་ན།. འདི་ཡང་

སྙིང་པོ་མེད་པ་ཉིད་དུ་བསྟན་པའི་ཕྱིར་བཤད་པ།

རྩ་བ།.་་་་་་་་་་་་་་་་་་་་་་་་་་་་་་་་་་་་དེ་བསམ་བྱ།།

དཔེ་དེ་ཉིད་འདིར་བསམ་པ་སྟེ་དཔྱད་པར་བྱའོ།. །ཡང་དཔྱད་པར་བྱ་

བ་དེ་ཅི་ཞིག་ཅེ་ན།ᨎ”

རྩ་བ།.གང་ཚེ་ང་ལ་རྨི་ལམ་ན་ཡང་སེམས།།

ཡོད་མིན་དེ་ཚེ་ཁྱོད་ཀྱི་དཔེ་ཡོད་མིན།།

“གང་གི་ཚེ་རྨི་ལམ་ན་ཡང་བ་ལང་མྱོས་པའི་ཁྱུའི་རྣམ་པ་ཅན་གྱི་

སེམས་རང་གི་མཚན་ཉིད་ཀྱིས་གྲུབ་པ་དེ་ནི།. ཡུལ་གླང་པོ་ཆེ་མེད་པ་ལྟར་

ངའི་ལུགས་ལ་ཡོད་པ་མིན་ཏེ།. མ་སྐྱེས་པའི་ཕྱིར་རོ།།. རྣམ་ཤེས་རང་གི་

མཚན་ཉིད་ཀྱིས་གྲུབ་པ་མེད་ན།. དེའི་ཚེ་གཉིས་ཀ་ལ་གྲུབ་པའི་ཁྱེད་ཀྱི་དཔེ་

ཡོད་པ་མིན་པས།.ཕྱི་རོལ་མེད་པར་རྣམ་པར་ཤེས་པ་ཡོད་པ་མིན་ནོ།།”

འདིར་རྨི་ལམ་ན་སྣང་བའི་གླང་པོ་ཆེ་མེད་པ་བཞིན་དུ་ཡུལ་ཅན་ཤེས་

པ་ཡང་མེད་པར་སྟོན་པ་ནི་མིན་གྱི་རང་བཞིན་གྱིས་གྲུབ་པའི་ཤེས་པ་མེད་

པར་སྟོན་པ་ལ་ངེས་པར་འདོད་དགོས་ཏེ།. སྔར་བཤད་པ་ལྟར་སེམས་ཙམ་

པས་ཕྱི་རོལ་མེད་པའི་གཞན་དབང་ཁས་བླངས་པ་ནི།. གཞན་དབང་རང་

བཞིན་གྱིས་གྲུབ་པ་ཡིན་པའི་ཕྱིར་དང༌།.དགག་པ་འདི་རྣམས་ཀྱི་དོན་བསྡུར།.

“མདོར་ན་ཇི་ལྟར་ཤེས་བྱ་མེད་དེ་བཞིན།. །བློ་ཡང་མེདᨎ”. ཅེས་པའི་འགྲེལ་

པར།. ཤེས་བྱའི་རྣམ་པ་ཅན་གྱི་བློ་ཡང་རང་གི་བདག་ཉིད་ཀྱིས་མ་སྐྱེས་པར་

རིག་པར་བྱའོ།. །”. ཞེས་གསལ་བར་གསུངས་ཤིང༌།. གཞན་ཡང་རྩ་འགྲེལ་

གཉིས་སུ་འདི་འདྲའི་རིགས་འགོག་པའི་ཚེ།. དགག་བྱ་ལ་ཁྱད་པར་སྦྱར་

བ་དུ་མ་ཞིག་ཡོད་པའི་ཕྱིར་དང༌།. “སླར་ཡང་དེ་ལས་བདག་ཉིད་ཆེན་པོས་

སེམས།. །མ་རིག་ལས་ལས་སྐྱེས་པར་ཅི་ཕྱིར་གསུངས།. །”. ཞེས་མ་རིག་

པས་འདུ་བྱེདᨎ. འདུ་བྱེད་ཀྱིས་རྣམ་ཤེས་སྐྱེད་པར་གསུངས་པ་རང་གིའང་

ལུགས་ཡིན་པའི་ཕྱིར་ན།.རྣམ་ཤེས་མེད་པ་འདིའི་ལུགས་སུ་སྨྲ་བ་ལ་ནི་རྟོག་

ལྡན་ལ་དོགས་པའི་གནས་མེད་དོ།. །དེའི་ཕྱིར་ཤེས་བྱ་དང་ཤེས་པ་ལ་ཡོད་

མེད་མགོ་མཚུངས་མཛད་པ་ཐམས་ཅད་ནི་དགག་བྱའི་ཁྱད་པར་གྱི་སྟེང་

ནས་ཤེས་པར་བྱའོ།.།

“ཅི་སྟེ་རྨི་ལམ་ན་རྣམ་པར་ཤེས་པ་འཁྲུལ་པ་མེད་ན།. དེའི་ཚེ་སད་

པས་རྨི་ལམ་གྱི་དུས་ཀྱི་ཉམས་སུ་མྱོང་བ་ཕྱིས་དྲན་པར་མི་འགྱུར་རོ་སྙམ་

ན།”. འདི་ནི་ཤེས་པ་རང་གི་ངོ་བོ་ཉིད་ཀྱིས་གྲུབ་པ་མེད་ན།. ཤེས་པ་ཡེ་མེད་

པར་བསམས་པའི་རྩོད་པའོ།.།དེ་ལྟར་རྩོད་པ་“འདི་ཡང་མི་རུང་སྟེ།”

རྩ་བ།.གལ་ཏེ་སད་ཚེ་རྨི་ལམ་དྲན་ལས་ཡིད།།

ཡོད་ན་ཕྱི་རོལ་ཡུལ་ཡང་དེ་བཞིན་འགྱུར།།

གལ་ཏེ་གཉིད་སད་པའི་ཚེ་རྨི་ལམ་གྱི་ཉམས་སུ་མྱོང་བ་དྲན་པ་ལས།.

རྨི་ལམ་གྱི་ཡིད་རང་བཞིན་གྱིས་གྲུབ་པ་ཡོད་ན།. རྨི་ལམ་གྱི་གླང་པོ་ཆེ་ལ་

སོགས་པ་ཕྱི་རོལ་ཏུ་སྣང་བའི་ཡུལ་ཡང་ཡིད་དེ་བཞིན་དུ་ཡོད་པར་འགྱུར་ཏེ་

ཅིའི་ཕྱིར་ཞེ་ན།

རྩ་བ།.ཇི་ལྟར་ཁྱོད་ཀྱིས་ངས་མཐོང་སྙམ་དྲན་པ།.།

དེ་འདྲ་ཕྱི་རོལ་ལ་ཡང་ཡོད་པ་ཡིན།.།

ཇི་ལྟར་ཁྱོད་ཀྱི་སད་པའི་ཚེ་ངས་རྨི་ལམ་གྱི་དུས་སུ་མཐོང་སྙམ་པའི་

ཡུལ་ཅན་གྱི་དྲན་པ་ཡོད་པ་ལས་ཡིད་ཡོད་པ་དེ་བཞིན་དུ།. རྨི་ལམ་གྱི་ཚེ་

ཡུལ་འདི་མཐོང་སྙམ་པའི་ཡུལ་མྱོང་དེ་འདྲ་བ་ཕྱི་རོལ་ཏེ་ཡུལ་ལ་ཡང་དྲན་པ་

ཡོད་པས།. ཡུལ་ཡང་ཡོད་པའམ་ཡང་ན་རྣམ་ཤེས་ཀྱང་ཡོད་པ་མིན་ནོ་ཞེས་

ཁས་བླང་བར་བྱའོ།.།

འོ་ན་རྨི་ལམ་གྱི་ཡུལ་དང་ཡུལ་ཅན་དྲན་པ་རང་ལུགས་ལ་ཡང་ཡོད་

པས།. དེ་གཉིས་ཡོད་མེད་ཇི་ལྟར་བྱ་ཞེ་ན།. འདིར་འགྲེལ་པར་རྨི་ལམ་གྱི་

མྱོང་བ་དྲན་པ་དང༌།. རྨི་ལམ་གྱི་ཡུལ་ཉམས་སུ་མྱོང་བ་དྲན་པ་གཉིས་བཤད་

པས།. རྨི་ལམ་གྱི་སྐབས་སུ་གླང་པོ་ཆེ་ལ་སོགས་པ་སྣང་བ་ན།. དཔེར་ན་

བྱད་བཞིན་གྱི་གཟུགས་བརྙན་མཐོང་བ་ན་དེ་སྣང་བའི་མིག་ཤེས་ཀྱིས་བྱད་

བཞིན་མྱོང་བ་མིན་ཀྱང༌།. གཟུགས་བརྙན་ལ་ལྟོས་པའི་ཡུལ་མྱོང་ཡོད་པ་

བཞིན་དུ།.རྨི་ལམ་གྱི་ཚེ་ཡང་གླང་པོ་ཆེ་མྱོང་བའི་ཡུལ་མྱོང་མེད་ཀྱང༌།.དེར་

སྣང་བའི་ཡུལ་མྱོང་ཡོད་པས་ཡུལ་དྲན་ཟེར་ཡང་ཡུལ་དེ་མྱོང་བ་དྲན་པའོ།།.

དམིགས་མྱོང་སོ་སོར་འབྱེད་པ་ནི་སྐབས་འགའ་ཞིག་མ་གཏོགས་པ་འདི་

འདྲ་བ་མང་པོ་ཞིག་ལ་མི་དགོས་སོ།།

དེ་ལྟར་ན་ཕྱི་རོལ་གྱིས་སྟོང་པའི་གཞན་དབང་རང་གི་མཚན་ཉིད་

ཀྱིས་གྲུབ་པ་ནི་འཇོག་པར་མི་ནུས་ཏེ།. དངོས་ཀྱི་དཔེ་ཡང་མི་སྲིད་ལ་སྐྱེ་བ་

སྔ་ཕྱི་ཡོད་པར་སྒྲུབ་པ་ལྟ་བུ་ལ་དངོས་ཀྱི་དཔེ་མེད་ཀྱང༌།. སྦྱོར་བའི་འགོད་

ཚུལ་གཞན་གྱིས་སྒྲུབ་པ་ལྟ་བུའི་དཔེ་ཡང་འདི་ལ་མེད་པས།.སེམས་ཙམ་པ་

འགོག་པ་ནི་རིགས་པ་ཤིན་ཏུ་སྟོབས་ཆེ་བར་ཤེས་པར་བྱའོ།།

གཉིས་པ།

རྨི་ལམ་གྱི་དཔེས་སད་དུས་སུ་ཕྱི་རོལ་མེད་པ་མི་འགྲུབ་པ་ནི།

. “གལ་ཏེ་གླང་པོ་ཆེ་ལ་སོགས་པའི་གཟུགས་རྨི་ལམ་ན་ཡོད་ན།. དེ་

འཛིན་པའི་མིག་ཤེས་ཀྱང་རྨི་ལམ་ན་ཡོད་པར་འགྱུར་ན་དེ་ནི་མི་རིགས་ཏེ།”

རྩ་བ།.གལ་ཏེ་གཉིད་ནང་མིག་བློ་མི་སྲིད་པས།.།

ཡོད་མིན་ཡིད་ཀྱི་ཤེས་པ་ཁོ་ན་ཡོད།.།

དེ་ཡི་རྣམ་པ་ཕྱི་རོལ་ཉིད་དུ་ཞེན།.།

རྨི་ལམ་ཇི་ལྟ་དེ་བཞིན་འདིར་འདོད་ན།.།

“གཉིད་ལོག་པ་ན་གཉིད་ཀྱིས་དཀྲུགས་པ་ལ་མིག་གི་བློ་སྟེ་ཤེས་པ་

མི་སྲིད་པས།. གླང་པོ་ཆེ་ལ་སོགས་པའི་གཟུགས་མིག་གི་སྐྱེ་མཆེད་ཀྱིས་

གཟུང་བར་བྱ་བ་ཡོད་པ་᪱ᨑན་ལ།. ཡིད་ཀྱི་ཤེས་པ་ཁོ་ན་ཡོད་དོ།. །དེའི་ཕྱིར་

ཕྱི་རོལ་གྱི་གཟུགས་ཀྱི་སྐྱེ་མཆེད་མེད་པ་ཁོ་ན་ཡིན་ཞིང༌།. ཡིད་ཀྱི་རྣམ་པར་

ཤེས་པ་ལ་ཕྱི་རོལ་དེའི་རྣམ་པ་སྣང་བ་ཙམ་ལ་ཕྱི་རོལ་ཉིད་དུ་མངོན་པར་

ཞེན་པ་ནི་བཟློག་ཏུ་མེད་པར་འབྱུང་ངོ༌།. །རྨི་ལམ་དུ་ཕྱི་རོལ་མེད་པར་རྣམ་

པར་ཤེས་པ་ཙམ་འབྱུང་བ་ཇི་ལྟ་བ་དེ་བཞིན་དུ།. སད་པའི་སྐབས་འདིར་

འདོད་དོ་ཞེ་ན།”

འདི་ནི་སྔར་གྱི་དཔེ་དེ་མ་གྲུབ་ཏུ་ཆུག་ཀྱང་རྨི་ལམ་གྱི་དཔེས་སད་

པའི་སྐབས་སུ་ཕྱི་རོལ་མེད་པའི་རྣམ་ཤེས་འགྲུབ་བོ་སྙམ་པའོ།།. “དེ་ནི་༢མ་

ཡིན་ཏེ་རྨི་ལམ་དུ་ཡིད་ཀྱི་རྣམ་ཤེས་འབྱུང་བ་མི་སྲིད་པའི་ཕྱིར་རོ།ᨎ”. ཞེས་

གསུངས་པ་ནི།.རྨི་ལམ་དུ་གཟུགས་ཀྱི་སྐྱེ་མཆེད་མེད་དུ་ཆུག་ཀྱང༌།.དེ་མེད་

པའི་ཡིད་ཀྱི་རྣམ་ཤེས་རང་བཞིན་གྱིས་གྲུབ་པ་རྨི་ལམ་ནའང་མི་སྲིད་པས།.

ཕྱི་རོལ་མེད་པ་དང་ཡིད་ཤེས་རང་བཞིན་གྱིས་ཡོད་པ་གཉིས་ཚོགས་པ་དེ་

དཔེར་མི་རུང་ཞེས་པའོ།.།འདི་ལྟར།

རྩ་བ།.ཇི་ལྟར་ཁྱོད་ཀྱི་ཕྱི་ཡུལ་རྨི་ལམ་དུ།.།

མ་སྐྱེས་དེ་བཞིན་ཡིད་ཀྱང་སྐྱེས་མ་ཡིན།.།

ཇི་ལྟར་ཁྱོད་ཀྱི་ལྟར་ན་ཕྱི་རོལ་གྱི་ཡུལ་ཏེ་དོན་རྨི་ལམ་དུ་མ་སྐྱེས་པ་

དེ་བཞིན་དུ།. ཡིད་ཀྱི་རྣམ་ཤེས་ཀྱང་རང་བཞིན་གྱིས་སྐྱེས་པ་མ་ཡིན་ནོ།།.

“དེའི་ཕྱིར།.

རྩ་བ།.མིག་དང་མིག་གི་ཡུལ་དང་དེས་བསྐྱེད་སེམས།.།

གསུམ་པོ་ཐམས་ཅད་ཀྱང་ནི་བརྫུན་པ་ཡིན།.།

ཇི་ལྟར་སད་པའི་ཚེ་གཟུགས་མཐོང་བ་ན།. མིག་དང་གཟུགས་དང་

ཡིད་གསུམ་པོ་འདུས་པ་དེ་བཞིན་དུ།.རྨི་ལམ་དུ་ཡང་ཡུལ་ཡོངས་སུ་གཅོད་

པ་ན་གསུམ་འདུས་པར་བློས་དམིགས་པ་ཡིན་ནོ།. །ཇི་ལྟར་རྨི་ལམ་དེར་

མིག་དང་མིག་གི་ཡུལ་གཟུགས་གཉིས་མེད་པ་དེ་བཞིན་དུ།. དེ་གཉིས་ཀྱིས་

བསྐྱེད་པའི་སེམས་མིག་གི་རྣམ་ཤེས་ཀྱང་ཡོད་པ་ཡང་མ་ཡིན་པས།”. རྨི་

ལམ་གྱི་མིག་གཟུགས་ཡིད་གསུམ་པོ་ཐམས་ཅད་ཀྱང་ནི་བརྫུན་པ་ཡིན་ནོ།།.

“གསུམ་པོ་དེ་བཞིན་དུ།”

རྩ་བ།.རྣ་སོགས་གསུམ་པོᩏ་ལྷག་མ་སྐྱེ་བ་མེད།.།

རྣ་བ་སོགས་མིག་གི་གསུམ་གྱི་ལྷག་མ་གསུམ་པོའང་རང་བཞིན་

གྱིས་སྐྱེ་བ་མེད་དོ།།

“འདིར་སོགས་པའི་སྒྲས་ནི་སྒྲ་དང་རྣ་བའི་རྣམ་པར་ཤེས་པ་ནས་ཡིད་

དང་ཆོས་ཀྱི་ཁམས་དང་ཡིད་ཀྱི་རྣམ་པར་ཤེས་པའི་བར་བསྡུའོ།. ᨎ”. ཞེས་

གསུངས་པའི་རྣ་བའི་དབང་པོ་ནས་ལུས་དབང་གི་བར་བཞི་དང༌།. སྒྲའི་ནས་

རེག་བྱའི་སྐྱེ་མཆེད་ཀྱི་བར་བཞི་དང༌།. རྣ་བའི་རྣམ་ཤེས་སོགས་བཞི་ནི་སྔར་

མིག་གི་གསུམ་ལ་བཤད་པ་བཞིན་དུ།. རྨི་ལམ་ན་དེ་དག་མེད་ཀྱང་དེ་དག་

གི་རྣམ་པར་སྣང་བས་བརྫུན་པ་དང༌།. ཡིད་ཀྱི་གསུམ་ནི་རྨི་ལམ་ན་ཡོད་ཀྱང་

རང་བཞིན་གྱིས་མེད་བཞིན་དུ་དེར་སྣང་བས་བརྫུན་པའོ།།

དེའི་ཕྱིར་རྨི་ལམ་ན་དབང་ཤེས་ཡོད་པ་སློབ་དཔོན་འདིའི་ལུགས་སུ་

བྱས་ནས་དེ་ལ་དགག་པ་བྱེད་པ་ནི།. བློ་གྲོས་ཀྱི་འཇུག་པ་ཤིན་ཏུ་རྩིང་བས།.

ཕྱོགས་སྔའི་ནམ་མ་ལངས་པ་ལ་དགག་པའི་ཉི་མ་ཤར་བ་ཡིན་ཞེས་གྲགས་

པ་བཞིན་ཡིན་པས།. རྒྱང་རིང་དུ་དོར་བར་བྱ་སྟེ།. བོད་ཀྱི་མཁས་པར་རློམ་

པ་འགའ་ཞིག་ལ།. འདི་འདྲ་བའི་གྲུབ་མཐའ་ལ་མཁས་པའི་དབང་པོ་སེམས་

དཔའ་ཆེན་པོ་ཡིན།.ངོ་ཤེས་པ་རྣམས་ཀྱི་ལུགས་རགས་པའང་མ་གོ་བར།.དེ་

རྣམས་བསོད་ནམས་མ་ཡིན་པ་རྒྱུན་ལྡན་དུ་གསོག་པའི་ཞིང་དུ་གཟུང་ནས།.

སེམས་ཅན་དུ་མ་ཞིག་བསོད་ནམས་མ་ཡིན་པ་ལ་སྦྱོར་བར་སྣང་བས་བག་

ཡོད་པར་བྱོས་ཤིག

འདིར་སེམས་ཙམ་པས་གལ་ཏེ་གཉིད་ནང་ཞེས་སོགས་ཀྱིས་བཤད་

པ་བཞིན་དུ་རང་ལུགས་བཞག་པ་ལ།. སློབ་དཔོན་ལེགས་ལྡན་གྱིས་ཀྱང་

དཔེ་མ་གྲུབ་པའི་ལན་མཛད་པ་ན།. “ཆོས་ཀྱི་སྐྱེ་མཆེད་དུ་གཏོགས་པའི་

གཟུགས་ཡིད་ཀྱི་ཤེས་པས་གཟུང་བར་བྱ་བ་ཞིག་རྨི་ལམ་ན་ཡོད་པས་རྣམ་



20

.དབུ་མ་དགོངས་པ་རབ་གསལ།...

པར་ཤེས་པ་ནི་ཡུལ་མེད་པར་འགར་ཡང་ཡོད་པ་མ་ཡིན་ནོ་ཞེས་སྨྲའོ།. ᨎའདི་

ལ་དེ་ཡང་རིགས་པ་མ་ཡིན་ཏེ༑. རྨི་ལམ་ན་རྣམ་པ་ཐམས་ཅད་དུ་གསུམ་པོ་

མི་སྲིད་པའི་ཕྱིར་རོ།.ཅི་སྟེ་གཞན་གྱི་གཞུང་ལུགས་གསལ་བར་བྱ་བའི་ཕྱིར་

དེ་ལྟར་ཁས་ལེན་ན་ནི།. དེའི་ཚེ་རྨི་ལམ་གྱི་དཔེ་དོན་མེད་པ་ཉིད་དུ་འགྱུར་

ཏེ།. དེ་བརྫུན་པ་མ་ཡིན་པའི་དོན་ཅན་ཡིན་པ་ཉིད་ཀྱིས་དཔེ་ལས་བྱུང་བ་

དངོས་ཀྱི་དོན་བརྫུན་པའི་དོན་ཉིད་དུ་བསྟན་པ་མི་སྲིད་པའི་ཕྱིར་རོ།ᨎ”. ཞེས་

གསུངས་པའི་དོན་ནི།

ཡུལ་དབང་རྣམ་ཤེས་གསུམ་རང་བཞིན་གྱིས་གྲུབ་པ་ནི་རྨི་ལམ་ན་

ཡང་རྣམ་པ་ཐམས་ཅད་དུ་མི་སྲིད་པའི་ཕྱིར།.ཆོས་ཀྱི་སྐྱེ་མཆེད་ཀྱི་གཟུགས་

ཤེས་པ་ལས་དོན་གཞན་རྨི་ལམ་ན་ཡོད་པ་མི་རིགས་ཞེས་བཤད་རྒྱུ་ཡིན་

ལ།. དེའི་ཚེ་གཟུགས་དེ་རང་གིས་ཀྱང་བཞེད་དགོས་ལ།. དེ་རྨི་ལམ་ན་ཡང་

ཡོད་པ་མི་འགལ་བས།. གཟུགས་དེ་ལེགས་ལྡན་གྱིས་རང་གིས་མཚན་ཉིད་

ཀྱིས་གྲུབ་པར་ཞལ་གྱིས་བཞེས་པར་གསལ་བས་དེ་མེད་པའི་རྒྱུ་མཚན་དུ་

བྱའོ།།

ཅི་སྟེ་སེམས་ཙམ་པའི་ལུགས་ཕྱིའི་སྐྱེ་མཆེད་དུ་གཏོགས་པའི་

གཟུགས་དོན་གཞན་མེད་པ་ལ།. རྨི་ལམ་དཔེར་འཇོག་པ་དེས་སེལ་ནུས་

པས།. དེ་བསལ་བའི་ཕྱིར་གཟུགས་དེ་རང་མཚན་གྱིས་གྲུབ་པ་ཁས་ལེན་ན་

ནི།. དེའི་ཚེ་དབུ་མ་པས་བདེན་མེད་སྒྲུབ་པ་ལ་རྨི་ལམ་གྱི་དཔེ་བཀོད་པ་དོན་

མེད་དོ།།

རྨི་ལམ་དེ་བརྫུན་པ་མ་ཡིན་པའི་དོན་ཅན་ཏེ།. རང་གི་མཚན་ཉིད་

ཀྱིས་གྲུབ་པ་ཉིད་ཀྱིས་དཔེ་ལས་བྱུང་བ་སྟེ།. དེས་མཚོན་པའི་དངོས་ཀྱི་དོན་

བརྫུན་པ་ཉིད་དུ་གྲུབ་པ་མི་སྲིད་པའི་ཕྱིར་ཏེ།. རང་བཞིན་གྱིས་གྲུབ་པ་མ་

བཀག་བར་དུ།. བདེན་མེད་སྒྲུབ་པའི་རྟགས་ཆོས་དཔེ་དེ་ལ་རྗེས་སུ་འགྲོ་བ་

མེད་པའི་ཕྱིར་རོ།. །དེས་ན་སྔར་རང་གི་ལུགས་ཀྱིས་རྨི་ལམ་ན་གང་སྣང་བ་

ཐམས་ཅད་རང་བཞིན་གྱིས་མ་གྲུབ་པའི་ལན་བཏབ་པ་ཆེས་ལེགས་སོ།.།

འོ་ན་རང་ལུགས་ཀྱིས་རྨི་ལམ་གྱི་གཟུགས་གསལ་བར་སྣང་བ་

རྣམས་ཆོས་ཀྱི་སྐྱེ་མཆེད་པའི་གཟུགས་སུ་འདོད་དམ་མི་འདོད་ཅེ་ན།

རྨི་ལམ་ན་དབང་ཤེས་མེད་པས་ཡུལ་ལྔར་སྣང་བ་རྣམས་ནི་ཡིད་ཤེས་

ཁོ་ན་ལ་སྣང་བས་ན།. དེ་ལ་གཟུགས་ཀྱི་སྐྱེ་མཆེད་སོགས་ལྔ་བཞག་ཏུ་མེད་

ཀྱང༌།. ཡིད་ཙམ་གྱི་ངོར་ཀེང་རུས་གསལ་བར་སྣང་བ་ལྟ་བུ་ཆོས་ཀྱི་སྐྱེ་

མཆེད་དུ་འཇོག་པ་དང་འདྲ་བས།. ཆོས་ཀྱི་སྐྱེ་མཆེད་ཀྱི་གཟུགས་ཡིན་ལ།.

དེ་ཡང་དེའི་གཟུགས་ལྔ་ལས་ཀུན་བརྟགས་པའི་གཟུགས་ཡིན་ནོ།. །འདིས་

ནི་འདི་འདྲ་བ་མང་པོ་ཞིག་ཤེས་པར་བྱའོ།.།

གསུམ་པ།

རྨི་ལམ་གྱི་དཔེས་དངོས་པོ་ཐམས་ཅད་བརྫུན་པར་འགྲུབ་པ་ནི།

.“གང་གི་ཕྱིར་རྨི་ལམ་ན་ཡུལ་དབང་རྣམ་ཤེས་སུ་སྣང་བ་གསུམ་ཆར་

ཡང་མི་བདེན་པ་དེའི་ཕྱིར།. རྨི་ལམ་བདེན་མེད་དུ་རབ་ཏུ་གྲུབ་པའི་སྒོ་ནས་

ཆོས་གཞན་བདེན་མེད་དུ་མ་གྲུབ་པ་རྣམས་བསྒྲུབ་པའི་ཕྱིར།. སད་པའི་ཚེ་

ན་ཡང་ཆོས་ཐམས་ཅད་རང་བཞིན་མེད་པ་ཉིད་དུ་བསྒྲུབ་པར་འགྱུར་རོ་ཞེས་

བཤད་པ།”

རྩ་བ།.རྨི་ལམ་ཇི་ལྟར་དེ་བཞིན་སད་འདིར་ཡང༌།།

དངོས་རྣམས་བརྫུན་ཡིན་སེམས་དེ་ཡོད་མ་ཡིན།.།

སྤྱོད་ཡུལ་མེད་ཅིང་དབང་པོ་རྣམས་ཀྱང་མེད།.།

ཇི་ལྟར་རྨི་ལམ་གྱི་ཡུལ་དང་དབང་པོ་དང་རྣམ་པར་ཤེས་པ་རྣམས་

བརྫུན་པ་དེ་བཞིན་དུ།.སད་པའི་སྐབས་འདིར་ཡང་དངོས་པོ་རྣམས་བརྫུན་པ་

ཡིན་པས།.སེམས་དེ་རང་བཞིན་གྱིས་ཡོད་པ་མ་ཡིན་ལ།.དེ་བཞིན་དུ་དབང་

པོའ་ིསྤྱོད་ཡུལ་གཟུགས་ལ་སོགས་པ་རྣམས་མེད་ཅིང༌།. དབང་པོ་རྣམས་

ཀྱང་རང་བཞིན་གྱིས་སྐྱེ་བ་མེད་དོ།. ᨎ“དེའི་ཕྱིར་མདོ་ལས།. ཇི་ལྟར་སྒྱུ་མའི་

སེམས་ཅན་དམིགས་པ་ལྟར།. །སྣང་ཡང་དེ་ཉིད་དུ་ན་ཡང་དག་མིན།. །སྒྱུ་མ་

ལྟ་བུ་རྨི་ལམ་དང་འདྲ་བ།. །དེ་ལྟའི་ཆོས་ནི་བདེ་བར་གཤེགས་པས་བསྟན།. །.

ཞེས་དང༌།.སྲིད་པའི་འགྲོ་བ་རྨི་ལམ་ལྟ་བུ་སྟེ།. །འདི་ལ་མི་སྐྱེ་སུ་ཡང་འཆི་བ་

མེད།. །སེམས་ཅན་མི་དང་སྲོག་ཀྱང་མི་རྙེད་དེ།. །ཆོས་འདི་རྣམས་ནི་དབུ་བ་

ཆུ་ཤིང་འདྲ།. །ཞེས་བྱ་བ་ལ་སོགས་པ་ཡང་ལེགས་པར་བཤད་པར་འགྱུར་

ᨕ་”ཞེས་གསུངས་ལ།.

སུ་ཡང་མི་སྐྱེ་སོགས་ནིᨎ.“དེ་ཉིད་དུ་ན་ཡང་དག་མིན།.།”.ཞེས་དགག་

བྱ་ལ་ཁྱད་པར་མཛད་པ་ལྟར་སྦྱར་རོ།. །མདོ་དེ་དག་གིས་རྨི་ལམ་གྱི་

དཔེས་ཆོས་ཐམས་ཅད་དེ་ཁོ་ནར་མ་གྲུབ་པར་བཤད་པ་དེ་དབུ་མ་ལ་འགྲིག་

གི. །སེམས་ཙམ་ལ་མི་འགྲིག་པས་ལེགས་པར་བཤད་པར་འགྱུར་ཞེས་

གསུངས་སོ།.།

རྩ་བ།.འདི་ན་ཇི་ལྟར་སད་བཞིན་ཇི་སྲིད་དུ།.།

མ་སད་དེ་སྲིད་དེ་ལ་གསུམ་པོ་ཡོད།.།

དེའི་ཕྱིར་འཇིག་རྟེན་འདི་ནི་“ཇི་ལྟར་མི་ཤེས་པའི་གཉིད་ཡོད་ཀྱང༌།.

དེ་ལས་ཐ་དད་པའི་ཐ་མལ་པའི་གཉིད་དང་བྲལ་བས་སད་པ་འགའ་ཞིག་ལ།.

རང་གི་བདག་ཉིད་ཀྱིས་མ་སྐྱེས་ཀྱང་མ་རིག་པའི་གཉིད་ཀྱིས་རྨི་ལམ་རྨི་

བཞིན་པས་དམིགས་པའི་ངོར།.གསུམ་ཆར་ཡང་ཡོད་པ་དེ་བཞིན་དུ་ཇི་སྲིད་

དུ་གཉིད་དང་མ་བྲལ་བ་མ་སད་པ་རྣམས་ལ་ཡང༌།. དེ་སྲིད་དུ་དེ་ལ་སྟེ་དེའི་

ངོར་ཡུལ་དབང་རྣམ་ཤེས་གསུམ་པོ་ཡང་ཡོད་པ་ཡིན་ནོ།།”

རྩ་བ།.སད་པར་གྱུར་ན་གསུམ་ཆར་ཡོད་མིན་ལྟར།.།

གཏི་མུག་གཉིད་སད་ལས་དེ་དེ་བཞིན་ནོ།.།



24

.དབུ་མ་དགོངས་པ་རབ་གསལ།...

“གཉིད་སད་པར་གྱུར་པ་ན།. རྨི་ལམ་གྱི་གསུམ་ཆར་ཡོད་པ་མིན་པ་

ལྟར།. གཏི་མུག་གི་གཉིད་ཟད་པ་སྟེ་མ་ལུས་པར་དྲུངས་ཕྱུང་བ་ལས།. ཆོས་

ཀྱི་དབྱིངས་མངོན་སུམ་དུ་མཛད་པའི་སངས་རྒྱས་རྣམས་ལ་ནི།. གསུམ་

ཆར་ཡང་ཡོད་པ་མ་ཡིན་པས་ཕྱི་རོལ་མེད་པའི་རྣམ་པར་ཤེས་པ་མེད་དོ།ᨎ”

དེ་ཡང་ཇི་ལྟ་བ་གཟིགས་པའི་ངོར་ནི་གསུམ་པོ་མི་སྣང་ལ།. ཇི་སྙེད་

པ་གཟིགས་པའི་ངོར་ནི་ཡུལ་ཅན་རང་ཉིད་མ་རིག་པའི་བག་ཆགས་ཀྱིས་

བསླད་པའི་དབང་གིས་སྣང་བ་མེད་ཀྱང༌།. གང་ཟག་གཞན་གྱི་ཤེས་པ་བསླད་

པའི་དབང་གིས་སྣང་བ་རྣམས།. དེ་ལ་སྣང་བའི་སྒོ་ནས་སངས་རྒྱས་ལ་སྣང་

ནས་མཁྱེན་པ་ཡིན་ནོ།།

གཉིས་པ།

སྐྲ་ཤད་མཐོང་བའི་དཔེ་དགག་པ་ནི།.

“འོ་ན་རབ་རིབ་ཅན་གྱིས་ཡོད་པ་མ་ཡིན་པའི་སྐྲ་ཤད་ལ་སོགས་པ་

དམིགས་པའི་ཕྱིར།. ཕྱི་རོལ་མེད་ཀྱང་རྣམ་པར་ཤེས་པ་རང་བཞིན་གྱིས་

ཡོད་པ་ཡིན་ནོ་ཞེ་ན།.དེ་ཡང་མི་འཐད་དོ།.ཅིའི་ཕྱིར་ཞེ་ན༑”

རྩ་བ།.དབང་པོ་རབ་རིབ་བཅས་པས་བློ་གང་གིས།.།

རབ་རིབ་མཐུ་ལས་སྐྲ་རྣམས་གང་མཐོང་བ།.།

དེ་བློ་ལ་ལྟོས་གཉིས་ཆར་བདེན་པ་སྟེ།.།

དོན་གསལ་མཐོང་ལ་གཉིས་ཀའང་བརྫུན་པ་ཡིན།.།

མིག་གི་དབང་པོ་“རབ་རིབ་དང་བཅས་པ་ལ་བློ་གང་གིས་རབ་རིབ་

ཀྱི་མཐུ་ལས་སྐྲ་ཤད་རྣམས་གང་མཐོང་བ་ན།. གང་ཟག་དེའི་བློ་ཡི་མཐོང་བ་

ལ་ལྟོས་ན་ནི༑. མིག་ཤེས་དང་སྐྲ་ཤད་ཀྱི་རྣམ་པ་སྟེ་སྐྲ་ཤད་དུ་སྣང་བའི་ཡུལ་

གཉིས་ཆར་ཡང་ཡོད་པ་ཡིན་ལ།.དོན་གསལ་མཐོང་བ་སྟེ་རབ་རིབ་མེད་པའི་

མིག་གིས་མཐོང་བ་ལ་ལྟོས་ན་ནི་སྐྲ་ཤད་དུ་སྣང་བ་དང༌།.དེ་སྣང་བའི་ཤེས་པ་

་གཉིས་ཀའང་བརྫུན་པ་སྟེ་མ་སྐྱེས་པ་ཡིན་ཏེ།.སྣང་བ་ཙམ་གྱི་ཡུལ་ཡང་མེད་

པར་ཤེས་པ་ཡོད་པ་ངེས་པར་དཀའ་བའི་ཕྱིར་རོ།. །འདི་ནི་གདོན་མི་ཟ་བར་

དེ་ལྟར་ངེས་པར་འདོད་དགོས་སོ།ᨎ”.“དེ་ལྟར་མ་ཡིན་ཏེ།”

རྩ་བ།.གལ་ཏེ་ཤེས་བྱ་མེད་པར་བློ་ཡོད་ན།.།

སྐྲ་དེའི་ཡུལ་དང་མིག་ནི་རྗེས་འབྲེལ་བའི།.།

རབ་རིབ་མེད་ལའང་སྐྲ་ཤད་བློར་འགྱུར་ན།.།

དེ་ལྟ་མ་ཡིན་དེ་ཕྱིར་དེ་ཡོད་མིན།.།

“གལ་ཏེ་རབ་རིབ་ཅན་ལ་ᨓ་᪣་སྐྲ་ཤད་མེད་པར་སྐྲ་ཤད་ཀྱི་རྣམ་

པ་ཅན་གྱི་རང་བཞིན་གྱིས་གྲུབ་པའི་བློ་སྐྱེ་བ་ཡོད་ན་གང་དུ་རབ་རིབ་ཅན་

གྱིས་སྐྲ་ཤད་དེ་མཐོང་བའི་ཡུལ་དེར་མིག་ནི་རྗེས་སུ་འབྲེལ་བ་སྟེ་གཏད་པའི་

རབ་རིབ་མེད་པ་ལའང་རབ་རིབ་ཅན་དང་འདྲ་བར་སྐྲ་ཤད་མཐོང་བའི་བློ་སྐྱེ་

བར་འགྱུར་ཏེ།.ཡུལ་མེད་པར་མཚུངས་པའི་ཕྱིར་རོ།།”

འདི་ནི་རང་བཞིན་གྱིས་གྲུབ་པའི་གཞན་ལས་སྐྱེ་ན།. གཞན་ཡིན་ཚད་

ཐམས་ཅད་ལས་སྐྱེ་བར་འཕེན་པ་བཞིན་དུ་རང་བཞིན་གྱིས་གྲུབ་པའི་ཤེས་

པ་ཞིག་སྐྱེ་ན།. ཡུལ་སྐྲ་ཤད་མེད་པར་མཚུངས་པ་ལ།. རབ་རིབ་ཅན་ལ་དེ་

མཐོང་བ་སྐྱེ་ལ།.རབ་རིབ་མེད་པ་ལ་དེ་མཐོང་བ་མི་སྐྱེ་བ་མི་འཐད་དེ།.ཤེས་

པ་དེ་རབ་རིབ་ལ་མི་ལྟོས་པར་འཕུལ་ནུས་པས་འབྲེལ་མེད་དུ་འགྲོ་བའི་ཕྱིར་

རོ།.།

རྩ་བ།.དེ་ལྟ་མ་ཡིན་དེ་ཕྱིར་དེ་ཡོད་མིན།.།

རབ་རིབ་མེད་པ་ལ་སྐྲ་ཤད་དུ་སྣང་བའི་བློ་སྐྱེ་བ་དེ་ལྟ་མ་ཡིན་པ་“དེའི་

ཕྱིར་ཕྱི་རོལ་མེད་པར་རང་བཞིན་གྱིས་གྲུབ་པའི་ཤེས་པ་དེ་ཡོད་པ་མིན་

ནོ།།”

གཉིས་པ།

བག་ཆགས་ཀྱི་ནུས་པ་ལས་དོན་གྱིས་སྟོང་པའི་ཤེས་པ་སྐྱེ་
བའི་དོན་དགག་པ་ལ་གསུམ།.

བག་ཆགས་སྨིན་མ་སྨིན་ཉིད་ལས་དོན་སྣང་གི་རྣམ་ཤེས་སྐྱེ་བ་དང་མི་

སྐྱེ་བ་དགག་པ།. སླར་ཡང་ཕྱི་རོལ་མེད་པར་རྣམ་ཤེས་ཡོད་ཚུལ་བརྗོད་པ་

དགག་པ།. སེམས་ཙམ་གྱི་ལུགས་བཀག་པ་ལ་ལུང་གི་གནོད་པ་མེད་པར་

བསྟན་པའོ།.།

དང་པོ།

བག་ཆགས་སྨིན་མ་སྨིན་ཉིད་ལས་དོན་སྣང་གི་རྣམ་ཤེས་སྐྱེ་
བ་དང་མི་སྐྱེ་བ་དགག་པ་ལ་གཉིས།.

གཞན་ལུགས་བརྗོད་པ་དང༌།.ལུགས་དེ་དགག་པའོ།།

དང་པོ།

གཞན་ལུགས་བརྗོད་པ་ནི།.

“གལ་ཏེ་སྐྲ་ཤད་དུ་སྣང་བའི་སྐྲ་ཤད་ལྟ་བུའི་ཡུལ་གྱི་ཡོད་པ་ཉིད་རྣམ་

ཤེས་སྐྱེ་བའི་རྒྱུ་ཡིན་ན།. རབ་རིབ་མེད་པ་ལ་ཡང་སྐྲ་ཤད་སྣང་བར་འགྱུར་

བ་ཞིག་ན་དེ་ནི་མིན་ནོ།. །འོ་ན་ཅི་ཞེ་ན།. རྣམ་ཤེས་སྐྱེ་བའི་བག་ཆགས་སྔར་

གཞག་པ་དེ་སྨིན་པ་དང་མ་སྨིན་པ་དེ་དག་རྣམ་པར་ཤེས་པ་སྐྱེ་བ་དང་མི་སྐྱེ་

བའི་རྒྱུ་ཡིན་ཏེ།.དེའི་ཕྱིར་གང་ཟག་གང་ལ་སྐྲའི་རྣམ་པ་ཅན་གྱི་ཤེས་པ་ᩔ་᪱་

གཞན་གྱིས་གཞག་པའི་བག་ཆགས་སྨིན་པ་ཡོད་པ་དེ་ཁོ་ན་ལ།. སྐྲ་ཤད་ཀྱི་

རྣམ་པ་ཅན་གྱི་ཤེས་པ་འབྱུང་གིᨎ”

རྩ་བ།.གང་ཕྱིར་མཐོང་བ་དག་ལ་བློ་ནུས་ནི།.།

སྨིན་མེད་དེ་ཕྱིར་དེ་ལ་བློ་མི་འབྱུང༌།.།

ཤེས་བྱ་ཡོད་དངོས་བྲལ་བས་མིན་ཞེ་ན།.།

ནུས་དེ་མེད་པས་འདི་ནི་འགྲུབ་མ་ཡིན།.།

གང་གི་ཕྱིར་རབ་རིབ་མེད་པར་ཡུལ་མཐོང་བ་དག་ལ་སྐྲ་ཤད་དུ་སྣང་

བའི་བློ་ཡི་ནུས་པ་བག་ཆགས་ནི་སྨིན་པ་མེད་པ་དེའི་ཕྱིར་རབ་རིབ་མེད་པ་

དེ་ལ་སྐྲ་ཤད་མཐོང་བའི་བློ་སྐྱེ་བར་མི་འགྱུར་བ་ཡིན་གྱི།. “ཤེས་བྱ་སྐྲ་ཤད་

དུ་ཡོད་པའི་དངོས་པོ་དང་བྲལ་བས་བློ་དེ་མི་སྐྱེ་བ་མིན་ནོ་ཞེ་ན།”

གཉིས་པ།

ལུགས་དེ་དགག་པ་ལ་གསུམ།.

ད་ལྟར་བ་ལ་ནུས་པ་རང་བཞིན་གྱིས་གྲུབ་པ་དགག. མ་འོངས་པའི་

ནུས་པ་རང་བཞིན་གྱིས་གྲུབ་པ་དགག.འདས་པ་ལ་ནུས་པ་རང་བཞིན་གྱིས་

གྲུབ་པ་དགག་པའོ།།

དང་པོ།

ད་ལྟར་བ་ལ་ནུས་པ་རང་བཞིན་གྱིས་གྲུབ་པ་དགག་པ་ནི།.

“གལ་ཏེ་ནུས་པ་ཞེས་པ་རང་བཞིན་གྱིས་གྲུབ་པ་ཞིག་ཡོད་ན་ནི།.

དེའི་ཚེ་ནུས་པ་དེ་སྨིན་མ་སྨིན་ལས་རྣམ་ཤེས་འབྱུང་མི་འབྱུང་ཡོད་དུ་ཆུག་

ན་ཡང༌།”

རྩ་བ།.ནུས་དེ་མེད་པས་འདི་ནི་འགྲུབ་མ་ཡིན།ᨎ

“ནུས་པ་ངོ་བོ་ཉིད་ཀྱིས་གྲུབ་པ་དེ་མེད་པས།. འདི་ནི་འགྲུབ་པ་མ་

ཡིན་ནོ༑༑”.“ཇི་ལྟར་མི་འགྲུབ་ཅེ་ན།

རྩ་བ།.སྐྱེས་ལ་ནུས་པ་སྲིད་པ་ཡོད་མ་ཡིན།.།

མ་སྐྱེས་ངོ་བོ་ལ་ཡང་ནུས་ཡོད་མིན།.།

ནུས་པ་འདི་རྟོག་པ་ན་རྣམ་ཤེས་ད་ལྟར་བའི་འབྲེལ་བ་ཅན་ཞིག་གམ།.

རྣམ་ཤེས་འདས་པ་དང་མ་འོངས་པའི་འབྲེལ་བ་ཅན་ཞིག་ཏུ་འགྱུར་གྲང༌།”

དེ་ལ་རེ་ཞིག་སྐྱེས་པ་སྟེ་ད་ལྟར་བ་ལ་ནུས་པ་ངོ་བོ་ཉིད་ཀྱིས་གྲུབ་པ་

སྲིད་པ་ཉིད་ཡོད་པ་མ་ཡིན་ལ།. མ་སྐྱེས་པ་མ་འོངས་པའི་ངོ་བོ་ལ་ཡང་ནུས་

པ་ཡོད་པ་མ་ཡིན་ནོ།།



30

.དབུ་མ་དགོངས་པ་རབ་གསལ།...

དེ་ལ་རེ་ཞིག་རྣམ་ཤེས་ད་ལྟར་བ་ལ་ནུས་པ་འདོད་པ་ན།. རྣམ་ཤེས་

དང་ནུས་པ་གཉིས་ཀ་དུས་མཚུངས་སུ་འགྱུར་ལ།. དེའི་ཚེ་ནུས་པ་དང་ནུས་

པ་ཅན་གཉིས་ལ་ནུས་པའི་རྣམ་ཤེས་ཞེས་རྣམ་དབྱེ་“དྲུག་པ་ཡིན་པ་དེའི་ཚེ་

ནི།”. དེ་གཉིས་དོན་གཞན་དུ་᪱ᨑ་རིགས་པས་ནུས་པའི་རྣམ་ཤེས་ནི་ནུས་པ་

ཉིད་དུ་ཡོད་པ་མི་རིགས་ཏེ།. ཡོད་ན་ནི་“འབྲས་བུ་ལ་རང་ལས་གཞན་པའི་

རྒྱུ་མེད་པ་ཅན་དུ་འགྱུར་ཞིང༌།. མྱུ་གུ་སྐྱེས་པ་ན་ཡང་ས་བོན་མི་འཇིག་པར་

འགྱུར་རོ།ᨎ”

“གང་གི་ཚེ་”ནུས་པ་དང་ནུས་པ་ཅན་གཉིས་ལ་“ནུས་པ་ལས་རྣམ་

ཤེས་ཞེས་རྣམ་དབྱེ་ལྔ་པ་ཡིན་པ་དེའི་ཚེ་ནི།. རྣམ་པར་ཤེས་པ་སྐྱེས་པ་དུས་

མཉམ་པའི་ནུས་པ་ལས་འབྱུང་བར་མི་རིགས་ཏེ།. རྒྱུའི་དུས་ན་འབྲས་བུ་

ཡང་ཡོད་པའི་ཕྱིར་རོᨎᨎ. དེ་ལྟར་ན་རེ་ཞིག་རྣམ་ཤེས་ད་ལྟར་བ་ལ་དེའི་རྒྱུའི་

ནུས་པ་ཡོད་པ་མ་ཡིན་ནོ༑༑”

གཉིས་པ།

མ་འོངས་པའི་ནུས་པ་རང་བཞིན་གྱིས་གྲུབ་པ་དགག་པ་ནི།

རྩ་བ།.ཁྱད་པར་མེད་པར་ཁྱད་པར་ཅན་ཡོད་མིན།.།

མོ་གཤམ་བུ་ལའང་དེ་ནི་ཡོད་པར་ཐལ།.།.

རྣམ་ཤེས་མ་སྐྱེས་པ་ལ་ནུས་པ་ཡོད་ན་ནི།. རྣམ་པར་ཤེས་པའི་ནུས་

པ་ཞེས་སྦྱར་བ་ན།. ནུས་པ་ཁྱད་པར་གྱི་གཞི་དང་རྣམ་ཤེས་ཁྱད་པར་གྱི་

ཆོས་ཡིན་ནོ།

དེ་ལ་རྣམ་ཤེས་“མ་སྐྱེས་པ་མ་འོངས་པ་ནི།. རྣམ་པར་ཤེས་པའོ་ཞེས་

སྒྲུབ་པའི་ངོ་བོར་བསྟན་པར་མི་ནུས་ལ།. རྣམ་པར་ཤེས་པ་མ་ཡིན་ཞེས་རང་

བཞིན་གྱིས་གྲུབ་པའི་དགག་པའི་ངོ་བོར་བསྟན་པར་མི་ནུས་སོ།།”. གང་གི་

ཚེ་རྣམ་ཤེས་མ་འོངས་པ་ད་ལྟར་རྣམ་ཤེས་སུ་མེད་པ་དེའི་ཚེ།. ནུས་པ་འདི་

ནི་རྣམ་ཤེས་འདིའི་ནུས་པའོ་ཞེས་བྱ་བར་གང་གི་ནུས་པ་ཁྱད་པར་དུ་བྱེད་

པར་འགྱུར་ཏེ་མི་འགྱུར་རོ།།

རྩ་བ།.ཁྱད་པར་མེད་པར་ཁྱད་པར་ཅན་ཡོད་མིན།.།

མོ་གཤམ་བུ་ལའང་དེ་ནི་ཡོད་པར་ཐལ།.།

དེ་ལྟར་ན་ཁྱད་པར་རྣམ་ཤེས་མེད་པར་དེས་ཁྱད་པར་དུ་བྱས་པ་ཅན་

གྱི་ནུས་པ་ཡོད་པ་མ་ཡིན་ཏེ།. དེ་ལྟ་མ་ཡིན་ན་མོ་གཤམ་གྱི་བུ་ལའང་དེའི་

ནུས་པ་᪄ᨑ་ཡོད་པར་ཐལ་བར་འགྱུར་རོ།།

རྩ་བ།.གལ་ཏེ་འབྱུང་བར་འགྱུར་བས་བསྙད་འདོད་ན།.།

ནུས་པ་མེད་པ་འདི་ཡི་འབྱུང་འགྱུར་མེད།.།

“གལ་ཏེ་རྣམ་ཤེས་གང་ཞིག་ནུས་པ་ལས་སྐྱེ་འགྱུར་དེ་སྙིང་ལ་

བསམས་ནས།.རྣམ་ཤེས་འདིའི་ནུས་པ་འདི་ཡིན་ཞིང་ནུས་པ་འདི་ལས་རྣམ་

ཤེས་འདི་འབྱུང་བར་འགྱུར་རོ།ᨎ

ཞེས་དེ་ལྟར་ཁྱད་པར་དང་ཁྱད་གཞིའི་དངོས་པོར་འགྱུར་ཏེ།. འཇིག་

རྟེན་ན་འབྲས་ཆན་ཚོས་ཤིག་ཅེས་པ་དང༌།. སྣལ་མ་འདི་ལ་རས་ཡུག་ཐོགས་

ཤིག་ཅེས་འབྱུང་འགྱུར་གྱི་འབྲས་ཆན་དང༌།. སྣམ་བུ་ལ་བསམས་ནས་དེ་

སྐད་སྨྲས་པ་དང༌།”མཛོད་ལས་ཀྱང༌།. “མངལ་དུ་འཇུག་པ་གསུམ་དག་སྟེ།།.

འཁོར་ལོ་སྒྱུར་དང་རང་འབྱུང་གཉིས།.།”.ཞེས་འཁོར་སྒྱུར་སོགས་སུ་འགྱུར་

རྒྱུ་ཞིག་མངལ་དུ་འཇུག་པ་ལ།.དེ་དག་མངལ་དུ་འཇུག་པར་བཤད་པ་བཞིན།

རྩ་བ།.་་་་་་་་་་་འབྱུང་བར་འགྱུར་བའི་བསྙད་འདོད་ན།།

འབྱུང་བར་འགྱུར་བའི་རྣམ་ཤེས་ལ་བསམས་ནས་རྣམ་ཤེས་ཀྱི་ནུས་

པ་ཞེས་བསྙད་པར་འདོད་དོ་ཞེ་ན།

“དེ་ཡང་སྙིང་པོ་མེད་དེ།. རེས་འགའ་ཞིག་ཏུ་ཡོད་པར་འགྱུར་ན་

ནི།འབྲས་བུ་དེ་ད་གཟོད་འབྱུང་བར་འགྱུར་གྱི།. རྟག་ཏུ་དུས་ནམ་གྱི་ཚེ་ཡང་

མི་འབྱུང་བར་ངེས་པ་མོ་གཤམ་གྱི་བུ་ལ་སོགས་པ་དང༌།. འདུས་མ་བྱས་ཀྱི་

ནམ་མཁའ་ལ་སོགས་པ་ནི།. ད་ལྟ་དང་དུས་ཕྱིས་གང་དུ་ཡང་མི་འབྱུང་ངོ༌།.

དེའི་ཕྱིར་གལ་ཏེ་རང་བཞིན་གྱིས་གྲུབ་པའི་ནུས་པ་ཡོད་ན་རྣམ་ཤེས་འབྱུང་

དུ་ཆུག་ཀྱང༌།. གང་གི་ཚེ་ད་ལྟ་མ་འོངས་པའི་རྣམ་ཤེས་རང་བཞིན་གྱིས་གྲུབ་

པ་ནི་དུས་ནམ་ཡང་མེད་པས།. དེ་སྐྱེད་པའི་ནུས་པ་གཏན་མེད་པ་དེའི་ཚེ།.

མོ་གཤམ་གྱི་བུ་ལ་སོགས་པ་བཞིན་དུᨎ”

རྩ་བ།.ནུས་པ་མེད་པར་འདི་ཡི་འབྱུང་འགྱུར་མེད།།

རང་བཞིན་གྱིས་གྲུབ་པའི་རྣམ་ཤེས་སྐྱེད་པའི་༣༢“ནུས་པ་མེད་པར་

རང་བཞིན་གྱིས་གྲུབ་པའི་རྣམ་ཤེས་འདི་ཡི་འབྱུང་བར་འགྱུར་བ་མེད་དོ།ᨎ”

དབུ་མ་པས་མྱུ་གུ་སྐྱེ་བར་རང་གི་མཚན་ཉིད་ཀྱིས་གྲུབ་པ་འགོག་

པའི་སྐབས་མང་པོར།. མྱུ་གུ་ས་བོན་གྱི་དུས་སུ་མེད་ཀྱང་སྐྱེ་ན།. རི་བོང་

གི་རྭ་ལ་སོགས་པ་ཡང་སྐྱེ་བར་འགྱུར་རོ།. །ཞེས་ཧ་ཅང་ཐལ་བ་འཕེན་པའི་

གནད་ནི་རང་མཚན་གྱིས་གྲུབ་པའི་མྱུ་གུ་ནི་སྐབས་གཅིག་ཏུ་མེད་ན་དུས་

ནམ་ཡང་མེད་དགོས་པས།.གཞི་མ་གྲུབ་དང་ཁྱད་མེད་དུ་འགྲོ་བའི་རྒྱུ་མཚན་

གྱིས་ཡིན་གྱི།. སྤྱིར་མྱུ་གུ་ས་བོན་གྱི་དུས་ན་མེད་ཀྱང་སྐྱེ་ན་རི་བོང་རྭ་ཡང་

སྐྱེ་བར་ཐལ་ཞེས་འགོག་པ་གཏན་མིན་ནོ།.།རིགས་པ་“འདིས་ནི་འབྲས་ཆན་

ལ་སོགས་པ་ཡང་བཤད་པ་ཡིན་ཏེ།. རང་བཞིན་གྱིས་སྐྱེ་བ་ལྟར་ན།. འབྲས་

ཆན་སོགས་འབྱུང་འགྱུར་ཡང་གཏན་མེད་དགོས་པའི་ཕྱིར་རོ།. །གཞན་ཡང་

རྣམ་ཤེས་འབྱུང་འགྱུར་ཡོད་པ་ལ་ལྟོས་ནས་དེའི་ནུས་པ་འཇོག་ལ།

ནུས་པ་ལས་རྣམ་ཤེས་འབྱུང་ངོ་ཞེས་ནུས་པ་ལ་ལྟོས་ནས་རྣམ་ཤེས་

འཇོག་ན།”

རྩ་བ།.ཕན་ཚུན་དོན་ལ་བརྟེན་པའི་གྲུབ་པ་ནི།.།

གྲུབ་མིན་ཉིད་ཅེས་དམ་པ་རྣམས་ཀྱིས་གསུངས།.།

“ཕན་ཚུན་གྱི་དོན་ལ་བརྟེན་པའི་འགྲུབ་པར་འགྱུར་རོ།. །དེ་འདོད་དོ་

ཞེ་ན༑. དེ་ལྟར་ན་རྣམ་ཤེས་རང་བཞིན་གྱིས་གྲུབ་པ་མིན་པ་ཉིད་ཅེས་དམ་པ་

མཁྱེན་རབ་མངའ་བ་རྣམས་ཀྱིས་གསུངས་སོ།།”

འགྲེལ་པར་“རིང་ཐུང་དང་ཕ་རོལ་ཚུ་རོལ་ལྟ་བུའི་ལྟོས་འགྲུབ་

རྣམས་ནི་བཏགས་པར་ཡོད་པར་འགྱུར་གྱི།. གྲུབ་པ་རང་བཞིན་་མེད་པར་

གསུངས་པས་དེ་དག་ལ་གྲུབ་པ་སྤྱིར་འགོག་པ་མིན་གྱི་རང་བཞིན་གྱིས་

གྲུབ་པ་འགོག་པའི་ཁྱད་པར་རྣམས་ཤེས་པར་བྱའོ།. དེ་ལྟར་སྨྲ་ན་ནི་ཁོ་བོ་

ཅག་གི་སྨྲ་བའི་རྗེས་སུ་འབྲང་བར་འགྱུར་རོ།།. དེ་ལྟར་ན་རྣམ་ཤེས་མ་འོངས་

པ་ལ་ཡང་ནུས་པ་མེད་དོ།།”

གསུམ་པ།

འདས་པ་ལ་ནུས་པ་རང་བཞིན་གྱིས་གྲུབ་པ་དགག་པ་ནི།.

“ད་ནི་འདས་པ་ལ་ཡང་ནུས་པ་མེད་དོ་ཞེས་བསྟན་པའི་ཕྱིར་བཤད་

པ།”

རྩ་བ།.གལ་ཏེ་འགགས་པའི་ནུས་སྨིན་ལས་འགྱུར་ན།.།

གཞན་གྱི་ནུས་པ་ལས་གཞན་འབྱུང་བར་འགྱུར།.།

“གལ་ཏེ་སྐྱེས་ནས་འགགས་བཞིན་པའི་རྣམ་ཤེས་ཀྱིས་རང་དང་

མཐུན་པའི་འབྲས་བུའི་དོན་དུ།. ཀུན་གཞི་རྣམ་ཤེས་ལ་བག་ཆགས་ཀྱི་ནུས་

པའི་ཁྱད་པར་གཞག་པ།. རྣམ་པར་ཤེས་པ་འགགས་པའི་ནུས་པ་སྨིན་པ་

ལས་འབྱུང་འགྱུར་གྱི་རྣམ་ཤེས་འབྱུང་བར་འགྱུར་ན་ནི།

རྩ་བ།.གཞན་གྱི་ནུས་པ་ལས་གཞན་འབྱུང་བར་འགྱུར།.།

རང་བཞིན་གྱིས་གྲུབ་པའི་གཞན་གྱི་ནུས་པ་ལས་འབྲས་བུའི་རྣམ་

ཤེས་གཞན་འབྱུང་བར་འགྱུར་རོ།།”.“ཅིའི་ཕྱིར་ཞེ་ན།.གང་གི་ཕྱིར།”

རྩ་བ།.རྒྱུན་ཅན་རྣམས་དེར་ཕན་ཚུན་ཐ་དད་ཡོད།.།

རྒྱུན་ཅན་སྐད་ཅིག་མ་རྣམས་རིམ་ཅན་དུ་འབྱུང་བ་དེར།. ཁྱོད་ལྟར་ན་

སྔ་ཕྱི་ཕན་ཚུན་ངོ་བོ་ཉིད་ཀྱིས་ཐ་དད་པ་ཡོད་པའི་ཕྱིར་རོ།།

དེ་ཡང་རྒྱུན་གྱི་བྱིངས་ལས་“ཏ་ནུ་ནི་རྒྱས་པ་ལའོ་”ཞེས་པ་ལ་རྐྱེན་

བྱིན་པས་བརྒྱུད་པས་ན་རྒྱུན་ནོ།. །ཞེས་པར་འགྱུར་ཏེ།.ཆུ་ཀླུང་གི་རྒྱུན་ལྟར་

རྒྱུན་ཆགས་པར་རྒྱུ་དང་འབྲས་བུ་འབྲེལ་བར་འཇུག་པ་ན།. སྐྱེ་འཆི་བརྒྱུད་

པས་བར་སྟོང་མེད་པ་རྣམ་པར་མ་ཆད་པར་གནས་པ།.འདུ་བྱེད་ཀྱི་སྐད་ཅིག་

དུས་གསུམ་པའི་ཉེ་བར་ལེན་པ་ཅན་ལ་བྱ་“སྟེ།”.སྐད་ཅིག་མ་རྣམས་གང་གི་

ཆ་ཤས་ཡིན་པའི་ཆ་ཅན་ཡིན་གྱི་སྔ་ཕྱི་བར་མ་ཆད་པ་ཙམ་མིན་ནོ།.།

“དེ་ནི་རྒྱུན་གྱི་ཆ་ཤས་རྫས་ཀྱི་སྐད་ཅིག་᪱་རྣམས་ལ་ཡོད་པས་ན།.

རྒྱུན་གྱི་ཡན་ལག་རྫས་ཀྱི་སྐད་ཅིག་མ་རྣམས་ལ་རྒྱུན་ཅན་ཞེས་བརྗོད་དོ།ᨎ”

རྒྱུན་གྱི་ཆ་ཤས་དང་ཡན་ལག་རྣམས་ཆ་ཅན་གྱི་རྒྱུན་དེའི་ཡིན་པས་

རྒྱུན་ལ་དེའི་ཉེ་བར་ལེན་པ་ཞེས་བརྗོད་དེ།. དཔེར་ན་བུམ་པ་ནི་བུམ་པའི་

མཆུ་དང་མགྲིན་པ་ལ་སོགས་པའི་ཉེ་བར་ལེན་པ་ཡིན་པ་བཞིན་ནོ།. །སྐད་

ཅིག་སྔ་ཕྱི་“དེ་དག་ཕན་ཚུན་གཞན་དང་གཞན་དུ་ཐ་དད་ཅིང༌།. རང་གི་

མཚན་ཉིད་ཀྱིས་གྲུབ་པའི་གཞན་ཉིད་དུ་ཕ་རོལ་པོས་ཁས་བླངས་པ་ཡིན་

ནོ།།”

དེ་ལྟར་ན་རང་གཞིན་གྱིས་གྲུབ་པའི་གཞན་གྱི་ནུས་པ་ལས་གཞན་

འབྱུང་བར་འགྱུར་རོ།.གལ་ཏེ་དེ་ནི་འདོད་པའི་ཕྱིར་སྐྱོན་མ་ཡིན་ནོ་སྙམ་ན།.

རྩ་བ།.དེ་ཕྱིར་ཐམས་ཅད་ཀུན་ལས་འབྱུང་བར་འགྱུར།.།

དེའི་ཕྱིར་དངོས་པོ་ཐམས་ཅད་རང་ལས་གཞན་པའི་དངོས་པོ་ཀུན་

ལས་འབྱུང་བར་འགྱུར་རོ།།

རྩ་བ།.གལ་ཏེ་དེར་ནི་རྒྱུན་ཅན་ཐ་དད་ཀྱི།.།

དེ་དག་ལ་རྒྱུན་ཐ་དད་མེད་དེའི་ཕྱིར།.།

ཉེས་མེད་ཅེ་ན་་་་་་་་་་་་་་་་་་་་་་་་་་་་་་་༌།།
“གལ་ཏེ་ཡང་སྐད་ཅིག་སྔ་ཕྱི་རིམ་གྱིས་འཇུག་པ་དེར་ནི་རྒྱུན་ཅན་

རྫས་ཀྱི་སྐད་ཅིག་མ་རྣམས་ཕན་ཚུན་ངོ་བོ་ཉིད་ཀྱིས་གྲུབ་པའི་ཐ་དད་དེ་

གཞན་ཉིད་ཡོད་མོད་ཀྱི།. དེ་ལྟ་ནའང་སྐད་ཅིག་སྔ་ཕྱི་བ་དེ་དག་ལ་རྒྱུན་ནི་ཐ་

དད་པ་མེད་པ་སྟེ་གཅིག་པ་ཁོ་ན་ཡིན་པ་དེའི་ཕྱིར།. ཐམས་ཅད་ཐམས་ཅད་

ལས་སྐྱེ་བར་ཐལ་བའི་ཉེས་པ་མེད་དོ་ཞེ་ན།”

སྔ་ཕྱི་རྒྱུད་གཅིག་ཡིན་པ་འདི་ནི་གཞན་སྐྱེ་ལ་ཧ་ཅང་ཐལ་བ་སྤོང་བའི་

ལན་དངོས་གཞིའོ།།. སྔ་ཕྱི་ངོ་བོ་ཉིད་ཀྱིས་གྲུབ་པའི་སོ་སོ་བ་ལ་རྒྱུད་གཅིག་

གྲུབ་ན།.སྐྱོན་མེད་᩹་ཆུག་ཀྱང་རྒྱུད་གཅིག་པ་“འདི་མ་གྲུབ་པས་ན།”

རྩ་བ།.་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་འདི་ནི་བསྒྲུབ་བྱ་ཞིག

རྒྱུད་དུ་གཅིག་པ་“འདི་ནི་བསྒྲུབ་པར་བྱ་བ་ཞིག་གོ.ཅིའི་ཕྱིར་ཞེ་ན།”

རྩ་བ།.ཐ་མི་དད་རྒྱུན་སྐབས་མི་རིགས་ཕྱིར་རོ།.།

སྔ་ཕྱི་ངོ་བོ་ཉིད་ཀྱིས་གྲུབ་པའི་ཐ་དད་རྣམས་ལ་ཐ་མི་དད་པའི་རྒྱུན་ཏེ་

རྒྱུད་གཅིག་པའི་གོ་སྐབས་མི་རིགས་པའི་ཕྱིར་ཏེ།.དཔེར་ན།

རྩ་བ།.བྱམས་པ་ཉེར་སྦས་ལ་བརྟེན་ཆོས་རྣམས་ནི།.།

གཞན་ཉིད་ཕྱིར་ན་རྒྱུད་གཅིག་གཏོགས་མིན་ཏེ།.།

གང་དག་རང་མཚན་ཉིད་ཀྱིས་སོ་སོ་བ།.།

དེ་དག་རྒྱུད་གཅིག་གཏོགས་པ་རིགས་མ་ཡིན།.།

བྱམས་པ་དང་ཉེར་སྦས་ལ་བརྟེན་པ་སྟེ་རྒྱུད་དུ་གཏོགས་པ་ནི།. གང་

ཟག་སོ་སོའ་ིགཞན་ཉིད་ཡིན་པའི་ཕྱིར་ན།. རྒྱུད་གཅིག་ཏུ་གཏོགས་པ་མིན་

པ་“དེ་བཞིན་དུ།. སྔ་ཕྱི་བ་གང་དག་རང་གི་མཚན་ཉིད་ཀྱིས་གྲུབ་པའི་སོ་སོ་

བ་དེ་དག་ནི།. རྒྱུད་གཅིག་ཏུ་གཏོགས་པ་སྟེ་གཅིག་པ་ཉིད་རིགས་པ་དང་

ལྡན་པ་མ་ཡིན་ནོ།།”

དེ་ལྟར་ན་གཞན་སྐྱེ་ལ་ཧ་ཅང་ཐལ་བ་འཕངས་པའི་སྐྱོན་སྤོང་ལ།. ས་

ལུའི་ས་མྱུག་རྒྱུད་གཅིག་ཡིན་ལ་ནས་ཀྱི་ས་མྱུག་དང་རྒྱུད་མི་གཅིག་པས་

ཐམས་ཅད་ལས་ཐམས་ཅད་མི་སྐྱེ་ཞེས་ཟེར་བས།. སྐྱོན་སྤོང་མི་ནུས་པའི་

གནད་ཕ་རོལ་པོས།. རང་མཚན་གྱིས་གྲུབ་པའི་གཞན་ཁས་བླངས་པ་ལ་

ཐུག་པར་བསྟན་པས།. གཞན་ཙམ་ལ་འཕེན་པ་མིན་པར་ཤིན་ཏུ་གསལ་བ་

ལ་ལྡོག་པ་གཅིག་པའི་དཔུང་འཕུལ་སོགས་བྱེད་པ་དང༌།. རང་མཚན་གྱིས་

གྲུབ་པའི་གཞན་ཅེས་གསུངས་པ་དགག་བྱའི་ཁྱད་པར་སྦྱར་བ་མ་གོ་བས།.

དཔལ་ལྡན་ཟླ་བ་ཉིད་ཀྱིས་སྐྱོན་སྤོང་མི་ནུས་པར་གསུངས་པའི་རྒྱུ་མཚན་

བཞག་ནས་མ་གསུངས་པའི་རྟོག་བཟོ་བྱེད་པ་ནི་ཡང་དག་པའི་གྲུབ་མཐའ་

སློད་པའོ།།

གཉིས་པ།

སླར་ཡང་ཕྱི་རོལ་མེད་པར་རྣམ་ཤེས་ཡོད་ཚུལ་བརྗོད་པ་
དགག་པ་ལ་གཉིས།

གཞན་གྱི་ལུགས་བརྗོད་པ་དང༌།.ལུགས་དེ་དགག་པའོ།།

དང་པོ།

གཞན་གྱི་ལུགས་བརྗོད་པ་ནི།.

“དེ་སྐད་བསྟན་པ་ཡིན་དང་སླར་ཡང་སེམས་ཙམ་པས་རང་གི་

ལུགས་བརྗོད་པ་གཙོ་བོར་བྱས་པ་ཉིད་ཀྱིས་རང་གི་འདོད་དོན་འགྲུབ་པར་

བསམས་ཤིང་སྨྲས་པ།”

རྩ་བ།.མིག་བློའ་ིསྐྱེ་བ་རང་ནུས་གང་ཞིག་ལས།.།

དེ་མ་ཐག་ཏུ་ཀུན་ནས་སྐྱེ་འགྱུར་ཞིང༌།.།

རང་གི་རྣམ་ཤེས་རྟེན་གྱི་ནུས་དེ་ལ།.།

དབང་པོ་གཟུགས་ཅན་མིག་ཅེས་བྱ་བར་རྟོགས།.།

“མིག་གི་བློ་སྟེ་རྣམ་པར་ཤེས་པ་སྐྱེ་བའི་རང་གི་ནུས་པ་བག་ཆགས་

གང་ཞིག་ཀུན་གཞི་ལ།. རྣམ་ཤེས་གཞན་གྱིས་རང་འགག་བཞིན་པ་ན།. དེ་

མ་ཐག་ཏུ་འཇོག་པར་བྱེད་ལ།. དེ་སྨིན་པ་ལས་དུས་ཕྱིས་སྔ་མ་དེའི་རྣམ་

པའི་རྗེས་སུ་བྱེད་པའི་མིག་གི་རྣམ་ཤེས་སྐྱེ་བར་འགྱུར་ཞིང༌།. རང་གི་སྟེ་

མིག་གི་རྣམ་ཤེས་དེ་ནུས་པའི་སྐད་ཅིག་བར་མེད་པ་གང་ཞིག་ལས་སྐྱེ་བའི་

ནུས་པའི་སྐད་ཅིག་བར་མེད་པ་རྟེན་དུ་གྱུར་པ་དེ་ལ།. གཏི་མུག་གིས་འཇིག་

རྟེན་རྣམས་དབང་པོ་གཟུགས་ཅན་མིག་ཡིན་ནོ་སྙམ་དུ་རྟོགས་ཀྱི།. རྣམ་

ཤེས་ལས་ཐ་དད་པའི་མིག་དབང་ནི་ཡོད་པ་མᨑན་ནོ།. །དེ་བཞིན་དུ་དབང་པོ་

གཟུགས་ཅན་ལྷག་མ་ལ་ཡང་སྦྱར་བར་བྱའོ།།”

དེ་ལ་མིག་ཤེས་སྐྱེ་བའི་རྒྱུ་བག་ཆགས་ནི་དེའི་རྒྱུ་རྐྱེན་ཡིན་ལ།.མིག་

གི་དབང་པོ་ནི་མིག་ཤེས་ཀྱི་བདག་པོའ་ིརྐྱེན་ནོ།།. འདིར་མིག་དབང་

མིག་ཤེས་ཀྱི་དངོས་རྒྱུར་བསྟན་པ་ནི།. མིག་ཤེས་སྐྱེ་བའི་བག་ཆགས་སྨིན་

པའི་སྐབས་ལ་དགོངས་ཀྱི་མིག་དབང་གང་ཡིན་ལ་མིན་ནོ།. །དེ་ཡང་དབུས་

མཐའ་ལས།. “དོན་དང་སེམས་ཅན་བདག་རྣམ་རིག . སྣང་བའི་རྣམ་པར་

ཤེས་པ་ནི།. །རབ་ཏུ་སྐྱེའོ་དེ་དོན་མེད།. །”. ཅེས་དོན་གཟུགས་སོགས་དང༌།.

སེམས་ཅན་དབང་པོ་ལྔར་སྣང་བའི་

རྣམ་ཤེས་སྐྱེའོ་ཞེས་གསུངས་པ་ནི་ཀུན་གཞི་རྣམ་ཤེས་ཡིན་ལ་

སློབ་དཔོན་བློ་བརྟན་གྱིས་ཀྱང་དབང་པོ་གཟུགས་ཅན་རྣམས་ཀུན་གཞིའི་

དམིགས་པར་བཤད་པས།. སེམས་ཙམ་པ་ཀུན་གཞི་ཁས་ལེན་པ་རྣམས་

ཀྱིས་ཀུན་གཞི་ལ་དབང་པོ་གཟུགས་ཅན་དུ་སྣང་བ་མིག་དབང་སོགས་སུ་

འདོད་དོ།།

“རྣམ་ཤེས་ལས་ཐ་དད་པའི་མིག་དབང་སོགས་མེད་པར་བསྟན་ནས།.

གཟུགས་ཀྱང་རྣམ་པར་ཤེས་པ་ལས་དོན་གཞན་པ་མེད་པར་བསྟན་པའི་

ཕྱིར་སྨྲས་པ༑”

རྩ་བ།.འདི་ན་དབང་པོ་ལས་བྱུང་རྣམ་པར་རིག.།

ཕྱི་གཟུང་མེད་པར་རང་གི་ས་བོན་ལས།.།.

སྔོ་སོགས་སྣང་ཉིད་འབྱུང་བར་མ་རྟོགས་ནས།.།

སྐྱེ་བོས་ཕྱི་རོལ་གཟུང་བར་སེམས་ཁས་ལེན།.།

འཇིག་རྟེན་འདི་ན་དབང་པོ་ལྔ་ལས་བྱུང་བའི་རྣམ་པར་རིག་པ་ལྔ།.

སྔོན་པོ་ལ་སོགས་པའི་ཕྱི་རོལ་གྱི་གཟུང་བ་མེད་པར་རྣམ་ཤེས་རང་གི་ས་

བོན་ཀུན་གཞི་ལ་བཞག་པ་སྨིན་པ་ལས།. སྔོ་སོགས་སུ་སྣང་བ་ཉིད་འབྱུང་

བར་མ་རྟོགས་ནས།. སྐྱེ་བོས་སེམས་སྔོ་སོགས་སུ་སྣང་བ་ལ་ཕྱི་རོལ་གྱི་

གཟུང་བར་ཁས་ལེན་པ་སྟེ་མངོན་པར་ཞེན་ནོ།།

“དེའི་ཕྱིར་རྣམ་ཤེས་ལས་དོན་གཞན་པའི་ཕྱི་རོལ་མེད་དོ།།. བཤད་

པའི་རྣམ་པ་གཅིག་ཏུ་ན།”

རྩ་བ།.རྨི་ལམ་ན་ནི་གཟུགས་དོན་གཞན་མེད་པར།.།

རང་ནུས་སྨིན་ལས་དེ་ཡི་རྣམ་ཅན་སེམས།.།

འབྱུང་བ་ཇི་ལྟར་དེ་བཞིན་སད་ལའང་འདིར།.།

ཕྱི་རོལ་མེད་པར་ཡིད་ནི་ཡོད་ཅེ་ན།.།

རྨི་ལམ་ན་ནི་གཟུགས་དོན་གཞན་དུ་གྱུར་པ་མེད་པར་རང་གི་བག་

ཆགས་ཀྱི་ནུས་པ་སྨིན་པ་ལས།. གཟུགས་སྒྲ་སོགས་དེའི་རྣམ་པ་ཅན་གྱི་

སེམས་འབྱུང་བ་ཇི་ལྟ་བ་དེ་བཞིན་དུ།.སད་པའི་སྐབས་ལའང་འདིར་ཕྱི་རོལ་

གྱི་དོན་མེད་པར་ཡིད་ནི་ཡོད་དོ་ཞེ་ན།.

གཉིས་པ།

ལུགས་དེ་དགག་པ་ནི།.

“དེ་ནི་མི་རིགས་ཏེ།”

རྩ་བ།.ཇི་ལྟར་མིག་མེད་པར་ནི་རྨི་ལམ་དུ།.།

སྔོ་སོགས་སྣང་བའི་ཡིད་སེམས་འབྱུང་དེ་ལྟར།.།

མིག་དབང་མེད་པར་རང་གི་ས་བོན་ནི།.།

སྨིན་ལས་ལོང་བ་ལ་འདིར་ཅིས་མི་སྐྱེ།.།

“ཇི་ལྟར་མིག་དབང་མེད་པར་རྨི་ལམ་དུ་སྔོ་སོགས་སྣང་བའི་ཡིད་

ཤེས་ཀྱི་སེམས་འབྱུང་བ་དེ་ལྟར་དུ།. མིག་དབང་མེད་པར་རྣམ་ཤེས་རང་

གི་ས་བོན་བག་ཆགས་ནི་སྨིན་པ་ལས།. སད་པའི་ལོང་བ་ལ་ཡང་མ་ལོང་བ་

ལྟ་བུའི་གཟུགས་མཐོང་བ་སོགས་ཅིའི་ཕྱིར་མི་སྐྱེ་སྟེ་᪵ᨑ་ལམ་དང་སད་པ་

གཉིས་ཀར་ཡང་མིག་དབང་མེད་པར་མཚུངས་པའི་ཕྱིར་རོ།།”

འདི་ཡང་ཕྱིའི་གཟུགས་སོགས་མེད་པར་རྣམ་ཤེས་རང་བཞིན་གྱིས་

གྲུབ་པ་སྐྱེ་ན།. རྨི་ལམ་དང་སད་པ་གཉིས་ཀ་ལ་ཁྱད་མེད་པའི་གནད་ཀྱིས་

ཡིན་ནོ།.།

“ཅི་སྟེ་སད་པའི་ལོང་བ་ལ་ཡིད་ཀྱི་ཤེས་པ་གཟུགས་སོགས་གསལ་

བར་སྣང་བ་རྨི་ལམ་གྱི་དེ་ལྟ་བུ་མི་འབྱུང་བའི་རྒྱུ་ནི།.མིག་མེད་པ་མ་ཡིན་གྱི་

འོ་ན་ཅི་ཞེ་ན།.དེ་འདྲ་བའི་ཡིད་ཀྱི་ཤེས་པ་འབྱུང་བའི་ནུས་པ་མ་སྨིན་པ་ཡིན་

ནོ།. །དེའི་ཕྱིར་ནུས་པ་སྨིན་པ་ཡོད་པ་དེར་དེ་འདྲ་བའི་ཡིད་ཤེས་འབྱུང་བ་

ཡིན་ལ་དེ་ཡང་གཉིད་ཀྱི་རྐྱེན་གྱིས་རྨི་ལམ་ཁོ་ན་ན་ཡོད་ཀྱི་སད་པ་ལ་ནི་མ་

ཡིན་ནོ་སྙམ་ན།.དེ་ནི་མི་རིགས་ཏེ༑”

རྩ་བ།.གལ་ཏེ་ཁྱོད་ལྟར་རྨི་ལམ་དྲུག་པ་ཡི།.།

ནུས་པ་སྨིན་ཡོད་སད་པར་མེད་འགྱུར་ན།.།

དྲུག་པའི་ནུས་སྨིན་ཇི་ལྟར་འདིར་མེད་པ།.།

དེ་ལྟར་རྨི་ཚེ་མེད་ཅེས་ཅིས་མི་རིགས།.།

གལ་ཏེ་ཁྱོད་ལྟར་རྨི་ལམ་ན་དྲུག་པ་ཡᨑ᩶་ཤེས་ཀྱི་ནུས་པ་སྨིན་པ་ཡོད་

ལ།. སད་པ་ལ་མེད་པར་གྱུར་ན།. དྲུག་པ་ཡིད་ཤེས་གཟུགས་སོགས་སུ་

གསལ་བར་སྣང་བའི་ནུས་པ་སྨིན་པ་སད་པའི་སྐབས་འདིར་ལོང་བ་ལ་མེད་

པར་ཇི་ལྟ་བ་དེ་ལྟར་རྨི་ལམ་གྱི་ཚེ་མེད་ཅེས་ཅིས་མི་རིགས་ཏེ་རིགས་སོ།།

འདི་ཡང་དགག་བྱ་ལ་གཏུགས་པའི་ལུགས་སོ།. །“གལ་ཏེ་རིགས་

པ་མེད་པར་ཚིག་ཙམ་གྱིས་དེ་སྐད་སྨྲ་ན།. ཁོ་བོ་ཅག་གིས་ཀྱང་སྔར་ལྟར་

སྨྲས་པས་ཆོག་གོ. །རྨི་ལམ་མཐོང་བ་ལ་ནི་སད་པའི་སྐབས་ཀྱི་ལོང་བ་ལྟར་

རྣམ་ཤེས་ཀྱི་རྟེན་དབང་པོ་བྱེད་པ་དང་བྲལ་བའི་ཕྱིར།. ནུས་པའི་མིང་ཅན་

གྱི་མིག་གི་དབང་པོ་ལ་རྣམ་ཤེས་བརྟེན་པའི་རྣམ་པའི་རྗེས་སུ་བྱེད་པ།. ཡིད་

ཤེས་ཀྱི་ནུས་པ་སྨིན་པ་ཡོངས་སུ་འགྱུར་བ་ལས་བྱུང་བའི་ཡིད་ཀྱི་རྣམ་ཤེས་

ཅན་མ་ཡིན་ནོ།།”

རྩ་བ།.ཇི་ལྟར་མིག་མེད་འདི་ཡི་རྒྱུ་མིན་ལྟར།.།

རྨི་ལམ་དུ་ཡང་གཉིད་ནི་རྒྱུ་མ་ཡིན།།

“དེའི་ཕྱིར་མིག་མེད་པ་སད་པའི་ལོང་བ་འདི་ལ་དོན་སྣང་གི་བག་.

ཆགས་སྨིན་པ་རྒྱུ་མིན་པ་ཇི་ལྟ་བ་དེ་ལྟར་རྨི་ལམ་དུ་ཡང་གཉིད་ནི་དོན་སྣང་

གི་བག་ཆགས་སྨིན་པའི་རྒྱུ་མ་ཡིན་ཏེ།”

ཕྱི་རོལ་མེད་པར་ཤེས་པ་རང་བཞིན་གྱིས་གྲུབ་པ་སྐྱེ་ན་བག་ཆགས་

སྨིན་པ་ལ་མི་ལྟོས་པའི་ཕྱིར་རོ།. །གང་གི་ཕྱིར་བག་ཆགས་བརྫུན་པ་ལས་རྨི་

ལམ་གྱི་དོན་སྣང་གི་ཤེས་པ་བརྫུན་པ་སྐྱེ་བ།

རྩ་བ།.དེ་ཕྱིར་རྨི་ལམ་དུ་ཡང་དེ་དངོས་མིག.།

བརྫུན་པའི་ཡུལ་ཅན་རྟོགས་པའི་རྒྱུར་ཁས་བླང༌།.།

“དེའི་ཕྱིར།.རྨི་ལམ་དུ་ཡང་སད་པའི་སྐབས་དེ་ལྟ་བུའི་ཡུལ་གྱི་དངོས་

པོ་གཟུགས་སོགས་སུ་སྣང་བའི་རྣམ་པར་ཤེས་པ་བརྫུན་པ་དང༌།. རྨི་ལམ་

གྱི་མིག་རྟོགས་པ་སྟེ་རྣམ་པར་ཤེས་པའི་རྒྱུ་སྟེ་རྟེན་དུ་གྱུར་པ་ཁས་བླང་བར་

བྱའོ།།”

འདི་ནི་འགྲེལ་པར།.“རྨི་ལམ་ན་ཡུལ་ཡོངས་སུ་གཅོད་པ་ན་གསུམ་

འདུས་པར་དམིགས་པ་ཡིན་ནོ།།”. ཞེས་གསུངས་ཤིང༌།. ཡང་“རྨི་

ལམ་ན་གཟུགས་ཀྱི་སྐྱེ་མཆེད་དང་མིག་དང༌།. དེ་གཉིས་ཀྱིས་བསྐྱེད་པའི་

མིག་གི་རྣམ་ཤེས་མེད་པར་”ཡང་གསུངས་པ་བཞིན་དུ།. རྨི་ལམ་ན་མིག་

ཤེས་སོགས་ལྔའི་ཡུལ་དབང་རྣམ་ཤེས་གསུམ་མེད་ཀྱང༌།.རྨི་ལམ་རྨི་བཞིན་

པའི་གང་ཟག་གི་ངོར་དེ་གསུམ་དུ་དམིགས་པ་ཡོད་པས་རྨི་ལམ་གྱི་མིག་

དང༌།. རྨི་ལམ་གྱི་མིག་ཤེས་དང༌།. རྨི་ལམ་གྱི་གཟུགས་གསུམ་པོ་ཁས་བླང་

བར་སྟོན་གྱི།. དེ་གསུམ་མིག་སོགས་སུ་གྲུབ་པར་འདོད་པ་མིན་ཏེ།. སྒྱུ་མའི་

རྟ་གླང་དང་སྒྱུ་མའི་མི་ཁས་ལེན་ཀྱང༌།. དེ་དག་རྟ་གླང་དང་མིར་འདོད་མི་

དགོས་པ་བཞིན་ནོ།.།“དེའི་ཕྱིར་དེ་ལྟར་ན།”

རྩ་བ།.འདི་ཡིས་ལན་ནི་གང་དང་གང་བཏབ་པ།.།

དེ་དང་དེ་ནི་དམ་བཅའ་མཚུངས་མཐོང་བས།.།

རྩོད་འདི་སེལ་བྱེད་་་་་་་་་་་་་་་་་་་་་་་་་་་་་་་་་༌།།

“སེམས་ཙམ་པ་འདི་ཡིས་དབུ་མ་པ་ལ་ལན་ནི་གང་དང་གང་བཏབ་

པ་དེ་དང་དེ་ནི།. དམ་བཅའ་བ་སྟེ་བསྒྲུབ་བྱ་མ་གྲུབ་པ་དང་མཚུངས་པར་

མཐོང་བས།རྩོད་འདི་སྟེ་རྣམ་པར་རིག་པ་ཙམ་དུ་སྨྲ་བ་འདི་སེལ་བ་སྟེ་ཟློག་

པར་བྱེད་དོ།།”

དེ་དག་དཔེར་བརྗོད་ན་དབུ་མ་པས་“སད་པའི་སྐབས་ཀྱི་ཡུལ་དབང་

རྣམ་ཤེས་གསུམ་རང་བཞིན་གྱིས་གྲུབ་པས་སྟོང་པ་ཡིན་ཏེ།. དམིགས་པ་

ཡིན་པའི་ཕྱིར་རྨི་ལམ་བཞིན་ནོ།. །ཞེས་བཀོད་པ་ན་སེམས་ཙམ་པས་སད་

པའི་རྣམ་ཤེས་ནི་ཕྱི་རོལ་ᨹᨑ་དོན་གྱིས་སྟོང་སྟེ།. རྣམ་ཤེས་ཡིན་པའི་ཕྱིར་རྨི་

ལམ་གྱི་རྣམ་ཤེས་བཞིན་ནོ།. །ཞེས་དང༌།. སད་པའི་སྐབས་སུ་དམིགས་པའི་

ཡུལ་ནི་བརྫུན་པ་ཡིན་ཏེ།. ཡུལ་ཡིན་པའི་ཕྱིར་རྨི་ལམ་གྱི་ཡུལ་བཞིན་ནོ།.

ཞེས་དང༌།. དེ་བཞིན་དུ་ཀུན་བྱང་གི་ᨵᫍᨑ་གཞན་དབང་མེད་ན་ཀུན་བྱང་མེད་

པ་ཡིན་ཏེ།. རྟེན་མེད་པའི་ཕྱིར།. རུས་སྦལ་གྱི་སྤུའི་གོས་བཞིན་ནོ།. །ཞེས་

སྨྲའོ།. །དེ་བཞིན་དུ་རབ་རིབ་ཀྱི་དཔེས་ཀྱང་བརྗོད་པར་བྱའོ།. . །”ཞེས་པ་

རྣམས་སོ།།

དེ་ལ་སྦྱོར་བ་དང་པོ་གཉིས་ནི།. དཔེ་མ་གྲུབ་པས་སྒྲུབ་བྱེད་བསྒྲུབ་བྱ་

དང་མཚུངས་པ་ཡིན་ཏེ།. རྨི་ལམ་ན་ཡིད་ཀྱི་ཤེས་པ་ལས་ངོ་བོ་ཐ་དད་པའི་

ཆོས་ཀྱི་སྐྱེ་མཆེད་ཀྱི་གཟུགས་ཡོད་པའི་ཕྱིར་རོ།།. སྦྱོར་བ་གསུམ་པ་ནི།.

ཀུན་བྱང་གི་རྟེན་རང་མཚན་གྱིས་གྲུབ་པ་ཞིག་སྒྲུབ་འདོད་པ་ཡིན་པས་དེ་ལ་

ནི།. རྟེན་ཙམ་མེད་པ་མ་གྲུབ་པ་ཡིན་ལ།. རང་གི་མཚན་ཉིད་ཀྱིས་གྲུབ་པ་ལ་

བསམས་ན་ནི་མ་ངེས་པའོ།།

གསུམ་པ།

སེམས་ཙམ་གྱི་ལུགས་བཀག་པ་ལ་ལུང་གིས་གནོད་པ་མེད་
པར་བསྟན་པ་ནི།.

དེ་ལྟར་སེམས་ཙམ་པའི་ལུགས་བཀག་པ་ལ་རིགས་པས་མི་གནོད་

པར་མ་ཟད།.“ལུང་གིས་གནོད་པ་སྲིད་པ་མ་ཡིན་ཏེ།.གང་གི་ཕྱིར།”

རྩ་བ།.་་་་་་་་་་་་་་་་་་་་་་་་་་་་་་་་་་སངས་རྒྱས་རྣམས་ཀྱིས་ནི།།

འགར་ཡང་དངོས་པོ་ཡོད་ཅེས་མ་བསྟན་ཏོ།.།

.དབུ་མ་དགོངས་པ་རབ་གསལ།...

ཡང་དག་པར་རྫོགས་པའི་སངས་རྒྱས་རྣམས་ཀྱིས་ནི།. རང་གི་

ལུགས་ལ་གསུང་རབ་འགར་ཡང་དངོས་པོ་བདེན་པར་ཡོད་ཅེས་མ་བསྟན་

པའི་ཕྱིར་རོ།.།

དེ་ཡང་ལང་ཀར་གཤེགས་པ་ལས།. “སྲིད་པ་གསུམ་ནི་བཏགས་པ་

ཙམ།. །ངོ་བོ་ཉིད་ཀྱིས་དངོས་པོ་མེད།. །བཏགས་པ་དངོས་པᨕའི་ངོ་བོར་ནི།།.

རྟོག་གེ་བ་དག་རྟོག་པར་འགྱུར།. །རང་བཞིན་མེད་ཅིང་རྣམ་རིག་མེད།. །ཀུན་

གཞི་མེད་ཅིང་དངོས་མེད་ན།. །བྱིས་པ་ངན་པ་རྟོག་གེ་བ།. །རོ་དང་འདྲ་བས་

འདི་དག་བརྟགས།.།”.ཞེས་གསུངས་སོ།།..

རྐང་པ་དང་པོས་སྲིད་གསུམ་བློས་བཏགས་པ་ཙམ་དུ་ཡོད་པར་

བསྟན་ལ།. རྐང་པ་གཉིས་པས་ནི་དེའི་དོན་བསྟན་ཏེ།. དེ་ཡང་ངོ་བོ་ཉིད་ཀྱིས་

གྲུབ་པའི་དངོས་པོ་མེད་པར་བསྟན་པས།. ངོ་བོ་ཉིད་ཀྱིས་གྲུབ་པ་མེད་པ་

ཡིན་གྱི་དངོས་པོ་ཡེ་མེད་མིན་ཞེས་པའོ།. །དེ་ལྟར་བློས་བཏགས་པ་ཙམ་ལ་

ངོ་བོ་ཉིད་ཀྱིས་གྲུབ་པའི་དངོས་པོར་དེ་ཁོ་ན་ཉིད་ཀྱི་དོན་མ་རྙེད་པའི་རྟོག་གེ་

བས་འདོད་དོ་ཞེས་པ་ནི་བཏགས་པ་ཞེས་པ་གཉིས་ཀྱིས་སྟོན་ནོ།. །ངོ་བོ་ཉིད་

ཀྱིས་གྲུབ་པ་མེད་པར་སྤྱིར་བསྟན་པ་སྟེ།.བྱེ་བྲག་ཏུ་ཕྱེ་སྟེ་སྟོན་པ་ནི།

རཱུ་པ་ཞེས་པ་རང་བཞིན་དང་གཟུགས་གཉིས་ཀ་ལ་འཇུག་པ་ལས་

འདིར་གཟུགས་ཅན་ལ་བྱ་སྟེ།. རྣམ་རིག་ཅེས་པའི་ཟླ་སྟོབས་ཀྱིས་སོ།།.

དངོས་མེད་ཅེས་པའི་དངོས་པོ་ནི་ཤེས་པ་དང་གཟུགས་ཅན་གྱི་དངོས་པོ་

མེད་པར་བསྟན་ཟིན་པས།. འདིར་ངོ་བོ་་ཡིན་ལ་དེ་ཡང་དངོས་པོ་བདེན་པ་

བཀག་པའི་ངོ་བོ་དང༌།. དངོས་པོར་མེད་པ་གཞན་རྣམས་ལ་བྱའོ།. །རོ་དང་

འདྲ་ཚུལ་ནི་དེ་ཁོ་ན་ཉིད་དཔྱོད་ནུས་པའི་སེམས་མེད་པའོ།. །ལུང་དེས་ནི་

ཁམས་གསུམ་གྱི་གཞན་དབང་རང་བཞིན་གྱིས་ཡོད་པར་འདོད་པ་བཀག་

གོ།

གལ་ཏེ་ལུང་དེ་དག་གིས་གཅིག་གཞན་དབང་ལ་ཅིག་ཤོས་ཀུན་

བརྟགས་གཟུང་འཛིན་རྫས་ཐ་དད་ཀྱི་ངོ་བོ་ཉིད་ཀྱིས་སྟོང་པ་བསྟན་པས་མི་

གནོད་དོ་སྙམ་ན༑. དེ་འདྲ་དེ་ནི་ཡང་དག་པའི་སྟོང་ཉིད་དུ་རིགས་པ་མ་ཡིན་

ཏེ།. “བློ་གྲོས་ཆེན་པོ་གཅིག་ལ་གཅིག་མེད་པའི་སྟོང་པ་ཉིད་ནི་སྟོང་པ་ཉིད་

ཐམས་ཅད་ཀྱི་ཐ་ཤལ་ཡིན་ནོ༑.༑”.ཞེས་ལང་ཀར་གཤེགས་་ལས་གསུངས་

པའི་ཕྱིར་རོ།།. “བ་ལང་ནི་རྟ་ཡིན་པས་སྟོང་པའི་ཕྱིར་ཡོད་པ་མᨑ᪄་ནོ་ཞེས་

བརྗོད་པ་ནི་རིགས་པ་ཡང་མ་ཡིན་ཏེ།. རང་གི་བདག་ཉིད་ཀྱིས་ཡོད་པའི་

ཕྱིར།.ཞེས་བྱ་བ་ལ་སོགས་པ་བརྗོད་པར་བྱའོ།།”

ཞེས་འགྲེལ་པར་གསུངས་སོ།. །བདག་ཉིད་ཀྱིས་ཞེས་པ་ལ་“ནག་

ཚོས་རང་གི་བདག་ཉིད་ཡོད་པའི་ཕྱིར་རོ་”ཞེས་བསྒྱུར་བ་ལེགས་སོ།།

གཅིག་ལ་ཅིག་ཤོས་མེད་པའི་སྟོང་པ་འདི་དཔེར་བརྗོད་དེ་དང་འདྲ་

བར་འགྱུར་ཚུལ་ནི།. བཅོམ་ལྡན་འདས་ཀྱིས་རང་བཞིན་གྱིས་དབེན་པའི་

སྟོང་ཉིད་གསུངས་པ་ནི་སེམས་ཅན་རྣམས་ཐོག་མ་མེད་པ་ནས་གཟུགས་

སོགས་ཀྱི་དངོས་པོ་ལ་བདེན་པར་གྲུབ་པར་འཛིན་པའི་མངོན་ཞེན་བཟློག་

པའི་ཕྱིར་དུ་ཡིན་པ་ལ།. དེ་ལ་གཟུགས་སོགས་ཀྱི་སྣང་བའི་གཞན་དབང་

འདི་ཉིད་བདེན་པར་མ་གྲུབ་པར་བསྟན་དགོས་པ་ལ།. དེ་ལྟར་མི་སྟོན་པར་

གཞན་དབང་འདི་གཟུང་འཛིན་རྫས་ཐ་དད་པར་མི་བདེན་ནོ་ཞེས་བསྟན་པ་

ན།.བ་ལང་མེད་པའི་རྒྱུ་མཚན་དུ་བ་ལང་རྟར་མེད་ཅེས་ཟེར་བ་དང་འདྲའོ།།

དེས་ན་དབུ་སེམས་སུའི་ལུགས་ལ་ཡང་སེམས་ཅན་རྣམས་གང་

ལ་མངོན་པར་ཞེན་པའི་གཞི།. ཕྱི་ནང་གི་ཆོས་སུ་སྣང་བ་འདི་དག་ལ་བྱེད་

པ་ལ་ནི་མི་འདྲ་བ་མེད་ལ།. དེ་རྣམས་སྟོང་པར་སྟོན་པ་ནི་གཞི་དེ་ལ་མངོན་

ཞེན་ཟློག་པའི་ཕྱིར་དུ་ཡིན་པ་ཡང་འདྲ་མོད་ཀྱང༌།. ཞེན་ཚུལ་ལ་མི་མཐུན་ཏེ་

སེམས་ཙམ་པས་ནི་གཟུང་འཛིན་གཉིས་ཕྱི་ནང་དུ་རྒྱངས་ཆད་དུ་སྣང་བ་ལ་

སྣང་བ་ལྟར་དུ།.གཟུང་འཛིན་རྫས་ཐ་དད་དུ་ཞེན་པ་ཡིན་ལ།.དེའི་གཉེན་པོར་

སྣང་བ་གཞན་དབང་འདི་ཆོས་ཅན་དུ་བཟུང་ནས།. གཟུང་འཛིན་རྫས་ཐ་དད་

དུ་ཡོད་པ་འགོག་པ་ཡིན་པས་དགག་གཞི་དེ་དགག་བྱ་དེ་ཡིན་པ་འགོག་པ་

ཡིན་ནོ།།

དབུ་མ་པ་ལྟར་ན་ཞེན་ཚུལ་ནི་སྣང་བ་ལ་ཐ་སྙད་པའི་བློས་བཞག་པ་

མིན་པའི་བདེན་གྲུབ་ཏུ་ཞེན་པ་ཡིན་ལ།. དེའི་གཉེན་པོར་སྣང་བ་འདི་ཆོས་

ཅན་དུ་བཟུང་ནས།. དེ་འདྲ་བའི་བདེན་པར་མེད་ཅེས་འགོག་སྟེ།. དེ་ཡང་

དགག་གཞི་དེ་དགག་བྱ་ཡིན་པ་འགོག་པ་ཡིན་ཏེ།. སེམས་ཅན་གྱིས་ཞེན་པ་

ན་གཞི་དེ་ལ་དགག་བྱ་དེ་དོན་གཞན་དུ་ཡོད་པར་འཛིན་པ་མིན་པར།. གཞི་

དེ་དགག་བྱ་དེའི་ངོ་བོར་ཞེན་པའི་ཕྱིར་དང༌།. སྟོང་པ་ཡང་ཇི་ལྟར་ཞེན་པ་དེ་

ལྟར་དུ་ཡོད་པས་སྟོང་པར་བསྟན་དགོས་པའི་ཕྱིར་རོ།།



སེམས་བསྐྱེད་དྲུག་པ།

51

དེའི་ཕྱིར་ད་ལྟར་གྱི་སྣང་གཞི་རྣམས་བདེན་པས་སྟོང་པ་ཆད་སྟོང་དུ་

བྱས་ཏེ༑. འདི་དག་བོར་ནས་སྣང་བ་གཞན་ᨵཅིག་ལ་སྟོང་གཞིར་བྱས་ཏེ།.

དགག་བྱ་དེ་ཡིན་པས་སྟོང་ར་མི་སྟོན་པར་དངོས་པོ་ཡོད་པས་སྟོང་ར་

སྟོན་པ་ནི།. དབུ་སེམས་སུའི་ᩏ་ལུགས་མིན་ལ།. སེམས་ཅན་གྱི་རྒྱུད་ཀྱི་

ཐོག་མ་མེད་པའི་མངོན་ཞེན་ལ་དེ་འདྲ་བའི་དགག་བྱ་འཛིན་པའི་བློ་འདུག་

མི་འདུག་ཀྱང་ཁ་ནང་དུ་ལོག་ལ་རྟོགས་ཤིག. དེས་ན་དཔལ་ལྡན་ཆོས་ཀྱི་

གྲགས་པས།. “འདི་ལའང་རྗེས་སུ་བརྗོད་པ་ཡོད།. །དེས་ན་ངན་པའི་མུན་

པས་ཁྱབ།།”. ཅེས་གསུངས་ཏེ།. འདི་འདྲ་བ་རྣམས་ཤིན་ཏུ་བདོ་བའི་དུས་སུ་

སྣང་བ་རྣམ་དཔྱོད་ཅན་གྱིས་ཤེས་པར་བྱའོ།.།

འདིར་འགྲེལ་པ་ལས།. “ཡབ་སྲས་མཇལ་བའི་མདོ་ལས་དབང་

པོ་ཉེར་གཉིས་རང་བཞིན་མེད་པར་གཏན་ལ་ཕབ་པ་དྲངས་པ་ལས།. འདི་

ལྟར་མིང་དུ་བཏགས་པར་བས་ཀྱི།. དོན་དམ་པར་ནི་མིག་དང་དབང་པོ་མི་

དམིགས་སོ།།. ཞེས་པ་དང༌།. དེ་བཞིན་དུ་ཆོས་ཐམས་ཅད་ཀྱང་ངོ་བོ་ཉིད་

ཀྱིས་དམིགས་སུ་མ་མཆིས་པ་སྟེ༑”

ཞེས་ཆོས་རྣམས་མིང་དུ་བཏགས་པ་ཙམ་དུ་ཟད་ཀྱི་དོན་དམ་པར་

དང༌།. ངོ་བོ་ཉིད་ཀྱིས་མ་མཆིས་པར་གསུངས་པས།. དགག་བྱ་ལ་ཁྱད་པར་

སྦྱོར་བ་ལ་དེ་གཉིས་རྣམ་གྲངས་པ་དང༌།. རང་གི་རྣམ་གཞག་འཇོག་པའི་

ཕྱོགས་ཐམས་ཅད་མིང་དུ་བཏགས་པ་ཙམ་གྱིས་བྱེད་པར་གསུངས་ཤིང༌།.

རྨི་ལམ་ན་དགའ་རྩེད་བྱེད་པའི་

ཡུལ་དེ་རྣམས་རྨི་ལམ་ན་ཡང་᩶ᨓ་དེ་དག་མ་རྙེད་ན་སད་པའི་ཚེ་

ལྟ་ཅི་སྨོས་ཞེས་གསུངས་ཤིང་དེ་འདྲ་མང་བས་རྨི་ལམ་གྱི་མི་དང༌།. སད་

དུས་ཀྱི་མི་ལ་མི་ཡིན་མིན་ཁྱད་པར་མེད་ཅེས་སྨྲ་བ་ནི།. ཤིན་ཏུ་མི་འཐད་དེ་

དགའ་རྩེད་ཀྱི་གྲོགས་བྱེད་པའི་སེམས་ཅན་དེ་རྣམས་རྨི་ལམ་གྱི་དུས་སུ་

ཡང་སེམས་ཅན་དེ་དག་ཏུ་མ་རྙེད་པར་གསུངས་ཤིང༌།. སད་དུས་སུ་དེ་དག་

རྙེད་པ་གཞག་དགོས་པའི་ཕྱིར་རོ།།. དེས་ན་རྨི་ལམ་དུ་མིག་ཤེས་ལ་སོགས་

པའི་དབང་ཤེས་ཡོད་པ་འདིའི་ལུགས་སུ་སྨྲ་བ་ནི་ནོར་བ་ཆེན་པོར་ཤེས་པར་

བྱའོ།།. དེ་ལྟར་ན་སེམས་ཙམ་པ་ངེས་དོན་མཐར་ཐུག་པ་རྟོགས་པའི་ཤེས་

རབ་ཀྱི་རྩལ་མེད་པར་གྲུབ་པའི་མཐར་སྦྱར་བ་འདི་᪠སལ་བར་བྱ་བ་ཁོ་ནའོ།།

གསུམ་པ་༼དེ་ལྟར་བཀག་པ་དང་མི་སྡུག་པ་སྒོམ་པ་གཉིས་མི་

འགལ་བར་བསྟན་པ་༽ནི།. “གལ་ཏེ་ཕྱི་ཡི་ཡུལ་མེད་པར་གཟུགས་སྒྲ་

སོགས་གསལ་བར་སྣང་བའི་ཤེས་པ་རང་བཞིན་གྱིས་གྲུབ་པ་མེད་ན།. བླ་

མའི་མན་ངག་ལས་མི་སྡུག་པ་སྒོམ་པའི་རྣལ་འབྱོར་པ་རྣམས་ཀྱིས།. ས་གཞི་

ཀེང་རུས་ཀྱིས་གང་བར་མཐོང་བ་དེ་ཇི་ལྟར་འཐད་དེ༑.ཀེང་རུས་ནི་མེད་ཀྱང་

རང་བཞིན་གྱིས་གྲུབ་པའི་རྣམ་ཤེས་ནི་ཡོད་པའི་ཕྱིར་ᨕ་སྙམ་ན།”

རྩ་བ།.རྣལ་འབྱོར་པ་ཡིས་བླ་མའི་མན་ངག་ལས།.།

ཀེང་རུས་ཀྱིས་གང་ས་གཞི་མཐོང་བ་གང༌།.།

དེར་ཡང་གསུམ་ཆར་སྐྱེ་བ་མེད་པར་མཐོང༌།.།

མི་སྡུག་པ་སྒོམ་པའི་རྣལ་འབྱོར་པ་ཡིས་བླ་མའི་མན་ངག་ལས།. ཀེང་

རུས་ཀྱིས་ས་གཞི་གང་བར་མཐོང་བ་གང་ཡིན་པ་དེར་ཡང་ཡུལ་དབང་རྣམ་

ཤེས་གསུམ་ཆར་རང་བཞིན་གྱིས་སྐྱེ་བ་མེད་པར་མཐོང་སྟེ།

རྩ་བ།.ལོག་པ་ཡིད་ལ་བྱེད་པར་བསྟན་ཕྱིར་རོ།.།

ཏིང་ངེ་འཛིན་དེ་ནི་ལོག་པ་སྟེ་དེ་ཁོ་ན་ཉིད་མ་ཡིན་པ་ཡིད་ལ་བྱེད་

པར་བསྟན་པ་སྟེ་མདོ་ལས་གསུངས་པའི་ཕྱིར་རོ།།

ཀེང་རུས་སྣང་བའི་ཤེས་པ་རང་བཞིན་གྱིས་གྲུབ་ན།. དེའི་སྣང་བ་

ཡང་དེ་ལྟར་འགྱུར་བས་ཡིད་བྱེད་དེ་དེ་ཁོ་ན་ཉིད་ཀྱི་ཡུལ་ཅན་དུ་འགྱུར་རོ།།.

“འདི་ནི་གདོན་མི་ཟ་བར་དེ་ལྟར་ཁས་བླང་བར་བྱའོ།.།དེ་ལྟ་མ་ཡིན་ན།”.

རྩ་བ།.ཁྱོད་ཀྱི་དབང་བློའ་ིཡུལ་རྣམས་ཇི་ལྟ་བ།.།

དེ་ལྟར་མི་སྡུག་ཡིད་ཀྱི་ཡང་འགྱུར་ན།.།

དེ་བཞིན་ཡུལ་དེར་བློ་གཏད་ཅིག་ཤོས་ཀྱིས།.།

རྟོགས་འགྱུར་དེ་ནི་བརྫུན་པར་ཡང་མི་འགྱུར།.།

“ཁྱོད་ཀྱི་ཟློས་གར་གྱི་ལྟད་མོ་ལ་སོགས་པ་ལྟ་བ་ན་ཡུལ་དེར་མིག་

གཏད་པ་རྣམས་ལས་ཇི་ལྟར་གང་ཟག་གཅིག་ལ་དབང་པོའ་ིབློ་མིག་

གི་རྣམ་པར་ཤེས་པ་ཡུལ་དེའི་རྣམ་པ་ཅན་སྐྱེ་བ་དེ་བཞིན་དུ་སྟེ་དེ་འདྲ་བའི་

རྣམ་པ་ཅན་ལྟད་མོ་བ་གཞན་རྣམས་ལ་ཡང་སྐྱེ་བ་ཇི་ལྟ་བ་དེ་ལྟར་དུ།.མི་སྡུག་

པའི་ཡིད་ཅན་གྱི་རྣལ་འབྱོར་པ་ལྟར་ཅིག་ཤོས་ཏེ་རྣལ་འབྱོར་པ་མ་ཡིན་པས།.

རྣལ་འབྱོར་པས་ཀེང་རུས་མཐོང་བའི་ཡུལ་དེར་བློ་གཏད་པ་སྟེ་ཀེང་རུས་ལ་

སོགས་པའི་ཡུལ་ལ་ལྟ་འདོད་པ་རྣམས་ལ་ཡང་ཀེང་རུས་རྟོགས་པ་སྟེ་མཐོང་

བ་སྐྱེ་བར་འགྱུར་ཏེ།.སྔོན་པོ་སོགས་ཀྱི་རྣམ་ཤེས་བཞིན་ནོ།།”

འདིར་འགྲེལ་པ་དང་བསྟུན་ན།. “ཁྱོད་ཀྱི་དབང་བློའ་ིཡུལ་གཏད་ཇི་ལྟ་

བ༑. ༑དེ་ལྟར་མི་སྡུག་ཡིད་ཅན་དེ་བཞིན་དུ།།. ཡུལ་དེར་བློ་གཏད་ཅིག་ཤོས་

རྣམས་ལ་ཡང༌།. །སྐྱེ་འགྱུར་དེ་ནི་བརྫུན་པར་ཡང་མི་འགྱུར།།”. ཞེས་པའི་

འགྱུར་ཅིག་ཐོབ་པར་སྣང་ངོ༌།. །ཏིང་ངེ་འཛིན་འདི་བརྫུན་པར་ཏེ་ལོག་པའི་

དོན་ཡིད་ལ་བྱེད་པར་ཡང་མི་འགྱུར་རོ།།

རྣལ་འབྱོར་པ་ཡིན་མིན་མགོ་མཚུངས་མཛད་པ་ཡང༌།. ཤེས་པ་རང་

བཞིན་གྱིས་གྲུབ་པ་ཡིན་ན་ཀེང་རུས་ཀྱི་མན་ངག་སྒོམ་པ་ལ་ལྟོས་པ་འགོག་

ནུས་པའི་གནད་ཀྱིས་ཡིན་ནོ།།

རྩ་བ།.རབ་རིབ་དང་ལྡན་དབང་པོ་ཅན་མཚུངས་པ།.།

ཆུ་འབབ་ཀླུང་ལ་ཡི་དྭགས་རྣག་བློ་ཡང༌།.།

དེ་བཞིན་དུ་རབ་རིབ་དང་ལྡན་པའི་དབང་པོ་ཅན་དང་མཚུངས་པའི་

སྒྱུ་མ་དᩏ་གཟུགས་བརྙན་སོགས་དཔེར་འགོད་པ་ལ་ཡང་ལན་གདབ་ཚུལ་

ཤེས་པར་བྱ་ལ༑. ཆུ་འབབ་པའི་ཀླུང་ལ་ཡི་དྭགས་རྣམས་ལ་རྣག་ཁྲག་གི་བློ་

སྐྱེ་བ་ལ་ཡང་སྔ་མ་བཞིན་དུ་ཤེས་པར་བྱའོ།།

དེ་ལ་ཆོས་ཀྱི་སྐྱེ་མཆེད་ཀྱི་གཟུགས་ལྔ་ནི་དངོས་པོར་སྨྲ་བའི་གྲུབ་

མཐས་བཏགས་པ་མིན་གྱི།. མདོ་ལས་གསུངས་ཤིང་རང་ཉིད་ཀྱང་དེ་ལྟར་དུ་

བཞེད་དོ།།

དེའི་ཕྱིར་ཀེང་རུས་མེད་ཀྱང་དེ་གསལ་བར་སྣང་བ་ནི།. གཟུགས་

བརྙན་དང་འདྲ་བར་གཟུགས་ཅན་དུ་འདོད་དགོས་ལ།. འདི་ཡིད་ཤེས་ཁོ་ན་

ལ་སྣང་བ་ཡིན་པས།གཟུགས་བརྙན་བཞིན་དུ་གཟུགས་ཀྱི་སྐྱེ་མཆེད་མིན་

ལ།. སྐྱེ་མཆེད་གཟུགས་ཅན་ལྷག་མ་དགུ་ཡང་མིན་པས་ཆོས་ཀྱི་སྐྱེ་མཆེད་

ཀྱི་གཟུགས་ཀུན་བརྟགས་པ་ཞེས་འབྱུང་བའོ།. །མིག་ཤེས་ལ་སྐྲ་ཤད་དུ་སྣང་

བ་ནི་གཟུགས་བརྙན་བཞིན་དུ་གཟུགས་ཀྱི་སྐྱེ་མཆེད་དོ།. །ཡི་དྭགས་ལ་ཆུ་

ཀླུང་རྣག་ཁྲག་ཏུ་སྣང་བ་ནི་དེའི་མིག་ཤེས་ལ་སྣང་བ་ཡིན་པས་གཟུགས་ཀྱི་

སྐྱེ་མཆེད་དུ་གཞག་དགོས་སོ།།

ཐེག་བསྡུས་ལས་ཀྱང༌།. “ཡི་དྭགས་དུད་འགྲོ་མི་རྣམས་དང༌།. །ལྷ་

རྣམས་ཇི་ལྟར་རིགས་རིགས་སུ།. །དངོས་གཅིག་ཡིད་ནི་ཐ་དད་ཕྱིར།. །དོན་

མ་གྲུབ་པར་འདོད་པ་ཡིན།།”. ཞེས་གསུངས་ཤིང༌།. འདི་ལ་ཐེག་བསྡུས་སུ་

དངོས་པོ་གཅིག་གང་ཡིན་དང༌།. སོ་སོར་མཐོང་ཚུལ་གསལ་བར་མ་བཤད་

དོ།.།དེའི་བཤད་སྦྱར་དགེ་བསྙེན་བཙུན་པས་མཛད་པར།.“ཆུ་ཀླུང་གི་དངོས་

པོ་ལ་རང་རང་གི་ལས་ཀྱི་རྣམ་སྨིན་གྱི་དབང་གིས་ཡི་དྭགས་ཀྱིས་རྣག་ལ་

སོགས་པས་གང་བར་མཐོང་བ་དང༌།. དེ་ཉིད་ལ་དུད་འགྲོ་ཉ་ལ་སོགས་པས་

གནས་ཀྱི་བློས་གནས་པར་བྱེད་པ་དང༌།. མི་རྣམས་ཀྱིས་ནི་མངར་བ་དང་

དྭངས་པ་དང་བསིལ་བའི་ཆུར་རྟོག་ཅིང་ཁྲུས་བྱེད་དོ།. །འཐུང་ངོ་དེར་འཇུག་

གོ. །ནམ་མཁའ་མཐའ་ཡས་སྐྱེ་མཆེད་ལ་སྙོམས་པར་ཞུགས་པའི་ལྷ་རྣམས་

ཀྱིས་ནི་ནམ་མཁར་མཐོང་སྟེ།. གཟུགས་ཀྱི་འདུ་ཤེས་རྣམ་པར་བཤིག་པའི་

ཕྱིར་རོ།།”.ཞེས་བཤད་དོ།.།

འདི་ལ་འདི་སྙམ་དུ་འགྲོ་བ་དེ་དག་གི་མཐོང་བ་ནི་ཐ་སྙད་པའི་ཚད་མ་

ཡིན་ལ༑. གཞི་གཅིག་མི་མཐུན་པ་དེ་དག་ཏུ་ཚད་མས་གྲུབ་ན་རྣག་ཁྲག་དང་

རྣག་ཁྲག་མ་ཡིན་པ་གཉིས་མི་འགལ་ཞིང༌།. ཚད་མས་གྲུབ་པ་ལ་ཡང་ཡིད་

བརྟན་མེད་པར་འགྱུར་རོ་ཞེ་ན།. འདི་ལ་གཞུང་དོན་དེ་ལྟར་གོ་བས་དེ་བཞིན་

དུ་བཞག་ན་ཚད་མ་ལ་ཡིད་བརྟན་མི་རུང་བར་འགྱུར་ན།. དེ་ཡང་མི་རུང་

བས་ཇི་ལྟར་ཡིན་ཞེས་འདྲི་ན་རྟོག་ལྡན་གྱི་དྲི་བ་ཡིན་ནོ།. །དེ་ལྟར་གོ་བ་དེའི་

དོན་ཡིན་པར་བཟུང་ནས་ཚད་མས་གྲུབ་པ་ལ་ཡིད་བརྟན་མེད་དོ་ཞེས་སྨྲ་ན་

ནི།. དོན་འདི་ཁོ་བོས་འདི་ལྟར་རྟོགས་སོ་ཞེས་པ་གཅིག་ཀྱང་གཞག་ཏུ་མེད་

ཅིང༌།. ཚད་མ་ཐམས་ཅད་ལ་སྐུར་བ་འདེབས་པས་ན་ཤིན་ཏུ་མི་འཐད་པའོ།།.

འོ་ན་ཇི་ལྟར་ཞེ་ན།

ཐོག་མར་དཔེ་བཤད་པར་བྱ་སྟེ་ལྕགས་གོང་མེས་བསྲེགས་པའི་

དམར་འབར་བ་ལ་རེག་ཀྱང་མི་འཚིག་པའི་རིག་སྔགས་དང་ལྡན་པ་ཞིག་

གིས།. ལྕགས་གོང་དེ་ལག་ཏུ་བླངས་པ་ན་ལུས་ཤེས་ཀྱིས་ལྕགས་དེའི་རེག་

བྱ་འཛིན་ཀྱང༌།. དེ་ལ་རེག་བྱ་᩶ᨓ་ཤིན་ཏུ་ཚ་ཞིང་སྲེག་པའི་རྣམ་པ་ཅན་དུ་མི་

སྐྱེ་བ་ནི།. རིག་སྔགས་བཟླས་པའི་ཆུས་ལག་པ་བཀྲུས་པ་སོགས་ཀྱི་རྐྱེན་

གྱིས་ཡིན་ནོ།. །དེ་འདྲ་བའི་རིག་སྔགས་ཟློས་པ་དང་བྲལ་བ་ལ་ནི།. ལྕགས་

གོང་གི་རེག་བྱ་དེ་ཤིན་ཏུ་ཚ་ཞིང་སྲེག་པའི་རྣམ་པ་ཅན་དུ་སྐྱེའོ།།

དེ་ལྟར་ན་མི་སྲེག་པ་དང་སྲེག་པའི་རེག་བྱ་གཉིས་ཀ་ལྕགས་གོང་

གཅིག་པུ་དེའི་རེག་བྱར་ནི་བྱ་དགོས་ལ།. ལུས་ཤེས་ཚད་མ་གཉིས་གཅིག་

གིས་གྲུབ་པའི་རེག་བྱ་ཅིག་ཤོས་ཀྱིས་གྲུབ་པ་ནི་མིན་པས་གཉིས་ཀ་ཚད་

མས་ཁས་བླངས་ཀྱང་ཚད་མ་གཅིག་གི་གྲུབ་པ་ཅིག་ཤོས་ཀྱིས་འགོག་པ་

མིན་ནོ།།

དེ་བཞིན་དུ་གཞི་གང་དུ་ཆུ་ཀླུང་འབབ་པའི་གཞི་དེར་ཆུ་ཀླུང་དེའི་ཆ་

ཤས་ཤིག་ཡི་དྭགས་རྣམས་ལ་སྔོན་ལས་ཀྱི་དབང་གིས་རྣག་ཁྲག་ཏུ་སྐྱེས་

པ་དང༌།. ཆུ་ཀླུང་གི་ཆ་ཤས་གཞན་ཞིག་མི་ལ་སྔོན་ལས་ཀྱི་དབང་གིས་རྣག་

ཁྲག་ཏུ་མི་སྣང་བའི་བཏུང་བ་དང༌།. ཁྲུས་ཀྱི་ཆུར་སྐྱེ་བ་ནི་དེ་གཉིས་ཀ་ཆུ་ཀླུང་

གཅིག་གི་ཆ་ཤས་རེ་ཡིན་པས།. ཡི་དྭགས་ཀྱི་མིག་ཤེས་ཚད་མས་གྲུབ་པའི་

དོན་དང༌།. མིའི་མིག་ཤེས་ཚད་མས་གྲུབ་པའི་དོན་གཉིས་ཀྱང་དངོས་པོ་སོ་

སོ་བ་ཡིན་པས་དེ་གཉིས་གཅིག་གིས་གྲུབ་པའི་དོན་དེ་ཉིད།.ཅིག་ཤོས་ཀྱིས་

དེའི་བཟློག་ཕྱོགས་སུ་གྲུབ་པ་ག་ལ་ཡིན།།

དེ་བཞིན་དུ་བཤེས་སྤྲིངས་ལས།. “ཡི་དྭགས་རྣམས་ལ་སོས་ཀའི་

དུས་སུ་ནི།. །ཟླ་བའང་ཚ་ལ་དགུན་ནི་ཉི་མᩏ་གྲང༌།།”. ཞེས་གསུངས་པ་

ཡང་ཡི་དྭགས་རྣམས་ལ་སྔོན་ལས་ཀྱི་དབང་གིས་སོས་ཀ་ཟླ་འོད་རེག་བྱ་

ཤིན་ཏུ་ཚ་བ་དང༌།.དགུན་གྱི་ཚེ་ཉི་འོད་ཀྱི་རེག་བྱ་གྲང་བར་སྐྱེ་ཡང༌།.ཟླ་ཉིའི་

འོད་ཀྱི་སྟེང་ནས་མི་ལ་གྲང་དྲོའ་ིརྣམ་པ་ཅན་དུ་སྐྱེ་བ་མི་འགལ་ལ།. དེ་གཉིས་

ནི་ཚད་མ་གཅིག་གིས་ཚ་བར་གཞལ་བའི་རེག་བྱ་ཉིད།. ཅིག་ཤོས་ཀྱིས་

གྲང་བར་འཇལ་བ་མིན་ཞིང༌།.གཉིས་ཀའང་ཟླ་ཉི་གཅིག་གི་འོད་ཀྱི་རེག་བྱར་

འཇོག་པའི་ཕྱིར།. “དངོས་པོ་གཅིག་”ཅེས་ཀྱང་གསུངས་པས་གཞུང་དོན་

ཞིབ་ཏུ་མ་དཔྱད་པར་གོ་བ་རགས་པ་རེ་ཤར་བ་ན་དེས་ཚིམ་པའི་ཐག་གཅོད་

མ་སྔ་ཞིག

གཉིས་པ།

དེ་ལྟར་བཀག་པའི་མཇུག་བསྡུ་བ་ནི།

རྩ་བ།.མདོར་ན་ཇི་ལྟར་ཤེས་བྱ་མེད་དེ་བཞིན།.།

བློ་ཡང་མེད་ཅེས་དོན་འདི་ཤེས་པར་གྱིས།.།

སྔར་རྒྱས་པར་བཤད་པ་རྣམས་ཀྱི་དོན་མདོར་བསྡུས་ན།. “ཤེས་བྱ་.

རང་བཞིན་གྱིས་གྲུབ་པ་མེད་པ་ཇི་ལྟ་᪢་དེ་བཞིན་དུ་ཤེས་བྱའི་རྣམ་པ་ཅན་

གྱི་བློ་ཡང་རང་གི་བདག་ཉིད་ཀྱིས་སྐྱེས་པ་མེད།”. ཅེས་དོན་འདི་ཤེས་པར་

གྱིས་ཤིག་ཅེས་གསུངས་པས།

ཤེས་བྱ་དང་ཤེས་པ་ལ་རང་བཞིན་གྱིས་ཡོད་མེད་ཀྱི་ཁྱད་པར་མེད་

པར་སྟོན་པ་ཡིན་ལ།. སྐྲ་ཤད་མེད་ན་དེར་སྣང་བའི་ཤེས་པ་ཡང་མེད་ཅེས་པ་

དང༌།. སྒྱུ་མ་ལ་རྟ་གླང་དུ་ཞེན་པའི་ཞེན་ཡུལ་མེད་ན་དེར་འཛིན་པའི་ཤེས་པ་

ཡང་མེད་ཅེས་སོགས་ནི།.སློབ་དཔོན་འདིའི་ལུགས་གཏན་མིན་ནོ།།

འཇིག་རྟེན་ལས་འདས་པར་བསྟོད་པ་ལས་ཀྱང༌།.“མ་ཤེས་པ་ནི་ཤེས་

བྱ་མིན།.།དེ་མེད་རྣམ་པར་ཤེས་མེད་པ།.།དེ་ཕྱིར་ཤེས་དང་ཤེས་བྱ་དག.།རང་

བཞིན་མེད་པར་ཁྱོད་ཀྱིས་གསུངས།. །”. ཞེས་པ་དང༌།. དེ་བཞིན་དུ།. “རྣམ་

ཤེས་སྒྱུ་མ་དང་མཚུངས་པར།. །ཉི་མའི་གཉེན་གྱིས་གསུངས་པ་ཡིན།. །དེ་

ཡི་དམིགས་པའང་དེ་བཞིན་ཏེ།.།ངེས་པར་སྒྱུ་མའི་དངོས་དང་འདྲ།.།”.ཞེས་

གསུངས་ཏེ།.ཤེས་པ་འདི་འདྲ་ཞིག་གིས་ཤེས་ཞེས་འཇོག་རྒྱུ་མེད་ན།.ཤེས་

བྱ་ཡུལ་དུ་འཇོག་མི་ནུས་སོ།. །འདིས་ཡུལ་འདི་འདྲ་ཞིག་ཤེས་ཞེས་འཇོག་

རྒྱུ་མེད་ན་ཤེས་པར་ཡང་འཇོག་མི་ནུས་པས།.ཤེས་བྱ་དེ་མེད་པར་རྣམ་པར་

ཤེས་པ་ཡང་མེད་དོ།།

ཤེས་པ་དང་ཤེས་བྱ་ལྟོས་འཇོག་ཡིན་པ་དེའི་ཕྱིར།. དེ་གཉིས་ཀ་རང་

བཞིན་མེད་པར་ཁྱོད་ཀྱིས་བསྟན་ཞེས་གསུངས་པས།. དེ་གཉིས་ལ་བདེན་

གཉིས་གང་དུ་ཡང་གཅིག་མེད་ལ་ཅིག་ཤོས་ཡོད་པའི་རྣམ་དབྱེ་མེད་པ་

འཕགས་པའི་བཞེད་པའོ།།

བྱང་ཆུབ་སེམས་འགྲེལ་ལས།. “ཤེས་པས་ཤེས་བྱ་རྟོགས་པ་སྟེ།།.

ཤེས་བྱ་མེད་པར་ཤེས་པ་མེད།།”. ཅེས་གསུངས་པ་ཡང་སྔར་དྲངས་པའི་

བསྟོད་པ་དང་དོན་འདྲ་བས་དོན་ཤེས་ཡོད་མེད་མཚུངས་པའི་ᨯᩏ་ᨕ།།

གཉིས་པ།

གཞན་དབང་རང་བཞིན་གྱིས་གྲུབ་པའི་སྒྲུབ་བྱེད་ཚད་མ་དགག་པ་ལ་བཞི།

གཞན་དབང་གི་སྒྲུབ་བྱེད་རང་རིག་དགག་པ།. སེམས་ཙམ་པའི་

ལུགས་བདེན་པ་གཉིས་ཆར་ལས་ཉམས་པར་བསྟན་པ།. དེས་ན་ཀླུ་སྒྲུབ་ཀྱི་

ལུགས་ཁོ་ནའི་རྗེས་སུ་འབྲང་བར་རིགས་པ།. གཞན་དབང་དང་འཇིག་རྟེན་

གྱི་ཐ་སྙད་འགོག་པ་གཉིས་མི་མཚུངས་པར་བསྟན་པའོ།།

དང་པོ།

གཞན་དབང་གི་སྒྲུབ་བྱེད་རང་རིག་དགག་པ་ལ་བཞི།.

གཞན་དབང་གི་སྒྲུབ་བྱེད་དྲིས་ནས་དེ་མི་འཐད་པར་བསྟན་པ།. དེ་

འཐད་པའི་གཞན་གྱི་ལན་དགག་པ༑.རིགས་པ་གཞན་གྱིས་ཀྱང་རང་རིག་མི་

འཐད་པར་བསྟན་པ།. གཞན་དབང་རང་བཞིན་གྱིས་གྲུབ་པ་མོ་གཤམ་གྱི་བུ་

དང་མཚུངས་པར་བསྟན་པའོ།།

དང་པོ།

གཞན་དབང་གི་སྒྲུབ་བྱེད་དྲིས་ནས་དེ་མི་འཐད་པར་བསྟན་པ་ནི།.

“དེ་ལྟར་ཕྱི་རོལ་མེད་པར་རྣམ་པར་ཤེས་པ་མི་སྲིད་པར་བསྟན་ནས།.

ད་ནི་ཕྱི་རོལ་མེད་པས་ཁྱད་པར་དུ་མ་བྱས་པའི་གཞན་དབང་གི་དངོས་པོ་

ཙམ་ཞིག་རང་བཞིན་གྱིས་གྲུབ་པ་དགག་པའི་ཕྱིར་བཤད་པ།”

རྩ་བ།.གལ་ཏེ་གཟུང་མེད་འཛིན་པ་ཉིད་བྲལ་ཞིང༌།།

གཉིས་ཀྱིས་སྟོང་པའི་གཞན་དབང་དངོས་ཡོད་ན།།

འདི་ᨑ་ཡོད་པ་གང་གིས་ཤེས་པར་འགྱུར།།

མ་བཟུང་བར་ཡང་ཡོད་ཅེས་བྱར་མི་རུང༌།.།

གལ་ཏེ་ཕྱི་རོལ་གྱི་གཟུང་བ་མེད་པས་དེ་ལས་དོན་གཞན་པའི་འཛིན་

པ་ཉིད་དང་བྲལ་ཞིང༌།. “གཟུང་འཛིན་རྫས་ཐ་དད་པ་གཉིས་ཀྱིས་སྟོང་པའི་

གཞན་དབང་གི་དངོས་པོ་ཡོད་ན།. གཞན་དབང་འདི་ཡི་ཡོད་པ་དེ་ཁྱོད་ཀྱིས་

ཤེས་པ་གང་གིས་ཤེས་པར་འགྱུར་”ཞེས་དྲི་བར་བྱའོ།།

དེ་ལ་ཤེས་པ་“དེ་ཉིད་ཀྱིས་ཤེས་པ་དེ་ཉིད་འཛིན་པར་ནི་མི་འཐད་དེ།.

རང་ལ་རང་གི་བྱེད་པ་འཇུག་པར་འགལ་བའི་ཕྱིར་རོ།།. འདི་ལྟར་རལ་གྲིའི་

སོ་དེ་ཉིད་ཀྱིས་དེ་ཉིད་མི་གཅོད་ལ།. སོར་མོའ་ིརྩེ་མོ་དེ་ཉིད་ཀྱིས་དེ་ཉིད་ལ་

མི་རེག་ཅིང༌།. ལེགས་པར་བསླབས་པའི་གཡེར་ཞིང་ཡང་གཟོར་ཅན་གྱིས་

ཀྱང་རང་གི་ཕྲག་པ་ལ་ཞོན་པར་མི་ནུས་ཤིང༌།. མེས་རང་གི་བདག་ཉིད་མི་

སྲེག་ལ།. མིག་གིས་རང་གི་བདག་ཉིད་ལ་ལྟ་བ་མ་ཡིན་ནོ།།”. འདིར་ཤེས་

པ་དེ་ཉིད་ཀྱིས་ཤེས་པ་དེ་ཉིད་འཛིན་པར་མི་འཐད་པ་བཤད་པའི་གཞན་གྱི་

ལུགས་ཁྱད་པར་བ་ནི་འཆད་པར་འགྱུར་རོ།།

ཤེས་པ་“དེ་ནི་རང་ལས་དོན་གཞན་པའི་ཤེས་པས་ཀྱང་འཛིན་པ་མ་

ཡིན་ཏེ།. སེམས་ཙམ་པ་རང་གི་གྲུབ་མཐའ་དང་འགལ་བའི་ཕྱིར་ཏེ།. གལ་ཏེ་

འབྲས་བུའི་གནས་གྱུར་མ་ཐོབ་པའི་སྐབས་སུ་རྣམ་པར་རིག་པ་དོན་གཞན་

ཞིག་རྣམ་པར་རིག་པའི་སྣང་ཡུལ་ཡིན་ན་རྣམ་པར་རིག་པ་ཙམ་ཉིད་དུ་སྨྲ་བ་

ཉམས་པར་འགྱུར་རོ།།.

ཞེས་སེམས་ཙམ་གྱི་གཞུང་ལས་འབྱུང་བའི་ཕྱིར་རོ།. །དེའི་ཕྱིར་

སེམས་ཙམ་པ་ལྟར་བྱས་ན་དེ་ལྟར་འཛིན་པ་རྣམ་པ་ཐམས་ཅད་དུ་མེད་ལ།

རྩ་བ།.མ་བཟུང་བ་ཡང་ཡོད་ཅེས་བྱར་མི་རུང༌།།

ཤེས་པས་མ་བཟུང་བར་ཡང་ཡོད་ཅེས་བྱ་བར་མི་རུང་ངོ༌།།”ཞེས་

དབུ་མ་པས་སྨྲས་པ་ན།. སེམས་ཙམ་པ་ན་རེ།. “གལ་ཏེ་ཡང་ཤེས་པ་དོན་

གཞན་གྱིས་མི་འཛིན་ཀྱང་རང་རིག་ནི་ཡོད་དོ།།. དེའི་ཕྱིར་རང་རིག་ཁོ་ནས་

གཞན་དབང་དེ་འཛིན་པའི་ཕྱིར་དེ་ཡོད་དོ་ཞེ་ན།”

རྩ་བ།.དེ་ཉིད་ཀྱིས་དེ་མྱོང་བར་གྲུབ་མ་ཡིན།།

ཤེས་པ་དེ་ཉིད་ཀྱིས་དེ་མྱོང་བར་གྲུབ་པ་མ་ཡིན་ནོ།. །འདིར་སེམས་

ཙམ་པས་རང་རིག་ཇི་ལྟ་བུ་ཞིག་ཁས་བླངས་པའི་ཕྱོགས་སྔ་མའི་ཁུངས་ཅུང་

ཟད་བཤད་ན༑

རྟོག་གེ་འབར་བ་ལས།.“སེམས་ཙམ་པས་རྣམ་ཤེས་ནི་གཉིས་སུ་སྣང་

སྟེ༑.རང་སྣང་བ་དང་་ཡུལ་དུ་སྣང་བའོ།.།ཡུལ་དུ་སྣང་བའི་རྣམ་ཤེས་ནི་

ཕྱི་རོལ་གྱི་ཡུལ་གྱི་རྣམ་པར་གྱུར་ནས།. རང་སྣང་བའི་རྣམ་ཤེས་ཀྱི་ཡུལ་དུ་

འགྱུར་རོ་ཞེ་ན།”.

ཞེས་པའི་ལན་དུ།. “ཡུལ་དུ་སྣང་ལས་གཞན་འགྱུར་པའི།།. སེམས་

ཉིད་ཇི་འདྲ་བ་ཞིག་སྣང༌།།”. ཞེས་ཡུལ་དུ་སྣང་བ་ལས་གཞན་པ་སྟེ་དེ་དང་

བྲལ་བའི་རང་ཉིད་དུ་སྣང་བ་ནི་མ་མཐོང་ངོ༌།. །ཞེས་བཤད་པས་སེམས་ཙམ་

པས་ཤེས་པ་ཁ་ནང་ལྟ་ལ་གཉིས་སུ་སྣང་བ་ཐམས་ཅད་ལོག་པ་དང༌།. དེ་འདྲ་

བའི་ཤེས་པ་དེ་ཁོ་རང་གིས་ཁོ་རང་རིག་པའི་རང་རིག་ཏུ་འདོད་ལ།. དེ་ལྟ་

ནའང་ཤེས་ངོ་དེར་རིག་བྱ་རིག་བྱེད་ཐ་དད་པའི་སྣང་བ་མེད་པར་འདོད་དོ།།

བདེན་གཉིས་རང་འགྲེལ་ལས་ཀྱང༌།.རང་རིག་འགོག་པ་ན།.“ཤེས་པ་

ནི་གཉིས་ཀྱིས་དབེན་པའི་ངོ་བོ་རིག་པར་འབྱུང་བ་ཡིན་པ་དང༌།. དེ་

མེད་པར་ཤེས་པར་འགྱུར་གྱི་དེ་ལྟ་མ་ཡིན་ན་མི་རིགས་པའི་ཕྱིར་རོ།།”.ཞེས་

གསུངས་ཏེ།. སེམས་ཙམ་པས་གཞན་དབང་གཟུང་འཛིན་རྫས་གཞན་གྱི་

ཀུན་བརྟགས་ཀྱིས་སྟོང་པར་བསྒྲུབས་པ་ན།. ཤེས་པ་གཞན་དབང་ནི་གཉིས་

སྣང་གིས་དབེན་པའི་ངོ་བོ་རིག་པར་འབྱུང་བའི་རང་རིག་གྲུབ་ན།. དེ་ནས་

གཞི་དེ་གཟུང་འཛིན་རྫས་གཞན་དུ་མེད་པ་ཤེས་ཀྱི།. དེ་ལྟར་སྔོན་དུ་གཞི་དེ་

རང་རིག་གིས་མ་གྲུབ་ན།. དེ་གཞིར་བཟུང་ནས་ཀུན་བརྟགས་ཀྱིས་སྟོང་་

མི་འགྲུབ་བོ་ཞེས་བཤད་དེ།

ཁྱོད་ཀྱི་ལྟར་ན་གཞན་དབང་གི་སྒྲུབ་བྱེད་གཉིས་སྣང་དང་བྲལ་བའི་

རང་རིག་གིས་གྲུབ་དགོས་པ་ལ།. དེ་མི་འགྲུབ་ཅེས་བཀག་གོ།. དེའི་ཕྱིར་

དེ་འདྲ་བའི་རང་རིག་བཀག་པས་རྣལ་འབྱོར་པ་སོ་སོ་རང་རང་གིས་དེ་ཁོ་

ན་ཉིད་རིག་པའི་རང་རིག་བཀག་པ་དང༌།. འཇིག་རྟེན་པས་ངས་ང་རང་རིག་

ཅེས་པའི་ཐ་སྙད་ཀྱི་དོན་གྱི་རང་རིག་བཀག་ཟེར་བ་ནི་བླུན་པོའ་ིགཏམ་མོ།།

གཉིས་པ།

དེ་འཐད་པའི་གཞན་གྱིས་ལན་དགག་པ་ལ་གཉིས།.

གཞན་གྱི་ལུགས་བརྗོད་པ་དང༌།.ལུགས་དེ་དགག་པའོ།།

དང་པོ།

གཞན་གྱི་ལུགས་བརྗོད་པ་ནི།.

“འདིར་ཁ་ཅིག་གིས་ཏེ་སེམས་ཙམ་པས་མདོ་སྡེ་པའི་ཕྱོགས་ཁས་

བླངས་ནས་རང་རིག་བསྒྲུབ་པའི་ཕྱིར།. ཇི་ལྟར་མེ་ནི་སྐྱེས་པ་ཉིད་ན་རང་

དང་བུམ་པ་ལ་སོགས་པ་དག་རིམ་གྱིས་གཉིས་སུ་གསལ་བ་ལ་མི་འཇུག་

པར་ཅིག་ཅར་གསལ་བར་བྱེད་ལ།. བུམ་པའོ་ཞེས་བརྗོད་པ་ན་སྒྲ་རང་ལ་

དམིགས་པ་དང༌།. དེའི་དོན་བུམ་པ་ལ་དམིགས་པ་གཉིས་སྐྱེད་པ་དེ་བཞིན་

དུ་རྣམ་ཤེས་ཀྱང་སྐྱེ་བ་ན་སོ་སོར་རིམ་གྱིས་གཉིས་སུ་མི་འཇུག་པར་རང་

དང་ཡུལ་གཉིས་ཀ་ཅིག་ཅར་རིག་པར་བྱེད་དོ།།. དེའི་ཕྱིར་རང་རིག་པ་ནི་

ཡོད་པ་ཁོ་ནའོ།།”

“གང་ཞིག་རང་རིག་མི་འདོད་པ་དེས་ཀྱང་ངེས་པར་རང་རིག་ཁས་

བླང་དགོས་ཏེ།. དེ་ཁས་མི་ལེན་ན་སྔར་དོན་འདི་མཐོང་ངོ་ཞེས་དུས་ཕྱིས་

ཡུལ་དྲན་པ་དང༌།.སྔར་ངས་མཐོང་ངོ་སྙམ་དུ་ཡུལ་གྱི་ཉམས་སུ་མྱོང་བ་ཡུལ་

ཅན་དྲན་པར་མི་འགྱུར་རོ།. །ཅིའི་ཕྱིར་ཞེ་ན།. སྔར་ཉམས་སུ་མ་མྱོང་བ་ལ་

དྲན་པ་སྐྱེ་མི་སྲིད་པས་དྲན་པ་ནི་སྔར་གྱི་ཉམས་སུ་མྱོང་བའི་ཡུལ་ཅན་ཡིན་

ན།. ཁྱོད་རང་རིག་མི་འདོད་པ་ལྟར་ན་སྔར་གྱི་སྔོ་འཛིན་ལྟ་བུའི་ཤེས་པ་ཡང་

རང་དུས་སུ་ཉམས་སུ་མ་མྱོང་བས།.ཕྱིས་ཀྱི་དྲན་པ་ཡོད་པར་མི་འགྲུབ་བོ།།”

འདིས་ནི་སྔར་གྱི་སྔོ་འཛིན་དེ་ལ་མྱོང་བ་ཡོད་པར་ཕྱིས་དེ་དྲན་པའི་

རྟགས་ལས་སྒྲུབ་པ་ཡིན་ཏེ།. སྔར་གྱི་སྔོ་འཛིན་ལ་རང་མྱོང་བའི་རང་རིག་

ཡོད་དེ་ཞེས་སྒྲུབ་ན་ནི།. གཞན་ལ་གྲུབ་པའི་དཔེ་མི་རྙེད་པས་དེ་ལྟར་མི་སྒྲུབ་

བོ།. །སྔོ་འཛིན་ལ་མྱོང་བ་ཡོད་པར་གྲུབ་ན་ནི།. དེའི་མྱོང་བ་ལ་རང་གིས་དང་

གཞན་གྱིས་མྱོང་བ་གཉིས་སུ་ཁ་ཚོན་བཅད་ནས་དང་པོ་ཁྱོད་ལ་མི་རུང་

ལ།.གཉིས་པ་རང་ལུགས་ཀྱིས་བཀག་པ་ན་མྱོང་བའི་ཁྱབ་བྱེད་ཁེགས་པ་ན།.

མྱོང་བ་ཙམ་ཡང་མི་འཐད་པར་འགྱུར་རོ་ཞེས་འགོག་པ་ཡིན་ཏེ།. རང་རིག་

སྒྲུབ་པའི་རིགས་པ་དྲག་ཤོས་ཡིན་ནོ།།

.དབུ་མ་དགོངས་པ་རབ་གསལ།...

“སྔོ་འཛིན་དེ་རང་ལས་དོན་གཞན་པའི་ཤེས་པས་ཀྱང་མྱོང་བར་མི་

རིགས་ཏེ།. དེ་རིགས་ན་གནོད་པ་གཉིས་ལས་དང་པོ་ཐུག་མེད་དུ་ཐལ་བ་

ནི།. སྔོན་པོ་ཡོངས་སུ་གཅོད་པའི་ཤེས་པ་དེ་རང་གི་མཇུག་ཐོགས་སུ་འབྱུང་

བའི་ཤེས་པ་གཞན་གྱིས་ཡོངས་སུ་གཅོད་ན།”. དེ་ལ་དེ་འཇལ་བྱེད་ཀྱི་ཤེས་

པ་དོན་གཞན་དགོས་སམ་མི་དགོས།. མི་དགོས་ན་ཤེས་པ་སྔ་མ་ལ་ཡང་མི་

དགོས་པར་འགྱུར་ལ།. དགོས་ན་དེ་ལ་ཡང་གཞན་དགོས་པས་ཐུག་པ་མེད་

པའི་སྐྱོན་དུ་འགྱུར་ཞིང༌།. ཐུག་མེད་དུ་སོང་ན་ནི་སྔོ་འཛིན་དང་པོ་ལ་མྱོང་བ་

མི་འགྲུབ་པའི་སྐྱོན་ཡོད་དོ།།

གཉིས་པ་“ཡུལ་གཞན་ཡོངས་སུ་མི་གཅོད་པར་ཐལ་བ་ནི།”.ཤེས་པ་

སྔ་མ་ཕྱི་མས་གཅོད་ན་ནི་གཟུགས་སྒྲ་ལ་སོགས་པའི་ཡུལ་གཞན་མི་གཅོད་

པ་དང༌།.དེ་ལ་མི་འཕོ་བར་འགྱུར་ཏེ།.“རྣམ་པར་ཤེས་པའི་རྒྱུན་ལུགས་ཏེ་རྒྱུ་

བ་མཐའ་དག་ཤེས་པ་སྔ་མ་གཞན་དེའི་ཡུལ་ཅན་ཡིན་པའི་ཕྱིར་རོ།།”. དེ་ནི་

ཁྱབ་པ་མ་ངེས་པ་མིན་ཏེ།. ཤེས་པ་སྔ་མ་སྔ་མ་ཤེས་པ་ཕྱི་མ་ཕྱི་མས་ཡོངས་

སུ་གཅོད་ན།. སྔ་མ་དེ་གཟུང་དོན་དུ་བྱས་ནས་ཕྱི་མ་དེ་སྐྱེ་དགོས་ལ།. དེའི་

ཚེ་ནང་གི་ཡན་ལག་གི་ཉེ་བའི་གཟུང་དོན་བོར་ནས།.རིང་བའི་ཕྱི་རོལ་ལ་མི་

འཇུག་པའི་ཕྱིར་རོ།།

གལ་ཏེ་སྔོ་འཛིན་གྱི་རྣམ་ཤེས་སྔ་མ་གཅོད་པའི་སྔོ་འཛིན་གྱི་རྣམ་

ཤེས་ཕྱི་མ་དང་སྔོན་པོ་གཅོད་པའི་སྔོ་འཛིན་རྣམ་ཤེས་གཉིས་དུས་གཅིག་

ཏུ་སྐྱེ་བས།.ཡུལ་གཞན་ལ་མི་འཕོ་བའི་སྐྱོན་མེད་དོ་སྙམ་ན།. དེ་ལྟར་ན་མིག་

གི་རྣམ་ཤེས་རིགས་མཐུན་རྫས་ཐ་དད་པ་གཉིས་དུས་གཅིག་ཏུ་གང་ཟག་

གཅིག་གི་རྒྱུད་ལ་སྐྱེ་བར་འགྱུར་ལ།. དེ་འདོད་ན་“སེམས་ཅན་རྣམས་རྣམ་

པར་ཤེས་པའི་རྒྱུད་གཅིག་པ་”སྟེ་རེ་རེ་བའོ་ཞེས་གསུངས་པ་དང་འགལ་

བར་འགྱུར་རོ།།

འདིར་འགྲེལ་པ་ལས།. “རྣམ་པར་ཤེས་པ་ཨུཏྤ་ལའི་འདབ་མ་བརྒྱ་

འབིགས་པ་ལྟར།. རིམ་གྱིས་འབྱུང་བ་རྣམས་ཅིག་ཅར་དུ་འཇུག་པ་ལྟ་བུར་

མངོན་པ་ཡིན་ནོ།།”. ཞེས་གསུངས་པ་ལ་འགྲེལ་བཤད་ཀྱིས།. “གར་མཁན་

གྱི་ཁང་པར་ཞུགས་པ་ན་གར་མཁན་གྱི་གདོང་དང་གླུ་ལ་སོགས་པ་ཡུལ་

ལྔ་ཅིག་ཅར་དུ་འཛིན་པའི་རྣམ་ཤེས་ལྔ་ཅིག་ཅར་དུ་ཤེས་པ་མི་སྐྱེ་ཞེས་པའི་

ལན་དུ།.ཡུལ་ལྔ་འཛིན་པའི་རྣམ་ཤེས་རྣམས་རིམ་གྱིས་འབྱུང་ཡང་འཇུག་པ་

མྱུར་བས་ཅིག་ཅར་དུ་སྐྱེ་བར་མངོན་Ḃ་ḇᨑ᪄་ནོ།།”. ཞེས་འཆད་པ་ནི་ཤིན་ཏུ་

མི་རིགས་ཏེ།.རང་རིག་སྒྲུབ་པའི་མདོ་སྡེ་པ་དང་སེམས་ཙམ་པས་ནི་སེམས་

ཅན་རྣམས་ནི་རྣམ་པར་ཤེས་པའི་རྒྱུད་རེ་རེ་བའོ།།

ཞེས་གསུངས་པའི་དོན་རྣམ་འགྲེལ་ལས།. “དེ་རྣམས་རིགས་མཐུན་

པ་ཉིད་ལ།.།ནུས་པ་ངེས་པར་འགྱུར་བ་ཡིན།.།”.ཞེས་གསུངས་པ་ལྟར་རྣམ་

ཤེས་རིགས་མཐུན་ཅིག་ཅར་དུ་གང་ཟག་གཅིག་ལ་མི་སྐྱེ་བ་ལ་འདོད་ཀྱི།.

རིགས་མི་མཐུན་གྱི་རྣམ་ཤེས་ཅིག་ཅར་དུ་མི་སྐྱེ་བ་ལ་འདོད་པ་གཏན་མིན་

པའི་ཕྱིར་རོ།།

བོད་མང་པོས་ཟ་འོག་ལ་ལྟ་བའི་ཚེ་དཀར་དམར་སོགས་འཛིན་པའི་

ཤེས་པ་དུ་མ་ཅིག་ཅར་དུ་སྐྱེ་བ་མ་ཡིན་ནམ་ཞེས་པའི་ལན་དུ།. ཤེས་པ་དེ་

རྣམས་རིམ་གྱིས་འབྱུང་ཡང་ཅིག་ཅར་དུ་སྐྱེ་བར་སྣང་བ་ཡིན་ནོ་ཞེས་ཟེར་

བས་ནི།. རྣམ་པར་ཤེས་པའི་རྒྱུད་རེ་རེ་བའོ་ཞེས་གསུངས་པའི་དོན་གཙོ་

བོའ་ིརྣམ་ཤེས་རིགས་མཐུན་ལ་དགོངས་པ་ཡང་མ་ཤེས་ཤིང༌།.མིག་གི་རྣམ་

ཤེས་གཅིག་གིས་ཁ་དོག་མི་འདྲ་བ་དུ་མ་འཛིན་པ་ཡང་མ་ཤེས་པར།. ཁྲ་བོ་

འཛིན་པའི་མིག་ཤེས་ཀྱང་མ་རྟོགས་པར་སྣང་ངོ༌།།

དེས་ན་རྣམ་ཤེས་རིགས་མཐུན་ཅིག་ཅར་དུ་སྐྱེ་བར་བརྩད་པའི་ལན་

དུ།. དེ་རྣམས་འཇུག་པ་མྱུར་བས་རིམ་གྱིས་སྐྱེ་ཡང་ཅིག་ཅར་དུ་སྐྱེ་བར་

མངོན་ཞེས་འཆད་དགོས་པ་འདྲ་བ་ཞིག་སྣང་ཡང་རང་རིག་སྒྲུབ་མཁན་དེ་

གཉིས་ཀྱིས་འཇུག་པ་མྱུར་བ་ཅིག་ཅར་དུ་འཁྲུལ་པའི་རྒྱུ་ཡིན་པ་ཡང་རྣམ་

འགྲེལ་དུ་བཀག་པས་ན།. གཞུང་འདི་དེ་གཉིས་ཀྱི་ལུགས་སུ་འཇོག་དཀའ་

བར་སྣང་སྟེ་ཕལ་ཆེར་རྒྱ་དཔེ་མ་དག་པའི་སྐྱོན་ཡིན་ནམ་འོན་ཀྱང་བློ་གྲོས་

དང་ལྡན་པ་རྣམས་ཀྱིས་དཔྱད་པར་བྱའོ།།

“དེའི་ཕྱིར་ཐུག་པ་མེད་པའི་དང༌།. ཡུལ་གཞན་མི་གཅོད་པའི་སྐྱོན་

སྤང་བའི་ཕྱིར།. གདོན་མི་ཟ་བར་རང་རིག་ཁས་བླང་དགོས་སོ།།”. དེའི་ཕྱིར་

ཡུལ་དང་ཡུལ་ཅན་གཉིས་ཀ་དྲན་པ་ཕྱིས་སྐྱེས་པ་ལས།. སྔར་སྔོན་པོ་མཐོང་

བའི་ཚེ་ཡུལ་མྱོང་བ་དང་ཡུལ་ཅན་མྱོང་བ་ཡོད་པར་དཔོག་པར་བྱེད་དོ།།. དེ་

ལྟར་རང་མྱོང་བའི་རང་རིག་ཡོད་ན་ཡང་གཞན་དབང་ཡོད་པར་རང་རིག་

དེས་འགྲུབ་པས།. “འདི་ནི་ཡོད་པར་གང་གིས་ཤེས་པར་འགྱུར།. ཞེས་དབུ་

མ་པས་དྲིས་པ་ལ་ལན་འདི་ཉེ་བར་བསྟན་པ་ཡིན་ནོ།།”.ཞེས་སྨྲའོ།།

གཉིས་པ།

ལུགས་དེ་དགག་པ་ལ་གསུམ།.

གཞན་ལུགས་དགག་པ་དངོས།. རང་ལུགས་ལ་རང་རིག་མེད་ཀྱང་

དྲན་པ་སྐྱེ་བའི་ཚུལ།.དེ་ལྟར་བཀག་པ་ལ་རྩོད་པ་སྤང་བའོ།།

དང་པོ།

གཞན་ལུགས་དགག་པ་དངོས་ནི།

རྩ་བ།.དེ་ཉིད་ཀྱིས་དེ་མྱོང་བར་གྲུབ་མ་ཡིན།.།

གལ་ཏེ་ཕྱི་དུས་དྲན་པ་ལས་གྲུབ་ན།.།

མ་གྲུབ་བསྒྲུབ་པར་བྱ་ཕྱིར་བརྗོད་པ་ཡི།.།

མ་གྲུབ་འདི་ནི་སྒྲུབ་པར་བྱེད་པ་མིན།.།

“གལ་ཏེ་རྫས་རང་གི་མཚན་ཉིད་ཀྱིས་གྲུབ་པའི་དབང་དུ་བྱས་ནས་

ཕྱིས་ཀྱི་དུས་ཀྱི་དྲན་པ་ལས།. དྲན་ཡུལ་གྱི་ཤེས་པ་སྔ་མ་རང་རིག་པར་

འགྲུབ་ན།. ཕྱིར་རྒོལ་ལ་རང་རིག་མ་གྲུབ་པ་བསྒྲུབ་པར་བྱ་བའི་ཕྱིར་དུ།.

བརྗོད་པ་ཡི་དྲན་པ་རང་བཞིན་གྱིས་ཡོད་པར་མ་གྲུབ་པ་འདི་ནི།. རང་རིག་

སྒྲུབ་པར་བྱེད་པ་མིན་ཏེ།. སྒྲ་མི་རྟག་པར་སྒྲུབ་པ་ལ་མིག་གི་གཟུང་བྱ་བཞིན་

ནོ།།.འོན་ཏེ་འཇིག་རྟེན་གྱི་ཐ་སྙད་ཀྱི་དབང་དུ་ཡིན་ན་ནི་རང་རིག་པའི་འབྲས་

བུའི་དྲན་པ་མེད་དོ།།.ཅིའི་ཕྱིར་ཞེ་ན།”

“གལ་ཏེ་འདིར་མེ་གྲུབ་ན་དུ་བ་དེའི་འབྲས་བུར་ཤེས་པར་འགྱུར་བ་

བཞིན་དུ།.རང་རིག་གྲུབ་ན་དེ་ལས་དྲན་པ་འབྱུང་བའི་འབྲེལ་བ་གྲུབ་ན།.དྲན་

པ་ལས་རང་རིག་ཡོད་པར་ངེས་པར་འགྱུར་བ་ཞིག་ན།. རང་རིག་དེ་ད་དུང་

᩹་ཡང་ཕྱི་རྒོལ་ལ་མ་གྲུབ་པས།.རང་རིག་གི་འབྲས་བུ་རང་རིག་མེད་པར་མི་

འབྱུང་བའི་དྲན་པ་ག་ལ་ཡོད།. འབྲེལ་བ་མེད་པར་མི་འགྲུབ་པའི་དཔེ་ནི།. ཆུ་

ཙམ་དང་མེ་ཙམ་མཐོང་བ་ལས་ནོར་བུ་ཆུ་ཤེལ་དང་མེ་ཤེལ་དཔོག་པ་ནི་མ་

ཡིན་ཏེ།.དེ་གཉིས་མེད་པར་ཡང་ཆར་ལ་སོགས་པ་དང༌།.གཙུབ་ཤིང་གཙུབ་

པ་སོགས་ལས་ཆུ་དང་མེ་དག་འབྱུང་བའི་ཕྱིར་རོ།. །དེ་བཞིན་དུ་འདིར་ཡང་

རང་རིག་མེད་པར་དྲན་པ་ཇི་ལྟར་འབྱུང་བ་ནི་འཆད་པར་འགྱུར་རོ།།”

དགག་པ་འདི་ལ་ལན་དུ་དྲན་པ་དང་རང་རིག་མེ་དུ་བཞིན་དུ་རྒྱུ་

འབྲས་སུ་བསྒྲུབས་པའི་སྒོ་ནས།.དྲན་པས་རང་རིག་དཔོག་པ་མིན་གྱི།.སྔར་

བཤད་པ་ལྟར་དྲན་པས་སྔར་གྱི་ཤེས་པ་ལ་མྱོང་བ་ཡོད་པར་དཔོག་ལ།. དེ་

ལ་རང་གིས་དང་གཞན་གྱིས་མྱོང་བ་གཉིས་སུ་བཅད་ནས་བཀག་པ་ན།.རང་

གིས་རང་མྱོང་བ་འགྲུབ་བོ་ཞེས་སྨྲ་མོད་ཀྱང་ཤེས་པས་རིག་པ་ལ་མདོ་སྡེ་

པ་དང་སེམས་ཙམ་པས་བཞག་པ་དེ་གཉིས་སུ་ཁ་ཚོན་མ་ཆོད་པའི་ཕྱིར་ཏེ།.

མར་མེས་རང་གིས་རང་གསལ་བར་མི་བྱེད་ཀྱང༌།. དེ་ལ་གསལ་བ་མི་ལྡོག་

པ་བཞིན་དུ།. ཤེས་པས་ཕྱོགས་སྔ་མས་འདོད་པ་ལྟར་དུ་རང་གིས་རང་མྱོང་

བར་མི་བྱེད་ཀྱང་དེ་ལ་མྱོང་བ་ཙམ་མི་ལྡོག་པའི་ཕྱིར་རོ།. །གལ་ཏེ་མར་མེས་

རང་གིས་རང་གསལ་བར་བྱེད་དོ་ཞེ་ན།

དེ་ལྟ་ན་མུན་པས་རང་གིས་རང་སྒྲིབ་པར་འགྱུར་ལ།. དེ་འདོད་ན་མུན་

ཁུང་དུ་བུམ་པ་མི་མཐོང་བ་བཞིན་དུ།. མུན་པ་ཡང་མི་མཐོང་བར་འགྱུར་རོ།།.

དེ་ལྟར་ཡང་རྩ་ཤེ་ལས།. “མར་མེ་རང་དང་གཞན་གྱི་དངོས།. །གལ་ཏེ་སྣང་

བར་བྱེད་གྱུར་ན།. །མུན་པའང་རང་དང་གཞན་གྱི་དངོས།. །སྒྲིབ་པར་འགྱུར་

བར་ཐེ་ཚོམ་མེད།།”ཅེས་གསུངས་པ་ལྟར་རོ།།

“ཅི་སྟེ་དེ་ལྟར་རྣམ་པར་དཔྱོད་པ་བཏང་ནས་ཀྱང༌།

རྩ་བ།.རང་རིག་པ་ནི་གྲུབ་ལ་རག་མོད་ཀྱི།.།

དེ་ལྟའང་དྲན་པའི་དྲན་པ་རིགས་མིན་ཏེ།.།

གཞན་ཕྱིར་མ་ཤེས་རྒྱུད་ལ་སྐྱེས་པ་བཞིན།.།

གཏན་ཚིགས་འདིས་ནི་ཁྱད་པར་དག་ཀྱང་འཇོམས།.།

ཤེས་པས་རང་གི་བདག་ཉིད་རིག་པ་དང༌།. ཡུལ་རིག་པར་བྱེད་པ་ནི་

གྲུབ་ལ་རག་མོད་ཀྱི་སྟེ་གྲུབ་ཏུ་ཆུག་ཀྱང༌།.དྲན་པའི་ཤེས་པས་ཡུལ་དང་ཡུལ་

ཅན་དེ་དག་དྲན་པ་ནི་རིགས་པ་མིན་ཏེ།”

ཕྱིས་ཀྱི་“དྲན་ཤེས་དང་སྔར་གྱི་ཡུལ་མྱོང་གི་ཤེས་པ་གཉིས་རང་

བཞིན་གྱིས་གྲུབ་པའི་གཞན་ཉིད་དུ་ཁྱེད་ཀྱིས་ཁས་བླངས་པའི་ཕྱིར་རོ།།.

འདི་ལྟར་བྱམས་པའི་ཤེས་པའི་རང་རིག་པ་དང་ཡུལ་མྱོང་བ་ནི།.སྔར་ཉམས་

སུ་མ་མྱོང་བས་ཉེར་སྦས་ཀྱི་ཤེས་པས་དྲན་པ་མ་ཡིན་པ་དེ་བཞིན་དུ།”

རྩ་བ།.གཞན་ཕྱིར་མ་ཤེས་རྒྱུད་ལ་སྐྱེས་པ་བཞིན།།

“སྔར་མ་ཤེས་པ་སྟེ་མ་མྱོང་བའི་རྒྱུད་ལ་སྐྱེས་པ་བཞིན་དུ་རང་བཞིན་

གྱིས་གྲུབ་པའི་གཞན་ཡིན་པའི་ཕྱིར་ན།”

“རང་གི་རྒྱུད་དུ་གཏོགས་པའི་རྣམ་པར་ཤེས་པ་དུས་ཕྱིས་འབྱུང་

བས་ཀྱང་ཤེས་པ་དང་དོན་དག་ཉམས་སུ་མ་མྱོང་བའི་ཕྱིར་དྲན་པར་མི་

འགྱུར་རོ།. །ཅི་སྟེ་རྒྱུད་གཅིག་ཏུ་གཏོགས་པ་རྣམས་ལ་རྒྱུ་དང་འབྲས་བུའི་

དངོས་པོ་གནས་པའི་ཕྱིར་དྲན་པ་ཡོད་པར་འགྱུར་རོ་སྙམ་དུ་སེམས་ན།. དེ་

ཡང་མི་རིགས་ཏེ་གང་གི་ཕྱིར།”

རྩ་བ།.གཏན་ཚིགས་འདིས་ནི་ཁྱད་པར་དག་ཀྱང་འཇོམས།།

“རང་མཚན་གྱིས་གཞན་ཡིན་པའི་ཕྱིར་ཞེས་གཏན་ཚིགས་འདིས་

ནི༑.རྒྱུད་གཅིག་ཏུ་གཏོགས་པ་དང་རྒྱུ་འབྲས་ལ་སོགས་པའི་ཁྱད་པར་

དེ་དག་ཀྱང་ཉེ་བར་འཇོམས་པར་བྱེད་དེ།”. འདི་ནི་སྔར་བྱམས་པ་ཉེར་སྦས་

ལ་བརྟེན་ཞེས་པའི་སྐབས་སུ་རྒྱས་པར་བཤད་ཟིན་ཏོ།།

གཉིས་པ།

རང་ལུགས་ལ་རང་རིག་མེད་ཀྱང་དྲན་པ་སྐྱེ་བའི་ཚུལ་ལ་གཉིས།.

གཞུང་འདི་ᩡᨑ᩶་ནས་བཤད་པའི་ལུགས་དང༌།. གཞུང་གཞན་ནས་

བཤད་པའི་ལུགས་སོ།.།

དང་པོ།

གཞུང་འདི་ཉིད་ནས་བཤད་པའི་ལུགས་ནི།.

གལ་ཏེ་རང་རིག་མི་འདོད་་ཁྱོད་ཀྱི་ལྟར་ན་“དྲན་པ་སྐྱེ་ལུགས་“ཇི་

ལྟར་ཡིན་ཞེ་ན།”

རྩ་བ།.གང་ཕྱིར་གང་གིས་ཡུལ་མྱོང་འགྱུར་དེ་ལས།།

དྲན་པ་འདི་གཞན་ང་ལ་ཡོད་མིན་པ།།

དེ་ཕྱིར་ང་ཡིས་མཐོང་སྙམ་དྲན་འགྱུར་ཏེ།།

འདི་ཡང་འཇིག་རྟེན་ཐ་སྙད་ཚུལ་ལུགས་ཡིན།།

གང་གི་ཕྱིར་སྔར་གྱི་ཤེས་པ་གང་གིས་ཡུལ་མྱོང་བར་གྱུར་པའི་ཤེས་

པ་དེ་ལས་དྲན་པའི་ཤེས་པ་འདི་རང་མཚན་གྱིས་གཞན་དུ་གྱུར་པ་དེའི་

ལུགས་ལ་ཇི་ལྟར་ཡོད་པ་མིན་པ་དེ་ལྟར་ནི་བཤད་ཟིན་ལ།”

ས་མྱུག་ལྟ་བུའི་ཉེར་ལེན་གྱི་རྒྱུ་འབྲས་ལ་རང་མཚན་གྱིས་གྲུབ་པའི་

གཞན་དུ་འཛིན་པ།. འཇིག་རྟེན་གྱི་བློ་རང་དགའ་བ་ལ་མེད་པ་ཡང་ᨀᨁསྔར་

བཤད་ཟིན་པས་སྔར་གྱི་ཡུལ་མྱོང་དང་ཕྱིས་ཀྱི་དྲན་པའི་རྒྱུ་འབྲས་ལ་ཡང༌།.

འཇིག་རྟེན་པའི་བློ་ལྷན་སྐྱེས་ལ་རང་མཚན་གྱིས་གྲུབ་པའི་གཞན་དུ་འཛིན་

པ་མེད་དོ།. །དེ་མེད་པ་ཙམ་དུ་མ་ཟད་སྔར་སྔོ་འཛིན་གྱིས་མཐོང་བའི་ཡུལ་

ཕྱིས་དྲན་པ་ན་འདི་ངས་སྔར་ཡང་མཐོང་ངོ་ཞེས་ཐ་སྙད་བྱེད་དོ།།. དེའི་ཕྱིར་

མྱོང་དྲན་གཉིས་དང་དེའི་དུས་ཀྱི་ཡུལ་གཉིས་རང་མཚན་གྱིས་ཐ་དད་དུ་

འཛིན་པ་འཇིག་རྟེན་པ་རང་དགའ་བ་ལ་མེད་པར་གསལ་ཏེ།

དེ་ལྟ་མ་ཡིན་ན་རྒྱུད་གཞན་གྱི་མྱོང་བ་ལ་ཡང་རང་གི་དྲན་པ་སྐྱེ་བར་

འགྱུར་རོ།།

རྩ་བ།.དེ་ཕྱིར་ང་ཡིས་མཐོང་སྙམ་དྲན་འགྱུར་ཏེ།།

འདི་ཡང་འཇིག་རྟེན་ཐ་སྙད་ཚུལ་ལུགས་ཡིན།།

“དེའི་ཕྱིར་སྔར་་ཉམས་མྱོང་གི་ཤེས་པས་མྱོང་བ་དང་བཅད་པ་

དེ།. ཕྱིས་དེ་དྲན་པའི་ཤེས་པས་མ་མྱོང་བ་དང་མ་བཅད་པ་མིན་པས།. འདི་

སྔར་ཡང་ང་ཡིས་མཐོང་སྙམ་དུ་དྲན་པ་སྐྱེ་བར་འགྱུར་ཏེ།. འདི་ཡང་འཇིག་

རྟེན་གྱི་ཐ་སྙད་ཀྱི་ཚུལ་གྱི་ལུགས་ཡིན་གྱི།. ཐ་སྙད་བཏགས་པ་ཙམ་གྱིས་

མ་ཚིམ་པར་བཏགས་དོན་འཚོལ་བའི་ཚུལ་གྱིས་དཔྱད་ནས་འཇོག་པར་ནི་

མི་བྱ་སྟེ།. བཏགས་དོན་བཙལ་ན་མི་རྙེད་པའི་བརྫུན་པའི་དོན་ཅན་ཉིད་ཀྱིས་

འཇིག་རྟེན་གྱི་ཐ་སྙད་ཡིན་པའི་ཕྱིར་རོ།།”

རང་འགྲེལ་ལས།. རྫས་རང་གི་མཚན་ཉིད་ཀྱིས་གྲུབ་པའི་རང་རིག་

དང་དྲན་པ་བཀག་པའི་འོག་ཏུ།. “འོན་ཏེ་འཇིག་རྟེན་ᨹᨑ་ཐ་སྙད་ཀྱི་དབང་དུ་

ཡིན་ན་ནི།.དེ་ལྟ་ན་ཡང་རང་རིག་པའི་རྒྱུ་ཅན་གྱི་དྲན་པ་མི་སྲིད་པ་ཉིད་དོ།།”.

ཞེས་དོན་དམ་དུ་མ་ཟད་ཐ་སྙད་དུ་ཡང་རང་རིག་བཀག་ལ།. “རང་རིག་པ་

མེད་པར་དྲན་པ་ཇི་ལྟར་འབྱུང་བ་དེ་ལྟར་སྟོན་པར་འགྱུར་རོ།།”. ཞེས་རང་

རིག་མེད་ཀྱང་མྱོང་བ་ལས་དྲན་པ་སྐྱེ་ཚུལ་སྐབས་འདིར་སྟོན་པར་གསུངས་

སོ།།

དེ་ལ་ངས་མཐོང་སྙམ་དུ་དྲན་པ་ནི་ཡུལ་ཅན་དྲན་པ་དང༌།. སྔོན་པོ་ལ་

སོགས་པ་འདི་མཐོང་སྙམ་དུ་དྲན་པ་ནི་ཡུལ་དྲན་པའོ།།. དེ་ཡང་སྔར་ང་རང་

གིས་མཐོང་བ་དེ་ཉིད་ང་རང་གིས་དྲན་སྙམ་པ་ནི་དྲན་ཚུལ་ཁྱད་པར་བ་ཡིན་

ལ།. དྲན་པ་ལ་དེ་བྱུང་ན་སྔར་བྱམས་པ་ལྟ་བུ་མཐོང་བའི་ཡུལ་ཅན་ཤེས་པ་དེ་

ཁོ་རང་གིས་ཁོ་རང་མྱོང་བར་གསལ་ཏེ།.དྲན་པ་ནི་མྱོང་བ་ཇི་ལྟ་བའི་རྗེས་སུ་

བྱེད་པའི་ཕྱིར་རོ་སྙམ་དུ་བསམས་སོ༑༑

རང་ལུགས་ནི་འཇིག་རྟེན་ན་སྣང་བའི་དྲན་ཚུལ་དེ་ཁས་ལེན་ཀྱང༌།.

དྲན་ཚུལ་དེ་ལྟར་འོང་བ་དེ་སྔར་གྱི་ཡུལ་མྱོང་བའི་ཤེས་པ་དེ་ཁོ་རང་གིས་

ཁོ་རང་རིག་པའི་དབང་གིས་བྱུང་བ་མིན་གྱི།. སྔར་གྱི་མྱོང་བས་བཅད་པ་དེ་

ཉིད་དྲན་པས་ཀྱང་གཅོད་པ་ཡུལ་གཅིག་འི་དབང་གིས་བྱམས་པ་འདི་

སྔར་ཡང་ངས་མཐོང་ཞེས་དྲན་པ་སྐྱེའོ།. །དེས་ན་ང་རང་གིས་མཐོང་བར་ང་

རང་གིས་དྲན་ཞེས་པ་ལྟ་བུའི་ཐ་སྙད་ནི་རང་གིས་ཀྱང་ཁས་ལེན་ལ།. དེ་ཁས་

བླངས་ཀྱང་བཀག་པའི་རང་རིག་དང་མི་འདྲ་བ་ཡང་འདི་ལ་བརྟེན་ནས་ཤེས་

པར་བྱའོ།།

གཞན་གྱི་ལུགས་ཀྱིས་མྱོང་དྲན་དང་དེའི་དུས་ཀྱི་ཡུལ་གཉིས་རང་

གི་མཚན་ཉིད་ཀྱིས་གྲུབ་པའི་གཞན་དུ་འཇོག་པས།. མྱོང་དྲན་གཉིས་ཡུལ་

གཅིག་པ་དང་དེ་གཉིས་རྒྱུད་གཅིག་ཏུ་འདོད་མོད་ཀྱང་དེར་འཇོག་མི་ནུས་

པ་ནི་སྔར་མང་དུ་བཤད་ཟིན་ཏོ།།. བྱམས་པ་འདི་ཞེས་ཟེར་ཡང་དེ་སྐད་སྨྲ་

དུས་ཀྱི་དུས་དང༌།. དེའི་དུས་སུ་གང་ན་གནས་པའི་ཡུལ་གྱིས་ཁྱད་པར་དུ་

བྱས་པའི་བྱམས་པ་སྔར་མཐོང་སྙམ་དུ་མི་འཛིན་པར།. བྱམས་པ་ཙམ་ལ་

འཛིན་པ་ནི་རང་གི་བློ་ལ་བལྟས་པས་ཤེས་སོ༑༑

གཉིས་པ།

གཞུང་གཞན་ནས་བཤད་པའི་ལུགས་ནི།.

རང་རིག་མེད་པར་དྲན་པ་སྐྱེ་ཚུལ་གྱི་ལུགས་ཆེན་པོ་གཉིས་ཡོད་

པའི་དཔལ་ལྡན་ཞི་བ་ལྷའི་ལུགས་ནི།

སྤྱོད་འཇུག་ལས།.“གལ་ཏེ་རང་རིག་ཡོད་མིན་ན།. །རྣམ་ཤེས་དྲན་པ་

ཇི་ལྟར་འགྱུར།.།”.ཞེས་གསུངས་པ་ལྟར་རོ།།.འདིའི་ཕྱོགས་སྔ་མའི་ལུགས་

ནི་སྔར་རྒྱས་པར་བཤད་པ་ཉིད་ཡིན་ནོ།. །ཕྱོགས་སྔ་མའི་ཐལ་བ་དང་བཟློག་

པ་གཉིས་ཀ་ལའང་ཁྱབ་པ་མེད་པའི་ལན་འདེབས་པས།. རང་རིག་མེད་ཀྱང་

དྲན་པ་སྐྱེ་ཚུལ་ཇི་ལྟར་ཡིན་ཞེ་ན།

འཛིན་པའི་ཤེས་པ་ལས་གཞན་གཟུང་བྱའི་དངོས་པོ་ཡུལ་དུ་གྱུར་

པ་བློས་མྱོང་བ་ན།. ཡུལ་མྱོང་བའི་ཤེས་པ་ལས་རྣམ་ཤེས་ཡུལ་ཅན་དྲན་པ་

འབྱུང་བར་འགྱུར་རོ༑. ༑གལ་ཏེ་ཡུལ་གཞན་མྱོང་བ་ལས་ཡུལ་ཅན་དྲན་པ་སྐྱེ་

བ་ནི་རིགས་པ་མ་ཡིན་ཏེ།.ཧ་ཅང་ཐལ་བར་འགྱུར་བའི་ཕྱིར་རོ་ཞེ་ན།

ཉེས་པ་མེད་དེ་ཡུལ་མྱོང་བ་ལས་ཡུལ་ཅན་དྲན་པ་སྐྱེ་བ་ན།. ཤེས་པ་

སྤངས་ནས་དྲན་པ་མིན་གྱི།. སྔར་གཟུགས་འདི་མཐོང་ངོ་ཞེས་ཡུལ་ཡུལ་

ཅན་གཉིས་འབྲེལ་བ་ལས་ཏེ་འབྲེལ་བར་དྲན་པའི་ཕྱིར་རོ།།. དཔེར་ན་དགུན་

གྱི་དུས་སུ་བྱི་བས་ལུས་ལ་རྨུགས་པ་ན།.བྱི་དུག་ཞུགས་ཡོད་ཀྱང་རྨུགས་པ་

མྱོང་གི་དུག་མ་མྱོང་ངོ༌།. །དེ་ལས་དུས་ཕྱིས་འབྲུག་གི་སྒྲ་ཐོས་པ་ན་རྨུགས་

པའི་ཚེ་དུག་ཞུགས་པར་འདུག་སྙམ་དུ་དྲན་ཀྱང༌།.སྔར་གྱི་ཚེ་དུག་མ་མྱོང་བ་

བཞིན་ནོ།།

དེ་ལ་བྱི་བས་རྨུགས་པ་ནི་སྔོ་འཛིན་གྱིས་ཡུལ་མྱོང་བ་བཞིན་ནོ།།.

རྨུགས་པ་དང་དུས་གཅིག་ཏུ་དུག་ཞུགས་པ་ནི་ཡུལ་བཟུང་བ་དང་དུས་

གཅིག་ཏུ་ཡོད་པའི་ཡུལ་ཅན་གྱི་མྱོང་བ་དང་འདྲའོ།. །དེའི་ཚེ་ཡུལ་ཅན་རང་

གིས་ᩏ་མ་མྱོང་བ་ནི།. རྨུགས་པའི་ཚེ་དུག་མ་མྱོང་བ་དང་འདྲའོ།. །ཕྱིས་

རྨུགས་པ་དྲན་པ་ནི་ཡུལ་མྱོང་བ་དྲན་པ་དང་འདྲའོ།. །ཡུལ་མྱོང་དྲན་པ་ཉིད་

ཀྱིས་སྔར་གྱི་ཡུལ་ཅན་ཁོ་རང་གིས་ཁོ་རང་མ་མྱོང་ཡང་དྲན་པ་ནི།. རྨུགས་

པ་དྲན་པ་ཉིད་ཀྱི་མཐུས་སྔར་ཞུགས་པའི་དུག་མ་མྱོང་བ་དྲན་པ་དང་འདྲའོ།།

འདི་ནི་རང་རིག་མེད་པར་དྲན་པ་སྐྱེ་བའི་རིགས་པ་མཁས་པའི་དབང་

པོས་མཛད་པ་ཕུལ་དུ་བྱུང་བ་ཞིག་སྣང་སྟེ།. སྤྱོད་འཇུག་གི་བཤད་པ་བྱེད་པ་

རྣམས་ཀྱིས་ཇི་བཞིན་དུ་མ་ཐོན་པ་འདྲའོ།. །འདི་ནི་སྤྱིར་ཕྱིས་ཀྱི་རྣམ་ཤེས་

ཀྱིས་དྲན་པ་མི་འཐད་པར་ཐལ།. སྔར་གྱི་རྣམ་ཤེས་དེས་རང་གིས་རང་མ་

མྱོང་བའི་ཕྱིར།. ཞེས་པ་ལ་ཁྱབ་་མ་གྲུབ་ཀྱི་ལན་བཏབ་པ་ཡིན་པས།. སྤྱོད་

འཇུག་གི་དགོངས་པ་ནི་ཐ་སྙད་དུ་རང་རིག་འགོག་པ་མིན་ཞེས་པ་ནི་རྒྱལ་

སྲས་ཆེན་པོའ་ིབཞེད་པ་གཏན་མིན་ནོ།།

གསུམ་པ།

དེ་ལྟར་བཀག་པ་ལ་རྩོད་པ་སྤང་བ་ལ་གཉིས།.

མངོན་སུམ་གྱི་ཚད་མ་གཞན་དང་རྗེས་དཔག་ལ་རྩོད་པ་སྤང་བ་དང༌།.

ཡིད་ཤེས་གཞན་གྱི་རྩོད་སྤང་ངོ༌།།

དང་པོ།

མངོན་སུམ་གྱི་ཚད་མ་གཞན་དང་རྗེས་དཔག་ལ་རྩོད་པ་སྤང་བ་ནི།.

འོ་ན་རང་ལུགས་ལ་སྔོ་འཛིན་སོགས་ཀྱི་ཤེས་པ་ཐམས་ཅད་ཡོད་པར་

འདོད་དགོས་ལ་དེ་ལྟ་ན༑. “འདི་ཡི་ཡོད་པ་གང་གིས་ཤེས་པར་འགྱུར།. །མ་

གཟུང་བར་ཡང་ཡོད་ཅེས་བྱར་མི་རུང༌།།”. ཞེས་གཞན་ལ་སྨྲས་པ་ལྟར་རང་

ལ་ཡང་སྐྱོན་དུ་འགྱུར་ཏེ།. སྔོ་འཛིན་དེ་རང་གིས་ཡོད་པར་ཤེས་ན་རང་རིག་

ཁས་བླང་དགོས་ལ།. ཤེས་པ་དོན་གཞན་གྱིས་རིག་པ་ཡང་མི་འཐད་པའི་

ཕྱིར་རོ་ཞེ་ན།

འདི་ནི་ཤིན་ཏུ་དཀའ་བའི་གནས་སུ་འདུག་པས་བཤད་པར་བྱ་སྟེ།. དེ་

ནི་ཡུལ་དང་ཡུལ་ཅན་དྲན་ཚུལ་དཔེར་བླངས་ཏེ་བཤད་ན་རྟོགས་སླའོ།. །དེ་

ལ་ཡུལ་དྲན་པ་ཉིད་ཀྱིས་ཡུལ་ཅན་ཡང་དྲན་པས།. ཡུལ་ཅན་དྲན་པ་ཟུར་པ་

མི་དགོས་པ་བཞིན་དུ་སྔོ་འཛིན་ལྟ་བུའི་ཡུལ་སྔོན་པོ་གྲུབ་པ་ཉིད་ཀྱིས་སྔོན་

པོ་འཇལ་བྱེད་འགྲུབ་ཀྱི།.སྔོན་པོ་འགྲུབ་ཚུལ་ལས་གཞན་པའི་སྔོན་པོ་འཇལ་

བྱེད་འགྲུབ་ཚུལ་མི་དགོས་སོ།. །དེ་ཡང་སྔོན་པོས་སྔོ་འཛིན་ལ་རང་འདྲའི་

རྣམ་པ་གཏད་པ་ཤར་བ་ཉིད་ཀྱིས།. སྔོན་པོ་འགྲུབ་པ་ནི་ལུགས་གཞན་དང་

ཡང་འདྲ་བའོ།།

འོན་ཀྱང་མི་འདྲ་བ་ནི་སྔོན་འཛིན་དེ་འགྲུབ་པ་ན་གཉིས་སྣང་དང་བྲལ་

བའི་འཛིན་རྣམ་ཡན་གར་བ་མྱོང་བའི་རང་རིག་གི་སྒོ་ནས་འགྲུབ་པ་ཡིན་ལ།.

དེ་ཡང་ཤེས་པ་ཐམས་ཅད་ལ་འདྲ་བར་ལུགས་གཞན་དག་འདོད་ལ།. འདིར་

ནི་དབུ་མ་སྙིང་པོ་དང་བདེན་གཉིས་རྩ་འགྲེལ་ལས་གསུངས་པ་བཞིན་དུ་

དེ་འདྲ་བའི་འཛིན་རྣམ་ཡན་གར་བ་མི་སྲིད་པར་བཞེད་པས།. དེ་མྱོང་བའི་

རང་རིག་གིས་མི་འགྲུབ་ཀྱི།. སྔོན་པོ་གྲུབ་པ་ཉིད་ཀྱིས་སྔོ་འཛིན་དེ་འགྲུབ་སྟེ།.

དཔེར་ན་ཡུལ་དྲན་པ་ཉིད་ཀྱིས་ཡུལ་ཅན་དྲན་པ་ཡིན་གྱི།. སྔར་ཡུལ་ཅན་ཁོ་

.དབུ་མ་དགོངས་པ་རབ་གསལ།...

རང་གིས་ཁོ་རང་གཞན་དག་

འདོད་པ་ལྟར་མྱོང་བའི་དབང་གིས་དྲན་པ་དེ་འབྱུང་བ་མིན་པ་དང་

འདྲའོ།. །དེ་ལྟར་བྱ་དགོས་པ་ཡང་ཚིག་གསལ་ལས།. “ཚད་མའི་གྲངས་

འཇུག་པ་གཞལ་བྱའི་གཞན་གྱི་དབང་ཡིན་པའི་ཕྱིར་དང༌།. གཞལ་བྱའི་རྣམ་

པའི་རྗེས་སུ་བྱེད་པ་ཙམ་གྱིས་རང་གི་ངོ་བོ་ཡོད་པར་རྙེད་པའི་ཚད་མ་དག་

གི་རང་གི་ངོ་བོ་རྣམ་པར་འཇོག་པའི་ཕྱིར།”.ཞེས་གསལ་བར་གསུངས་སོ།།

དེ་དག་གི་དོན་ནི་ཚད་མ་གཉིས་སུ་ངེས་པ་གཞལ་བྱ་གཉིས་སུ་ངེས་

པའི་དབང་གིས་འཇོག་པའི་ཕྱིར་དང༌།. ཚད་མ་ལ་གཞལ་བྱའི་རྣམ་པ་ཤར་

བའི་དབང་གིས་འཇལ་བྱེད་ཀྱི་ཚད་མའི་རང་གི་ངོ་བོ་ཡོད་པར་འཇོག་ལ།.

ཙམ་གྱིས་ཞེས་པ་ནི་སེམས་ཙམ་པ་དང་མདོ་སྡེ་པ་འདོད་པ་ལྟར་ཚད་མ་

གཞལ་བྱ་ཇི་འདྲ་བ་དེ་འདྲ་བའི་རྣམ་པའི་རྗེས་སུ་བྱེད་པས་གཞལ་བྱ་འགྲུབ་

ལ།. དེ་ནས་ཚད་མ་འགྲུབ་ཚུལ་ནི་སྔ་མ་ལས་ཟུར་དུ་ཚད་མ་རང་གི་ངོ་བོ་ལ་

གཉིས་སྣང་དང་བྲལ་བའི་འཛིན་རྣམ་ཡན་གར་བ་མྱོང་བའི་རང་རིག་གིས་

འགྲུབ་པ་འགོག་སྟེ།.གཞལ་བྱ་འགྲུབ་པ་ཙམ་གྱིས་འགྲུབ་པའི་དོན་ནོ།།

འདི་ནི་འཕགས་པ་ཉིད་ཀྱིས།. “གལ་ཏེ་རང་ལས་ཚད་མ་གྲུབ།།.

གཞལ་བྱ་རྣམས་ལ་མ་ལྟོས་པར།.།ཁྱོད་ཀྱི་ཚད་མ་གྲུབ་གྱུར་འདིར།.།གཞན་

ལ་མི་ལྟོས་རབ་གྲུབ་འགྱུར།།”.ཞེས་གསུངས་པའི་དགོངས་པ་ཡིན་ཏེ།.ཚད་

མ་འགྲུབ་པ་ལ་. གཞལ་བྱ་གྲུབ་པ་ཙམ་གྱིས་མི་ཆོག་པར་ཚད་མ་རང་ལས་

ཚད་མ་འགྲུབ་པ་གཞན་དག་འདོད་པ་ལྟར་ཡིན་ན།.གཞལ་བྱ་ལ་མ་ལྟོས་པར་

ཚད་མ་འགྲུབ་པར་འགྱུར་རོ།།

དེ་འདོད་ན་དངོས་པོ་རྣམས་རྒྱུ་རྐྱེན་གཞན་ལ་མ་ལྟོས་པར་རབ་ཏུ་

གྲུབ་པར་འགྱུར་རོ།. །ཞེས་བཀག་པས་གཞལ་བྱ་གྲུབ་པ་ཙམ་གྱིས་ཚད་མ་

གྲུབ་པར་ཤུགས་ཀྱིས་བསྟན་ནོ།།

དེ་ལྟར་ན་སྔོ་འཛིན་ནི་གཞན་ལུགས་ལྟར་རང་རིག་གིས་མི་འགྲུབ་

ཀྱི།. དབང་པོའ་ིམངོན་སུམ་ཚད་མས་འགྲུབ་པར་བསྟན་ཏེ།. དེ་ཡོད་པ་ནི་སྔོ་

འཛིན་གྱིས་གཞལ་བྱ་གྲུབ་པ་དེ་ཉིད་ཀྱིས་རྟོགས་པའི་ཕྱིར་རོ།. །དེའི་ཕྱིར་

ཚད་མ་གང་ཡིན་ཐམས་ཅད་རང་གི་གཞལ་བྱ་གྲུབ་པ་དེ་ཉིད་ཀྱིས་འགྲུབ་

བོ།།

གཉིས་པ།

ཡིད་ཤེས་གཞན་གྱི་རྩོད་སྤང་ནི།.

འོ་ན་ལུགས་འདིས་གཟུགས་བརྙན་དང་སྒྲ་བརྙན་སོགས་ཀྱང་སྔར་

བཤད་པ་ལྟར་གཟུགས་དང་སྒྲའི་སྐྱེ་མཆེད་སོགས་སུ་བཞག་པ་དང༌།. ཚིག་

གསལ་ལས་ཀྱང༌།. “ཟླ་བ་གཉིས་ལ་སོགས་པ་དག་ནི་རབ་རིབ་ཅན་མ་

ཡིན་པའི་ཤེས་པ་ལ་ལྟོས་ནས་མངོན་སུམ་ཉིད་མ་ཡིན་ལ།. རབ་རིབ་ཅན་ལ་

སོགས་པ་ལ་ལྟོས་ནས་ནི་མངོན་སུམ་ཉིད་ཁོ་ནའོ།།”. ཞེས་ལུགས་འདིས་

གཟུགས་སྒྲ་ལ་སོགས་པའི་ཡུལ་ལ་མངོན་སུམ་གྱི་སྒྲ་དངོས་མིང་དང༌།. དེ་

དག་འཛིན་པའི་ཡུལ་ཅན་ལ་བཏགས་མིང་དུ་བསྟན་པའི་སྐབས་སུ་ཟླ་བ་

གཉིས་སྣང་སོགས་འཇིག་རྟེན་པ་རང་དགའ་བ་ལ་ལྟོས་ཏེ།. གཞལ་བྱ་མངོན་

སུམ་པ་ཡིན་མིན་གྱི་ཁྱད་ཡོད་ཀྱང༌།. རང་གི་ལུགས་ལ་ནི་ཟླ་བ་གཉིས་སྣང་

སོགས་ཀྱང་གཞལ་བྱ་མངོན་སུམ་པ་མངོན་གྱུར་དུ་བཞེད་པ་ཡིན་ནོ།།

དེའི་ཕྱིར་དབང་པོའ་ིཤེས་པ་འཇིག་རྟེན་རང་དགའ་བ་ལ་ལྟོས་པའི་

འཁྲུལ་མ་འཁྲུལ་གང་ཡིན་ཀྱང༌།.རང་གི་གཞལ་བྱ་གྲུབ་པས་ཡུལ་ཅན་འགྲུབ་

བོ།. །འོན་ཀྱང་རང་རིག་ཁས་མི་ལེན་པ་ལ་གཞི་དུས་ཀྱི་ཡིད་ཤེས་སྣང་བ་

དང༌།.ཞེན་ཡུལ་ལ་འཁྲུལ་བ་རྣམས་ཡོད་པར་མི་འགྲུབ་སྟེ།.དེ་རྣམས་ལ་རང་

གི་གཞལ་བྱ་འཇལ་བས་ཡུལ་ཅན་གྲུབ་པ་མེད་པའི་ཕྱིར་རོ་ཞེ་ན།

འདི་ལ་བཤད་པར་བྱ་སྟེ་ལུགས་འདིས་རྣམ་ཤེས་ཚོགས་དྲུག་ལས་ངོ་

བོ་ཐ་དད་པའི་རྣམ་ཤེས་མི་བཞེད་པས།.དབང་པོ་གཟུགས་ཅན་ལ་དངོས་སུ་

བརྟེན་པའི་ཚད་མ་དང་ཡིད་ཀྱི་དབང་པོ་ཙམ་ལ་བརྟེན་པའི་ཚད་མ་གཉིས་

ལས་ནི་མེད་དོ།. . །ཚད་མ་ཡང་ཚིག་གསལ་ལས།.“མངོན་རྗེས་གཉིས་དང་

ལུང་གི་ཚད་མ་དང་ཉེར་འཇལ་ལམ་དཔེས་འཇལ་བའི་ཚད་མ་བཞི་བཤད་

པ་ནི་”རྩོད་ཟློག་རྩ་འགྲེལ་ལ་བརྟེན་པའོ།. །ཚད་མ་ཕྱི་མ་གཉིས་ནི་རྗེས་

དཔག་ཏུ་འདུ་ལ་བཞི་བརྒྱ་པའི་འགྲེལ་པ་ལས་ཀྱང༌།. “དངོས་པོ་ཐམས་ཅད་

མངོན་སུམ་དུ་ཤེས་པས་གོ་བར་བྱ་བ་ནི་མ་ཡིན་གྱི་རྗེས་སུ་དཔག་པས་

རྟོགས་པར་བྱ་བ་ཡང་ཡོད་དོ།།”.ཞེས་གསུངས་སོ།།

མངོན་སུམ་ཚད་མ་ལ་ལུགས་གཞན་ནས་བཞི་བཤད་པའི་རང་རིག་

མངོན་སུམ་བཀག་ལ་ཡིད་ཀྱི་མངོན་སུམ་ཡང་ཚད་མ་ནས་བཤད་པ་ལྟར་

མི་བཞེད་དེ།

བཞི་བརྒྱ་པའི་འགྲེལ་པ་ལསᨎ.“ཆོས་མངོན་པ་ནས་གཟུགས་སོགས་

ལྔ་རེ་རེ་ཞིང་དབང་པོ་དང་ཡིད་ཤེས་ཀྱིས་ཤེས་པར་བྱ་བར་གསུངས་པའི་

དོན་འཆད་པ་ནི༑. རྣམ་པར་ཤེས་པ་གཉིས་ཀྱིས་དོན་གཅིག་རྣམ་པར་ཤེས་

པ་མ་ཡིན་ཏེ།.གཅིག་ནི་ཡུལ་གྱི་རྣམ་པ་དངོས་སུ་གཅོད་པར་བྱེད་པ་སྟེ་གང་

དང་པོར་སྐྱེ་བའོ།།.

གཉིས་པ་ནི༑. དངོས་སུ་བྱེད་པ་ཉིད་དུ་རྣམ་པར་ཤེས་པ་མ་ཡིན་ཏེ།.

དབང་པོའ་ིརྣམ་པར་ཤེས་པའི་སྟོབས་ཀྱིས་དེ་ལྟར་རྟོག་ཅིང་སྐྱེ་བ་ན།. དེས་

ཀྱང་དོན་དེ་རྣམ་པར་ཤེས་སོ་ཞེས་ཉེ་བར་འདོགས་སོ།།”.ཞེས་དང་པོ་དབང་

ཤེས་ཀྱིས་གཟུགས་སོགས་ཀྱི་དོན་དེ་དངོས་སུ་རིག་ལ།. ཡིད་ཤེས་ཀྱིས་

དབང་ཤེས་ཀྱི་སྟོབས་ཀྱིས་རིག་གི་དབང་ཤེས་བཞིན་དུ་དངོས་སུ་མི་རིག་

པར་གསུངས་ཤིང་དྲན་པར་ཡང་གསུངས་སོ།།

ཡང་བཞི་བརྒྱ་པའི་འགྲེལ་པ་ལས།.“ཚོར་བ་ལ་སོགས་པ་ལྟར་ཉམས་

སུ་མྱོང་བའི་རྣམ་པ་ཡང་མ་ཡིན་ལ།. གཟུགས་དང་སྒྲ་ལ་སོགས་པ་བཞིན་

དབང་པོའ་ིསྒོ་ནས་ཡོངས་སུ་བཅད་པར་བྱ་བ་ཡང་མ་ཡིན་ནོ།།”. ཞེས་

གསུངས་པས་མངོན་གྱུར་དུ་འཇལ་བ་ལ་དབང་ཤེས་ཀྱིས་གཟུགས་སོགས་

གཅོད་པ་ལྟ་བུ་དང༌།. ཚོར་བ་བདེ་སྡུག་ལ་སོགས་པ་ལྟར་ནང་དུ་ཉམས་མྱོང་

གིས་ཡོངས་སུ་གཅོད་པ་གཉིས་གསུངས་སོ།།

དེ་གཉིས་ཀྱི་ཕྱི་མ་ནི་གཞི་དུས་ནས་ཀྱང་ཁས་བླང་དགོས་ལ།. མངོན་

སུམ་གྱི་ཚད་མ་བཞི་ལས་མང་བ་འདིར་ཡང་མ་བཤད་པའི་ཕྱིར་དང༌།. རྣལ་

འབྱོར་མངོན་སུམ་དང་དབང་པོའ་ིམངོན་སུམ་དང༌།. རང་རིག་མངོན་སུམ་

ཚད་མར་བཞག་ཏུ་མི་རུང་བས།. ཡིད་ཀྱི་མངོན་སུམ་དུ་བཞག་སྟེ།. ཡིད་ཀྱི་

མངོན་སུམ་ཚད་མ་ནི་ཚད་མ་པ་དང་མི་མཐུན་མོད།. དེ་ལྟ་ནའང་ཡིད་ཀྱི་

མངོན་སུམ་ཚད་མ་མི་འདོད་པ་ནི་མིན་ནོ༑༑

དེ་ལྟར་ན་ཚོར་བ་ཞེས་པ་ནི་བྱེད་པ་པོ་དང་བྱེད་པ་དང་ལས་དང་

འབྲེལ་བའི་ཚིག་ཡིན་པས་གང་ཟག་འདིས་ཚོར་བ་དང༌།.བྱེད་པ་འདིས་ཚོར་

བ་དང༌།

འདི་འདྲ་བ་ཞིག་ཚོར་བ་ཞེས་པ་གསུམ་དུ་འགྱུར་རོ།།. དེའི་གཉིས་པ་

ནི་ཚད་མ་སྟེ་སེམས་བྱུང་ཚོར་བའོ།།. གསུམ་པ་ནི་གཞལ་བྱ་སྟེ་བདེ་བ་དང་

སྡུག་བསྔལ་དང་བཏང་སྙོམས་སོ།།

འདི་ཡང་ཡིད་ཤེས་ཀྱི་དབང་དུ་བྱས་ཀྱི་དབང་ཤེས་ཀྱི་ཚོར་བ་

གསུམ་གྱིས་གཟུགས་སྒྲ་སོགས་ཡོངས་སུ་གཅོད་དེ།. དེའི་གྲུབ་ཚུལ་ནི་

སྔར་བཤད་པ་བཞིན་ནོ།།. འོ་ན་ཡིད་ཤེས་ཀྱི་ཚོར་བས་བདེ་སྡུག་སོགས་

མངོན་གྱུར་དུ་གཅོད་ན་རང་རིག་ཏུ་མི་འགྱུར་རམ་སྙམ་ན།

སྐྱོན་མེད་དེ་བཀག་པའི་རང་རིག་ནི་ཤེས་པ་ཐམས་ཅད་ཁ་ནང་ལྟ་ལ་

རིག་བྱ་དང་རིག་བྱེད་ཐ་དད་པར་སྣང་བ་ནུབ་པའི་འཛིན་རྣམ་ཡན་གར་བ་

ཡིན་ཞིང༌།. འདིར་ནི་ཉམས་སུ་མྱོང་བ་ཁྱད་པར་ཅན་ཚོར་བའི་མཚན་ཉིད་

དུ་མདོ་སྡེར་གསུངས་ལ༑. འཇིག་རྟེན་གྱི་ཐ་སྙད་ལས་ཀྱང་བདེ་བ་དང་སྡུག་

བསྔལ་ཉམས་སུ་མྱོང་ངོ་ཞེས་བརྗོད་པའི་ཕྱིར་རོ།།. མྱོང་བྱ་དང་མྱོང་བྱེད་ཐ་

དད་པ་ཉིད་དུ་སྣང་བའི་ཕྱིར་ན་ཕྱོགས་སྔ་མའི་རང་རིག་དང་མི་གཅིག་གོ།།.

དེའི་ཕྱིར་བདེ་བ་སོགས་ཉམས་སུ་མྱོང་བས་གྲུབ་པ་ཉིད་ཀྱིས་ཚོར་བ་གྲུབ་

བོ།།

ཡིད་ཤེས་ᨑ་ᩏᨕ་ཀེང་རུས་གསལ་སྣང་སོགས་ཆོས་ཀྱི་སྐྱེ་མཆེད་

པའི་གཟུགས་སྣང་བ་ན།. ཡིད་ཤེས་ལ་དེ་རྣམས་ཀྱི་རྣམ་པ་ཤར་བའི་སྒོ་

ནས་དེས་དེ་རྣམས་གྲུབ་པ་ན་དེ་འཛིན་གྱི་ཤེས་པ་འགྲུབ་པ་ནི་སྔར་དང་འདྲ་

སྟེ།. ཡུལ་དེ་རྣམས་ནི་ཡིད་ཀྱི་ཤེས་པ་ལས་ངོ་བོ་ཐ་དད་པའོ།།. བདག་འཛིན་

གཉིས་ལྟ་བུའི་ཡིད་ཤེས་ཀྱི་ཤེས་པ་དེ་ཇི་ལྟར་འགྲུབ་པ་ནི།. ཚིག་གསལ་

ལས།.“གལ་ཏེ་མཚན་གཞིའམ་རང་གི་མཚན་ཉིད་དམ་སྤྱིའི་མཚན་ཉིད་ཀྱང་

རུང་སྟེ།. འཇིག་རྟེན་ན་ཡོད་ན་ནི་ཐམས་ཅད་མངོན་སུམ་དུ་དམིགས་པར་བྱ་

བ་ཡིན་པའི་ཕྱིར་ལྐོག་ཏུ་མ་གྱུར་པ་ཡིན་ཏེ༑. དེའི་ཕྱིར་དེའི་ཡུལ་ཅན་གྱི་རྣམ་

པ་ཤེས་པ་དང་ལྷན་ཅིག་ཏུ་མངོན་སུམ་ཉིད་དུ་རྣམ་པར་བཞག་གོ།”. ཞེས་

གསུངས་པ་འདིས་ཤེས་པར་བྱའོ།།. དེ་ལ་མཚན་གཞི་དང་མཚོན་བྱ་གཉིས་

སྐད་དོད་གཅིག་པས་ལོ་ཙཱ་བ་ཁ་ཅིག་གིས་མཚན་གཞིར་བསྒྱུར།. ཁ་ཅིག་

གིས་མཚོན་བྱར་བསྒྱུར་རོ།།

དེས་ན་འདིས་མཚོན་པར་བྱེད་པའི་མཚན་ཉིད་དང༌།.འདི་མཚོན་པར་

བྱ་བའི་མཚན་གཞི་ཐམས་ཅད་མངོན་སུམ་དུ་དམིགས་པར་བྱ་བར་བཤད་

པ་ནི།ཚད་མ་བཞིར་བྱས་པའི་མངོན་སུམ་ཚད་མ་ངོས་འཛིན་པའི་སྐབས་

ཡིན་པའི་ཕྱིར།. ཐམས་ཅད་མཁྱེན་པས་མངོན་སུམ་དུ་དམིགས་པར་སྟོན་

པ་ཡང་མིན་ལ།. འདི་ཉིད་ཀྱི་མཇུག་ཐོགས་སུ་“ལྐོག་ཏུ་གྱུར་པའི་ཡུལ་ཅན་

རྟགས་བསྒྲུབ་པར་བྱ་བ་ལ་མི་འཁྲུལ་བ་ལས་སྐྱེས་པའི་ཤེས་པ་ནི་རྗེས་སུ་

དཔག་པའོ།།”. ཞེས་གསུངས་པས་རང་སྤྱི་ཐམས་ཅད་མངོན་གྱུར་ཡིན་གྱི།.

ལྐོག་གྱུར་མིན་པར་སྟོན་པའང་མིན་ནོ།།

དེས་ན་རང་སྤྱི་གཉིས་གང་ལ་དམིགས་པའི་ཤེས་པ་ལའང་དེ་གཉིས་

ཀྱི་སྣང་བ་འབྱུང་ལ།. སྣང་བ་དེ་ཉིད་ནི་ཤེས་པ་དེའི་ཡུལ་མངོན་སུམ་སྟེ་དེ་

དང་དེའི་ཡུལ་ཅན་གྱི་རྣམ་ཤེས་གཉིས་ཀ་མངོན་སུམ་དུ་འཇོག་པ་ནི།. ཡུལ་

ལ་མངོན་སུམ་གྱི་སྒྲ་དངོས་དང་ཡུལ་ཅན་ལ་བཏགས་ནས་འཇུག་པར་

བཞེད་པའོ།. །ཤེས་པ་གང་ལ་གང་གི་རྣམ་པ་སྣང་བའི་སྣང་བ་ཐམས་ཅད་

ཤེས་པ་དེའི་ཡུལ་མངོན་སུམ་ཡིན་ན།སྣང་བ་དེ་ཤེས་པ་དེ་ལ་མངོན་གྱུར་

ཡིན་ཞིང༌།. དེ་ཡང་དེ་ལ་མི་སླུ་བའི་ཤེས་པ་ཡིན་ན་འཇིག་རྟེན་ན་མི་སླུ་བའི་

ཤེས་པ་ལ་ཚད་མར་གྲགས་པས་ཚད་མར་འགྱུར་བ་ཞིག་འོང་ངོ༌།. །དེའི་ཚེ་

གཞལ་བྱ་སྣང་བ་དེ་ཤེས་པ་དེས་གྲུབ་པ་ན་ཡུལ་ཅན་འགྲུབ་པ་ནི་སྔར་བཞིན་

ཡིན་ནོ།. །དེའི་ཕྱིར་བདག་འཛིན་གཉིས་ལྟ་བུ་ལ་ཡང་བདག་གཉིས་ཀྱི་སྣང་

བ་མངོན་སུམ་དུ་འཆར་ལ།. དེའི་ཚེ་གཞལ་བྱ་སྣང་བ་མངོན་གྱུར་དེ་ཡུལ་

ཅན་དེས་འགྲུབ་པ་སོགས་སྔར་དང་འདྲ་སྟེ།. དེས་ཞེན་ཡུལ་ལ་འཁྲུལ་པ་

གཞན་ཡང་ཤེས་པར་བྱའོ།།

དེ་ལྟར་ཤེས་པ་རྣམས་ཡུལ་དུ་སྣང་བའི་སྣང་ཡུལ་མངོན་གྱུར་གྲུབ་

པར་འདྲ་ལ།. བདག་གཉིས་དང་བདག་མེད་གཉིས་དང༌།. གཟུགས་སོགས་

རྟག་མི་རྟག་སོགས་ལ་ཚད་མར་འགྲོ་མི་འགྲོའ་ིཁྱད་པར་ཆེན་པོ་ཡོད་པས།.

བློ་ལ་ཚད་མ་དང་ཚད་མིན་གྱི་རྣམ་པར་བཞག་པའང་འགྲུབ་བོ།. །ཡིད་ཤེས་

སྣང་ཡུལ་ལ་ཚད་མར་བཤད་པ་དེ་རྣམས་ཀྱང་ཡུལ་མངོན་གྱུར་དེ་རྣམས་ལ་

ཡིད་ཀྱི་མངོན་སུམ་ཚད་མར་བྱ་སྟེ།.མཐའ་གཞན་ཁེགས་པའི་ཕྱིར་རོ།།

རང་རིག་མངོན་སུམ་ཚད་མར་མི་འགྱུར་ཏེ།. ཡུལ་དེ་ལ་གཉིས་ཀྱི་

སྣང་བ་དང་བཅས་པའི་ཕྱིར་རོ།. །མཉམ་གཞག་གི་ཤེས་པ་ཟག་པ་མེད་པ་

ལ་གཉིས་སྣང་ནུབ་ཀྱང་ཆོས་ཉིད་དང་དེ་གཉིས་རིག་བྱ་རིག་བྱེད་དུ་འགྲོ་བ་

དང༌།. ཤེས་་ཐམས་ཅད་ཁ་ནང་ལྟ་ལ་གཉིས་སྣང་ལོག་ཀྱང་རིག་བྱ་རིག་

བྱེད་དུ་འགྲོ་བ་གཉིས་རྣམ་པ་ཐམས་ཅད་དུ་མི་མཚུངས་ཏེ།. ཕྱི་མ་ལ་ནི་གྲུབ་

མཐས་བཏགས་པའི་ཡུལ་ཡུལ་ཅན་ཙམ་མ་གཏོགས་པ་རྟོག་པས་ཡིད་ཅི་

ཙམ་གཏད་ཀྱང་རིག་བྱ་དང་རིག་བྱེད་ཀྱི་སྣང་བ་གཉིས་མི་འཆར་ལ།. སྔ་

མ་ལ་ནི་ཡིད་གཏད་དེ་བལྟས་པ་ན་ཡུལ་ཅན་ཤེས་པ་དང་ཡུལ་ཆོས་ཉིད་ཀྱི་

རྣམ་པ་ཐ་དད་པ་ᩏᨓ་་འཆར་བའི་ཕྱིར་རོ།།

མཉམ་གཞག་རྣམ་པར་མི་རྟོག་པའི་ཡེ་ཤེས་ཀྱིས་རང་གི་གཞལ་བྱ་

ཆོས་ཉིད་གྲུབ་པ་ན།. དེའི་སྟོབས་ཀྱིས་ཡུལ་ཅན་གྱི་ཡེ་ཤེས་འགྲུབ་པ་ལ།.

རིག་བྱ་རིག་བྱེད་སོ་སོར་སྣང་བའི་གཉིས་སྣང་ལོག་པ་དང༌།. གཞན་ལུགས་

ཀྱིས་ཤེས་པ་ཐམས་ཅད་ཁ་ནང་ལྟ་ལ་གཉིས་སྣང་ལོག་པའི་འཛིན་རྣམ་ཡན་

གར་བ་འདོད་པ་དང་མི་མཚུངས་པའི་ཁྱད་པར་ནི་འབྲས་བུའི་སའི་སྐབས་

སུ་འཆད་པར་འགྱུར་རོ།།

འདི་འདྲ་བའི་རྣམ་གཞག་ཕྲ་མོ་ནི་རང་གིས་གཞན་ལ།. འདི་ཡི་ཡོད་

པ་གང་གིས་ཤེས་པར་འགྱུར།. ཞེས་སོགས་ཀྱི་གནོད་པ་བརྗོད་པ་ཚུར་ལ་

བཟློག་པ་ན།. ཆེན་པོ་རྣམས་ཀྱི་ལུགས་སོ་སོ་བའི་རྣམ་གཞག་ཕྲ་མོ་མི་ཤེས་

ཤིང༌།. རང་གི་ལུགས་ངེས་དོན་གྱི་ལུང་གི་དོན་ཕྲ་མོ་དང༌།. ཤིན་ཏུ་རྟོགས་

དཀའ་བའི་རིགས་ལམ་ཕྲ་མོ་ནས་འདྲེན་མི་ཤེས་པ་རྣམས་ཀྱིས།. ཁོ་བོའ་ི

ཕྱོགས་ལ་ཁས་ལེན་མེད་པས་སྐྱོན་དུ་མི་འགྱུར་རོ།. །ཞེས་བསྙོན་འདིངས་

པ་ཙམ་ལ་རེ་བ་རྣམས་ལ་མི་དགོས་ཀྱང༌།. སྐྱེ་བོ་མཁས་པ་མཛངས་ཤིང་ཕྲ་

བའི་བློ་ཅན་རིགས་པའི་གནད་ཕྲ་མོས་སྐྱོན་ཡོན་སོ་སོར་འབྱེད་པའི་ལམ་

མ་མཐོང་བར་ཡིད་མི་ཆེས་པ་རྣམས་ཀྱི་དོན་དུ་བསམས་ནས།. བདག་གི་

ལུགས་དམ་པ་འདི་སྐྱོན་མེད་པར་འཇོག་པའི་ཕྱོགས་འདིའི་སྒོ་ཙམ་ཞིག་

བསྟན་པ་ཡིན་ནོ།།

འོ་ན་ངས་སྔོན་པོ་མཐོང་ངོ་ཞེས་དྲན་པའི་ང་ནི་གང་ཟག་ཡིན་ལ།. སྔོ་

འཛིན་གྱི་ཤེས་པ་དང་དེ་གཉིས་འགལ་བས་དེ་ལྟར་དྲན་པ་དེ་སྔོ་འཛིན་དྲན་

པར་ཇི་ལྟར་འགྱུར་སྙམ་ན།

སྔོ་འཛིན་གྱི་མིག་ཤེས་དང་སྔོན་པོ་མཐོང་མཁན་གྱི་གང་ཟག་གཉིས་

འགལ་ཡང༌།. ཤེས་པ་དེས་སྔོན་པོ་མཐོང་བ་ལ་བརྟེན་ནས་ངས་མཐོང་ངོ་

ཞེས་འཇོག་པ་མི་འགལ་བ་བཞིན་དུ་སྔོ་འཛིན་གྱིས་ཤེས་པས་སྔོན་པོ་མཐོང་

བ་དྲན་པ་ལ་བརྟེན་ནས་ངས་སྔར་སྔོན་པོ་མཐོང་ངོ་ཞེས་གང་ཟག་དྲན་པ་

དེས་སྔོ་འཛིན་གྱི་ཤེས་པ་དྲ᪄་པ་ཡང་ཅི་ཞིག་འགལ།

གསུམ་པ།

རིགས་པ་གཞན་གྱིས་ཀྱང་རང་རིག་མི་འཐད་པར་བསྟན་པ་ནི།

རྩ་བ།.དེའི་ཕྱིར་རང་རིག་ཡོད་པ་མ་ཡིན་ན།།

ཁྱོད་ཀྱི་གཞན་དབང་གང་གིས་འཛིན་པར་འགྱུར།།

བྱེད་པོ་ལས་དང་བྱ་བ་གཅིག་མིན་པས།།

དེ་ཉིད་ཀྱིས་དེ་འཛིན་པར་རིགས་མ་ཡིན།།

གང་གི་ཕྱིར་དེ་ལྟ་ཡིན་པ་དེའི་ཕྱིར་རང་རིག་ཡོད་པ་མ་ཡིན་ན།.

སེམས་ཙམ་པ་ᨱᨕ᩶་ཀྱི་གཞན་དབང་ཤེས་པ་གང་གིས་འཛིན་པར་འགྱུར་

“ཤིང་གཅོད་པའི་བྱེད་པ་པོ་དང༌།. བཅད་པའི་ལས་སུ་བྱ་བ་ཤིང་དང༌།. ཤིང་

གཅོད་པའི་བྱ་བ་གསུམ་གཅིག་མིན་པས་ཤེས་པ་དེ་ཉིད་ཀྱིས་དེ་འཛིན་པར་

རིགས་པ་མ་ཡིན་ནོ།།”

འདིའི་གནོད་པ་འབབ་ཚུལ་ནི་བདེན་གཉིས་རང་འགྲེལ་ལས།༣༦.

“ཤེས་པའི་བདག་ཉིད་ལ་ནི།. རྡུལ་ཕྲ་རབ་དག་དང་གཉིས་པོ་མེད་པའི་

དངོས་པོའ་ིངོ་བོ་མི་སྣང་ངོ༌།. །མི་སྣང་བ་ལ་ནི་ཐ་སྙད་མེད་དོ་”ཞེས་པ་

གསལ་ཏེ།. སྔར་བཤད་པ་ལྟར་གྱི་ཤེས་པ་ཁ་ནང་ལྟ་ལ་གཉིས་སྣང་མེད་པའི་

མྱོང་ཙམ་ཁོ་རང་གི་རིག་བྱ་དང༌།.ཁོ་རང་དེའི་རིག་བྱེད་དུ་འཇོག་པ་ལ་དེ་ལ་

ཇི་ཙམ་གཏད་ཀྱང་རྟོག་པ་ལ་ཡང་རིག་བྱ་དང་རིག་བྱེད་གཉིས་སུ་མི་སྣང་བ་

དེ་ལ་རིག་བྱ་རིག་བྱེད་ཀྱི་བྱ་བྱེད་འཇོག་ན།. བྱེད་པ་པོ་དང་ལས་དང་བྱ་བ་

གཞན་ཡང་གཅིག་ཏུ་ཧ་ཅང་ཐལ་བ་འཇུག་པ་ཡིན་ནོ།།

དེས་ན་སློབ་དཔོན་ཆེན་པོ་ཡེ་ཤེས་སྙིང་པོ་ནི།. སེམས་ཙམ་པའི་

རང་རིག་དང་ཉན་ཐོས་སྡེ་པའི་རྡུལ་ཆ་མེད་གཉིས་ཡོད་མེད་ཇི་ལྟ་བ་བཞིན་

མཚུངས་པར་བཞེད་དེ།. རྡུལ་ཆ་མེད་ལ་ཡང་ཡུལ་གྱི་གོ་ས་གནོན་པ་ནི་

དགོས་ལ།. དེའི་རྣམ་པ་ཤར་བ་ན་ཕྱོགས་ཀྱི་ཆ་བཅས་མིན་པ་འཆར་ས་མེད་

དོ།. །དེས་ན་དེ་གཉིས་ཀྱི་རིག་བྱ་རིག་བྱེད་དང་ཕྱོགས་ཀྱི་ཆ་མེད་ནི་གྲུབ་

མཐས་བཏགས་པ་འབའ་ཞིག་གོ།

དེས་ན་དེ་གཉིས་སྣང་ཡང་མ་ངེས་པ་ཡིན་པ་ཡང་བཀག་སྟེ།. བདེན་

གཉིས་རང་འགྲེལ་ལས།. “གལ་ཏེ་སྣང་བ་བཞིན་དུ་ཡང་དེ་ངེས་པར་མི་ཟིན་

སྙམ་ན།. དེས་ན་ཅི་དེ་ལྟ་བུ་ལ་ནི་ཐ་སྙད་མེད་དོ།. །སྣང་ཞེས་བྱ་བ་ཡང་ཡིད་

ཆེས་པ་མེད་པའི་ཕྱིར་མནའ་ཆུ་བཏུང་དགོས་སོ།།”. ཞེས་སྣང་བ་ལ་ཡང་

སྒྲུབ་བྱེད་མནའ་ཙམ་དུ་ཟད་དོ།. །ཞེས་གསུངས་སོ།. །ལང་ཀར་གཤེགས་པ་

ལས་གསུངས་པའི་རིགས་པས་ཀྱང་རང་ᨑᨵ་མི་རིགས་ཏེ།. “ཇི་ལྟར་རལ་

གྲིས་རང་གི་སོ།. །གཅོད་པར་མི་བྱེད་སོར་མོས་ནི།. །རང་ལ་རེག་པར་མི་

བྱེད་ལྟར།.།རང་རིག་སེམས་ཀྱང་དེ་བཞིན་ནོ།.།”.ཞེས་གསུངས་སོ།།

བཞི་པ།

གཞན་དབང་རང་བཞིན་གྱིེས་གྲུབ་པ་མོ་གཤམ་བུ་དང་མཚུངས་པར་བསྟན་པ་ནི།

གཞན་དབང་བདག་དང་གཞན་ལས་མི་སྐྱེ་བར་ནི་སྔར་བསྟན་ཟིན་ལ།.

དེ་འཇལ་བའི་རང་རིག་ཀྱང་མེད་པར་ད་ལྟ་ཉིད་དུ་བསྟན་པས།

རྩ་བ།.གལ་ཏེ་སྐྱེ་བ་མེད་ཅིང་མ་ཤེས་པའི།།

བདག་ཅན་གཞན་དབང་ངོ་བོའ་ིདངོས་ཡོད་ན།།

གང་གིས་ན་འདི་ཡོད་པར་མི་རིགས་པ།།

གཞན་ལ་མོ་གཤམ་བུས་གནོད་ཅི་ཞིག་བསྐྱལ།།

“གལ་ཏེ་རང་བཞིན་གྱིས་སྐྱེ་བ་མེད་ཅིང་ཚད་མས་མ་ཤེས་པའི་

བདག་ཉིད་ཅན་གྱི་གཞན་དབང་རང་གི་ངོ་བོས་གྲུབ་པའི་དངོས་པོ་ཡོད་ན།.

རྒྱུ་མཚན་གང་གིས་ན་འདི་ཡོད་པར་མི་རིགས་པ་གཞན་ཏེ་སེམས་ཙམ་

པ་ཁྱོད་ལ་མོ་གཤམ་གྱི་བུས་གནོད་པ་ཅི་ཞིག་བསྐྱལ་ནས་དེ་ཡོད་པར་མི་

འདོད་དེ་ཡོད་པར་འདོད་དགོས་ཏེ།”

“འདི་ལྟར་མོ་གཤམ་གྱི་བུ་ཞེས་བྱ་བ་སྤྲོས་པ་ཐམས་ཅད་ལས་འདས་

ཤིང་འཕགས་པའི་ཡེ་ཤེས་ཀྱི་སྤྱོད་ཡུལ་དུ་གྱུར་པ།. བརྗོད་དུ་མེད་པའི་རང་

བཞིན་ཅན་ཞིག་ཡོད་དོ་ཞེས་འདི་ཡང་ཡོད་པ་ཉིད་དུ་འདོད་པར་གྱིས་ཤིག”

གཉིས་པ།



92

.དབུ་མ་དགོངས་པ་རབ་གསལ།...

སེམས་ཙམ་པའི་ལུགས་བདེན་པ་གཉིས་ཆར་ལས་ཉམས་པར་བསྟན་པ་ནི།

“གང་ཡང་དངོས་པོ་བརྟགས་པར་ཡོད་པའི་རྒྱུར་གྱུར་ཞིང༌།. ཞེས་

སྨྲས་པ་དེ་ཡང་གཞན་དབང་རང་བཞིན་གྱིས་ཡོད་ན་རིགས་པ་ཞིག་ན།”

རྩ་བ།.གང་ཚེ་གཞན་དབང་ཅུང་ཟད་ཡོད་མིན་ན།།

ཀུན་རྫོབ་པ་ཡི་རྒྱུར་ནི་གང་ཞིག་འགྱུར།།
གང་གི་ཚེ་གཞན་དབང་རང་བཞིན་གྱིས་གྲུབ་པ་ཅུང་ཟད་ཀྱང་ཡོད་

པ་མིན་ན།. ཐ་སྙད་ཀུན་རྫོབ་པའི་འཁྲུལ་པའི་རྒྱུ་སྟེ་གཞི་རྫས་སུ་གྲུབ་པར་ནི་

གང་ཞིག་འགྱུར་ཏེ་ཅུང་ཟད་ཀྱང་མེད་དོ།།

དེས་ནི་གཞན་དབང་དོན་དམ་དུ་གྲུབ་པར་འདོད་པས་དོན་དམ་ལས་

ཉམས་པར་བསྟན་ནོ།. །“དེའི་ཕྱིར་སེམས་ཙམ་པ་འདི་ལ་འཇིག་རྟེན་གྱི་ཐ་

སྙད་ཀྱི་རྒྱུ་གང་ཡིན་པ་དེ་རང་གི་ངོ་བོ་ཉིད་ཀྱིས་ཡོད་པ་མིན་པས།.ཀྱེ་མ་ཀྱེ་

ཧུད།”

རྩ་བ།.གཞན་གྱི་ལྟར་ན་རྫས་ལ་ཆགས་པ་ཡིས།།

འཇིག་རྟེན་གྲགས་པའི་རྣམ་གཞག་ཀུན་ཀྱང་བརླག །

གཞན་སེམས་ཙམ་པའི་ལྟར་ན་ངེས་དོན་མཐར་ཐུག་པ་འབྱེད་པའི་

“ཤེས་རབ་ཀྱི་རྩལ་མེད་པས་གཞན་དབང་གི་རྫས་ཤེས་ཙམ་ལ་བདེན་པར་

ཞེན་པའི་ཆགས་པ་ཡི་སྒོ་ནས།. གཞན་དབང་གི་བུམ་པ་སོ་མ་བཏང་བར།.

ཚུལ་མིན་གྱི་དཔྱད་པ་ཆུ་དང་འདྲ་བ་བླུགས་ནས།. རང་གི་བློ་གྲོས་ཀྱི་ཚུལ་

ངན་པའི་ཕྱིར་”ཏེ་རྒྱུ་མཚན་གྱིས།

རྩ་བ།.འཇིག་རྟེན་གྲགས་པའི་རྣམ་གཞག་ཀུན་ᩏ་བརླག.།

“འཇིག་རྟེན་ལ་གྲགས་པའི་རྣམ་གཞག་འཇིག་རྟེན་ཁོ་ན་ལས་གྲུབ་

པ་འདུག་ཅིག་སོང་ཞིག་བྱོས་ཤིག. ཅེས་པ་སོགས་དང་དེ་བཞིན་དུ་ཕྱིའི་

གཟུགས་དང་ཕྱིའི་དམིགས་པ་ལས་སྐྱེས་པའི་ཚོར་བ་ལ་སོགས་པ་དེ་དག་

ཀུན་ཀྱང་བརླག་པ་སྟེ་འཇིག་པར་བྱེད་དོ།།

དེའི་ཕྱིར་སེམས་ཙམ་པ་འདི་ལ་རྒུད་པ་འབའ་ཞིག་སྲིད་པར་འགྱུར་

གྱི།. མངོན་པར་མཐོ་བ་སྟེ་ཕུལ་དུ་བྱུང་བའི་གོ་འཕང་ནི་འཐོབ་པ་མ་ཡིན་

ནོ།།”. ཕྱི་རོལ་བཀག་ན་སོང་ཞིག་ལ་སོགས་པ་ཡང་མེད་པར་འགྱུར་བའི་

རིགས་པས།.དེ་རྣམས་ཕྱི་རོལ་ལ་འབྲེལ་བའོ།།.འདིས་ནི་ཀུན་རྫོབ་ཀྱི་བདེན་

པ་ལས་ཉམས་པར་བསྟན་པའོ།།

གསུམ་པ།

དེས་ན་ཀླུ་སྒྲུབ་ཀྱི་ལུགས་ཁོ་ནའི་རྗེས་སུ་འབྲང་བར་རིགས་པ་ནི།.

“དེའི་ཕྱིར་དེ་ལྟར་སློབ་དཔོན་ཕྱིན་ཅི་ལོག་སྟེ་དྲང་བའི་དོན་ལ་ངེས་

པའི་དོན་དུ་འཆད་པ་ལས།. སངས་རྒྱས་ཀྱི་་དགོངས་པར་མ་སོང་བའི་རང་

གི་རྣམ་པར་རྟོག་པས་སྦྱར་བའི་ལུགས་ཀྱི་ལམ་ཁོ་ནར་ཞུགས་པ།”

རྩ་བ།.སློབ་དཔོན་ཀླུ་སྒྲུབ་ཞབས་ཀྱི་ལམ་ལས་ནི།།

ཕྱི་རོལ་གྱུར་ལ་ཞི་བའི་ཐབས་མེད་དོ།།

སློབ་དཔོན་འཕགས་པ་ཀླུ་སྒྲུབ་ཞབས་ཀྱིས་སྲོལ་ཕྱེ་བའི་ལམ་ལས་ནི་

ཕྱི་རོལ་ཏུ་གྱུར་པ་ལ་ཞི་བ་མྱང་འདས་འཐོབ་པའི་ཐབས་ཀྱི་གཙོ་བོ་མེད་དོ།།.

ཅིའི་ཕྱིར་ཞེ་ན།

རྩ་བ།.དེ་དག་ཀུན་རྫོབ་དེ་ཉིད་བདེན་ལས་ཉམས།།

དེ་ལས་ཉམས་པས་ཐར་པ་འགྲུབ་ཡོད་མིན།།

འདི་ལྟར་ཕྱི་རོལ་ཏུ་གྱུར་པ་དེ་དག་ནི་ཀུན་རྫོབ་ཀྱི་བདེན་པ་དང་དེ་

ཉིད་དོན་དམ་བདེན་པ་ལས་ངེས་པར་ཉམས་པར་འགྱུར་ལ།. བདེན་གཉིས་

དེ་ལས་ཉམས་པས་ཀྱང་དེ་མ་བཏང་གི་བར་དུ་ཐར་པ་འགྲུབ་པ་ཡོད་པ་མིན་



སེམས་བསྐྱེད་དྲུག་པ།

95

ནོ།།

“ཡང་ཅིའི་ཕྱིར་བདེན་གཉིས་ལས་ཉམས་པས་ཐར་པ་མི་འགྲུབ་ཅེ་

ན།”

རྩ་བ།.ཐ་སྙད་བདེན་པ་ཐབས་སུ་གྱུར་པ་དང༌།།

དོན་དམ་བདེན་པ་ཐ᪠ས་བྱུང་གྱུར་པ་སྟེ།།

དེ་གཉིས་རྣམ་དབྱེ་གང་གིས་མི་ཤེས་པ།།

དེ་ནི་རྣམ་རྟོག་ལོག་པས་ལམ་ངན་ཞུགས།།

ཐ་སྙད་བདེན་པའི་རྣམ་གཞག་མ་ལོག་པ་ནི།. དོན་དམ་བདེན་པ་ཇི་

བཞིན་དུ་རྟོགས་པའི་ཐབས་སུ་གྱུར་པ་དང༌།. དོན་དམ་བདེན་པ་ཇི་བཞིན་

རྟོགས་པ་ནི་སྔར་བཤད་པའི་ཐབས་ལས་བྱུང་བར་གྱུར་པ་སྟེ།. བདེན་པ་དེ་

གཉིས་ཀྱི་རྣམ་དབྱེ་གང་གིས་མི་ཤེས་པ་དེ་ནི་ཕྱིན་ཅི་ལོག་གི་རྣམ་པར་རྟོག་

པས་ལམ་ངན་པར་ཞུགས་པའོ།།. འདིས་ནི་ཐ་སྙད་ཀྱི་རྣམ་གཞག་སྐྱོན་མེད་

པ་ཞིག་མ་བྱུང་བར་དུ་དོན་དམ་བདེན་པ་ཇི་བཞིན་དུ་མི་རྟོག་པར་བསྟན་

པའོ།.།དེའི་ཕྱིར་ཀླུ་སྒྲུབ་ཀྱིས་སྲོལ་ཕྱེ་བའི་ལུགས་ཁོ་ནའི་རྗེས་སུ་འབྲང་བར་

བྱའོ།།

ཚུལ་དེ་ཉིད་མདོས་སྒྲུབ་པ་ལ་དེ་ཁོ་ན་ཉིད་ངེས་པར་བསྟན་པའི་ཏིང་

ངེ་འཛིན་ལས།.“འཇིག་རྟེན་མཁྱེན་པས་གཞན་ལ་མ་གསན་པར།།.བདེན་པ་

འདི་གཉིས་ཉིད་ཀྱིས་བསྟན་པར་མཛད།།. གང་ཞིག་ཀུན་རྫོབ་དེ་བཞིན་དོན་

དམ་སྟེ།།

བདེན་པ་གསུམ་པ་གང་ཡང་མ་མཆིས་སོ།།”. ཞེས་པས་ནི་སངས་

རྒྱས་ཀྱིས་རང་དབང་དུ་བདེན་གཉིས་བསྟན་པ་དང་ཤེས་བྱ་ཐམས་ཅད་

བདེན་གཉིས་སུ་གྲངས་ངེས་པར་བསྟན་ནོ།།

དེ་ནས།. “གང་གིས་བདེ་བར་གཤེགས་ལ་འགྲོ་བ་རྣམས།།. བདེ་

བའི་དོན་དུ་དད་པ་སྐྱེ་འགྱུར་བ།།. རྒྱལ་བས་འགྲོ་བ་རྣམས་ཀྱི་དོན་སླད་དུ།།.

འཇིག་རྟེན་ཕན་ཕྱིར་ཀུན་རྫོབ་དེ་བསྟན་ཏོ།།”. ཞེས་པས་ནི་ཀུན་རྫོབ་བསྟན་

པའི་དགོས་པ་བསྟན་ནོ།།

“སེམས་ཅན་ཚོགས་ཀྱི་འགྲོ་དྲུག་གང་བསྟན་པ།.།སེམས་ཅན་དམྱལ་

དང་དུད་འགྲོ་ཡི་᩺གས་དང༌།. །ལྷ་མིན་རིས་དང་མི་དང་ལྷ་ཡི་རྣམས།. །མི་

ཡིས་སེངྒེས་ཀུན་རྫོབ་བཏགས་པ་བཛད།.།རིགས་དམའ་དེ་བཞིན་མཐོ་བའི་

རིགས་རྣམས་དང༌།.།ཕྱུག་པོའ་ིཁྱིམ་དང་དབུལ་པོའ་ིཁྱིམ་རྣམས་དང༌།.།བྲན་

གྱི་ཚོགས་དང་དེ་བཞིན་གཡོག་གི་ཚོགས།. །བུད་མེད་ཚོགས་དང་སྐྱེས་པ་

མ་ནིང་དང༌།.།འགྲོ་བའི་ཁྱད་པར་ཇི་སྙེད་གང་ཡང་རུང༌།.།᪱ཚུངས་མེད་ཁྱོད་

ཀྱིས་འཇིག་རྟེན་བསྟན་མཛད་པ།. །ཀུན་རྫོབ་བདེན་པར་མཁས་པས་ཐུགས་

ཆུད་ནས།. །འཇིག་རྟེན་མཁྱེན་པས་མི་ལ་དེ་བསྟན་ཏོ།. །”.ཞེས་པས་ནི་ཀུན་

རྫོབ་བསྟན་ཚུལ་གསུངས་སོ།།

“འདི་ལ་དགའ་བའི་འགྲོ་བ་འཁོར་བ་ན།. །འགྲོ་བའི་ཆོས་བརྒྱད་ལ་ནི་

འཇུག་འགྱུར་ཏེ།. །ཐོབ་དང་མ་ཐོབ་སྙན་དང་མི་སྙན་དང༌།. །བསྟོད་དང་སྨད་

དང་བདེ་དང་སྡུག་བསྔལ་ལོ།. །ཐོབ་པ་རྙེད་ན་དེ་ལ་ཆགས་པ་སྐྱེ།. །མ་ཐོབ་

གྱུར་ན་དེས་ཀྱང་འཁྲུག་པར་འགྱུར།. །གང་གཞན་མ་བསྟན་ཚུལ་འདིས་ཤེས་

པར་བྱ།. །ནད་རྣམས་བརྒྱད་ཀྱིས་དེ་རྒྱུན་གནོད་པར་འགྱུར།།”. ཞེས་པས་

ནི་ཀུན་རྫོབ་པ་འདི་ལ་བདེན་པར་ཞེན་ནས་དགའ་བ་᪄ᨑ་འཇིག་རྟེན་གྱི་ཆོས་

བརྒྱད་ལ་འཇུག་ཅིང་དེས་མནར་ནས་འཁོར་བར་འཁོར་བ་དང་ཆོས་བརྒྱད་

ཀྱི་དང་པོ་གཉིས་བསྟན་པས་ལྷག་མ་མ་བསྟན་པ་ཤེས་པར་བྱ་བར་གསུངས་

སོ།།

“ཀུབ་རྫོབ་དེ་ལ་དོན་དམ་སུ་སྨྲ་བ།. །དེ་དག་ནོར་བའི་བློ་ལྡན་ཤེས་

པར་བྱ༑. ༑”. ཞེས་པས་ནི་ཀུན་རྫོབ་པ་འགྲོ་བ་དྲུག་ལ་སོགས་པ་ལ་དོན་དམ་

སྟེ་བདེན་པར་གྲུབ་པ་ཞེས་སུ་སྨྲ་བ་དེ་དག་ཕྱིན་ཅི་ལོག་གི་བློ་ཅན་དུ་ཤེས་

པར་བྱ་བར་གསུངས་པས་རང་སྡེ་དེ་ལྟར་འདོད་པ་རྣམས་གྲུབ་མཐའ་ནོར་

བར་གསུངས་སོ།།

“མི་སྡུག་སྡུག་དང་སྡུག་བསྔལ་བདེ་བ་དང༌།. །བདག་མེད་རང་བཞིན་

བདག་ཏུ་སྨྲ་བ་དང༌།. །མི་རྟག་ཆོས་ལ་རྟག་ཅེས་སྨྲ་བགྱིད་ཅིང༌།. །དེ་ལྟར་

དགའ་སྟེ་མཚན་མར་གང་གནས་པ།. །དེ་དག་བདེ་གཤེགས་གསུང་ནི་ཐོས་

གྱུར་ན།. །འཇིགས་ཤིང་ཇི་བཞིན་མི་རྟོགས་སྤོང་བར་བགྱི།. །དེ་དག་བདེར་

གཤེགས་གསུང་ནི་སྤངས་གྱུར་ནས།. །སེམས་ཅན་དམྱལ་བར་སྡུག་བསྔལ་

མི་བཟོད་མྱོང༌།. །དེ་དག་ཚུལ་མིན་བདེ་བ་ཚོལ་བགྱིད་ཀྱང༌།. །སྡུག་བསྔལ་

.དབུ་མ་དགོངས་པ་རབ་གསལ།...

བརྒྱ་དག་བྱིས་པས་མྱོང་བར་འགྱུར།།”ཞེས་པས་ནི་ཕྱིན་ཅི་ལོག་བཞི་

ལ་གོམས་པ་དང་དེ་འཐད་པའི་གྲུབ་མཐས་བསླད་པ་ཕྱི་རོལ་པ་རྣམས་ནི།.

སངས་རྒྱས་ཀྱི་གསུང་ཐོས་ན་སྤོང་ཞིང་དེའི་མཐུས་སེམས་ཅན་དམྱལ་བར་

འགྲོ་བ་དང༌།.དེ་དག་གིས་ཐར་པའི་བདེ་བ་ཚུལ་བཞིན་མིན་པའི་ཐབས་ཀྱིས་

བཙལ་ཡང༌།. དེ་མི་རྙེད་པར་མ་ཟད་སྡུག་བསྔལ་དུ་མས་མནར་བར་འགྱུར་

བར་བསྟན་ནོ།།

“འཇིག་རྟེན་ཕན་པའི་བསྟན་པ་སུ་ཞིག་གིས།. །མ་ལོག་བློ་ཡིས་རྣམ་

པར་རྟོགས་གྱུར་ན།. །སྦྲུལ་གྱི་པགས་པ་རྙིང་ལྟར་རབ་སྤངས་ཏེ།. །སྲིད་པ་

ཀུན་ལས་འདས་ནས་ཞི་བར་འགྱུར།. །ཆོས་འདི་ཐམས་ཅད་རང་བཞིན་

དབེན་པ་སྟེ།. །སྟོང་པ་མཚན་མ་མེད་པ་དོན་དམ་ཞེས།. །གང་གི་ཐོས་ནས་

དགའ་བ་སྐྱེ་འགྱུར་བ།. །དེ་དག་བླ་མེད་བྱང་ཆུབ་ཐོབ་པར་འགྱུར།. །རྒྱལ་བ་

ཁྱོད་ཀྱིས་ཕུང་པོ་དབེན་པར་གཟིགས།. །ཁམས་དང་སྐྱེ་མཆེད་རྣམས་ཀྱང་

དེ་བཞིན་ཏེ།. །དབང་པོའ་ིགྲོང་ནི་མཚན་མས་དབེན་པ་དག. །ཀུན་ཀྱང་ཐུབ་

པ་ཁྱོད་ཀྱིས་ཇི་བཞིན་གཟིགས།།”ཞེས་བསྟན་པ་གསུང་རབ་ཟབ་མོའ་ིདོན་

ཕྱིན་ཅི་མ་ལོག་པར་རྟོགས་ན།.འཁོར་བ་ལས་གྲོལ་བར་བསྟན་ནས།.རྟོགས་

ཚུལ་དེ་ཇི་འདྲ་ཞིག་སྙམ་པ་ལ།. ཆོས་འདི་ཐམས་ཅད་རང་བཞིན་དབེན་པ་

སོགས་ཀྱི་གཏམ་ཐོས་པ་ན་དགའ་ནས་དེའི་དོན་རྟོགས་ན་བྱང་ཆུབ་འཐོབ་

པར་གསུངས་ཏེ།. སྔར་ཀུན་རྫོབ་བསྟན་ལ་འདིས་དོན་དམ་པ་བསྟན་ནོ།།.

ཁམས་ནི་སའི་ཁམས་ལ་སོགས་པའོ།. །སྐྱེ་མཆེད་ནི་གཟུགས་སྒྲ་སོགས་

སོ།།

“དེའི་ཕྱིར་ཀུན་རྫོབ་བཏགས་པ་ཙམ་དང་རང་བཞིན་མེད་པའི་དོན་

དམ་བདེན་པ་ཤེས་པས་དབེན་པ་རྣམས་ལ་ཐར་པ་ལྟ་ག་ལ་ཡོད།. དེའི་ཕྱིར་

རྣམ་པར་ཤེས་པ་ཙམ་དུ་སྨྲ་བ་དེ་དག་ནི་ལམ་གོལ་བར་ཞུགས་པ་ཁོ་ནའོ།།.

འདིར་ཐ་སྙད་ཀྱི་བདེན་པ་བསྟན་པ་ནི་ཐབས་སུ་གྱུར་པ་སྟེ།”.

ཏིང་ངེ་འཛིན་གྱི་རྒྱལ་པོ་ལས།. “ཡི་གེ་མེད་པའི་ཆོས་ལ་ནི།. །ཉན་

པ་གང་དང་སྟོན་པ་གང༌།. །འགྱུར་བ་མེད་ལ་སྒྲོ་བཏགས་པས།. །འོན་ཀྱང་

ཉན་ཞིང་སྟོན་པ་ཡིན།།”.ཞེས་གསུངས་ཏེ།.རྐང་པ་དང་པོ་གཉིས་ཀྱིས་ནི་དེ་

དག་དོན་དམ་པར་མེད་པར་བསྟན་ནོ།།. དོན་དམ་པར་ཡི་གེ་མེད་པ་དེ་ལ་སྒྲོ་

བཏགས་པ་སྟེ་རྟོག་པས་བཏགས་ནས་ཉན་པ་དང་འཆད་དོ་ཞེས་པའོ།།

ཡི་གེའི་སྐད་དོད་ཨཀྵ་ཞེས་པ་ཡི་གེ་དང་འགྱུར་བ་མེད་པ་གཉིས་

ཀ་ལ་འཇུག་ཀྱང་འདིར་ཡི་གེ་མེད་ལ་ཞེས་བསྒྱུར་ན་བདེའོ།།. སྒྲོ་བཏགས་

པ་ནི་མེད་པ་ལ་ཡོད་པ་དང༌།. མ་ཡིན་པ་ལ་ཡིན་ཞེས་པ་ལྟ་བུ་་ཡང་མང་

དུ་བཤད་མོད་ཀྱང༌།. དེ་ཁོ་ནར་མི་གཟུང་གི་སྤྱིར་རྟོག་པས་བཏགས་ནས་

འཇོག་པ་ལ་ཡང་བྱའོ།།

“ཐ་སྙད་ཀྱི་བདེན་པ་ཁོ་ན་ལ་གནས་ཏེ་དོན་དམ་པ་སྟོན་ལ།. དེ་ལས་

ཀྱང་དོན་དམ་པ་ཁོང་དུ་ཆུད་པ་ལས་དོན་དམ་པ་མྱ་ངན་ལས་འདས་པ་

འཐོབ་སྟེ།”

རྩ་ཤེ་ལས།༦༡.“ཐ་སྙད་ལ་ནི་མ་བརྟེན་པར།.།དམ་པའི་དོན་ནི་᪠སྟན་

མི་ནུས།.།དམ་པའི་དོན་ནི་མ་རྟོགས་པར།.།མྱ་ངན་འདས་པ་ཐོབ་མི་འགྱུར།།”.

ཞེས་གསུངས་སོ༑༑

གཞི་པ།

གཞན་དབང་དང་འཇིག་རྟེན་གྱི་ཐ་སྙད་འགོག་པ་མི་མཚུངས་པར་བསྟན་པ་ནི།

“གལ་ཏེ་ཁྱོད་ཀྱིས་དེ་སྐད་དུ་ཁོ་བོ་ཅག་ལ་ཤིན་ཏུ་ལྟོས་པ་མེད་པར་

སྨྲ་ན།. ད་ནི་ངེད་ཅག་ཀྱང་ཁྱེད་ལ་བཟོད་པ་མི་བྱེད་དེ།. གལ་ཏེ་བདག་ཉིད་

གཞན་གྱི་ཕྱོགས་སུན་འབྱིན་པ་ཙམ་ལ་མཁས་པར་མངོན་པར་བྱེད་ཅིང༌།.

རིགས་པའི་འཐད་པས་མི་རིགས་པའི་ཕྱིར་གཞན་དབང་རང་བཞིན་གྱིས་

གྲུབ་པའི་ངོ་བོ་སེལ་བར་བྱེད་ན།. འོ་ན་ད་ནི་བདག་དང་གཞན་ལས་སྐྱེ་བ་

སོགས་འགོག་པའི་འཐད་པ་ཁོ་ནས།. མི་རིགས་པའི་ཕྱིར་ཁྱོད་ལ་གྲགས་

པའི་ཀུན་རྫོབ་སེལ་བར་བྱེད་དོ་ཞེ་ནᨎ”

“གལ་ཏེ་ཁྱོད་ཐོག་མ་མེད་པའི་དུས་ནས་དཀའ་བ་བརྒྱ་ཕྲག་གིས་

བསགས་པའི་ནོར་གྱི་ཚོགས་ཕྲོག་པ་པོ་ལ།. མཛའ་བོའ་ིཟོལ་གྱིས་དུག་

བཅས་ཀྱི་ཟས་བྱིན་ནས་སླར་ཕྲོགས་པས་དགའ་བ་བཞིན་དུ།. ཁོ་བོ་ཅག་

གིས་གཞན་དབང་ལ་བདེན་པར་འཛིན་པའི་ཡུལ་ཕྲོགས་པས་ཕན་བཏགས་

པ་ན་དེའི་ལན་དུ་ཁོ་བོ་ཅག་ལ་གནོད་པ་བྱས་པས་ཁྱོད་དགའ་ཞིང་རངས་

པར་འགྱུར་ན་འགྱུར་ལ་རག་སྟེ།. ཁོ་བོ་ཅག་ནི་མངོན་པར་མཐོ་ཞིང་དགེ་བ་

ཉིད་དུ་འགྱུར་རོ།།”

རྩ་བ།.ཇི་ལྟར་ཁྱོད་ཀྱིས་གཞན་དབང་དངོས་འདོད་ལྟར།།

ཀུན་རྫོབ་ཀྱང་ནི་བདག་གིས་ཁས་མ་བླངས།།

འབྲས་ཕྱིར་འདི་དག་མེད་ཀྱང་ཡོད་དོ་ཞེས།།

འཇིག་རྟེན་ངོར་བྱས་བདག་ནི་སྨྲ་བར་བྱེད།།

འདི་ལྟར་“ཇི་ལྟར་སེམས་ཙམ་པ་ཁྱོད་ཀྱིས་གཞན་དབང་དངོས་པོར་

ཏེ་ངོ་བོས་གྲུབ་པ།”.སུམ་ཅུ་པ་ལས།. “དེ་མ་མཐོང་བར་དེ་མི་མཐོང་ᨎ. ཞེས་

གསུངས་པ་ལྟར་འཕགས་པའི་ཡེ་ཤེས་ཀྱིས་ཐུགས་སུ་ཆུད་པར་བྱས་པ་

ཞིག་གི་རང་དབང་དུ་བྱས་ནས།. རང་ལུགས་ཀྱིས་ཡོད་དོ་ཞེས་འདོད་པ་དེ་

ལྟར་ཀུན་རྫོབ་ཀྱང་ནི་རང་བཞིན་གྱིས་གྲུབ་པར་བདག་གིས་ཁས་མ་བླངས་

སོ།.།འོ་ན་ཅི་ཞེ་ན།”

རྩ་བ།.འབྲས་ཕྱིར་འདི་དག་མེད་ཀྱང་ཡོད་དོ་ཞེས།།

འཇིག་རྟེན་ངོར་བྱས་བདག་ནི་སྨྲ་བར་བྱེད།།

ཕུང་པོ་ལ་སོགས་པ་འདི་དག་རང་བཞིན་གྱིས་མེད་ཀྱང༌།༦༦.

“འཇིག་རྟེན་ཁོ་ན་ལས་གྲགས་པར་འགྱུར་བས་ཡོད་དོ་ཞེས་འཇིག་རྟེན་གྱི་

ངོ་ཁོ་ནར་བྱས་ནས་བདག་གིས་ནི་སྨྲ་བར་བྱེད་དོ།།”

འདིར་ཀུན་རྫོབ་པའི་ཕུང་སོགས་འཇིག་རྟེན་ཐ་སྙད་ཀྱི་ངོར་འཇོག་པ་

ལ་ཚུལ་གཉིས་ཏེ།. དབུ་མ་པ་རང་གིས་ཀུན་རྫོབ་ཏུ་འཇོག་པ་ནི་ཐ་སྙད་པའི་

ཚད་མའི་ངོར་ཁས་ལེན་གྱི་རིགས་ངོར་མི་འཇོག་གོ།. སྐབས་འགར་དགོས་

པའི་དབང་གིས་ཕུང་སོགས་རང་བཞིན་གྱིས་ཡོད་པར་འཇོག་པ་ནི།. རང་

ལུགས་ལ་མི་འདོད་ཀྱི་གཞན་ངོ་ཁོ་ནར་ཁས་ལེན་པས་དེ་གཉིས་འགོག་པ་

མི་མཚུངས་སོ།.།གཞན་ངོར་དེ་ལྟར་ཁས་ལེན་པ་ནི་འབྲས་བུ་སྟེ་དགོས་པའི་

ཕྱིར་ཡིན་ལ།. དེ་ཡང་གདུལ་བྱ་དེ་གྲུབ་མཐའ་ངན་པ་གཞན་ལས་ལྡོག་པ་

དང༌།.རིམ་གྱིས་དེ་ཁོ་ན་ཉིད་རྟོགས་པའི་ཐབས་ཡིན་པའི་ཕྱིར་རོ།།

དེས་ན་གཞུང་དེས་རྣམ་གཞག་ཐམས་ཅད་གཞན་ངོར་བྱེད་ཀྱི་རང་

ལུགས་ལ་མི་བྱེད་པའི་དོན་གཏན་མིན་་ནི།.འདིའི་ཤེས་བྱེད་ཀྱི་ལུང་དྲངས་

པ་ཉིད་ཀྱིས་ཤེས་སོ།. །ལུང་ནི་སྡོམ་པ་གསུམ་བསྟན་པ་ལས་འཇིག་རྟེན་ང་

དང་ལྷན་ཅིག་རྩོད་ཀྱི།.ང་ནི་འཇིག་རྟེན་དང་མི་རྩོད་དེ་གང་འཇིག་རྟེན་ན་ཡོད་

པར་འདོད་པ་དེ་ནི་ངས་ཀྱང་ཡོད་པར་བཞེད་དོ།.གང་འཇིག་རྟེན་ན་མེད་པར་

འདོད་པ་དེ་ནི་ངས་ཀྱང་མེད་པར་བཞེད་དོ།།”.ཞེས་གསུངས་པའོ།།

འདི་ནི་སྟོང་ཉིད་བདུན་ཅུ་པ་ལས།.“གནས་པའམ་སྐྱེ་འཇིག་ཡོད་མེད་

དམ།. །དམན་པའམ་མཉམ་པའམ་ཁྱད་པར་ཅན།. །སངས་རྒྱས་འཇིག་རྟེན་

བསྙད་དབང་གིས།. །གསུངས་ཀྱིས་ཡང་དག་དབᩏ་གིས་མིན།།”.ཞེས་ཡོད་

མེད་ལ་སོགས་པར་འཇོག་པ་ཐམས་ཅད་འཇིག་རྟེན་ན་ཇི་ལྟར་གྲགས་པའི་

ཐ་སྙད་ཀྱི་དབང་གིས་འཇོག་པར་གསུངས་པའི་དོན་ནོ།།

རྩ་བ།.ཇི་ལྟར་ཕུང་པོ་སྤངས་ནས་ཞིར་ཞུགས་པའི།།

དགྲ་བཅོམ་རྣམས་ལ་ཡོད་པ་མིན་དེ་ལྟར།།

འཇིག་རྟེན་ལ་ཡང་མེད་ན་དེ་བཞིན་འདི།།

འཇིག་རྟེན་ལས་ཀྱང་ཡོད་ཅེས་བདག་མི་སྨྲ།།.

ᩜᨑ་སྟེ་ཀུན་རྫོབ་འདི་“ཇི་ལྟར་དགྲ་བཅོམ་པ་ཕུང་པོ་སྤངས་ནས་ལྷག་

མེད་ཀྱི་ཞི་བའི་དབྱིངས་སུ་ཞུགས་པ་རྣམས་ལ།. ཀུན་རྫོབ་ཐམས་ཅད་ཡོད་

པ་མིན་པ་དེ་ལྟར་དུ་གལ་ཏེ་འཇིག་རྟེན་ལ་ཡང་ཀུན་རྫོབ་འདི་མེད་ན།. ལྷག་

མེད་པ་དེ་བཞིན་དུ་ཀུན་རྫོབ་པ་འདི་འཇིག་རྟེན་གྱི་ཐ་སྙད་ཀྱི་ངོ་ལ་ལྟོས་ནས་

ཀྱང་ཡོད་ཅེས་བདག་མི་སྨྲའོ།།”

“དེའི་ཕྱིར་གཞན་འཇིག་རྟེན་གྱི་ཐ་སྙད་ལ་རག་ལས་པ་ཉིད་ཀྱིས་སྒོ་

ནས་བདག་གི་ཀུན་རྫོབ་ཁས་བླངས་ཀྱི།. འཇིག་རྟེན་གྱི་ཐ་སྙད་ལ་མ་ལྟོས་

པར་རང་དབང་དུ་ཁས་བླངས་པ་ནི་མིན་ནོ།།. ཐོག་མར་འཇིག་རྟེན་ཁོ་ནས་

ཁས་བླངས་པ་ཡིན་ཏེ།. དེའི་ཕྱིར་གང་གིས་ཁས་བླངས་པ་དེ་ཁོ་ན་ལ་ལྟོས་

ནས་སེལ་བར་ནུས་པས་ན་བསལ་བར་འོས་པ་ཡིན་ཏེ།.གཞན་དབུ་མ་པ་ལ་

ལྟོས་ནས་ནི་མ་ཡིན་ནོ་ཞེས་བཤད་པ།”

རྩ་བ།.གལ་ཏེ་ཁྱོད་ལ་འཇིག་རྟེན་མི་གནོད་ན།།

འཇིག་རྟེན་ཉིད་ལྟོས་འདི་ནི་དགག་པར་གྱིས།།

ཁྱོད་དང་འཇིག་རྟེན་འདིར་ནི་རྩོད་གྱིས་དང༌།།

ཕྱི་ནས་སྟོབས་ལྡན་བདག་གིས་བརྟེན་པར་བྱ།།

“ཁོ་བོ་ཅག་ནི་ཀུན་རྫོབ་འཁྲུལ་པའི་སྣང་བ་རང་རྒྱུད་ལ་བཟློག་པའི་

ཕྱིར་ཤིན་ཏུ་ཚེགས་ཆེ་བས་ལམ་སྒོམ་པ་ལ་གནས་པར་འགྱུར་གྱི།. གལ་

ཏེ་ཁྱོད་ལ་འཇིག་རྟེན་གྱིས་མི་གནོད་ན།. ཁྱོད་ཀྱིས་འཇིག་རྟེན་ཉིད་ལ་ལྟོས་

ནས་ཀུན་རྫོབ་འདི་ནི་དགག་པར་གྱིས་ཤིག”

དེ་ཁྱོད་ཀྱི་རིགས་པས་འགོག་ནུས་ན་“ངས་ཀྱང་ཁྱོད་ལ་སྟོངས་

གདབ་པ་སྟེ་གྲོགས་བྱའོ།. །འཇིག་རྟེན་གྱིས་ནི་གནོད་པ་ཡང་ཡིན་ཏེ།. དེའི་

ཕྱིར་ཁོ་བོ་ཅག་ཁྱོད་ཀྱི་གྲོགས་མི་བྱེད་པར་བཏང་སྙོམས་སུ་གནས་པར་

བྱའོ།།”

རྩ་བ།.ཁྱོད་དང་འཇིག་རྟེན་འདིར་ནི་རྩོད་གྱིས་དང༌།།

ཕྱི་ནས་སྟོབས་ལྡན་བདག་གིས་བརྟེན་པར་བྱ།།.

ཁྱོད་དང་འཇིག་རྟེན་པ་གཉིས་འདིར་ནི་རྩོད་པ་གྱིས་ཤིག་དང༌།.བརྩད་

པའི་ཕྱི་ནས་གང་སྟོབས་དང་ལྡན་པ་དེ་ལ་བདག་གིས་བརྟེན་པར་བྱའོ།།

“དེ་ལ་ཁྱོད་རྒྱལ་ན་ནི་ཁོ་བོ་ཅག་དེ་འདོད་པས་ཁྱོད་ལ་བརྟེན་པར་

བྱའོ།།.འོན་ཏེ་ཁྱོད་འཇིག་རྟེན་གྱིས་ཕམ་པར་བྱས་ན་ནི།.ཤིན་ཏུ་སྟོབས་དང་

ལྡན་པའི་འཇིག་རྟེན་ལ་བརྟེན་པར་བྱའོ།།”. དེ་ལྟར་ན་ཕྱི་རོལ་མེད་པ་ལ་ཐ་

སྙད་པའི་ཚད་མས་གནོད་པས་ཕྱི་རོལ་མེད་པར་སྒྲུབ་མི་ནུས་སོ།།

འོ་ན་སེམས་ཙམ་པས་རྡུལ་ཆ་མེད་པས་དེ་བསགས་པའི་ཕྱི་དོན་

འགོག་པའི་རིགས་པས།. ཕྱོགས་ཀྱི་ཆ་མེད་ཀྱི་ཕྱི་དོན་མི་ཁེགས་སོ་སྙམ་ན།.

དེ་དག་ཚད་མས་མ་ཁེགས་པར་མི་སྨྲའི་དེ་ཁེགས་ཀྱང་ཕྱི་རོལ་གྱི་དོན་མེད་

མི་དགོས་སོ།།

འདིས་ནི་ཤེས་པ་དུས་ཀྱི་ཆ་མེད་དང་དེ་འཐུད་པའི་རྒྱུན་ཁེགས་ཀྱང་

ཤེས་པ་མི་ཁེགས་པ་ཡང་ཤེས་པར་བྱའོ།།

གཞན་གྱི་ལུགས་ཀྱིས་ནི་ཕྱི་རོལ་ཆ་མེད་ཁེགས་ན་སྣང་བ་ལ་མ་

འཁྲུལ་བའི་དབང་ཤེས་ཁེགས།. དབང་ཤེས་འཁྲུལ་པས་དོན་འཇོག་མི་ནུས་

པས་ཕྱི་དོན་ཁེགས་སོ་སྙམ་དུ་བསམས་སོ།།. འདིར་ནི་དབང་ཤེས་འཁྲུལ་

པས་གཞལ་བྱ་བདེན་པ་འཇོག་མི་ནུས་ཀྱང༌།. གཞལ་བྱ་བརྫུན་པ་འཇོག་པ་

ལ་དེ་གྲོགས་སུ་སོང་ངོ་སྙམ་དུ་དགོངས་སོ།།. འདི་ཉིད་འཕགས་པ་ལྷ་ཡང་

བཞེད་དེ་བརྒྱ་པ་ལས།. “གཅིག་ཡོད་གཅིག་མེད་ཅེས་བྱ་བ།. །དེ་ཉིད་མིན་

འཇིག་རྟེན་པའང་མིན།།”. ཞེས་དོན་ཤེས་ཡོད་མེད་འབྱེད་པ་བདེན་གཉིས་

གང་གི་ཡང་རྣམ་གཞག་མིན་པར་གསུངས་པའི་ཕྱིར་རོ།. །དེའི་ཕྱིར་དེ་ལྟར་

འབྱེད་པ་ཀླུའི་ཞབས་ཀྱི་བཞེད་པ་ཡང་མ་ཡིན་ནོ།།

གསུམ་པ།

སེམས་ཙམ་དུ་གསུངས་པའི་ཙམ་གྱི་སྒྲས་ཕྱི་དོན་འགོག་པར་མིན་པར་བསྟན་པ་ལ་གསུམ།.

ས་བཅུ་པ་ལས།. སེམས་ཙམ་᩹་གསུངས་པའི་དགོངས་པ་བཤད་

པ།. ཕྱི་རོལ་དང་ནང་གི་སེམས་གཉིས་ཡོད་མེད་མཚུངས་པར་བསྟན་པ།.

ལང་ཀར་གཤེགས་པ་ལས་སེམས་ཙམ་དུ་གསུངས་པའི་དགོངས་པ་བཤད་

པའོ།།

དང་པོ།

ས་བཅུ་པ་ལས་སེམས་ཙམ་དུ་གསུངས་པའི་དགོངས་པ་བཤད་པ་ལ་གསུམ།

ཙམ་གྱི་སྒྲས་ཕྱི་རོལ་མི་འགོག་པ་ས་བཅུ་པའི་ལུང་གིས་བསྒྲུབ་པ།.

དོན་དེ་ཉིད་མདོ་གཞན་གྱིས་ཀྱང་བསྒྲུབ་པ།. ཙམ་གྱི་སྒྲས་སེམས་གཙོ་བོ་

ཉིད་དུ་བསྒྲུབ་པའོ།།

དང་པོ།

ཙམ་གྱི་སྒྲས་ཕྱི་རོལ་མི་འགོག་པ་ས་བཅུ་པའི་ལུང་གིས་བསྒྲུབ་པ་ནི། 

“གལ་ཏེ་དེ་ཁོ་ན་ཉིད་ལ་དཔྱོད་པའི་འཐད་པ་སྟེ་རིགས་པས་གྲུབ་པ་

དང་བྲལ་ཡང༌།. འཇིག་རྟེན་པའི་གནོད་པས་འཇིགས་ནས་ཁྱོད་ཀྱིས་ཀུན་

རྫོབ་ཁས་བླངས་ན་ནི།. ལུང་གི་གནོད་པས་འཇིགས་པས་སེམས་ཙམ་དུ་

ཡང་ཁས་བླང་དགོས་ཏེ།”.ས་བཅུ་པ་ལས།.“དེ་འདི་སྙམ་དུ་སེམས་ཏེ།.འདི་

ལྟར་ཁམས་གསུམ་པོ་འདི་ནི་སེམས་ཙམ་སྟེ།. ཞེས་གསུངས་པ་ལྟ་བུའོ་”ཞེ་

ན།

“བརྗོད་པ་རྒྱལ་བའི་གསུང་གི་ནོར་བུ་ཨནྡ་རྙིལ་ལས་སྦྱར་བའི་མདོ་

སྡེའི་ས་གཞི་བསྟར་བ་ལ།. ཨནྡ་རྙིལ་ཡིན་པ་དེ་མ་ཤེས་པར་རྣམ་པར་ཤེས་

པ་དངོས་པོར་སྨྲ་བའི་ཆུའི་རྣམ་པར་ཡོངས་སུ་འགྱུར་བར་འཁྲུལ་པ་ཁྱོད་ནི།.

རྣམ་པར་ཤེས་པ་དངོས་པོར་སྨྲ་བའི་ཆུ་ཙམ་ཞིག་བཅུ་བར་འདོད་པས།. རང་

གི་བློ་གྲོས་ཀྱི་བུམ་པ་སོ་མ་བཏང་བ་གཤལ་ཞིང་བསྙུགས་ནས་དུམ་བུ་རྣམ་

པ་བརྒྱར་ཀློག་པ་ན།. དེའི་རང་བཞིན་ཤེས་པ་རྣམས་ཀྱི་བཞད་གད་དུ་བྱ་བ་

ཉིད་དུ་འགྱུར་བར་བྱེད་པ་ཡིན་ནོ༑༑. མདོའ་ིདགོངས་པ་འདི་ནི་ཇི་ལྟར་ཁྱོད་

ཀྱི་བློ་ལ་སྣང་བ་དེ་ལྟར་མ་ཡིན་ནོ།།. ཡང་འདིར་མདོའ་ིདོན་ཅི་ཡིན་ཞེ་ན།.

དེའི་ཕྱིར་བཤད་པ།”

རྩ་བ།.མངོན་གྱུར་མངོན་ཕྱོགས་བྱང་ཆུབ་སེམས་དཔའ་ཡིས།།

སྲིད་གསུམ་རྣམ་ཤེས་ཙམ་དུ་གང་རྟོགས་པ།།

རྟག་བདག་བྱེད་པོ་བཀག་པ་རྟོགས་ཕྱིར་དེས།།

བྱེད་པ་པོ་ནི་སེམས་ཙམ་ཡིན་པར་རྟོགས།།

ས་དྲུག་པ་མངོན་དུ་གྱུར་པ་ཆོས་དབྱིངས་ལ་མངོན་དུ་ཕྱོགས་པའི་

བྱང་ཆུབ་ཐམས་ཅད་མཁྱེན་པᨑ་ཡེ་ཤེས་ལ་སེམས་པ་དེ་ལ་ཡོད་པས་བྱང་

ཆུབ་སེམས་དཔའ་ཡིས།. སྲིད་པ་ཁམས་གསུམ་རྣམ་ཤེས་སེམས་ཙམ་

དུ་རྟོགས་པར་གསུངས་པ་གང་ཡིན་པ་དེས་ནི།. “བདག་རྟག་པ་བྱེད་པ་པོ་

བཀག་ནས།. ཀུན་རྫོབ་སེམས་ཙམ་ཞིག་ཁོ་ན་བྱེད་པ་པོ་ཡིན་པར་རྟོགས་

པའི་ཕྱིར།. འཇིག་རྟེན་གྱི་བྱེད་པ་པོ་ནི་བྱང་སེམས་དེས་སེམས་ཙམ་ཞིག་

ཡིན་པར་རྟོགས་ཏེ།”

ས་བཅུ་པ་ལས།. “ལུགས་སུ་བྱུང་བའི་རྣམ་པར་རྟེན་ཅིང་འབྲེལ་བར་

འབྱུང་བ་ལ་རབ་ཏུ་རྟོག་གོ།. དེ་ལྟར་ན་སྡུག་བསྔལ་གྱི་ཕུང་པོ་སྡུག་བསྔལ་

གྱི་ལྗོན་པ་བྱེད་པ་པོ་དང༌།. ཚོར་བ་པོ་མེད་པ་འབའ་ཞིག་པོ་འདི་མངོན་པར་

འགྲུབ་པར་འགྱུར་རོ་སྙམ་མོ།.།དེ་འདི་སྙམ་དུ་སེམས་ཏེ།.བྱེད་པ་པོ་ལ་མངོན་

པར་ཞེན་པས་ལས་རྣམས་ཡོད་པར་གྱུར་ཏོ།. །གང་ན་བྱེད་པ་པོ་མེད་པ་དེ་

ན་དོན་དམ་པར་ལས་ཀྱང་མི་དམིགས་སྙམ་མོ།. །དེ་འདི་སྙམ་དུ་སེམས་ཏེ།.

ཁམས་གསུམ་པོ་འདི་ནི་སེམས་ཙམ་སྟེ།. སྲིད་པའི་ཡན་ལག་བཅུ་གཉིས་པོ་

གང་དག་དེ་བཞིན་གཤེགས་པས་རབ་ཏུ་ཕྱེ་སྟེ་བཀའ་སྩལ་པ་དེ་དག་ཐམས་

ཅད་ཀྱང་སེམས་གཅིག་ལ་བརྟེན་པ་དག་གོ།”.ཞེས་རྒྱ་ཆེར་གསུངས་སོ།།

མདོ་དེས་ནི་བྱེད་པ་པོ་དང་ཚོར་བ་པོ་མེད་པའི་འབའ་ཞིག་པ་འགྲུབ་

པ་དང༌།. སེམས་ཙམ་གྱི་དོན་བཤད་པ་ན་ཡན་ལག་བཅུ་གཉིས་སེམས་

གཅིག་ལ་བརྟེན་པར་གསུངས་པས།.མདོ་འདིའི་ཙམ་གྱི་སྒྲས་དོན་མི་འགོག་

པ་དང༌།.སེམས་ལས་གཞན་པའི་བྱེད་པ་པོ་འགོག་པ་ཡིན་ནོ།།

འདིའི་ཕྱོགས་སྔ་མ་ནི་ཐེག་བསྡུས་ལས།. དེ་ལ་ལུང་ནི་བཅོམ་ལྡན་

འདས་ཀྱིས་ས་བཅུ་པ་ལས།. “འདི་ལྟ་སྟེ།. ཁམས་གསུམ་པོ་འདི་ནི་སེམས་

ཙམ་མོ་ཞེས་པ་དང༌།.ཞེས་རྣམ་རིག་ཙམ་དུ་དཔོག་པ་ལ་ལུང་རིགས་གཉིས་

གསུངས་པའི་ལུང་དེ་ལ་མཛད་ཅིང༌།.ཉི་ཤུ་པའི་རང་འགྲེལ་ལས་ཀྱང༌།.ལུང་

དེ་དྲངས་ཤིང་སེམས་ཞེས་པ་མཚུངས་ལྡན་དང་བཅས་པ་ལ་དགོངས་ཤིང༌།.

ཙམ་སྨོས་པས་དོན་འགོག་པར་བཤད་དོ།།”.འདི་སྔར་ལྟར་འགོག་པ་ནི་སྔོན་

དུ་ལེགས་ལྡན་གྱིས་མཛད་ལ།.དེ་ནས་ཟླ་བས་ཀྱང་མཛད་དོ།།.

གཉིས་པ།

དོན་དེ་ཉིད་མདོ་གཞན་གྱིས་ཀྱང་བསྒྲུབ་པ་ནི།.

སེམས་ཙམ་གྱི་ཙམ་གྱི་སྒྲས་བྱེད་པ་པོ་གཞན་འགོག་པ་ས་བཅུ་པའི་

“དོན་དུ་བཤད་ནས།. དོན་འདི་ཉིད་མདོ་གཞན་གྱིས་ཀྱང་བསྟན་པའི་ཕྱིར་

བཤད་པ།”

རྩ་བ།.དེ་ཕྱིར་ᪧᨕ་ལྡན་བློ་ནི་འཕེལ་བྱའི་ཕྱིར།།

ལང་ཀར་གཤེགས་མདོ་དེ་ལས་ཀུན་མཁྱེན་གྱིས།།

མུ་སྟེགས་སྤོ་མཐོན་རི་འཇོམས་ངག་རང་བཞིན།།

.དབུ་མ་དགོངས་པ་རབ་གསལ།...

རྡོ་རྗེ་འདི་ནི་དགོངས་པ་བཅད་ཕྱིར་གསུངས།།

ཙམ་གྱི་སྒྲས་བྱེད་པ་པོ་གཞན་འགོག་པ་ས་བཅུ་པའི་དོན་ཡིན་པ་

དེའི་ཕྱིར།. དེ་ཁོ་ན་ཉིད་རྟོགས་ནུས་པའི་བློ་ལྡན་གྱི་བློ་ནི་འཕེལ་བར་བྱ་བའི་

ཕྱིར།. ལང་ཀར་གཤེགས་པའི་མདོ་དེ་ལས་ཀུན་མཁྱེན་གྱིས་མུ་སྟེགས་པའི་

རྒྱུད་ཀྱི་བདག་དང་གཙོ་བོ་སོགས་འཇིག་རྟེན་གྱི་བྱེད་པ་པོར་འདོད་པའི་

ལྟ་བ་ངན་པའི་རི་བོ་སྤོ་མཐོན་པོ་འཇོམས་པའི་ངག་གི་རང་བཞིན་གྱི་རྡོ་རྗེ་

འོག་ནས་འབྱུང་བ་འདི་ནི།. མདོ་གཞན་དུ་སེམས་ཙམ་ཞེས་གསུངས་པའི་

དགོངས་པ་གཅད་པའི་ཕྱིར་དུ་སྟོན་པས་གསུངས་སོ།།. རྡོ་རྗེ་ནི།. “གང་ཟག་

རྒྱུན་དང་ཕུང་པོ་དང༌།.དེ་བཞིན་རྐྱེན་དང་རྡུལ་དག་དང༌།.གཙོ་བོ་དབང་ཕྱུག་

བྱེད་པོ་རྣམས།.སེམས་ཙམ་དུ་ནི་ངས་བཤད་དོ༑༑”.ཞེས་ལང་ཀར་གཤེགས་

པ་ལས་གསུངས་ཏེ།. གང་ཟག་ནས་དབང་ཕྱུག་བྱེད་པ་པོར་སྨྲ་བ་རྣམས་ཀྱི་

བྱེད་པ་པོ་ནི།.དེ་རྣམས་མིན་གྱི་སེམས་ཙམ་ཞིག་བྱེད་པ་པོར་ང་སྨྲའོ།.།ཞེས་

གསུངས་སོ།།

“མདོ་འདིའི་དོན་དགྲོལ་བའི་ཕྱིར་བཤད་པ།”

རྩ་བ།.ཇི་བཞིན་རང་གི་བསྟན་བཅོས་དེ་དེ་ལས།།

མུ་སྟེགས་རྣམས་ཀྱིས་གང་ཟག་སོགས་དེ་དག.།

སྨྲས་པ་དེ་དག་བྱེད་པོར་མ་གཟིགས་ནས།.།

རྒྱལ་བས་སེམས་ཙམ་འཇིག་རྟེན་བྱེད་པོར་གསུངས།.།.

ཇི་བཞིན་ཏེ་ཇི་ལྟར་རང་རང་གི་བསྟན་བཅོས་ཀྱི་གྲུབ་པའི་᪱ཐའ་དེ་

དང་དེ་ལས།. མུ་སྟེགས་རྣམས་ཀྱིས་གང་ཟག་དང་སོགས་པས་རྒྱུན་དང་

ཕུང་པོ་སོགས་བྱེད་པ་པོར་སྨྲས་པ་དེ་དག་བྱེད་པ་པོར་མ་གཟིགས་ནས།.

རྒྱལ་བས་སེམས་ཙམ་ཞིག་འཇིག་རྟེན་གྱི་བྱེད་པ་པོར་གསུངས་སོ།།

རྩ་བར་“མུ་སྟེགས་རྣམས་ཀྱིས་ཞེས་པ་ནི་ཕལ་ཆེ་བ་ལ་བསམ་པ་སྟེ།

ཆོས་འདི་པ་སངས་རྒྱས་པ་དག་གིས་ཀྱང་གང་ཟག་དང༌།. རྒྱུན་ལ་

སོགས་པ་བྱེད་པ་པོར་བཏགས་པ་ཁོ་ནའོ།།.ཡང་ན་གང་ཟག་སོགས་བྱེད་པ་

པོར་རྟོག་པ་དེ་དག་ཀྱང་ཆོས་འདི་པ་སངས་རྒྱས་པ་མ་ཡིན་ཏེ།. མུ་སྟེགས་

ལྟར་སངས་རྒྱས་ཀྱི་བསྟན་པའི་དོན་ཕྱིན་ཅི་མ་ལོག་པར་མ་རྟོགས་པའི་ཕྱིར་

རོ།།.དེའི་ཕྱིར་མུ་སྟེགས་ཞེས་པ་ནི་ཁྱབ་པར་བྱེད་པའི་᫄ᨑᨵ་གོ།”

རིན་ཆེན་འཕྲེང་བ་ལས་ཀྱང༌།. གང་ཟག་ཕུང་པོར་སྨྲ་བ་ཡི།. །འཇིག་

རྟེན་གྲངས་ཅན་འུག་ཕྲུག་དང༌།. །གོས་མེད་བཅས་ལ་གལ་ཏེ་ཞིག . །ཡོད་

མེད་འདས་པ་སྨྲ་ན་དྲིས།. །དེ་ཕྱིར་སངས་རྒྱས་རྣམས་ཀྱིས་ནི།. །བསྟན་པ་

འཆི་མེད་ཡོད་མེད་ལས།. །འདས་པ་ཟབ་མོ་ཞེས་བསྟན་པ།. །ཆོས་ཀྱི་ཁུད་

པ་ཡིན་ཤེས་ᨹᨑས།།”. ཞེས་གང་ཟག་དང་ཕུང་པོ་᫊་སུ་ཡོད་པར་སྨྲ་བ་

སོགས་ལ་ཡོད་མེད་གཉིས་ཀྱི་མཐའ་དང་བྲལ་བ་སྨྲ་བར་སྣང་ན་དྲིས་ཤིག་

དང༌།. དེའི་དོན་བཤད་རྒྱུ་མི་འོང་ངོ༌།. །དེའི་ཕྱིར་བསྟན་པའི་དོན་ཡོད་མེད་

གཉིས་ཀྱི་མཐའ་དང་བྲལ་བ་ནི།. དམ་པའི་ཆོས་ཀྱི་ཁུད་པ་སྟེ་ཁྱད་པར་གྱི་

ཆོས་གཞན་ལ་མེད་པར་ཤེས་པར་གྱིས་ཤིག་ཅེས་གསུངས་སོ།།

“འཁོར་བ་འདི་ནི་ཐོག་མ་མེད་པས་འདིར་སྔར་ངན་རྟོག་ཅི་ཞིག་མ་

བྱུང་ཕྱིས་ཀྱང་ཅི་ཞིག་མི་འབྱུང་ཞིང༌།. འདི་ལྟར་ད་ལྟ་ཉིད་དུ་ཡང་སྤོང་བ་

དཀར་པོ་ལ་སོགས་པ་དག་ལ་ཕུང་པོ་ལ་སོགས་པ་རྫས་སུ་ཡོད་པ་བྱེད་པ་

པོ་ཉིད་དུ་སྟོན་པ་སྣང་ངོ༌།།”

འདི་ལ་དཔེ་ཁ་ཅིག་ལས།. “སྤྲོང་དཀར་པོ་ལ་སོགས་པ་”. ཞེས་ཀྱང་

བྱུང་ཞིང༌།.འགྲེལ་བཤད་ཀྱིས་འགྱུར་ལས།.“དགེ་སློང་སྐྱ་བསིང་ལ་སོགས་

པ་”ཞེས་བྱུང་ལ།. དེའི་དོན་གཅེར་པུ་བའི་དགེ་སློང་རྣམས་ལ་འཆད་དོ།།.

“སྤོང་བ་པ་”ནི་བསམ་གཏན་པའི་མིང་ཡིན་པས་བསམ་གཏན་པ་དཀར་པོ་

ཞེས་པའི་རང་སྡེ་ཕུང་པོ་རྫས་ཡོད་བྱེད་པ་པོར་སྨྲ་བ་ཞིག་གོ།

གསུམ་པ།

ཙམ་གྱི་སྒྲས་སེམས་གཙོ་བོ་ཉིད་དུ་བསྒྲུབ་པ་ནི།.

“དེ་ལྟར་ན་རེ་ཞིག་བྱེད་པ་པོ་སེམས་ལས་གཞན་པ་བཀག་པས།.

ཙམ་གྱི་སྒྲའི་དོན་བྱས་ཟིན་པའི་ཕྱིར་ཙམ་གྱི་སྒྲས་ཤེས་བྱ་ཕྱི་རོལ་གྱི་དོན་

འགོག་མི་ནུས་པར་བརྗོད་ནས།. བཤད་ཚུལ་དེ་ལས་རྣམ་པ་གཞན་སེམས་

གཙོ་བོར་གྱུར་པར་བཤད་པ་ལས་ཀྱང་ཕྱི་རོལ་འགོག་པ་མི་སྲིད་པར་བསྟན་

པའི་ཕྱིར་བཤད་པ།”

རྩ་བ།.དེ་ཉིད་རྒྱས་ལ་སངས་རྒྱས་བསྙད་ཇི་བཞིན།།

དེ་བཞིན་སེམས་ཙམ་གཙོར་གྱུར་འཇིག་རྟེན་ལ།།

མདོ་ལས་སེམས་ཙམ་ཞེས་གསུངས་གཟུགས་ནི་འདིར།།

འགོག་པ་དེ་ལྟར་མདོ་ཡི་དོན་མ་ཡིན།།.

“ཇི་ལྟར་དེ་ཁོ་ན་ཉིད་ལ་བློ་རྒྱས་པ་ལ་སངས་རྒྱས་ཞེས་བཤད་པ་

ན།ཚིག་སྔ་མ་སངས་ཞེས་པ་མི་མངོན་པར་བྱས་ནས་ཏེ་མི་མངོན་ཀྱང༌།.

སངས་རྒྱས་ཞེས་བསྙད་པ་ཡོད་པ་ཇི་ལྟ་བ་དེ་བཞིན་དུ།. གཟུགས་དང་

སེམས་གཉིས་ཀྱི་ནང་ནས་སེམས་ཙམ་ཞིག་གཙོ་བོར་གྱུར་པ་ལ་ཚིག་ཕྱི་

མ་གཙོ་བོར་གྱུར་པ་མི་མངོན་པ་བྱས་ནས།. མདོ་ལས་འཇིག་རྟེན་ལ་སྟེ་

ཁམས་གསུམ་ནི་སེམས་ཙམ་མོ་ཞེས་གསུངས་པར་ཤེས་པར་བྱའོ།. །དེའི་

ཕྱིར་སེམས་ཙམ་མོ་ཞེས་པ་འདིར་ནི་སྟེ་འདིས་ནི༑. གཟུགས་ལ་སོགས་པ་

རྣམས་ཁམས་གསུམ་འགྲུབ་པ་ལ་གཙོ་བོ་ཡིན་པ་སེལ་བར་བྱེད་ཀྱི།.སེམས་

ཙམ་ཞིག་ཁོ་ན་རང་བཞིན་གྱིས་གྲུབ་པ་ཡིན་གྱི་ཕྱི་རོལ་གྱི་གཟུགས་ནི་མེད་

དོ་ཞེས་འགོག་པ་དེ་ལྟར་འཆད་པ་ནི་མདོ་ཡི་དོན་མ་ཡིན་ནོ།།”

ས་བཅུ་པའི་“མདོའ་ིདོན་འདི་ནི་ཁོ་བོ་ཅག་གིས་ཇི་སྐད་དུ་བཤད་པ་

དེ་བཞིན་དུ་གདོན་མི་ཟ་བར་འདོད་པར་བྱའོ།།.ཁྱོད་ཀྱི་ལུགས་ལྟར་ན།”.

རྩ་བ།.གལ་ཏེ་འདི་དག་སེམས་ཙམ་ཞེས་མཁྱེན་ནས།།

དེ་ལས་གཟུགས་ཉིད་དགག་པར་མཛད་ན་ནི།།

སླར་ཡང་དེ་ལས་བདག་ཉིད་ཆེན་པོས་སེམས།།

གཏི་མུག་ལས་ལས་སྐྱེས་པར་ཅི་ཕྱིར་གསུངས།།

གལ་ཏེ་ཁམས་གསུམ་པོ་འདི་དག་རང་བཞིན་གྱིས་གྲུབ་པའི་སེམས་

ཙམ་མོ་ཞེས་མཁྱེན་ནས།. ས་བཅུ་པ་དེ་ལས་ᨑ་རོལ་གྱི་གཟུགས་ཉིད་

དགག་པར་མཛད་ན་ནི།. སླར་ཡང་ས་བཅུ་པ་དེ་ལས་བདག་ཉིད་ཆེན་པོ་

སངས་རྒྱས་ཀྱིས་སེམས་ཏེ་རྣམ་ཤེས་དེ་མ་རིག་པའི་རྐྱེན་གྱིས་འདུ་བྱེད།.

འདུ་བྱེད་ཀྱི་རྐྱེན་གྱིས་རྣམ་ཤེས་ཞེས་གཏི་མུག་མ་རིག་པ་དང༌།. འདུ་བྱེད་

ལས་གཉིས་ལས་སྐྱེས་པར་ཅིའི་ཕྱིར་གསུངས་པ་རིགས་ᩧᨓ་᪱ᨑ་ᨑᨵ་སོ།།

“ས་བཅུ་པའི་མདོ་དེ་ཉིད་ལས་རྣམ་ཤེས་མ་རིག་པ་དང་འདུ་བྱེད་ཀྱི་

འབྲས་བུར་གསུངས་ཀྱི།. རང་གི་མཚན་ཉིད་ཀྱིས་གྲུབ་པར་ནི་མ་གསུངས་

སོ།།”

རྟེན་བྱུང་དུ་ཡང་གསུངས་ལ་རང་གི་མཚན་ཉིད་ཀྱིས་གྲུབ་པར་ཡང་

གསུངས་ན་ནི་གསུང་བ་པོ་འཁྲུལ་ཟད་ལ་དེ་གཉིས་ཀ་རང་ལུགས་སུ་བཞེད་

པ་མི་སྲིད་པས།. གདུལ་བྱ་གཞན་བཀྲི་བའི་ཕྱིར་གཞན་ངོར་ཞལ་གྱིས་

᪠ཞེས་པར་ཤེས་པར་བྱའོ།།

གཉིས་ཀ་རང་ལུགས་སུ་མི་རུང་བ་ནི།. “གལ་ཏེ་རྣམ་པར་ཤེས་པ་

རང་གི་བདག་ཉིད་ཀྱིས་གྲུབ་པར་གྱུར་ན་ནི།.རྣམ་ཤེས་དེ་མ་རིག་པའམ་འདུ་

བྱེད་ལ་མི་ལྟོས་པར་འགྱུར་བ་ཞིག་ན།. ལྟོས་པ་ཡང་ཡིན་ཏེ།. དེའི་ཕྱིར་རང་

གི་བདག་ཉིད་ཀྱིས་གྲུབ་པ་ནི་མེད་དོ།. །དེའི་ཕྱིར་རྣམ་པ་ཐམས་ཅད་དུ་རྣམ་

པར་ཤེས་པ་ནི་རང་བཞིན་གྱིས་ཡོད་པ་མ་ཡིན་པ་ཁོ་ན་སྟེ།. རབ་རིབ་ཅན་

གྱིས་དམིགས་པའི་སྐྲ་ཤད་ལ་སོགས་པ་ལྟར།. ཕྱིན་ཅི་ལོག་གི་རྐྱེན་ཡོད་ན་

ཡོད་པའི་ཕྱིར་ལ།. དེ་ཁོ་ན་ལྟར་ཕྱིན་ཅི་ལོག་གི་རྐྱེན་མེད་ན་མེད་པའི་ཕྱིར་

སྙམ་དུ་བསམས་སོ།།”

ཕྱིན་ཅི་ལོག་མ་རིག་པའི་རྐྱེན་ཡོད་ན་རྣམ་ཤེས་ཡོད་པ་ནི།. རྟེན་

འབྲེལ་ལུགས་འབྱུང་གིས་བསྟན་ལ།. མ་རིག་པ་མེད་ན་རྣམ་ཤེས་ལྡོག་པ་ནི་

ལུགས་ལྡོག་གིས་བསྟན་པའི་མཐར།. “དེ་ལྟར་འདུ་བྱེད་དུ་གྱུར་པ་ཉེས་པ་

མང་པོའ་ིསྐྱོན་ཆགས་ཤིང་ངོ་བོ་ཉིད་མེད་པ་དང༌།. མ་སྐྱེས་པ་མ་འགགས་

པར་སོ་སོར་རྟོག་ན་ཞེས་རྒྱས་པར་གསུངས་ཏེ།. དེ་ལྟར་ན་སེམས་དང་

བཅས་པ་སུ་ཞིག་དེ་ཉིད་ལས་གསུངས་པའི་ལུང་མཐོང་ནས་རྣམ་ཤེས་རྫས་

སུ་ཡོད་པར་རྟོག་པར་བྱེད་དེ་མི་བྱེད་དོ༑༑. དེ་ལྟར་བྱེད་པ་ནི་ནང་གི་བདེན་

འཛིན་གྱི་གྲུབ་མཐས་བྱས་པར་འགྱུར་རོ།།”

རིགས་པ་དྲུག་ཅུ་པ་ལས་ཀྱང༌།. “འཇིག་རྟེན་མ་རིག་རྐྱེན་ཅན་དུ།. །.

གང་ཕྱིར་རྫོགས་པའི་སངས་རྒྱས་གསུང༌།།. དེ་ཡི་ཕྱིར་ན་འཇིག་རྟེན་འདི།. །.

རྣམ་རྟོག་ཡིན་ཞེས་ཅིས་མི་འཐད།.།མ་རིག་འགགས་པར་འགྱུར་ན་ནི།.།གང་

ཞིག་འགག་པར་འགྱུར་བ་དེ།. །མི་ཤེས་པ་ལས་ཀུན་བརྟགས་པར།. །ཇི་ལྟར་

བུར་ན་གསལ་མི་འགྱུར།།”. ཞེས་གསུངས་ཏེ།. རང་གི་ངོ་བོ་ཉིད་ཀྱིས་གྲུབ་

ན་གནས་ལུགས་སུ་གྲུབ་པར་གྱུར་ལ།. དེའི་ཚེ་འཁྲུལ་པ་ལོག་པ་ན་གསལ་

དུ་འགྲོ་དགོས་ཀྱི།.ལྡོག་པར་མི་འགྱུར་རོ།།.ཞེས་པའི་དོན་ནོ།།.“སེམས་གཙོ་

བོ་ཡིན་པ་དེ་ཉིད་བསྟན་པའི་ཕྱིར་བཤད་པ།”

རྩ་བ།.སེམས་ཉིད་ཀྱིས་ནི་སེམས་ཅན་འཇིག་རྟེན་དང༌།།

སྣོད་ཀྱི་འཇིག་རྟེན་ཤིན་ཏུ་སྣ་ཚོགས་འགོད།།

འགྲོ་བ་མ་ལུས་་ལས་སྐྱེས་པར་གསུངས།།

སེམས་སྤངས་ནས་ནི་ལས་ཀྱང་ཡོད་མ་ཡིན།།

“དེ་ལ་སེམས་ཅན་གྱི་འཇིག་རྟེན་ནི་རང་གི་སེམས་ཀྱིས་བསགས་

པའི་ལས་དང་ཉོན་མོངས་པས་བདག་གི་དངོས་པོ་རྙེད་པ་ཡིན་ལ།. སྣོད་ཀྱི་

འཇིག་རྟེན་ཤིན་ཏུ་སྣ་ཚོགས་པ་ནི་སེམས་ཅན་དེ་དག་ཁོ་ནའི་སེམས་ཉིད་

ཀྱིས་བསགས་པའི་ཐུན་མོང་བའི་ལས་ཀྱིས་འགོད་པ་སྟེ་སྐྱེད་དེ།. རླུང་གི་

དཀྱིལ་འཁོར་ནས་འོག་མིན་གྱི་སྣོད་ཀྱི་མཐར་ཐུག་པའོ།།”

“དེ་ལ་རྨ་བྱ་ལ་སོགས་པའི་མདོངས་ལ་སོགས་པ་སྣ་ཚོགས་པ་

ནི།སེམས་ཅན་དེ་རྣམས་ཁོ་ནའི་ལས་ཐུན་མོང་མ་ཡིན་པས་སྐྱེད་པའོ།།.པདྨ་

ལ་སོགས་པའི་འདབ་མ་དང་ཁ་དོག་སྣ་ཚོགས་པ་ནི།. སེམས་ཅན་གྱི་ཐུན་

མོང་གི་ལས་ཀྱིས་བསྐྱེད་པའོ།།. དེ་བཞིན་དུ་གཞན་ལའང་ཤེས་པར་བྱའོ།།.

“ཇི་སྐད་དུ།. སེམས་ཅན་ལས་ཀྱི་དབང་གིས་ནི།. །ནག་པོ་དུས་སུ་སྐྱེས་ཏེ་

དཔེར།. །སེམས་དམྱལ་མཐོ་རིས་འཇིག་རྟེན་དུ།. །མཚོན་དང་རིན་ཆེན་ཤིང་

བཞིན་ནོ།།”. ཞེས་གསུངས་སོ།. །འཇིག་རྟེན་གཉིས་ཐུན་མོང་གི་ལས་ཡིན་

མིན་གཉིས་ཀྱིས་བསྐྱེད་པ་ནི།. སེམས་ཙམ་གྱི་གཞུང་དུ་ཡང་བཤད་པས་

སེམས་ཙམ་གྱི་ལུགས་ལའང་སྣོད་ཀྱི་འཇིག་རྟེན་མེད་པ་མིན་ནོ།.།དེ་ལྟར་ན།

རྩ་བ།.འགྲོ་བ་མ་ལུས་་ལས་སྐྱེས་པར་གསུངས།།

སེམས་སྤངས་ནས་ནི་ལས་ཀྱང་ཡོད་མ་ཡིན།།

འགྲོ་བ་མ་ལུས་་ལས་སྐྱེས་པར་གསུངས་ཤིང༌།ᨎ. སེམས་སྤངས་

ནས་ནི་ལས་ཀྱང་ཡོད་པ་མ་ཡིན་ཏེ་སེམས་དང་བཅས་པ་ཁོ་ནས་ལས་

གསོག་པའི་ཕྱིར་ན་ལས་ཀྱང་སེམས་ལ་བརྟེན་པའོ།།

དེ་ལྟར་ན་ས་བཅུ་པར།. “བྱེད་པ་པོ་དང་ཚོར་བ་པོ་མེད་པ་ཞེས་

གསུངས་པ་ལ་བརྟེན་ནས།.ཙམ་གྱི་སྒྲས་བྱེད་པ་པོ་གཞན་འགོག་པར་བསྟན་

ལ།. ཡན་ལག་བཅུ་གཉིས་པོ་ཐམས་ཅད་ཀྱང་སེམས་གཅིག་ལ་བརྟེན་པར་

གསུངས་པ་ལ་བརྟེན་ནས།. ཙམ་གྱི་སྒྲས་སེམས་གཙོ་བོར་གྱུར་ར་བསྟན་

ཏེ།.བཤད་པ་སྔ་མ་དགག་ཕྱོགས་དང་ཕྱི་མ་སྒྲུབ་ཕྱོགས་ནས་ཡིན་ནོ།།”

“དེའི་ཕྱིར་འགྲོ་བ་རབ་ཏུ་འཇུག་པ་ལ་སེམས་ཉིད་གཙོ་བོའ་ིརྒྱུ་ཡིན་

གྱི༑.སེམས་ལས་གཞན་པ་ནི་གཙོ་བོའ་ིརྒྱུ་མིན་པས།.མདོ་ལས་སེམས་ཙམ་

ཞིག་གཙོ་བོར་གཞག་གི་གཟུགས་ནི་མ་ཡིན་ནོ།།

རྩ་བ།.གལ་ཏེ་གཟུགས་ཡོད་མོད་ཀྱི་དེ་ལ་ནི།།

སེམས་བཞིན་བྱེད་པ་པོ་ཉིད་ཡོད་མ་ཡིན།།

དེས་ན་སེམས་ལས་གཞན་པའི་བྱེད་པ་པོ།།

བཟློག་གི་གཟུགས་ནི་བཀག་པ་མ་ཡིན་ནོ།།.

གལ་ཏེ་གཟུགས་ཡོད་པར་འདོད་མོད་ཀྱི་སྟེ་ཀྱང་གཟུགས་དེ་ལ་

ནི་སེམས་བཞིན་དུ་འགྲོ་བའི་བྱེད་པ་པོ་ཉིད་ནི་ཡོད་པ་མ་ཡིན་ནོ།. །དེས་

ན་སེམས་ལས་གཞན་པའི་བྱེད་པ་པོར་ཟློག་པ་སྟེ་བཀག་གི།. ཕྱི་རོལ་གྱི་

གཟུགས་ནི་བཀག་པ་མ་ཡིན་ནོ༑༑

འདི་ན་གྲངས་ཅན་སོགས་“ཁ་ཅིག་ནི་གཙོ་བོ་ལ་སོགས་པ་བྱེད་

པ་པོ་དང༌།. སངས་རྒྱས་པ་ཁ་ཅིག་གིས་ནི་སེམས་བྱེད་པ་པོར་འདོད་ལ།.

གཟུགས་བྱེད་པ་པོ་མིན་པ་ལ་ནི་རྩོད་པ་མེད་དོ།. །དེའི་ཕྱིར་གཙོ་བོ་ལ་

སོགས་པ་གཞན་གྱིས་བྱེད་པ་པོར་དོགས་པ་སྟེ་᪠རྟགས་པར་བྱས་པ།. བྱེད་

པ་པོ་དེའི་མཚན་ཉིད་མེད་པ་གཙོ་བོ་ལ་སོགས་པ་ཁོ་ན་བསལ་བར་བྱ་བའི་

ཕྱིར།. ཐ་སྙད་དུ་བྱེད་པ་པོ་ཉིད་དུ་ནུས་པར་མཐོང་བས།. སེམས་ཙམ་ཞིག་

བྱེད་པ་པོར་བརྗོད་པ་ན་གཙོ་བོ་ལ་སོགས་པ་བྱེད་པ་པོ་ཡིན་པ་བསལ་

ནས།. གཙོ་བོ་ལ་སོགས་པ་ཡུལ་བཏོན་པའི་རྩོད་པའི་གནས་ཀྱི་ཡུལ་གནོན་

ནོ་ཞེས་བྱ་བར་རིགས་ཏེ།. ཡུལ་གཅིག་ལ་དབང་བྱེད་པར་འདོད་པའི་རྒྱལ་

པོ་གཉིས་ཀྱི་ནང་ནས་འགྲན་ཟླ་གཅིག་བཏོན་ནས།. གཏོན་པ་རང་གི་ཡུལ་

འཐོབ་ཅིང་གཉིས་ཀ་ལ་ཉེ་བར་མཁོ་བའི་ཕྱིར་སྐྱེ་བོ་ཕལ་པ་ལ་གནོད་པ་མེད་

པ་ལྟར་དེ་བཞིན་དུ་འདིར་ཡང་གཉིས་ཀ་ལ་ཉེ་བར་མཁོ་བའི་ཕྱིར།.གཟུགས་

ལ་གནོད་པ་མེད་པས་གཟུགས་ཡོད་པ་ཁོ་ན་ཡིན་ནོ་ཞེས་བྱ་བར་ངེས་པར་

བྱའོ།།”

གཉིས་པ།

ཕྱི་རོལ་དང་ནང་གི་སེམས་གཉིས་ཡོད་མེད་མཚུངས་པར་བསྟན་པ་ནི།.

དེ་ཕྱིར་དེ་ལྟར་སྔར་ཇི་སྐད་བསྟན་པའི་ཚུལ་གྱིས།

རྩ་བ།.འཇིག་རྟེན་པ་ཡི་དེ་ཉིད་ལ་གནས་ལ།།

ཕུང་པོ་འཇིག་རྟེན་གྲགས་ཏེ་ལྔ་ཆར་ཡོད།།

དེ་ཉིད་ཡེ་ཤེས་འཆར་བར་འདོད་པ་ན།།

རྣལ་འབྱོར་པ་ལ་དེ་ལྔ་འབྱུང་མི་འགྱུར།།.

འཇིག་རྟེན་པ་ཡི་དེ་ཉིད་དེ་རྣམ་གཞག་ལ་གནས་པ་ལ་ཕྱི་རོལ་གྱི་

.དབུ་མ་དགོངས་པ་རབ་གསལ།...

གཟུགས་ཀྱི་ཕུང་པོ་ལ་སོགས་པ་རྣམས་འཇིག་རྟེན་ལ་གྲགས་ཏེ་ཕུང་པོ་ལྔ་

ཆར་ཡོད་ལ།. དེ་ཁོ་ན་ཉིད་མངོན་སུམ་དུ་རྟོགས་པའི་ཡེ་ཤེས་འཆར་བར་

འདོད་པ་ན་རྣལ་འབྱོར་པ་མཉམ་པར་གཞག་པ་ལ་དེའི་ངོར་ཕུང་པོ་དེ་ལྔ་

འབྱུང་བར་མི་འགྱུར་རོ།།

“གང་གི་ཕྱིར་དེ་ལྟ་ཡིན་པ་དེའི་ཕྱིར།”

རྩ་བ།.གཟུགས་མེད་ན་ནི་སེམས་ཡོད་མ་འཛིན་ཅིགᨎ

སེམས་ཡོད་ཉིད་ནའང་གཟུགས་མེད་མ་འཛིན་ཅིགᨎ

ཕྱི་རོལ་གྱི་གཟུགས་མེད་པར་འདོད་ན་ནི་སེམས་ཡོད་པར་མ་འཛིན་

ཅིག .ནང་གི་སེམས་ཡོད་པར་འདོད་པ་ཉིད་ཡིན་ནའང་ཕྱི་རོལ་གྱི་གཟུགས་

མེད་པར་མ་འཛིན་ཅིག . “གང་གི་ཚེ་བཏགས་དོན་འཚོལ་བའི་འཐད་པས་

དཔྱད་པ་ན་ཕྱིའི་གཟུགས་མེད་པར་རྟོག་ན་ནི་དེའི་ཚེ་ཕྱི་ནང་གཉིས་ཀའི་

ཡོད་པ་འཐད་པས་འགྲུབ་པ་དང་བྲལ་བའི་ཕྱིར་ནང་གི་སེམས་མེད་པར་ཡང་

རྟོགས་པར་བྱ་དགོས་ལ།. ཡང་གང་གི་ཚེ་སེམས་ཡོད་པ་ཉིད་དུ་རྟོག་ན་ནི་

དེའི་ཚེ་གཟུགས་ཀྱང་རྟོགས་པར་བྱ་དགོས་ཏེ་གཉིས་ཀ་ཡང་འཇིག་རྟེན་ལ་

གྲགས་པའི་ཕྱིར་རོ།།”

འདིར་སེམས་ཙམ་པས་གཟུགས་དང་སེམས་གཉིས་ལ་ཡོད་མེད་ཀྱི་

ཁྱད་པར་འདོད་པར་བཤད་པའི་གཟུགས་མེད་པ་ནི་ཕྱི་རོལ་གྱི་གཟུགས་

མེད་པ་ཡིན་ཏེ།

“ཕྱི་གཟུང་མེད་པར་རང་གི་ས་བོན་ལས།. སྔོ་སོགས་སྣང་ཉིད་འབྱུང་

བར།”. ཞེས་གསུངས་ཤིང་དེའི་འགྲེལ་པ་ལས་ཀྱང༌།. “སྔོན་པོ་ལ་སོགས་

པའི་ཕྱི་རོལ་གྱི་གཟུགས་མེད་པར་”ཞེས་གཟུགས་མེད་པའི་དགག་བྱ་ལ་

ཕྱི་རོལ་གྱི་ཁྱད་པར་སྨོས་ཤིང༌།. ཡང་འགྲེལ་པ་ལས།. “ཙམ་གྱི་སྒྲས་ཤེས་

བྱ་འགོག་པ་མི་ནུས་པར་བརྗོད་ནས་རྣམ་པ་གཞན་དུ་བཤད་པ་ལས་ཀྱང་

ཕྱི་རོལ་འགོག་པ་མི་སྲིད་པར་བསྟན་པའི་ཕྱིར་བཤད་པ།”. ཞེས་གཟུགས་

འགོག་པ་མདོའ་ིདོན་མིན་པར་གསུངས་པའི་གཟུགས་འགོག་པ་ཕྱི་རོལ་

འགོག་པ་ལ་བཤད་པའི་ཕྱིར་རོ།།

དེ་ལྟ་མ་ཡིན་པར་ཚིག་ཟིན་ཙམ་ལ་བྱེད་ན་“ཙམ་གྱི་སྒྲས་ཤེས་བྱ་

འགོག་མི་ནུས་པ་བརྗོད་ནས།”. ཞེས་གསུངས་པས་སེམས་ཙམ་པས་ཙམ་

གྱི་སྒྲས་སེམས་ཀྱི་ཤེས་བྱ་བཀག་པར་འདོད་དོ་ཞེས་ཀྱང་᪠རྗོད་པར་བྱའོ།།

གལ་ཏེ་སེམས་ཙམ་པས་གཟུགས་ཅན་ཁས་མི་ལེན་ན་སེམས་ཙམ་

པ་ཀུན་གཞི་སྒྲུབ་པའི་རིགས་པ་བསྟན་པ་ན།. ཐེག་བསྡུས་ལས།༢༣. “ཉིང་

མཚམས་སྦྱོར་བ་སྦྲེ་ཟིན་པ་རྣམས་ཀྱི་དབང་པོ་གཟུགས་ཅན་འཛིན་པར་

བྱེད་པ་ཡང་དེ་ལས་གཞན་རྣམ་པར་སྨིན་པའི་རྣམ་པར་ཤེས་པ་མེད་པར་མི་

འཐད་དེ་”ཞེས་དང།

“རྣམ་པར་ཤེས་པ་དང་མིང་དང་གཟུགས་གདུང་ཁྱིམ་ལྟར་གཅིག་ལ་

གཅིག་བརྟེན་པའི་ཚུལ་གྱིས་འཇུག་པ་གང་ཡིན་པ་དེ་ཡང་རྣམ་པར་སྨིན་

པའི་རྣམ་པར་ཤེས་པ་མེད་ན་མི་རུང་ངོ༌།།”. ཞེས་གསུངས་པ་རྣམས་འགལ་

བ་ཁོ་ནར་འགྱུར་ཏེ་གཟུགས་ཅན་གྱི་ཆོས་ཁས་བླངས་ན་ཕྱི་རོལ་ཁས་ལེན་

དགོས་པར་འདོད་པའི་ཕྱིར་རོ༑༑

དེས་ན་རྣམ་པར་ཤེས་པའི་རྐྱེན་གྱིས་མིང་གཟུགས་སྐྱེ་བ་སོགས་

ཁས་ལེན་ཀྱང་ཕྱི་རོལ་ཁས་ལེན་མི་དགོས་པར་འདོད་པ་ལ་བཟློག་ནས་སྨྲ་

བར་མི་བྱ་སྟེ།

སེམས་ཙམ་གྱི་ཐུན་མོང་མ་ཡིན་པའི་རྣམ་གཞག་སྟོན་པ་ན་དེ་ལྟར་

བཤད་པ་ཤིན་ཏུ་མང་ངོ༌།།

“ལུང་ལས་ཀྱང་ཕྱི་རོལ་གྱི་དོན་དང་ནང་གི་ཤེས་པ་ཡོད་མེད་

མཚུངས་པ་དེ་ལྟར་རྟོགས་པར་བྱ་སྟེ།”.འདི་ལྟར།.

རྩ་བ།.དེ་དག་ཤེས་རབ་ཚུལ་མདོར་སངས་རྒྱས་ཀྱིས།།

མཚུངས་པར་སྤངས་ཤིང་མངོན་པའི་ཆོས་ལས་གསུངས།།

གཟུགས་ལ་སོགས་པའི་ཕུང་པᨕ་ལྔ་པོ་དེ་དག་ནི་ཤེས་རབ་ཀྱི་ཕ་

རོལ་ཏུ་ཕྱིན་པའི་ཚུལ་གྱི་མདོར་ནི་སངས་རྒྱས་ཀྱིས་ལྔ་ཆར་ཡང་མཚུངས་

པར་རང་᪠ཞིན་གྱིས་གྲུབ་པ་སྤངས་ཤིང་སྟེ་བཀག་པ་ཡིན་ཏེ།. “རབ་འབྱོར་

གཟུགས་ནི་རང་བཞིན་གྱིས་སྟོང་ངོ་ཞེས་བྱ་བ་ནས་རྣམ་པར་ཤེས་པ་ནི་རང་

བཞིན་གྱིས་སྟོང་ངོ༌།།”



སེམས་བསྐྱེད་དྲུག་པ།

123

ཞེས་གསུངས་པའི་ཕྱིར་རོ།. །ཆོས་མངོན་པ་ལས་ནི་ལྔ་ཆར་ཡང་རང་

དང་སྤྱིའི་མཚན་ཉིད་ལ་སོགས་པའི་སྒོ་ནས་མཚུངས་པར་གསུངས་སོ།།”.

“ེ᩶འི་ཕྱིར་”ཕ་རོལ་གྱིས་ནི་སྔར་བཤད་པ་“དེ་ལྟར་”ཕྱི་རོལ་དང་སེམས་

གཉིས་དོན་དམ་པར་མེད་མཉམ་དང༌།. ཀུན་རྫོབ་ཏུ་ཡོད་མཉམ་དུ་“ལུང་དང་

རིགས་པས་གྲུབ་པའི།”

རྩ་བ།.བདེན་གཉིས་རིམ་པ་འདི་དག་བཤིག་ནས་ཀྱང༌།།

ཁྱོད་ཀྱི་རྫས་ནི་བཀག་པས་འགྲུབ་མི་འགྱུར།།

བདེན་གཉིས་ཀྱི་རིམ་པ་འདི་དག་བཤིག་པར་འགྱུར་རོ།།”. དེ་ལྟར་

“བཤིག་ནས་ཀྱང་སེམས་ཙམ་པ་ཁྱོད་ཀྱི་གཞན་དབང་རྫས་སུ་གྲུབ་པ་ནི་

འགྲུབ་པར་མི་འགྱུར་རོ།. །ཅིའི་ཕྱིར་ཞེ་ན།. གང་གི་ཕྱིར་སྔར་གཞན་དབང་

རྫས་སུ་གྲུབ་པ་ལན་དུ་མར་བཀག་པ་དེའི་ཕྱིར།. ཁྱོད་ཀྱི་ངལ་བ་དོན་མེད་

པར་འགྱུར་རོ།།”

རྩ་བ།.དེ་ཕྱིར་དེ་ལྟའི་རིམ་པས་དངོས་གདོད་ནས།།

དེ་ཉིད་མ་སྐྱེས་འཇིག་རྟེན་སྐྱེས་རིག་བྱ།།.



124

.དབུ་མ་དགོངས་པ་རབ་གསལ།...

བདེན་གཉིས་ཀྱི་རིམ་པ་མི་འཇིག་པ་ལ་དོན་དམ་པར་མེད་ཅིང་ཐ་

སྙད་དུ་ཡོད་པར་འདོད་དགོས་པ་དེའི་ཕྱིར།. སྔར་བཤད་པ་དེ་ལྟ་བུའི་རིམ་

པས་དངོས་པོ་རྣམས་གདོད་མ་ནས་དེ་ཁོ་ན་ཉིད་དུ་᪱་སྐྱེས་ཤིང༌།. འཇིག་

རྟེན་གྱི་ཐ་སྙད་དུ་སྐྱེས་པར་རིག་པར་བྱའོ་ཞེས་གསུངས་ཏེ།.འདིས་ནི་དངོས་

པོ་རྣམས་མ་སྐྱེས་པ་དོན་དམ་དང༌།. སྐྱེས་པ་ཐ་སྙད་དུ་ཁས་བླང་བར་སྟོན་

པས་དགག་བྱ་ལ་ཁྱད་པར་ᩏᨓ་་སྦྱར་བར་བྱའོ།།

གསུམ་པ།

ལང་ཀར་གཤེགས་པ་ལས་སེམས་ཙམ་དུ་གསུངས་པའི་དགོངས་པ་བཤད་པ་ལ་གཉིས།.

ཕྱི་རོལ་མེད་པའི་སེམས་ཙམ་དུ་གསུངས་པ་དྲང་དོན་དུ་བསྟན་པ།.

མདོའ་ིདྲང་ངེས་ཀྱི་དོན་རྟོགས་པའི་ཐབས་བསྟན་པའོ།།

དང་པོ།

ཕྱི་རོལ་མེད་པའི་སེམས་ཙམ་དུ་གསུངས་པ་དྲང་དོན་དུ་བསྟན་པ་ལ་གཉིས།

᩼ᩏ་᩶ᨕ᪄་᩹་ལུང་གིས་བསྟན་པ།.རིགས་པས་བསྟན་པའོ།།

དང་པོ།

དྲང་དོན་དུ་ལུང་གིས་བསྟན་པ་ལ་གཉིས།.

དངོས་ཀྱི་དོན་དང༌།. དེ་འདྲ་བའི་མདོ་གཞན་ཡང་དྲང་དོན་དུ་བསྟན་

པའོ།།

དང་པོ།

དངོས་ཀྱི་དོན་ནི།.

གལ་ཏེ་ཡང་ས་བཅུ་པའི་མདོའ་ིདོན་᩶ᨓ་ᩮ་᪠᩶་᪱ᨕ᩶་ᨑᨎ. ᩶ᨓ་ᩮ་᪄་

ᩏ་ᩏ་ᨵᫍ᪄་ᩏ་ᨙ་ᨵᨓᨵ་་ᨎ. “ཕྱི་རོལ་སྣང་བ་ཡོད་མེད་དེ།།.

སེམས་ནི་སྣ་ཚོགས་རྣམས་སུ་སྣང༌།. །ལུས་དང་ལོངས་སྤྱོད་གནས་འདྲ་བ།།.

སེམས་ཙམ་དུ་ནི་ངས་བཤད་དོ།།”.ཞེས་གསུངས་སོ།།

“དེ་ལ་ལུས་ནི་མིག་ལ་སོགས་པའི་སྐྱེ་མཆེད་གཟུགས་ཅན་རྣམས་

སོ༑. ༑ལོངས་སྤྱོད་ནི་གཟུགས་སྒྲ་སོགས་ཡུལ་ལྔའོ།. །གནས་ནᨑ་སྣོད་ཀྱི་

འཇིག་རྟེན་ནོ༑. ༑སེམས་ལས་ལོགས་ཤིག་ན་ཕྱི་རོལ་ཡོད་པ་མ་ཡིན་པའི་

ཕྱིར།. །རྣམ་པར་ཤེས་པ་ཙམ་ཞིག་ཁོ་ན་ལུས་དང་ལོངས་སྤྱོད་དང་གནས་

སུ་སྣང་བ་སྐྱེ་བ་ན་ཡུལ་གྱི་དངོས་པོར་གནས་པ་ལུས་རང་ལ་སོགས་པ་རྣམ་

པར་ཤེས་པ་ལས་ཐ་དད་པ་ཕྱི་རོལ་ལྟ་བུར་མངོན་པ་ཡིན་ནོ།. །དེའི་ཕྱིར་

ཁམས་གསུམ་པོ་ནི་སེམས་ཙམ་ཡིན་ནོ་ཞེ་ན།”

“མདོ་འདི་ཡང་དགོངས་པ་ཅན་ཉིད་དུ་བརྗོད་པའི་ཕྱིར་བཤད་པ།”

རྩ་བ།.མདོ་སྡེ་གང་ལས་ཕྱི་རོལ་སྣང་ཡོད་མིན།།



126

.དབུ་མ་དགོངས་པ་རབ་གསལ།...

སེམས་ནི་སྣ་ཚོགས་སྣང་ངོ་ཞེས་གསུངས་པ།།.

“དེའི་དགོངས་པ་ནི་འདི་ཡིན་ཏེ།”

རྩ་བ།.གཟུགས་ལ་ཤིན་ཏུ་ཆགས་གང་དེ་དག་ལ།།

གཟུགས་བཟློག་པ་སྟེ་དེ་ཡང་དྲང་དོན་ཉིད།།.
“གང་དག་གཟུགས་ལ་ཤིན་ཏུ་ཆགས་པའི་རྐྱེན་ཅན་གྱི་རྫས་སུ་

ཆགས་པ་དང༌།. ཁོང་ཁྲོ་བ་དང་ང་རྒྱལ་ལ་སོགས་པ་རྣམས་ཀྱིས་འཇུག་

པ་རང་དབང་མེད་པར་བྱས་པར་འགྱུར་ཞིང༌།. དེ་ལ་མངོན་པར་ཞེན་པས་

དེ་དག་སྡིག་པ་ཆེན་པོ་དང་སྦྱོར་ལ་བསོད་ནམས་དང་ཡེ་ཤེས་ཀྱི་ཚོགས་

བསགས་པ་ལས་ཉམས་པར་འགྱུར་བ་དེ་དག་ལ་བཅོམ་ལྡན་འདས་ཀྱིས་

གཟུགས་ཀྱི་རྐྱེན་ཅན་གྱི་ཉོན་མོངས་པ་བཟློག་པའི་ཕྱིར།. ཆགས་པ་ཅན་

དག་ལ་ཕྱི་རོལ་གྱི་ཡུལ་ལ་ཆགས་པ་འཇོམས་པའི་ཀེང་རུས་ལྟར།. དེ་ལྟ་

བུར་གྱུར་པ་མ་ཡིན་ཡང་དེ་ལྟ་བུ་ཉིད་དུ་སེམས་ཙམ་ཉིད་བསྟན་པ་ཡིན་ནོ་

ཞེས་བྱ་བར་ཤེས་པར་བྱའོ།།”

རྩ་བ།.་་་་་་་་་་་་་་་་་་་་་་་ཡང་དྲང་དོན་ཉིད།།

“ཡང་ᩏ་འདི་དྲང་བའི་དོན་ཉིད་ཡིན་གྱི་ངེས་དོན་ནི་མ་ཡིན་ནོ་ཞེས་

བྱ་བ་དེ་ལྟར་གང་ལས་ངེས་ཤེ་ན།”

རྩ་བ།.འདི་ནི་སྟོན་པས་དྲང་དོན་ཉིད་གསུངས་ཤིང༌།།

འདི་ནི་དྲང་དོན་ཉིད་དུ་རིགས་པས་འཐད།།

ཕྱི་རོལ་མེད་པར་སེམས་ཙམ་མོ་ཞེས་གསུངས་པ་འདི་ནི།. སྟོན་པས་

དྲང་དོན་ཉིད་དུ་གསུངས་པས་ལུང་ལས་དྲང་དོན་དུ་འགྲུབ་ལ།. མདོ་འདི་ནི་

དྲང་དོན་ཉིད་དུ་རིགས་པས་ཀྱང་འཐད་པ་སྟེ་འགྲུབ་བོ།།

“དེ་ལྟར་ཕྱི་རོལ་སྣང་བ་ཡོད་མེད་དེ།།”. ཞེས་པ་རྣམས་ཀྱིས་སེམས་

ཙམ་དུ་བསྟན་པའི་ཙམ་གྱི་སྒྲས་ནི་ས་བཅུ་པའི་མདོ་ལས་བཤད་པ་ལྟར་ཕྱི་

རོལ་མི་འགོག་བྱེད་པ་པོ་གཞན་འགོག་ཅེས་སློབ་དཔོན་འདིས་མི་འཆད་ཀྱི།.

དེ་ལ་ནི་ཙམ་གྱི་སྒྲས་ཕྱི་རོལ་འགོག་ཀྱང་མདོ་དེ་དྲང་དོན་ནོ་ཞེས་འགྲེལ་ལོ།།

སློབ་དཔོན་ཆེན་པོ་ལེགས་ལྡན་གྱིས་ནི་མདོ་དེས་ཀྱང་སེམས་ལུས་

དང༌།. ལོངས་སྤྱོད་དང་གནས་དང་འདྲ་བ་སྟེ་དེའི་རྣམ་པ་གྲིབ་མ་ལྟ་བུས་ཁ་

བསྒྱུར་བར་སྐྱེ་བ་ལ་འཆད་ཅིང་ཕྱི་རོལ་ཡོད་མིན་གྱིས་ཀྱང་བློས་རྣམ་མེད་

དུ་མཐོང་བ་འགོག་པར་བཞེད་པས་ཙམ་གྱི་སྒྲས་ཕྱི་རོལ་འགོག་པ་མིན་པར་

འཆད་དོ།།

གཉིས་པ།

དེ་འདྲ་བའི་མདོ་གཞན་ཡང་དྲང་དོན་དུ་བསྟན་པ་ནི།.

“ཕྱི་རོལ་སྣང་བ་ཡོད་མེད་དེ།. །ཞེས་སོགས་ཀྱིས་ཕྱི་རོལ་མེད་པར་

སེམས་ཙམ་ཞིག་ཡོད་པར་བསྟན་པ་“དྲང་དོན་ཡིན་པ་འབའ་ཞིག་ཏུ་མ་ཟད་

ཀྱི།”.

རྩ་བ།.རྣམ་པ་དེ་ལྟའི་འདོ་སྡེ་གཞན་ཡང་ནི།།

དྲང་དོན་ཉིད་དུ་ལུང་འདིས་གསལ་བར་བྱེད།།

སྔར་བཤད་པ་རྣམ་པ་དེ་ལྟ་བུའི་མདོ་སྡེ་སེམས་ཙམ་པ་རྣམས་ཀྱིས་

ངེས་དོན་དུ་ཁས་བླངས་པ་ལས།.གཞན་ཡང་ནི་དྲང་དོན་ཉིད་དུ་འཆད་འགྱུར་

གྱི་ལུང་འདིས་གསལ་བར་བྱེད་དོ།།

“རྣམ་པ་དེ་ལྟ་བུའི་མདོ་སྡེ་དེ་ཡང་གང་ཡིན་ཞེ་ན།. དགོངས་པ་ངེས་

འགྲེལ་ལས་ངོ་བོ་ཉེད་གསུམ་བསྟན་པ་ལས།. ཀུན་བརྟᨵ་པ་མེད་པ་དᩏ༌།.

གཞན་གྱི་དབང་ཡོད་པ་དང༌།”. དེ་བཞིན་དུ།. “ལེན་པའི་རྣམ་པར་ཤེས་པ་

ཟབ་ཅིང་ཕྲ།.།ས་བོན་ཐམས་ཅད་ཆུ་ཡི་རྒྱུན་ལྟར་འབབ།.།བདག་ཏུ་རྟོག་པར་

འགྱུར་ན་མི་རུང་ཞེས།.།བྱིས་པ་རྣམས་ལ་ངས་ནི་དེ་མ་བསྟན།།”.ཞེས་བྱ་བ་

ལ་སོགས་པ་སྟེ།.ཞེས་འགྲེལ་པར་གསུངས་སོ།།

དེ་ལ་མདོ་དེར་ཀུན་བརྟགས་རང་གི་མཚན་ཉིད་ཀྱིས་མེད་པ་དང༌།.

གཞན་དབང་རང་གི་མཚན་ཉིད་ཀྱིས་ཡོད་པའི་ཡོད་མེད་ཀྱི་ཁྱད་པར་ཕྱེའོ།།.

བདག་གཉིས་སུ་ཀུན་བརྟགས་པ་ལྟ་བུ་དང༌།. ཆོས་རྣམས་ལ་ངོ་བོ་དང་ཁྱད་

པར་དུ་བཏགས་པ་རང་གི་མཚན་ཉིད་ཀྱིས་གྲུབ་པ་ནི།. དེའི་ལུགས་ཀྱིས་

ཤེས་བྱ་ལ་མི་སྲིད་ཀྱང་ངོ་བོ་དང་ཁྱད་པར་དུ་བཏགས་པའི་ཀུན་བརྟགས་དུ་

མ་ཞིག་ནི་གཞི་གྲུབ་པ་ཡིན་ནོ།།

མདོ་དེར་གཞན་དབང་དང་ཡོངས་གྲུབ་གཉིས་ཀ་རང་གི་མཚན་

ཉིད་ཀྱིས་གྲུབ་པར་གསུངས་ཀྱང༌།. འགྲེལ་པར་གཞན་དབང་ཙམ་ལས་མ་

གསུངས་པ་ནི་དབུ་སེམས་བདེན་པར་ཡོད་མེད་རྩོད་པའི་གཞིའི་གཙོ་བོ་ནི་

གཞན་དབང་ཡིན་ཏེ་ཀུན་བརྟགས་འདོགས་པའི་གཞི་ཡང་གཞན་དབང་ཡིན་

ལ།.ཡོངས་གྲུབ་ཀྱང་གཞན་དབང་ལ་བརྟེན་ནས་བཞག་དགོས་པའི་ཕྱིར་རོ།།.

དེ་ལྟར་ཕྱེ་བ་ཡང་ལུགས་འདིས་དྲང་དོན་᩹་འཆད་དོ།།

ཡང་མདོ་དེར་“ལེན་པའི་རྣམ་པར་ཤེས་པ་”ཞེས་སོགས་ཀྱིས་རྣམ་

ཤེས་ཚོགས་བརྒྱད་དུ་གསུངས་པའི་འཇུག་ཤེས་དྲུག་ལས་ངོ་བོ་ཐ་དད་པའི་

ཀུན་གཞི་རྣམ་ཤེས་གསུངས་པ་ཡང་འདིར་དྲང་དོན་དུ་འཆད་དᨓ།།. ཀུན་ᨵཞི་

རྣམ་ཤེས་མེད་ན་ནི་ཉོན་ཡིད་ཀྱང་གཞག་ཏུ་མེད་པ་ཡིན་ནོ།།. ལ་སོགས་

པའི་སྒྲས་བསྡུས་པ་ལ་མདོ་དེར་ཕྱི་རོལ་བཀག་པ་དང༌།. མཐར་ཐུག་ཐེག་པ་

གསུམ་དུ་བཤད་པ་གཉིས་ཏེ༑. འདིར་དྲང་དོན་དུ་འགྲེལ་དགོས་པ་བཞི་ཡོད་

དོ།. །འདི་རྣམས་ལ་གོ་བ་མཐའ་ཆོད་པར་མ་ཆགས་ན་སྤྱིར་དབུ་སེམས་དང་

ཁྱད་པར་དུ་ལུགས་འདིའི་གནད་ཐུན་མོང་མ་ཡིན་པ་རྣམས་མི་ཤེས་པར་

མཐོང་ནས་དྲང་ངེས་རྣམ་པར་འབྱེད་པར་ཞིབ་ཏུ་བཤད་དོ།།

དགོངས་འགྲེལ་ལས་ཚིག་གང་གིས་ཕྱི་རོལ་མེད་པར་བསྟན་པ་

ནི།. ཐེག་བསྡུས་ལས།. “བཅོམ་ལྡན་འདས་ཏིང་ངེ་འཛིན་གྱི་སྤྱོད་ཡུལ་གྱི་.

གཟུགས་བརྙན་དེ་ཅི་སེམས་དེ་ལས་ཐ་དད་པ་ཞེས་བགྱིའམ།. ཐ་དད་པ་མ་



130

.དབུ་མ་དགོངས་པ་རབ་གསལ།...

ལགས་པ་ཞེས་བགྱི།.བཅོམ་ལྡན་འདས་ཀྱིས་བཀའ་བསྩལ་པ།.བྱམས་པ་ཐ་

དད་པ་མ་ཡིན་ཞེས་བྱའོ།. །དེ་ཅིའི་ཕྱིར་ཞེ་ན།. རྣམ་པར་ཤེས་པ་ནི་དམིགས་

པ་རྣམ་པར་རིག་པ་ཙམ་གྱིས་རབ་ཏུ་ཕྱེ་བ་ཅན་ཡིན་ནོ་ཞེས་ངས་བཤད་

དོ།།”.ཞེས་སོགས་དྲངས་པ་རྣམས་ཡིན་ནོ།།

ལུགས་འདིས་སྔར་བཤད་པའི་དོན་ཚན་བཞི་ᨵ་དྲང་དོན་དུ་འགྲེལ་

གྱི།.དེ་དག་གི་གསེབ་ནས་ཁ་ཅིག་དྲང་དོན་དང༌།.ཁ་ཅིག་ངེས་དོན་དུ་འགྲེལ་

བ་ལྟར་ནི་མི་མཛད་དོ།. །འདི་ལ་ཡང་མཐར་ཐུག་ཐེག་པ་གསུམ་དུ་བཤད་པ་

ནི་འཕགས་པ་ཉིད་ཀྱིས་མདོ་ཀུན་ལས་བཏུས་པ་ལས་མཐར་ཐུག་ཐེག་པ་

གཅིག་ཏུ་བསྒྲུབ་པ་ལས་གོ་ནུས་པར་དགོངས་ནས་འཇུག་འགྲེལ་དུ་མ་སྨོས་

སོ།. །ལྷག་མ་གསུམ་གྱི་ཕྱི་རོལ་མེད་པར་སེམས་ཙམ་ཞིག་རང་བཞིན་གྱིས་

གྲུབ་པར་བསྟན་པ་དྲང་དོན་དུ་ལུང་གིས་གསལ་བར་བྱེད་པ་ནི།. ལང་ཀར་

གཤེགས་པ་ལས།. “ཇི་ལྟར་ནད་པ་ནད་པ་ལ།. །སྨན་པ་སྨན་རྣམས་གཏོང་

བ་ལྟར།. །སངས་རྒྱས་དེ་བཞིན་སེམས་ཅན་ལ།. །སེམས་ཙམ་དུ་ཡང་རབ་

ཏུ་གསུངས།. །”. ཞེས་པ་འདི་ཡིན་ཏེ་ནད་པ་སོ་སོ་ལ་སྨན་སྟེར་བ་ནི་སྨན་

པའི་རང་དབང་གིས་མ་ཡིན་གྱི།. ནད་པའི་ནད་ཀྱི་ཚུལ་དང་བསྟུན་དགོས་

པ་བཞིན་དུ་སེམས་ཙམ་དུ་གསུངས་པ་ཡང་སྟོན་པའི་རང་ལུགས་ཀྱི་དབང་

གིས་མིན་གྱི།. གདུལ་བྱའི་བསམ་པའི་དབང་གིས་ཡིན་པར་གསུངས་པས་

ལུང་སྔ་མ་དྲང་དོན་དུ་ཤེས་སོ།།

ཇི་ལྟར་ནད་པ་ཞེས་སོགས་ཀྱི་མཇུག་ཏུ་འགྲེལ་པ་ལས།. “དེ་བཞིན་

དུ་བཅོམ་ལྡན་འདས་ཀྱི་མདོ་བརྗོད་པ་ལས་ཞེས་པ་ནས།.མངོན་པར་རྫོགས་

པར་འཚང་རྒྱ་བ་ཇི་ལྟར་འགྱུར་ཞེས་ཏེ།”. ཞེས་པའི་བར་ལང་གཤེགས་

ལས་གསུངས་པ་རྣམས་དྲངས་པ་ནི་རྣམ་རིག་པས་ཀུན་གཞི་ངེས་དོན་དུ་

ཁས་བླངས་པ་དྲང་དོན་དུ་སྟོན་པའི་ལུང་ངོ༌།. །འདིར་འགྲེལ་བཤད་ལས།.

“དེ་བཞིན་དུ་ཞེས་པ་རྟག་བརྟན་གྱི་སྙིᩏ་པོ་གསུངས་པ་དྲང་དོན་ཡིན་པ་དེ་

བཞིན་དུ་སེམས་ཙམ་དུ་གསུངས་པ་ཡང་དྲང་དོན་དུ་སྟོན་པ་ཡིན་ཟེར་᪠་

ནིᨎ”.ལོག་པར་སྨྲ་བ་ཡིན་ཏེ།

འགྲེལ་པ་ལས།. “སེམས་ཙམ་དུ་གསུངས་པ་དྲང་དོན་ཡིན་པ་དེ་

བཞིན་དུ་”ཞེས་པའི་དོན་དུ་གསལ་བར་བཤད་པའི་ཕྱིར་རོ།།

དེས་ཇི་ལྟར་ནད་པ་ཞེས་སོགས་ཀྱིས་སེམས་ཙམ་དུ་སྨྲ་བ་དྲང་དོན་

དུ་བཤད་པ་བཞིན་དུ་རྟག་བརྟན་གྱི་སྙིང་པོ་དྲང་དོན་དུ་གསུངས་པས་ཀྱང༌།.

དགོངས་འགྲེལ་སོགས་ལས་ཀུན་གཞི་རྣམ་ཤེས་གསུངས་པ་སྒྲ་ཇི་བཞིན་པ་

མིན་པར་སྒྲུབ་པ་ཡིན་ནོ།. །དེ་ལ་ནི་ཐོག་མར་སྙིང་པོ་བསྟན་པ་སྒྲ་ཇི་བཞིན་

པ་མིན་པར་ཤེས་དགོས་པས།.ལང་གཤེགས་ལས།.“མདོ་སྡེ་ནི་སེམས་ཅན་

གྱི་བསམ་པ་བཞིན་བསྟན་པ་དོན་འཁྲུལ་བ་ཡིན་ཏེ།. དེ་ཁོ་ནའི་གཏམ་མིན་

ནོ།. །དཔེར་ན་སྨིག་རྒྱུ་ནི་ཆུར་མེད་པས་ཆུར་ཞེན་པའི་རི་᩺གས་སླུ་བ་བཞིན་

དུ་བསྟན་པའི་ཆོས་ཀྱང་བྱིས་པ་མགུ་བར་བྱེད་ཀྱི།. འཕགས་པའི་ཡེ་ཤེས་

རྣམ་པར་དགོད་པའི་གཏམ་ནི་མིན་ནོ།. །དེས་ན་ཁྱོད་ཀྱིས་དོན་གྱི་རྗེས་སུ་

འབྲང་བར་བྱའི་བརྗོད་པ་ལ་ཆགས་པར་མི་བྱའོ་”ཞེས་བཀའ་སྩལ་པ་དང༌།

.དབུ་མ་དགོངས་པ་རབ་གསལ།...

“བློ་གྲོས་ཆེན་པོས་མདོ་སྡེ་ལས་དེ་བཞིན་གཤེགས་པའི་སྙིང་པོ་

གསུངས་པ་དེ་རང་བཞིན་གྱིས་འོད་གསལ་བ་ཐོག་མ་མེད་པ་ནས་རྣམ་པར་

དག་པ་མཚན་སོ་གཉིས་དང་ལྡན་པ་སེམས་ཅན་ཐམས་ཅད་ཀྱི་ལུས་ཀྱི་

ནང་ན་ཡོད་པར་བརྗོད་དེ།. ནོར་བུ་རིན་པོ་ཆེ་གོས་དྲི་མ་ཅན་གྱིས་དཀྲིས་པ་

བཞིན་དུ་ཕུང་ཁམས་སྐྱེ་མཆེད་ཀྱི་གོས་ཀྱིས་དཀྲིས་ཤིང་དྲི་མ་ཅན་དུ་གྱུར་

པ་རྟག་བརྟན་ཐེར་ཟུག་ཏུ་བརྗོད་ན་སྙིང་པོར་སྨྲ་བ་འདི་མུ་སྟེགས་ཀྱི་བདག་

སྨྲ་བ་དང་ཇི་ལྟར་མི་འདྲ་བ་ལགས་ཞེས་ཞུས་སོ།།”

དེའི་ལན་དུ།.“དེ་ལྟར་བསྟན་པ་དེ་སྒྲ་ཇི་མཞིན་པ་མིན་པས་མུ་སྟེགས་

ཀྱི་བདག་དང་མི་འདྲ་”ཞེས་འཆད་པ་ན།.གང་ལ་དགོངས་ནས་གསུངས་པའི་

དགོངས་གཞི་ནི་སྟོང་ཉིད་དང་མཚན་མེད་དང་སྨོན་མེད་ནི་ཆོས་ཀྱི་བདག་

མེད་པའོ།. །དེ་ལ་དགོངས་ནས་གསུངས་པའི་དགོས་པ་ནི་བྱིས་པ་རྣམས་

བདག་མེད་པས་འཇིགས་པ་སྤང་བ་དང༌།. མུ་སྟེགས་བྱེད་བདག་ཏུ་སྨྲ་བ་ལ་

མངོན་པར་ཞེན་པ་རྣམས་དང༌།.སྔོན་དེའི་ལྟ་བ་ལ་གོམས་པར་བྱས་པ་རྣམས་

དེ་ཁོ་ན་ཉིད་ལ་རིམ་གྱིས་དྲང་བའི་ཕྱིར་དུ་རྟག་བརྟན་ཐེར་ཟུག་གི་སྙིང་པོ་

ཡོད་པར་བསྟན་པས་འདི་ལ་ད་ལྟར་དང་མ་འོངས་པའི་བྱང་སེམས་ཀྱིས་

བདག་ཏུ་ཞེན་པར་མི་བྱ་བར་གསུངས་ཏེ་སྒྲས་ཟིན་ལྟར་གཟུང་ན་མུ་སྟེགས་

ཀྱི་བདག་ལ་ཞེན་པ་དང་འདྲ་བས་སྒྲ་ཇི་བཞིན་པར་ཞེན་་མི་བྱ་བའི་དོན་

ནོ།. །སྒྲ་ཇི་བཞིན་པ་དངོས་ལ་གནོད་བྱེད་ནི་སྒྲས་ཟིན་བཞིན་ཁས་ལེན་ན་མུ་

སྟེགས་ཀྱི་བདག་དང་ཁྱད་པར་མེད་པར་འགྱུར་བའོ།.།འདི་དག་གི་དོན་རྒྱས་

པར་གཞན་དུ་བཤད་ཟིན་པས་འདིར་མ་སྨྲོས་སོ།།

འགྲེལ་པར་“ཡང་དེ་ཉིད་ལསᨎ. བློ་གྲོས་ཆེན་པོ་སྟོང་པ་ཉིད་དང་མི་སྐྱེ་

བ་དང་མི་གཉིས་པ་དང་རང་བཞིན་མེད་པའི་མཚན་ཉིད་སངས་རྒྱས་ཐམས་

ཅད་ཀྱི་མདོ་སྡེའི་ནང་དུ་ཆུད་པ་འདི་ཞེས་བསྟན་ཏོ།།”. ཞེས་དྲངས་པའི་

འོག་ཏུ།. “དེའི་ཕྱིར་དེ་ལྟར་ན་རྣམ་པ་དེ་ལྟ་བུའི་མདོ་སྡེ་རྣམ་པར་ཤེས་པར་

སྨྲ་བ་རྣམས་ཀྱིས་ངེས་པའི་དོན་ཉིད་དུ་ཁས་བླངས་པ་ཐམས་ཅད་དྲང་བའི་

དོན་ཉིད་᩹་ཡིན་པར་ལུང་འདིས་མངོན་པར་གསལ་བར་བྱས་ནས་”ཞེས་

གསུངས་སོ།།

རྣམ་པ་དེ་ལྟ་བུའི་མདོ་སྡེ་ནི་དྲངས་མ་ཐག་པའི་ལང་གཤེགས་ཀྱི་

ལུང་ཚན་པ་གཉིས་མིན་ཏེ།. དེ་གཉིས་ཀ་རྣམ་རིག་པས་ངེས་དོན་དུ་ཁས་

མ་བླངས་པའི་ཕྱིར་དང༌།. སྔར་འགྲེལ་པར་དགོངས་འགྲེལ་ལ་གསལ་པོར་

བཤད་པའི་ཕྱིར་རོ།།

“ལུང་འདིས་”ཞེས་པ་འགྲེལ་བཤད་ལས།. ས་བཅུ་པའི་མདོའ་ིརྟེན་

འབྲེལ་ལ་རྟོག་པའི་སྐབས་སུ་བྱེད་པ་པོ་བཀག་པ་ལ་འཆད་པ་ནི་ཤིན་ཏུ་

མི་རིགས་ཏེ༑. བྱེད་པ་པོ་གཞན་བཀག་པ་ནི་ས་བཅུ་པ་ལས་སེམས་ཙམ་

མོ་ཞེས་གསུངས་པའི་ཙམ་གྱི་སྒྲས་ཕྱི་རོལ་མི་འགོག་པའི་ཤེས་བྱེད་དུ་

གསུངས་ཀྱི།.ཕྱི་རོལ་བཀག་པ་དྲང་དོན་དུ་སྟོན་པའི་ཤེས་བྱེད་མིན་ནོ།།

དེས་ན་རྩ་བར།. “དྲང་དོན་ཉིད་དུ་ལུང་འདིས་གསལ་བར་བྱེད་”ཅེས་

པའི་ལུང་ལ་གསུམ་ལས་ཕྱི་རོལ་བཀག་པའི་སེམས་ཙམ་དྲང་དོན་དུ་སྟོན་པ་

ནི་ཇི་ལྟར་ནད་པ་ཞེས་པ་བཞིའོ།. །ཀུན་གཞི་དྲང་དོན་དུ་སྟོན་པ་ནི་རྟག་བརྟན་

གྱི་སྙིང་པོ་དྲང་དོན་དུ་སྟོན་པའི་ལུང་ངོ༌།. །རྟག་བརྟན་གྱི་སྙིང་པོ་ཡོད་པར་

བསྟན་པ་དྲང་དོན་ཡིན་པས་ཀུན་གཞི་དྲང་དོན་དུ་ཇི་ལྟར་འགྲུབ་ཅེ་ན།. རྒྱན་

སྟུག་པོ་བཀོད་པ་ལས།. “ས་རྣམས་སྣ་ཚོགས་ཀུན་གཞི་སྟེ།. །བདེ་གཤེགས་

སྙིང་པོ་དགེ་བའང་དེ།. །སྙིང་པོ་དེ་ལ་ཀུན་གཞིའི་སྒྲས།. །དེ་བཞིན་གཤེགས་

རྣམས་སྟོན་པར་མཛད།. །སྙིང་པོ་ཀུན་གཞིར་བསྒྲགས་པ་ཡང༌།. །བློ་ཞན་

རྣམས་ཀྱིས་མི་ཤེས་སོ།།”.ཞེས་གསུངས་ཤིང༌།

ལང་གཤེགས་ལས་ཀྱང༌།.“དེ་བཞིན་གཤེགས་པའི་སྙིང་པོ་ཀུན་གཞི་

རྣམ་པར་ཤེས་པར་བསྒྲགས་པ་རྣམ་པར་ཤེས་པ་བདུན་དང་བཅས་པ་”ཞེས་

དེ་གཉིས་མིང་གི་རྣམ་གྲངས་སུ་ལན་དུ་མར་གསུངས་སོ།.།དེ་ཡང་དེ་གཉིས་

གཅིག་རྟག་ལ་གཅིག་མི་རྟག་པར་བཤད་པས་སྒྲས་ཟིན་གྱི་དོན་གཉིས་

གཅིག་ཏུ་བསྟན་པ་མིན་ཡང་གང་ལ་བསམས་ན་སྙིང་པོ་བསྟན་པའི་དོན་

དེ་ཉིད་ལ་དགོངས་ནས་ཀུན་གཞི་བསྟན་པས་དགོངས་པའི་དོན་ལ་ལྟོས་ཏེ་

མིང་གི་རྣམ་གྲངས་ཡིན་པས་དོན་གཅིག་གོ།. དེ་ལྟར་ན་སྔ་མ་དྲང་དོན་དུ་

བསྟན་པ་ཉིད་ཀྱིས་ཕྱི་མ་ཡང་དྲང་དོན་དུ་འགྲུབ་བོ།།

འགྲེལ་པ་ལས༌།. “དངོས་པོ་ཐམས་ཅད་ཀྱི་རང་བཞིན་གྱི་རྗེས་སུ་.

ཞུགས་པའི་ཕྱིར་སྟོང་པ་ཉིད་ཁོ་ན་ཀུན་གཞི་རྣམ་པར་ཤེས་པའི་སྒྲས་བསྟན་

པར་རིག་པར་བྱའོ།།”.ཞེས་གསུངས་ལ།.འདི་དང་རྟག་བརྟན་སོགས་ཀྱི་སྙིང་

པོ་དྲང་དོན་དུ་བསྟན་པ་གཉིས་ལེགས་པར་བསྒྲིགས་ནས་ལུང་དེས་ཀུན་

གཞི་དྲང་དོན་དུ་བསྟན་པ་རྟོགས་དགོས་པར་ཡོད་དོ།།.“བློ་གྲོས་ཆེན་པོ་སྟོང་

པ་ཉིད་དང༌།”.ཞེས་པ་ནས།.“ཆུད་པ་འདི།”.ཞེས་པའི་མཇུག་ཐོགས་སུ་མདོ་

ཉིད་ལས།.“འདི་ནི་མདོ་སྡེ་གང་དུ་ཡང་རུང་སྟེ།.དེ་དག་ཏུ་དོན་འདི་ཉིད་ཁོང་

དུ་ཆུད་པར་བྱའོ།།”. ཞེས་གསུངས་པ་ནི་ངོ་བོ་ཉིད་དང་པོ་གཉིས་ལ་རང་གི་

མཚན་ཉིད་ཀྱིས་ཡོད་མེད་ཀྱི་ཁྱད་པར་ཕྱེ་བ་དྲང་དོན་དུ་སྟོན་པའི་ལུང་ངོ༌།།

གཉིས་པ།

རིགས་པས་བསྟན་པ་ནི།.

“ད་ནི་རིགས་པས་སེམས་ཙམ་གསུངས་པ་དྲང་དོན་དུ་གསལ་བར་

བྱ་བའི་ཕྱིར་བཤད་པ།

རྩ་བ།.ཤེས་བྱ་མེད་ན་ཤེས་པ་གསལ་བ་ནི།།

བདེ་བླག་རྙེད་ཅེས་སངས་རྒྱས་རྣམས་ཀྱིས་གསུངས།།

ཤེས་བྱ་མེད་ན་ཤེས་པ་བཀག་འགྲུབ་པས།།

དང་པོར་ཤེས་བྱ་དགག་པར་མཛད་པ་ཡིན།།.

དེ་ལ་བསོད་ནམས་བསགས་པ་རྣམས་ཆོས་ཉིད་ལ་བདེ་བླག་ཏུ་

འཇུག་པའི་ཐབས་སུ་ཇི་ལྟར་ཐོག་མར་སྦྱིན་སོགས་ཀྱི་གཏམ་སྦྱོར་བར་

མཛད་པ་དེ་བཞིན་དུ་ཟབ་མོའ་ིདོན་རྫོགས་པ་ཐོག་མ་ནས་རྟོགས་པར་མི་

ནུས་པའི་གདུལ་བྱ་རྣམས་སངས་རྒྱས་རྣམས་ཀྱིས་རིམ་གྱིས་རང་བཞིན་

མེད་པ་རྟོགས་པ་ལ་འཛུད་པར་མཛད་དོ།ᨎ”

རྩ་བ།.ཤེས་བྱ་མེད་ན་ཤེས་པ་བསལ་བ་ནི།།

བདེ་བླག་རྙེད་ཅེས་སངས་རྒྱས་རྣམས་ཀྱིས་གསུངས།།

ཤེས་བྱ་མེད་ན་ཤེས་པ་བཀག་འགྲུབ་པས།།

དང་པོར་ཤེས་བྱ་དགག་པར་མཛད་པ་ཡིན།།

དེ་དང་འདྲ་བ་ལ་སྔོན་དུ་ཤེས་བྱ་ཕྱི་རོལ་མེད་པ་བསྟན་ན།. དེའི་འོག་

ཏུ་ཤེས་པ་རང་བཞིན་གྱི་གྲུབ་པ་བསལ་བ་ནི།. བདེ་བླག་ཏུ་རྙེད་ཅེས་སངས་

རྒྱས་རྣམས་ཀྱིས་གསུངས་སོ།. །དེ་ལྟར་ན་ཤེས་བྱ་མེད་པ་སྟེ་“ཐོག་མར་

ཕྱི་རོལ་བཀག་པ་ཡང་བདག་མེད་རྫོགས་པར་རྟོགས་པའི་ཐབས་ཡིན་པའི་

ཕྱིར།. སངས་རྒྱས་རྣམས་ཀྱིས་དང་པོར་ཤེས་བྱ་ཕྱི་རོལ་དགག་པར་བཛད་

པ་ཁོ་ན་གསུངས་པ་ཡིན་ཏེ་ཤེས་བྱ་མེད་ན་སྟེ་ཕྱི་རོལ་གྱི་བདག་མེད་པ་

རིག་པ་རྣམས་ཤེས་པ་བཀག་པ་སྟེ་དེའི་བདག་མེད་པ་བདེ་བླག་ཏུ་འགྲུབ་

པའི་ཕྱིར་རོ།. །ཕྱི་རོལ་རང་བཞིན་མེད་པར་རིག་པ་རྣམས་ཀྱིས་ནི་ཤེས་པ་

རང་བཞིན་གྱིས་མེད་པར་རེས་འགའ་རང་ཁོ་ནས་རྟོགས་ལ།. རེས་འགའ་ནི་

གཞན་གྱིས་ཅུང་ཟད་བསྟན་པ་ཙམ་གྱིས་རྟོགས་སོ༑༑”

ཕྱི་རོལ་མེད་པ་དང་ཤེས་པ་རང་བཞིན་གྱིས་ཡོད་པ་དྲང་དོན་ཡིན་

པར་ནི་བྱང་ཆུབ་སེམས་འགྲེལ་ལས་གསལ་བར་གསུངས་ཏེ།. “འདི་དག་

ཐམས་ཅད་སེམས་ཙམ་ཞེས།. །ཐུབ་པ་ཡིས་ནི་གང་གསུངས་པ།. །བྱིས་

རྣམས་སྐྲག་པ་སྤོང་དོན་ཏེ།. །དེ་ནི་དེ་བཞིན་ཉིད་མ་ཡིན།. །”ཞེས་གསུངས་

ཤིང་འཕགས་པ་ལྷས་ཀྱང་ཡེ་ཤེས་སྙིང་པོ་ཀུན་ལས་བཏུས་ལས་གསལ་

བར་གསུངས་སོ།།

གཉིས་པ།

མདོའ་ིདྲང་ངེས་ཀྱི་དོན་རྟོགས་པའི་ཐབས་བསྟན་པ་ནི།.

“ཤེས་རབ་ཅན་དག་གིས་དེ་ཉིད་རྫོགས་པར་དངོས་སུ་མᨑ་སྟོན་པའི་

དྲང་དོན་གྱི་མདོ་གཞན་ཡང་དེ་བཞིན་དུ་བསྟན་པར་བྱའོ་ཞེས་བཤད་པ།”

རྩ་བ།.དེ་ལྟར་ལུང་གི་ལོ་རྒྱུས་ཤེས་བྱས་ཏེ།།

མདོ་གང་དེ་ཉིད་མ་ཡིན་བཤད་དོན་ཅན།།

དྲང་དོན་གསུངས་པའང་རྟོགས་ནས་དྲང་བྱ་ཞིང༌།།

སྟོང་ཉིད་དོན་ཅན་ངེས་དོན་ཤེས་པར་གྱིས།།

སྔར་བཤད་པ་དེ་ལྟར་ལུང་གི་དྲང་ངེས་ཀྱི་ལོ་རྒྱུས་ཏེ་རྣམ་གཞག་

ཤེས་པར་བྱས་ཏེ།. “མདོ་སྡེ་གང་དག་དེ་ཁོ་ན་ཉིད་ཀྱི་དོན་མ་ཡིན་པ་བཤད་

པའི་དོན་ཅན་ཏེ་བརྗོད་བྱ་ཅན།. སྐྱེ་བ་མེད་པ་ལ་སོགས་པས་ཁྱད་པར་དུ་

བྱས་པའི་རྟེན་འབྱུང་དངོས་སུ་གསལ་བར་མི་བྱེད་པའི་དྲང་དོན་གསུངས་

པའང་དྲང་དོན་དུ་རྟོགས་པར་བྱས་ནས་དྲང་᪠ར་བྱ་ཞིང་སྟེ།. ཇི་ལྟར་རང་

བཞིན་གྱིས་མེད་པ་རྟོགས་པ་ལ་ཇུག་པའི་རྒྱུར་འགྱུར་བ་᩶ᨓ་ལྟར་བཤད་

པར་བྱ་སྟེ།”. འཇིག་རྟེན་ལས་འདས་པར་བསྟོད་པ་ལས།. “འབྱུང་རྣམས་

མིག་གཟུང་མ་ཡིན་ན།།.དེ་འབྱུང་མིག་གཟུང་ཇི་ལྟར་ཞེས།.།གཟུགས་ལ་དེ་

སྐད་གསུངས་པ་ན།. ཁྱོད་ཀྱིས་གཟུགས་ཀྱི་འཛིན་པ་བཟློག”ཅེས་གསུངས་

ལ།.མདོ་ལས་ཀྱང༌།.“མི་རྟག་དོན་ནི་མེད་དོན་”ཞེས་གསུངས་སོ༑༑

ལུང་སྔ་མ་ཤེས་བྱེད་དུ་འགྲོ་ཚུལ་ནི་བཅོམ་ལྡན་འདས་ཀྱིས་ཆོས་

མངོན་པར།.འབྱུང་བ་བཞི་མིག་གི་ཡུལ་མིན་པའི་རེག་བྱ་དང༌།.དེ་ལས་བྱུང་

བའི་འབྱུང་འགྱུར་གྱི་གཟུགས་ཀྱི་སྐྱེ་མཆེད་མིག་གི་གཟུང་བྱར་གསུངས་

ལ།. དེ་གཉིས་ཀ་ཁས་བླང་དགོས་པ་ལ་དེ་དག་གི་དེ་ཁོ་ན་ཉིད་སྟོན་པ་ན་དེ་

རྣམས་རང་གི་ངོ་བོ་ཉིད་ཀྱིས་གྲུབ་ན་འབྱུང་བ་མིག་གི་གཟུང་བྱའམ།.ཡང་ན་

ཡུལ་གཟུགས་མིག་གི་གཟུང་བྱ་མིན་པར་ཁས་བླང་དགོས་པར་ཤེས་པ་ན་

བཤད་ཚུལ་སྔ་མ་དེ་རྣམས་ཀྱི་དེ་ཁོ་ན་ཉིད་སྟོན་པ་མིན་པར་ཤེས་ནས་དེ་ཁོ་

ན་ཉིད་གསར་དུ་རྟོགས་པ་དང༌།. བཤད་ཚུལ་སྔ་མ་དེ་ལ་འཇུག་པའི་ཐབས་

སུ་གསུངས་པར་ཤེས་པའོ།།. ལུང་གཉིས་པའི་དོན་ནི་སྔ་མ་བཞིན་དུ་དངོས་

པོ་རྣམས་སྐྱེ་བ་དང༌།. འཇིག་པར་བསྟན་པ་ནི་རང་བཞིན་གྱིས་མེད་པའི་དོན་

དུ་ཡིན་པར་གོ་བའོ།།

རྩ་བ།.སྟོང་ཉིད་དོན་ཅན་ངེས་དོན་ཤེས་པར་གྱིས།།

མདོ་གང་ལས་གང་ཟག་དང་ཆོས་རང་བཞིན་གྱིས་སྟོང་པ་ཉིད་ཀྱི་

དོན་ཅན་ཏེ་དངོས་སུ་བརྗོད་པར་བྱེད་པ་ཅན་དེ་ངེས་པའི་དོན་དུ་ཤེས་པར་

གྱིས་ཤིག.

དེ་ལྟར་ཡང་ཏིང་ངེ་འཛིན་རྒྱལ་པོ་ལས།. “སྟོང་པ་བདེ་བར་གཤེགས་

པས་བཤད་པ་ལྟར།. །ངེས་དོན་མདོ་སྡེ་དག་གི་བྱེ་བྲག་ཤེས།. །གང་ལས་

སེམས་ཅན་གང་ཟག་སྐྱེས་བུ་བསྟན།. །ཆོས་དེ་ཐམས་ཅད་དྲང་བའི་དོན་དུ་

ཤེས།།”.ཞེས་གསུངས་ཏེ་མདོ་སྡེ་དག་གི་བྱེ་བྲག་ནི་དྲང་དོན་གྱི་མདོ་སྡེ་དང་

མི་འདྲ་བའི་ཁྱད་པར་རོ།. །གང་ཟག་བསྟན་པ་ནི་མཚོན་པ་ཙམ་སྟེ་བྱེད་པ་པོ་

དང༌།. ལས་སུ་བྱ་བ་དང་བྱེད་པ་རྣམས་ཡོད་པར་སྟོན་པའོ།།. འདི་ནི་མདོ་སྡེ་

ལ་དྲང་ངེས་གཉིས་སུ་འཇོག་ཚུལ་གྱི་ཁུངས་སོ།།

ཡང་དེ་ཉིད་ལས།. “འཇིག་རྟེན་ཁམས་ནི་སྟོང་ཕྲག་ཏུ།. །ང་ཡིས་ཆོས་

རྣམས་གང་གསུངས་པ།. །ཡི་གེ་ཐ་དད་དོན་གཅིག་སྟེ།. །ཡོངས་སུ་བསྒྲག་

པར་ནུས་མ་ཡིན།. །དངོས་པོ་གཅིག་ནི་བསམ་བྱས་ན།. །དེ་དག་ཐམས་ཅད་

སྒོམ་འགྱུར་ཏེ།.།སངས་རྒྱས་ཀུན་གྱིས་ཆོས་མང་པོ།.།ཇི་སྙེད་རབ་ཏུ་བསྟན་

པ་རྣམས།. །ཆོས་རྣམས་ཀུན་གྱི་བདག་མེད་ཡིན།. །མི་གང་དོན་ལ་མཁས་

རྣམས་ཀྱིས།. །གནས་འདི་ལ་ནི་བསླབ་བྱས་ན།. །སངས་རྒྱས་ཆོས་རྣམས་

རྙེད་མི་དཀའ།.།ཞེས་གསུངས་སོ།།

འཇིག་རྟེན་ཞེས་པའི་རྐང་པ་བཞི་ནི་མདོ་སྡེ་ཇི་སྙེད་ཅིག་གསུངས་པ་

ལ་དོན་དམ་པ་དངོས་སུ་གསལ་བར་བྱེད་པ་ནི་དེ་བཞིན་ཉིད་ལ་དངོས་སུ་

གཞོལ་ལ།. དེ་ལྟར་མི་སྟོན་པའི་དྲང་དོན་རྣམས་ཀྱང་བརྒྱུད་ནས་དེ་བཞིན་

ཉིད་ལ་གཞོལ་བས།.དོན་དམ་ལ་གཞོལ་བར་དོན་གཅིག་པའོ།།

དེའི་ཕྱིར་འཇིག་རྟེན་གྱི་ཁམས་ན་མདོ་སྡེ་ཡོད་ཚད་ལམ་ལ་སློབ་པའི་

ལས་དང་པོ་པས་རྩད་གཅད་པར་མི་ནུས་པས་མདོ་སྡེ་གང་ཡིན་པ་གཅིག་

གི་དེ་ཁོ་ན་ཉིད་ཀྱི་དོན་རྩད་གཅད་ཅེས་པ་ཡིན་ཏེ།. དེ་ཁོ་ན་ཉིད་དངོས་སུ་

མི་སྟོན་པ་རྣམས་ཀྱང་དེ་ལ་འཇུག་པའི་རྒྱུར་བཤད་དགོས་པའི་ཤེས་བྱེད་དུ་

དྲངས་པས་ཤེས་སོ།།

དངོས་པོ་གཅིག་ནི་ཞེས་པ་གཉིས་ནི་ཆོས་ཅན་གཅིག་གི་དེ་ཁོ་ན་

ཉིད་ལེགས་པར་ཤེས་ནས་བསྒོམས་ན་ཆོས་ཅན་ཐམས་ཅད་ཀྱི་དེ་ཁོ་ན་ཉིད་

བསྒོམས་པར་འགྲོ་བས་ཆོས་ཅན་རེ་རེ་ནས་ཀྱི་ཆོས་ཉིད་སོ་སོར་སྒོམ་མི་

དགོས་པའི་དོན་ནོ༑༑

དངོས་པོ་གཅིག་བསྒོམས་ན་ཐམས་ཅད་བསྒོམ་པར་འགྱུར་བ་དེ་གང་

ཡིན་པར་སྟོན་པ་ནི་སངས་རྒྱས་ཀུན་གྱི་ཞེས་པ་གསུམ་གྱིས་སྟོན་ཏེ།. དེ་

ལྟར་གསུངས་པ་ནི་ཆོས་ཀྱི་བདག་མེད་ཡིན་ཞེས་པས།. ཆོས་ཅན་རྒྱ་ཆེ་

བའི་སྤྱོད་ཕྱོགས་རྣམས་ལ་གཅིག་གིས་ཆོག་ཟེར་བ་མིན་ནོ།།

ཟླ་བ་སྒྲོན་མ་ལས།. གྲངས་ངེས་སུ་འཇོག་ཚུལ་གསུངས་པ་དེ་བཞིན་

དུ་བློ་གྲོས་མི་ཟད་པ་ལ་སོགས་པའི་མདོ་སྡེ་༧༤དག་ལས་རྒྱ་ཆེར་བསྟན་པ་

ཡང་རྟོགས་པར་བྱ་ཞེས་གསུངས་ཏེ།. འདི་རྣམས་མཐའ་ཆོད་པར་དྲང་ངེས་

རྣམ་འབྱེད་དུ་བཤད་ཟིན་ཏོ།།

“ཕྱོགས་ཙམ་ཞིག་ནི་བརྗོད་པར་བྱ་སྟེ།”. ཞེས་པ་ནི་དགོངས་འགྲེལ་

ལས་ངོ་བོ་ཉིད་གསུམ་བཤད་པ་དྲང་དོན་དུ་འགྲེལ་ན་རང་ལུགས་ཀྱིས་དེ་

གསུམ་གྱི་འཇོག་ཚུལ་ཇི་ལྟར་ཡིན་སྙམ་པ་ལ་དེའི་ཕྱོགས་ཙམ་སྟོན་པའོ།།

“དཔེར་ན་སྦྲུལ་ནི་ཐག་པ་བསྡོགས་པའི་རྟེན་འབྲེལ་ལ་ལོག་པར་

བཏགས་པ་ཡིན་ཏེ་སྦྲུལ་དེ་ཐག་པ་དེ་ལ་མེད་པའི་ཕྱིར་རོ།།.སྦྲུལ་དངོས་ལ་ནི་

ཡོངས་སུ་གྲུབ་པ་ཡིན་ཏེ་མེད་བཞིན་དུ་ཀུན་ཏུ་མ་བཏགས་པའི་ཕྱིར་རོ།།.དེ་

བཞིན་དུ་རང་བཞིན་གཤིས་ལུགས་ཀྱང་གཞན་དབང་འདུས་བྱས་ལ་ནི་དེར་

མེད་བཞིན་དུ་ཀུན་ཏུ་བཏགས་པ་ཡིན་ཏེ།”. རྩ་ཤེ་ལས།. “རང་བཞིན་དང་

ནི་བཅོས་མིན་དང༌།. །གཞན་ལ་ལྟོས་པ་མེད་པ་ཡིན།”. ཞེས་གསུངས་པས་

གཤིས་ལུགས་ཀྱི་ངོ་བོ་ཉིད་ནི་བྱས་པ་ཅན་མ་ཡིན་པའི་ཕྱིར་རོ།. །བཟུང་

བཞིན་པ་སྟེ་མཐོང་བཞིན་པའི་རྟེན་འབྲེལ་བྱས་པ་ཅན་གཟུགས་བརྙན་དང་

འདྲ་བ་ལ་གཤིས་སུ་ཀུན་བཏགས་པའི་རང་བཞིན་དེ་ནི་སངས་རྒྱས་ཀྱི་ཇི་

ལྟ་བ་གཟིགས་པའི་སྤྱོད་ཡུལ་ལ་ནི་གཤིས་ལུགས་དངོས་ཡིན་ཏེ།. དེར་ནི་

མེད་བཞིན་དུ་ཀུན་ཏུ་མ་བཏགས་པའི་ཕྱིར་ཏེ།. དངོས་པོ་རྒྱུ་རྐྱེན་གྱིས་བྱས་

པ་ཅན་ལ་ཡེ་ཤེས་དེས་མ་རᨓག་པར་རང་བཞིན་འབའ་ཞིག་མངོན་སུམ་དུ་

མཛད་པས་དེ་ཉིད་ཐུགས་སུ་ཆུད་པའི་ཕྱིར་སངས་རྒྱས་ཞེས་བརྗོད་དོ།།”མ་

རིག་པའི་མཐའ་བཅད་པ་ནི་འཆད་པར་འགྱུར་རོ།།

“དེའི་ཕྱིར་དེ་ལྟར་ངོ་བོ་ཉིད་གསུམ་གྱི་རྣམ་གཞག་རྟོགས་པར་བྱས་

ནས་མདོའ་ིདགོངས་པ་བཤད་པར་བྱའོ་ཞེས་གསུངས་ཏེ།. བཤད་ཚུལ་དེས་

བྱམས་ཞུས་ཀྱི་ལེའུར་མཚན་ཉིད་གསུམ་བཤད་པའི་དགོངས་པ་ཡང་ཤེས་

པར་བྱ་ལ།”དགོངས་འགྲེལ་གྱི་ངོ་བོ་ཉིད་གསུམ་བཤད་པའི་དགོངས་པ་དྲང་

དོན་ཡིན་པ་ཡང་ཤེས་པར་བྱའོ།།

སེམས་ཙམ་པས་གདགས་གཞི་གཞན་དབང་ལ་གཟུང་འཛིན་ངོ་བོ་ཐ་

དད་པ་གཉིས་སུ་བཏགས་པ་ཀུན་བརྟགས་སུ་བྱེད་པ་ནི་བསམ་པའམ་བརྟག་

པར་བྱ་དགོས་ཏེ།. གཟུང་འཛིན་གཉིས་ནི་གཞན་དབང་ཡིན་གྱི་དེ་མིན་པའི་

གཞན་དབང་ནི་དངོས་པོར་མེད་པའི་ཕྱིར་རོ།།.བྱམས་ཞུས་ནས་བཤད་པའི་

ངོ་བོ་ཉིད་གསུམ་དང་དགོངས་འགྲེལ་གྱི་ངོ་བོ་ཉིད་གསུམ་གྱི་རྣམ་གཞག་

མཐའ་ཆོད་པར་ནི་དྲང་ངེས་རྣམ་འབྱེད་དུ་བཤད་ཟིན་ཏོ།།

གསུམ་པ།

གཉིས་ཀ་ལས་སྐྱེ་བ་དགག་པ་ནི།.

དེ་ལ་བདག་དང་གཞན་ལས་སྐྱེ་བའི་ཚིག་གལ་གཉིས་སུ་སྨྲ་བ་གཅེར་

པུ་བ་རྣམས་ནི་འཇིམ་པའི་གོང་བུ་དང་དབྱུ་གུ་དང་འཁོར་ལོ་དང་སྐུད་པ་དང་

ཆུ་དང་རྫ་མཁན་ལ་སོགས་པ་དག་ལས་བུམ་པ་འབྱུང་བ་ན།. རྫ་བུམ་འཇིམ་

པའི་བདག་ཉིད་དུ་ཡོད་པ་ཁོ་ན་སྐྱེ་བ་དེའི་ཕྱིར་བདག་ལས་སྐྱེ་ལ།. རྫ་མཁན་

གྱི་བྱ་བ་ལ་སོགས་པ་གཞན་དུ་གྱུར་པ་དག་རྫ་བུམ་གྱི་སྐྱེད་པར་བྱེད་པ་

ཡིན་པའི་ཕྱིར།. གཞན་ལས་ཀྱང་སྐྱེ་བར་སེམས་སོ།།. ཕྱི་རོལ་ལ་ཇི་ལྟ་བ་

བཞིན་དུ་ནང་ལ་ཡང་བདག་དང་གཞན་གཉིས་ཀ་ལས་སྐྱེ་བར་འགྱུར་རོ།།”

“དེ་ལ་གང་ཟག་དང་བདག་གཅེས་པའི་སྲོག་དང༌།. དབང་པོ་ལ་

སོགས་པ་སྲོག་མ་ཡིན་པ་དང༌།. མངོན་མཐོ་དང་ངེས་ལེགས་འགྲུབ་པའི་

ཆོས་དང༌།. དེ་ལས་བཟློག་པའི་ཆོས་མིན་པ་དང༌།. ཉོན་མོངས་པའི་ཟག་པ་

དང་འཆལ་ཁྲིམས་འགོག་པའི་སྡོམ་པ་དང༌།. ལ་སོགས་པས་བདེ་བ་དང༌།.

སྡུག་བསྔལ་བ་དང༌།. ཤེས་པ་ལས་སྐྱེ་ཞིང་ཤེས་པའི་རྒྱུར་གྱུར་པའི་འདུ་

བྱ་བའི་ཤུགས་ཏེ།. ཚིག་གི་དོན་དགུའི་རྣམ་གཞག་བྱས་ནས་བྱམས་པ་ཚེ་

རབས་གཞན་དུ་ཡང་སྲོག་གི་བདག་ཉིད་དུ་ཡོད་པ་ཁོ་ནས་ད་ལྟར་གྱི་སྐྱེ་བ་

འདི་ལེན་པའི་ཕྱིར་བདག་ལས་སྐྱེ་སྟེ།.བྱམས་པ་དᩏ་སྲོག་གཉིས་གཞན་མིན་

པའི་ཕྱིར་རོ།།.སྲོག་ནི་སྐྱེ་བ་གཅིག་ནས་གཅིག་ཏུ་འགྲོ་བ་དང་ལྡན་པའི་ཕྱིར།.

ལྷ་ལ་སོགས་པའི་འགྲོ་བར་རྒྱུ་བ་ཡང་གཞན་གྱིས་འདོད་དོ།.།ཡང་བྱམས་པ་

རང་གི་ཕ་དང་མ་དང༌།.ཆོས་དང་ཆོས་མ་ཡིན་པ་དང༌།.ཟག་པ་ལ་སོགས་པ་

གཞན་དུ་གྱུར་པ་ལས་སྐྱེ་བའི་ཕྱིར་གཞན་ལས་ཀྱང་སྐྱེའོ།. །དེའི་ཕྱིར་བདག་

གཞན་རེ་རེ་ཁོ་ན་ལས་སྐྱེ་བར་ཁས་མི་ལེན་པས་སྔར་བདག་གཞན་རེ་རེ་བ་

ལས་སྐྱེ་བ་བཀག་པ་ནི་ཁོ་བོ་ཅག་ལ་མི་གནོད་དོ་ཞེ་ན།”

རྩ་བ།.གཉིས་ལས་སྐྱེ་བའང་རིགས་པའི་ངོ་བོ་མ་ཡིན་གང་གི་ཕྱིར།།

བཤད་ཟིན་ཉེས་པ་དེ་དག་ཐོག་ཏུ་འབབ་པ་ཡིན་ཕྱིར་རོ།།

རེ་རེ་བ་ལས་སྐྱེ་བ་མི་རིགས་པར་མ་ཟད་རང་གཞན་གཉིས་ཀ་

ཚོགས་པ་ལས་སྐྱེ་བའང་རིགས་པའི་ངོ་བོ་མ་ཡིན་ཏེ།. གང་གི་ཕྱིར་ན་སྔར་

རེ་རེ་བ་ལ་བཤད་ཟིན་པའི་ཉེས་པ་དེ་དག་གཉིས་ཆར་ལས་སྐྱེ་བའི་ཕྱོགས་

ལ་ཡང་ཐོག་ཏུ་འབབ་པ་ཉིད་ཡིན་པའི་ཕྱིར་ཏེ།. བྱམས་པ་སྲོག་ལ་ལྟོས་ཏེ་

བདག་ལས་སྐྱེ་བར་འདོད་᪄་᪄ᨑ།. སྔར་བཤད་པའི་སྐྱེ་བ་དོན་མེད་སོགས་

ཀྱིས་དགག་ལ།. ཕ་མ་སོགས་ལ་ལྟོས་ཏེ་གཞན་སྐྱེ་འདོད་ན་ནི།. ཧ་ཅང་ཐལ་

བ་སོᨵ་ཀྱིས་དགག་གོ།

“གོང་དུ་ཇི་ལྟར་བདག་དང་གཞན་ལས་སྐྱེ་བ་འཇིག་རྟེན་གྱི་ཀུན་རྫོབ་

དང༌།. དོན་དམ་པར་ཡང་མི་རིགས་སོ་ཞེས་བསྟན་པ་དེ་བཞིན་དུ།. འདིར་

ཡང་གཉིས་ཀ་ལས་སྐྱེ་བ་མི་སྲིད་དོ་ཞེས་མཇུག་བསྡུ་བའི་ཕྱིར་བཤད་པ།”

རྩ་བ།.འདི་ནི་འཇིག་རྟེན་ལས་མིན་དེ་ཉིད་དུ་ཡང་འདོད་མིན་ཏེ།།

གང་ཕྱིར་རེ་རེ་ལས་ནི་སྐྱེ་བ་འགྲུབ་པ་ཡོད་མ་ཡིན།།

བདག་གཞན་གཉིས་ཀ་ལས་སྐྱེ་བ་འདི་ནི་འཇིག་རྟེན་ལས་ཀྱང་ཡོད་

པ་མིན་ལ།. དེ་ཉིད་དོན་དམ་དུ་ཡང་འདོད་པ་མིན་ནོ།།. གང་གི་ཕྱིར་བདག་

གཞན་རེ་རེ་ལས་ནི་སྐྱེ་བ་འགྲུབ་པ་ཡོད་པ་མ་ཡིན་པས་གཉིས་ཀ་ལས་སྐྱེ་

བ་ཡང་རིགས་པ་མ་ཡིན་ནོ།།

བཞི་པ།

རྒྱུ་མེད་པར་སྐྱེ་བ་དགག་པ་ནི།.

“འདིར་ངོ་བོ་ཉིད་ལས་བྱུང་བར་སྨྲ་བ་རྒྱང་ཕན་པ་ནི།. གལ་ཏེ་སྐྱེ་བ་

རྒྱུ་ལས་ཡིན་ན་འབྲས་བུ་ལ་ལྟོས་ཏེ་བདག་དང་གཞན་དང་གཉིས་ཀར་གྱུར་

པ་ཞིག་ཏུ་སྐྱེ་བས་སྐྱོན་དེ་དག་ཏུ་འགྱུར་ན་བདག་གིས་ནི་རྒྱུ་ལས་སྐྱེ་བར་

ཁས་མ་བླངས་པས་ཕྱོགས་གསུམ་ག་ལ་བཤད་པའི་ཉེས་པ་མེད་དེ༑. འདི་

ལྟར་པདྨའི་ཆུ་བ་དང་དེའི་འདབ་མ་རྣམས་ཀྱི་རྩུབ་པ་དང་འཇམ་ཤ་དག་

འགའ་ཞིག་གིས་བྱེད་པར་མ་མཐོང་ལ།. དེའི་འདབ་མ་དང་ཟེའུ་འབྲུ་དང་ལྟེ་

བ་རྣམས་ཀྱི་ཁ་དོག་དང་དབྱིབས་སྣ་ཚོགས་པ་དག་བྱེད་པར་མ་མཐོང་ངོ་།།.

དེ་བཞིན་དུ་པ་ན་ས་དང་བལ་པོ་སེའུ་ལ་སོགས་པའི་སྣ་ཚོགས་པ་ཡང་ཡིན་

ནོ།.།དེ་ལྟར་ཕྱི་རོལ་ལ་བཞིན་དུ་རྨ་བྱ་དང་བྱ་ཏི་ཏི་ᨑ་དང་བྱ་གག་ལ་སོགས་

པ་ནང་གི་བདག་ཉིད་ཅན་དག་ལ་ཡང་འགའ་ཞིག་གིས་འབད་པས་གཟུང་

ནས་ཁ་དོག་དང་དབྱིབས་ལ་སོགས་པ་འགོད་པར་མི་དམིགས་སོ།།. དེའི་

ཕྱིར་དངོས་པོ་རྣམས་ཀྱི་སྐྱེ་བ་ནི་ངོ་བོ་ཉིད་ལས་བྱུང་བ་ཁོ་ནའᨕ་ཞེས་སྨྲའོ།།.

འདི་ལ་བཤད་པར་བྱ་སྟེ།”

རྩ་བ།.གལ་ཏེ་རྒྱུ་མེད་ཁོ་ནར་སྐྱེ་བར་ལྟ་ཞིག་འགྱུར་ན་ནི།།

དེ་ཚེ་མཐའ་དག་རྟག་ཏུ་ཐམས་ཅད་ལས་ཀྱང་སྐྱེ་འགྱུར་ཞིང༌།།

འབྲས་འབྱུང་ཆེད་དུ་འཇིག་རྟེན་འདི་ཡིས་ས་བོན་ལ་སོགས་ནི།།

བརྒྱ་ཕྲག་དག་གི་སྒོ་ནས་སྡུད་པར་བྱེད་པར་ཡང་མི་འགྱུར།།

“གལ་ཏེ་དངོས་པོ་རྣམས་རྒྱུ་མེད་པ་ཁོ་ནར་སྐྱེ་བར་ལྟ་ཞིག་འགྱུར་ན་

ནི༑. དེའི་ཚེ་དངོས་པོ་མཐའ་དག་སྟེ་ཐམས་ཅད་ལས་ཏེ་དངོས་པོ་རྣམས་རང་

གི་རྒྱུ་མིན་པ་ལས་ཀྱང་སྐྱེ་བར་འགྱུར་ཏེ་ཐམས་ཅད་ཀྱང་རྒྱུ་མིན་པར་འདྲ་

བའི་ཕྱིར་རོ།།

ཡང་གང་ཞིག་ཨ་མྲ་ལ་སོགས་པ་རྣམས་ཀྱི་སྨིན་པ་དུས་ཚིགས་ལ་

ལྟོས་ཤིང་རེ་འགའ་མངོན་པ་དེ་ཡང་དེ་དག་ལ་རྟག་ཏུ་ཡོད་པ་ཁོ་ནར་འགྱུར་

ཏེ།. དུས་ཚིགས་ལ་མི་ལྟོས་པའི་ཕྱིར་རོ།།. དེ་བཞིན་དུ་བྱ་རོག་ལ་ཡང་རྨ་

བྱའི་མདོངས་ཡོད་པ་དང༌།. རྨ་བྱ་ལ་ཡང་མངལ་གྱི་གནས་སྐབས་ནའང་ནེ་

ཙོའི་སྒྲོ་ཡོད་པར་འགྱུར་ཏེ།. དེ་དག་རྒྱུ་ལ་མི་ལྟོས་པའི་ཕྱིར་ཏེ།”. “དེ་ལྟར་

རིགས་པ་དང་འགལ་བ་བརྗོད་ནས་མཐོང་བ་དང་འགལ་བ་བརྗོད་པ།”

རྩ་བ།.འབྲས་འབྱུང་ཆེད་དུ་འཇིག་རྟེན་འདི་ཡིས་ས་བོན་ལ་སོགས་ནི།།

བརྒྱ་ཕྲག་དག་གི་སྒོ་ནས་སྡུད་པར་བྱེད་པར་ཡང་མི་འགྱུར།།

སྟོན་ཏོག་ལ་སོགས་པའི་འབྲས་བུ་འབྱུང་བའི་ཆེད་དུ་འཇིག་རྟེན་པ་

འདི་པ་ཡི་ས་བོན་ལ་སོགས་པ་ནི་དཀའ་བ་“བརྒྱ་ཕྲག་དག་གི་སྒོ་ནས་སྡུད་

པ་སྟེ་གསོག་པར་བྱེད་པར་ཡང་མི་འགྱུར་བ་ཞིག་ན་བྱེད་པ་ཡང་ཡིན་པའི་

ཕྱིར་སྐྱེ་བ་ངོ་བོ་ཉིད་ལས་བྱུང་བ་མ་ཡིན་ནོ།.།སྐྱོན་གཞན་ཡང༌།”.

རྩ་བ།.གལ་ཏེ་འགྲོ་བ་རྒྱུ་ཡིས་སྟོང་པར་གྱུར་ན་ནམ་མཁའ་ཡི།།

ཨུཏྤ་ལ་ཡི་དྲི་མདོག་ཇི་བཞིན་གཟུང་དུ་མེད་ཉིད་ན།།

ཤིན་ཏུ་ཆེས་བཀྲའི་འཇིག་རྟེན་འཛིན་པᩏ་ཡིན་པ་དེའི་ཕྱིར།།

རང་གི་བློ་᪠ᫍᨑ᪄་འཇིག་རྟེན་རྒྱུ་ལས་ཡིན་པར་ཤེས་པར་གྱིས།།.

“གལ་ཏེ་འགྲོ་བ་རྒྱུའི་སྟོང་པར་ཏེ་རྒྱུ་མེད་པར་འབྱུང་བར་འགྱུར་ན་

འགྲོ་བ་འདི་དག་ནམ་མཁའ་ཡི་ཨུཏྤལ་ཡི་དྲི་དང་མདོག་ཇི་བཞིན་དུ་གཟུང་

དུ་མེད་པ་ཉིད་དུ་འགྱུར་བ་ཡིན་ན་ཤིན་ཏུ་ཆེས་བཀྲ་བའི་འཇིག་རྟེན་འཛིན་

པའང་ཡིན་པ་དེའི་ཕྱིར་རང་གི་བློ་སྔོན་པོའ་ིརྣམ་པ་ཅན་ནི་སྔོན་པོ་ལས་སྐྱེ་

བ་དེ་བཞིན་དུ་འཇིག་རྟེན་མཐའ་དག་རང་གི་རྒྱུ་ཁོ་ན་ལས་སྐྱེ་བ་ཡིན་པར་

ཤེས་པར་གྱིས་ཤིག”རྒྱང་ཕན་ལྟར་ན་༡༠༠“དེ་ཉིད་ནི་བཞི་སྟེ་འགྲོ་བ་སྣ་

ཚོགས་པ་མཐའ་དག་གི་རྒྱུར་གྱུར་པ་ས་དང་ཆུ་དང་མེ་དང་རླུང་ཞེས་བྱ་བ་

རྣམས་སོ།།. དེ་རྣམས་ཀྱི་ཡོངས་སུ་སྨིན་པའི་ཁྱད་པར་ལས་པདྨ་དང་བལ་

པོ་སེའུ་ལ་སོགས་པ་དག་དང༌།. རྨ་བྱ་དང་བྱ་གག་ལ་སོགས་པ་དག་གི་

སྣ་ཚོགས་པ་ཇི་ལྟར་མཐོང་བཞིན་པ་འཐད་པ་འབའ་ཞིག་ཏུ་མ་ཟད་ཀྱི།. བློ་

དངོས་པོའ་ིདེ་ཁོ་ན་ཉིད་སྣ་ཚོགས་ཡོངས་སུ་གཅོད་པ་པོར་གྱུར་པ་ཡང་དེ་

ཁོ་ན་ལས་སྐྱེ་བ་ཡིན་ནོ།།”

“ཇི་ལྟར་ᩚང་དག་ལས་འབྱུང་བའི་བྱེ་བྲག་ཕྲད་པ་ཡོངས་སུ་འགྱུར་

བའི་ཁྱད་པར་ལས་སྲོག་ཆགས་རྣམས་ཀྱི་᪳ᨕ་་᩶ᩏ་᪠ᩂ་᪠ᨑ་ᩃ᩶་

མྱོས་པར་འགྱུར་བའི་ནུས་པ་སྐྱེ་བ་དེ་བཞིན་དུ་ནུར་ནུར་པོ་ལ་སོགས་པའི་

འབྱུང་བ་ཆེན་པོའ་ིཁྱད་པར་ཅན་ཡོངས་སུ་སྨིན་པ་ལས་བློ་དག་སྐྱེ་ཞིང༌།. དེ་

དག་དངོས་པོ་མཐའ་དག་ཡོངས་སུ་གཅོད་པར་བྱེད་པའི་བར་དུ་ཡང་འགྱུར་

རོ།།”

“དེའི་ཕྱིར་ཕྱི་རོལ་དང་ནང་གི་དངོས་པོ་རྣམས་ནི་འཇིག་རྟེན་འདིའི་

རྒྱུ་ལས་བྱུང་བ་ཁོ་ན་ཡིན་གྱི།. གང་དུ་བྱས་པའི་ལས་ཀྱི་རྣམ་པར་སྨིན་པ་

འདིར་རམ།. འདིར་བྱས་པའི་རྣམ་པར་སྨིན་པ་འཇིག་རྟེན་གཞན་དུ་འབྱུང་བ་

འཇིག་རྟེན་ཕ་རོལ་དག་ཡོད་པ་ཉིད་ནི་མ་ཡིན་ནོ་སྙམ་དུ་སེམས་སོ།།”

“མཛེས་མ་ལེགས་པར་སྤྱོད་ཅིང་བཟའ་བར་གྱིས།. །ལུས་མཆོག་

འདས་གང་དེ་ཁྱོད་ལ་མི་འབྱུང༌།. ལུས་འདི་ཚོགས་པར་གྱུར་པ་ཙམ་ཞིག་

སྟེ།. །འཇིགས་མ་སོང་བ་ལྡོག་པར་མི་འགྱུར་རོ།།”. ཞེས་སྨྲ་བ་སྟེ།. འདི་ནི་

བུ་མོ་ལ་མངོན་པར་བགྲོད་པར་འདོད་ཅིང་བུ་མོའ་ིའཇིག་རྟེན་ཕ་རོལ་མེད་

པར་རྟོགས་པར་འདོད་ནས་སྨྲས་པ་ཡིན་ནོ།།”. ནག་ཚོས།. ༤“འདས་པའི་

འཇིགས་པ་འབྱུང་བར་འགྱུར་མ་ཡིན།།”ཞེས་བསྒྱུར་རོ།།

“འདི་ལ་བརྗོད་པར་བྱ་སྟེ།. ཁྱོད་ཀྱི་འཇིག་རྟེན་ཕ་རོལ་མེད་དོ་སྙམ་

པའི་ངེས་པ་འདི་རྒྱུ་མཚན་གང་ལས་ཡིན།. འཇིག་རྟེན་ཕ་རོལ་ད་ལྟ་མངོན་

སུམ་དུ་མཐོང་བ་མ་ཡིན་པ་ཉིད་ཀྱི་ཕྱིར་རོ་སྙམ་ན།. འཇིག་རྟེན་ཕ་རོལ་

མངོན་སུམ་དུ་མ་མཐོང་བ་དེ་མངོན་སུམ་ཞིག་གམ་མངོན་སུམ་མ་ཡིན་པ་

ཞིག་ཡིན་གྲང་མངོན་སུམ་མོ་ཞེ་ན༑”

“མངོན་སུམ་དུ་མཐོང་བ་ལོག་པ་མངོན་སུམ་དུ་འདོད་ན་དངོས་པོ་

མེད་པ་ཡང་མངོན་སུམ་དང་མི་འགལ་བར་འགྱུར་རོ།།. དེའི་ཕྱིར་དངོས་པོ་

མེད་པ་ཡང་ཁྱོད་ལ་དངོས་པོར་འགྱུར་ཏེ།. ཚེ་རབས་ཕ་རོལ་མངོན་སུམ་དུ་

མཐོང་བ་ལོག་པ་མངོན་སུམ་གྱི་དངོས་ཀྱི་གཞལ་བྱ་མངོན་སུམ་པ་ཡིན་པའི་

ཕྱིར་དངོས་པོ་བཞིན་ནོ༑. ༑དེ་ལྟ་ན་དངོས་པོ་མེད་པ་ཞེས་པ་འགའ་ཡང་མེད་

པས་དངོས་པོ་ཡང་མེད་པར་འགྱུར་ཏེ་ཟླ་བོ་མེད་པའི་ཕྱིར་རོ།. །དེ་གཉིས་

མེད་ན་འབྱུང་བ་བཞི་མེད་པ་དང་འཇིག་རྟེན་ཕ་རོལ་མེད་པ་ཉིད་དུ་དམ་

བཅའ་བ་ཡང་ཉམས་པར་འགྱུར་རོ།. །ཅི་སྟེ་མངོན་སུམ་མ་ཡིན་ན་ནི་རེ་ཞིག་

མངོན་དུ་གྱུར་པ་མ་ཡིན་པའི་ཕྱིར།. མངོན་སུམ་ཚད་མས་མ་བཟུང་བས་ཇི་

ལྟར་མ་བཟུང་བ་དེའི་སྒོ་ནས་འཇིག་རྟེན་ཕ་རོལ་མེད་པར་དཔོག་པར་འགྱུར།.

ཅི་སྟེ་རྗེས་སུ་དཔག་པས་བཟུང་བ་ཡིན་ནོ་ཞེ་ན།”

སྤྱིར་མངོན་སུམ་དུ་མ་ཟད་“རྗེས་དཔག་ལས་རབ་ཏུ་གྲུབ་པས་ཀྱང་



150

.དབུ་མ་དགོངས་པ་རབ་གསལ།...

སྐྱེས་བུའི་དོན་སྒྲུབ་པ་ཡིན་ན་རྗེས་དཔག་འདི་ནི་ཁྱོད་ཀྱིས་ཁས་བླངས་པ་

ཡང་མ་ཡིན་ཏེ།. ཇི་ཙམ་དབང་པོའ་ིསྤྱོད་ཡུལ་᪠།. །སྐྱེས་བུ་དེ་ཙམ་ཁོ་ནར་

ཟད།. །བཟང་མོ་མང་ཐོས་གང་སྨྲ་བ།. །དེ་ནི་སྤྱང་ཀིའི་རྗེས་དང་འདྲ།།”.ཞེས་

སྐྱེས་བུས་དོན་རྟོགས་པའི་ཚད་མ་ནི་མིག་སོགས་ཀྱི་དབང་ᨕᨑ་སྤྱོད་ཡུལ་

ཇི་ཙམ་མཐོང་བའི་མངོན་སུམ་དེ་ཙམ་དུ་ཟད་པར་སྨྲས་པའི་ཕྱིར་རོ།།

རྩ་བ།.འབྱུང་བ་དེ་དག་བདག་ཉིད་གང་ཞིག་གིས་ནི་ཁྱོད་ཀྱི་བློའ།ི.།

ཡུལ་དུ་འགྱུར་བ་དེ་ཡི་བདག་ཉིད་ཅན་ནི་མ་ཡིན་ན།།

གང་ལ་ཡིད་ཀྱི་མུན་པ་འཐུག་པོ་འདི་ཉིད་དུ་ཡོད་པ།།

དེས་ནི་ཇི་ལྟར་འཇིག་རྟེན་ཕ་རོལ་ཡང་དག་རྟོགས་པར་འགྱུར།།.

“ས་ལ་སོགས་པའི་འབྱུང་བ་བཞི་པོ་དེ་དག་ཁྱོད་ཀྱི་གཞུང་ལས་

བཤད་པའི་བདག་ཉིད་གང་ཞིག་གིས་ནི་ཁྱོད་ཀྱི་བློའ་ིཡུལ་དུ་གྱུར་པ་དེ་ལྟར་

དེ་ཡི་བདག་ཉིད་ཅན་དུ་ནི་ཡོད་པ་མ་ཡིན་ན་ཤིན་ཏུ་རགས་པའི་དོན་གང་ལ་

ཡིད་ཀྱི་མུན་པ་འཐུག་པོ་འདི་ཉིད་དུ་ཡོད་པ་དེས་ནི།. ཇི་ལྟར་ན་ཤིན་ཏུ་ཕྲ་

བའི་འཇིག་རྟེན་ཕ་རོལ་ཡོད་པ་དང་མེད་པ་གང་ཡང་ཡང་དག་པར་རྟོགས་

པར་འགྱུར་ཏེ་རྟོགས་པ་མེད་དོ།.།སྐྱོན་གཞན་ཡང༌།”

རྩ་བ།.

འཇིག་རྟེན་ཕ་རོལ་འགོག་པར་བྱེད་པའི་དུས་སུ་བདག་ཉིད་ནི།།

ཤེས་བྱའི་རང་བཞིན་ཕྱིན་ཅི་ལོག་ཏུ་ལྟ་བར་རྟོགས་བྱ་སྟེ།།

དེ་ཡི་ལྟ་བའི་རྣམ་པའི་རྟེན་མཚུངས་ལུས་དང་ལྡན་ཉིད་ཕྱིར།།

གང་ཚེ་འབྱུང་བའི་བདག་ཉིད་ཡོད་ཉིད་ཁས་ལེན་དེའི་ཚེ་བཞིན།།

འཇིག་རྟེན་ཕ་རོལ་འགོག་པར་བྱེད་པའི་དུས་སུ་བདག་ཉིད་དེ་རྒྱང་

ཕན་ནི་ཤེས་བྱའི་རང་བཞིན་ཕྱིན་ཅི་ལོག་ཏུ་ལྟ་བར་རྟོགས་བྱ་སྟེ།.འཇིག་རྟེན་

ཕ་རོལ་ལ་སྐུར་པ་འདེབས་པ་དེ་ཡི་ལྟ་བའི་རྣམ་པའི་རྟེན་ཏེ།. དེ་གནས་པའི་

རྒྱུར་མཚུངས་པ་སྟེ་འདྲ་བའི་ལུས་ཀྱི་ཁོག་པ་དང་ལྡན་པ་ཉིད་ཡིན་པའི་ཕྱིར།.

དཔེར་ན་གང་གི་ཚེ་འབྱུང་བའི་བདག་ཉིད་བདེན་པར་ཡོད་པ་ཉིད་ཁས་ལེན་

པ་དེའི་ཚེ་བཞིན་ནོ།།

“ཅི་སྟེ་འབྱུང་བ་བདེན་པར་རྟོགས་པའི་ཚེ་ཡང་ཕྱིན་ཅི་མ་ལོག་པས་

མཐོང་བའི་དཔེ་བསྒྲུབ་བྱའི་ཆོས་ཀྱིས་སྟོང་པ་ཡིན་ནོ་སྙམ་ན།. དེ་ཡང་ཡོད་

པ་མ་ཡིན་ཏེ་རང་བཞིན་གྱིས་མ་སྐྱེས་པ་དང་ཡོད་པ་མིན་པའི་འབྱུང་བ་ལ་

རང་བཞིན་གྱིས་ཡོད་པ་དང་སྐྱེ་བ་ཉིད་དུ་རྟོགས་པས་ཕྱིན་ཅི་ལོག་ཏུ་ལྟ་བ་

ཉིད་གྲུབ་པའི་ཕྱིར་རོ༑༑”

འདིས་ནི་རང་གི་རྟགས་ཡང་དག་གི་ᩊᨕར་བ་རྣམས་ལ་དཔེར་བཟུང་

བ་ལ་བསྒྲུབ་བྱའི་ཆོས་ཀྱིས་མི་སྟོང་བ་དགོས་པ་བསྟན་ཏེ།. རྟགས་སུ་བཟུང་

བ་ལ་ཡང་འདྲ་ལ།.སྔར་སྒྲ་མི་རྟག་པར་སྒྲུབ་པ་ལ་མིག་གིས་གཟུང་བྱ་བཀོད་

.དབུ་མ་དགོངས་པ་རབ་གསལ།...

པ་མ་གྲུབ་པའི་རྟགས་སུ་ཡང་བཤད་པས་དམ་བཅའ་རྟགས་ཀྱིས་སྒྲུབ་པ་ལ་

ཚུལ་གསུམ་དགོས་པར་བསྟན་ནོ།. །“འབྱུང་བ་རང་བཞིན་གྱིས་མ་སྐྱེས་པ་

དེ་ཉིད་བསྒྲུབ་པར་བྱ་དགོས་སོ་ཞེ་ན།”

རྩ་བ།.འབྱུང་བ་དེ་དག་ཇི་ལྟར་ᨕ᩶་མིན་དེ་ལྟར་བཤད་ཟིན་ཏེ།།

གང་གི་ཕྱིར་ན་གོང་དུ་རང་གཞན་ལས་དང་གཉིས་ཀ་ལས།།

སྐྱེ་དང་རྒྱུ་མེད་ཐུན་མོང་དུ་ནི་བཀག་ཟིན་དེ་ཡི་ཕྱིར།།

མ་བཤད་འབྱུང་བ་འདི་དག་ལྟ་ཞིག་ཡོད་པ་མ་ཡིན་ནོ།།

འབྱུང་བ་དེ་དག་ཇི་ལྟར་རང་བཞིན་གྱིས་ཡོད་པ་མིན་པ་དེ་ལྟར་སྔར་

བཤད་ཟིན་ཏོ།.།གང་གི་ཕྱིར་ན་གོང་དུ་“རང་དང༌།.གཞན་ལས་དང༌།.གཉིས་

ཀ་ལས་སྐྱེ་བ་དང༌།. རྒྱུ་མེད་དུ་སྐྱེ་བ་འགོག་པར་བྱེད་པ་ན་འབྱུང་བ་རང་

བཞིན་གྱིས་སྐྱེ་བ་ཡང་བདག་གིས་ཐུན་མོང་དུ་ནི་སྟེ་སྤྱིར་བཀག་ཟིན་པ་དེ་

ཡི་ཕྱིར།. འབྱུང་བ་འདི་དག་ལྟ་ཞིག་སྟེ་གང་ཡང་སྔར་སྤྱིའི་ཚུལ་གྱིས་བཀག་

པས་མ་བཤད་པ་ཡོད་པ་མ་ཡིན་པས་དཔེ་གྲུབ་བོ།།”

“དེ་བཞིན་དུ་ཐམས་ཅད་མཁྱེན་པ་ལ་སྐུར་བ་འདེབས་པ་དང༌།. དེ་

ལས་གཞན་པའི་རང་བཞིན་གྱི་དངོས་པོར་སྨྲ་བ་རྣམས་ཀྱི་གྲུབ་པའི་མཐའ་

འགོག་པ་ན་ཡང༌།. རྟོགས་པ་ཕྱིན་ཅི་ལོག་པ་སྦྱར་བར་བྱ་སྟེ།”. དཔེར་ན།.

“རྫོགས་པའི་སངས་རྒྱས་འགོག་པར་བྱེད་པའི་དུས་སུ་བདག་ཉིད་ནི།.ཤེས་

བྱའི་རང་བཞིན་ཕྱིན་ཅི་ལོག་ཏུ་ལྟ་བར་རྟོགས་བྱ་སྟེ།. དེ་ཡི་ལྟ་བའི་རྣམ་པའི་

རྟེན་མཚུངས་ལུས་དང་ལྡན་ཉིད་ཕྱིར།. གང་ཚེ་འབྱུང་བའི་བདག་ཉིད་ཡོད་

ཉིད་ཁས་ལེན་དེ་ཚེ་བཞིན།།”.ཞེས་བྱ་བ་ལ་སོགས་པ་སྦྱར་བར་བྱ་སྟེ།.ཡོད་

པ་དང་མེད་པ་ཉིད་དུ་ལྟ་བ་ཐམས་ཅད་འགག་པར་འདོད་པའི་ཕྱིར་རོ།ᨎ

“ཅི་སྟེ་ᨱᨕ᩶་ལ་ཡང་ཐལ་བར་འགྱུར་བ་འདི་མཚུངས་སོ་སྙམ་ན་དེ་

ཡང་ཡོད་པ་མ་ཡིན་ཏེ།. ཁོ་བོ་ཅག་ཕྱིན་ཅི་ལོག་པར་སྒྲུབ་པ་ལ་དཔེ་མེད་

པའི་ཕྱིར་རོ།།

འཇིག་རྟེན་གཞན་གཏོགས་ཡོད་པ་ཉིད་དུ་རྟོགས་པའི་དུས་སུ་བདག .

ཤེས་བྱའི་རང་བཞིན་དམ་པའི་དོན་ནི་ལྟ་བར་རྟོགས་བྱ་སྟེ།. །བདག་གི་ལྟ་

བའི་རྣམ་པའི་རྟེན་མཚུངས་ལུས་དང་ལྡན་ཉིད་ཕྱིར།།. གང་གི་ཚེ་ན་བདག་

མེད་རྟོགས་པར་ཁས་ལེན་དེ་ཚེ་གཞིན།།. ཞེས་བརྗོད་པར་ནུས་པ་ཡང་ཡིན་

ནོ།།”

དེ་བཞིན་དུ།. འདི་ན་ཐམས་ཅད་མཁྱེན་པ་ཡོད་ཅེས་རྟོགས་པའི་དུས་

སུ་བདག .ཤེས་བྱའི་རང་བཞིན་དམ་པའི་དོན་ནི་ལྟ་བར་རྟོགས་བྱ་སྟེ།.གཏན་

ཚིགས་དང་དཔེ་དག་ནི་དེ་གཉིས་ཁོ་ནའོ།།.དེ་བཞིན་དུ་དངོས་པོ་ཐམས་ཅད་

ཅེས་པ་ལ་ᩏ་སྦྱར་བར་བྱའོ།།”

“དེའི་ཕྱིེར་ཚུལ་འདིས་ནི།. དེ་ཉིད་དེ་ལས་འབྱུང་མིན་གཞན་དག་

ལས་ལྟ་ག་ལ་ཞིག .།གཉིས་ཀ་ལས་ཀྱང་མ་ཡིན་རྒྱུ་མེད་པར་ནི་ག་ལ་ཡོད།།.

.དབུ་མ་དགོངས་པ་རབ་གསལ།...

ཅེས་གང་དམ་བཅས་པར་གྱུར་པ་བཞི་པོ་རབ་ཏུ་བསྒྲུབས་པ་ཡིན་ནོᨎᨎ”.ᫍᨓ་

ᨵᩏ་་ᨵᫍ᪄་ᨵ་᪠ᨙᨵ་་ᨑ᪄་ᨹᨑ་ᩏ་ᨵ་᪱་᪠ᩎ᪠་ᨕ་

ཞེས་སྨྲ་བར་མི་བྱའོ།།

གསུམ་པ།

མཐའ་བཞིའི་སྐྱེ་བ་བཀག་པས་གྲུབ་པའི་དོན་ནི།.

“འདིར་སྨྲས་པ།. དངོས་པོ་རྣམས་བདག་དང་གཞན་དང་གཉིས་ཀ་

དང་རྒྱུ་མེད་ལས་མི་སྐྱེ་ན།.འོ་ན་ཇི་ལྟར་སྐྱེ་ཞེ་ན་བཤད་པ།.གལ་ཏེ་དངོས་པོ་

རྣམས་ལ་རང་བཞིན་འགའ་ཞིག་ཡོད་ན་ནི།. སྐྱེ་བའི་རྣམ་པར་རྟོག་པ་གཞན་

མི་སྲིད་པའི་ཕྱིར།.ཐེ་ཚོམ་མེད་པར་དེ་བདག་གམ་གཞན་ནམ་གཉིས་ཀའམ་

རྒྱུ་མེད་པ་ཞིག་ལས་སྐྱེ་བའམ་དམིགས་པར་འགྱུར་བ་ཞིག་གོ།”

“གང་དག་དབང་ཕྱུག་ལ་སོགས་པ་དག་ལས་དངོས་པོ་རྣམས་སྐྱེ་

བར་མངོན་པར་འདོད་པ་དེ་དག་གི་ལྟར་ན་ཡང༌།. དབང་ཕྱུག་ལ་སོགས་པ་

དེ་དག་བདག་ཏུ་གྱུར་པའམ།. གཞན་དུ་གྱུར་པའམ།. གཉིས་ཀར་གྱུར་པ་

ཞིག་ཏུ་འགྱུར་བས་དབང་ཕྱུག་ལ་སོᨵ་པ་རྒྱུར་སྨྲ་བ་དག་ཀྱང་བཤད་ཟིན་

པའི་སྐྱོན་ལས་མི་འདའ་སྟེ།. དེའི་ཕྱིར་སྐྱེད་པར་བྱེད་པའི་རྒྱུའི་རྣམ་པར་རྟོག་

པ་གཞན་ལྔ་པ་ཡོད་པ་མ་ཡིན་ནོ།. །དེའི་ཕྱིར་གཞན་མེད་པའི་ཕྱིར་ལ།. རྣམ་

པར་རྟོག་པ་བཞིས་སྐྱེ་བར་བཏགས་པ་བཀག་པའི་ཕྱིར་དངོས་པོ་རྣམས་ཀྱི་

རང་བཞིན་སྐྱེ་བ་མེད་དོ་ཞེས་བསྟན་པའི་ཕྱིར།”

རྩ་བ།.

གང་གི་ཕྱིར་ན་བདག་དང་གཞན་དང་གཉིས་ཀ་ལས་སྐྱེ་དང༌།།

རྒྱུ་ལ་མ་ལྟོས་ཡོད་པ་མིན་པས་དངོས་རྣམས་རང་བཞིན་བྲལ།།

རྒྱུ་མཚན་གང་གི་ཕྱིར་ན་བདག་དང་གཞན་དང་གཉིས་ཀ་ལས་སྐྱེ་བ་

དང༌།.རྒྱུ་ལ་མ་ལྟོས་པར་སྐྱེ་བ་ཡོད་པ་མིན་པས་དངོས་པོ་རྣམས་རང་བཞིན་

གྱིས་གྲུབ་པ་དང་བྲལ་ལོ།།.ཞེས་སྨྲོས་སོ།།

འདིས་ནི་མཐའ་བཞིའི་སྐྱེ་བ་ལ་ཐལ་འགྱུར་གྱིས་བཀག་ཀྱང༌།. མཐར་

རྟགས་གང་ལ་བརྟེན་ནས་རྗེས་དཔག་སྐྱེ་ཚུལ་སྟོན་ཏེ།. དེ་ཡང་མཐའ་བཞི་

ལས་སྐྱེ་བ་མེད་པ་ནི་གཏན་ཚིགས་སོ།. །དངོས་པོ་རྣམས་ཞེས་པ་ནི་ཆོས་

ཅན་ནོ།.།རང་བཞིན་གྱིས་གྲུབ་པ་དང་བྲལ་བ་ནི་དམ་བཅའོ།།

གཉིས་པ།

མཐའ་བཞིའི་སྐྱེ་བ་བཀག་པ་ལ་རྩོད་པ་སྤང་པ་ལ་གཉིས།.

དངོས་ཀྱི་དོན་དང༌།.དེའི་དོན་བསྡུས་ཏེ་བསྟན་པའོ།.།

དང་པོ།

དངོས་ཀྱི་དོན་ནི།.

“གལ་ཏེ་དངོས་པོ་རྣམས་རང་བཞིན་གྱིས་སྐྱེ་བ་མེད་པ་ཞིག་ཡིན་ན།.

འོ་ན་མ་སྐྱེས་པ་སྔོན་པོ་ལ་སོགས་པ་རྣམས་ཇི་ལྟར་གཟུང་ཞེ་ན།. སྔོན་པོ་

ལ་སོགས་པ་རྣམས་ཀྱི་རང་བཞིན་ཇི་ལྟར་ཡང་མ་རིག་པས་བསླད་པ་འགའ་

ཞིག་གི་སྣང་བའི་ཡུལ་ཉིད་དུ་འགྱུར་བ་མིན་པས།.ད་ལྟར་གྱི་མིག་ལ་སོགས་

པའི་ཤེས་པས།.སྔོ་སོགས་ཀྱི་རང་བཞིན་ནི་བཟུང་བ་མ་ཡིན་ནོ།།

“འོ་ན་གང་ཞིག་ཡང་དང་ཡང་དུ་ཡུལ་གྱི་ངོ་བོ་ཉིད་དུ་མདུན་དུ་སྣང་

བར་མཐོང་བ་དེ།. ཅི་ཞིག་ཏུ་འᨺར་བ་འོས་ཤེ་ན།. འདི་ནི་ཕྱིན་ཅི་ལོག་གི་

དབང་གིས་སྣང་བས་ན་རང་བཞིན་མ་ཡིན་ཏེ།. མ་རིག་པས་བསླད་པའི་

དབང་ཁོ་ནས་བདག་ཉིད་དེར་དམིགས་པའི་ཕྱིར་རོ།. །ཞེས་བསྟན་པའི་ཕྱིར་

བཤད་པ།”

རྩ་བ།.

གང་གིས་སྤྲིན་ཚོཊ་དང་མཚུངས་གཏི་མུག་སྟུག་པོ་འཇིག་རྟེན་ལ།།

ཡོད་པ་དེས་ན་ཡུལ་རྣམས་ལོག་པ་དག་ཏུ་སྣང་བར་འགྱུར།།

“གང་གིས་ཏེ་གང་གི་ཕྱིར་ཆར་སྤྲིན་ནག་པོའ་ིཚོགས་དང་མཚུངས་.

པའི་གཏི་མུག་སྟུག་པོ་སྟེ་འཐུག་པོ་སྔོན་པོ་ལ་སོགས་པའི་རང་བཞིན་མཐོང་

བ་གཡོགས་ནས་གནས་པ་འཇིག་རྟེན་སེམས་ཅན་ལ་ཡོད་པ་དེས་ན།. བྱིས་

པ་རྣམས་ལ་སྔོན་པོ་ལ་སོགས་པའི་རང་བཞིན་མཐོང་བ་ཡོད་པ་མིན་ཏེ།.

ཡུལ་རྣམས་ལ་རང་གི་ངོ་བོ་ཕྱིན་ཅི་ལོག་པ་བདག་ཏུ་མངོན་པར་ཞེན་པའི་

གནས་སུ་འགྱུར་བ་འདི་ནི།བྱིས་པ་འདི་བདེན་པར་ཞེན་པ་རྣམས་ལ་སྣང་

བར་འགྱུར་རོ།།”

“གལ་ཏེ་གཏི་མུག་གིས་བཀབ་པའི་ཕྱིར་དེ་ཁོ་ན་ཉིད་མི་མཐོང་དུ་

ཆུག་ཀྱང༌།.ཕྱིན་ཅི་ལོག་ཏུ་མཐོང་བ་ཅི་ལ་མ་ཡིན་ཞེ་ན།.རང་གི་ངོ་བོས་གྲུབ་

པ་མིན་བཞིན་དུ་དེར་སྣང་བ་ནི།. གཏི་མུག་གི་དབང་གིས་ཡིན་ནོ་ཞེས་ཕྱིའི་

དཔེའི་སྒོ་ནས་བསྟན་པའི་ཕྱིར།”

རྩ་བ།.

ཇི་ལྟར་རབ་རིབ་མཐུ་ཡིས་འགའ་ཞིག་སྐྲ་ཤད་ཟླ་གཉིས་དང༌།།

རྨ་བྱའི་མདོངས་དང་སྦྲང་མ་ལ་སོགས་ལོག་པར་འཛིན་བྱེད་པ།།

དེ་བཞིན་དུ་ནི་གཏི་མུག་སྐྱོན་གྱི་དབང་གིས་མི་མཁས་པས།།

འདུས་བྱས་ལྟ་ཞིག་སྣ་ཚོགས་བློ་གྲོས་ཀྱིས་ནི་རྟོགས་པར་འགྱུར།།

ཇི་ལྟར་དབང་པོ་རབ་རིབ་ཀྱིས་བསླད་པའི་མཐུ་ཡིས་རབ་རིབ་ཅན་

འགའ་ཞིག་གིས་སྐྲ་ཤད་དང་ཟླ་བ་གཉིས་དང་རྨ་བྱའི་མདོངས་དང་སྦྲང་མ་ལ་

སོགས་པ་ལོག་པར་ཏེ་མེད་ཀྱང་ཡོད་པ་ལྟར་འཛིན་པ་སྟེ་མཐོང་བར་བྱེད་པ་

དེ་བཞིན་དུ།.གཏི་.མུག་གི་སྐྱོན་གྱི་དབང་གིས་མི་མཁས་པ་སོ་སྐྱེས་སྔོན་པོ་

སོགས་ཀྱི་འདུས་བྱས་ལྟ་ཞིག་སྣ་ཚོགས་པ་བློ་གྲོས་ཀྱིས་ཏེ་དེ་དག་གི་ཤེས་

པས་རྟོགས་པར་ཏེ་མཐོང་བར་འགྱུར་རོ།།

འདི་ནི་རྟེན་འབྲེལ་གྱི་མདོ་ལས།. “མ་རིག་པའི་རྐྱེན་གྱིས་འདུ་བྱེད་

རྣམས་ཞེས་བྱ་བ་དང༌།. དེ་བཞིན་དུ་མ་རིག་པ་དང་རྗེས་སུ་འབྲེལ་བའི་གང་

ཟག་འདི་ནི།.བསོད་ནམས་མངོན་པར་འདུ་བྱ་བ་དང༌།.བསོད་ནམས་མ་ཡིན་

པ་མངོན་པར་འདུ་བྱ་བ་དང༌།. མི་གཡོ་བ་མངོན་པར་འདུ་བྱ་བ་ཡང་མངོན་

པར་འདུ་བྱེད་དོ།།”. ཞེས་བྱ་བ་དང༌།. “དེ་བཞིན་དུ་མ་རིག་པ་འགགས་པས་

འདུ་བྱེད་འགག་ཅེས་བཅོམ་ལྡན་འདས་ཀྱིས་གསུངས་པ་ཡིན་ནོ།།.དེའི་ཕྱིར་

ཚུལ་འདིས།”

རྩ་བ།.

གལ་ཏེ་གཏི་མུག་བརྟེན་ནས་ལས་འབྱུང་གཏི་མུག་མེད་པར་དེ།།

མི་འབྱུང་ཞེས་བྱར་མི་མཁས་ཁོ་ནས་རྟོགས་པར་གོར་མ་ཆག །

བློ་བཟང་ཉི་མས་མུན་པ་སྟུག་པོ་རྣམ་པར་བསལ་བ་ཡི།།

མཁས་པ་དག་ནི་སྟོང་ཉིད་ཁོང་དུ་ཆུད་ཅིང་གྲོལ་བར་འགྱུར།།

གལ་ཏེ་གཏི་མུག་མ་རིག་པ་ལ་བརྟེན་ནས་འདུ་བྱེད་ཀྱི་ལས་འབྱུང་

ལ།. གཏི་མུག་མེད་པར་ལས་དེ་མི་འབྱུང་ཞེས་བྱ་བར་གསུངས་པ་ནི།. མི་

མཁས་པ་ཁོ་ནས་རྟོགས་པར་ཏེ་དེའི་དབང་དུ་བྱས་པར་གོར་མ་ཆག་གོ།

རྩ་བ།.མཁས་པ་དག་ནི་སྟོང་ཉིད་ཁོང་དུ་ཆུད་ཅིང་་་་་་་་་་་་་་་་་་༌།།

མཁས་པ་དག་ནི་“མ་རིག་པའི་རྐྱེན་གྱིས་འདུ་བྱེད་དོ་ཞེས་གསུངས་

པ་མཐོང་བ་ན།.འདུ་བྱེད་རྣམས་རང་བཞིན་མེད་པའི་སྟོང་ཉིད་ཁོང་དུ་ཆུད་པ་

འབའ་ཞིག་ཏུ་མ་ཟད་ཀྱི།”

རྩ་བ།.བློ་བཟང་ཉི་མས་མུན་པ་སྟུག་པོ་རྣམ་པར་བསལ་བ་ཡི།།

“རྟེན་འབྱུང་གི་དེ་ཉིད་རྟོགས་པའི་བློ་བཟང་པོའ་ིཉི་མས་མུན་པ་སྟུག་

པོ་དང་འདྲ་བའི་མ་རིག་པ་རྣམ་པར་བསལ་བ་སྟེ་སྤོང་ཞིང༌།. ལས་འདུ་བྱེད་

དག་ཀྱང་ཉེ་བར་མི་ལེན་ཏེ།. ལས་དེ་ཉེ་བར་ལེན་པའི་རྒྱུ་མ་རིག་པ་སྤངས་

པའི་ཕྱིར་རོ།།

རྩ་བ།.་་་་་་་་་་་་་་་་་་་་་་་་་་་་་་་་་་གྲོལ་བར་འགྱུར།།

དེའི་ཕྱིར་འཁོར་བ་ལས་ངེས་པར་གྲོལ་བར་འགྱུར་ཏེ།”སྡུད་པ་

ལས།༥༤. “བྱང་ཆུབ་སེམས་དཔའ་གང་ཞིག་རྟེན་ཅིང་འབྲེལ་འབྱུང་ལ།.སྐྱེ་

མེད་ཟད་པ་མེད་པར་ཤེས་རབ་འདིས་ཤེས་ཏེ།. །ཉི་མ་སྤྲིན་མེད་འོད་ཟེར་

འཕྲོ་བས་མུན་བསལ་ལྟར།. །མ་རིག་ཐིབས་པོ་བཅོམ་ནས་རང་འབྱུང་ཐོབ་

པར་འགྱུར།།”.ཞེས་གསུངས་སོ།།

རྩ་བ།.གལ་ཏེ་དངོས་རྣམས་དེ་ཉིད་དུ་མེད་ན།།

ཐ་སྙད་དུ་ཡང་མོ་གཤམ་བུ་ཇི་བཞིན།།

དེ་དག་མེད་པ་ཉིད་འགྱུར་དེ་ཡི་ཕྱིར།།

དེ་དག་རང་བཞིན་གྱིས་ནི་ཡོད་པ་ཉིད།།

གལ་ཏེ་དེ་ལྟར་གཟུགས་སོགས་ཀྱི་དངོས་པོ་རྣམས་དེ་ཉིད་དུ་སྟེ་དོན་

དམ་པར་རང་བཞིན་འགའ་ཡང་མེད་ན།. མོ་གཤམ་གྱི་བུ་ཇི་ལྟ་བ་བཞིན་དུ།.

ཐ་སྙད་དུ་ཡང་སྔོ་སོགས་དེ་དག་གི་རང་བཞིན་ཏེ་ངོ་བོ་མེད་པ་ཉིད་དུ་འགྱུར་

ན།. གཟུགས་སོགས་ཀྱི་ངོ་བོ་ནི་ཀུན་རྫོབ་ཏུ་ཡོད་པ་ཡང་ཡིན་པ་དེ་ཡི་ཕྱིར།.

དེ་དག་གི་ཡོད་པ་ནི་རང་བཞིན་གྱིས་ཏེ་དོན་དམ་པར་ཡོད་པ་ཉིད་དེ་ཁོ་ནའོ་

སྙམ་ན།.“འདི་ལ་བརྗོད་པར་བྱ་སྟེ།”

རྩ་བ།.གང་དག་རབ་རིབ་ཅན་སོགས་ཡུལ་འགྱུར་པ།།

སྐྲ་ཤད་ལ་སོགས་དེ་དག་མ་སྐྱེས་པས།།

རེ་ཤེག་དེ་དག་ཉིད་ལ་བརྩད་བྱ་སྟེ།།

ཕྱི་ནས་མ་རིག་རབ་རིབ་རྗེས་འབྲེལ་ལའོ།།

“གང་དག་རབ་རིབ་ཅན་ལ་སོགས་པའི་བློའ་ིཡུལ་དུ་འགྱུར་བའི་སྐྲ་

ཤད་་སོགས་པ་དེ་དག་མ་སྐྱེས་པས་ན།. མ་སྐྱེས་པར་མོ་གཤམ་གྱི་བུ་

དང་མཚུངས་པ་ལ།. ཅིའི་ཕྱིར་ཁྱེད་ཅག་གིས་ཡོད་པ་མིན་པའི་ཡུལ་སྐྲ་ཤད་

སོགས་མཐོང་ལ།. མོ་གཤམ་གྱི་བུ་མི་མཐོང་བ་ཅི་ཡིན་ཞེས།. རེ་ཞིག་སྔོན་

ལ་རབ་རིབ་ལ་སོགས་པས་མིག་ཉམས་པ་དེ་དག་ཉིད་དེ་ཁོ་ན་ལ་བརྩད་

པར་བྱ་སྟེ།. དེའི་ཕྱི་ནས་ཏེ་རྗེས་སུ་ནི་ཅིའི་ཕྱིར་རང་བཞིན་གྱིས་མ་སྐྱེས་

པར་མཚུངས་པ་ལ།. ཁྱོད་གཟུགས་སོགས་མཐོང་ལ་མོ་གཤམ་གྱི་བུ་མི་

མཐོང་བ་ཅི་ཡིན་ཞེས།. མ་རིག་པའི་རབ་རིབ་རྗེས་སུ་འབྲེལ་བ་སྟེ་དེས་བློ་

མིག་བསྒྲིབས་པ་རྣམས་ལ་བརྒལ་ཞིང་བརྟག་པར་བྱའོ།།”

“ཁོ་བོ་ཅག་ལ་ནི་འདི་བརྒལ་ཞིང་བརྟག་པར་བྱ་བ་མ་ཡིན་ཏེ།. འདི་

ལྟར་ཁོ་བོ་ཅག་ལ་ནི་རྣལ་འབྱོར་པ་རྣམས་ཀྱིས་དངོས་པོ་དག་འདི་ལྟར་

གཟིགས་ཤིང༌།. གཞན་གང་དག་རྣལ་འབྱོར་པའི་ཡེ་ཤེས་ཐོབ་པར་འདོད་པ་

དེ་དག་གིས་ཀྱང༌།. ཆོས་ཀྱི་རང་བཞིན་དེ་སྐད་བཤད་པ་ལ་ལྷག་པར་མོས་

པར་བྱའོ།.།ཞེས་ལུང་ཇི་ལྟ་བ་བཞིན་དུ་རྣལ་འབྱོར་པའི་ཡེ་ཤེས་ཀྱིས་ཐུགས་

སུ་ཆུད་པའི་སྒོ་ནས།. དངོས་པོ་རང་བཞིན་མེད་པར་འཆད་པར་ཞུགས་པ་

ཡིན་གྱི།. རང་གི་ཤེས་པ་ལ་ལྟོས་᪄་ནི་མ་ཡིན་ཏེ།. ཁོ་བོ་ཅག་ནི་མ་རིག་

པའི་རབ་རིབ་ཀྱིས་བློའ་ིམིག་བསྒྲིབས་པའི་ཕྱིར་རོ༑༑”

ཇི་སྐད་དུ་མདོ་ལས།. “ཕུང་པོ་རང་བཞིན་དབེན་ཞིང་སྟོང་པ་ཉིད།།.

བྱང་ཆུབ་རང་བཞིན་སྟོང་ཞིང་དབེན་པ་ཉིད།. །གང་སྤྱོད་དེ་ཡང་རང་བཞིན་

སྟོང་པ་སྟེ།. །ཡེ་ཤེས་ལྡན་པས་ཤེས་ཀྱི་བྱིས་པས་མིན།. ཡེ་ཤེས་རང་བཞིན་

སྟོང་པར་རིག་འགྱུར་ཏེ།. །ཤེས་བྱའི་རང་བཞིན་སྟོང་པར་རིག་གྱུར་ནས།. །.

ཤེས་པ་པོ་དང་འདྲ་བར་རྟོགས་གྱུར་ན།. །བྱང་ཆུབ་ལམ་ལ་དེ་དག་སྤྱོད་ཅེས་

བྱ།།”.ཞེས་གསུངས་པ་ལྟ་བུའོ།།

“དེའི་ཕྱིར་འདི་ནི་རྣལ་འབྱོར་པ་རྣམས་ལ་བརྒལ་ཞིང་བརྟག་པ་མ་

ཡིན་ཏེ།. དེ་དག་གི་ནི་ཀུན་རྫོབ་ཏུ་ཡང་ཆོས་འགའ་ཞིག་ལ་ངོ་བོས་གྲུབ་

པའི་རང་བཞིན་འགའ་ཡང་མ་གཟིགས་ལ།. དོན་དམ་པར་ཡང་ཅི་ཡང་མ་

གཟིགས་སོ།. །རབ་རིབ་ཅན་ལ་བརྒལ་ཞིང་བརྟག་པ་ལྟ་བར་ཞོག་ཅིག . རེ་

ཞིག་འདི་ནི་ཁྱོད་ཉིད་ལ་བརྒལ་ཞིང་བརྟག་པར་བྱ་བ་ཡིན་ནོ་ཞེས་བཤད་

པ།”

རྩ་བ།.གལ་ཏེ་རྨི་ལམ་དྲི་ཟའི་གྲོང་ཁྱེར་བཅས།།

སྨིག་རྒྱུའི་ཆུ་དང་མིག་འཕྲུལ་གཟུགས་བརྙན་སོགས།།

སྐྱེ་མེད་མཐོང་ན་ཡོད་ཉིད་མིན་མཚུངས་ཀྱང༌།།

ཁྱོད་ལ་ཇི་ལྟར་དེར་འགྱུར་དེ་མི་རིགས།།

“གལ་ཏེ་རྨི་ལམ་གྱི་ཁང་ཁྱིམ་དང་དྲི་ཟའི་གྲོང་ཁྱེར་དང་བཅས་པ་

མཐོང་བ་དང༌།. མིག་འཕྲུལ་མཁན་གྱིས་སྤྲུལ་པའི་སྐྱེས་པ་དང་བུད་མེད་

སོགས་དང་སྨིག་རྒྱུ་ལ་ཆུ་དང༌།. གཟུགས་བརྙན་ལ་བྱད་བཞིན་དུ་མཐོང་བ་

དང༌།. སོགས་ཀྱིས་བྲག་ཆ་དང་སྤྲུལ་པ་སོགས་ལ་སྐྱེ་མེད་དེ་ཡོད་པ་མིན་

པ་མཐོང་བ་ན་ཡོད་པ་ཉིད་མིན་པར་མཚུངས་ཀྱང༌།. ཁྱོད་ལ་ཇི་ལྟར་དེ་དག་

མཐོང་བ་དེར་འགྱུར་ལ།. མོ་གཤམ་གྱི་བུ་མཐོང་བ་དེར་མི་འགྱུར་བ་དེ་མི་

རིགས་སོ་ཞེས་ཇᨓ་བདག་ཉིད་ལ་བརྒལ་ཞིང་བརྟག་པར་གྱིས་ལ།.ཕྱིས་ཁོ་བོ་

ལ་བརྒལ་ཞིང་བརྟག་པར་བྱའོ།།”

རྩ་བ།.དེ་ཉིད་དུ་འདི་ཇི་ལྟར་སྐྱེ་མེད་ཀྱང༌།།

མོ་གཤམ་བུ་ལྟར་གང་ཕྱིར་འཇིག་རྟེན་གྱི།།

མཐོང་བའི་ཡུལ་དུ་མི་འགྱུར་མ་ཡིན་པ།།

དེ་ཡི་ཕྱིར་ན་སྨྲ་འདི་མ་ངེས་པའོ།།

དེའི་ཕྱིར་དེ་ཁོ་ན་ཉིད་དུ་གཟུགས་སོགས་འདི་ཇི་ལྟར་ཡང་སྐྱེ་བ་མེད་

ཀྱང༌།.གང་གི་ཕྱིར་མོ་གཤམ་གྱི་བུ་ལྟར་འཇིག་རྟེན་གྱི་མཐོང་བའི་ཡུལ་དུ་མི་

འགྱུར་བ་མ་ཡིན་པ་དེ་ཡི་ཕྱིར།.དོན་དམ་དུ་མེད་ན་ཐ་སྙད་དུ་ཡང་མོ་གཤམ་

གྱི་བུ་བཞིན་མི་མཐོང་བར་འགྱུར་རོ།. །ཞེས་སྨྲ་བ་འདི་ནི་གཏན་ཚིགས་མ་

ངེས་པ་སྟེ།.འཁྲུལ་པ་ཅན་ཡིན་ནོ།།

བཅོམ་ལྡན་འདས་ཀྱིས་ཀྱང༌།. འགྲོ་བ་དག་ནི་རྨི་འདྲར་བཤད།. །དེ་

ཉིད་དུ་ནི་རྣམ་མ་བཞག . །རྨི་ལམ་གང་ལ་དངོས་པོ་མེད།. །ལོག་པའི་བློ་

ལྡན་མངོན་པར་ཞེན།. །དྲི་ཟའི་གྲོང་ཁྱེར་ཇི་ལྟར་སྣང་གྱུར་ཀྱང༌།. །གྲོང་ཁྱེར་

ཕྱོགས་བཅུར་ཡོད་. མིན་གཞན་ནའང་མེད།. གྲོང་ཁྱེར་མིང་ཙམ་ཞིག་གིས་

.དབུ་མ་དགོངས་པ་རབ་གསལ།...

རབ་ཏུ་བཞག .དེ་བཞིན་བདེ་བར་གཤེགས་པས་འགྲོ་འདི་གཟིགས།.།ཆུ་ཡི་

འདུ་ཤེས་ཅན་གྱིས་ནི།. །མཐོང་ཡང་སྨིག་རྒྱུ་ལ་ཆུ་མེད།. །དེ་བཞིན་ཡོངས་

སུ་རྟོག་པས་དཀྲུགས།. སྡུག་པ་མིན་པར་སྡུག་པར་རྟོག . །མེ་ལོང་ཤིན་ཏུ་

ཡོངས་དག་ལ།. །ཇི་ལྟར་རང་བཞིན་མེད་པ་ཡི།. །གཟུགས་བརྙན་སྣང་བ་དེ་

བཞིན་དུ།. །ལྗོན་པ་ཆོས་རྣམས་ཤེས་པར་གྱིས།. །ཞེས་གསུངས་པའི་ལུང་

ལས་ནི་གཟུགས་སོགས་རྣམས་རང་བཞིན་གྱིས་མ་སྐྱེས་པ་ཡིན་བཞིན་

དུ།”. “འཇིག་རྟེན་གྱི་འཛིན་པའི་ཡུལ་ཉིད་དུ་འགྱུར་ལ།. མོ་གཤམ་གྱི་བུ་ནི་

མ་ཡིན་པས་འདི་ནི་ཁྱོད་རང་ཉིད་ལས་མ་ངེས་པའོ།།. ཁོ་བོ་ཅག་ལ་ནི་འདི་

བརྩད་དུ་མེད་པ་ཉིད་དེ།. འདི་ལྟར་ཁོ་བོ་ཅག་གིས་ནི་གཟུགས་ལ་སོགས་པ་

རྣམས་ཀུན་རྫོབ་ཏུ་རང་བཞིན་གྱིས་སྐྱེ་བར་ཁས་བླངས་ནས་དོན་དམ་པར་

འགོག་པ་མ་ཡིན་ནོ།།”

གཉིས་པ།

དེའི་དོན་བསྡུས་ཏེ་བསྟན་པ་ནི།.

ཁྱོད་ཀྱི་ལུགས་ཀྱིས་གཟུགས་སོགས་རྣམས་ཀུན་རྫོབ་ཏུ་རང་བཞིན་

གྱིས་སྐྱེ་བར་དམིགས་ནས།. དོན་དམ་དུ་འགོག་པ་མིན་པ་དེ་“ཅིའི་ཕྱིར་ཞེ་

ན།”.

རྩ་བ།.མོ་གཤམ་བུ་ལ་རང་གི་བདག་ཉིད་ཀྱིས།།

སྐྱེ་བ་དེ་ཉིད་དུ་མེད་འཇིག་རྟེན་དུའང།།

ཡོད་མིན་དེ་བཞིན་དངོས་འདི་ཀུན་ངོ་བོ།།

ཉིད་ཀྱིས་འཇིག་རྟེན་དེ་ཉིད་དུ་མ་སྐྱེས།།

ཇི་ལྟར་མོ་གཤམ་གྱི་བུ་ལ་རང་གི་བདག་ཉིད་ཀྱིས་སྐྱེ་བ་དེ་ཁོ་ན་

ཉིད་དུ་མེད་ཅིང་འཇིག་རྟེན་གྱི་ཐ་སྙད་དུའང་ཡོད་པ་མིན་པ་དེ་བཞིན་དུ།.

གཟུགས་སོགས་ཀྱི་དངོས་པོ་འདི་ཀུན་འཇིག་རྟེན་གྱི་ཐ་སྙད་དང༌།. དེ་ཁོ་ན་

ཉིད་གཉིས་ཀར་རང་གི་ངོ་བོ་ཉིད་ཀྱིས་མ་སྐྱེས་སོ།།

ཞེས་གསུངས་པས།. དངོས་པོ་རྣམས་རང་གི་ངོ་བོ་ཉིད་ཀྱིས་སྐྱེ་བར་

འཛིན་པའི་འཁྲུལ་ངོར་ཡོད་པ་ལ་དབུ་མ་པས།. ཀུན་རྫོབ་ཏུ་ཡོད་པར་གཏན་

མི་འདོད་ལ།. ངོ་བོ་ཉིད་ཀྱིས་སྐྱེ་བ་ཞེས་དགག་བྱ་ལ་ཁྱད་པར་གསལ་བར་

ཡང་སྦྱར་བ་རྣམས་དྲན་པར་བྱའོ།།.“གང་གི་ཕྱིར་དེ་ལྟ་ཡིན་པ།”

རྩ་བ།.དེ་ཕྱིར་འདི་ལྟར་སྟོན་པས་ཆོས་རྣམས་ཀུན།།

གདོད་ནས་ཞི་ཞིང་སྐྱེ་བྲལ་རང་བཞིན་གྱིས།།

ཡོངས་སུ་མྱ་ངན་འདས་པ་གསུངས་གྱུར་པ།།

དེ་ཕྱིར་རྟག་ཏུ་སྐྱེ་བ་ཡོད་མ་ཡིན༌།།

དེའི་ཕྱིར་འདི་ལྟར་སྟོན་པ་བཅོམ་ལྡན་འདས་ཀྱིས་ཆོས་རྣམས་ཀུན་

.དབུ་མ་དགོངས་པ་རབ་གསལ།...

གདོད་མ་ནས་ཞི་ཞིང་རང་བཞིན་གྱིས་སྐྱེ་བ་དང་བྲལ་བ་དང༌།. རང་བཞིན་

གྱིས་ཡོངས་སུ་མྱ་ངན་ལས་འདས་པའོ་ཞེས་གསུངས་པར་གྱུར་པ་“དེའི་

ཕྱིར་དུས་རྟག་ཏུ་རང་བཞིན་གྱིས་སྐྱེ་བ་ཡོད་པ་མ་ཡིན་ནོ།།”

གསུངས་ཚུལ་ནི།. “དཀོན་མཆོག་སྤྲིན་ལས།. ཆོས་ཀྱི་འཁོར་ལོ་

བསྐོར་བ་ན།།. གདོད་ནས་ཞི་ཞིང་མ་སྐྱེས་པ།. །རང་བཞིན་མྱ་ངན་འདས་པ་

ཡི།.།ཆོས་རྣམས་མགོན་པོ་ཁྱོད་ཀྱིས་བསྟན།.།”.ཞེས་གསུངས་སོ།།

ཆོས་རྣམས་ཀྱི་དེ་ཁོ་ན་ཉིད་᪄ᨑ་“ཡེ་ཤེས་ཞི་བའི་ཡུལ་ཡིན་པའི་ཕྱིར་

ཞི་བའོ།. །དེའི་རྒྱུ་མཚན་ནི་རང་བཞིན་གྱིས་མ་སྐྱེས་པའི་ཕྱིར་རོ།. དེའི་རྒྱུ་

མཚན་ཡང་གལ་ཏེ་འགའ་ཞིག་ལ་རང་བཞིན་ཏེ་ངོ་བོ་ཉིད་ཀྱིས་གྲུབ་པ་ཡོད་

ན།. དེ་སྐྱེ་བར་འགྱུར་ན་རང་བཞིན་དེ་ཡང་ཡོད་པ་མིན་པས་ཅི་ཞིག་སྐྱེ་བར་

འགྱུར།.དེའི་ཕྱིར་མྱ་ངན་ལས་འདས་་སྟེ་རྣམ་པར་དག་པའོ།།”

ᨵདོད་ནས་ཞེས་པ་ནི་ཆོས་དེ་དག་རྣལ་འབྱོར་བའི་ཡེ་ཤེས་ཀྱི་

སྐབས་ཁོ་ནར་མ་སྐྱེས་པ་ནི་མིན་ཏེ།. འོ་ན་ཅི་ཞེ་ན།. དེའི་གོང་རོལ་འཇིག་

རྟེན་པའི་ཐ་སྙད་ཀྱི་སྐབས་སུ་ཡང་ཆོས་དེ་དག་རང་གི་བདག་ཉིད་ཀྱིས་མ་

སྐྱེས་པའོ་ཞེས་པ་འདི་སྟོན་པར་བྱེད་དེ།. གདོད་ཀྱི་སྒྲ་ནི་དང་པོའ་ིསྒྲའི་རྣམ་

གྲངས་སོ།།”

“རང་གི་སྡེ་པ་རྣམས་ཀྱིས་ནི་དོན་དམ་དུ་མེད་ན།. ཀུན་རྫོབ་ཏུ་ཡང་

མེད་དོ་ཞེས་པའི་བརྒལ་བ་འདི་བྱ་བ་མ་ཡིན་ཏེ།. ཅིའི་ཕྱིར་ཞེ་ན།. གང་གི་

ཕྱིར་དེ་དག་གིས་ཁས་བླངས་པ།”

རྩ་བ།.བུམ་སོགས་འདི་དག་དེ་ཉིད་དུ་མེད་ཅིང༌།།

འཇིག་རྟེན་རབ་ཏུ་གྲགས་པར་ཡོད་ཅི་བཞིན།།

དེ་བཞིན་དངོས་པོ་ཐམས་ཅད་འགྱུར་བས་ན།།

མོ་གཤམ་བུ་དང་མཚུངས་པར་ཐལ་མི་འགྱུར།།

བུམ་སོགས་འདི་དག་དེ་ཉིད་དུ་སྟེ་དོན་དམ་པར་མེད་ཅིང་འཇིག་རྟེན་

གྱི་རབ་ཏུ་གྲགས་པ་སྟེ་ཐ་སྙད་དུ་ཡོད་པ་ཇི་བཞིན་པ་དེ་བཞིན་དུ།. དངོས་

པོ་ཐས་ཅད་ཀྱང་འགྱུར་བས་ན།. དོན་དམ་པར་མེད་ན་མོ་གཤམ་གྱི་བུ་དང་

མཚུངས་པར་ཐལ་བར་མི་འགྱུར་རོ།།

འདི་ནི་མཛོད་ལས།. “གང་ལ་བཅོམ་དང་བློ་ཡིས་གཞན།. །བསལ་ན་

དེ་བློ་མི་འཇུག་པ།. །བུམ་ཆུ་བཞིན་དུ་ཀུན་རྫོབ་ཏུ།. །ཡོད་དེ་དོན་དམ་ཡོད་

གཞན་ནོ༑༑”. ཞེས་བཤད་པ་ལྟར་ཏེ།. “ཆ་ཤས་སུ་བཅོམ་པས་དེའི་བློ་མི་

འཇུག་པ་ནི་ཀུན་རྫོབ་ཏུ་ཡོད་པ་སྟེ་དཔེར་ན་བུམ་པ་ལྟ་བུའོ།།. དེ་ལ་ནི་གྱོ་

མོར་བཅོམ་ན་བུམ་པའི་བློ་མི་འཇུག་པའོ།. །བློས་ཆོས་གཞན་བསལ་ན་དེའི་

བློ་མི་འཇུག་པ་ཡང་ཀུན་རྫོབ་ཏུ་ཡོད་པ་སྟེ་དཔེར་ན་ཆུ་ལྟ་བུའོ།།. དེ་ལ་ནི་

བློས་གཟུགས་ལ་སོགས་པའི་ཆོས་གཞན་བསལ་ན་ཆུའི་བློ་མི་འཇུག་གོ།.

གང་ལ་བཅོམ་ཡང་དེའི་བློ་འཇུག་ལ།. བློས་ཆོས་གཞན་བསལ་ཡང་དེའི་བློ་

འཇུག་པ་ནི་དོན་དམ་པར་ཡོད་པ་ཡིན་ཏེ།. དཔེར་ན་གཟུགས་ལྟ་བུའོ།།. དེ་

ལ་ནི་རྡུལ་ཕྲ་རབ་ཏུ་བཅོམ་ཡང་རུང༌།. བློས་རོ་ལ་སོགས་པའི་ཆོས་གཞན་

བསལ་ཡང་རུང༌།. གཟུགས་ཀྱི་རང་བཞིན་བློ་འཇུག་པ་ཉིད་དོ།. །ཚོར་བ་

སོགས་ལ་ཡང་དེ་བཞིན་དུ་བལྟ་བར་བྱའོ།”.ཞེས་མཛོད་འགྲེལ་དུ་འཆད་དོ༑༑

སྡེ་པ་དེ་དག་གིས་ནི་སྤྱིར་དོན་དམ་དུ་མེད་ན་ཀུན་རྫོབ་ཏུ་མེད་དོ་

ཞེས་སྨྲ་བ་མི་རིགས་སོ།. །ཞེས་གསུངས་པ་ཡིན་གྱི་དེ་དག་གི་བདེན་པ་

གཉིས་སུ་ཡོད་ཚུལ་བྱས་པ་དང༌།. རང་གི་མཛད་པ་གཉིས་མཐུན་པར་སྟོན་

པ་མིན་ཏེ།. དེ་དག་གིས་ཀུན་རྫོབ་ཏུ་ཡོད་པར་བཞག་པ་ལ་དབུ་མ་པས་

བཤད་པའི་དོན་དམ་དུ་ཡོད་པར་འཛིན་པ་ཤ་སྟག་ཡིན་པའི་ཕྱིར་རོ།།

“གལ་ཏེ་བུམ་པ་ལ་སོགས་པར་གདགས་པའི་རྟེན་འབྱུང་བ་བཞི་

དང༌།. འབྱུང་འགྱུར་བཞི་ལ་སོགས་པ་རྣམས་རྫས་གྲུབ་ཏུ་ཡོད་པའི་ཕྱིར།.

བུམ་པ་ལ་སོགས་པར་བཏགས་པ་ནི་རྒྱུའམ་གཞི་དང་བཅས་པར་རིགས་ན་

དབུ་མ་པ་ལྟར་ན་ཆོས་ཐམས་ཅད་བཏགས་པ་ཙམ་ཁོ་ན་ཡིན་གྱི།. བཏགས་

པའི་རྟེན་རྫས་སུ་གྲུབ་པ་ཅི་ཡང་མེད་པ་ལ་མོ་གཤམ་གྱི་བུ་དང་འདྲ་བར་

ཐལ་བ་ལྡོག་པ་མེད་དོ་སྙམ་ན།.དེ་ཡང་མི་རིགས་ཏེ།.བཏགས་པའི་རྟེན་རྫས་

སུ་གྲུབ་པར་སྒྲུབ་པར་མི་ནུས་པའི་ཕྱིར་རོ༑༑”.

“དཔེར་ན་བཏགས་པར་ཡོད་པ་བྱད་བཞིན་ལ་སོགས་པའི་ཚོགས་པ་

ལ་བརྟེན་ནས་གཟུགས་བརྙན་བརྟགས་པ་ཙམ་དམིགས་པ་དང་༌།. བཏགས་

པར་ཡོད་པ་ཀ་བ་སོགས་ལ་བརྟེན་ནས་ཁྱིམ་དུ་བཏགས་པ་དང༌།. དེ་བཞིན་

དུ་ཤིང་གི་རྟེན་ཅན་ནགས་བཏགས་པ་དང༌།. ཇི་ལྟར་རྨི་ལམ་ན་མ་སྐྱེས་

པའི་རང་བཞིན་ཅན་གྱི་ས་བོན་ལས་མ་སྐྱེས་པའི་རང་བཞིན་གྱི་མྱུ་གུ་སྐྱེ་

བར་དམིགས་པ་དེ་བཞིན་དུ་དངོས་པོ་བཏགས་པར་ཡོད་པ་ཐམས་ཅད་ཀྱི་

གདགས་གཞི་ཡང་དངོས་པོ་བཏགས་པར་ཡོད་པ་ཉིད་དུ་རིགས་སོ།།”

གསུམ་པ།

རྟེན་འབྱུང་གི་སྐྱེ་བ་ཉིད་ཀྱིས་མཐར་འཛིན་གྱི་ལོག་རྟོག་
འགོག་ཚུལ་ནི།

“གལ་ཏེ་ཁྱོད་ཀྱིས་བདག་དང་གཞན་དང་གཉིས་ཀ་དང་རྒྱུ་མེད་པ་

ལས་སྐྱེ་བ་བདེན་གཉིས་ཀྱི་ཕྱོགས་གཉིས་ཀར་ཡང་བཀག་ན།. མ་རིག་པ་

ལ་སོགས་པ་ལས་འདུ་བྱེད་རྣམ་པར་ཤེས་པ་ལ་སོགས་པ་དང༌།. ས་བོན་ལ་

སོགས་པ་ལས་མྱུ་གུ་ལ་སོགས་པ་ཀུན་རྫོབ་ཏུ་སྐྱེ་བ་དེ་ཇི་ལྟར་ངེས་པར་བྱ་

ཞེ་ན།.དེ་ལ་བརྗོད་པར་བྱ་སྟེ།”

རྩ་བ།.གང་ཕྱིར་རྒྱུ་མེད་པ་དང་དབང་ཕྱུག་གི།

རྒྱུ་ལ་སོགས་དང་བདག་གཞན་གཉིས་ཀ་ལསᨎ།

དངོས་རྣམས་སྐྱེ་བར་འགྱུར་བ་མ་ཡིན་པ།།

དེ་ཕྱིར་བརྟེན་ནས་རབ་ཏུ་སྐྱེ་བར་འགྱུར།།

“གང་གི་ཕྱིར་ན་སྔར་ཇི་སྐད་བཤད་པའི་ཚུལ་གྱིས།.དངོས་པོ་རྣམས་

ཀྱི་སྐྱེ་བ་རྒྱུ་མེད་པར་ངོ་བོ་ཉིད་ལས་འབྱུང་བ་དང༌།. དབང་ཕྱུག་གི་རྒྱུ་དང་

ལ་སོགས་པས་དུས་དང༌།. རྡུལ་དང་རང་བཞིན་དང་སྐྱེས་བུ་དང་སྲེད་མེད་

ཀྱི་བུ་ལ་སོགས་པ་རྣམས་ལས་ཀྱང་སྐྱེ་བ་མ་ཡིན་ཞིང༌།. བདག་དང་གཞན་

དང་གཉིས་ཀ་ལས་སྐྱེ་བར་འགྱུར་བ་མིན་པ་དེའི་ཕྱིར་རྒྱུ་དང་རྐྱེན་འདི་ལ་

བརྟེན་ནས་འབྲས་བུ་འདི་རབ་ཏུ་སྐྱེ་བར་འགྱུར་བ་ཞིག་སྟེ།. མཐའ་བཞིའི་སྐྱེ་

བ་སྤངས་པ་དེ་ཙམ་ཞིག་ལ་འཇིག་རྟེན་གྱི་རྒྱུ་འབྲས་ཀྱི་ཐ་སྙད་མི་བཅད་པའི་

དོན་དུ་རྟེན་ནོ།།”

“ཇི་སྐད་དུ་བཅོམ་ལྡན་འདས་ཀྱིས་དེ་ལ་ཆོས་ཀྱི་བརྡ་ནི་འདི་ཡིན་ཏེ༑.

འདི་ལྟ་སྟེ་འདི་ཡོད་ན་འདི་འབྱུང༌།. འདི་སྐྱེས་པས་འདི་སྐྱེ་སྟེ།. གང་འདི་མ་

རིག་པའི་རྐྱེན་གྱིས་འདུ་བྱེད་རྣམས་”ཞེས་བྱ་བ་ལ་སོགས་པ་གསུངས་པ་

དང༌།. རིན་ཆེན་འཕྲེང་བ་ལས།. “འདི་ཡོད་པས་ན་འདི་འབྱུང་དཔེར།. །རིང་

པོ་ཡོད་ན་ཐུང་ངུ་བཞིན།. །འདི་སྐྱེས་པས་ན་འདི་སྐྱེ་དཔེར།. །མར་མེ་འབྱུང་

བས་འོད་བཞིན་ནོ།།”

ཞེས་དང༌།. རྩ་ཤེ་ལས་ཀྱང༌།. “བྱེད་པོ་ལས་ལ་བརྟེན་བྱས་ཤིང༌།. །.

ལས་ཀྱང་བྱེད་པོ་དེ་ཉིད་ལ།.།བརྟེན་ནས་འབྱུང་བ་མ་གཏོགས་པར།.།འགྲུབ་

པའི་རྒྱུ་ནི་མ་མཐོང་ངོ༌།. །དེ་བཞིན་ཉེར་ལེན་ཤེས་པར་བྱ།. །ས་དང་བྱེད་པོ་

᪠སལ་ཕྱིར་རོ།.།ལས་དང་བྱེད་པ་པོ་དག་གིས།.།དངོས་པོ་ལྷག་མ་ཤེས་པར་

བྱ།. །ཞེས་འདི་ཙམ་ཞིག་ཁོ་ན་གསུངས་ཀྱི་མཐའ་བཞིའི་སྐྱེ་བ་མ་གསུངས་

སོ།།”

དེ་ལྟར་རྒྱལ་བས་རྐྱེན་ཉིད་འདི་པ་ཙམ་གྱི་སྐྱེ་བ་གསུངས་པ་བཞིན་

དུ།. འཕགས་པས་ཀྱང་དེ་ལྟར་མཛད་ཅིང༌།. ཁྱད་པར་དུ་བྱེད་པ་པོ་ལས་ལ་

བརྟེན་པ་སོགས་ཀྱི་ལྟོས་འབྱུང་གི་རྟེན་འབྲེལ་བཞེད་པས།.དེ་མ་གཏོགས་པ་

ཞེས་རང་དང་གཞན་ལུགས་ཀྱི་ᨪᨓ་བའི་ཁྱད་པར་ཕྱེ་ཞིང༌།. དེ་དངོས་པོ་སྲིད་

ཚད་ལ་སྦྱོར་བར་གསུངས་པ་དང༌།

སློབ་དཔོན་འདིས་སྤྱིར་སྐྱེ་བ་གཞག་དགོས་པ་དང༌།. མཐའ་བཞི་

ལས་མི་སྐྱེ་བའི་ཕྱིར་བརྟེན་ནས་སྐྱེ་བར་འགྱུར་རོ།. །ཞེས་འབད་པ་དུ་མས་

བསྒྲུབས་པ་ལ།མཐའ་བཞི་ལས་མི་སྐྱེ་ན་སྐྱེ་བ་གཏན་མེད་དོ་ཞེས་ལུགས་དེ་

དག་ལས་ཕྱིན་ཅི་ལོག་ཏུ་བཟློག་ནས་སྨྲ་བ་ནི།.ངན་རྟོག་གི་དྲི་མ་འཐུག་པོས་

སྟོང་ཉིད་རྟོགས་པའི་རྒྱུ་མཚན་བླ་ན་མེད་པ་རྟེན་འབྱུང་ཟབ་མོའ་ིདོན།. སྟོང་

པ་ཉིད་ཀྱི་དོན་དུ་འཆར་བའི་ལུགས་བླ་ན་མེད་པ་ལེགས་པར་སློད་པ་ཡིན་

པར་ཤེས་པར་གྱིས་ཤིག .. “དེ་ལྟར་རྐྱེན་ཉིད་འདི་པ་ཙམ་གྱི་རྟེན་འབྲེལ་

བཤད་པ་ན།. རྒྱུ་མེད་ལས་སྐྱེ་བ་ལ་སོགས་པ་བཞི་མི་སྲིད་པ་འབའ་ཞིག་ཏུ་

མ་ཟད་ཀྱི།. རང་བཞིན་གྱིས་ཡོད་པར་སྒྲོ་འདོགས་པའི་རྟག་པར་ལྟ་བ་དང༌།.

བྱ་བྱེད་མི་འཐད་པའི་ཆད་པར་ལྟ་བ་དང༌།. དུས་སྔ་མ་ན་ཡོད་པ་དེ་ཉིད་དུས་

ཕྱི་མ་རྣམས་སུའᩏ་ཡོད་པའི་རྟག་པ་དང༌།.རང་བཞིན་གྱིས་སྔ་ཕྱི་སོ་སོ་བའི་

སྐད་ཅིག་མའི་མི་རྟག་པ་དང༌།.དངོས་པོ་དང་དངོས་པོར་མེད་པ་གཉིས་ངོ་བོ་

ཉིད་ཀྱིས་གྲུབ་པ་ལ་སོགས་པར་རྟོག་པའང་བརྟགས་པའི་ཡུལ་གཞན་དག་

ཀྱང༌།.མི་སྲིད་དོ་ཞེས་བསྟན་པའི་ཕྱིར་བཤད་པ།”

རྩ་བ།.གང་ཕྱིར་དངོས་པོ་བརྟེན་ནས་རབ་འབྱུང་བས།།

རྟོག་པ་འདི་དག་བརྟག་པར་མི་ནུས་པ།།

དེ་ཕྱིར་རྟེན་འབྱུང་རིགས་འདི་ཡིས་ནི།།

ལྟ་ངན་དྲ་བ་མཐའ་དག་གཅོད་པར་བྱེད།།.

“གང་གི་ཕྱིར་རྒྱུ་འདི་ལ་བརྟེན་ནས་འབྲས་བུ་འདི་རབ་ཏུ་འབྱུང་ངོ་.

ཞེས་བྱ་བའི་རིགས་པ་འདི་ཙམ་ཞིག་གིས།. དངོས་པོ་ཀུན་རྫོབ་པ་རྣམས་ཀྱི་

བདག་གི་དངོས་པོ་ཡོད་པ་འཐོབ་ཀྱི་གཞན་དུ་མ་ཡིན་པས།. བདག་གཞན་

ལས་སྐྱེ་བ་ལ་སོགས་པའི་རྟོག་པ་འདི་དག་བརྟག་པར་མི་ནུས་པ་དེའི་ཕྱིར་

རྟེན་ཅིང་འབྲེལ་བར་འབྱུང་བ་རྐྱེན་ཉིད་འདི་པ་ཉིད་ཀྱི་རིགས་པ་འདི་ཡིས་ནི།.

ཇི་སྐད་བཤད་པའི་བདག་གཞན་ལས་སྐྱེ་བ་ལ་སོགས་པར་ལྟ་བའི་ལྟ་བ་ངན་

པའི་དྲ་བ་མཐའ་དག་གཅོད་པར་བྱེད་པ་ཡིན་ནོ།།”

འདི་ལྟར་རྐྱེན་ཉིད་འདི་པ་ཙམ་ཞིག་རྟེན་འབྲེལ་གྱི་དོན་དུ་འཇོག་པའི་

དབུ་མ་པས་ནི།. དངོས་པོ་འགའ་ལ་ཡང་རང་བཞིན་གྱིས་གྲུབ་པ་ཁས་མ་

བླངས་ཏེ།. ”རིགས་པ་དྲུག་ཅུ་པ་ལས།. “དེ་དང་དེ་རྟེན་གང་འབྱུང་བ།. །རང་

གི་ངོ་བོ་དེར་མ་སྐྱེས།. །རང་གི་ངོ་བོར་གང་མ་སྐྱེས།. །དེ་ནི་སྐྱེས་ཞེས་ཇི་

སྐད་བྱ།”.ཞེས་བརྟེན་ནས་སྐྱེས་པ་ནི་རང་གི་ངོ་བོ་ཉིད་ཀྱིས་མ་སྐྱེས་པ་དང༌།.

དེ་ལྟ་ཡིན་ན་མྱུ་གུ་ལ་སོགས་པ་རང་གི་ངོ་བོ་ཉིད་ཀྱིས་སྐྱེས་པར་ཇི་སྐད་དུ་

བརྗོད་པར་བྱ་ཞེས་དང༌།. རྩ་ཤེ་ལས་ཀྱང༌།. “རྟེན་ཅིང་འབྲེལ་བར་འབྱུང་བ་

གང༌།. །དེ་ནི་སྟོང་པ་ཉིད་དུ་བཤད།. །དེ་ནི་རྒྱུར་བྱས་གདགས་པ་སྟེ།. །དེ་ནི་

དབུ་མའི་ལམ་ཡིན་ནོ།།”.ཞེས་རྟེན་འབྱུང་ཡིན་པ་ཉིད་ཀྱིས་རང་བཞིན་གྱིས་

གྲུབ་པས་སྟོང་པར་གསུངས་ཤིང༌།. མདོ་སྡེ་ལས་ཀྱང༌།. གང་ཞིག་རྐྱེན་ལས་

སྐྱེས་པ་དེ་མ་སྐྱེས།. །དེ་ལ་སྐྱེ་བའི་རང་བཞིན་ཡོདཔ་ཡིན།. །རྐྱེན་ལ་རག་

ལས་གང་དེ་སྟོང་པར་བཤད།. །གང་ཞིག་སྟོང་ཉིད་ཤེས་དེ་བག་ཡོད་ཡིན།།.

ཞེས་གསུངས་སོ།. །རྐྱེན་ལས་སྐྱེས་པ་ནི་གཏན་ཚིགས་སོ།. །བསྒྲུབ་པར་བྱ་

བ་མ་སྐྱེས་ཞེས་པའི་དོན་ནི་རྐང་པ་གཉིས་པས་བསྟན་ཏེ།. རང་བཞིན་གྱིས་

མ་སྐྱེས་ཏེ་ཞེས་པའི་དོན་ཡིན་གྱི།. དགག་བྱ་ལ་ཁྱད་པར་མ་སྦྱར་བ་མིན་ཏེ།.

ལང་གཤེགས་ཚིག་གསལ་དུ་དྲངས་པ་ལས།. བློ་གྲོས་ཆེན་པོ་རང་བཞིན་

གྱིས་མ་སྐྱེས་པ་ལ་དགོངས་ནས།.ངས་ཆོས་ཐམས་ཅད་མ་སྐྱེས་པའོ།.།ཞེས་

བསྟན་ཏེ།”. ཞེས་སངས་རྒྱས་ཉིད་ཀྱིས་རང་གི་དགོངས་པ་རང་གིས་བླངས་

པའི་ཕྱིར་རོ།.།

དེའི་ཕྱིར་རིགས་པའི་རྒྱལ་པོ་རྟེན་འབྱུང་གི་རིགས་པ་ཉིད་ཀྱིས།.རང་

བཞིན་གྱིས་སྐྱེ་བ་འགོག་པ་འདི་ཉིད་བཅོམ་ལྡན་འདས་ཀྱི་གསུངས་པས་

ཐུགས་ཕྲོགས་ནས།. རྩ་ཤེ་དང་རིགས་པ་དྲུག་ཅུ་པ་ལ་སོགས་པ་གཞུང་དུ་

མར།. འཕགས་པས་བཅོམ་ལྡན་འདས་ལ་རྟེན་འབྱུང་གསུང་བ་ཉིད་ཀྱི་སྒོ་

ནས་བསྟོད་པ་མཛད་པ་ལ།.བརྟེན་ན་སྐྱེས་པ་ཉིད་ཀྱིས་“མ་སྐྱེས་སོ་”ཞེས་

པའི་མུན་᪘ལ་གང་ཅི་ཡང་རུང་བ་ཤེས་རབ་ཅན་གྱིས་སྨྲ་བར་མི་བྱའོ།།

“གང་གི་ཚེ་དེ་ལྟར་དངོས་པོ་རང་བཞིན་གྱིས་གྲུབ་པ་ཁས་མ་བླངས་

པ་དེའི་ཚེ་རང་བཞིན་མེད་པ་ནི་བདག་གཞན་ལས་སྐྱེ་བ་ལ་སོགས་པ་གང་

ཞིག་ཏུ་འབྱུང་བར་འགྱུར།. གལ་ཏེ་རང་བཞིན་གྱིས་གྲུབ་པ་འགའ་ཞིག་ཡོད་

ན་ནི་དེའི་ཚེ་སྐྱེ་བ་ངོ་བོ་ཉིད་ལས་སམ་བདག་གཞན་དང་དབང་ཕྱུག་སོགས་

ལས་སྐྱེ་བར་འགྱུར་ཞིང༌།. སྐྱེས་ཟིན་པ་མི་འཇིག་པར་གནས་པས་རྟག་པ་

དང༌།. འཇིག་པས་ཆད་པ་ལ་སོགས་པར་རྟོག་པ་འབྱུང་བ་སྲིད་ལ།. དེ་ལས་

གཞན་དུ་ནི་མ་ཡིན་ནོ་ཞེས་བསྟན་པའི་ཕྱིར་བཤད་པ།”

རྩ་བ།.རྟོག་རྣམས་དངོས་པོ་ཡོད་ན་འགྱུར་བ་སྟེ།།

དངོས་པོ་ཇི་ལྟར་མེད་པར་ཡོངས་དཔྱད་ཟིན།།

དངོས་པོ་མེད་པར་འདི་རྣམས་མི་འབྱུང་དཔེར།།

བུད་ཤིང་མེད་པར་མེ་ཡོད་མིན་དེ་བཞིན།།.

མཐར་འཛིན་པའི་རྟོག་པ་རྣམས་དངོས་པོ་རང་བཞིན་གྱིས་གྲུབ་པར་

འཛིན་པ་ཡོད་ན་འབྱུང་བར་འགྱུར་བ་སྟེ།. དེ་སྐད་བཤད་པའི་རིགས་པས་

དངོས་པོ་རང་བཞིན་གྱིས་གྲུབ་པ་ཇི་ལྟར་ཡང་མེད་པར་ཡོངས་སུ་དཔྱད་

ཟིན་ལ།.དངོས་པོ་རང་བཞིན་གྱིས་གྲུབ་པར་འཛིན་པ་མེད་པར་མཐར་འཛིན་

གྱི་རྟོག་པ་འདི་རྣམས་མི་འབྱུང་སྟེ།.དཔེར་ན་རྒྱུ་བུད་ཤིང་མེད་པར་འབྲས་བུ་

མེ་ཡོད་པ་མིན་པ་དེ་བཞིན་ནོ།།

དེ་ལྟར་ན་དེ་ཁོ་ན་ཉིད་ཀྱི་དོན་གཏན་་ཕབ་པ་གོམས་པ་ལས།.“རྣ་

འབྱོར་པ་འཕགས་པའི་ལམ་མངོན་སུམ་དུ་མཛད་པའི་མཉམ་གཞག་གིས་

སྣང་བའི་སྤྲོས་པ་མ་གཟིགས་པའི་ཚུལ་ᨹᨑས་དེ་ཁོ་ན་ཉིད་གཟིགས་པ་དེ་

དག་ལ་ཆོས་གང་ལ་ཡང་བདེན་པར་མངོན་པར་ཞེན་པའི་རྟོག་པ་ཐོག་མ་

མེད་པ་ནས་གོམས་པ་རྣམས་ལྡོག་པར་འགྱུར་ཏེ།.དཔེར་ན་མིག་སྨན་བསྐུས་

པས་སྐྲ་ཤད་ལ་སོགས་པར་སྣང་བ་ལོག་པ་ཉིད་རབ་རིབ་ཅན་ལ་འབྲས་བུར་

འགྱུར་གྱི།. སྐྲ་ཤད་ལ་སོགས་པ་རང་བཞིན་གཞན་ཞིག་ཏུ་སོང་བའི་སྒོ་ནས་

དེའི་ཡུལ་དུ་འགྱུར་བ་མིན་པ་བཞིན་ནོ།།”

བཞི་པ།

རིགས་པས་དཔྱད་པ་བྱས་པའི་འབྲས་བུ་ངོས་གཟུང་བ་ནི།

རྩ་བ།.སོ་སོའ་ིསྐྱེ་བོ་རྣམས་ནི་རྟོག་པས་བཅིངས།།

མི་རྟོག་རྣལ་འབྱོར་པ་ནི་གྲོལ་འགྱུར་᪠ས།།

རྟོག་རྣམས་ལོག་པར་གྱུར་པ་གང་ཡིན་དེ།།

རྣམ་པར་དཔྱོད་པའི་འབྲས་བུར་མཁས་རྣམས་གསུངས།།

“གང་གི་ཕྱིར་སོ་སོའ་ིསྐྱེ་བོ་ཆོས་ཉིད་འདི་སྔར་བཤད་པ་དེ་ལྟར་མི་

ཤེས་པ་རྣམས་ནི་གཙོ་བོར་མཐར་འཛིན་གྱི་རྟོག་པས་བཅིངས་པ་དེའི་ཕྱིར་

ཆོས་ཉིད་འདི་དེ་ལྟར་ཐུགས་སུ་ཆུད་པས་ཕྱིན་ཅི་ལོག་ཏུ་རྣམ་པར་མི་རྟོག་

པ་ན་རྣལ་འབྱོར་པ་འཕགས་པ་རྣམས་᪄ᨑ་གྲོལ་བར་འགྱུར་བས་དེའི་ཕྱིར་

མཐར་འཛིན་པའི་རྟོག་པ་རྣམས་ཀྱི་འཛིན་སྟངས་ཀྱི་ཡུལ་མ་ལུས་པ་བཀག་

པས་རྟོག་པ་ལོག་པར་གྱུར་པ་གང་ཡིན་པ་དེ་ཉིད་འཕགས་པས་དབུ་མའི་

བསྟན་བཅོས་ལས་བཤད་པའི་རྣམ་པར་དཔྱོད་པའི་འབྲས་བུར་རྣམ་པར་

བཞག་གོ་”.ཞེས་མཁས་པ་རྣམས་གསུང་ངོ༌༑༑

བརྒྱ་པ་ལས་ཀྱང༌།. “དངོས་རྣམས་རང་བཞིན་གྱིས་ཡོད་ན།. །སྟོང་

མཐོང་ཡོན་ཏན་ཅི་ཞིག་ཡོད།. །རྟོག་པས་མཐོང་བ་འཆིང་བ་སྟེ།. །དེ་ཉིད་

འདིར་ནི་འགོག་པ་ཡིན།།”.ཞེས་ཆོས་རྣམས་རང་བཞིན་གྱིས་ཡོད་ན་དེ་ཉིད་

གཤིས་ཡིན་པས་དེ་མཐོང་བ་མཛེས་ཀྱི།. །རང་བཞིན་གྱིས་སྟོང་་མཐོང་བ་

ལ་ཡོན་ཏན་མེད་དོ།.།དེའི་ཕྱིར་རྟོག་པས་མཐོང་བ་སྟེ།.རང་བཞིན་གྱིས་ཡོད་

པར་བཟུང་བས་འཆིང་བ་ཡིན་པས།. དེའི་ཞེན་ཡུལ་དབུ་མའི་བསྟན་བཅོས་

འདིར་དགག་པར་བྱ་བ་ཡིན་ནོ།. །ཞེས་གསུངས་ལ།. དེའི་འགྲེལ་པ་ལས་

ཀྱང༌།. “རྟོག་པ་ནི་ཡང་དག་པ་མ་ཡིན་པའི་རང་བཞིན་གྱི་དོན་སྒྲོ་འདོགས་

པ་སྟེ།”. ཞེས་ཡང་དག་པར་ཡོད་པ་མ་ཡིན་པ་ལ་ཡང་དག་ཏུ་ཡོད་པར་སྒྲོ་

འདོགས་པ་ལ་བཤད་པས།.རྟོག་པ་གང་ཡིན་ཐམསཅད་ལ་མི་བྱེད་ཀྱིེ་བདེན་

འཛིན་གྱི་རྟོག་པ་དང་མཐར་འཛིན་གྱི་རྟོག་པ་ལ་བྱེད་དོ།།

མཐར་འཛིན་གྱི་རྟོག་པ་ཡང་མཐའི་སྒྲ་དོན་མང་པོ་ལ་འཇུག་ཀྱང་

མཐའ་བྲལ་གྱི་མཐའ་ནི་དབུ་མ་སྣང་བ་ལས།. “གལ་ཏེ་དབུ་མ་ལ་སེམས་ཀྱི་

རང་གི་ངོ་བོའ་ིབདག་ཉིད་ཀྱི་དངོས་པོ་དོན་དམ་པ་ཅི་ཡང་རུང་བ་ཞིག་ཡོད་

པར་གྱུར་ན་ནི༑. དེའི་ཚེ་དེ་ལ་ཡོད་པས་རྟག་གོ་ཞེའམ།. མི་རྟག་གོ་ཞེས་བྱ་

བར་མངོན་པར་ཞེན་པ་ཡང་ཇི་ལྟར་མཐར་འགྱུར་ཏེ།. དངོས་པོའ་ིདེ་ཁོ་ན་

ཉིད་ཇི་ལྟ་བ་བཞིན་གྱི་རྗེས་སུ་སོང་ཞིང་ཚུལ་བཞིན་ཡིད་ལ་བྱེད་པ་ཉིད་ནི།.

ལྟུང་བའི་གནས་སོ་ཞེས་བྱ་བར་རིགས་པ་མ་ཡིན་ནོ།།”. ཞེས་གསུངས་པ་

བཞིན་ནོ།།

དེ་ཡང་ཇི་ལྟར་བཟུང་བ་དེ་ལྟར་ཡོད་པའི་ཡུལ་དེ་ནི་འདིར་མཐའ་མིན་

ལ།བློ་ཡང་ཚུལ་བཞིན་ཡིད་བྱེད་ཡིན་པས་མཐར་འཛིན་མིན་ནོ།. དེས་ན་

འདིེའི་མཐའ་ནི་ལྟུང་བའི་གནས་ཡིན་ཏེ།. འཇིག་རྟེན་ན་བྲག་གཡང་ལ་མཐའ་

དང་དེ་ལ་ལྟུང་བ་ལ་མཐའ་ལ་ལྷུང་ཞེས་སྨྲ་བ་ལྟར།. གང་དུ་བཟུང་བས་འཛིན་

པ་པོ་ཕུང་བར་འགྱུར་བ་ལ་མཐར་ལྷུང་ཞེས་བཤད་པའོ།།

དེ་ལ་ཡང་དག་པར་ཡོད་པ་ཐ་སྙད་དུ་ཡང་མི་སྲིད་པས་ཡང་དག་པར་

མེད་པ་ཐ་སྙད་དུ་ཡོད་པའི་ཕྱིར།. དོན་དམ་པར་མེད་ཅེས་པ་མེད་པའི་མཐར་

འཛིན་དང༌།. དེ་ལྟར་མ་ཡིན་ཞེས་འགོག་པ་མེད་མཐའ་འགོག་པ་མིན་ཀྱང༌།.

དགག་བྱ་བཀག་པའི་མེད་པ་ཡང་དག་པར་ཡོད་དོ་ཞེས་འཛིན་ན་དངོས་པོ་

མེད་པའི་མཐར་ལྟུང་བས་དེ་འགོག་པ་ཡང་མེད་མཐའ་འགོག་པ་ཡིན་ནོ།།

ལས་འབྲས་ལ་སོགས་པའི་ཆོས་རྣམས་ཐ་སྙད་དུ་ཡོད་པ་ལ་ཚད་མ་

སུས་ཀྱང་གནོད་མི་སྲིད་པས།. དེ་དག་ཡོད་པ་མིན་པའམ་མེད་པར་འཛིན་

པའི་ཡུལ་ཡུལ་ཅན་ནི་མེད་མཐའ་དང་དེའི་མཐར་འཛིན་ཡིན་གྱི།. སངས་

རྒྱས་ལ་སྐྱོན་མེད་ཅེས་པ་ལྟ་བུ་རྣམས་མེད་མཐའ་དང་དེའི་མཐར་འཛིན་

མིན་ནོ།. །འདི་ནི་སྐུར་འདེབས་ཀྱི་མེད་མཐའ་ཡིན་ལ་སྔ་མ་ནི་སྒྲོ་འདོགས་ཀྱི་

མེད་མཐའོ།།

དེའི་ཕྱིར་སྔར་བཤད་པའི་བཀག་པ་ལས་མ་གཏོགས་པའི་ཆོས་

རྣམས་ནི།. དོན་དམ་པར་རམ་རང་གི་མཚན་ཉིད་ཀྱིས་ཡོད་པར་འཛིན་པའི་

ཡུལ་ཡུལ་ཅན་ནི་ཡོད་མཐའ་དང་དེའི་མཐར་འཛིན་ཡིན་གྱི།.སངས་རྒྱས་ལ་

མཁྱེན་བརྩེ་ཡོད་ཅེས་པ་ལྟ་བུ་རྣམས་ཡོད་མཐའ་དང་དེའི་མཐར་འཛིན་མིན་

ནོ།. །གཞུང་གི་སྐབས་འགའ་ཞིག་ཏུ་དོན་དམ་པར་ཡོད་པ་ཐམས་ཅད་ཡོད་

མཐར་བཤད་པ་ཡང་ཡོད་དོ།།.“དེ་ཉིད་ཀྱི་ཕྱིར།”

རྩ་བ།.བསྟན་བཅོས་ལས་དཔྱད་རྩོད་ལ་ཆགས་པའི་ཕྱིར།།

མ་མཛད་རྣམ་གྲོལ་ཕྱིར་ནི་དེ་ཉིད་བསྟན།།

“འཕགས་པས་དབུ་མའི་བསྟན་བཅོས་ལས།. རིགས་པའི་རྣམ་པར་

དཔྱད་པ་ཤིན་ཏུ་མང་བར་མཛད་པ་ནི།. རྩོད་པ་ལ་ཆགས་པ་སྟེ་གཞན་ཟིལ་

གྱིས་གནོན་པར་འདོད་པའི་ཕྱིར་མ་མཛད་དོ།།.ཞེས་ཤེས་པར་བྱ་སྟེ།.རིགས་

པའི་རྣམ་པར་དཔྱད་པ་མཛད་པ་ན།།

རྩ་བ།.་་་་་་་་་་་་་་་རྣམ་གྲོལ་ཕྱིར་ནི་་་་་་་་་་་་་་་་་་.།།

དབུ་མའི་བསྟན་བཅོས་ལས་དེ་ཁོ་ན་ཉིད་བསྟན་པ་ནི།. སེམས་ཅན་

གྱི་དེ་ཁོ་ན་ཉིད་འདི་ལྟ་བུ་ཕྱིན་ཅི་མ་ལོག་པར་རྟོགས་ནས།. ཐར་པ་ཐོབ་

པར་གྱུར་ན་ཅི་མ་རུང་ཞེས་སྐྱེ་བོ་རྣམས་རྣམ་པར་གྲོལ་བར་བྱ་བའི་ཕྱིར་ནི་

མཛད་པ་ཡིན་ནོ།།”

“གལ་ཏེ་ཁྱོད་ཀྱིས་དངོས་པོར་སྨྲ་བ་རྣམས་ཀྱི་རྒོལ་བ་ཇི་ལྟར་

བརྟགས་པ་ཐམས་ཅད་བཀོད་ཅིང་བསྟན་བཅོས་ལས་བཀག་པ་མ་ཡིན་ནམ།.

དེའི་ཕྱིར་བསྟན་བཅོས་ཀྱི་འཇུག་པ་ནི་རྩོད་པའི་ཕྱིར་ཡིན་པས།. རྟོག་པ་

ལྡོག་པ་ཙམ་ཞིག་ཁོ་ན་འབྲས་བུར་ཇི་ལྟར་རྣམ་པར་བཞག་ཅེ་ན།. རྣམ་པར་

དཔྱད་པ་འདི་ནི་རྩོད་པའི་ཕྱིར་མཛད་པ་མ་ཡིན་མོད་ཀྱི།.འོན་ཀྱང༌།”

རྩ་བ།.་་་་་་་་་་་་་་་་་་་་་་་་་་་་་་་་་་དེ་ཉིད་བསྟན།།

“དེ་ཁོ་ན་ཉིད་ᩡᨓ་བར་བསྟན་པ་ན།.གཞན་ཕྱོགས་རང་བཞིན་གྱིས་

སྟོབས་ཆུང་བས་གཞན་ᨹᨑ་ᨵᫎᩏ་ལུགས་རྣམས་བདག་ཉིད་འཐེན་

མི་འཛུགས་ཤིང༌།. སྣང་བ་ཉེ་བ་ན་མུན་པ་ལྟར་རང་ཉིད་འཇིག་པར་འགྱུར་བ་

དེས་ན་ཁོ་བོ་ཅག་ལ་སྐྱོན་མེད་པ་ཉིད་དོ་ཞེས་བཤད་པ།”

རྩ་བ།.གལ་ཏེ་དེ་ཉིད་རྣམ་པར་བཤད་པ་ན།།

གཞན་གཞུང་འཇིག་པར་འགྱུར་ན་ཉེས་པ་མེད།།

གལ་ཏེ་དེ་ཁོ་ན་ཉིད་རྣམ་པར་བཤད་པ་ན་གཞན་གྱི་གཞུང་གིས་

བཏགས་པ་རྣམས་འཇིག་པར་འགྱུར་ན་ཁོ་བོ་ཅག་ཉེས་པ་མེད་དེ།. བརྒྱ་

པ་ལས།. “ཆོས་འདི་དེ་བཞིན་གཤེགས་རྣམས་ཀྱིས།. རྩོད་པ་མཛད་ཕྱིར་

གསུངས་མ་ཡིན།.།འོན་ཀྱང་མེ་ཡིས་བུད་ཤིང་ལྟར།.།འདི་ཡིས་ཕས་ཀྱི་རྒོལ་

བ་སྲེག”. ཅེས་མེ་བུས་པ་བཏུང་བ་སྐོལ་བའི་ཕྱིར་དུ་བྱས་ཀྱི་ཐལ་བ་དང་

སོལ་བའི་ཕྱིར་དུ་བྱས་པ་མིན་ཀྱང༌།. དེ་དག་ཀྱང་ཞར་ལ་བྱུང་བའི་དཔེས་

གསུངས་སོ།།

“གལ་ཏེ་རྩོད་པ་ལ་ཆགས་པའི་ཕྱིར་ཆོས་ཉེ་བར་བསྟན་᪄་ནི།.དེའི་ཚེ་

ཐེ་ཚོམ་མེད་པར་གཞན་གྱི་ཕྱོགས་སྐྱོན་དང་ལྡན་པ་ལ་སྡང་ཞིང་རིགས་པ་

དང་ལྡན་པའི་རང་གི་ཕྱོགས་ལ་རྗེས་སུ་ཆགས་པར་འགྱུར་བས།. ཁྲོ་ཆགས་

ཀྱི་རྟོག་པ་ལྡོག་པ་མེད་དᨕ།།.ཅིའི་ཕྱིར་ཞེ་ན།”

རྩ་བ།.རང་གི་ལྟ་ལ་ཆགས་དང་དེ་བཞིན་དུ།།

གཞན་གྱི་ལྟ་ལ་འཁྲུག་གང་རྟོག་པ་ཉིད།།

འདི་ལྟར་རང་གི་ལྟ་བ་ལ་ཆགས་པ་དང༌།. དེ་བཞིན་དུ་གཞན་ཕྱོགས་

ཀྱི་ལྟ་བ་ལ་རྒྱུད་འཁྲུག་པ་གང་ཡིན་པ་དེ་ནི།. “འཆིང་བའི་རྟོག་པ་ཉིད་ཡིན་

པས་ཁྲོ་ཆགས་ཀྱི་རྟོག་པ་མ་ལོག་པར་འཕེལ་བས་བཅིངས་པ་ཉིད་དུ་འགྱུར་

གྱི་ཐར་པ་ནི་མིན་ནོ།།

གང་གི་ཚེ་ཆོས་འདི་རྩོད་པའི་ཕྱིར་དུ་བསྟན་པ་མ་ཡིན་པ་དེའི་ཚེ།”

རྩ་བ།.དེའི་ཕྱིར་འདོད་ཆགས་ཁོང་ཁྲོ་རྣམ་བསལ་ཏེ།།

རྣམ་དཔྱོད་པ་ནི་མྱུར་དུ་གྲོལ་᪠་འགྱུར།།.

དེའི་ཕྱིར་རང་ཕྱོགས་ལ་འདོད་ཆགས་དང༌།.གཞན་ཕྱོགས་ལ་ཁོང་ཁྲོ་

བ་རྣམ་པར་བསལ་ཏེ།. རིགས་པས་རྣམ་པར་དཔྱོད་པ་ནི་མྱུར་དུ་གྲོལ་བར་

འགྱུར་རོ།.།

རིགས་པ་དྲུག་ཅུ་པ་ལས་ཀྱང༌།.རྩོད་མེད་ཆེ་བའི་བདག་ཉིད་ཅན།.།དེ་

དག་ལ་ནི་ཕྱོགས་མེད་དོ།. །གང་རྣམས་ལ་ནི་ཕྱོགས་མེད་པ།. །དེ་ལ་གཞན་

ཕྱོགས་ག་ལ་ཡོད།. །”. ཅེས་དང༌།. བརྒྱ་པ་ལས་ཀྱང༌།. “རང་གི་ཕྱོགས་ལ་

ཆགས་ཡོད་ཅིང༌།. །གཞན་ཕྱོགས་ལ་ཁྱོད་མི་དགའ་ན།. །མྱ་ངན་འདས་པར་

མི་འགྲོ་སྟེ།.།གཉིས་སྤྱོད་ཞི་བར་ཡོད་མི་འགྱུར།.།”.ཞེས་དང༌།.ཏིང་ངེ་འཛིན་

གྱི་རྒྱལ་པོ་ལས་ཀྱང༌།. “གང་ཞིག་ཆོས་འདི་ཐོས་ནས་ཆགས་བྱེད་ཅིང༌།།.

ཆོས་མ་ཡིན་པ་ཐོས་ནས་ཁོང་ཁྲོ་བྱེད།.།ང་རྒྱལ་རྒྱགས་པས་བཅོས་པ་ལོག་

པ་སྟེ།.།ང་རྒྱལ་དབང་གིས་སྡུག་བསྔལ་རྗེས་སུ་མྱོང༌།.།”.ཞེས་གསུངས་སོ།།

བདག་གཞན་གྱི་ཕྱོགས་ལ་ཆགས་པ་དང་ཁྲོ་བའི་ཕྱོགས་ལྷུང་དོར་

ནས་གཟུ་བོའ་ིབློས་མ་དཔྱད་ན།. གྲུབ་མཐའ་ལ་དཔྱོད་པར་སྒོམ་པ་དེ་ཉིད་

ལ་བརྟེན་ནས་འཁོར་བར་དམ་དུ་འཆིང་བར་གསུངས་པ་འདི་ཉིད།. བདག་

ཅག་རྣམས་ལ་ཐུགས་བརྩེ་བས་མན་ངག་ཁྱད་པར་ཅན་བྱིན་པར་ཤེས་པར་

གྱིས་ཤིག .བདག་སྐྱེ་འགོག་པ་ནས་འདི་ཡན་ཆད་ཀྱིས་ཆོས་ཀྱི་བདག་མེད་

བསྟན་པར་གསུངས་ཏེ།. དངོས་པོའ་ིཆོས་ཀྱི་བདག་མེད་བསྟན་པ་ནི་ཤིན་

ཏུ་མང་ལ།. དངོས་མེད་ཀྱི་ཆོས་ཀྱི་བདག་མེད་ཀྱང་བར་བར་དུ་བསྟན་པ་ལ་

དགོངས་སོ།།

གཉིས་པ།

གང་ཟག་གི་བདག་མེད་རིགས་པས་བསྒྲུབ་པ་ལ་གསུམ།.

ཐར་འདོད་ཀྱིས་ཐོག་མར་བདག་རང་བཞིན་གྱིས་གྲུབ་པ་ཉིད་དགག་

དགོས་པར་བསྟན་པ།. བདག་དང་བདག་གི་བ་གཉིས་རང་བཞིན་གྱིས་གྲུབ་

པ་འགོག་པའི་ཚུལ།. བདག་དང་ཤིང་རྟའི་དཔྱད་པ་དངོས་པོ་གཞན་ལ་ཡང་

བསྒྲེ་བར་བསྟན་པའོ།།

དང་པོ།

ཐར་འདོད་ཀྱིས་ཐོག་མར་བདག་རང་བཞིན་གྱིས་གྲུབ་པ་ཉིད་
དགག་དགོས་པར་བསྟན་པ་ནི།

“དེ་ལྟར་ལུང་དང་རིགས་པས་ཆོས་ཀྱི་བདག་མེད་བསྟན་ནས།. དེའི་

འོག་ཏུ་གང་ཟག་གི་བདག་མེད་བསྟན་པའི་ཕྱིར་བཤད་པ།”

རྩ་བ།.ཉོན་མོངས་སྐྱོན་རྣམས་མ་ལུས་འཇིག་ཚོགས་ལ།

ལྟ་ལས་བྱུང་བར་བློ་ཡིས་མཐོང་གྱུར་ཅིང༌།།

བདག་ནི་འདི་ཡི་ཡུལ་དུ་རྟོགས་བྱས་ནས།།

རྣལ་འབྱོར་པ་ཡིས་བདག་ནི་འགོག་པར་བྱེད།།

འདི་ན་རྣལ་འབྱོར་པ་དེ་ཁོ་ན་ཉིད་འཇུག་པར་འདོད་ཅིང་ཉོན་མོངས་

པའི་སྐྱོན་མ་ལུས་པ་སྤོང་བར་འདོད་པ་ནི།. འཁོར་བར་འཁྱམ་པ་འདི་ཅི་འདྲ་

བ་ཞིག་གི་རྩ་བ་ཅན་ཡིན་སྙམ་དུ་རྟོག་པར་བྱེད་ལ།.དེ་ལྟར་བརྟགས་པ་ན།

རྩ་བ།.ཉོན་མོངས་སྐྱོན་རྣམས་མ་ལུས་འཇིག་ཚོགས་ལ།།

ལྟ་ལས་བྱུང་བར་བློ་ཡིས་མཐོང་གྱུར་ཅིང༌།།

“ཉོན་མོངས་པ་ནི་འདོད་ཆགས་ལ་སོགས་པ་དང༌།.སྐྱོན་རྣམས་ནི་སྐྱེ་

རྒ་ན་འཆི་ལ་སོགས་པ་སྟེ།. དེ་རྣམས་མ་ལུས་པར་ང་དང་ངའི་འོ་སྙམ་པའི་

རྣམ་པ་ཅན་དེ་གཉིས་རང་བཞིན་གྱིས་གྲུབ་པར་འཛིན་པའི་ཤེས་རབ་ཉོན་

མོངས་པ་ཅན་གྱི་འཇིག་ཚོགས་ལ་ལྟ་བ་ལས་བྱུང་བར་བློ་ཡིས་མཐོང་བར་

འགྱུར་ཏེ།. དེ་དག་ནི་མ་ལུས་པར་འཇིག་ཚོགས་ལ་ལྟ་བའི་འབྲས་བུ་ཡིན་

ནོ།།”

དེ་ལྟར་མཐོང་བ་ན་འཇིག་ལྟ་སྤོང་བར་འདོད་པ་འབྱུང་ལ།. དེའི་ཚེ་

ཤེས་རབ་ཅན་ཞིག་ཡིན་ན་ནི་᩶ᨓ་སྤོང་བ་དེ་ཡང་སྔར་ཆོས་དབྱིངས་བསྟོད་པ་

དང་བཞི་བརྒྱ་པའི་ལུང་དྲངས་པ་ལྟར་འཇིག་ལྟས་ཇི་ལྟར་བཟུང་བ་ལྟར་གྱི་

བདག་ཡུལ་སྟེང་ན་མེད་པར་མཐོང་བས་སྤོང་དགོས་པར་མཐོང་ནས།.འཇིག་

ལྟས་གཞི་གང་ལ་ཞེན་པ་འདིེའི་དམིགས་པ་གང་ཡིན་སྙམ་དུ་བརྟགས་པ་ན།

རྩ་བ།.བདག་ནི་འདི་ཡི་ཡུལ་དུ་རྟོགས་བྱས་ནས།།

“བདག་སྟེ་ང་ཞེས་པའི་ང་ནི་བདག་ཏུ་ལྟ་བ་འདིའི་ཡུལ་དམིགས་པའོ་

སྙམ་དུ་རྟོགས་ཏེ།. ངར་འཛིན་པ་ནི་བདག་གི་ཡུལ་ཅན་ཡིན་པའི་ཕྱིར་རོ།།.

དེའི་ཚེ་ཉེས་སྐྱོན་མ་ལུས་པ་སྤོང་བར་འདོད་པས་རྩ་བ་འཇིག་ལྟ་ཉིད་སྤང་

བར་བྱ་བ་ཡིན་ལ།. དེ་ཡང་དེའི་དམིགས་པ་᪠དག་གི་བདག་སྟེ་ངོ་བོས་གྲུབ་

པ་མེད་པར་ཁོང་དུ་ཆུད་པ་ལས་སྤོང་བར་འགྱུར་བས།. རྣལ་འབྱོར་པས་གང་

ཞིག་བདག་ཏུ་འཛིན་པའི་ཡུལ་བདག་ཅེས་བྱ་བ་᩶ᨑ་ངོ་བོ་ཉིད་ཀྱིས་གྲུབ་མ་

གྲུབ་ཅི་འདྲ་བ་ཞིག་ཅེས་ཐོག་མར་བདག་ཁོ་ན་ལ་རྟོག་པར་བྱེད་དོ།།”

རྩ་བ།.རྣལ་འབྱོར་པ་ཡིས་བདག་ནི་འགོག་པར་བྱེད།།

“རྣལ་འབྱོར་པ་ཡིས་བདག་དེ་ནི་རང་བཞིན་གྱིས་གྲུབ་པ་འགོག་པར་

བྱེད་པ་ལས།. འཇིག་ལྟ་སྤངས་ན་ཉེས་སྐྱོན་ཀུན་ལྡོག་པས་ན།. བདག་

ལ་རྣམ་པར་དཔྱད་པ་འདི་ནི་ཐར་པ་སྒྲུབ་པའི་ཐབས་ཡིན་ཏེ།”.བསླབ་བཏུས་

ལས།.“གང་ཟག་སྟོང་པ་ཉིད་ནི་དེ་ལྟར་ཤིན་ཏུ་གྲུབ་པ་ཡིན་ནོ།།.དེའི་ཕྱིར་རྩ་

བ་ཆད་པས་ཉོན་མོངས་པ་ཐམས་ཅད་ཀུན་ཏུ་མི་འབྱུང་ངོ༌།།”. འཕགས་པ་དེ་

བཞིན་གཤེགས་པའི་གསང་བའི་མདོ་ལས་ཇི་སྐད་དུ།. “ཞི་བའི་བློ་གྲོས་འདི་

ལྟ་སྟེ་དཔེར་ན།.ཤིང་རྩ་བ་ནས་བཅད་ན་ཡལ་ག་དང་ལོ་མ་དང་ཡལ་ག་ཕྲ་མོ་

ཐམས་ཅད་སྐམ་པར་འགྱུར་རོ༑༑. ཞི་བའི་བློ་གྲོས་དེ་བཞིན་དུ་འཇིག་ཚོགས་

ལ་ལྟ་བ་ཉེ་བར་ཞི་ན།. ཉོན་མོངས་པ་དང་ཉེ་བའི་ཉོན་མོངས་པ་ཐམས་ཅད་ཞི་

བར་འགྱུར་རོ།།.ཞེས་གསུངས་པ་ལྟ་བུའོ།།”ཞེས་གསུངས་སོ།།

འདི་ལྟར་གསུངས་པ་་མཁས་པའི་དབང་པོ་རྣམས་དགོངས་པ་

མཐུན་པས།. ཐོག་མར་འཁོར་བའི་ཉེས་དམིགས་ལེགས་པར་ཤེས་ནས་

སེམས་པ་དང༌།. དེ་ནས་དེའི་རྩ་བ་གང་ཡིན་ངོས་འཛིན་པ་དང༌།. དེ་ནས་དེ་

སྤོང་བར་འདོད་པ་ན་སྤོང་ཐབས་ཀྱི་ཐད་དུ་མ་འཕྱུགས་པར་དེའི་ཞེན་ཡུལ་

བཀག་པས་བདག་མེད་ཀྱི་ལྟ་བ་ཞིག་ངེས་པར་རྙེད་ནས།.དེའི་དོན་ལ་འདྲིས་

པར་བྱེད་པ་ནི།.ཐེག་པ་ཆེ་ཆུང་གང་ལ་ཡང་དགོས་པ་ཤེས་པར་བྱའོ།།

གལ་ཏེ་རིན་ཆེན་འཕྲེང་བ་ལས།. “ཇི་སྲིད་ཕུང་པོར་འཛིན་ཡོད་པ།།.

དེ་སྲིད་དེ་ལ་ངར་འཛིན་ཡོད།. །ངར་འཛིན་ཡོད་ན་ཡང་ལས་ཏེ།. །ལས་ལས་

ཀྱང་ནི་སྐྱེ་བ་ཡིན།.།”.ཞེས་ཕུང་པོ་བདེན་འཛིན་ཆོས་ཀྱི་བདག་འཛིན་འཁོར་

བའི་རྩ་བར་བཤད་ལ།. འདིར་འཇིག་ལྟ་འཁོར་བའི་རྩ་བ་བཤད་པ་གཉིས་

འགལ་ཏེ།.འཁོར་བའི་རྩ་བ་མི་མཐུན་པ་གཉིས་མི་འཐད་པའི་ཕྱིར་རོ་ཞེ་ན།

སྐྱོན་མེད་དེ་འདི་པའི་ལུགས་ཀྱི་བདག་འཛིན་གཉིས་དམིགས་པས་

སོ་སོར་འབྱེད་ཀྱི།.འཛིན་སྟངས་ཀྱི་རྣམ་པ་མི་འདྲ་བ་མེད་དེ།.གཉིས་ཀ་ཡང་

རང་གི་མཚན་ཉིད་ཀྱིས་གྲུབ་པར་འཛིན་པའི་རྣམ་པ་ཅན་ཡིན་པའི་ཕྱིར་དང༌།.

འཁོར་བའི་རྩ་བ་གཉིས་འགལ་བ་ནི་ཡུལ་ལ་འཇུག་པའི་འཛིན་སྟངས་མི་

མཐུན་པ་གཉིས་འཁོར་བའི་རྩ་བར་འཇོག་པ་ལ་བྱེད་པའི་ཕྱིར་རོ།ᨎ

དེས་ན་ཆོས་ཀྱི་བདག་འཛིན་འཇིག་ལྟའི་རྒྱུར་སྟོན་པ་ན།.མ་རིག་པའི་

ནང་ཚན་གཉིས་རྒྱུ་འབྲས་སུ་སྟོན་ཞིང༌།. དེ་གཉིས་ཀ་ཉོན་མོངས་ཀྱི་རྩ་བར་

སྟོན་པ་ན་རང་དང་འཛིན་སྟངས་མི་མཐུན་པའི་ཉོན་མོངས་གཞན་ཐམས་ཅད་

ཀྱི་རྩ་བར་སྟོན་པ་ཡིན་ལ།. ཚུལ་དེ་ཡང་དེ་གཉིས་ཀ་ལ་ཡོད་པས་མི་འགལ་

ཏེ།. མ་རིག་པའི་རིགས་འདྲ་སྔ་ཕྱི་གཉིས་ཀ་འཁོར་བའི་རྩ་བར་མི་འགལ་བ་

བཞིན་ནོ།།

གཉིས་པ།

བདག་དང་བདག་གི་བ་གཉིས་རང་བཞིན་གྱིས་གྲུབ་པ་
འགོག་པའི་ཚུལ་ལ་གཉིས།.

བདག་རང་བཞིན་གྱིས་གྲུབ་པ་དགག་པ་དང༌།. བདག་གི་བ་རང་

བཞིན་གྱིས་གྲུབ་པ་དགག་པའོ།།

དང་པོ།

བདག་རང་བཞིན་གྱིས་གྲུབ་པ་དགག་པ་ལ་དྲུག.

གཞན་སྡེས་བཏགས་པའི་ཕུང་པོ་ལས་ངོ་བོ་ཐ་དད་པའི་བདག་དགག.

རང་སྡེས་བཏགས་པའི་ཕུང་པོ་ཉིད་བདག་ཏུ་འདོད་པ་དགག. དེ་གཉིས་ཀྱི་

ལྷག་མའི་ཕྱོགས་རྟེན་དང་བརྟེན་པ་སོགས་གསུམ་དགག. དེ་ཉིད་དང་གཞན་

ཉིད་དུ་མེད་པའི་གང་ཟག་རྫས་ཡོད་དགག. བདག་བརྟེན་ནས་བཏགས་པ་

ཙམ་དུ་བཞག་པ་དཔེ་དང་བཅས་པར་བཤད།. དེ་ལྟར་བཞག་པ་ལ་མཐར་

འཛིན་གྱི་རྟོག་པ་སྤང་སླ་བའི་ཡོན་ཏན་བསྟན་པའོ།།

དང་པོ།

གཞན་སྡེས་བཏགས་པའི་ཕུང་པོ་ལས་ངོ་བོ་ཐ་དད་པའི་བདག་

དགག་པ་ལ་གཉིས།.

ཕྱོགས་སྔ་མ་བརྗོད་པ་དང༌།.ལུགས་དེ་དགག་པའོ།ᨎ

དང་པོ།

ཕྱོགས་སྔ་མ་བརྗོད་པ་ནི།.

“འཇིག་ཚོགས་ལ་ལྟ་བའི་དམིགས་པ་བདག་དེ་ཅི་ཞིག་ཅེས་དེ་ཉིད་

མི་ཤེས་པས་སྟོན་ཞིག་ཅེ་ན།”.འདི་ལ་གཉིས།.གྲངས་ཅན་གྱི་ལུགས་བརྗོད་

པ་དང༌།.བྱེ་བྲག་པ་ལ་སོགས་པའི་ལུགས་བརྗོད་པའོ།།

དང་པོ།

གྲངས་ཅན་གྱི་ལུགས་བརྗོད་པ་ནི།.

རེ་ཞིག་དེ།.

.........རྩ་བ།.ཟ་པོ་རྟག་དངོས་བྱེད་པོ་མིན་པའི་བདག .།.....

ཡོན་ཏན་བྱ་མེད་མུ་སྟེགས་རྣམས་ཀྱིས་བརྟགས།།

དེའི་དབྱེ་ཅུང་ཟད་ཅུང་ཟད་ལ་བརྟེན་ནས།།

མུ་སྟེགས་ཅན་རྣམས་ལུགས་ནི་ཐ་དད་འགྱུར།།

ཟ་བ་པོ་སྟེ་བདེ་སྡུག་སོགས་ལ་ལོངས་སྤྱོད་པ་པོ་དང༌།. རྟག་པའི་

དངོས་པོ་དང་རྣམ་འགྱུར་རྣམས་ཀྱི་བྱེད་པ་པོ་མིན་པ་དང༌།. རྡུལ་མུན་སྙིང་

སྟོབས་ཀྱི་རང་བཞིན་གྱི་ཡོན་ཏན་མེད་པ་དང༌།. ཁྱབ་པར་བྱེད་པ་ཉིད་ཡིན་

པའི་ཕྱིར་ན།.བྱ་བ་མེད་པར་མུ་སྟེགས་གྲངས་ཅན་རྣམས་ཀྱིས་བརྟགས་སོ།།

དེ་ལ་གྲངས་ཅན་པ་དག་ནི།. “རྩ་བའི་རང་བཞིན་རྣམ་པར་འགྱུར་མིན་

ལ།. །ཆེན་པོ་སོགས་བདུན་རང་བཞིན་རྣམ་འགྱུར་ཞིང༌།. །བཅུ་དྲུག་པོ་ནི་

རྣམ་པར་འགྱུར་བ་སྟེ།.།སྐྱེས་བུ་རང་བཞིན་མ་ཡིན་རྣམ་འགྱུར་མིན།།”.ཞེས་

སྨྲ་བར་བྱེད་དོ།།

“དེ་ལ་འབྲས་བུ་རབ་ཏུ་བྱེད་པས་ན་རང་བཞིན་ནོ།. །སྐབས་གང་

དུ་བྱེད་ཅེ་ན།. སྐྱེས་བུའི་འདོད་པ་མཐོང་བའི་དུས་སུའོ།. །གང་གི་ཚེ་སྒྲ་ལ་

སོགས་པའི་ཡུལ་ཉེ་བར་ལོངས་སྤྱོད་པའི་རྣམ་པ་ཅན་གྱི་འདོད་པ་སྐྱེས་པ་

དེའི་ཚེ་སྐྱེས་བུའི་འདོད་པ་ཡོངས་སུ་ཤེས་པའི་རང་བཞིན་དང་སྐྱེས་བུ་སྦྱོར་

ཞིང༌།.དེ་ནས་གཙོ་བོས་སྒྲ་ལ་སོགས་པ་འབྱིན་ནོ།།”

“དེའི་ཚུལ་ནི་འདི་ཡིན་ཏེ།. རང་བཞིན་ལས་ནི་ཆེན་པོའ།ོ. །. དེ་ལས་

ཀྱང་ང་རྒྱལ་ལོ།. །དེ་ལས་དབང་པོ་བཅུ་གཅིག་དང་དེ་ཙམ་ལྔ་སྟེ་བཅུ་དྲུག་

པོའ་ིཚོགས་སོ།.།བཅུ་དྲུག་པོ་ལས་ཀྱང་འབྱུང་བ་ལྔ་ནི་དེ་ཙམ་ལྔ་ལས་ཏེ།.སྒྲ་

ལ་སོགས་པ་ལྔ་ལས་འབྱུང་བ་ལྔ་འབྱུང་ངོ་ཞེས་བྱ་བ་ནི་རིམ་པ་ཡིན་ནོ།།”

“རྣམ་འགྱུར་མིན་ལ་ཞེས་པ་ནི་འབྲས་བུ་རབ་ཏུ་བྱེད་པ་ཁོ་ན་ཡིན་གྱི།.

ཆེན་པོ་ལ་སོགས་པ་ལྟར་རྣམ་པར་འགྱུར་བ་ཡང་མ་ཡིན་ནོ།. །ཆེན་པོ་ལ་

སོགས་པ་བདུན་ནི་རབ་ཏུ་བྱེད་པའང་ཡིན་ལ་རྣམ་པར་འགྱུར་བ་ཡང་ཡིན་

ནོ།. །ཆེན་པོ་ལ་སོགས་པ་ཡང་རང་གི་རྣམ་འགྱུར་ལ་ལྟོས་ནས་རང་བཞིན་

ཡིན་ལ།. རྩ་བའི་རང་བཞིན་ལ་ལྟོས་ནས་རྣམ་པར་འགྱུར་བ་ཡིན་ནོ།. །བློའ་ི

དབང་པོ་ལ་སོགས་པ་བཅུ་དྲུག་ནི་རྣམ་འགྱུར་ཁོ་ནའོ།།”. སྐྱེས་བུ་ནི་རབ་ཏུ་

བྱེད་པའང་མ་ཡིན་ལ།.རྣམ་པར་འགྱུར་བ་ཡང་མ་ཡིན་ནོ།།

“རྣ་བ་ལ་སོགས་པའི་དབང་པོ་ལྔ་ཡིད་ཀྱིས་བྱིན་གྱིས་རླབས་པས་

ཡོངས་སུ་གཟུང་བའི་ཡུལ་སྒྲ་ལ་སོགས་པ་དག་ལ་བློས་ཞེན་པར་བྱེད་ལ།.

.དབུ་མ་དགོངས་པ་རབ་གསལ།...

དེ་ནས་བློས་ཞེན་པར་བྱས་པའི་དོན་ལ་སྐྱེས་བུས་སེམས་པར་བྱེད་དོ།. །དེ་

ལྟར་ཡུལ་ལ་སྤྱོད་འདོད་པས་ཡུལ་ཉེ་བར་ལོངས་སྤྱོད་ཅིང༌།. གང་གི་ཚེ་

ཡུལ་ལ་ཆགས་པ་ཆུང་བ་ཉིད་ཀྱིས་སྐྱེས་བུས་ཡུལ་ལ་ཉེས་དམིགས་སུ་

བལྟས་པས་ཆགས་པ་དང་བྲལ་བར་གྱུར་པ་དེའི་ཚེ་རིམ་གྱིས་བསམ་གཏན་

སྒོམ་ཞིང༌།. དེ་ལ་བརྟེན་ནས་ལྷའི་མིག་གི་མངོན་ཤེས་ཐོབ་པ་ན།. མིག་དེའི་

སྒོ་ནས་གཙོ་བོ་ལ་ལྟ་བར་བྱེད་ལ།.དེས་བལྟས་པ་དང༌།.གཙོ་བོ་དེ་གཞན་གྱི་

བུད་མེད་ལྟར་ངོ་ཚ་བར་གྱུར་པས།.བདག་ལ་མི་འགྲོ་ཞིང་འབྲལ་བར་འགྱུར་

རོ།. །རྣམ་འགྱུར་གྱི་ཚོགས་ཐམས་ཅད་ཀྱང་སྐྱེ་བའི་རིམ་པ་ལས་བཟློག་པའི་

སྒོ་ནས་གཙོ་བོ་དེ་ཉིད་དུ་རབ་ཏུ་ཐིམ་པའི་ཕྱིར།. མི་གསལ་བའི་ངོ་བོར་གྱུར་

པ་དེའི་ཚེ་སྐྱེས་བུ་ཉག་གཅིག་གནས་ཏེ།.དེའི་ཕྱིར་གྲོལ་བ་ཞེས་བྱའོ།།”

བདག་དེ་ནི་རྟག་ཏུ་ཡན་གར་བའི་ངོ་བོར་གནས་པའི་ཕྱིར་རྟག་པ་

ཞེས་བྱའོ།. །“གང་ཞིག་ནི་བྱེད་པ་པོ་ཡིན་ལ་གང་ཞིག་ནི་བྱེད་པ་པོ་མ་ཡིན་

ཞེ་ན།”. “འདི་ལ་རྡུལ་མུན་སྙིང་སྟོབས་རྣམས་ནི་ཡོན་ཏན་གསུམ་མོ།. །དེ་

ལ་རྡུལ་ནི་གཡོ་བ་དང་འཇུག་པའི་བདག་ཉིད་ཅན་ནོ།. །མུན་པ་ནི་ལྕི་བ་དང་

གཡོག་པའི་བདག་ཉིད་ཅན་ནོ།. །སྙིང་སྟོབས་ནི་ཡང་བ་དང་རབ་ཏུ་གསལ་

བའི་བདག་ཉིད་ཅན་ནོ།. །བདེ་བ་དང་སྡུག་བསྔལ་དང་གཏི་མུག་ཞེས་པ་ནི་

འདི་དག་ཁོ་ནའི་རྣམ་གྲངས་སོ།།

འདི་དག་ཆ་མཉམ་པའི་སྐབས་ནི་གཙོ་བོ་སྟེ།. འདིར་ཡོན་ཏན་དག་

གཙོར་གྱུར་ཅིང་རབ་ཏུ་ཞི་བར་གྱུར་པའི་ཕྱིར་རོ།. །དེ་དག་རྣམ་པར་མི་

འགྱུར་བའི་སྐབས་ནི་རང་བཞིན་ནོ།. །རང་བཞིན་ལས་ནི་ཆེན་པོ་སྟེ།. ཆེན་

པོ་དང་བློ་གཉིས་ནི་རྣམ་གྲངས་”ཏེ་ཕྱི་ཡུལ་དང་ནང་གི་སྐྱེས་བུའི་གཟུགས་

བརྙན་གཉིས་ཀ་འཆར་བ་ཞིག་གོ༑

ཆེན་པོ་ལས་ནི་ང་རྒྱལ་ལོ།. །ང་རྒྱལ་ནི་གསུམ་སྟེ་རྣམ་པར་འགྱུར་བ་

ཅན་དང༌།.སྙིང་སྟོབས་ཅན་དང༌།.མུན་པ་ཅན་ནོ།།.དེ་ལ་རྣམ་པར་འགྱུར་བའི་

ང་རྒྱལ་ལས་ནི་དེ་ཙམ་ལྔ་སྟེ།. གཟུགས་དང་སྒྲ་དང་དྲི་དང་རོ་དང་རེག་པ་

དག་གོ།།.དེ་ཙམ་དག་ལས་ནི་འབྱུང་བ་རྣམས་ཏེ།.ས་དང་ཆུ་དང་མེ་དང་རླུང་

དང་ནམ་མཁའ་ཞེས་བྱ་བ་དག་གོ།

སྙིང་སྟོབས་ཅན་གྱི་ང་རྒྱལ་ལས་ནི་ལས་ཀྱི་དབང་པོ་ལྔ་པོ་དག་དང་

ལག་པ་དང་རྐང་པ་དང་རྐུབ་དང༌།.འདོམས་ཀྱི་དབང་པོ་དང༌།.བློའ་ིདབང་པོ་

ལྔ་པོ་མིག་དང་རྣ་བ་དང་སྣ་དང་ལྕེ་དང་ལྤགས་པའམ་ལུས་ཀྱི་དབང་པོ་དང༌།.

གཉིས་ཀའི་བདག་ཉིད་ཅན་གྱི་ཡིད་དེ་དེ་ལྟར་ན་བཅུ་གཅིག་གོ།”

མུན་པ་ཅན་གྱི་ང་རྒྱལ་ནི་ང་རྒྱལ་གཞན་གཉིས་ཀའི་འཇུག་པར་བྱེད་

པའོ།།

དེ་ལ་ཆེན་པོ་དང་ང་རྒྱལ་དང་དེ་ཙམ་ལྔ་སྟེ་བདུན་ནི་རང་བཞིན་དང་

རྣམ་འགྱུར་གཉིས་ཀའོ།. །དབང་པོ་བཅུ་དང་ཡིད་᩶ᩏ་འབྱུང་བ་ལྔ་ནི་རྣམ་

འགྱུར་ཁོ་ན་དང༌།.རྩ་བའི་རང་བཞིན་གཙོ་བོ་ནི་རང་བཞིན་ཁོ་ནའོ་ཞེས་པ་ནི་

གཞུང་ལུགས་སོ།།”

བྱེ་བྲག་པ་ལ་སོགས་པའི་ལུགས་བརྗོད་པ་ནི།.

ཇི་ལྟར་གྲངས་ཅན་དག་གིས་བདག་ཁས་བླངས་པ་དེ་བཞིན་དུ།

རྩ་བ།.དེའི་དབྱེ་ཅུང་ཟད་ཅུང་ཟད་ལ་བརྟེན་ནས།།

མུ་སྟེགས་ཅན་རྣམས་ལུགས་ནི་ཐ་དད་འགྱུར།།

“བདག་དེའི་དབྱེ་བ་ཅུང་ཟད་ཅུང་ཟད་ལ་བརྟེན་ནས་མུ་སྟེགས་ཅན་

རྣམས་ཀྱི་ལུགས་ནི་ཐ་དད་པར་འགྱུར་ཏེ།. འདི་ལྟ་སྟེ་བྱེ་བྲག་པ་རྣམས་ནི་

བློ་དང་བདེ་བ་དང་སྡུག་བསྔལ་དང༌།. འདོད་པ་དང་སྡང་བ་དང་འབད་པ་དང་

ཆོས་དང་ཆོས་མ་ཡིན་པ་དང་བྱ་བའི་ཤུགས་ཏེ།བདག་གི་ཡོན་ཏན་དགུ་སྨྲ་

བར་བྱེད་དོ།།

དེ་ལ་བློ་ནི་ཡུལ་འཛིན་པའོ།།. བདེ་བ་ནི་འདོད་པའི་ཡུལ་ཉམས་སུ་

མྱོང་བའོ།.།སྡུག་བསྔལ་ནི་དེ་ལས་བཟློག་པའོ།.།འདོད་པ་ནི་འདོད་པར་གྱུར་

པའི་དངོས་པོ་ལ་རེ་བ་འཆའ་བའོ།. །སྡང་བ་ནི་མི་འདོད་པའི་ཡུལ་ལ་རྒྱབ་

ཀྱིས་ཕྱོགས་པ་ཉིད་དོ༑. ༑འབད་པ་ནི་དོན་བསྒྲུབ་པར་བྱ་བ་ལ་དེའི་མཐར་

ཐུག་པར་སེམས་ཀྱི་མཁས་པ་ཉིད་དོ།. །གང་ལས་མངོན་པར་མཐོ་བ་དང་

ངེས་པར་ལེགས་པ་འགྲུབ་པ་དེ་ནི་ཆོས་སོ༑. ༑དེ་ལས་བཟློག་པ་ནི་ཆོས་མ་

ཡིན་པའོ།།”

“ཤེས་པ་ལས་སྐྱེས་ཤིང་ཤེས་པའི་རྒྱུར་གྱུར་པ་ནི་འདུ་བྱ་བའི་

ཤུགས་སོ༑༑. བདག་གི་ཡོན་ཏན་དགུ་པོ་དེ་ཇི་སྲིད་དུ་བདག་ལ་འདུ་ཞིང་

ཡོད་པ་དེ་སྲིད་དུ༑. དེ་དག་གིས་སྦྱར་བའི་དགེ་བ་དང་མི་དགེ་བའི་ལས་སྒྲུབ་

པའི་ཕྱིར་འཁོར་བར་འགྱུར་ལ།.གང་གི་ཚེ་སྐྱེས་བུ་ཡང་དག་པར་རྟོགས་པའི་

ཤེས་པས་བློ་ལ་སོགས་པའི་ཡོན་ཏན་རྣམས་རྩ་བ་དང་བཅས་པར་གཅོད་པ་

དེའི་ཚེ།.རང་གི་བདག་ཉིད་ལ་གནས་ཤིང་ཐར་བར་འགྱུར་རོ།།”

“བདག་དེ་ཡང་རྟག་པ་དང༌།.འབྲས་བུའི་བྱེད་པ་པོ་དང༌།.འབྲས་བུ་ལ་

ལོངས་སྤྱོད་པའི་ཟ་བ་པོ་དང༌།. ཡོན་ཏན་དང་བཅས་པ་དང༌།. ཁྱབ་པའི་ཕྱིར་

ན་བྱ་བ་མེད་པར་ཡང་སྨྲའོ།།”

བྱེ་བྲག་པ་“ཁ་ཅིག་སྐུམ་པ་དང༌།. རྐྱོང་བ་ཉིད་ཀྱིས་བྱ་བ་དང་བཅས་

པར་ཁས་ལེན་ན།. རིག་བྱེད་དུ་སྨྲ་བ་དག་ནི་བུམ་པ་ལ་སོགས་པ་ཐ་དད་པ་

རྣམས་ཀྱི་ནམ་མཁའ་གཅིག་ཡིན་པ་ལྟར།. རྟེན་ལུས་ཐ་དད་པས་བརྟེན་པ་

བདག་གཅིག་ཉིད་སྣ་ཚོགས་པ་ཉིད་དོ་ཞེས་པ་ལ་སོགས་པ་ཁས་ལེན་ནོ།།”

འགྲེལ་པར།. “བདག་གི་ཁྱད་པར་ཅུང་ཟད་ᩗᩏ་᩶་ལ་བརྟེན་ནས་

མུ་སྟེགས་ཅན་རྣམས་ཀྱི་ལུགས་ཕན་ཚུན་ཐ་དད་པར་འགྱུར་རོ།།”. ཞེས་

གསུངས་པས་གཞུང་འདིའི་ལུགས་ཀྱིས་གྲངས་ཅན་དེའི་དབྱེ་བ་ལ་བརྟེན་

ནས།.མུ་སྟེགས་ཀྱི་ལུགས་སོ་སོར་གྱེས་པར་འཆད་པ་ནི་དོན་མ་གོ་བའོ།།

ལུགས་དེ་དགག་པ་ནི།.

“མུ་སྟེགས་ཅན་རྣམས་ཀྱི་གཞུང་ལུགས་རེ་རེ་ལས་བདག་མི་འདྲ་བ་

གང་ཞིག་སྨྲས་པ་དེ་ནི།”

རྩ་བ།.མོ་གཤམ་བུ་ལྟར་སྐྱེ་བ་དང་བྲལ་ཕྱིར།།

དེ་ལྟར་གྱུར་པའི་བདག་ནི་ཡོད་མིན་ཞིང༌།།

འདི་ནི་ངར་འཛིན་རྟེན་དུའང་མི་རིགས་ལ།།

འདི་ནི་ཀུན་རྫོབ་ཏུ་ཡང་ཡོད་མི་འདོད།།

“དེ་དག་གིས་ཇི་ལྟར་བཏགས་པ་དེ་ལྟར་གྱུར་པ་སྟེ་དེ་ཁོ་ན་ཉིད་དུ་

ཡོད་པ་མིན་ཏེ།. སྐྱེ་བ་དང་བྲལ་བ་སྟེ་མ་སྐྱེས་པའི་ཕྱིར་ཞེས་པའི་རྟགས་

ནི་མུ་སྟེགས་རང་གི་རྗེས་སུ་དཔག་པ་སྟེ་ཁས་བླངས་པའོ།།. དཔེར་ན་མོ་

གཤམ་གྱི་བུ་ལྟར་རོ།།”

རྟགས་དེས་སྨྲས་པའི་ཆོས་ཅན་བཀག་ཀྱང་སྐྱོན་མེད་པ་ནི་རྟགས་དང་

ཆོས་གཉིས་ཀ་རྣམ་བཅད་ཙམ་ཡིན་པའི་གནད་ཀྱིས་སོ།།. དེ་ལྟར་གཞན་

གྱིས་བརྟགས་པའི་བདག

རྩ་བ།.འདི་ནི་ངར་འཛིན་རྟེན་དུའང་མི་རིགས་ལ།།

“འདི་ནི་ངར་འཛིན་ལྷན་སྐྱེས་ཀྱི་རྟེན་དུའང་མི་རིགས་ཏེ།”. རྟགས་

དང་དཔེ་ནི་སྔར་བཞིན་ནོ།།

ངར་འཛིན་ᨹᨑ་རྟེན་ཞེས་པ་ནི་དམིགས་རྣམ་གཉིས་ཀྱི་ནང་ནས་

དམིགས་པའི་ཡུལ་མ་ཡིན་ཞེས་པ་སྟེ།. དེའི་ཡུལ་ནི་ང་ཙམ་དང་གང་ཟག་

སོགས་ཡིན་ལ།.དེ་ཡང་དངོས་པོར་འདོད་པས་མ་སྐྱེས་པ་དང་འགལ་བའོ།།

རྩ་བ།.འདི་ནི་ཀུན་རྫོབ་ཏུ་ཡང་ཡོད་མི་འདོད།།

རྣམ་པའི་ཡུལ་ནི་གང་ཟག་གི་བདག་ཡིན་པས་དེ་ནི་“ཐ་སྙད་ཙམ་དུ་

ཡང་མ་གྲུབ་པ་ཡིན་པས།”.མ་སྐྱེས་པ་དང་མི་འགལ་ལོ།།

དེའི་ཕྱིར་འདིའི་ལུགས་ཀྱིས་གང་ཟག་གི་བདག་ཐ་སྙད་དུ་ཡོད་

པར་འདོད་དོ།. །ཞེས་པ་ནི་འདི་པའི་གྲུབ་མཐའི་འགངས་དང༌།. འཇིག་ལྟའི་

དམིགས་རྣམ་གྱི་ཡུལ་ཞིབ་ཏུ་མ་ཕྱེད་པར་བྱུང་རྒྱལ་དུ་སྨྲ་བའོ།. །དེ་ལྟར་

བདག་ཡོད་པ་དང་ངར་འཛིན་གྱི་ཡུལ་ཡིན་པ་བཀག་པ་ནི་དགག་བྱ་ལ་དོན་

དམ་གྱི་ཁྱད་པར་སྦྱར་བའི་དབང་དུ་བྱས་པའོ།. །དེ་ཁོ་ནར་མ་ཟད་ཀུན་རྫོབ་

ཏུ་ཡང་དེ་གཉིས་འགོག་པར་ཡང་ཤེས་པར་བྱ་སྟེ།. དེའི་ཚེ་བདག་ཡོད་པར་

མི་འདོད་ཅེས་པ་ནི་བདག་རྫས་སུ་ཡོད་པ་མིན་པའོ།།

.དབུ་མ་དགོངས་པ་རབ་གསལ།...

“རྟᨵ་དང་དཔེ་དེ་གཉིས་ཀྱིས་དགག་བྱ་གཉིས་འགོག་པར་མ་ཟད་

ཀྱི༑.གཞན་ཡང༌།”

རྩ་བ།.གང་ཕྱིར་བསྟན་བཅོས་བསྟན་བཅོས་ལས་དེའི་ཁྱད།།

མུ་སྟེགས་རྣམས་ཀྱིས་གང་བསྟན་དེ་ཀུན་ལ།།

རང་གྲགས་མ་སྐྱེས་གཏན་ཚིགས་ཀྱིས་གནོད་པ།།

དེ་ཕྱིར་དེ་ཁྱད་ཀུན་ཀྱང་ཡོད་མ་ཡིན།།

མུ་སྟེགས་པས་བཏགས་པའི་བདག་དེའི་ཁྱད་པར་ཀུན་ཀྱང་ཡོད་

པ་མ་ཡིན་ནོ་ཞེས་བྱ་བར་རིག་པར་བྱའོ།།. དེའི་རྒྱུ་མཚན་གང་གི་ཕྱིར་ན་

གྲངས་ཅན་གྱི་བསྟན་བཅོས་དང༌།. བྱེ་བྲག་པ་སོགས་ཀྱི་བསྟན་བཅོས་ལས་

བདག་དེའི་ཁྱད་པར་གྱི་ཆོས་མུ་སྟེགས་རྣམས་ཀྱིས་གང་བསྟན་པ་དེ་ཀུན་ལ་

སྟེ་ཐམས་ཅད་ལ།. མུ་སྟེགས་རང་ལ་གྲགས་པའི་མ་སྐྱེས་པའི་གཏན་ཚིགས་

ཀྱིས་གནོད་པ་དེའི་ཕྱིར་རོ།།.དེ་ཡང་སྔར་བཤད་པའི་གྲངས་ཅན་དང་བྱེ་བྲག་

པའི་བདག་གི་ཁྱད་པར་བཤད་པ་ཀུན་ཀྱང་ཡོད་པ་མ་ཡིན་ནོ་ཞེས་དགག་

པར་བྱའོ།།

“ཕྱོགས་འདིས་ནི་བདག་ཏུ་སྨྲ་བ་ཐམས་ཅད་དུ་མ་སྐྱེས་པའི་གཏན་

ཚིགས་དང་མོ་གཤམ་གྱི་བུ་ཡི་དཔེས།.དེ་དག་གིས་བཏགས་པའི་བདག་གི་

ངོ་བོ་དང་ཁྱད་པར་རྣམས་གསལ་བར་རིག་པར་བྱའོ།།”

རྩ་བ།.དེ་ཕྱིར་ཕུང་པོ་ལས་གཞན་བདག་མེད་དེ།།

ཕུང་པོ་མ་གཏོགས་དེ་འཛིན་མ་གྲུབ་ཕྱིར།།

“དེའི་ཕྱིར་ཕུང་པོ་ལས་ངོ་བོ་གཞན་པའི་བདག་མེད་དེ།. ཕུང་པོ་

བཟུང་བ་མ་གཏོགས་པར་བདག་དེ་ཡན་གར་དུ་འཛིན་པ་མ་གྲུབ་པའི་ཕྱིར་

རོ།།”

དེ་ནི་བདག་ཕུང་པོ་ལས་ངོ་བོ་ཐ་དད་ན་འབྲེལ་བ་གཉིས་ཀ་མེད་པས་

འབྲེལ་མེད་དུ་འགྱུར་ལ།. དེའི་ཚེ་བུམ་པ་མ་བཟུང་བར་སྣམ་བུ་ཡན་གར་དུ་

འཛིན་པ་བཞིན་དུ་འཛིན་པ་ཞིག་འོང་དགོས་ན།.དེ་འགར་ཡང་མ་མཐོང་བའི་

ཕྱིར་ཞེས་པའོ།།

དེ་ལྟརཡང་རྩ་ཤེ་ལས།. “བདག་ནི་ཉེ་བར་ལེན་པ་ལས།. །གཞན་དུ་

འཐད་པ་ཉིད་མ་ཡིན།.།གལ་ཏེ་གཞན་ན་ལེན་མེད་པར།.།གཟུང་ཡོད་རིགས་

ན་གཟུང་དུ་མེད།།”. ཅེས་དང༌།. “གལ་ཏེ་ཕུང་པོ་རྣམས་ལས་གཞན།།. ཕུང་

པོའ་ིམཚན་ཉིད་མེད་པར་འགྱུར།།”. ཞེས་གསུངས་ཏེ་ཉེ་བར་ལེན་པ་ནི་ཕུང་

པོའ།ོ.།

“སྐྱོན་གཞན་ཡང༌།”

རྩ་བ།.འཇིག་རྟེན་ངར་འཛིན་བློ་ཡི་རྟེན་དུ་ཡང༌།།

མི་འདོད་དེ་རིག་མིན་པའང་བདག་ལྟའི་ཕྱིར།།

ཕུང་པོ་ལས་ངོ་བོ་ཐ་དད་པའི་བདག་འདི།. འཇིག་རྟེན་སེམས་ཅན་

གྱི་ཐོག་མ་མེད་པ་ནས་ཀྱི་ངར་འཛིན་གྱི་བློ་ཡི་རྟེན་དེ་དམིགས་པར་ཡང་

མི་འདོད་དེ།. མུ་སྟེགས་ཀྱིས་བཏགས་པ་ལྟར་གྱི་བདག་དེ་རིག་པ་མིན་པ་

སྟེ་དེའི་རྣམ་པར་མི་འཛིན་པའང་མངོན་ཞེན་པའི་ཁྱད་པར་ལས་བདག་དང་

བདག་གི་ཞེས་བདག་ཏུ་ལྟ་བར་འགྱུར་བའི་ཕྱིར་རོ།།

འདི་ནི་ངར་འཛིན་བློ་ཡི་རྟེན་དུའང་མི་རིགས་ཞེས་སྔར་བཀག་པ་

དང་མི་ཟློས་ཏེ།. སྔར་ནི་བདག་རྗས་སུ་ཡོད་པ་ཙམ་བདག་ལྟའི་དམིགས་པ་

ཡིན་པ་བཀག་ལ།. འདིར་ནི་ཕུང་པོ་ལས་ངོ་བོ་ཐ་དད་པ་དམིགས་པ་ཡིན་པ་

བཀག་པའི་ཕྱིར་རོ།།

“ཅི་སྟེ་གང་ཟག་གང་དག་ད་ལྟ་བདག་དེ་རྟག་པ་དང་མ་སྐྱེས་པ་ལ་

སོགས་པས་ཁྱད་པར་དུ་བྱས་པ་མི་ཤེས་པ་དེ་དག་ལ་ཡང་སྔོན་གོམས་པའི་

དབང་གིས་བདག་དེའི་ཡུལ་ཅན་ངར་འཛིན་པའི་ལྟ་བ་ཡོད་པར་འགྱུར་རོ་

སྙམ་ན།.དེ་ནི་མ་ཡིན་ཏེ་གྲུབ་མཐའ་ངན་པས་བློ་བསྒྱུར་བ་ཁོ་ན་ལ།”

ཕུང་པོ་ལས་ངོ་བོ་ཐ་དད་པའི་བདག་ངར་འཛིན་གྱི་རྟེན་དུ་འཛིན་པ་

ཡོད་པ་ཡིན་པའི་ཕྱིར་རོ།།. སེམས་ཅན་“གང་དག་ལ་སྔར་གྲུབ་མཐའ་ངན་

པའི་གོམས་པ་མེད་པ་དེ་དག་ལ་ཡང་འདིར་ངར་འཛིན་འཇུག་པར་མཐོང་སྟེ།.

འདི་ལྟ་སྟེ།”

རྩ་བ།.གང་དག་དུད་འགྲོར་བསྐལ་མང་བརྐྱལ་གྱུར་པ།།

དེས་ཀྱང་མ་སྐྱེས་རྟག་འདི་མ་མཐོང་ལ།།

ངར་འཛིན་དེ་དག་ལ་ཡང་འཇུག་མཐོང་སྟེ།།

དེས་ན་ཕུང་པོ་ལས་གཞན་བདག་དགའ་མེད།།

“སེམས་ཅན་གང་དག་དུད་འགྲོར་བསྐལ་པ་མང་པོར་ཚེ་བརྐྱལ་བར་

གྱུར་པ་སྔར་དེ་ཙམ་སོང་དུ་ཟིན་ཀྱང༌།. ད་དུང་དུ་ཡང་དུད་འགྲོའ་ིསྐྱེ་གནས་

ལས་ལྡོག་པར་མི་འགྱུར་བ་དེས་ཀྱང༌།. མུ་སྟེགས་ཀྱིས་བཏགས་པའི་མ་

སྐྱེས་པ་དང་རྟག་པའི་བདག་འདི་མ་མཐོང་བ་དེ་དག་ལ་ཡང༌།. ངར་འཛིན་

འཇུག་པར་མཐོང་བ་སྟེ་ཤེས་ནས།. ཤེས་རབ་ཅན་སུ་ཞིག་མུ་སྟེགས་པས་

བཏགས་པའི་བདག་རྣམ་པ་དེ་ལྟ་བུ་ངར་འཛིན་གྱི་རྟེན་དུ་ཞེན་པར་བྱེད།.

དེས་ན་ཕུང་པོ་ལས་ངོ་བོ་གཞན་པའི་བདག་འགའ་ཡང་མེད་དོ།. །ཀྱང་གི་

སྒྲས་ནི་དམྱལ་བ་ལ་སོགས་པར་སྐྱེས་པ་རྣམས་སྡུད་པའོ།།”

གཉིས་པ།

རང་སྡེས་བཏགས་པའི་ཕུང་པོ་ཉིད་བདག་ཏུ་འདོད་པ་དགག་པ་ལ་ལྔ།.

ཕུང་པོ་བདག་ཏུ་འདོད་པ་ལ་གནོད་བྱེད་བསྟན་པ།. དེ་ལྟར་འདོད་པར་

མི་རིགས་པའི་སྒྲུབ་བྱེད་བསྟན་པ།. ཕུང་པོ་བདག་ཏུ་སྨྲ་བ་ལ་གནོད་བྱེད་

གཞན་བསྟན་པ།. ཕུང་པོ་བདག་ཏུ་གསུངས་པ་སོགས་ཀྱི་དགོངས་པ་བཤད་

པ།.གཞན་གྱི་ལུགས་འབྲེལ་མེད་དུ་བསྟན་པའོ།།

དང་པོ།

ཕུང་པོ་བདག་ཏུ་འདོད་པ་ལ་གནོད་བྱེད་བསྟན་པ་ལ་གཉིས།.

དངོས་ཀྱི་དོན་དང༌།.སྐྱོན་སྤོང་གི་ལན་དགག་པའོ།།

དང་པོ།

དངོས་ཀྱི་དོན་ལ་གཉིས།.

ཕྱོགས་སྔ་མ་བརྗོད་པ་དང༌།.ལུགས་དེ་དགག་པའོ།།

དང་པོ།

ཕྱོགས་སྔ་མ་བརྗོད་པ་ནི།.

“འདིར་རང་གི་སྡེ་པ་དག་ན་རེ།”

རྩ་བ།.ཕུང་པོ་ལས་གཞན་བདག་གྲུབ་མེད་པའི་ཕྱིར།།

བདག་ལྟའི་དམིགས་པ་ཕུང་པོ་ཁོ་ནའོ།།

“ཕུང་པོ་ལས་ངོ་བོ་གཞན་པའི་བདག་གྲུབ་པ་མེད་པའི་ཕྱིར་བདག་ཏུ་

ལྟ་བ་སྟེ་འཇིག་ཚོགས་ལ་ལྟ་བའི་དམིགས་རྣམ་གཉིས་ཀྱི་ནང་གི་དམིགས་

པ་ནི་ཕུང་པོ་ཁོ་ན་ཡིན་ཏེ།”

ཕུང་པོ་ལས་ངོ་བོ་ཐ་དད་པ་དང་ནང་གི་ཕུང་པོ་དམིགས་པར་འཇོག་

པ་གཉིས་སུ་ངེས་པ་ལས་སྔ་མ་མི་རུང་བའི་ཕྱིར་རོ།།. “དེའི་ཕྱིར་བདག་ནི་

རང་གི་ཕུང་པོ་ཙམ་ཡིན་ནོ་ཟེར་རོ།།. ཕྱོགས་འདི་ནི་གནས་མ་བུའི་སྡེ་པ་ལ་

སོགས་པ་འཕགས་པ་མང་པོས་བཀུར་བའི་སྡེ་པའི་འོ།།”.དེ་ལས་ཀྱང་ᨎ

རྩ་བ།.ཁ་ཅིག་བདག་ལྟའི་རྟེན་དུ་ཕུང་པོ་ནི།།

ལྔ་ཆར་ཡང་འདོད་ཁ་ཅིག་སེམས་གཅིག་འདོད།།

མང་བཀུར་བ་“ཁ་ཅིག་བདག་ལྟའི་རྟེན་དུ་སྟེ་དམིགས་པར་ནི།. རང་

གི་ཕུང་པོ་ལྔ་ཆར་ཡང་འདོད་ཅིང༌།. བདག་ཏུ་མངོན་པར་ཞེན་པ་འདི་ཡང་

ཕུང་པོ་ལྔ་པོ་དེ་ལས་ཡིན་ནོ་ཞེས་སྨྲ་སྟེ།

ཇི་སྐད་དུ་བཅོམ་ལྡན་འདས་ཀྱིས་དགེ་སློང་དག་དགེ་སྦྱོང་ངམ་བྲམ་

ཟེ་གང་སུ་དག་ཅིག་བདག་གོ་སྙམ་དུ་ཡང་དག་པར་རྗེས་སུ་ལྟ་བ་དེ་དག་

ནི།. ཉེ་བར་ལེན་པའི་ཕུང་པོ་ལྔ་པོ་འདི་ཁོ་ན་ལ་ཡང་དག་པར་རྗེས་སུ་ལྟའོ།།.

ཞེས་གསུངས་པ་ལྟ་བུའོ།།. དེ་ཉིད་ཀྱི་ཕྱིར་དེ་དག་ལ་ཁྱེད་ཅག་གི་ལྟ་བ་འདི་

ནི་འཇིག་པའི་བདག་ཉིད་ཅན་གྱི་ཚོགས་པ་ལ་ཡིན་གྱི་བདག་གམ་བདག་གི་

བ་ལ་ནི་མ་ཡིན་ནོ།།.ཞེས་གསལ་བར་མཛད་པའི་སླད་དུ།.བདག་དང་བདག་

གི་བའི་རྣམ་པར་ཞུགས་པའི་ལྟ་བ་ལ་འཇིག་ཚོགས་ལ་ལྟ་བར་གསུངས་སོ།།.

ཞེས་སྨྲས་ཏེ།”. ཉེར་ལེན་གྱི་ཕུང་པོ་ལྔ་ལ་ལྟའོ་ཞེས་གསུངས་པ་ལ་བརྟེན་

ནས་བདག་ལྟའི་དམིགས་པ་ཕུང་པོ་ལྔར་ཁས་བླངས་སོ།།

རྩ་བ།.་་་་་་་་་་་་་་་་་་་་ཁ་ཅིག་སེམས་གཅིག་འདོད།།

མང་བཀུར་བ་ཁ་ཅིག་ནི་“སེམས་གཅིག་པུ་ལ་བདག་གོ་ཞེས་འདོད་

དེ།”

“བདག་ཉིད་བདག་གི་མགོན་ཡིན་གྱི།. །གཞན་ནི་སུ་ཞིག་མགོན་དུ་

འགྱུར།. །བདག་ཉིད་ལེགས་པར་ཐུལ་བ་ནི།. །མཁས་པས་མཐོ་རིས་ཐོབ་

པར་འགྱུར།།

ཞེས་ཚིགས་སུ་བཅད་པ་ལས་སེམས་ལ་བདག་གི་སྒྲར་གསུངས་

སོ།. །འདི་ག་ལས་ཤེ་ན།. ཕུང་པོ་ལས་ཐ་དད་པའི་བདག་མེད་པའི་ཕྱིར་དང༌།.

མདོ་གཞན་ལས་ཀྱང༌།. སེམས་འདུལ་བར་གསུངས་པའི་ཕྱིར་ཏེ།. སེམས་

འདུལ་བ་ནི་ལེགས་པ་སྟེ།.།སེམས་འདུལ་བ་ནི་བདེ་བ་འདྲེན།.།ཞེས་བྱ་བ་དེ་

ལས་སོ།. །དེའི་ཕྱིར་ᩏར་འཛིན་པའི་གཞི་སེམས་ལ་བདག་ཅེས་གདགས་སོ་

ཞེའོ།།”

རྟོག་གེ་འབར་བ་ལས་ཀྱང༌།. “འདི་ལྟར་ཁོ་བོ་ཅག་ཀྱང་ཐ་སྙད་དུ་རྣམ་

པར་ཤེས་པ་ལ་བདག་གི་སྒྲ་དངོས་སུ་འདོགས་ཏེ།. འདི་ལྟར་རྣམ་པར་ཤེས་

པ་ནི་ཡང་སྲིད་པ་ལེན་པའི་ཕྱིར་བདག་ཡིན་ནོ།..།ཞེས་ལུས་དང་དབང་པོའ་ི

ཚོགས་དག་ལ་ཉེ་བར་འདོགས་པའི་ཕྱིར་ཏེ་ཞེས་དང༌།. དེ་ཡང་མདོ་ཁ་ཅིག་

ལས་སེམས་དུལ་ན་བདེ་བ་འཐོབ་པར་གསུངས་ལ།”. ཁ་ཅིག་ཏུ་“བདག་

དུལ་བས་མཐོ་རིས་ཐོབ་པར་གསུངས་པས་”སེམས་ལ་བདག་ཏུ་འཇོག་

ཅེས་ལུང་དང༌།. ཕུང་པོ་ལེན་མཁན་ནི་བདག་ཡིན་ལ་རྣམ་ཤེས་ཀྱིས་ཡང་

སྲིད་ལེན་པའི་ཕྱིར་རྣམ་ཤེས་བདག་ཏུ་བཞག་གོ་ཞེས་རིགས་པའི་སྒྲུབ་བྱེད་

སྨྲའོ།།. སློབ་དཔོན་འདི་ཀུན་གཞི་མི་བཞེད་པས་ལུས་ལེན་པའི་རྣམ་ཤེས་ནི་

ཡིད་ཀྱི་རྣམ་ཤེས་ཡིན་ཏེ།.ཀུན་གཞི་མི་འདོད་པ་གཞན་ཡང་དེ་དང་འདྲའོ།།

ཀུན་གཞི་འདོད་པས་ཀུན་གཞི་རྣམ་ཤེས་ཉིད་གང་ཟག་གི་མཚན་

གཞིར་སྨྲའོ།. །དེ་ཡང་ལུགས་དེ་དག་གིས་ཉན་རང་གིས་གང་ཟག་རྫས་ཡོད་

དུ་མེད་པར་རྟོགས་པར་འདོད་ཀྱང༌།. རྣམ་ཤེས་གཉིས་པོ་རྫས་ཡོད་དུ་མེད་

པར་རྟོགས་པ་མི་འདོད་པས།.གང་ཟག་རང་རྐྱ་ཐུབ་པའི་རྫས་སུ་མེད་པར་སྨྲ་

བ་ནི་གང་ཟག་གི་རང་གི་ལྡོག་པ་ནས་འདོད་པ་ཡིན་གྱི་གང་ཟག་གི་མཚན་

གཞི་རྣམ་ཤེས་ལ་དེ་ལྟར་འདོད་པ་མིན་ནོ།།

གཉིས་པ།

ལུགས་དེ་དགག་པ་ནི།

རྩ་བ།.གལ་ཏེ་ཕུང་པོ་བདག་ན་དེའི་ཕྱིར་དེ།།



204

.དབུ་མ་དགོངས་པ་རབ་གསལ།...

མང་བས་བདག་དེ་དག་ཀྱང་མང་པོར་འགྱུར།།

བདག་ནི་རྫས་སུ་འགྱུར་ཞིང་དེར་ལྟ་བ།།

རྫས་ལ་འཇུག་པ་ཕྱིན་ཅི་ལོག་མི་འགྱུར།།

གལ་ཏེ་རང་རྒྱུད་ཀྱི་“ཕུང་པོ་ལྔ་བདག་ཡིན་པའི་ཕྱོགས་ལྟར་ན།. དེའི་

ཕྱིར་ཕུང་པོ་དེ་མང་བས་གང་ཟག་གཅིག་ལ་ཡང་བདག་དེ་དག་ཀྱང་མང་

པོར་འགྱུར་རོ།།

གང་གི་ལྟར་ན་སེམས་བདག་ཡིན་པ་དེའི་ལྟར་ན་མིག་ལ་སོགས་པའི་

རྣམ་པར་ཤེས་པའི་དབྱེ་བས་སམ་སྐད་ཅིག་རེ་རེ་ལ།. རྣམ་ཤེས་དུ་མ་སྐྱེ་བ་

དང་འགག་པའི་དབྱེ་བས་མང་བའི་ཕྱིར་བདག་ཀྱང་མང་པོར་འགྱུར་རོ།།”.

འདིར་འགྲེལ་པ་ལས།. བདག་མང་པོར་ཐལ་བ་ཕྱོགས་སྔ་མ་གཉིས་ཀྱི་དང་

པོ་ལ་འཕེན་པ་དང༌།

ཡང་ན་སྐྱོན་གཞན་ཡང་གཉིས་ཀ་ལ་འཕེན་པར་གསུངས་སོ།.།འདི་ནི་

མང་པོ་དང་ངོ་བོ་གཅིག་པར་འདོད་པ་ཙམ་ལ་འཕེན་དུ་མི་རུང་བས།. བདག་

དང་ཕུང་པོ་གཉིས་ཐ་དད་གཏན་མེད་གཅིག་ཏུ་འདོད་པ་ལ་འཕེན་པའོ།།

དེ་ཡང་དང་པོ་ནས་གཞན་གྱིས་དེ་ལྟར་ཁས་མ་བླངས་པས།. ངོ་བོ་

གཅིག་པ་དང་ཐ་དད་ཙམ་ཡིན་པ་བརྫུན་པ་ལ་སྐྱོན་མེད་ཀྱང༌།. བདག་ཕུང་

གཉིས་བདེན་པར་ཁས་ལེན་པ་ལ་ངོ་བོ་གཅིག་ན་དབྱེར་མེད་ཀྱི་གཅིག་ཏུ་

ཕུལ་ནས།. དེའི་འོག་ཏུ་བདག་མང་པོ་དང་ཕུང་པོ་ལྔ་གཅིག་ཏུ་ཐལ་བ་འཕང་

ངོ༌།. །“དེའི་ཚེ་འཇིག་རྟེན་སྐྱེ་བ་ན་གང་ཟག་ཉག་གཅིག་སྐྱེའོ་ཞེས་བྱ་བའི་

ལུང་ལས་ནི།.ཕ་རོལ་པོས་བདག་མང་པོར་འདོད་པ་ཡང་མིན་ནོ།།”

རྩ་བ།.བདག་ནི་རྫས་སུ་འགྱུར་ཞིང་.་་་་་་་་་་་་་་་་་་་་་་་་༌།།

“བདག་ནི་རྫས་སུ་འགྱུར་ཞིང་སྟེ།. གཟུགས་ལ་སོགས་པའི་རྗས་

འདས་པ་ལ་སོགས་པའི་དབྱེ་བས།. ཐ་དད་པར་འགྱུར་བ་རྣམས་ཁོ་ན་ལ་

ཕུང་པོ་ཉིད་དུ་བརྗོད་པའི་ཕྱིར་དང༌།. དེ་རྣམས་ཁོ་ན་ལ་བདག་ཏུ་བསྙད་པའི་

ཕྱིར་བདག་རྫས་སུ་ཡོད་པར་འགྱུར་ན།”

“དགེ་སློང་དག་ལྔ་པོ་འདི་དག་ནི་མིང་ཙམ་ཐ་སྙད་ཙམ་བཏགས་པ་

ཙམ་སྟེ།.གང་འདི་ལྟ་སྟེ།.འདས་པའི་དུས་དང་མ་འོངས་པའི་དུས་དང༌།.ནམ་

མཁའ་དང་མྱ་ངན་ལས་འདས་པ་དང༌།. གང་ཟག་གོ་ཞེས་བྱ་བ་དང༌།. དེ་

བཞིན་དུ།. ཇི་ལྟར་ཡན་ལག་ཚོགས་རྣམས་ལ།. །བརྟེན་ནས་ཤིང་རྟར་བརྗོད་

པ་ལྟར།. །དེ་བཞིན་ཕུང་པོ་རྣམས་བརྟེན་ནས།. །ཀུན་རྫོབ་སེམས་ཅན་ཞེས་

བྱའོ།. །ཞེས་བྱ་བ་འདི་ལས་ནི་ཕ་རོལ་པོས་བདག་རྫས་སུ་འདོད་པ་ཡང་མ་

ཡིན་ནོ།།”

རྩ་བ།.་་་་་་་་་་་་་་་་་་་་་་་་་་་་་་་་་.དེར་ལྟ་བ།།

རྫས་ལ་འཇུག་པ་ཕྱིན་ཅི་ལོག་མི་འགྱུར།།

.དབུ་མ་དགོངས་པ་རབ་གསལ།...

“གཞན་ཡང་ཕུང་པོ་དེར་ལྟ་བའི་འཇིག་ཚོགས་ལ་ལྟ་བ་རྫས་ལ་

འཇུག་པ་སྟེ་རྫས་སུ་གྲུབ་པའི་ཡུལ་ཅན་ཡིན་པས།. སྔོན་པོ་དང་སེར་

པོ་ལ་སོགས་པའི་ཤེས་པ་ལྟར་ཕྱིན་ཅི་ལོག་ཉིད་དུ་མི་འགྱུར་རོ།།. དེའི་ཕྱིར་

འཇིག་ལྟ་སྤོང་བ་ན་རིགས་འདྲ་རྒྱུན་མི་ཆད་དུ་མི་འབྱུང་བའི་ཚུལ་གྱིས་

སྤངས་པ་མིན་པའམ།. སྔོ་སེར་སོགས་ཙམ་ལ་དམིགས་པའི་ཤེས་པ་ལྟར་

འཇིག་ལྟ་ལ་དམིགས་པའི་འདུན་པའི་འདོད་ཆགས་སྤངས་པ་ཁོ་ནས་སྤོང་

བར་འགྱུར་རོ།།

གཞན་ཡང༌།”

རྩ་བ།.མྱ་ངན་འདས་ཚེ་ངེས་པར་བདག་ཆད་འགྱུར།།

མྱ་ངན་འདས་སྔོན་སྐད་ཅིག་དག་ལ་ནི།།

སྐྱེ་འཇིག་བྱེད་པོ་མེད་པས་དེ་འབྲས་མེད།།

གཞན་གྱིས་བསགས་ལ་གཞན་གྱིས་ཟ་བར་འགྱུར།།.

རང་གི་ཕུང་པོ་བདག་ཡིན་ན་ཁྱོད་ཀྱི་ལྟར་ན།. ལྷག་མེད་ཀྱི་མྱ་ངན་

ལས་འདས་པའི་ཚེ་ཕུང་པོ་ལྔ་ཆར་ཆད་པས།. ངེས་པར་བདག་ཆད་པར་

འགྱུར་རོ།།

དེའི་ཕྱིར་མཐར་འཛིན་གྱི་ཆད་པའི་ལྟ་བར་འགྱུར་ཏེ།. ཁྱེད་ཅག་གིས་

གང་བདག་ཏུ་བཟུང་བ་དེ་ཉིད་ལ་རྟག་ཆད་དུ་འཛིན་པ་མཐར་འཛིན་གྱི་ལྟ་

བར་འདོད་པའི་ཕྱིར་རོ།།

རྩ་བ།.མྱ་ངན་འདས་སྔོན་སྐད་ཅིག་དག་ལ་ནི།།

སྐྱེ་འཇིག་.་་་་་་་་་་་་་་་་་་་་་་་་་་་་་་་་་་་་་་་་་་་་་.།།

“མྱ་ངན་ལས་འདས་པར་ཞུགས་པའི་སྔོན་གྱི་སྐད་ཅིག་དག་ལ་ནི།.

ཕུང་པོ་སྐད་ཅིག་རེ་རེར་སྐྱེ་འཇིག་བྱེད་པ་ལྟར་བདག་ཀྱང་སྐད་ཅིག་རེ་རེར་

ངོ་བོ་ཉིད་ཀྱིས་སོ་སོ་བའི་སྐྱེ་འཇིག་བྱེད་པར་འགྱུར་རོ།།

དེའི་ཕྱིར་སྐྱེ་བ་དྲན་པ་ན་ཇི་ལྟར་ངའི་ལུས་འདི་སྔོན་བྱུང་བར་གྱུར་

ཏོ།. །ཞེས་བྱ་བར་མི་འཛིན་པ་དེ་བཞིན་དུ།.དེའི་ཚེ་དེའི་དུས་ན་ང་རྒྱལ་པོ་ང་

ལས་ནུས་ཞེས་བྱ་བར་གྱུར་ཏོ།།. ཞེས་བྱ་བ་འདི་ཡང་གསུང་བར་མི་འགྱུར་

ཏེ།. དེའི་དུས་ཀྱི་བདག་ཀྱང་ལུས་ལྟར་ཞིག་པས་ད་ལྟ་᪱ᨓ᩶་ᨑ་ᨑ་᩶ᩏᨎ.

᫄ᨓ་᩶ᨑ་ᩔ་ᨹᨑ་᪠᩶ᨵ་་ᩏ་᪠ᫍᨑ᪄་ᨹᨑ་ᩲ་᩶᩶་ᨑ་᪠᩶ᨵ་ᨵᫍ᪄་

སྐྱེས་པར་ཁས་བླངས་པའི་ཕྱིར་རོ༑༑”. རྩ་ཤེ་ལས་ཀྱང༌།༨༡. “ཉེ་བར་ལེན་

ཉིད་བདག་མ་ཡིན།. །དེ་འབྱུང་བ་དང་འཇིག་པ་ཡིན།. །ཉེ་བར་བླང་བ་ཇི་ལྟ་

བུར།. །ཉེ་བར་ལེན་པོ་ཡིན་པར་འགྱུར།. །”.ཞེས་དང༌།. ༨༢“གལ་ཏེ་ཕུང་པོ་

བདག་ཡིན་ན།.།སྐྱེ་དང་འཇིག་པ་ཅན་དུ་འགྱུར།.།”.ཞེས་གསུངས་སོ།.།སྐད་

ཅིག་སྔ་ཕྱི་བ་རྣམས་ངོ་བོ་ཉིད་ཀྱིས་གཞན་ཡིན་ན།.

རྩ་བ།.་་་་་་་་་་་་་་་་བྱེད་པོ་མེད་པས་དེ་འབྲས་མེད།།

.དབུ་མ་དགོངས་པ་རབ་གསལ།...

“དེའི་ཚེ་བྱེད་པ་པོའ་ིབདག་མེད་པས།. ལས་ལ་ཡང་གནས་པའི་རྟེན་

མེད་པའི་ཕྱིར་ལས་ཀྱང་མེད་པས།.ལས་དེའི་འབྲས་བུ་དང་འབྲེལ་བ་མེད་པ་

ཉིད་དུ་འགྱུར་རོ།།. གལ་ཏེ་སྐད་ཅིག་མ་སྔ་མས་བྱས་པའི་ལས་ཀྱི་འབྲས་བུ་

སྐད་ཅིག་མ་ཕྱི་མ་རྣམས་སུ་ལོངས་སྤྱོད་པས་སྐྱོན་མེད་དོ་སྙམ་ན།”

རྩ་བ།.གཞན་གྱིས་བསགས་ལ་གཞན་གྱིས་ཟ་བར་འགྱུར།།

དེའི་ཚེ་གཞན་ᨹᨑ་བསགས་པའི་ལས་ཀྱི་རྣམ་པར་སྨིན་པ་གཞན་

གྱིས་ལོངས་སྤྱོད་པའི་ཕྱིར།. རྒྱུད་གཞན་གྱིས་བསགས་པའི་འབྲས་བུ་ལ་

གཞན་གྱིས་ཟ་བར་འགྱུར་རོ།།

དེ་ལྟར་ན་ལས་བྱས་པ་ཆུད་ཟᨕ་པ་དང༌།. མ་བྱས་པ་དང་ཕྲད་པར་

འགྱུར་རོ།.།”.རྩ་ཤེ་ལས་ཀྱང་ᨎ.“གལ་ཏེ་དེ་ནི་གཞན་འགྱུར་ན།.།དེ་མེད་པར་

ཡང་འབྱུང་བར་འགྱུར།.།དེ་བཞིན་དུ་ནི་གནས་འགྱུར་ཞིང༌།.།དེ་མ་ཤི་བར་སྐྱེ་

བར་འགྱུར།. །ཆད་དང་ལས་རྣམས་ཆུད་ཟ་དང༌།. །གཞན་གྱི་བྱས་པའི་ལས་

རྣམས་ནི།. །གཞན་གྱིས་སོ་སོར་མྱོང་བ་དང༌།. །དེ་ལ་སོགས་པར་ཐལ་བར་

འགྱུར།།”. ཞེས་སྔ་ཕྱི་རང་བཞིན་གྱི་གཞན་ཡིན་ན་སྔ་མ་་ལྟོས་པ་་མི་

རུང་བས་སྔ་མ་དེ་མེད་པར་ཡང་འབྱུང་བ་དང༌།. སྔ་མའི་བདག་དེ་དེ་བཞིན་

དུ་གནས་པས།.དེར་མ་ཤི་བར་འདིར་སྐྱེ་བར་འགྱུར་᪠་སོགས་གསུངས་སོ།།

གཉིས་པ།

སྐྱོན་སྤོང་གི་ལན་དགག་པ་ནི།

“གལ་ཏེ་སྐད་ཅིག་སྔ་ཕྱི་དག་ᨵཞན་ཡིན་མོད་ཀྱི།. དེ་ལྟ་ན་ཡང་རྒྱུད་

ཅིག་ཡིན་པས་སྐྱོན་མེད་དོ་ཞེ་ན།”

རྩ་བ།.དེ་ཉིད་དུ་རྒྱུད་ཡོད་ན་སྐྱོན་མེད་ན།ᨎ

སྔར་᪇᪱་དཔྱད་ཚེ་རྒྱུད་ལ་ཉེས་བཤད་ཟིན།. དེ་ཁོ་ན་ཉིད་དུ་རྒྱུན་

ཅན་རྫས་ཐ་དད་པ་རྣམས་ལ་རྒྱུད་གཅིག་ཡོད་པས་སྐྱོན་མེད་ན།. དེ་ཡང་མི་

འཐད་དེ་རང་བཞིན་གྱི་ཐ་དད་པ་རྣམས་ལ་རྒྱུད་གཅིག་ཡིན་པ་ལ།. སྔར་

རྣམ་པར་དཔྱད་པ་བྱས་པའི་ཚེ་ཉེས་པ་བཤད་ཟིན་ཏེ།. བྱམས་པ་ཉེར་སྦས་

ལ་རྟེན་ཆོས་རྣམས་ནི།.“ཞེས་བྱ་བ་དེར་རོ།།”

རྩ་ཤེ་ལས་ཀྱང༌།. “གལ་ཏེ་ལྷ་ལས་མི་གཞན་ན།. དེ་ལྟ་ན་ནི་མི་རྟག་

འགྱུར།. །གལ་ཏེ་ལྷ་མི་གཞན་ཡིན་ན།. །རྒྱུད་ནི་འཐད་པར་མི་འགྱུར་རོ།།”.

ཞེས་གསུངས་སོ།. །“དེའི་ཕྱིར་རང་བཞིན་གྱིས་ཐ་དད་པ་རྣམས་ལ་རྒྱུད་

གཅིག་པ་ཉིད་མི་རིགས་པས།. ལས་མ་བྱས་པ་དང་ཕྲད་པ་དང་བྱས་པ་ཆུད་

ཟོས་པ་སོགས་ཀྱི་ཐལ་འགྱུར་ལྡོག་པ་མེད་དོ།.།

རྩ་བ།.དེ་ཕྱིར་ཕུང་པོ་དང་སེམས་བདག་མི་རིགས།།

དེའི་ཕྱིར་རᩏ་གི་ཕུང་པོ་རྣམས་དང་རང་གི་སེམས་རང་གི་བདག་ཉིད་

དུ་འདོད་པ་མི་རིགས་སོ།།”

གཉིས་པ།

དེ་ལྟར་འདོད་པར་མི་རིགས་པའི་སྒྲུབ་བྱེད་བསྟན་པ་ནི།

“ཇི་སྐད་བཤད་པའི་རིགས་པས་ཕུང་པོ་དང་སེམས་བདག་མིན་པ་

འབའ་ཞིག་ཏུ་མ་ཟད་ཀྱི་གཞན་ཡང༌།”.

རྩ་བ།.འཇིག་རྟེན་མཐའ་ལྡན་ལ་སོགས་མེད་ཕྱིར་རོ།།

འཇིག་རྟᨓན་མཐའ་དང་ལྡན་པ་ཉིད་དང༌།. ལ་སོགས་པས་མཐའ་དང་

མི་ལྡན་པ་དང༌།. གཉིས་ཀ་དང་གཉིས་ཀ་མ་ཡིན་པ་དང༌།. འཇིག་རྟེན་རྟག་

པ་དང༌།.མི་རྟག་པ་དང༌།.གཉིས་ཀ་དང་གཉིས་ཀ་མ་ཡིན་པ་དང༌།.དེ་བཞིན་

གཤེགས་པ་གྲོངས་ཕན་ཆད་འབྱུང་བ་དང༌།. མི་འབྱུང་བ་དང༌།. གཉིས་ཀ་

དང་གཉིས་ཀ་མ་ཡིན་པར་ལྟ་བ་བཅུ་གཉིས་དང༌།. ལུས་གང་ཡིན་པ་དེ་ཉིད་

སྲོག་གོ་ཞེས་པ་དང༌།. ལུས་ཀྱང་གཞན་ལ་སྲོག་ཀྱང་གཞན་ནོ་ཞེས་བྱ་བར་

ལྟ་བ་གཉིས་ཏེ་བཅུ་བཞི་པོ་དེར་ལུང་བསྟན་དུ་མེད་པར་འདོད་པའི་ཕྱིར་ལུང་

མ་བསྟན་གྱི་ལྟ་བར་སྡེ་པ་ཐམས་ཅད་ཀྱིས་འདོན་པའི་ཕྱིར་ཕུང་པོ་བདག་ཏུ་

མི་རིགས་སོ།།

“གལ་ཏེ་འཇིག་རྟེན་གྱི་སྒྲས་ཕུང་པོ་རྣམས་འཛིན་ན།. དེའི་ཚེ་ཕུང་པོ་

རྣམས་སྐྱེ་འཇིག་བྱས་པ་རང་གི་ལུགས་ཡིན་པའི་ཕྱིར།. འཇིག་རྟེན་མི་རྟག་

པར་ལུང་བསྟན་དགོས་པ་དང༌།. མྱ་ངན་ལས་འདས་པའི་ᨕᨵ་རོལ་ཏུ་ཁྱེད་

ལྟར་ན་ཕུང་པོ་རྣམས་མེད་པས་འཇིག་རྟེན་མཐའ་དང་ལྡན་པ་དང༌།.དེ་བཞིན་

གཤེགས་པ་གྲོངས་ཕན་ཆད་ཡོད་པ་མིན་ནོ་ཞེས་ལུང་བསྟན་དགོས་པར་

ཡང་འགྱུར་རོ།.།དེའི་ཕྱིར་འཇིག་རྟེན་མཐའ་དང་ལྡན་པ་ལ་སོགས་པ་ལ་ལན་

ལུང་སྟོན་པ་བཀག་པའི་ཕྱིར༌།.ཕུང་པོ་རྣམས་བདག་གོ་ཞེས་མི་རིགས་སོ།།”

དེ་ལ་སྲོག་ནི་བདག་གི་རྣམ་གྲངས་སོ།. །འཇིག་རྟེན་ནི་བདག་ལ་

བརྩམས་ནས་འདྲི་᪠འོ།. །དེ་ཡང་ནང་གི་བྱེད་པའི་སྐྱེས་བུ་ལ་བསམས་ནས་

འདྲི་ན་ནི།. ཁྱད་གཞི་མ་གྲུབ་པས་ཁྱད་པར་གྱི་ཆོས་ལུང་བསྟན་དུ་མེད་དོ།།.

བཏགས་པ་ཙམ་གྱི་བདག་གི་སྒོ་ནས་ལུང་བསྟན་ན་ནི།. དེའི་ཚེ་འདྲི་བ་པོ་དེ་

རྣམས་དེ་འདྲ་བའི་བདག་མེད་རྟོགས་པའི་སྐལ་᪠་དང་མི་ལྡན་པས་དེ་ཡང་

ལུང་བསྟན་དུ་མེད་དོ།།

གསུམ་པ།

ཕུང་པོ་བདག་ཏུ་སྨྲ་བ་ལ་གནོད་བྱེད་གཞན་བསྟན་པ་ནི།.

“སྐྱོན་གཞན་ཡང་ཡོད་དེ།

རྩ་བ།.ཁྱོད་ཀྱི་རྣལ་འབྱོར་བདག་མᨓད་᪱ཐོང་བ་ལ།།

དེ་ཚེ་ངེས་པར་དངོས་རྣམས་མེད་པར་འགྱུར།།

“གལ་ཏེ་ཁྱོད་ཀྱི་ལྟར་ན།.རྣལ་འབྱོར་པས་བདག་མེད་པ་མངོན་སུམ་

དུ་མཐོང་བའི་དུས་སུ།. ཆོས་ཐམས་ཅད་ནི་བདག་མེད་པའོ་ཞེས་

བདག་མེད་པའི་རྣམ་པར་སྡུག་བསྔལ་གྱི་བདེན་པ་མཐོང་བ་དེའི་ཚེ།. ངེས་

པར་ཕུང་པོའ་ིདངོས་པོ་རྣམས་མེད་པར་མཐོང་᪠ར་འགྱུར་བས་བདག་མེད་

པ་མཐོང་བར་འགྱུར་ཏེ།. ཕུང་པོ་དང་སེམས་བདག་ཡིན་པའི་ཕྱིར་རོ།།. དེ་

ལྟར་འདོད་པ་ཡང་མ་ཡིན་པས་དེའི་ཕྱིར་ཕུང་པོ་རྣམས་བདག་མ་ཡིན་ནོ།།”

འོ་ན་ཕུང་པོ་བདག་ཏུ་མི་འདོད་པའི་ལུགས་ལ་ཡང༌།. གང་ཟག་གི་

བདག་མེད་མངོན་སུམ་དུ་མཐོང་བའི་ཚེ།. བདག་གི་མཚན་གཞིར་འཇོག་

པའི་གང་ཟག་ཐམས་ཅད་མེད་པར་མཐོང་དགོས་པར་འགྱུར་ཏེ།. རྒྱུ་མཚན་

མཚུངས་པའི་ཕྱིར་རོ་ཞེ་ན།

འདི་ལ་རིགས་པ་ཕྲ་མོ་མ་རྟོགས་ན་ལན་མི་ཐེབས་པས་བཤད་པར་

བྱ་སྟེ།ཕ་རོལ་པོས་ཕུང་པོ་དང་སེམས་བདག་ཏུ་འདོད་པ་ནི་བདག་དང་གང་

ཟག་རྣམས་ཐ་སྙད་ཀྱི་དབང་གིས་བཞག་པ་ཙམ་དུ་མ་རྟོགས་པར་བཏགས་

དོན་བཙལ་ནས་བཞག་པ་ཡིན་ལ།.དེ་ལྟར་ན་ཕུང་པོ་དང་སེམས་བདག་ཡིན་

པ་དེ་རང་གི་ངོ་བོ་ཉིད་ཀྱིས་གྲུབ་པའི་བདག་ཏུ་འགྱུར་ལ།. བདག་མེད་པར་

མངོན་མ་དུ་མཐོང་བའི་ཚེ་བདག་དེ་རྣམ་པ་ཐམས་ཅད་དུ་མེད་པར་རྟོགས་

དགོས་པས།. ཕ་རོལ་པོ་ལ་ཕུང་པོ་དང་སེམས་ཀྱི་དངོས་པོ་བདག་ཡིན་པ་

དེ་ཐམས་ཅད་མེད་པར་མཐོང་དགོས་པའི་སྐྱོན་འཇུག་ལ།. མིང་དུ་བཏགས་

པ་ཙམ་གྱིས་འཇོག་གི།. བཏགས་དོན་བཙལ་ནས་འཇོག་པར་མི་འདོད་པའི་

ལུགས་ལ་སྐྱོན་དེ་རྣམ་པ་ཐམས་ཅད་དུ་མེད་པའི་ཕྱིར་རོ།།

“ཅི་སྟེ་གང་གི་ཚེ་ལས་དང་འབྲས་བུ་འབྲེལ་བའི་དུས་སུ་བདག་གི་

སྒྲ་སྦྱོར་བ་དེའི་ཚེ།. ཕུང་པོ་ལས་དོན་གཞན་པའི་བདག་མི་སྲིད་པའི་ཕྱིར།.

ཕུང་པོ་རྣམས་ཁོ་ན་ལ་འཇུག་ལ།. གང་གི་ཚེ་བདག་མེད་པར་མཐོང་བ་དེའི་

ཚེ་ནི་མུ་སྟེགས་བྱེད་གཞན་གྱིས་ཀུན་བཏགས་པ་ནང་གི་བྱེད་པའི་སྐྱེས་བུ་

ཉིད་ལ་འཇུག་སྟེ།. དེའི་ཕྱིར་བདག་མེད་པར་མཐོང་བའི་དུས་སུ་ཡང་ནང་གི་

བྱེད་པའི་སྐྱེས་བུ་དང་བྲལ་བ་འདུ་བྱེད་ཙམ་མཐོང་བ་ཡིན་ལ།. དེ་ལ་ནི་ཕུང་

སོགས་ཀྱི་དངོས་པོ་རྣམས་མི་མཐོང་བར་འགྱུར་བའི་སྐྱོན་མེད་དོ་སྙམ་ན།”

རྩ་བ༌།.རྟག་བདག་སྤོང་ན་དེ་ཚེ་དེ་ཡི་ཕྱིར།།

ཁྱོད་ཀྱི་སེམས་སམ་ཕུང་པོ་བདག་མི་འགྱུར།།.

གལ་ཏེ་བདག་མེད་མཐོང་བའི་དུས་སུ་རྟག་པའི་བདག་ནང་གི་བྱེད་

པའི་སྐྱེས་བུ་སྤོང་བ་སྟེ་མེད་པར་མཐོང་བ་ཡིན་ན་ནི།. དེ་ལྟར་འདོད་པ་དེའི་

ཚེ་སྐབས་གཞན་དུ་བདག་གི་སྒྲའི་དོན་དོན་གཞན་ལ་དྲང་དུ་མི་རུང་བ་དེའི་

ཕྱིར།. “ཁྱོད་ཀྱི་ཕུང་པོ་དང་སེམས་བདག་ཏུ་མི་འགྱུར་ལ།. དེ་ལྟ་ན་ནི་རང་

.དབུ་མ་དགོངས་པ་རབ་གསལ།...

ཕྱོགས་ཉམས་པར་འགྱུར་རོ།།

“ཅི་སྟེ་ལས་འབྲས་ཀྱི་འབྲེལ་པའི་སྐབས་དེ་ལྟ་བུའི་ཡུལ་ལ་ནི།. མུ་

སྟེགས་ཀྱི་བདག་གི་སྒྲ་འདི་འཇུག་པར་མི་འདོད་དེ།.དེའི་ཕྱིར་རང་གི་ཕྱོགས་

ཉམས་པའི་སྐྱོན་མེད་དོ་སྙམ་ན།”

དེ་ཡང་མི་རིགས་ཏེ།. འདིར་ནི་ནང་གི་བྱེད་པའི་སྐྱེས་བུ་བདག་ཡིན་

ལ།. ᨵཞན་དུ་ལས་འབྲས་ཀྱི་སྐབས་སུ་ནི་ཕུང་པོ་རྣམས་ཡིན་ནོ་ཞེས་འདོད་

དགུར་སྤྱོད་པ་ལ་རིགས་པ་མེད་པའི་ཕྱིར་རོ།།. གལ་ཏེ་ལས་འབྲས་ཀྱི་

སྐབས་སུ་ནང་གི་བྱེད་པའི་སྐྱེས་བུ་ལས་བྱེད་པ་པོ་དང་འབྲས་བུ་མྱོང་བ་

པོར་མི་སྲིད་པའི་ཕྱིར་རོ་སྙམ་ན།. ཕུང་པོ་རྣམས་ལ་ཡང་བདག་གི་སྒྲ་འདི་

འཇུག་པ་མེད་དེ་ཞེས་སྔར་བཤད་ཟིན་ཏེ།. དེའི་ཕྱིར་གལ་ཏེ་ཆོས་ཐམས་

ཅད་ནི་བདག་མེད་པའོ་ཞེས་བྱ་བ་འདིར་བདག་གི་སྒྲ་ཕུང་པོ་རྣམས་ལ་

འཇུག་པར་མི་འདོད་ན།. གཞན་ལས་འབྲས་ཀྱི་སྐབས་སུ་ཡང་མི་འདོད་པར་

བྱ་དགོས་སོ།.།ཅི་སྟེ་ལས་འབྲས་ཀྱི་སྐབས་སུ་བདག་གི་སྒྲ་ཕུང་པོ་ལ་འཇུག་

པར་འདོད་ན་ནི།. ཆོས་ཐམས་ཅད་བདག་མེད་དོ་ཞེས་པ་འདིར་ཡང་བདག་

གི་སྒྲ་ཕུང་པོ་ལ་འདོད་པར་བྱ་དགོས་སོ།།.སྐྱོན་གཞན་ཡང་ཡོད་དེ།།”

རྩ་བ།.ཁྱོད་ཀྱི་རྣལ་འབྱོར་བདག་མེད་མཐོང་བ་ཡིས།།

གཟུགས་སོགས་དེ་ཉིད་རྟོགས་པར་མི་འགྱུར་ཞིང༌།།

གཟུགས་ལ་དམིགས་ནས་འཇུག་ཕྱིར་འདོད་ཆགས་སོགས།།

སྐྱེ་འགྱུར་དེ་ཡི་ངོ་བོ་རྟོགས་མེད་ཕྱིར།།

“ཁྱོད་ཀྱི་ལྟར་ན་རྣལ་འབྱོར་པས་བདག་མེད་པ་མངོན་སུམ་དུ་མཐོང་

བ་ཡིས།. གཟུགས་སོགས་ཀྱི་དེ་ཁོ་ན་ཉིད་རྟོགས་པར་མི་འགྱུར་ཏེ།. དེས་

དེའི་ཚེ་མུ་སྟེགས་ཀྱིས་ཀུན་བཏགས་པའི་རྟག་པའི་བདག་ཙམ་ཞིག་མེད་

པར་མཐོང་བའི་ཕྱིར་རོ༑༑”

རྩ་བ།.གཟུགས་ལ་དམིགས་ནས་འཇུག་ཕྱིར་འདོད་ཆགས་སོགསᨎ།

སྐྱེ་འགྱུར་དེ་ཡི་ངོ་བོ་རྟོགས་མེད་ཕྱིར།

“དེའི་ཕྱིར་གཟུགས་ལ་སོགས་པ་ལ་བདེན་པར་དམིགས་ནས་

འཇུག་པའི་ཕྱིར།. གཟུགས་སོགས་ཀྱི་ཡུལ་ཅན་གྱི་འདོད་ཆགས་སོགས་

ད་དུང་ཡང་སྐྱེ་བར་འགྱུར་ཏེ།. གཟུགས་ལ་སོགས་པ་དེ་ཡི་ངོ་བོ་སྟེ་ཡིན་

ལུགས་རྟོགས་པ་མེད་པའི་ཕྱིར་རོ།།”

དཔེར་ན་མེ་ཏོག་གི་ཟེའུ་འབྲུ་ལ་ཁུ་བྱུག་ཡོད་ཅེས་པ་ཙམ་གྱིས་ཟེའུ་

འབྲུའི་མངར་པོ་ཉིད་རང་གི་མ་མྱང་པར།. དེའི་མངར་པོ་དམིགས་པ་མ་

ཡིན་པ་དེ་བཞིན་དུ་རྣལ་འབྱོར་པས་ཕུང་པོའ་ིཆོས་རྣམས་རྟག་པའི་བདག་

དང་བྲལ་བར་མཐོང་བ་ཙམ་ཡོད་དུ་ᩛག་ཀྱང༌།. གཟུགས་སོགས་དེའི་རང་

བཞིན་སྔར་མ་ཤེས་པ་ཕྱིས་རྟོགས་པ་ཅི་ཡང་མི་དམིགས་སོ།།

ཡང་ཟེའུ་འབྲུ་ལ་ཁུ་བྱུག་མེད་པ་ཙམ་གྱིས་ཟེའུ་འབྲུའི་རོ་མངར་པོ་

མྱངས་བཞིན་དུ།. རོ་དེ་མ་དམིགས་པ་མ་ཡིན་ཞིང༌།. དེར་གཏོགས་པᨑ་

མངོན་ཞེན་སྤོང་མི་ནུས་པ་བཞིན་དུ།. གཟུགས་སོགས་ཀྱི་རང་གི་ངོ་བོ་

བདེན་པར་དམིགས་པས་རྟག་པའི་བདག་མེད་པར་མཐོང་བ་ལ།. གཟུགས་

སོགས་ལ་དམིགས་པའི་ཆགས་སོགས་སྤོང་བའི་རྒྱུ་ཅི་ཞིག་འབྱུང་བར་

འགྱུར་ཏེ་མི་འགྱུར་རོ།།”

“རྟག་པའི་བདག་མེད་པར་མཐོང་བས་གཟུགས་སོགས་ཀྱི་ཡུལ་ཅན་

གྱི་ཆགས་སོགས་སྤོང་བར་འགྱུར་བ།. གང་ཟག་སུ་ཡང་ནང་གི་བྱེད་པའི་

སྐྱེས་བུ་བདེན་སྙམ་ནས་བདེ་བ་མྱོང་འགྱུར་གྱི་ཡུལ་བསྟེན་པར་མི་བྱེད་ལ།.

ནང་རྟག་བདེ་སྡུག་བསྔལ་བར་དོགས་ནས་མི་འདོད་པའི་ཡུལ་དང་ཕྲད་པ་

སྤོང་བར་ཡང་མི་བྱེད་དོ༑. ༑དེའི་ཕྱིར་ཆགས་སོགས་སྤོང་བའི་རྒྱུ་མེད་པས་

འཁོར་བ་ལས་མི་གྲོལ་ཏེ།.ཕྱི་རོལ་པ་བཞིན་ནོ་སྙམ་པའོ།།”

བཞི་པ།

ཕུང་པོ་བདག་ཏུ་གསུངས་པ་སོགས་ཀྱི་དགོངས་པ་བཤད་པ་་ལ་ལྔ།.

བདག་ཏུ་གང་ལྟ་བ་ཐམས་ཅད་ཕུང་པོ་ཁོ་ན་ལ་ལྟ་བར་གསུངས་པའི་

དོན་བཤད་པ།. མདོ་གཞན་ལ་᪠རྟེན་ནས་ཕུང་པོ་ཚོགས་ཙམ་བདག་མིན་

པར་བཤད་པ།. ཕུང་པོ་ཚོགས་པ་ཙམ་གྱི་དབྱིབས་ཀྱི་བཀོད་པ་བདག་ཡིན་

པ་དགག་པ།. ཕུང་པོ་ཚོགས་ཙམ་བདག་ཏུ་འདོད་པ་ལ་གནོད་བྱེད་གཞན་

བསྟན་པ།. ཐུབ་པས་བདག་དེ་ཁམས་དྲུག་ལ་སོགས་པ་ལ་བརྟེན་ནས་

བཏགས་པར་གསུངས་པའོ།།

དང་པོ།

བདག་ཏུ་ལྟ་བ་ཐམས་ཅད་ཕུང་པོ་ཁོ་ན་ལ་ལྟ་བར་གསུངས་
པའི་དོན་བཤད་པ་ལ་གསུམ།.

ལུང་གི་དགོངས་པ་དགག་བྱ་གཅོད་པའི་དགག་ཕྱོགས་ནས་ཡིན་

པར་བསྟན་པ།. སྒྲུབ་ཕྱོགས་ནས་ཡིན་དུ་ཆུག་ཀྱང་ཕུང་པོ་བདག་ཏུ་སྟོན་་

མིན་པ།.དེ་དག་ལ་གཞན་གྱི་རྩོད་པ་སྤང་᪠འོ།།

དང་པོ།

ལུང་གི་དགོངས་པ་དགག་བྱ་གཅོད་པའི་ཕྱོགས་ནས་ཡིན་
པར་བསྟན་པ་ནི།

“ཅི་སྟེ་ཁོ་བོ་ཅག་ལུང་ཚད་མར་བྱེད་པ་ལ་རྟོག་གེའི་ཚད་མས་གནོད་

པ་མ་ཡིན་ལ༑.ལུང་གི་ཀྱང་ཕུང་པོ་ཁོ་ན་བདག་ཏུ་སྟོན་པར་བྱེད་དེ།”

རྩ་བ།.གང་ཕྱིར་སྟོན་པས་ཕུང་པོ་བདག་གོ་ཞེས།།

གསུངས་པ་དེ་ཕྱིར་ཕུང་པོ་བདག་འདོད་ན།

དེ་ནི་ཕུང་ལས་གཞན་བདག་འགོག་པ་སྟེ།

གཟུགས་བདག་མིན་སོགས་མདོ་གཞན་གསུངས་ཕྱིར་རོ།།

གང་གི་ཕྱིར་སྟོན་པས་“དགེ་སློང་དག་དགེ་སྦྱོང་ངམ་བྲམ་ཟེ་གང་སུ་

དག་ཅིག་བདག་གོ་སྙམ་དུ་ཡང་དག་པར་རྗེས་སུ་ལྟ་བ་དེ་དག་ནི།. ཉེ་བར་

ལེན་པའི་ཕུང་པོ་ལྔ་པོ་འདི་དག་ཁོ་ན་ལ་ཡང་དག་པར་རྗེས་སུ་ལྟའོ།།”. ཞེས་

གསུངས་པས་ཕུང་པོ་བདག་གོ་ཞེས་གསུངས་པ་དེའི་ཕྱིར་ཕུང་པོ་བདག་ཏུ་

འདོད་ན།

རྩ་བ།.དེ་ནི་ཕུང་ལས་གཞན་དག་འགོག་པ་སྟེ།།

“མདོ་དེ་ནི་ཕུང་པོ་རྣམས་བདག་ཏུ་སྟོན་པ་མ་ཡིན་ནོ།།. འོ་ན་ཅི་ཞེ་

ན།. སྟོན་པའི་དགོངས་པ་ནི་ཕུང་པོ་ལས་ངོ་བོ་གཞན་པའི་བདག་ཏུ་ལྟ་བའི་

དམིགས་པར་འདོད་པ་ནི།.ཁོ་ན་ལ་ཞེས་པའི་ངེས་བཟུང་གིས་འགོག་པ་སྟེ།”.

ཀུན་རྫོབ་ཀྱི་བདེན་པ་ལ་ལྟོས་ནས་མུ་སྟེགས་ཀྱི་གཞུང་དགག་པའི་ཕྱིར་

དང་ཀུན་རྫོབ་ཀྱི་བདེན་པར་ཡོད་པའི་བདག་ཕྱིན་ཅི་མ་ལོག་པར་བསྟན་པའི་

ཕྱིར་རོ༑. ༑ཡང་འདི་ཕུང་པོ་རྣམས་ལས་ངོ་བོ་ཐ་དད་པའི་བདག་འགོག་པ་

ཡིན་པར་གང་ལས་ཤེས་ཤེ་ན།”

རྩ་བ།.གཟུགས་བདག་མིན་སོགས་མདོ་གཞན་གསུངས་ཕྱིར་རོ།།

“མདོ ་གཞན་ལས་གཟུགས་བདག་མིན་ནོ ་ཞེས་སོགས་ཀྱིས་

གཟུགས་སོགས་རྣམས་བདག་ཡིན་པ་བཀག་པར་གསུངས་པའི་ཕྱིར་རོ།།.

མདོ་གཞན་ལས་བཀག་པ་དེ་ཇི་ལྟར་ཡིན་ཞེ་ན།”

རྩ་བ།.གང་ཕྱིར་གཟུགས་ཚོར་བདག་མིན་འདུ་ཤེས་ཀྱང༌།།

མ་ཡིན་འདུ་བྱེད་རྣམས་མིན་རྣམ་ཤེས་ཀྱང༌།།

མིན་པར་མདོ་གཞན་ལས་གསུངས་དེ་ཡི་ཕྱིར།།

མདོར་བསྟན་ཕུང་པོ་བདག་ཅེས་བཞེད་མ་ཡིན།།

གང་གི་ཕྱིར་གཟུགས་དང་ཚོར་བ་བདག་མིན་པ་དང༌།. འདུ་ཤེས་

ཀྱང་བདག་མ་ཡིན་པ་དང༌།. འདུ་བྱེད་རྣམས་ཀྱང་བདག་མིན་པ་དང༌།. རྣམ་

ཤེས་ཀྱང་བདག་མིན་པར་མདོ་གཞན་ལས་གསུངས་པ་༡༡“དེ་ཡི་ཕྱིར་ཉེ་

བར་ལེན་པའི་ཕུང་པོ་ལྔ་པོ་འདི་དག་ཁོ་ན་ལ་བདག་གོ་སྙམ་དུ་ཡང་དག་པར་

རྗེས་སུ་ལྟའོ་ཞེས་མདོར་བསྟན་པ་འདི་ལས་ནི།. ཕུང་པོ་རྣམས་བདག་གོ་

ཞེས་བཞེད་པ་མ་ཡིན་གྱི།.ཕུང་པོ་རྣམས་ལས་ངོ་བོ་ཐ་དད་པའི་བདག་འདོད་

པ་ཁོ་ནའི་ཚིག་གིས་བཀག་པ་ཁོ་ནར་ངེས་སོ།།”

གལ་ཏེ་མདོ་དེས་“ཁོ་ན་ལ་ལྟ་”ཞེས་པས་བདག་དོན་གཞན་བཀག་

མོད་ཀྱང༌།.“ཕུང་པོ་འདི་ཁོ་ན་ལ་ལྟའོ།།”.ཞེས་ཕུང་པོ་ལྔ་ལ་ལྟ་བར་གསུངས་

པས།.ཕུང་པོ་རྣམས་བདག་ལྟའི་དམིགས་པར་གསལ་བར་སྟོན་པས།.མདོའ་ི

.དབུ་མ་དགོངས་པ་རབ་གསལ།...

དགོངས་པ་ཕུང་པོ་བདག་ལྟའི་དམིགས་པ་ཡིན་ནོ་སྙམ་ན།

དེ་ལྟ་ཡིན་ན་མདོ་གཞན་ལས་ཕུང་པོ་ལྔ་བདག་མ་ཡིན་པར་གསུངས་

་དང་འགལ་བར་འགྱུར་ཏེ།. འཇིག་ལྟ་ལྷན་སྐྱེས་ངར་འཛིན་གྱི་དམིགས་

རྣམ་གཉིས་ཀྱི་ནང་ནས་དམིགས་པ་ཡིན་ན་བདག་ཡིན་དགོས་པའི་ཕྱིར་རོ།།.

དེ་ལྟར་གསུངས་པའི་མདོ་ཕྱི་མའི་དོན་ལ་གནོད་པ་མེད་ལ།. བཟློག་དོན་ལ་

གནོད་པ་སྔར་མང་དུ་བཤད་ཅིང༌།. ད་དུང་ཡང་འཆད་པར་འགྱུར་བའི་ཕྱིར།.

མདོ་སྔ་མས་ཕུང་པོ་རྣམས་འཇིག་ལྟའི་དམིགས་པར་སྟོན་པ་མིན་ནོ།།

དེའི་ཕྱིར་ཕུང་པོ་ལ་ལྟའོ་ཞེས་པས་ནི་ཕུང་པོ་ལ་བརྟེན་ནས་བཏགས་

པའི་བདག་དམིགས་པར་སྟོན་པར་གསལ་ཏེ།. ཕུང་པོ་ལས་ངོ་བོ་ཐ་དད་པ་

དང་ཕུང་པོ་ཉིད་བདག་ཏུ་འཛིན་པའི་དམིགས་པ་ཡིན་་ཁེགས་པའི་ཕྱིར་

རོ།།

“མདོ་གང་ལས་གཟུགས་སོགས་རྣམས་ཀྱང་བདག་ཡིན་པ་བཀག་པ་

དེ་ལས་ནི།. བརྟེན་ནས་བཏགས་པའི་བདག་འཇིག་ལྟའི་དམིགས་པ་འདིས་

ཕུང་པོ་ལེན་པའི་ཕུང་པོའ་ིཉེ་བར་ལེན་པ་ཅན་རང་བཞིན་གྱིས་གྲུབ་པ་

བཀག་པར་རིག་པར་བྱ་སྟེ།. གཟུགས་སོགས་བདག་མིན་པར་གསུངས་པ་

དེ་ནི་དེ་ཁོ་ན་ཉིད་ལ་སེམས་པའི་སྐབས་ཡིན་པའི་ཕྱིར་རོ།།”

“དེ་ལྟར་ཉེ་བར་ལེན་པ་པོ་རང་བཞིན་གྱིས་གྲུབ་པ་མ་དམིགས་

ན།བདག་དེའི་ཉེ་བར་བླང་བར་བྱ་བ་ཕུང་པོ་ཡང་རང་བཞིན་གྱིས་ཡོད་པ་མ་

ཡིན་ནོ།. །ཞེས་གཟུགས་སོགས་ལ་ཡང་བདེན་པར་ཞེན་པའི་འདོད་ཆགས་

དང་བྲལ་བ་ཐད་པ་ཉིད་དོ།།”

མདོ་སྡེ་ཕན་ཚུན་གྱི་གུང་ལེགས་པར་བསྒྲིགས་ནས་ཕུང་པོ་ལས་ངོ་

བོ་ཐ་དད་པ་དང༌།.ཕུང་པོ་རྣམས་བདག་འཛིན་གྱི་དམིགས་པ་ཡིན་པ་བཀག་

ནས།. བདག་ཕུང་པོ་ལ་བརྟེན་ནས་བཏགས་པ་མིང་གི་ཐ་སྙད་ཀྱི་དབང་གིས་

བཞག་པ་ཙམ་གྱི་གང་ཟག་གི་བདག་མེད་ཀྱི་འཇོག་ཚུལ་ཐུན་མོང་མ་ཡིན་

པ།. རང་གི་སྡེ་པ་གོང་འོག་གི་མཁས་པ་མདོའ་ིདགོངས་པ་འགྲེལ་བ་དུ་མས་

ལེགས་པར་འབད་ཀྱང་གསལ་བར་མ་ཐོན་པའི་མདོའ་ིདགོངས་པ།. ལུང་

རིག་ཕྱིན་ཅི་མ་ལོག་པའི་ལམ་ནས་སྟོན་པ་དང༌།. དེ་ལ་བརྟེན་ནས་ཆོས་

གཞན་རྣམས་ཀྱང་དེ་དང་འཇོག་ཚུལ་ཁྱད་མེད་པའི་ཆོས་ཀྱི་བདག་མེད་

གསལ་བར་བསྟན་ནས།. སངས་རྒྱས་བཅོམ་ལྡན་འདས་ཀྱི་དགོངས་པ་ཤིན་

ཏུ་ཕྲ་བའི་གནད་རྣམས་རྗེན་ཆེར་དུ་སྟོན་པའི་མཁས་པའི་དབང་པོའ་ིབཞེད་

པ་ཐུན་མོང་མ་ཡིན་པ་འདི་རྣམས་ལེགས་པར་བཤད་པ་ལ་འབད་པར་གྱིས་

ཤིག

གཉིས་པ།

སྒྲུབ་ཕྱོགས་ནས་ཡིན་དུ་ཆུག་ཀྱང་ཕུང་པོ་བདག་ཏུ་སྟོན་པ་
མིན་པ་ནི།.

གལ་ཏེ་ཉེ་བར་ལེན་པའི་ཕུང་པོ་ལྔ་པོ་འདི་དག་ཁོ་ན་ལ་ལྟའོ་ཞེས་པ་

འདི་ནི།.“སྒྲུབ་ཕྱོགས་ཀྱི་སྒོ་ནས་ཕུང་པོ་བདག་ཏུ་སྟོན་པ་ཡིན་ཀྱང༌།.ཕུང་པོ་

རེ་རེ་ནས་བདག་ཏུ་སྟོན་པ་མིན་ནོ།།.འོ་ན་ཅི་ཞེ་ན།.འདི་ལྟར།”

རྩ་བ།.ཕུང་པོ་བདག་ཅེས་བརྗོད་ཚེ་ཕུང་རྣམས་ཀྱི།།

ཚོགས་པ་ཡིན་གྱི་ཕུང་པོའ་ིངོ་བོ་མིན།།

ཕུང་པོ་བདག་གོ་ཞེས་བརྗོད་པའི་ཚེ།. ཕུང་པོ་རྣམས་ཀྱི་ཚོགས་པ་

བདག་ཏུ་བརྗོད་པ་ཡིན་གྱི།. ཕུང་པོ་རྣམས་ཀྱི་ངོ་བོ་སྟེ་རེ་རེ་བ་བདག་ཏུ་སྟོན་

པ་མིན་ཏེ།

“དཔེར་ན་ཤིང་རྣམས་ནི་ནགས་ཚལ་ལོ་ཞེས་བརྗོད་པ་ན།. ཤིང་གི་

ཚོགས་པ་ནགས་ཚལ་ཡིན་གྱི།. ཤིང་རེ་རེ་བ་ནགས་སུ་འགྱུར་བ་ཤིང་གི་

ངོ་བོ་རེ་རེ་བ་ནགས་སུ་བརྗོད་པ་མིན་པ་བཞིན་ནོ།།”.ཞེས་གཞན་ལ་གྲུབ་པ་

དཔེར་བརྗོད་པའོ།.།གལ་ཏེ་ཚོགས་པ་བདག་ཡིན་པ་འདོད་དོ་ཞེ་ན།

རྩ་བ།.མགོན་མིན་འདུལ་བའམ་དཔང་པོ་ཉིད་ཀྱང་མིན།།

དེ་མེད་ཕྱིར་དེ་ཚོགས་པ་མ་ཡིན་ནོ།།

དེ་ལྟ་ན་བདག་ནི་མགོན་དང་འདུལ་བའམ་དཔང་པོ་ཉིད་དུ་གསུངས་

ལ།.ཁྱེད་ལྟར་ན་“ཚོགས་པ་རྐྱང་པ་དེ་མགོན་མིན་ཞིང༌།.འདུལ་བའམ་དཔང་

པོ་ཉིད་ཀྱང་མིན་ཏེ།. ཚོགས་པ་ཙམ་དེ་ནི་རྫས་སུ་མེད་པའི་ཕྱིར་ན།. བདག་

དེ་ཕུང་པོའ་ིཚོགས་པ་ཙམ་མ་ཡིན་ནོ།།”

བདག་མགོན་ལ་སོགས་པར་གསུངས་ཚུལ་ནི།. མདོ་ལས།. “བདག་

ཉིད་བདག་གི་མགོན་ཡིནཏེ།. །བདག་ཉིད་བདག་གི་དགྲ་ཡང་ཡིན།. །ལེགས་

དང་ངན་པ་བྱས་པ་ལ།. །བདག་ཉིད་བདག་གི་དཔང་པོ་ཡིན།. །”. ༡༩ཞེས་

བྱ་བ་དེ་ལས་མགོན་ཉིད་དང༌།. དཔང་པོ་ཉིད་དུ་གསུངས་ལ།. “བདག་ཉིད་

ལེགས་པར་དུལ་བས་ནི།. །མཁས་པས་མཐོ་རིས་ཐོབ་པར་འགྱུར།།”. ཞེས་

གསུངས་སོ།།

གསུམ་པ་།

དེ་དག་ལ་གཞན་གྱི་རྩོད་པ་སྤང་པ་ནི།.

“ཅི་སྟེ་ཚོགས་པ་ནི་᫄ᨕགས་པ་ཅན་ལས་ངོ་བོ་ཐ་དད་དུ་མེད་པའི་ཕྱིར་

རོ།. །འབྲས་བུ་སྟེ་མགོན་བྱེད་པ་སོགས་ནི་ཚོགས་པ་ཅན་རྣམས་ཀྱི་ཡིན་

པར་རྟོགས་པར་འགྱུར་བས།. མགོན་དང་འདུལ་བ་དང་དཔང་པོ་ཉིད་རིགས་

པར་འགྱུར་རོ་སྙམ་ན།”. བདག་གི་སྒྲ་རེས་འགའ་ཕུང་པོ་ཚོགས་པ་ལ་བྱེད་

ལ།. རེས་འགའ་ཚོགས་པ་ཅན་ཕུང་པོ་རྣམས་ལ་ཉེ་བར་སྦྱོར་བ་“འདི་ལ།”.

སྔར་དེ་ལྟར་འདོད་དགུར་བདག་གི་སྒྲ་སོ་སོ་་སྦྱོར་བ་མི་འཐོབ་བོ་ཞེས་

“ཉེས་པ་བཤད་ཟིན་པའི་ཕྱིར་རོ།.།སྐྱོན་གཞན་ཡང་ཡོད་དེ།”

རྩ་བ།.དེ་ཚེ་དེ་ཡི་ཡན་ལག་ཚོགས་གནས་རྣམས།།

ཤིང་རྟ་ཉིད་འགྱུར་ཤིང་རྟ་དང་བདག་མཚུངས།།

ཕུང་པོའ་ིཚོགས་པ་བདག་ཏུ་འདོད་པ་དེའི་ཚེ་ཤིང་རྟ་དེའི་ཡན་ལག་

གི་ཚོགས་པ་ཕྱོགས་གཅིག་ཏུ་གནས་པ་རྣམས་ཤིང་རྟ་ཉིད་དུ་འགྱུར་བའི་

སྐྱོན་ཡོད་དེ༑. ཤིང་རྟ་དང་བདག་ཉིད་རང་གི་ཡན་ལག་ཚོགས་པ་ལ་འཇོག་

མི་འཇོག་མཚུངས་པའི་ཕྱིར་རོ།།

མཚུངས་པར་བསྟན་པ་ཡང་མདོ་ལས།. “བདག་ཅེས་བྱ་བ་བདུད་ཀྱི་

སེམས།. །ཁྱོད་ནི་ལྟ་བར་གྱུར་་ཡིན།. །འདུ་བྱེད་ཕུང་པོ་འདི་སྟོང་སྟེ།. །འདི་

ལ་སེམས་ཅན་ཡོད་མ་ཡིན།. །ཇི་ལྟར་ཡན་ལག་ཚོགས་རྣམས་ལ།. །བརྟེན་

ནས་ཤིང་རྟ་བརྗོད་པ་ལྟར།. །དེ་བཞིན་ཕུང་པོ་རྣམས་བརྟེན་ནས།. །ཀུན་རྫོབ་

སེམས་ཅན་ཞེས་བྱའོ།།”.ཞེས་གསུངས་སོ།།

གཉིས་པ།

མདོ་གཞན་ལ་བརྟེན་ནས་ཕུང་པོ་ཚོགས་ཙམ་བདག་མིན་
པར་བཤད་པ་ནི།

སྔར་བཤད་པ་“དེ་ལྟར་ན།”.

རྩ་བ།.མདོ་ལས་ཕུང་པོ་བརྟེན་ནས་ཡིན་གསུངས་པ།།

དེ་ཕྱིར་ཕུང་པོ་འདུས་ཙམ་བདག་མ་ཡིན།།

མདོ་ལས་ཕུང་པོ་ཚོགས་པ་ལ་བརྟེན་ནས་སེམས་ཅན་དུ་ᨵདགས་

པ་ཡིན་ནོ་ཞེས་གསུངས་པ་དེ་ཡི་ཕྱིར་ཕུང་པོ་འདུས་པ་སྟེ་ཚོགས་པ་ཙམ་

བདག་མ་ཡིན་ནོ།.།དེ་ཉིད་སྒྲུབ་པའི་ངག་གི་གསལ་བར་བྱེད་པ་ནི།

“གང་ཞིག་ལ་བརྟེན་ནས་གང་བཏགས་པ་དེ་ནི་བཏགས་པ་ཉེ་བར་

ལེན་པའི་ཡན་ལག་ཚོགས་པ་ཙམ་མ་ཡིན་ཏེ།. བརྟེན་ནས་བཏགས་པའི་

ཕྱིར་འབྱུང་བ་ལས་གྱུར་བ་བཞིན་ནོ།. །ཇི་ལྟར་འབྱུང་བ་དག་རྒྱུར་བྱས་

ནས།. འབྱུང་བ་ལས་གྱུར་པ་སྔོན་པོ་ལ་སོགས་པ་དང༌།. མིག་ལ་སོགས་པ་

བཏགས་མོད་ཀྱི་དེ་གཉིས་འབྱུང་བ་འདུས་པ་ཙམ་ཉིད་ནི་མ་ཡིན་ནོ།. །དེ་

བཞིན་དུ་བདག་ཕུང་པོ་རྒྱུར་བྱས་ནས་བཏགས་པའི་རང་བཞིན་ཅན་ཡང༌།.

ཕུང་པོ་ཚོགས་པ་ཙམ་ཡིན་པར་མི་རུང་ངོ་”ཞེས་པའོ།།

གལ་ཏེ་མདོ་ལས་ཕུང་པོ་ཚོགས་པ་ལ་བརྟེན་ནས་ཞེས་གསུངས་

ན།ཚོགས་པ་གང་ཟག་ཏུ་མི་རུང་ཡང༌།. དེ་བཞིན་ཕུང་པོ་རྣམས་བརྟེན་ནས།.

ཞེས་པ་ཙམ་ལས་མེད་པས་ཕུང་པོ་ཚོགས་པ་གང་ཟག་གི་རྟེན་དུ་འཇོག་

པའི་ཁུངས་མིན་ནོ་སྙམ་ན།

དེ་ནི་མ་ཡིན་ཏེ་དཔེའི་སྐབས་སུ།. ཇི་ལྟར་ཡན་ལག་ཚོགས་རྣམས་

ལ།...ཞེས་ཡན་ལག་ཚོགས་པ་ལ་བརྟེན་ནས་ཤིང་རྟར་བཤད་ལ།.དེའི་ཕྱིར་

ཤིང་རྟ་དང་དཔེ་དོན་དུ་སྒྲིག་པ་ན།.དེ་བཞིན་ཕུང་པོ་རྣམས་བརྟེན་ནས།.ཞེས་

པའི་སྐབས་སུ་ཚོགས་པ་དངོས་སུ་མ་བརྗོད་ཀྱང་དེ་གདོན་དགོས་པར་ཤིན་

ཏུ་གསལ་བས་མཁས་པའི་དབང་པོས།. མདོའ་ིཚིགས་ཟུར་རེའི་ནུས་པ་

འདོན་ལུགས་ཡིན་པས་ཞིབ་པར་གོ་ན་བློ་ལ་དགའ་བ་སྐྱེད་པའོ།།.བུམ་པ་ལ་

སོགས་པ་རྣམས་ཀྱིས་མ་ངེས་པ་ཉིད་དོ་ཞེ་ན།

“དེ་ཡང་ཡོད་པ་མ་ཡིན་ཏེ།. བུམ་པ་ལ་སོགས་པ་རྣམས་ཀྱང་

གཟུགས་ལ་སོགས་པ་ཚོགས་པ་ཙམ་ཉིད་ཡིན་པར་མ་གྲུབ་པའི་ཕྱིར་དང༌།.

དེར་ཡང་བདག་དང་འདྲ་བར་བརྒལ་ཞིང་བརྟག་པ་མཚུངས་པའི་ཕྱིར་རོ།།”.

འདིས་ནི་བདག་རང་གི་ཆ་ཤས་རྣམས་ཚོགས་པ་ལ་བཞག་ཏུ་མི་རུང་བ་

བཞིན་དུ།. བུམ་པ་ལ་སོགས་པ་ཡང་རང་གི་ཡན་ལག་ཚོགས་པ་ཙམ་ལ་

འཇོག་ཏུ་མི་རུང་བ་གཉིས་འདྲ་བར་བསྟན་ནོ༑༑

གསུམ་པ།

ཕུང་པོའ་ིཚོགས་པ་ཙམ་གྱི་དབྱིབས་ཀྱི་བཀོད་པ་བདག་
ཡིན་པ་དགག་པ་ནི།

“ཅི་སྟེ་འཕང་ལོ་ལ་སོགས་པ་ཚོགས་པ་ཙམ་ནི་ཤིང་རྟ་མ་ཡིན་ཏེ།. འོ་

ན་ཅི་ཞེ་ན།.གང་གི་ཚེ་འཕང་ལོ་ལ་སོགས་པ་ཚོགས་པ་᪄་ཤིང་རྟའི་དབྱིབས་

ཁྱད་པར་ཅན་དང་ལྡན་པར་གྱུར་པ་དེའི་ཚེ་ཤིང་རྟའི་མིང་རྙེད་པར་འགྱུར་རོ།།.

དེ་བཞིན་དུ།”

རྩ་བ།.དབྱིབས་ཞེ་ན་དེ་གཟུགས་ཅན་ལ་ཡོད་ཕྱིར།།

ཁྱོད་ལ་དེ་དག་ཉིད་བདག་ཅེས་འགྱུར་གྱི།།

སེམས་སོགས་ཚོགས་ནི་བདག་ཉིད་འགྱུར་མིན་ཏེ།།

“སེམས་ཅན་གྱི་རྒྱུད་ཀྱི་གཟུགས་ལ་སོགས་པའི་ཕུང་པོ་རྣམས་ཀྱི་

དབྱིབས་ཀྱི་བཀོད་པ་ཙམ་བདག་ཡིན་ནོ་ཞེ་ན།”

རྩ་བ།.་་་་་་་་་་་་་་་་་་་དེ་གཟུགས་ཅན་ལ་ཡོད་ཕྱིར།

ཁྱོད་ལ་དེ་དག་ཉིད་᪠᩶ᨵ་ཅེས་འགྱུར་གྱི།།

སེམས་སོགས་ཚོགས་ནི་བདག་ཉིད་འགྱུར་མིན་ཏེ།།

དབྱིབས་དེ་ནི་གཟུགས་ཅན་ཁོ་ན་ལ་ཡོད་པའི་ཕྱིར།. ཁྱོད་ལ་སྟེ་ལྟར་

ན་གཟུགས་ཅན་དེ་དག་ཉིད་དེ་ཁོ་ན་བདག་ཅེས་བྱ་བར་འགྱུར་གྱི།. སེམས་

དང་སོགས་པས་སེམས་འབྱུང་གི་ཚོགས་ལ་ནི།. བདག་ཉིད་དུ་འཇོག་པར་

འགྱུར་བ་མིན་པར་འགྱུར་ཏེ།

རྩ་བ།.གང་ཕྱིར་དེ་དག་ལ་དབྱིབས་ཡོད་མ་ཡིན།།

གང་གི་ཕྱིར་ན་སེམས་དང་སེམས་འབྱུང་དེ་དག་ལ་དབྱིབས་ཡོད་པ་

མ་ཡིན་པའི་ཕྱིར་ཏེ།. “གཟུགས་ཅན་མ་ཡིན་པའི་ཕྱིར་རོ་སྙམ་དུ་བསམས་

སོ།།”

.དབུ་མ་དགོངས་པ་རབ་གསལ།...

བཞི་པ།

ཕུང་པོ་ཚོགས་ཙམ་བདག་ཏུ་འདོད་པ་ལ་གནོད་བྱེད་གཞན་
བསྟན་པ་ནི།.

སྐྱོན་.“གཞན་ཡང་”ཡོད་དེ།

རྩ་བ།.ལེན་པོ་རང་ཉེར་ལེན་གཅིག་རིགས་དངོས་མིན།།

“འདིས་ཉེ་བར་ལེན་པར་བྱེད་པས་ན།. ཉེ་བར་ལེན་པ་པོ་རང་སྟེ་བྱེད་

པ་པོ་བདག་དང༌།. འདི་ཉེ་བར་བླང་བར་བྱ་བས་ན་ཉེ་བར་ལེན་པ་སྟེ་ལས་སུ་

བྱ་བ་ཕུང་པོ་ལྔའོ།།”. དེ་གཉིས་གཅིག་པའི་དངོས་པོར་རིགས་པ་མིན་པར་

ནི་ཚོགས་པ་ཙམ་བདག་ཏུ་འཇོག་པར་མི་རིགས་པའོ།།

རྩ་བ།.དེ་ལྟ་ན་ལས་བྱེད་པོ་གཅིག་ཉིད་འགྱུར།།

“གལ་ཏེ་གཟུགས་སོགས་ཀྱི་ཕུང་པོ་ཚོགས་ཙམ་བདག་ཡིན་པ་དེ་

ལྟ་ན་ནི་ལས་དང་བྱེད་པ་པོ་རྣམས་གཅིག་ཉིད་དུ་འགྱུར་ལ།. འདི་ནི་འདོད་པ་

ཡང་མ་ཡིན་ཏེ།. འབྱུང་བ་དང་འབྱུང་འགྱུར་གྱི་གཟུགས་གཉིས་དང༌།. བུམ་

པ་དང་རྫ་མཁན་ཀྱང་གཅིག་ཉིད་དུ་འགྱུར་བའི་ཕྱིར་རོ།།”

རྩ་ཤེ་ལས་ཀྱང༌།. “གལ་ཏེ་ཤིང་དེ་མེ་ཡིན་ན།. །བྱེད་པ་པོ་དང་ལས་

གཅིག་འགྱུར།. །”. ཞེས་དང༌།. “མེ་དང་ཤིང་གི་བདག་དང་ནི།. །ཉེ་བར་བླང་

བའི་རིམ་པ་ཀུན།. །བུམ་᪉᪱་སོགས་དང་ལྷན་ཅིག་ཏུ།. །མ་ལུས་པར་ནི་རྣམ་

པར་བཤད།.།”ཅེས་གསུངས་སོ།.།“འདིར་མེ་དང་བུད་ཤིང་དག་གཅིག་ཉིད་

དུ་མི་འདོད་པ་᩶ᨓ་བཞིན་དུ།. བདག་དང་ཉེ་བར་ལེན་པ་དག་ལ་ཡང་མི་འདོད་

པར་བྱ་དགོས་ཏེ།”.དེ་གཉིས་མཚུངས་པར་གསུངས་པའི་ཕྱིར་རོ།།

རྩ་བ།.བྱེད་པོ་མེད་ལས་ཡོད་སྙམ་བློ་ཡིན་ན།།

མ་ཡིན་གང་ཕྱིར་བྱེད་པོ་མེད་ལས་མེད།།

“ཅི་སྟེ་བྱེད་པ་པོ་ཉིད་དུ་འགྱུར་བ་ཕུང་པོ་ཚོགས་པ་ཉེ་བར་ལེན་པ་པོ་

ནི་འགའ་ཡང་མེད་དེ།.བྱེད་པ་པོ་འདི་ནི་ཉེ་བར་ལེན་པ་ལས་སུ་བྱ་བ་ཕུང་པོ་

འདུས་པ་ཙམ་ཞིག་ཡོད་དོ་སྙམ་དུ་བློ་ལ་སེམས་པ་ཡིན་ན།. དེ་ནི་དེ་ལྟར་མ་

ཡིན་ཏེ།. གང་གི་ཕྱིར་ན་བྱེད་པ་པོ་མེད་ན་རྒྱུ་མེད་པའི་ལས་ཀྱང་མེད་པའི་

ཕྱིར་རོ།།”

རྩ་ཤེ་ལས་ཀྱང༌།. “དེ་བཞིན་ཉེར་ལེན་ཤེས་པར་བྱ།. །ལས་དང་བྱེད་

པོ་བསལ་ཕྱིར་རོ།. །བྱེད་པ་པོ་དང་ལས་དག་གིས།. །དངོས་པོ་ལྷག་མ་ཤེས་

པར་བྱ།. །”ཞེས་གསུངས་ཏེ།. ལས་དང་བྱེད་པ་པོ་རང་བཞིན་གྱིས་གྲུབ་པ་

བཀག་པའི་རིགས་པས་ཉེ་བར་བླང་བ་དང་ལེན་པ་པོ་ཡང་རང་བཞིན་གྱིས་

གྲུབ་པ་བཀག་པ་ཡང་ཤེས་པར་བྱའོ།།

དངོས་པོ་ལྷག་མ་ནི་ཚིག་གསལ་ལས།. “བསྐྱེད་བྱ་སྐྱེད་བྱེད་དང་

འགྲོ་བ་དང་འགྲོ་བ་པོ་དང༌།. བལྟ་བྱ་ལྟ་བྱེད་དང༌།. མཚན་ཉིད་དང་མཚན་

གཞི་དང༌།འབྱུང་བར་བྱ་བ་དང༌།. འབྱུང་བར་བྱེད་པ་དང༌།. ཡན་ལག་དང་

ཡན་ལག་ཅན་དང༌།ཡོན་ཏན་དང་ཡོན་ཏན་ཅན་དང༌།. ཚད་མ་དང་གཞལ་བྱ་

ལ་སོགས་པའི་དངོས་པོ་མ་ལུས་པ་ངོ་བོ་ཉིད་ཀྱིས་གྲུབ་པ་བཀག་སྟེ།. ཕན་

ཚུན་ལྟོས་པའི་གྲུབ་པ་ཉིད་ཡིན་པར་ཤེས་རབ་ཅན་གྱིས་ཤེས་པར་བྱའོ།།”.

ཞེས་གསུངས་པས་བྱ་བྱེད་སྤྱི་དང༌།. ཁྱད་པར་དུ་ཚད་མ་དང་གཞལ་བྱའི་བྱ་

བྱེད་རྣམས་ངོ་བོ་ཉིད་ཀྱིས་མ་གྲུབ་ཅིང༌།. ལྟོས་གྲུབ་ཀྱི་ཚུལ་གྱིས་ཁས་ལེན་

པ་ཡིན་ཏེ།. ལྟོས་གྲུབ་འདི་ལ་གཉིས་ཀ་ཕན་ཚུན་ལྟོས་པའི་ཐུན་མོང་མ་ཡིན་

པའི་འཇོག་ལུགས་ཡོད་པ་རྣམས་ཤེས་དགོས་པར་ཡོད་དོ།།

ཉེ་བར་ལེན་པ་ཞེས་པ་“འདིར་དངོས་པོ་ལ་ཨུ་པ་ཏྲ་”ཞེས་པ་སྒྲའི་

བྱིངས་ལ།. ལཱུ་ཌའི་“རྐྱེན་བྱིན་ན་ཉེ་བར་ལེན་པས་ན།. ཉེ་བར་ལེན་པ་ཞེས་

བྱ་བ་ཡིན་ལ།”.དངོས་པོ་ཡང་རང་གི་སྒྲུབ་པར་བྱེད་པ་མེད་པར་འབྱུང་བ་མ་

ཡིན་པས།. “རང་གི་སྒྲུབ་པར་བྱེད་པ་ཉེ་བར་བླང་བ་དང༌།. ཉེ་བར་ལེན་པ་པོ་

གཉིས་ཀ་ཡང་ཉེ་བར་ལེན་པ་ཞེས་པར་འཇོག་”གོ.།

གལ་ཏེ་ལཱུ་ཌའི་རྐྱེན་གྱིས་འདིས་ཉེ་བར་ལེན་པའི་བྱ་བ་ཙམ་བརྗོད་

པའི་ཕྱིར།. ཉེ་བར་བླང་བར་བྱ་བའི་ལས་ཇི་ལྟར་བརྗོད་ཅེ་ན།. “ཀྲིཏ་དང་ལཱུ་

ཌ་ནི་ཕལ་ཆེར་རོ།།”. ཞེས་སྒྲའི་གཞུང་ལས་འབྱུང་བས་ཕལ་ཆེར་དེ་ལྟར་

ཡིན་ཀྱང༌།.ལས་ལ་ལཱུ་ཌའི་རྐྱེན་བྱིན་པ་ན་ཉེ་བར་བླང་བར་བྱ་བའི་ལས་ཀྱང་

བརྗོད་པ་མི་འགལ་ལོ།།

རྩ་ཤེ་ལས་ཀྱང༌།. “དེ་ལྟར་ལེན་ལས་གཞན་མ་ཡིན།. །དེ་ནི་ཉེར་ལེན་

ཉིད་ཀྱང་མིན།. །བདག་ནི་ཉེ་བར་ལེན་མེད་མིན།. །མེད་པ་ཉིད་དུའང་དེ་མ་

ངེས།. །”ཞེས་བདག་ཉེ་བར་ལེན་པ་ལས་ངོ་བོ་ཐ་དད་པ་དང༌།. ཉེ་བར་ལེན་

པ་ཉིད་བདག་མིན་པ་དང༌།.བདག་ནི་ཉེ་བར་ལེན་པ་བཟུང་བ་ལ་ལྟོས་པ་མེད་

པའང་མིན་པ་དང༌།. བདག་དེ་མེད་པ་ཡང་མᨑ᪄་པར་གསུངས་སོ།. །“དེའི་

ཕྱིར་བྱེད་པ་པོ་མེད་པ་ལས་ཀྱང་ཡོད་པ་མིན་ནོ།.།ཡང་དོན་དམ་པ་སྟོང་པ་

ཉིད་ཀྱི་མདོ་གང་ལས་བྱེད་པ་པོ་ནི་མི་དམིགས་ཀྱི།. ལས་ཀྱང་ཡོད་ལ་རྣམ་

པར་སྨིན་པ་ཡང་ཡོད་དོ།. །ཞེས་བརྗོད་པའི་མདོ་དེ་ལས་ནི་བྱེད་པ་པོ་རང་

བཞིན་གྱིས་གྲུབ་པ་བཀག་པར་ཤེས་པར་བྱའི།. བརྟེན་ནས་གདགས་པར་བྱ་

བ་ཐ་སྙད་ཀྱི་ཡན་ལག་ཏུ་གྱུར་པ་ཡང་བཀག་གོ་ཞེས་བྱ་བར་ནི་ཤེས་པར་མི་

བྱའོ།།”. དེ་སྐད་དུ་ཡང༌།. “མ་རིག་པ་དང་རྗེས་སུ་འབྲེལ་བའི་གང་ཟག་དེ་ནི་

བསོད་ནམས་མངོན་པར་འདུ་བྱ་བ་ཡང་མངོན་པར་འདུ་བྱེད་དོ།. །ཞེས་རྒྱ་

ཆེར་གསུངས་སོ།།”

མདོ་གོང་མ་ངོ་བོ་ཉིད་མེད་པར་སྨྲ་བ་ལ་མི་འགྲིག་གི. །སེམས་ཙམ་

གྱི་ཚུལ་ལ་འགྲིག་གོ་ཞེས་རྣམ་བཤད་རིགས་པ་ལས་གསུངས་མོད་ཀྱང༌།.

ལུགས་མཆོག་ཏུ་གྱུར་པ་འདིའི་གང་ཟག་འཇོག་ཚུལ་ལ་ནི།. ཕུང་པོ་ལས་ངོ་

བོ་ཐ་དད་པའི་བྱེད་པ་པོ་ཐ་སྙད་ཙམ་དུ་ཡང་མེད་པ་དང༌།.ཐ་སྙད་དུ་ལས་དང་

རྣམ་སྨིན་ཁས་བླངས་པ་ན།. མདོ་ཕྱི་མས་གསུངས་པ་བཞིན་དུ་ལས་ཀྱི་བྱེད་

པ་པོ་གང་ཟག་ངེས་པར་འདོད་དགོས་པས་དེ་ཡང་ཉེ་བར་བླང་བྱའི་གསེབ་

ནས་མི་འཇོག་པར།. དེ་དག་གི་ཉེ་བར་ལེན་པ་པོ་འཇོག་པ་ནི་ཤིན་ཏུ་ལེགས་

པ་ཡིན་ནོ།།

ལྔ་པ།

ཐུབ་པས་བདག་དེ་ཁམས་དྲུག་ལ་སོགས་པ་ལ་བརྟེན་ནས་
བཏགས་པར་གསུངས་པ་ནི།

. ཕུང་པོ་སོགས་ཚོགས་ཙམ་ཉིད་བདག་ཏུ་འདོད་པ་ལ་“སྐྱོན་གཞན་

ཡང་ཡོད་དེ།.

རྩ་བ།.གང་ཕྱིར་ཐུབ་པས་བདག་དེ་ས་ཆུ་མེ།།

རླུང་དང་རྣམ་ཤེས་ནམ་མཁའ་ཞེས་བྱ་བ།།

ཁམས་དྲུག་དང་ནི་མིག་སོགས་རེག་པ་ཡི།།

རྟེན་དྲུག་དག་ལ་བརྟེན་ནས་ཉེར་བསྟན་ཞིང༌།།

སེམས་དང་སེམས་བྱུང་ཆོས་རྣམས་ཉེར་བཟུང་ནས།།

དེས་གསུངས་དེ་ཕྱིར་་་་་་་་་་་་་་་་་་་་་་་་་་་་༌།།

རྒྱུ་མཚན་གང་གི་ཕྱིར་ཐུབ་པས་ཡབ་སྲས་མཇལ་བའི་མདོ་ལས།.

བདག་དེ་ས་དང་ཆུ་དང་མེ་དང་རླུང་གི་ཁམས་དང༌།. རྣམ་པར་ཤེས་པའི་

ཁམས་དང༌།. སྣའི་བུ་ག་སོགས་བུ་ག་ནམ་མཁའ་ཡི་ཁམས་ཞེས་བྱ་བའི་

ཁམས་དྲུག་ལ་བརྟེན་ནས་དང༌།. མིག་གི་རེག་པའི་སྐྱེ་མཆེད་དང་ལ་སོགས་

པས་ཡིད་ཀྱི་རེག་པ་ཡི་སྐྱེ་མཆེད་དྲུག་དག་ལ་བརྟེན་ནས་ཉེ་བར་བསྟན་

ᩖᨑང༌།. སེམས་དང་དེ་དག་ལས་གཞན་པའི་སེམས་བྱུང་གི་ཆོས་རྣམས་

གདགས་གཞིར་ཉེ་བར་བཟུང་བ་ལ་བརྟེན་ནས་བདག་ཏུ་འདོགས་སོ་ཞེས་

ངེས་པར་ཏེ་གསལ་བར་གསུངས་པ་དེའི་ཕྱིར།

རྩ་བ།.་་་་་་་་་་་་་་་་་་་་་་་་་་་་་་་་་་་་་་་་.དེ་ནི་དེ་རྣམས་དང༌།།

དེ་ཉིད་མ་ཡིན་ཚོགས་ཙམ་ཉིད་མིན་ཏེ།།.

དེ་ཕྱིར་ངར་འཛིན་བློས་དེ་རྣམས་ལ་མིན།།

བདག་དེ་ནི་སའི་ཁམས་ལ་སོགས་པའི་ཡ་གྱལ་དེ་རྣམས་དང༌།. དེ་

ཉིད་མ་ཡིན་པ་སྟེ་དེ་རྣམས་རེ་རེ་ནས་བདག་ཏུ་མི་རུང་ལ།. དེ་རྣམས་ཀྱི་

ཚོགས་པ་ཙམ་ཉིད་ཀྱང་བདག་ཏུ་འཇོག་པ་མིན་ཏེ།.དེའི་ཕྱིར་ཐོག་མ་མེད་པ་

ནས་ཞུགས་པའི་ངའོ་སྙམ་དུ་འཛིན་པའི་བློས་ཆོས་དེ་རྣམས་ཀྱི་ཚོགས་པ་

དང་ཡ་གྱལ་རྣམས་ལ་དམིགས་པར་བྱེད་པ་མིན་ནོ།།

མདོ་ལས་གསུངས་ཚུལ་ནི།. “རྒྱལ་པོ་ཆེན་པོ་སྐྱེས་བུ་གང་ཟག་དེ་

ནི་ཁམས་དྲུག་དང་རེག་པའི་སྐྱེ་མཆེད་དྲུག་དང༌།. ཡིད་ཀྱི་ཉེ་བར་རྒྱུ་བ་བཅོ་

བརྒྱད་དོ༑༑”.ཞེས་གསུངས་སོ།།

ནག་ཚོའི་འགྱུར་ལས།.ཁམས་དྲུག་འདུས་པ།.རེག་པའི་གཞི་དྲུག་པ།.

ཡིད་ཀྱི་ཉེ་བར་སྤྱོད་པ་བཅོ་བརྒྱད་པའོ།།.ཞེས་བསྒྱུར་བ་ལེགས་སོ།།

དེ་ལ་སྐྱེས་བུ་དང་གང་ཟག་ནི་རྣམ་གྲངས་སོ།. །ཁམས་དྲུག་འདུས་པ་

དᩏ་གཞི་དྲུག་པ་དང༌།. བཅོ་བརྒྱད་པའོ་ཞེས་པ་གསུམ་པོ་ནི་ལྡན་པའི་ཆོས་

ཡིན་པས་ཆོས་དེ་དག་ནི་ལྡན་ཆོས་དང༌།. གང་ཟག་ནི་དེ་དག་གང་ལ་ལྡན་

པའི་ལྡན་གཞི་དང༌།. གང་ལ་བརྟེན་ནས་གང་ཟག་ཏུ་འདོགས་པའི་གཞིར་

གསུངས་སོ།།

ཡིད་ཀྱི་ཉེར་རྒྱུ་བཅོ་བརྒྱད་ནི།. ཡུལ་ཡིད་དུ་འོང་བ་དྲུག་ལ་ཚོར་བ་

བདེ་སྡུག་བཏང་སྙོམས་ཀྱི་དབང་གིས་ཡིད་གཟུགས་སྒྲ་སོགས་ལ་ཡང་དང་

ཡང་དུ་རྒྱུ་བ་བྱེད་པའི་ཕྱིར།.ཡིད་ཀྱི་ཉེ་བར་རྒྱུ་བ་ཞེས་བྱའོ།ᨎ

“དེ་ལྟར་ཕུང་པོ་རྣམས་ངར་འཛིན་ལྷན་སྐྱེས་ཀྱི་དམིགས་རྣམ་གཉིས་

ཀྱི་ནང་ནས་དམིགས་པའི་ཡུལ་ཡང་མ་ཡིན་ལ།. ཕུང་པོ་ལས་ངོ་བོ་ཐ་དད་

པའི་དེའི་དམིགས་པ་ཡང་ཡོད་པ་མ་ཡིན་པའི་ཕྱིར།.ངར་འཛིན་གྱི་དམིགས་

ཡུལ་རང་བཞིན་གྱིས་ཡོད་པ་མ་ཡིན་པས།. རྣལ་འབྱོར་པས་བདག་རང་

བཞིན་གྱིས་གྲུབ་པ་᪱་དམིགས་པ་ལས།. བདག་གི་བ་ཡང་རང་བཞིན་གྱིས་

གྲུབ་པའི་སྙིང་པོ་དང་ལྡན་པ་མ་ཡིན་པ་ཉིད་དུ་ཤེས་ཤིང༌།.འདུས་བྱས་འཁོར་

བ་མཐའ་དག་གི་འཆིང་བ་བསལ་ནས་ཡང་སྲིད་ཕྱི་མ་ལེན་པ་མེད་པར་ངེས་

པར་མྱ་ངན་ལས་འདས་པ་ཐོབ་པར་འགྱུར་ཏེ།”. དེའི་ཕྱིར་ཕུང་པོ་ལྔའི་ཡ་

གྱལ་དང་ཚོགས་་དང༌།. དེ་དག་ལས་ངོ་བོ་ཐ་དད་པ་གང་ཡང་བདག་ལྟའི་

དམིགས་པར་མི་འཇོག་པ་དང༌།. དེ་ལྟ་ནའང་བདག་ལྟའི་དམིགས་པ་གང་

ཟག་ལེགས་པར་འཇོག་ཤེས་པ་དང༌།. རྒྱུ་མཚན་དེ་དག་ལ་བརྟེན་ནས་གང་

ཟག་རང་བཞིན་གྱིས་གྲུབ་པའི་སྟོང་པར་འཇོག་པའི་རྣམ་པར་སྤྱོད་པ་འདི་ནི༑.

ཐར་པ་འདོད་པའི་དབང་པོ་ཤིན་ཏུ་རྣོན་པོ་ལ་ཆེས་མཛེས་པ་ཡིན་ཏེ།. འདིས་

ཡིད་འཕྲོག་པ་འདྲ་བ་གྲུབ་པའི་མཐའ་གཞན་ལ་མེད་པའི་ཕྱིར་ᨕ།།

ལྔ་པ།

གཞན་གྱི་ལུགས་འབྲེལ་མེད་དུ་བསྟན་པ་ནི།

. ངའོ་སྙམ་དུ་འཛིན་པའི་དམིགས་པའི་ཡུལ་བདག་གི་བཏགས་དོན་

བཙལ་བ་ན།.ཁ་ཅིག་ཕུང་པོ་ལྔ་ཆར་དང༌།.ཁ་ཅིག་སེམས་གཅིག་པུ་ཡིན་ནོ་

ཞེས་སྨྲ་བའི་ཕྱོགས་ལྟར་ན།. ཇི་སྲིད་དུ་རང་གི་རྒྱུད་ལ་ཕུང་པོ་རྣམས་འབྱུང་

བ་དེ་སྲིད་དུ་གང་ཟག་གི་བདག་ཏུ་འཛིན་པ་འཇུག་པར་འགྱུར་ཏེ།. ངའོ་སྙམ་

པའི་ངའི་བཏགས་དོན་བཙལ་ནས་འཇོག་པ་ལྟར་ན།. དེ་ཉིད་གང་ཟག་གི་

“བདག་ཏུ་འཛིན་པའི་གཞི་སྟེ་རྣམ་པའི་ཡུལ་གྱི་དངོས་པོར་ཡོད་པའི་ཕྱིར་

རོ་ཞེས་བཤད་པ།”

རྩ་བ།.བདག་མེད་རྟོགས་ཚེ་རྟག་པའི་བདག་སྤོང་ཞིང༌།།

འདི་ནི་ངར་འཛིན་རྟེན་དུའང་མི་འདོད་པ།།

དེ་ཕྱིར་བདག་མེད་ཤེས་པས་བདག་ལྟ་བ།།

.དབུ་མ་དགོངས་པ་རབ་གསལ།...

དཔྱིས་ཀྱང་འབྱིན་ཞེས་སྨྲ་བ་ཤིན་ཏུ་མཚར།།

གང་ཟག་གི་བདག་མེད་པ་མངོན་སུམ་དུ་རྟོགས་པར་འདོད་པའི་ཚེ་

ན།. རྟག་པའི་བདག་ཙམ་ཞིག་སྤོང་བ་སྟེ་མེད་པར་མཐོང་ཞིང༌།. རྟག་པའི་

བདག་འདི་ནི་འཇིག་ལྟ་ལྷན་སྐྱེས་ཀྱི་ངར་འཛིན་གྱི་རྟེན་ཏེ་དམིགས་པ་དང་

རྣམ་པ་གང་གི་ཡུལ་དུའང་མི་འདོད་པ།. དེའི་ཕྱིར་རྟག་པའི་བདག་ཙམ་མེད་

པར་མཐོང་བའི་ཤེས་པ་གོམས་པས།.ཐོག་མ་མེད་པ་ནས་ཞུགས་པའི་བདག་

ཏུ་ལྟ་བ་དཔྱིས་ཏེ་དྲུངས་ནས་ཀྱང་འབྱིན་“ཞེས་སྨྲ་བ་ནི།.ཀྱེ་མ་མ་ལ་ཁྱོད་ཀྱི་

འདི་ནི་ཤིན་ཏུ་མཚར་རོ།།”

རྟག་པའི་བདག་ཙམ་མེད་པར་མཐོང་བས་ཐོག་མ་མེད་པའི་བདག་

འཛིན་སྤོང་བར་འདོད་པའི་དོན་འདི་ཉིད།. “ཕན་ཚུན་འབྲེལ་བ་མེད་པར་

འཇིག་རྟེན་པའི་དཔེའི་སྒོ་ནས་གསལ་བར་བྱ་བའི་ཕྱིར་བཤད་པ།”

རྩ་བ།.རང་ཁྱིམ་རྩིག་ཕུག་སྦྲུལ་གནས་མཐོང་བཞིན་དུ།།

འདི་ན་གླང་ཆེན་མེད་ཅེས་དོགས་བསལ་ཏེ།།

སྦྲུལ་གྱི་འཇིགས་པའང་སྤོང་བར་བྱེད་པ་ནི།།

ཀྱེ་མ་གཞན་གྱི་གནམ་པོར་འགྱུར་ཉིད་དོ།།

གང་ཟག་བླུན་པོ་ཁ་ཅིག་རང་གི་ཁྱིམ་གྱི་རྩིག་ཕུག་ན་སྦྲུལ་གནས་པ་

མཐོང་ནས་འཇིགས་བཞིན་དུ་གནས་པ་ལ།. གཞན་ཞིག་གིས་ཀྱེ་མི་ཁྱོད་

མ་འཇིགས་ཤིག་ཁྱིམ་འདི་ན་གླང་ཆེན་མེད་དོ་ཞེས་དོགས་པ་བསལ་བ་ན།.

ཁྱིམ་དེར་གླང་པོ་ཆེ་མེད་པར་ཤེས་པས་དེའི་འཇིགས་པ་ལྡོག་པར་མ་ཟད་

སྦྲུལ་གྱི་འཇིགས་པའང་སྤོང་བར་བྱེད་པ་ནི།. ཀྱེ་མའོ་མཁས་པ་གཞན་གྱི་

གནམ་པོར་ཏེ་᪠ཞད་གད་དུ་འགྱུར་བ་ཉིད་དོ༑༑

དེ་ལྟར་སྦྲུལ་གྱི་“འཇིགས་པའི་རྐྱེན་ཉེ་བར་གནས་སུ་ཟིན་ཀྱང༌།. བླུན་

པོ་གཞན་གྱི་ཚིག་ལས་སྦྲུལ་ལ་ཡོད་པའི་འཇིགས་པ་མ་མཐོང་བས།. དེའི་

འཇིགས་པ་བཟློག་ཐབས་མི་བྱེད་པར་གླང་པོ་ཆེ་མེད་པར་ཤེས་པ་ལས་

བག་ཕབ་སྟེ་སྡོད་པ་ན་སྦྲུལ་གྱིས་འཛིན་པར་འགྱུར་རོ།. །དེ་བཞིན་དུ་གླང་

པོ་ཆེ་ལྟ་བུའི་རྟག་པའི་བདག་ཙམ་མེད་པར་མཐོང་བ་གོམས་པས།. སྦྲུལ་ལྟ་

བུའི་ཐོག་མ་མེད་པ་ནས་ཞུགས་པའི་བདག་འཛིན་གྱི་འཇིགས་པ་ལྡོག་པར་

བཟུང་ནས་བག་ཕབ་པས་ནི།. ཕུང་པོའ་ིཡུལ་ཅན་དུ་འདོད་པས་ངར་འཛིན་

པའི་འཇིག་ལྟ་བསལ་བར་མི་ནུས་ཏེ།. དེའི་ཕྱིར་ངེས་པར་གང་ཟག་འདིའི་

འཁོར་བ་ཉམས་པར་མི་འགྱུར་རོ།།”

འདིས་ནི་རང་གཞན་གྱི་སྡེ་པ་དངོས་པོའ་ིདེ་ཁོ་ན་ཉིད་གཏན་ལ་

འབེབས་པར་འདོད་པ་མང་པོས།. ལྷན་སྐྱེས་ཀྱི་བདག་འཛིན་གྱི་ཇི་ལྟར་

བཟུང་བའི་ཡུལ་སུན་འབྱིན་པ་མི་ཤེས་པས།. དེ་དོར་ནས་དེ་ལས་གཞན་

པའི་དེ་ཉིད་གཏན་ལ་འབེབས་པའི་རྣམ་གཞག་ཐམས་ཅད་སྙིང་པོ་མེད་པའི་

.དབུ་མ་དགོངས་པ་རབ་གསལ།...

གནས་ལ་ངལ་བ་བྱེད་པར་བསྟན་ཏེ།.འདི་ཤེས་པ་ཤིན་ཏུ་གནད་ཆེའོ།།

གསུམ་པ།

དེ་གཉིས་ཀྱི་ལྷག་མའི་ཕྱོགས་རྟེན་དང་བརྟེན་པ་སོགས་
གསུམ་དགག་པ་ལ་གཉིས།.

རྟེན་དང་བརྟེན་པ་དང་ལྡན་པའི་ཕྱོགས་དགག་པ།.བཀག་པ་རྣམས་ཀྱི་

དོན་བསྡོམས་ཏེ་བསྟན་པའོ།།

དང་པོ།

རྟེན་དང་བརྟེན་པ་དང་ལྡན་པའི་ཕྱོགས་དགག་པ་ནི།.

དེ་ལྟར་བདག་ཕུང་པོ་དང་རང་བཞིན་གཅིག་དང་ཐ་དད་གང་དུ་ཡང་

མ་གྲུབ་པར་བསྟན་ནས།.བདག་ཕུང་པོ་དང་ཕན་ཚུན་“རྟེན་དང་བརྟེན་པ་ཉིད་

དུ་ཡང་ངོ་བོ་ཉིད་ཀྱིས་གྲུབ་པ་མེད་པར་བརྗོད་པའི་ཕྱིར་བཤད་པ།”

རྩ་བ།.ཕུང་པོར་བདག་ཡོད་མ་ཡིན་བདག་ལ་ཡང༌།།

ཕུང་པོ་དེ་རྣམས་ཡོད་མིན་གང་ཕྱིར་འདིར།།

གཞན་ཉིད་ཡོད་ན་རྟོག་པ་འདིར་འགྱུར་ན།།

གཞན་ཉིད་དེ་མེད་དེ་ཕྱིར་འདི་རྟོག་པའོ།།

ཕུང་པོར་ཏེ་དེ་ལ་བདག་ངོ་བོ་ཉིད་ཀྱིས་བརྟེན་པའི་ཚུལ་གྱིས་ཡོད་

པ་མ་ཡིན་ཞིང༌།. བདག་ལ་ཡང་ཕུང་པོ་དེ་རྣམས་ངོ་བོ་ཉིད་ཀྱིས་བརྟེན་པའི་

ཚུལ་གྱིས་ཡོད་པ་མིན་ཏེ།. རྒྱུ་མཚན་གང་གི་ཕྱིར་ན་ཕུང་པོ་དང་བདག་

འདིར་ངོ་བོ་ཉིད་ཀྱིས་གྲུབ་པའི་“གཞན་ཉིད་ཡོད་ན།. རང་བཞིན་གྱིས་གྲུབ་

པའི་རྟེན་དང་བརྟེན་པའི་རྟོག་པ་གཉིས་པོ་འདིར་འགྱུར་ན།. རང་བཞིན་གྱིས་

གཞན་ཉིད་དུ་གྲུབ་པ་དེ་མེད་པ་དེའི་ཕྱིར་རྟེན་དང་བརྟེན་པའི་ངོ་བོ་ཉིད་ཀྱིས་

གྲུབ་པ་འདི་ཕྱིན་ཅི་ལོག་གི་རྟོག་པས་བཞག་པ་ཙམ་སྟེ།

དཔེར་ན་འཇིག་རྟེན་ན་འཁར་གཞོང་དང་ཞོ་གཉིས་ངོ་བོ་ཐ་དད་པ་ལ་

རྟེན་དང་བརྟེན་པ་མཐོང་བ་ལྟར་ཕུང་པོ་དང་བདག་གཉིས་ལ་དེ་ལྟར་མཐོང་

བ་མེད་པས་རྟེན་དང་བརྟེན་པའི་ངོ་བོར་རང་བཞིན་གྱིས་གྲུབ་པ་མེད་དོ།།”

“ཕུང་པོ་དང་ལྡན་པ་ཉིད་ཀྱང་བདག་ལ་ངོ་བོ་ཉིད་ཀྱིས་ཇི་ལྟར་ཡོད་པ་

མ་ཡིན་པ་དེ་ལྟར་བསྟན་པའི་ཕྱིར་བཤད་པ།”

.....རྩ་བ།.བདག་ནི་གཟུགས་ལྡན་མི་འདོད་གང་ཕྱིར་བདག ......

. ཡོད་མིན་དེ་ཕྱིར་ལྡན་དོན་སྦྱོར་བ་མེད།།

གཞན་ནི་གནག་ལྡན་གཞན་མིན་གཟུགས་ལྡན་᪄།།

.དབུ་མ་དགོངས་པ་རབ་གསལ།...

བདག་ནི་གཟུགས་ལས་དེ་ཉིད་གཞན་ཉིད་མེད།།

བདག་ནི་གཟུགས་ཀྱི་ཕུང་པོ་དང་ལྡན་པ་ངོ་བོ་ཉིད་ཀྱིས་གྲུབ་པར་མི་

འདོད་དེ༑. རྒྱུ་མཚན་གང་གི་ཕྱིར་ན་“བདག་ཕུང་པོ་རྣམས་ལས་རང་བཞིན་

གྱིས་གཅིག་དང་ཐ་དད་པ་ནི་བཀག་ཟིན་པས་ཡོད་པ་མིན་པ་དེའི་ཕྱིར།.

བདག་ཕུང་པོ་དང་ལྡན་པའི་སྦྱོར་བ་རང་བཞིན་གྱིས་གྲུབ་པ་མེད་དེ།. འདི་

ལྟར་ལྡན་པའི་རྐྱེན་ཡང་ལྷ་སྦྱིན་གནག་སྟེ་བ་ལང་དང་ལྡན་ནོ་ཞེས་པ་ལྟ་བུ་

ནི།. གཞན་ན་སྟེ་ངོ་བོ་ཐ་དད་པ་ལ་སྦྱོར་ལ།. ལྷ་སྦྱིན་གཟུགས་དང་ལྡན་ཞེས་

པ་ལྟ་བུ་ནི་ངོ་བོ་གཞན་མིན་པ་ལ་སྦྱོར་བ་ཡིན་ན།. བདག་ནི་གཟུགས་ལས་

དེ་ཉིད་དེ་གཅིག་དང༌།. གཞན་ཉིད་དེ་ཐ་དད་པ་མེད་པས།. བདག་གཟུགས་

དང་ལྡན་པ་རང་བཞིན་གྱིས་གྲུབ་པ་འདི་ཡང་མི་སྲིད་དོ༑༑”. དེ་དག་གིས་ནི་

ཕུང་པོ་ལྷག་མ་བཞི་དང་ལྡན་པ་ངོ་བོ་ཉིད་ཀྱིས་གྲུབ་པ་ཡང་བཀག་པར་ཤེས་

པར་བྱའོ།།

གཉིས་པ།

བཀག་པ་རྣམས་ཀྱི་དོན་བསྡོམས་ཏེ་བསྟན་པ་ནི།.

“ད་ནི་སྔར་བཀག་ཟིན་པའི་ཕྱོགས་རྣམས་བསྡོམས་ཏེ་བསྟན་པས་

འཇིག་ཚོགས་ལ་ལྟ་བས་ཕྱིན་ཅི་ལོག་ལ་དམིགས་པᨑ་རྣམ་པས་ཞུགས་

པའི་གྲངས་བསྟན་པའི་ཕྱིར་བཤད་པ༑”

རྩ་བ།.གཟུགས་བདག་མ་ཡིན་བདག་ནི་གཟུགས་ལྡན་མིན།།

གཟུགས་ལ་བདག་མེད་བདག་ལའང་གཟུགས་ཡོད་མིན།།

དེ་ལྟར་རྣམ་བཞིར་ཕུང་ཀུན་ཤེས་བྱ་སྟེ།།

དེ་དག་བདག་ཏུ་ལྟ་བ་ཉི་ཤུར་འདོད།།.

“གཟུགས་ནི་བདག་མ་ཡིན་པ་ལ་བདག་ཏུ་ལྟ་བ་དང༌།.བདག་ནི་

གཟུགས་དང་ངོ་བོ་ཉིད་ཀྱིས་ལྡན་པ་མིན་པ་ལ་དེར་ལྟ་བ་དང༌།.

གཟུགས་ལ་བདག་དང་བདག་ལ་གཟུགས་རང་བཞིན་གྱིས་ཡོད་པ་མིན་པ་

ལ་དེར་ལྟ་བ་བཞི་སྟེ།

གཟུགས་ཕུང་ལ་བཤད་པ་དེ་ལྟར་འཇིག་ལྟས་ལྟ་བའི་ཚུལ་རྣམ་པ་

བཞིར་ཚོར་བ་ལ་སོགས་པའི་ཕུང་པོ་བཞི་པོ་ཀུན་ལ་བཞི་བཞིར་ལྟ་བ་ཤེས་

པར་བྱ་སྟེ།. དེ་དག་ནི་བདག་ཏུ་ལྟ་བ་འཇིག་ཚོགས་ལ་ལྟ་བའི་ཆ་ཉི་ཤུར་

འདོད་པ་ཡིན་ནོ།།”

“གལ་ཏེ་བདག་གཟུགས་ཕུང་དང་ངོ་བོ་ཐ་དད་པར་ལྟ་བ་བསྣན་ནས་

ཕུང་པོ་རེ་རེ་ལ་རྣམ་པར་དཔྱད་པ་ལྔ་ལྔ་སྐབས་སུ་བབ་ལ།”. རྩ་ཤེ་ལས་

ཀྱང༌།.“ཕུང་མིན་ཕུང་པོ་ལས་གཞན་མིན།།.དེ་ལ་ཕུང་མེད་དེར་དེ་མེད།།.དེ་

བཞིན་གཤེགས་པ་ཕུང་ལྡན་མིན།།. དེ་བཞིན་གཤེགས་པ་གང་ཞིག་ཡིན།།”.

.དབུ་མ་དགོངས་པ་རབ་གསལ།...

“ཞེས་གསུངས་པ་མ་ཡིན་ནམ།. དེའི་ཕྱིར་ཆ་ཉེར་ལྔར་འགྱུར་དགོས་པ་ལ་

ཆ་ཉི་ཤུར་ཇི་སྐད་བརྗོད་ཅེ་ན།”

“འཇིག་ལྟའི་ཆ་ཉི་ཤུ་པོ་དེ་དག་ནི་མདོ་ལས་རྣམ་པར་བཞག་ལ།”. དེ་

ལྟར་འཇོག་པའི་རྒྱུ་མཚན་ནི་སྔོན་དུ་“ཕུང་པོ་རྣམས་མ་བཟུང་བར་འཇིག་

ལྟས་བདག་ཏུ་མངོན་པར་ཞེན་པར་མི་ནུས་པས།. རྣམ་པ་བཞི་བཞིའི་སྒོ་

ནས་ཕུང་པོ་རྣམས་ལ་དམིགས་ཤིང༌།.བདག་ལ་འཇུག་གོ།.དེའི་ཕྱིར་ཕུང་པོ་

རྣམས་མ་གཏོགས་པར་གཞན་དུ་བདག་ཏུ་ཞེན་པའི་གཞི་ལྔ་པ་མུ་སྟེགས་མ་

གཏོགས་པ་ལ་མི་འབྱུང་བས།.ཆ་ལྔ་པ་མ་གསུངས་སོ།།”

“རྩ་ཤེ་ལས་ཕྱོགས་གཞན་ལྔ་པ་གསུངས་པ་ནི་མུ་སྟེགས་པའི་

ལུགས་དགག་པའི་ཕྱིར་རོ།. །ཞེས་བྱ་བར་ཤེས་པར་བྱའོ།. །དེ་ལ་འཇིག་

ཚོགས་ལ་ལྟ་བའི་རིའི་རྩེ་མོ་ཉི་ཤུ་མཐོ་བ།.ཡེ་ཤེས་ཀྱི་རྡོ་རྗེ་བཅོམ་ནས་རྒྱུན་

དུ་ཞུགས་པའི་འབྲས་བུ་མངོན་དུ་བྱས་སོ།།.ཞེས་གང་ལུང་ལས་གསུངས་པ་

ནི།”

རྩ་བ།.ལྟ་རི་བདག་མེད་རྟོགས་པའི་རྡོ་རྗེ་ཡིས།།

བཅོམ་བདག་གང་དང་ལྷན་ཅིག་འཇིག་འགྱུར་བ།།

འཇིག་ཚོགས་ལྟ་རི་ལྷུན་སྟུག་ལ་གནས་པ།།

རྩེ་མོ་མཐོ་བར་གྱུར་པ་འདི་དག་གོ།

དམིགས་པ་ང་ལ་དམིགས་ནས་རྣམ་པ་རང་བཞིན་གྱིས་གྲུབ་པར་

འཛིན་པའི་“འཇིག་ཚོགས་ལ་ལྟ་བའི་རི་བོ་འཕགས་པའི་ཡེ་ཤེས་ཀྱིས་རྡོ་

རྗེ་མ་བབས་པས།. ཉིན་རེ་བཞིན་ཉོན་མོངས་པའི་བྲག་རྡོ་འཕེལ་བ།. འཁོར་

བ་ཐོག་མ་མེད་ནས་འབྱུང་བ།. དཔངས་ཁམས་གསུམ་དུ་མཐོ་བ།. ཕྱོགས་

ཀྱི་ངོས་མ་ལུས་པ་ཁྱབ་པ།. མ་རིག་པའི་གསེར་གྱི་ས་གཞི་ལས་འཐོན་པ།.

བདག་མེད་པ་མངོན་སུམ་དུ་རྟོགས་པའི་ཡེ་ཤེས་ཀྱི་རྡོ་རྗེ་ཡིས།

རྩ་བ།.བཅོམ་བདག་གང་དང་ལྷན་ཅིག་འཇིག་འགྱུར་བ།།

འཇིག་ཚོགས་ལྟ་རི་ལྷུན་སྟུག་ལ་གནས་པ།།

རྩེ་མོ་མཐོ་བར་གྱུར་པ་འདི་དག་གོ།

བཅོམ་པ་སྟེ་བཤིག་པ་ན།”. བཅོམ་པའི་བདག་ཏུ་ལྟ་བ་གང་དང་ལྷན་

ཅིག་ཏུ་འཇིག་པར་འགྱུར་བ།. དེ་མ་ཐག་ཏུ་བཤད་པའི་རྩ་བའི་འཇིག་ཚོགས་

ལ་ལྟ་བའི་རི་ལྷུན་སྟུག་པོ་ལ་གནས་པའི་རྩེ་མོ་མཐོ་བར་གྱུར་པ་ཉི་ཤུ་ནི།.

སྔར་བཤད་པའི་ཕུང་པོ་ལྔ་པོ་རེ་རེ་ལ་བཞི་བཞིར་བཤད་པ་འདི་དག་གོ།

འདིར་འགྲེལ་པའི་འགྱུར་ལས།.“རྩེ་མོ་ཆེས་མཐོ་བ་གང་དག་དང་ལྷན་

”.ཞེས་འབྱུང་ཡང་རྩ་བའི་འགྱུར་ལྟར།.རྩ་བའི་འཇིག་ལྟ་དང་ལྷན་ཅིག་

ཅེས་འབྱུང་བ་ལྟར་བྱའོ།།

དེ་ཡང་ལྷན་སྐྱེས་ཀྱི་འཇིག་ལྟ་ངར་འཛིན་སྔར་བཤད་པའི་ཉི་ཤུ་པོ་

གང་ཡང་མིན་པས།. འཇིག་ཚོགས་ལྟ་རི་ལྷུན་སྟུག་ལ་གནས་པ།. ཞེས་རྩེ་མོ་

ཉི་ཤུའི་འཇིག་ལྟ་རྩ་བའི་འཇིག་ལྟ་ལ་གནས་པར་གསུངས་སོ།།

གང་དང་ལྷན་ཅིག་ཏུ་ཉི་ཤུ་རྒྱུན་ཞུགས་ཀྱིས་སྤངས་པའི་རྩ་བའི་

འཇིག་ལྟ་ཡང་ཀུན་བརྟགས་ཡིན་ལ།.དེ་ཡང་ང་རང་གི་མཚན་ཉིད་ཀྱིས་གྲུབ་

པར་འཛིན་པ་ཙམ་ལ་མི་བྱེད་ཀྱི།.དེའི་འཛིན་སྟངས་འཐད་ལྡན་དུ་གྲུབ་མཐའ་

ངན་པ་ལ་བརྟེན་ནས་འཛིན་པའི་ས་བོན་རྒྱུན་ཞུགས་ཀྱིས་སྤངས་པའོ།།

བཞི་པ།

དེ་ཉིད་དང་གཞན་དུ་བརྗོད་དུ་མེད་པའི་གང་ཟག་རྫས་ཡོད་
དགག་པ་ལ་གཉིས།

ཕྱོགས་སྔ་མ་བརྗོད་པ་དང༌།.ལུགས་དེ་དགག་པའོ།།

དང་པོ།

ཕྱོགས་སྔ་མ་བརྗོད་པ་ནི།.

“ད་ནི་འཕགས་པ་མང་པོས་བཀུར་བ་དག་གིས་བརྟགས་པའི་གང་

ཟག་རྫས་སུ་ཡོད་པར་སྨྲ་བ་བསལ་བའི་ཕྱིར་བཤད་པ།”

རྩ་བ།.ཁ་ཅིག་དེ་ཉིད་གཞན་ཉིད་རྟག་མི་རྟག །

. ལ་སོགས་བརྗོད་མེད་གང་ཟག་རྫས་ཡོད་འདོད།།

རྣམ་ཤེས་དྲུག་གི་ཤེས་བྱར་དེ་འདོད་ཅིང༌།།

དེ་ནི་ངར་འཛིན་གཞིར་ཡང་འདོད་པ་ཡིན།།

རང་གི་སྡེ་པ་མང་པོས་བཀུར་བ་པ་ཁ་ཅིག་ནི།. “ཕུང་པོ་མ་གཏོགས་

དེ་འཛིན་མ་གྲུབ་ཕྱིར།།”. ཞེས་པའི་རིགས་པས་“གང་ཟག་ཕུང་པོ་ལས་ངོ་

བོ་ཐ་དད་པ་མིན་ལ།. ཕུང་པོའ་ིརང་བཞིན་ཅན་ཡང་མིན་ཏེ།. ཡིན་ན་བདག་

དེ་སྐྱེ་འཇིག་དང་ལྡན་པར་འགྱུར་བའི་ཕྱིར་རོ།།.དེའི་ཕྱིར།”

རྩ་བ།.་་་་་་་་་་དེ་ཉིད་གཞན་ཉིད་རྟག་མི་རྟག .ᨎ

ལ་སོགས་བརྗོད་མེད་གང་ཟག་རྫས་ཡོད་འདོད།།

རྣམ་ཤེས་དྲུག་གི་ཤེས་བྱར་དེ་འདོད་ཅིང༌།།

དེ་ནི་ངར་འཛིན་གཞིར་ཡང་འདོད་པ་ཡིན།།

བདག་གམ་གང་ཟག་ནི་“ཕུང་པོ་ལས་དེ་ཉིད་དང་གཞན་ཉིད་དུ་བརྗོད་

དུ་མེད་དོ།. །དེ་བཞིན་དུ་གང་ཟག་ནི་རྟག་པ་དང་མི་རྟག་པ་ལ་སོགས་པ་ཉིད་

དུ་ཡང་བརྗོད་དུ་མེད་དོ།.།གང་ཟག་དེ་རྫས་སུ་ཡོད་པར་ཡང་འདོད་དེ།.ལས་

གཉིས་ཀྱི་བྱེད་པ་པོ་དང༌།. དེ་གཉིས་ཀྱི་འབྲས་བུ་བདེ་སྡུག་གི་ཟ་བ་པོ་ཉིད་

དུ་བརྗོད་པའི་ཕྱིར་དང༌།. འཁོར་བར་བཅིངས་པ་དང་མྱང་འདས་ཀྱི་སྐབས་

སུ་ཐར་བ་པོའམ་གྲོལ་བ་པོ་ཡིན་པའི་ཕྱིར་རོ།. །བདག་དེ་རྣམ་ཤེས་དྲུག་གི་

ཤེས་བྱར་ཡང་འདོད་ཅིང༌།. བདག་དེ་ནི་ངར་འཛིན་པའི་གཞི་སྟེ་དམིགས་

པར་ཡང་འདོད་པ་ཡིན་ནོ།།”

གཉིས་པ།

ལུགས་དེ་དགག་པ་ནི།.

གང་ཟག་རྫས་ཡོད་དུ་“སྨྲ་བ་འདི་ཡང་མི་རིགས་པ་ཉིད་དུ་བཤད་པ།”

རྩ་བ།.གང་ཕྱིར་གཟུགས་ལས་སེམས་བརྗོད་མེད་མི་རྟོགས།།

དངོས་ཡོད་བརྗོད་མེད་རྟོགས་པ་མ་ཡིན་ཉིད།།

གལ་ཏེ་བདག་འགའ་དངོས་པོར་གྲུབ་གྱུར་ན།།

སེམས་ལྟར་གྲུབ་དངོས་བརྗོད་དུ་མེད་མི་འགྱུར།།

རྒྱུ་མཚན་གང་གི་ཕྱིར་ན་གཟུགས་ལས་སེམས་དེ་ཉིད་དང་གཞན་

གང་དུ་ཡང་བརྗོད་དུ་མེད་པར་མི་རྟོགས་པ་སྟེ་མི་འདོད་པ་ལྟར།.དངོས་པོ་སྟེ་

རྫས་སུ་ཡོད་པ་རྣམས་ལ་དེ་ཉིད་དང་གཞན་ཉིད་དུ་བརྗོད་དུ་མེད་པར་རྟོགས་

པ་མ་ཡིན་པ་ཉིད་དེ།. འདི་ལྟར་གལ་ཏེ་བདག་འགའ་ཞིག་དངོས་པོར་ཏེ་རྫས་

སུ་གྲུབ་པར་གྱུར་ན།. སེམས་ལྟར་དུ་གྲུབ་པའི་དངོས་པོ་སྒོ་གཉིས་གང་དུ་

ཡང་བརྗོད་དུ་མེད་པར་མི་འགྱུར་རོ།།

“དེའི་ཕྱིར་ཚིགས་སུ་བཅད་པ་སྔ་མས་བརྗོད་དུ་མེད་པ་ལ་རྫས་སུ་

ཡོད་པ་མི་སྲིད་པར་བསྟན་ནས།. གང་ཟག་བཏགས་ཡོད་དུ་བསྟན་པའི་ཕྱིར་

བཤད་པ༑”

རྩ་བ།.གང་ཕྱིར་ཁྱོད་བུམ་དངོས་པོར་མ་གྲུབ་པའི།།

ངོ་བོ་གཟུགས་སོགས་ལས་བརྗོད་མེད་འགྱུར་བས།།

བདག་གང་ཕུང་པོ་ལས་བརྗོད་མེད་གྱུར་ཏེ།།

རང་གིས་ཡོད་པར་གྲུབ་པར་རྟོགས་མི་བྱ།།

རྒྱུ་མཚན་གང་གི་ཕྱིར་ཁྱོད་ཀྱི་ལྟར་ན་“བུམ་པ་རང་རྐྱ་ཐུབ་པའི་

དངོས་པོར་མ་གྲུབ་པའི་ངོ་བོ་དེ་རང་གི་ཡན་ལག་གི་གཟུགས་སོགས་ལས་

དེ་ཉིད་དེ་གཅིག་དང་ངོ་བོ་ཐ་དད་དུ་བརྗོད་དུ་མེད་པར་འགྱུར་བར་འདོད་

པས།. དེ་བཞིན་དུ་བདག་གང་ཡིན་པ་དེ་ཡང་ཕུང་པོ་ལས་དེ་ཉིད་དང་ངོ་

བོ་ཐ་དད་པའི་གཞན་ཉིད་དུ་བརྗོད་དུ་མེད་པའི་བཏགས་ཡོད་དུ་འགྱུར་བ་

དེའི་ཕྱིར་”གང་ཟག་རང་གི་ངོ་བོ་ཉིད་ཀྱིས་ཡོད་པར་གྲུབ་པར་རྟོགས་པ་སྟེ་

གཟུང་བར་མི་བྱའོ།།

“དེ་ལྟར་ཚིགས་སུ་བཅད་པ་གཉིས་ཀྱིས་རྫས་སུ་ཡོད་པ་དགག་པ་

དང༌།. བཏགས་ཡོད་དུ་སྒྲུབ་པ་ཉེ་བར་བསྟན་ནས།. ད་ནི་དེ་ཉིད་དང་གཞན་

.དབུ་མ་དགོངས་པ་རབ་གསལ།...

གཉིས་དངོས་པོའ་ིརྟེན་ཉིད་དུ་བརྗོད་ནས།.རྟེན་དེ་མ་ཡིན་པ་ཉིད་ཀྱིས་བདག་

རྫས་སུ་ཡོད་པ་འགོག་པར་རྩོམ་པ།”.

རྩ་བ།.ཁྱོད་ཀྱི་རྣམ་ཤེས་རང་བདག་ལས་གཞན་ནི།།

མི་འདོད་གཟུགས་སོགས་ལས་གཞན་དངོས་འདོད་ཅིང།།

དངོས་ལ་རྣམ་པ་དེ་གཉིས་མཐོང་འགྱུར་བ།།

དེ་ཕྱིར་བདག་མེད་དངོས་ཆོས་དང་བྲལ་ཕྱིར།།

“གལ་ཏེ་ཁྱོད་ཀྱི་ལྟར་བདག་རྫས་སུ་ཡོད་ན་ནི།. ཁྱོད་ཀྱི་རྣམ་ཤེས་

ནི་རང་གི་བདག་ཉིད་ལས་གཞན་ནི་མིན་པར་འདོད་པ་བཞིན་དུ།. གང་ཟག་

ཀྱང་ངེས་པར་རང་གི་བདག་ཉིད་ལས་གཞན་མིན་པས་དེ་ཉིད་དུ་བᩞᨕད་

དགོས་སོ།.།ཡང་ཁྱོད་ཀྱི་རྣམ་ཤེས་གཟུགས་སོགས་ལས་གཞན་པའི་དངོས་

པོར་འདོད་པ་བཞིན་དུ།. གང་ཟག་ཀྱང་ཕུང་པོ་ལས་ངོ་བོ་ཐ་དད་པར་བརྗོད་

དགོས་སོ།།”

དངོས་པོ་ལ་གཅིག་དང་ཐ་དད་ཀྱི་རྣམ་པ་དེ་གཉིས་ངེས་པར་མཐོང་

བར་འགྱུར་བ་དེའི་ཕྱིར་བདག་རྫས་སུ་མེད་དེ།. དངོས་པོའ་ིཆོས་དེ་ཉིད་དང་

གཞན་གཉིས་སུ་གྲུབ་པ་དང་བྲལ་བའི་ཕྱིར་རོ།།

ལྔ་པ།

བདག་བརྟེན་ནས་བཏགས་པ་ཙམ་དུ་བཞག་པ་དཔེ་དང་
བཅས་པ་ལ་བཞི།.

བདག་མཐའ་བདུན་དུ་མེད་ཀྱང་བརྟེན་ནས་བཏགས་པ་ཤིང་རྟ་དང་

འདྲ་བར་བསྟན་པ།. སྔར་མ་བཤད་པའི་ཕྱོགས་ལྷག་མ་གཉིས་རྒྱས་པར་

བཤད་པ།. དེ་ལྟར་བཤད་པ་ལ་གཞན་གྱིས་རྩོད་པ་སྤོང་བ།. མིང་གི་ཐ་སྙད་

ཀྱི་དོན་གཞན་ཡང་གྲུབ་པར་བསྟན་པའོ།།

དང་པོ།

བདག་མཐའ་བདུན་དུ་མེད་ཀྱང་བརྟེན་ནས་བཏགས་པ་ཤིང་
རྟ་དང་འདྲ་བར་བསྟན་པ་ནི།

“གང་གི་ཕྱིར་སྔར་བཤད་པ་དེ་ལྟར་རྣམ་པར་དཔྱད་པ་ན་གང་ཟག་

རྫས་སུ་ཡོད་པ་མི་འཐད་པ།།”

རྩ་བ།.དེ་ཕྱིར་ངར་འཛིན་རྟེན་ནི་དངོས་པོ་མིན།ᨎ

ཕུང་ལས་གཞན་མིན་ཕུང་པོའ་ིངོ་བོ་མིནᨎ།

ཕུང་པོ་རྟེན་མིན་འདི་ནི་དེ་ལྡན་མིན།ᨎ

.དབུ་མ་དགོངས་པ་རབ་གསལ།...

“དེའི་ཕྱིར་ངར་འཛིན་པའི་རྟེན་ᩧᨓ་དམིགས་པ་ནི།. དངོས་པོ་སྟེ་རང་

བཞིན་གྱིས་གྲུབ་པ་མིན་ཏེ།. རྣམ་པར་དཔྱད་པ་ན་བདག་ནི་ཕུང་པོ་ལས་

གཞན་ཏེ་ངོ་བོ་ཐ་དད་པ་མིན་ལ།. ཕུང་པོའ་ིངོ་བོ་ཚོགས་པ་དང་ཡ་གྱལ་གང་

ཡང་བདག་མིན་པ་དང།. ᪠᩶ᨵ་ᩏ་ᨕ་᪇᪱་ᨑ་ᩬᨓ᪄་᩶ᩏ་ᨎ. བདག་འདི་ལ་

ཕུང་པོ་རྟེན་དུ་ཡོད་པ་ཡང་མིན་ཞིང༌།. བདག་འདི་ནི་ཕུང་པོ་དེ་རྣམས་དང་

ལྡན་པའམ་ངོ་བོ་ཉིད་ཀྱིས་ཡོད་པ་མིན་ནོ།།”

“དེའི་ཕྱིར་རང་གི་སྡེ་པ་གང་དག་བདག་བཏགས་པར་ཡོད་ཅེས་

པའམ།བདག་དོན་དམ་པར་མ་དམིགས་པར་འདོད་པས་ཀྱང་རུང་ཏེ་ཇི་སྐད་

སྨྲས་པའི་རྣམ་པས་བདག་ཁས་བླང་བར་མི་བྱའོ་ཞེས་བཤད་པ་ནི།”

རྩ་བ།.འདི་ནི་ཕུང་པོ་རྣམས་བརྟེན་འགྲུབ་པར་འགྱུར།།

བདག་འདི་ནི་ཕུང་པོ་རྣམས་ལ་བརྟེན་ནས་གྲུབ་པར་འགྱུར་བའོ།།

“ཇི་ལྟར་འདི་ལ་བརྟེན་ནས་འདི་འབྱུང་ཞེས་བྱ་བ་འདི་ཙམ་ཞིག་ཀུན་

རྫོབ་ཀྱི་བདེན་པའི་རྣམ་པར་བཞག་པ་མ་ཆད་པར་བྱ་བའི་ཕྱིར་ཁས་ལེན་

པ་ན།. རྒྱུ་མེད་སོགས་བཞི་ལས་སྐྱེ་བ་མི་འདོད་པ་དེ་བཞིན་དུ།. བདག་གི་

སྐབས་འདིར་ཡང་ཕུང་པོ་ལ་བརྟེན་ནས་བཏགས་པར་འདོད་པ་ན།. ཇི་སྐད་

བཤད་པའི་སྐྱོན་དང་ལྡན་པའི་ཕྱོགས་སྔ་བསལ་ནས།. ཕུང་པོ་རྣམས་ལ་

བརྟེན་ནས་གདགས་པ་ཞེས་བྱ་བ་འདི་ཙམ་ཞིག་འཇིག་རྟེན་གྱི་ཐ་སྙད་རྣམ་

པར་གནས་པར་བྱ་བའི་ཕྱིར་ཁས་བླང་བར་བྱ་སྟེ།. བདག་ཏུ་ཐ་སྙད་བཏགས་

པ་བསྙོན་མི་ནུས་པར་མཐོང་བའི་ཕྱིར་རོ།. །བདག་བཏགས་པ་ཙམ་དུ་གྲུབ་

པར་བྱ་བའི་དོན་དུ་ཇི་སྐད་བཤད་པའི་དོན་ཉིད་གསལ་བར་བྱ་བའི་ཕྱིར།.ཕྱི་

རོལ་གྱི་དཔེ་སྟོན་ཅིང་བཤད་པ།”

རྩ་བ།.ཤིང་རྟ་རང་ཡན་ལག་ལས་གཞན་འདོད་མིན།།

གཞན་མིན་མ་ཡིན་དེ་ལྡན་ཡང་མིན་ཞིང༌།།

ཡན་ལག་ལ་མིན་ཡན་ལག་དག་དེར་མིན།།

འདུས་པ་ཙམ་མིན་དབྱིབས་མིན་ཇི་བཞིན་ནོ།།

ཤིང་རྟ་རང་གི་ཡན་ལག་ལས་དོན་གཞན་དུ་འདོད་པ་མིན་ལ།. གཞན་

མིན་ཏེ་གཅིག་ཏུ་ཡང་གྲུབ་པ་མ་ཡིན་པ་དང།. ཕུང་པོ་དེ་དང་ལྡན་པ་དང།.

ཡན་ལག་ལ་ཕར་བརྟᨓན་པ་དང༌།. ཡན་ལག་དག་བདག་དེར་བརྟེན་པ་རང་

བཞིན་གྱིས་ཡོད་པ་མིན་པ་དང༌།. ཡན་ལག་འདུས་པ་ཙམ་དང་ཡན་ལག་

གི་དབྱི᪠ས་མིན་པ་ཇི་ལྟ་བ་དེ་བཞིན་དུ།. བདག་དང་ཕུང་པོ་གཉིས་ཀྱང་དེ་

བཞིན་དུ་ཤེས་པར་བྱའོ།།



252

.དབུ་མ་དགོངས་པ་རབ་གསལ།...

གཉིས་པ།

སྔར་མ་བཤད་པའི་ཕྱོགས་ལྷག་མ་གཉིས་རྒྱས་པར་བཤད་
པ་ལ་གཉིས།

དངོས་ཀྱི་དོན།.རིགས་པ་དེ་གཞན་ལ་ཁ་སྤོ་བའོ།།

དང་པོ།

དངོས་ཀྱི་དོན་ལ་གཉིས།.

ཚོགས་པ་ཤིང་རྟར་འདོད་པ་དགགདབྱིབས་ཙམ་ཤིང་རྟར་འདོད་པ་

དགག་པའོ།།

དང་པོ།

ཚོགས་པ་ཤིང་རྟར་འདོད་པ་དགག་པ་ནི།.

“ཕྱོགས་སྔ་མ་ལྔ་ནི་སྔར་བསྟན་ཟིན་པས་འདིར་ཚོགས་པའི་ཕྱོགས་

དང༌།. དབྱིབས་ཀྱི་ཕྱᨕགས་གཉིས་ཤིང་རྟ་ཡིན་པ་འགོག་པ་ནི་བསྒྲུབ་པར་བྱ་

དགོས་པས་᩶ᨓ་᩶ᨵ་སྟོན་པ་བརྩམ་པར་བྱ་སྟེ།”

རྩ་བ།.གལ་ཏེ་ཚོགས་ཙམ་ཤིང་རྟར་འགྱུར་ན་ནི།།

སིལ་བུར་གནས་ལ་ཤིང་རྟ་ཉིད་ཡོད་འགྱུར།།

གལ་ཏེ་ཤིང་རྟའི་ཡན་ལག་ཚོགས་ཙམ་ཤིང་རྟར་འགྱུར་ན་ནི།. ཤིང་རྟ་

བཤིག་འི་ཡན་ལག་གསིལ་བུར་གནས་པ་ཚོགས་པ་ལ་ཡང་ཤིང་རྟ་ཉིད་

ཡོད་པར་གྱུར་རོ།།

ཡན་ལག་གི་ཚོགས་པ་རང་གི་ཆ་ཅན་ཡིན་པ་འགོག་པ་འདི་སྔར་

བཤད་ཟིན་ཀྱང་འདིར་བཀོད་པ་ནི།. སྔར་བསྟན་པ་ལས་སྐྱོན་གཞན་བསྟན་

པའི་ཕྱིར་ཡིན་ནོ།.།སྐྱོན་གཞན་ཡང་ཡོད་དེ།

རྩ་བ།.གང་ཕྱིར་ཡན་ལག་ཅན་མེད་ཡན་ལག་དག.།

མེད་པས་དབྱི᪠ས་ཙམ་ཤིང་རྟར་རིགས་པའང་མིན།།

རྒྱུ་མཚན་“གང་གི་ཕྱིར་ཡན་ལག་ཅན་མེད་ན།. ཡན་ལག་དག་ཀྱང་

མེད་པ་དེའི་ཕྱིར།”

ཡན་ལག་རྣམས་མེད་པར་གྱུར་ཏེ།. ཤིང་རྟ་ལ་“ཡན་ལག་ཅན་མེད་

པར་རང་གི་སྡེ་པ་དེ་དག་གིས་ཁས་བླང་བའི་ཕྱིར་རོ།།”. དེ་དག་གིས་ཀྱང་

᪄་ᨵ་᫄ᨕᨵ་་ᩚ་་ᩖ᪄་᩶ᩏ་ᨎ. ཡན་ལག་རྣམས་ཆ་ཤས་སུ་འདོད་

ཅིང༌།.དེ་བཞིན་དུ་ཡན་ལག་དང་ཡན་ལག་ཅན་དུའང་འདོད་པས།.ཡན་ལག་

ཅན་མེད་པར་ཁས་མ་བླངས་སོ་སྙམ་ན།.སྐྱོན་མེད་དེ།

རང་གི་ལུགས་ནི་ཕུང་པོའ་ིཡ་གྱལ་དང་ཚོགས་པ་གཉིས་ཀ་ཉེ་བར་

བླང་བྱ་ཡིན་པས།.དེ་ཉེ་བར་ལེན་པ་པོ་མི་འདོད་པ་བཞིན་དུ།.ཤིང་རྟའི་ཡན་

ལག་རེ་རེ་བ་དང་ཚོགས་་གཉིས་ཀ་ཡན་ལག་ཏུ་འཇོག་གི།.ཡན་ལག་ཅན་

དུ་མི་འཇོག་ལ།. སྡེ་པ་དེ་དག་གི་ཀྱང་ཚོགས་པ་མིན་པའི་ཡན་ལག་ཅན་མི་

འདོད་པའི་ཕྱིར་དང༌།.དེ་ཡང་འགོག་པའི་ཕྱིར་རོ།།

རྩ་བ།.་་་་་་་་དབྱིབས་ཙམ་ཤིང་རྟར་རིགས་པའང་མིན།།

“འང་གི་སྒྲས་ནི་དངོས་སུ་མ་འརྗོད་པའི་ཚོགས་པ་བསྡུ་བའི་དོན་

ཏེ།སྡུད་ཚུལ་ནི་ཡན་ལག་གི་དབྱིབས་ཙམ་ཡང་ཤིང་རྟར་རིགས་པ་མིན་ལ།.

ཚོགས་པ་ཙམ་པ་པོ་ཡང་མི་རིགས་སོ་ཞེས་ཤེས་པར་བྱ་བའི་ཕྱིར་དུའོ།།”

གཉིས་པ།

དབྱིབས་ཙམ་ཤིང་རྟར་འདོད་པ་དགག་པ་ནི།.

“གཞན་ཡང་གལ་ཏེ་ཁྱོད་ཤིང་རྟའི་དབྱིབས་ཙམ་ཞིག་ཤིང་རྟར་འདོད་

ན།. དབྱིབས་དེ་ཡན་ལག་རེ་རེ་བ་དག་གི་ཡིན་ནམ།. ཚོགས་པའི་ཡིན་པར་

རྟོག་གྲང༌།”. དང་པོ་ལྟར་ན་སྔར་མ་“བསྒྲིགས་པའི་དབྱིབས་ཀྱི་ཁྱད་པར་

མ་བཏང་བ་དག་གིའམ།. སྔར་གྱི་དབྱིབས་ཀྱི་ཁྱད་པར་བཏང་བ་དག་གི་

དབྱིབས་ཡིན།.དེ་ལ་གལ་ཏེ་དང་པོ་ལྟར་འདོད་ནའང་དེ་མི་རིགས་སོ།.།ཅིའི་

ཕྱིར་ཞེ་ན།”

རྩ་བ།.ཁྱོད་དབྱིབས་ཡན་ལག་རེ་རེ་སྔར་ཡོད་གྱུར།།

ཇི་བཞིན་ཤིང་རྟར་གཏོགས་ལའང་དེ་བཞིན་ནོ།།

བྱེ་བར་གྱུར་པ་དེ་དག་ལ་ཇི་ལྟར།།

དེ་ལྟར་ཡང་ནི་ཤིང་རྟ་ཡོད་མ་ཡིན།།

“ཁྱོད་ཀྱི་ལྟར་ན་ཤིང་རྟའི་འཕང་ལོ་ལ་སོགས་པའི་ཡན་ལག་རེ་རེ་ལ་

སྔར་མ་བསྒྲིགས་པའི་དུས་སུ་དབྱིབས་ཇི་ལྟར་ཡོད་པར་གྱུར་པ་བཞིན་དུ།.

ཕྱིས་བསྒྲིགས་ཏེ་ཤིང་རྟར་རྟོགས་པ་སྟེ་གྲུབ་པའི་དུས་སུའང་སྔ་མ་དེ་བཞིན་

དུ་ཡོད་པ་ཡིན་ན།. མ་བསྒྲིགས་པའི་བྱེ་བར་གྱུར་པའི་ཡན་ལག་དེ་དག་ལ་

ཇི་ལྟར་ཤིང་རྟ་ཡོད་པ་མིན་པ་བཞིན་དུ།. ད་ལྟར་ཡན་ལག་རྣམས་བསྒྲིགས་

པའི་ཚེ་ཡང་ནི་ཤིང་རྟ་ཡོད་པ་མ་ཡིན་པར་གྱུར་ཏེ།. ཡན་ལག་སོ་སོ་བའི་

དབྱིབས་ཙམ་ལ་ཁྱོད་ཤིང་རྟར་འཇོག་པའི་ཕྱིར་དང༌།. སྔ་ཕྱིའི་ཡན་ལག་སོ་

སོ་བའི་ད᪣ᨑབས་ལ་ཁྱད་པར་མེད་པའི་ཕྱིར་རོ༑༑”

“ཅི་སྟེ་ཕྱོགས་གཉིས་པ་སྟེ་ད᪣ᨑབས་”ཀྱི་ཁྱད་པར་སྔ་མ་དང་མི་འདྲ་

བ་གཞན་ཞིག་ཕྱིས་འབྱུང་བ་དེ་ཤིང་རྟར་འགྱུར་ན།

རྩ་བ།.ད་ལྟ་གལ་ཏེ་ཤིང་རྟ་ཉིད་དུས་འདིར།།

འཕང་ལོ་སོགས་ལས་དབྱིབས་ཐ་དད་ཡོད་ན།།

འདི་གཟུང་འགྱུར་ན་དེ་ཡང་ཡོད་མིན་ཏེ།།

དེ་ཕྱིར་དབྱིབས་ཙམ་ཤིང་རྟར་ཡོད་མ་ཡིན།།.

གལ་ཏེ་ད་ལྟ་ཤིང་རྟ་ཉིད་དུ་གྲུབ་པའི་དུས་འདིར་༥“འཕང་ལོ་དང་

ལ་སོགས་པས་སྲོག་ཤིང་དང༌།. གཟེར་བུ་ལ་སོགས་པ་ཤིང་རྟའི་ཡན་ལག་

རྣམས་ཀྱི་དབྱིབས་ཀྱི་ཁྱད་པར་སོ་སོར་ལྷམ་པ་”སྟེ་གྲུ་བཞི་དང༌།. རིང་པོ་

དང་ཟླུམ་པོ་ལ་སོགས་པའི་དབྱིབས་སྔར་མ་བསྒྲིགས་པའི་དུས་དང༌།. མི་

མཐུན་པའི་ཐ་དད་པ་ཡོད་ན༑. ཡན་ལག་སོ་སོའ་ིདབྱིབས་མི་མཐུན་པ་འདི་

མིག་གི་ཤེས་པས་གཟུང་དུ་ཡོད་པར་འགྱུར་ན།.དེ་ཡང་ཡོད་པ་མིན་ཏེ།.དེའི་

ཕྱིར་ཡན་ལག་སོ་སོའ་ིདབྱིབས་ཙམ་ཤིང་རྟར་ཡོད་པ་མ་ཡིན་ནོ།།”

“ཅི་སྟེ་འཕང་ལོ་ལ་སོགས་པའི་ཡན་ལག་བསྒྲིགས་པའི་ཚོགས་པ་

རྣམས་ཀྱི་དབྱིབས་ཁྱད་པར་བ་ཤིང་རྟར་འཇོག་གོ་སྙམ་ན།.དེ་ཡང་མི་རིགས་

སོ་ཞེས་བཤད་པ།”

རྩ་བ།.གང་ཕྱིར་ཁྱོད་ཀྱི་ཚོགས་པ་ཅང་མེད་པས།།

དབྱིབས་དེ་ཡན་ལག་ཚོགས་ཀྱི་མ་ཡིན་ན།།

གང་ཞིག་ཅི་ཡང་མ་ཡིན་དེ་བརྟེན་ནས།།

འདིར་ནི་དབྱིབས་སུ་ལྟ་ཞིག་ཇི་ལྟར་འགྱུར།།.

“གལ་ཏེ་ཚོགས་པ་ཞེས་བྱ་བ་དངོས་པོ་སྟེ་᫊ས་སུ་ཡོད་པ་ཅུང་ཟད་

ཅིག་ཡོད་ན་ནི།. དེ་ལ་བརྟེན་པ་ཅན་གྱི་དབྱིབས་སུ་གདགས་པར་འགྱུར་རོ།།.

ཡན་ལག་᫄ᨕགས་པ་ཞེས་བྱ་བ་རྫས་སུ་ཡོད་པ་ཅུང་ཟད་ཀྱང་མེད་དེ།”

རྩ་བ།.གང་ཕྱིར་ཁྱོད་ཀྱི་ཚོགས་པ་ᩖᩏ་མེད་པས།།

དབྱིབས་དེ་ཡན་ལག་ཚོགས་ཀྱི་མ་ཡིན་ན།།

རྒྱུ་མཚན་གང་གི་ཕྱིར་ཁྱོད་ཀྱི་ལྟར་ན་ཚོགས་པ་ཅང་མེད་པ་སྟེ་ཅུང་

ཟད་ཀྱང་རྫས་ཡོད་དུ་མེད་པས།. དབྱིབས་དེ་ཡན་ལག་ཚོགས་པ་གདགས་

གཞིར་བྱས་པ་ལ་བརྟེན་ནས་འདོགས་པ་མ་ཡིན་ཏེ།

འདི་འདྲ་བའི་བཏགས་ཡོད་རྣམས་ནི་རྫས་ཡོད་རྟེན་དུ་བྱས་པ་ᨮᨕ་᪄་

ᨱᨕ᩶་ᨑ་ཁས་བླངས་པའི་ཕྱིར་དང༌།. ཡན་ལག་ཚོགས་པ་ཡང་བཏགས་

ཡོད་དུ་ཁས་བླངས་པའི་ཕྱིར་རོ།.།དེའི་ཕྱིར།

རྩ་བ།.གང་ཞིག་ཅི་ཡང་མ་ཡིན་དེ་བརྟེན་ནས།།

འདིར་ནི་དབྱིབས་སུ་ལྟ་ཞིག་ཇི་ལྟར་འགྱུར།།

“གང་ཞིག་ཅི་ཡང་མ་ཡིན་པ་སྟེ་ཅུང་ཟད་ཀྱང་རྫས་སུ་ཡོད་པ་མ་ཡིན་

པ་དེ་གདགས་གཞིར་བྱས་པ་ལ་བརྟེན་ནས།.།ཤིང་རྟའི་སྐབས་འདིར་ནི་ཤིང་

རྟར་འཇོག་པའི་དབྱིབས་སུ་ལྟ་ཞིག་ཇི་ལྟར་འགྱུར་ཏེ་མི་འགྱུར་རོ།།

འདིར་ཕ་རོལ་པོས་“བཏགས་ཡོད་ཀྱི་དངོས་པོ་རྣམས་རང་རྐྱ་ཐུབ་

པའི་རྫས་ཡོད་རེ་གདགས་གཞིར་ཡོད་པ་ལ་བརྟེན་ནས་འདོགས་པར་ཁས་

ལེན་ཞིང།”. ཚོགས་པ་དང་དབྱིབས་གཉིས་ཀ་ཡང་བཏགས་ཡོད་དུ་འདོད་

པས།. ཚོགས་པ་དབྱིབས་ཀྱི་གདགས་གཞིར་འདོད་ན་འགལ་བ་ཙམ་ལས་

མ་མཛད་ཀྱང༌།. སྐྱེས་བུའི་ཁ་དོག་སྐྱེས་བུར་འཇོག་ཏུ་མི་རུང་བ་བཞིན་དུ།.

ཤིང་རྟ་ལ་ཡང་དེའི་ཁ་དོག་དང་དབྱིབས་གང་ཡང་ཤིང་རྟར་གཞག་ཏུ་མི་

རུང་སྟེ།. དེ་གཉིས་ནི་ཤིང་རྟའི་ཉེ་བར་བླང་བྱ་ཡིན་པའི་ཕྱིར་ཞེས་པ་ལ་གོ་

བར་བྱའོ།།

གཉིས་པ།

རིགས་པ་དེ་གཞན་ལ་ཁ་སྤོ་བ་ནི།.

“ཅི་སྟེ་ཚོགས་པ་མི་བདེན་པ་བཏགས་ཡོད་ཡིན་དུ་ཟིན་ཀྱང༌།. དེ་

ལ་བརྟེན་ནས་མི་བདེན་པ་སྟེ་བཏགས་ཡོད་ཀྱི་དབྱིབས་སུ་འགྱུར་རོ་ཞེས་

འདོད་ན།”

རྩ་བ།.ཁྱོད་ཀྱིས་འདི་ནི་ཇི་ལྟར་འདོད་དེ་ལྟར།།

མི་བདེན་པ་ཡི་རྒྱུ་ལ་བརྟེན་བྱས་ནས།།

འབྲས་བུའི་རྣམ་པ་མི་བདེན་རང་བཞིན་ཅན།།

ཐམས་ཅད་ཀྱང་ནི་སྐྱེ་བར་ཤེས་པར་གྱིས།།

ཁྱོད་ཀྱིས་ཚོགས་པ་བཏགས་ཡོད་ལ་བརྟེན་ནས་དབྱིབས་བཏགས་

ཡོད་འཇོག་པ་འདི་ནི་ཇི་ལྟར་འདོད་པ་དེ་ལྟར་དུ།.༡༠“མ་རིག་པ་དང་ས་བོན་

ལྟ་བུའི་མི་བདེན་པ་ཡི་རྒྱུ་ལ་བརྟེན་པར་བྱས་ནས།. འདུ་བྱེད་དང་མྱུ་གུ་ལྟ་

བུ་འབྲས་བུའི་རྣམ་པ་མི་བདེན་པའི་རང་བཞིན་ནམ་ངོ་བོ་ཅན་རྣམས་སྐྱེ་བར་

ཤེས་པར་བྱ་ལ།. དེ་བཞིན་དུ་དེ་ལས་གཞན་པ་རྒྱུ་དང་འབྲས་བུའི་ངོ་བོ་མི་

བདེན་པའི་རང་བཞིན་ཅན་ཐམས་ཅད་ཀྱང་ནི་སྐྱེ་བར་ཤེས་པར་བྱ་ཏེ།.འབད་

རྩོལ་བརྒྱ་ཕྲག་བྱས་ཀྱང་གང་གི་ཤ་བཟའ་བར་མི་ནུས་པ།. དངོས་པོ་གྲིབ་

མའི་རི་དྭགས་ལྟ་བུ་བརྫུན་པ་ལ་བདེན་པར་མངོན་པར་ཞེན་པ་དོན་མེད་པ།”

རྩ་བ།.འདིས་ནི་གཟུགས་སོགས་དེ་ལྟར་གནས་རྣམས་ལ།།

བུམ་བློ་ཞེས་བྱའང་རིགས་པ་མ་ཡིན་ཉིད།།

འདིས་ནི་ཅི་ཞིག་བྱ་“དེ་ལ་རང་གི་སྡེ་པ་མང་པོ་བུམ་པའི་གཟུགས་

ལ་སོགས་པའི་རྡུལ་བརྒྱད་དེ་ལྟར་འདབ་འབྱོར་དུ་གནས་པའི་ཚོགས་

པ་རྣམས་བུམ་པ་ཡིན་པས།. དེ་ལ་བུམ་པའི་བློར་འགྱུར་རོ་ཞེས་སྨྲ་བ་དེ་

ཡང་ཤིང་རྟའི་དཔེ་འདིས་བསལ་བས་ན་དེ་ནི་རིགས་པ་མ་ཡིན་པ་ཉིད་དོ།།.

གཞན་ཡང༌།”

རྩ་བ།.སྐྱེ་བ་མེད་པས་གཟུགས་སོགས་ཀྱང་ཡོད་མིན།།

དེ་ཡི་ཕྱིར་ཡང་དེ་དག་དབྱིབས་མི་རིགས།།

“རང་བཞིན་གྱིས་སྐྱེ་བ་མེད་པར་སྔར་བཤད་ཟིན་པ་གཟུགས་

སོགས་ཀྱང་རང་བཞིན་གྱིས་ཡོད་པ་མིན་ནོ།. །དེ་ཡི་ཕྱིར་ཡང་རྫས་སུ་ཡོད་

པའི་ཉེ་བར་ལེན་པ་ཅན་དུ་འདོད་པ་བུམ་པ་ལ་སོགས་པ་མི་རིགས་པས།.

བུམ་པ་ལ་སོགས་པ་དེ་དག་གཟུགས་ལ་སོགས་པའི་དབྱིབས་ཀྱི་ཁྱད་པར་

དུ་མི་རིགས་སོ།།”

གསུམ་པ།

དེ་ལྟར་བཤད་པ་ལ་གཞན་གྱིས་རྩོད་པ་སྤོང་བ་ནི།.

“འདིར་སྨྲས་པ་”གལ་ཏེ་འོ་ན་ཤིང་རྟ་འདིའི་བཏགས་དོན།. སྔར་

བཤད་པའི་ཚུལ་གྱིས་རྣམ་པ་བདུན་དུ་བཙལ་བ་ན།. ཡོད་པ་མ་ཡིན་པ་དེའི་

ཚེ་ཤིང་རྟ་མེད་པར་འགྱུར་བས།. ཤིང་རྟས་འཇིག་རྟེན་ན་ཐ་སྙད་འདོགས་པ་

དེ་རྒྱུན་ཆད་པར་འགྱུར་ན།.དེ་མི་འཐད་དེ།.ཤིང་རྟ་འོན་ཅིག.ཉོས་ཤིག.ཆོས་

ཤིག་ཅེས་བྱ་བ་ལ་སོགས་པ་བྱ་དགོས་པར་མཐོང་བ་ཡང་ཡིན་ནོ།. །དེའི་

ཕྱིར་འཇིག་རྟེན་ལ་གྲགས་པའི་ཕྱིར་ན་ཤིང་རྟ་ལ་སོགས་པ་ནི་ཡོད་དོ་ཞེ་ན།.

ཉེས་པ་འདི་ནི་རང་ཅག་གཉིས་ཀྱི་ནང་ནས་ཁྱོད་ཁོ་ན་ལ་འཇུག་པར་འགྱུར་

བས།.ངེད་ཀྱིས་ཁྱེད་ལ་དགོ᩶་པར་བྱ་བ་ཡིན་ནོ།.ཇི་ལྟར་ཡིན་སྙམ་ན།.ཁྱོད་



སེམས་བསྐྱེད་དྲུག་པ།

261

ཀྱིས་ཤིང་རྟ་བཏགས་དོན་རྣམ་པར་དཔྱད་པ་སྟེ་བཙལ་ནས།. ཤིང་རྟ་འཇོག་

པར་བྱེད་ཅིང་བཏགས་དོན་མ་བཙལ་བར་འགྲུབ་པའི་ཐབས་གཞན་ཁས་མ་

བླངས་པའི་ཕྱིར་དང༌།. བཏགས་དོན་རྣམ་པ་བདུན་དུ་བཙལ་བ་ན།. ཤིང་རྟ་

འོན་ཅིག་ཅེས་བྱ་བ་སོགས་ཀྱི་འཇིག་རྟེན་གྱི་ཐ་སྙད་རྣམས་ཁྱོད་ལ་ཇི་ལྟར་

འགྲུབ་པར་འགྱུར་ཏེ་མི་འགྱུར་རོ།།”

རྩོད་པ་དེ་ལ་བསྟན་བཅོས་མཛད་པས་ནི་ལན་དེ་ལྟར་འདེབས་ལ།. ད་

ལྟའི་བོད་ཀྱི་ཐལ་འགྱུར་བར་འདོད་པ་རྣམས་ནི།. རྣམ་པ་བདུན་དུ་བཙལ་

བས་མ་རྙེད་ན་ཤིང་རྟ་འཇོག་མི་ནུས་སོ་ཞེས་རྩོད་པ་དེ་ཉིད་དབུ་མ་པའི་

ལུགས་སུ་སྨྲ་སྟེ།. དེས་ནི་རྣམ་པར་དག་པའི་ལུགས་ངན་རྟོག་གི་བཙོག་ཆུས་

འབད་ནས་སློད་པར་བྱེད་པ་ཡིན་ནོ།།

“ཁོ་བོ་ཅག་ལ་ནི་སྔར་བཤད་པའི་རྩོད་པའི་ཉེས་པ་དེ་མེད་དེ།”

རྩ་བ།.དེ་ནི་དེ་ཉིད་དུའམ་འཇིག་རྟེན་དུ།།

རྣམ་པ་བདུན་གྱིས་འགྲུབ་འགྱུར་མིན་མོད་ཀྱི།།

རྣམ་དཔྱད་མེད་པར་འཇིག་རྟེན་ཉིད་ལས་འདིར།།

རང་གི་ཡན་ལག་བརྟེན་ནས་འདོགས་པ་ཡིན།།.

ཤིང་རྟ་དེ་ནི་དེ་ཉིད་དུ་སྟེ་“དོན་དམ་པའམ།. འཇིག་རྟེན་གྱི་ཀུན་རྫོབ་

ཏུ་བཏགས་དོན་རྣམ་པ་བདུན་གྱི་བཙལ་བ་ན་ཤིང་རྟ་འགྲུབ་པར་འགྱུར་བ་

མིན་མོད་ཀྱི།

དེ་ལྟ་ནའང་ཤིང་རྟ་འདི་ནི་བཏགས་དོན་འཚོལ་བའི་རྣམ་པར་དཔྱད་

པ་མེད་པ་འཇིག་རྟེན་གྱི་ཐ་སྙད་ཉིད་ལས།. སྔོན་པོ་དང་ཚོར་བ་ལ་སོགས་པ་

ལྟར་འདིར་ནི་རང་གི་ཡན་ལག་འཕང་ལོ་སོགས་ལ་བརྟེན་ནས་འདོགས་པ་

ཡིན་པ་དེའི་ཕྱིར།”ས་མྱུག་སོགས་ལ།. “རྟེན་འབྲེལ་རྐྱེན་ཉིད་འདི་པ་ཙམ་

ཁས་བླངས་པ་ལྟར།. ཤིང་རྟ་ཡང་རང་གི་ཡན་ལག་ལ་བརྟེན་ནས་བཏགས་

པར་ཁས་བླངས་པའི་ཕྱིར།. ཁོ་བོ་ཅག་གི་ཕྱོགས་ལ་ཤིང་རྟ་འོན་ཅིག་ཅེས་པ་

སོགས་ཀྱི་འཇིག་རྟེན་ᨹᨑ་ཐ་སྙད་མི་རུང་བར་མི་འགྱུར་ལ།.ཕ་རོལ་པོས་ཀྱང་

འདི་ཁས་བླང་བར་འོས་པ་ཡིན་ནོ།.།”.ཞེས་གསུངས་པས་ཤིང་རྟའི་བཏགས་

དོན་བཙལ་ནས་མི་འཇོག་པ་དབུ་མ་པའི་ལུགས་ལ།. འཇིག་རྟེན་གྱི་ཐ་སྙད་

ཁས་ᨓ᪄་པ་དང།. ཕ་རོལ་པོས་ཀྱང་དེ་ཁས་བླང་᩶གོས་ཞེས་བསྟན་པར་

བྱའི།.ཕར་ལ་འཕངས་པའི་སྐྱོན་ཚུར་བཟློག་པའི་ཚེ་ལན་མ་ཐེབས་པ་ན་ཁས་

བླང་མེད་ཅེས་སྨྲ་བར་མི་བྱའོ།།

བཞི་པ།

མིང་གི་ཐ་སྙད་ཀྱི་དོན་གཞན་ཡང་གྲུབ་པར་བསྟན་པ་ནི།.

དབུ་མ་པའི་“ཕྱོགས་འདིར་འཇིག་རྟེན་ལ་གྲགས་པའི་སྒོ་ནས་ཤིང་

རྟས་ཐ་སྙད་འདོགས་པ་ཆེས་གསལ་བར་གྲུབ་པ་འབའ་ཞིག་ཏུ་མ་ཟད་ཀྱི།.

ཤིང་རྟའི་མིང་གི་ཁྱད་པར་གཞན་དག་ཀྱང་བཏགས་དོན་འཚོལ་བའི་ཚུལ་

གྱིས་རྣམ་པར་དཔྱད་པ་མེད་པར་འཇིག་རྟེན་ལ་གྲགས་པའི་སྒོ་ནས་ཁས་

བླང་བར་བྱའོ།།”

རྩ་བ།.དེ་ཉིད་ཡན་ལག་ཅན་དེ་ཆ་ཤས་ཅན།།

ཤིང་རྟ་དེ་ཉིད་བྱེད་པོ་ཞེས་འགྲོར་བསྙད།།

སྐྱེ་བོ་རྣམས་ལ་ལེན་པོ་ཉིད་དུ་འགྲུབ།།

“དེ་ལ་ཤིང་རྟ་དེ་ཉིད་ནི་འཕང་ལོ་ལ་སོགས་པ་རང་གི་ཡན་ལག་ལ་

ལྟོས་ནས་ཡན་ལག་ཅན་དང།. ཡང་དེ་འཕང་ལོ་ལ་སོགས་པའི་ཆ་ཤས་ལ་

ལྟོས་ནས་ནི་ཆ་ཤས་ཅན་དང༌།. ཤིང་རྟ་དེ་ཉིད་འཕང་ལོ་ལ་སོགས་པ་ཉེ་བར་

བླང་བར་བྱ་བ་ཉེ་བར་ལེན་པའི་བྱ་བ་ལ་ལྟོས་ནས་ནི།.བྱེད་པ་པོ་ཞེས་འགྲོ་བ་

ལ་བསྙད་པ་དང༌།. རང་གི་ཉེ་བར་ལེན་པ་གཟུགས་ལ་སོགས་པའི་གདགས་

གཞི་ལ་ལྟོས་ནས་ནི།.སྐྱེ་བོ་རྣམས་ལ་ལེན་པ་པོ་ཉིད་”དུ་ཡང་འགྲུབ་བོ།།

“གང་འགའ་ᫍᨑག་གསུང་རབ་ཀྱི་དོན་ཕྱིན་ཅི་ལོག་ཏུ་རྟོགས་པས་ཡན་.

ལག་ཚོགས་པ་ཙམ་ཞིག་ཡོད་ཀྱི།. ཚོགས་པ་ཙམ་དེ་མིན་པའི་ཡན་ལག་

ཅན་ནི་རྣམ་པ་ཐམས་ཅད་དུ་མེད་དེ།. ཚོགས་པ་དེ་ལས་ངོ་བོ་ཐ་དད་པར་མ་

དམིགས་པའི་ཕྱིར་རོ།. །དེ་བཞིན་དུ་སྦྱར་ཏེ་ཆ་ཤས་དང་ལས་དང་ཉེ་བར་

ལེན་པ་ཚོགས་པ་ཙམ་ཞིག་ཡོད་ཀྱི།. དེ་མིན་པའི་ཆ་ཤས་ཅན་དང་བྱེད་པ་

པོ་དང༌།. ཉེ་བར་ལེན་པ་པོ་ནི་རྣམ་པ་ཐམས་ཅད་དུ་མེད་དེ།. དེ་རྣམས་ལས་

ངོ་བོ་ཐ་དད་པར་མ་དམིགས་པའི་ཕྱིར།.ཞེས་དེ་ལྟ་བུར་རྣམ་པར་གནས་པའི་

འཇིག་རྟེན་གྱི་ཀུན་རྫོབ་ཕྱིན་ཅི་ལོག་ཏུ་སྨྲ་བ་དེའི་ལྟར་ན།.བཤད་མ་ཐག་པའི་

ཡན་ལག་ཅན་མེད་པའི་གཏན་ཚིགས་དེ་ཉིད་ཀྱᨑས།. ཡན་ལག་ལ་སོགས་པ་

ཙམ་ཡང་མེད་པར་འགྱུར་བས།”

རྩ་བ།.འཇིག་རྟེན་གྲགས་པའི་ཀུན་རྫོབ་མ་བརླག་ཅིགᨎ

འཇིག་རྟེན་ན་གྲགས་པའི་ཀུན་རྫོབ་ཤིང་རྟ་ལ་སོགས་པ་མ་བརླག་པ་

ᩰᨓ་ᩜᨑᨵ་་᪱་བྱེད་ཅིག

“ཅེས་འདི་ནི་᪠ཟློག་པར་བྱ་བ་ཁོ་ནའོ།. །འདིར་རང་གི་སྡེ་པ་གོང་

འོག་གཞན་རྣམས་ཡན་ལག་ཚོགས་པ་ལ་སོགས་པ་ཡན་ལག་ཅན་ལ་

སོགས་པར་འདོད་པ་ནི།. དེ་རྣམས་ཡན་ལག་ཅན་ལ་སོགས་པར་མ་བཞག་

ན་དེ་རྣམས་ལས་ངོ་བོ་ཐ་དད་པའི་ཡན་ལག་ཅན་ལ་སོགས་པ་ཡང་མེད་པར་

མཐོང་ནས་བྱ་བ་བྱེད་ནུས་ཀྱི་ཡན་ལག་ཅན་ལ་སོགས་པ་འཇོག་མ་ཤེས་

པས་དེ་ལྟར་འདོད་དེ།. དེ་དག་གིས་ཡན་ལག་ཅན་ལ་སོགས་པའི་བཏགས་

དོན་བཙལ་ནས་མ་རྙེད་ན།.དེ་རྣམས་འཇོག་མི་ཤེས་པ་ཡིན་ནོ།།

དེའི་ཕྱིར་ཤིང་རྟ་སོགས་མིང་དུ་བཏགས་པ་ཙམ་དུ་མི་འདོད་པས་

ཤིང་རྟ་ལ་སོགས་པ་རྣམས་རང་གི་མཚན་ཉིད་ཀྱིས་གྲུབ་པར་འདོད་པ་ཡིན་

པས།.དེ་ལ་“གསུང་རབ་ཀྱི་དོན་ཕྱིན་ཅི་ལོག་ཏུ་རྟོགས་པ་”ཞེས་འགྲེལ་པར་

གསུངས་ཏེ༑. ལུགས་དམ་པ་འདིས་ནི་ཡན་ལག་ཚོགས་ཙམ་དང༌།. དེའི་

ཡ་གྱལ་སོགས་གང་ཡང་ཡན་ལག་ཅན་ལ་སོགས་པའི་མཚན་གཞིར་མ་

᪠ཟུང་ཡང༌།. ཡན་ལག་ཅན་ལ་སོགས་པ་མིང་དུ་བཏགས་པ་ཙམ་ལ་བྱ་

བྱེད་ལེགས་པར་འཇོག་ནུས་པ་གསུང་རབ་ཀྱི་དོན་དུ་འགྲེལ་བ།. ཐུབ་པའི་

དགོངས་པ་ཐུན་མོང་མ་ཡིན་པ་ཡིན་པས།.རྣམ་དཔྱོད་ཅན་གྱིས་དགོངས་པ་

འགྲེལ་ལུགས་འདི་ལ་སྦྱང་བར་བྱའོ།།

དྲུག་པ།

དེ་ལྟར་བཞག་པ་ལ་མཐར་འཛིན་གྱིས་རྟོག་པ་སྤང་སླ་བའི་
ཡོན་ཏན་བསྟན་པ་ལ་ལྔ།

དངོས་ཀྱི་དོན།. དེ་ལ་རྩོད་པ་སྤང་᪠།. ཤིང་རྟ་དང་བདག་གི་ཐ་སྙད་

རྣམས་དཔེ་དོན་དུ་སྦྱར་བ།. ᪠རྟེན་ནས་བཏགས་པའི་བདག་ཁས་ལེན་པའི་

ཡོན་ཏན་གཞན་བསྟན་པ༑. མཁས་རྨོངས་ཀྱི་འཆིང་གྲོལ་གྱི་གཞིའི་བདག་

ངོས་གཟུང་བའོ།ᨎ

དང་པོ།

དངོས་ཀྱི་དོན་ནི།.

“གང་གི་ཕྱིར་འཇིག་རྟེན་གྱི་ཀུན་རྫོབ་འདི་སྔར་བཤད་པ་དེ་ལྟར་

བཏགས་དོན་འཚོལ་བའི་ཚུལ་གྱིས་རྣམ་པ་བདུན་དུ་དཔྱད་པ་ན།. ཡོད་པ་

རྙེད་པར་མི་འགྱུར་ཞིང༌།. མ་བརྟགས་པ་གྲགས་པས་ཡོད་པ་དེ་ཉིད་ཀྱི་ཕྱིར།.

རྣལ་འབྱོར་པས་སྔར་བཤད་པའི་རིམ་པ་འདི་ཉིད་ཀྱིས་བདག་དང་ཤིང་རྟ་

འདི་ལ་སྔར་ལྟར་རྣམ་པར་དཔྱོད་པ་ན།. ཆེས་མྱུར་བ་ཁོ་ནར་དེ་ཁོ་ན་ཉིད་ཀྱི་

གཏིང་དཔོགས་པར་འགྱུར་རོ།.།དེ་ཇི་ལྟར་ཡིན་ཞེ་ན།”

རྩ་བ།.རྣམ་བདུན་གྱིས་མེད་གང་དེ་ཇི་ལྟ་བུར།།

ཡོད་ཅེས་རྣལ་འབྱོར་པས་འདིའི་ཡོད་མི་རྙེད།།

དེས་དེ་ཉིད་ལའང་བདེ་བླག་འཇུག་འགྱུར་བས།།

འདིར་དེའི་གྲུབ་པ་དེ་བཞིན་འདོད་པར་བྱ།།

“ཤིང་རྟ་རང་བཞིན་གྱིས་གྲུབ་པ་ཞིག་ཡིན་ན་རྣམ་པ་བདུན་གྱིས་

བཙལ་བ་ན་ངེས་པར་བདུན་པོ་གང་རུང་ཞིག་ཏུ་རྙེད་དགོས་པ་ལ།. རྣལ་

འབྱོར་པས་ཤིང་རྟ་འདིའི་ཡོད་པ་ཉིད་མི་རྙེད་དོ།།”. དེའི་ཚེ་རྣམ་པ་བདུན་

གྱིས་བཙལ་བ་ན་མི་རྙེད་པ་གང་དེ་ཇི་ལྟ་བུར་ན་རང་བཞིན་གྱིས་ཡོད་ཅེས་

ཏེ་མེད་དོ།།

“དེའི་ཕྱིར་ཤིང་རྟ་ངོ་བོ་ཉིད་ཀྱིས་གྲུབ་པ་ཞེས་བྱ་བ་ནི།. མ་རིག་པའི་

ལིང་ཏོག་གིས་བློའ་ིམིག་ཉམས་པར་བྱས་པ་ཁོ་ནས་བརྟགས་པ་ཡིན་གྱི།.

རང་བཞིན་གྱིས་གྲུབ་པ་ནི་ཡོད་པ་མ་ཡིན་ནོ་སྙམ་པ་དེ་ལྟར་རྣལ་འབྱོར་པ་

ལ་ངེས་པ་སྐྱེ་བར་འགྱུར་ཞིང༌།”

རྩ་བ།.དེས་དེ་ཉིད་ལའང་བདེ་བླག་འཇུག་འགྱུར་བས།།

འདིར་དེའི་གྲུབ་པ་དེ་བཞིན་འདོད་པར་བྱ།།

ཚུལ་དེས་“དེ་ཁོ་ན་ཉིད་ལ་ཡང་རྣལ་འབྱོར་པ་᪠དེ་བླག་ཏུ་འཇུག་

པར་འགྱུར་རོ།. །འང་གི་སྒྲས་ནི་ཀུན་རྫོབ་ཀྱི་རྣམ་གཞག་ཉམས་ར་ཡང་མི་

འགྱུར་བ་”བསྡུའོ།. །དེ་བས་ན་དབུ་མ་པའི་སྐབས་འདིར་ཤིང་རྟ་དེའི་གྲུབ་

པའི་ཚུལ་ནི་“མ་བརྟགས་པར་གྲུབ་པ་དེ་བཞིན་དུ་འདོད་པར་བྱའོ།།”. དབུ་

མ་པའི་ལུགས་ལ་མཁས་པ་དག་གིས་སྔར་བཤད་པའི་ཕྱོགས་འདི་ནི་སྐྱོན་

མེད་ཅིང་ཕན་ཡོན་དང་བཅས་པའོ་སྙམ་དུ་བསམས་ཏེ་ངེས་པར་ཁས་བླང་

བར་བྱའོ།།”.ཞེས་གསུངས་པས།.འདིའི་ལུགས་སྐྱོན་མེད་པ་རང་གི་ལུགས་

ལ་ཁས་བླང་བར་བྱའི།. འདི་ལ་ལུགས་ཡོད་པ་མིན་ནོ་ཞེས་གནོང་བཀུར་

བར་མི་བྱའོ།།

གཉིས་པ།

དེ་ལ་རྩོད་པསྤང་བ་ནི།

འདིར་སྨྲས་པ།. “རྣལ་འབྱོར་པས་སྔར་ལྟར་དཔྱད་པ་ན་ཤིང་རྟ་མ་

དམིགས་པ་ལ་རག་མོད།. དེའི་ཡན་ལག་ཚོགས་པ་ཙམ་ཞིག་དམིགས་པ་ནི་

རང་བཞིན་གྱིས་ཡོད་དོ་ཞེ་ན།. སྣམ་བུ་ཚིག་པའི་ཐལ་བ་ལ་སྣལ་མ་ཚོལ་བ་

ཁྱོད་ནི་བཞད་གད་དུ་བྱ་བ་ཞིག་སྟེ།”

རྩ་བ།.ཤིང་རྟ་ཡོད་ཉིད་མིན་ན་དེ་ཡི་ཚེ།།

ཡན་ལག་ཅན་མེད་དེའི་ཡན་ལག་ཀྱང་མེད།།

ཤིང་རྟ་རང་བཞིན་གྱིས་ཡོད་པ་ཉིད་མིན་ན།.དེའི་ཚེ་ཡན་ལག་ཅན་ངོ་

བོ་ཉིད་ཀྱིས་མེད་པས།.དེའི་ཡན་ལག་དག་ཀྱང་ངོ་བོ་ཉིད་ཀྱིས་མེད་དོ།།

“གལ་ཏེ་ཤིང་རྟ་སོ་སོར་ཞིག་པ་᪄་དེའི ་འཕང་ལོ་ལ་སོགས་པ་

ཚོགས་པ་དམིགས་པ་ཉིད་མ་ཡིན་ནམ།. དེའི་ཚེ་ཡན་ལག་ཅན་མེད་པར་

ཡན་ལག་དག་ཀྱང་མེད་དོ་ཞེས་ཅི་སྟེ་བརྗོད་ཅེ་ན།. དེ་ནི་དེ་ལྟར་མ་ཡིན་

ཏེ།”.སོ་སོར་གྱེས་པའི་ཡན་ལག་ཤིང་རྟའི་ཡན་ལག་ཏུ་འཛིན་པ་ནི།.སྔར་དེ་

རྣམས་ཤིང་“རྟ་དང་འབྲེལ་བར་རིག་པ་ཁོ་ནས།. འཕང་ལོ་ལ་སོགས་པ་འདི་

དག་ནི་ཤིང་རྟའི་ཡན་ལག་ཡིན་ནོ་སྙམ་དུ་རྟོགས་ཀྱི།. སྔར་དེ་ལྟར་མི་ཤེས་

པ་གཞན་གྱིས་ནི་མ་ཡིན་ཏེ།. གང་ཟག་དེ་ནི་འཕང་ལོ་སོགས་ཀྱི་རང་གི་ཆ་

ཤས་ལ་ལྟོས་ནས།.འཕང་ལོ་ལ་སོགས་པ་ཁོ་ན་ཡན་ལག་ཅན་ཉིད་དུ་རྟོགས་

པར་གྱུར་རོ།།”

གང་ཟག་དེའི་ངོར་“འཕང་ལོ་ལ་སོགས་པ་ཤིང་རྟ་དང་འབྲེལ་བ་ཡང་

རྒྱང་རིང་དུ་སྤངས་པ་ཁོ་ན་ཡིན་པས།. དེའི་ཚེ་དེ་དག་ནི་ཤིང་རྟའི་ཡན་ལག་

ཏུ་མི་རྟོགས་སོ།. །གཞན་ཡང་ᨎ. ཤིང་རྟ་རང་བཞིན་གྱིས་མ་གྲུབ་ན་དེའི་ཡན་

ལག་ཀྱང་རང་བཞིན་གྱིས་ཡོད་པ་མིན་པའི་“དོན་འདི་ནི།. དཔེ་འདི་ལས་

ཤེས་པར་བྱ་སྟེ།”

རྩ་བ།.ཤིང་རྟ་ཚིག་ན་ཡན་ལག་མེད་དཔེ་བཞིན།།

བློ་མེས་ཡན་ལག་ཅན་བསྲེགས་ཡན་ལག་གོ།།.

“དཔེར་ན་ཤིང་རྟ་ཡན་ལག་ཅན་མེས་ཚིག་ན་ཡན་ལག་རྣམས་ཀྱང་

མེད་པ་སྟེ་མེས་འཚིག་པར་འགྱུར་བའི་དཔེ་དེ་བཞིན་དུ།. རྣམ་པར་དཔྱོད་

པའི་གཙུབ་ཤིང་གཙུབས་པ་ལས་བྱུང་བའི་མི་དམིགས་པ་རྟོགས་པའི་བློ་

ཤེས་རབ་ཀྱི་མེས།”. ཡན་ལག་ཅན་ཤིང་རྟ་རང་བཞིན་གྱིས་གྲུབ་པ་“ལུས་

པ་མེད་པར་བསྲེགས་པ་ན།. ཤེས་རབ་ཀྱི་མེའི་བུད་ཤིང་དུ་གྱུར་པའི་ཡན་

ལག་དག་གིས་ཀྱང་བདག་ཉིད་ཟུག་ཚུགས་པར་ཏེ་རང་བཞིན་གྱིས་གྲུབ་

པར་སྡོད་པར་བྱེད་མི་ནུས་ཏེ།. ཤེས་རབ་ཀྱི་མེས་ངེས་པར་བསྲེགས་པའི་

ཕྱིར་རོ།།”

གསུམ་པ།

ཤིང་རྟ་དང་བདག་གི་ཐ་སྙད་རྣམས་དཔེ་དོན་དུ་སྦྱར་བ་ནི།.

“ཇི་ལྟར་ཀུན་རྫོབ་ཀྱི་བདེན་པ་མི་གཅད་པར་བྱ་བའི་ཕྱིར་དང༌།. རྣལ་

འབྱོར་པ་རྣམས་དེ་ཁོ་ན་ཉིད་ལ་བདེ་བླག་ཏུ་འཇུག་པར་བྱ་བའི་ཕྱིར།. ཤིང་

རྟ་རྣམ་པར་དཔྱད་པའི་ཚུལ་་བསམས་ཏེ་བརྟེན་ནས་གདགས་པ་རྣམ་པར་

བཞག་པ།”

རྩ་བ།.དེ་བཞིན་འཇིག་རྟེན་གྲགས་པས་ཕུང་པོ་དང༌།།

.དབུ་མ་དགོངས་པ་རབ་གསལ།...

ཁམས་དᩏ་དེ་བཞིན་སྐྱེ་མཆེད་དྲུག་བརྟེན་ནས།།

བདག་ཀྱང་ཉེ་བར་ལེན་པོ་ཉིད་དུ་འདོད།།

དེ་བཞིན་དུ།. འཇིག་རྟེན་ལ་གྲགས་པའི་སྒོ་ནས་ཉེ་བར་ལེན་པ་“ཕུང་

པོ་ལྔ་དང༌།. ཁམས་དྲུག་དང༌།. དེ་བཞིན་དུ་སྐྱེ་མཆེད་དྲུག་ལ་བརྟེན་ནས་

བདག་ཀྱང་ཤིང་རྟ་ལྟར་ཉེ་བར་ལེན་པ་པོ་ཉིད་དུ་འདོད་དེ།. དེ་དག་ལ་བརྟེན་

ནས་བདག་ཏུ་བཏགས་པའི་ཕྱིར་རོ།།

རྩ་བ།.ཉེར་ལེན་ལས་ཡིན་འདི་ནི་བྱེད་པོའང་ཡིན།།.

དེ་བཞིན་དུ་ཉེ་བར་ལེན་པ་ཕུང་པོ་ནི་ལས་ཡིན་ལ།. བདག་འདི་ནི་

བྱེད་པ་པོའང་ཡིན་ནོ་ཞེས་རྣམ་པར་བཞག་གོ།”

བཞི་པ།

བརྟེན་ནས་བཏགས་པའི་བདག་ཁས་ལེན་པའི་ཡོན་ཏན་
གཞན་བསྟན་པ་ནི།

བདག་“བརྟེན་ནས་གདགས་པ་ལ་འཇོག་པ་ན།. བརྟན་པ་དང་མི་

བརྟན་པ་ལ་སོགས་པའི་མཐར་འཛིན་གྱི་རྟོག་པའི་རྟེན་མིན་པས་མི་རྟག་པ་

ལ་སོགས་པར་ངོ་བོ་ཉིད་ཀྱིས་གྲུབ་པར་འཛིན་པའི་རྟོག་པ་བཟློག་པར་སླ་

བར་འགྱུར་རོ་ཞེས་བཤད་པ།”

རྩ་བ།.དངོས་ཡོད་མིན་ཕྱིར་འདི་ནི་བᩬན་མིན་ཞིང༌།།

མི་བརྟན་ཉིད་᪱ᨑན་འདི་ནི་སྐྱེ་འཇིག་མིན།།

འདི་ལ་རྟག་པ་ཉིད་ལ་སོགས་པ་ཡང༌།།

ཡོད་མིན་དེ་ཉིད་དང་ནི་གཞན་ཉིད་མེད།།

“ཕུང་པོ་དག་ལ་བརྟེན་ནས་བཏགས་པའི་བདག་འདི་ནི་བརྟན་པ་དང་

མི་བརྟན་པ་ཉིད་དུ་རང་བཞིན་གྱིས་ཡོད་པ་མིན་ནོ།།.གལ་ཏེ་བདག་མི་བརྟན་

པར་ངོ་བོ་ཉིད་ཀྱིས་ཡིན་ན་ནི།”. བདག་དང་ཉེ་བར་ལེན་པ་གཉིས་ངོ་བོ་ཐ་

དད་པ་མི་རུང་བས་ཉེ་བར་ལེན་པ་ཉིད་བདག་ཏུ་འགྱུར་ལ།. དེ་ལྟ་ན་བདག་

སྐད་ཅིག་སོ་སོ་ལ་ངོ་བོ་ཉིད་ཀྱིས་སྐྱེ་འཇིག་སོ་སོར་བྱེད་པས་སྔ་ཕྱི་འབྲེལ་

མེད་དུ་འགྱུར་བ་དང༌།. ཉེ་བར་བླང་བར་བྱ་བ་རྣམས་དེའི་ཉེ་བར་ལེན་པ་པོར་

འགྱུར་བའི་ཕྱིར་མི་རིགས་སོ།།

དེ་བཞིན་དུ་བརྟན་པ་སྟེ་རྟག་པར་ཡང་མི་འཐད་དེ།. དེ་རྟག་ན་སྔོན་གྱི་

ཚེ་རབས་སུ་བྱུང་བའི་དུས་ཀྱི་བདག་དེ་ཉིད་འདིར་བྱུང་བའི་བདག་ཡིན་པ་

དང༌།. ཚེ་སྔ་མ་དང་འདིའི་བདག་གཉིས་ཀྱི་ཉེ་བར་ལེན་པའི་ཕུང་པོ་ངོ་བོ་ཐ་

དད་པ་ཡིན་པས།. བདག་གཅིག་ཏུ་མི་རུང་སྟེ་ཉེ་བར་ལེན་པ་ལས་ངོ་བོ་ཐ་

དད་པའི་བདག་མེད་པའི་ཕྱིར་རོ།. །རྩ་ཤེར།. “གལ་ཏེ་ཕུང་པོ་བདག་ཡིན་

ན།. །སྐྱེ་དང་འཇིག་པ་ཅན་དུ་འགྱུར།།”.ཞེས་གསུངས་་འདི་ལས་ན་འདི་ནི་

སྐྱེ་འཇིག་མིན་ཞེས་པའི་ཁྱད་པར་གཉིས་བཀོད་པ་སློབ་དཔོན་གྱི་བཞེད་པ་

ཡིན་ནོ།.།ཞེས་གསུངས་ཏེ།.སྐྱེ་འཇིག་ནི་ངོ་བོ་ཉིད་ཀྱིས་གྲུབ་པའོ།།

རྩ་བ།.འདི་ལ་རྟག་པ་ཉིད་ལ་སོགས་པ་ཡང༌།།

ཡོད་མིན་.་་་་་་་་་་་་་་་་་་་་་་་་་་་་་་་་་་་་་་་་་་་༌།།

“བདག་འདི་ལ་རྟག་པ་ཉིད་ལ་སོགས་པའི་བཞི་ཚན་ཡང་རང་བཞིན་

གྱིས་ཡོད་པ་མིན་ཏེ།.རྩ་ཤེ་ལས་དེ་བཞིན་གཤེགས་པ་རྟག་པའི་ཐབས་ཀྱིས་

ཡོངས་སུ་རྟོག་པར་མཛད་པ་ན།.རྟག་དང་མི་རྟག་ལ་སོགས་བཞི།.།ཞི་བ་འདི་

ལ་ག་ལ་ཡོད།།”.ཅེས་བྱ་བ་ལ་སོགས་པ་ལྟ་བུའོ།།

རྩ་བ།.་་་་་་་.དེ་ཉིད་དང་ནི་གཞན་ཉིད་མེད།།

བདག་འདི་ནི་དེ་ཉིད་དེ་ངོ་བོ་གཅིག་པ་དང་གཞན་ཉིད་དུ་རང་བཞིན་

གྱིས་མེད་དᨓ།.།དེ་རྣམས་ཀྱི་རྒྱུ་མཚན་ནི།

རྩ་བ།.དངོས་ཡོད་མིན་ཕྱིར་.་་་་་་་་་་་་་་་་་་་་་་་་་༌།།

བདག་ཅེས་བྱ་བའི་དངོས་པོ་རང་བཞིན་གྱིས་གྲུབ་པ་ཡོད་པ་མིན་

པའི་ཕྱིར་རོ།. །ཇི་སྐད་དུ་མདོ་ལས།.མི་ཟད་པ་ཡི་ཆོས་བཞི་ནི།. །འཇིག་རྟེན་

མགོན་གྱིས་བསྟན་པ་སྟེ།. །སེམས་ཅན་ནམ་མཁའ་བྱང་ཆུབ་སེམས།།དེ་

བཞིན་སངས་རྒྱས་ཆོས་རྣམས་སོ།. །གལ་ཏེ་དེ་དག་རྫས་ཡོད་ན།. །དེ་དག་



སེམས་བསྐྱེད་དྲུག་པ།

273

ཡོངས་སུ་ཟད་འགྱུར་གྲང༌།. །མེད་པ་དེ་དག་མི་ཟད་དེ།. །དེ་ཕྱིར་དེ་དག་ཟད་

མེད་གསུངས།།”. ཞེས་སོ།. །སེམས་ཅན་རྫས་སུ་མེད་པས་མི་ཟད་པར་

གསུངས་པ་ནི་འདིར་ཁུངས་སོ།།

ལྔ་པ་།

མཁས་རྨོངས་ཀྱི་འཆིང་གྲོལ་གྱི་གཞིའི་བདག་ངོས་བཟུང་བ་ནི།.

“གང་ཞིག་བཏགས་དོན་རྣམ་པ་བདུན་གྱིས་བཙལ་བ་ན།. རྟག་པ་དང་

མི་རྟག་པ་ཉིད་དུ་མི་སྲིད་ཅིང༌།”. བདག་“གང་ཞིག་རང་བཞིན་གྱིས་གྲུབ་པ་

མེད་པ་ཉིད་མ་མཐོང་ཞིང༌།. མ་རིག་པའི་དབང་གིས་རང་བཞིན་གྱིས་ཡོད་

པ་ཉིད་དུ་ཞེན་ནས།”. འཇིག་ལྟས་བདག་འདི་ནི་རང་བཞིན་གྱིས་གྲུབ་པར་

མངོན་པར་ཞེན་པ་རྣམས་འཁོར་བར་འགྱུར་ལ།

བདག་“གང་ཞིག་ཡོངས་སུ་ཚོལ་བ་ན།. མུ་སྟེགས་པ་བདག་འཚོལ་

བ་དེའི་རིགས་པས་ཕུང་པོ་ཉིད་བདག་ཏུ་མི་འཐད་པར་”མཐོང་བས།. བདག་

“དེའི་རང་གི་ངོ་བོ་ལ་ཕྱིན་ཅི་ལོག་ཏུ་གྱུར་པ་ཐམས་ཅད་ཕུང་པོ་ལས་ངོ་

བོ་ཐ་དད་པར་ཞེན་ཅིང༌།. རང་གི་སྡེ་པ་རྣམས་ཀྱིས་ཀྱང་ཕུང་པོ་ལས་ངོ་བོ་

ཐ་དད་པའི་བདག་མེད་དོ་སྙམ་ཞིང་འཁྲུལ་པས།. ཕུང་པོ་ཙམ་ཉིད་བདག་

ཏུ་ཁས་བླངས་ཏེ།”. དེ་གཉིས་གང་རུང་ཞིག་ཏུ་ཁས་བླང་དགོས་སྙམ་དུ་

བསམས་པའོ།།. “གསུང་རབ་ཀྱི་དོན་ཕྱིན་ཅི་མ་ལོག་པར་འཆད་པ་རྣམས་

ནི།. སྔ་མ་དེ་གཉིས་གང་དུ་ཡང་ཡོད་པ་མ་ཡིན་ནོ་སྙམ་དུ་རིག་ནས་ལན་

བརྒྱར་གྲོལ་བར་འགྱུར་བ་དེ་ནི་བདག་ཡིན་ཞིང༌།”

རྩ་བ།.གང་ལ་རྟག་ཏུ་འགྲོ་རྣམས་ངར་འཛིན་བློ།།

རབ་ཏུ་འབྱུང་ཞིང་དེ་ཡི་གང་ཡིན་དེར།།

ང་ཡིར་འཛིན་བློ་འབྱུང་བའི་བདག་དེ་ནི།།

མ་བརྟགས་གྲགས་པར་གཏི་མུག་ལས་ཡིན་ནོ།།

“འགྲོ་བ་མི་དང་ཡི་དྭགས་དང་དུད་འགྲོ་ལ་སོགས་པར་གནས་པ་

མཐའ་དག་རྣམས་ལ།. རྟག་ཏུ་དམིགས་པའི་གཞི་གང་ཞིག་ལ་དམིགས་ནས་

ངར་འཛིན་པའི་བློ་རབ་ཏུ་འབྱུང་ཞིང༌།. གང་དུ་བདག་འདི་དབང་བྱེད་པ་ཉིད་

དམ།. བདག་དེ་དང་འབྲེལ་བ་འགའ་ཞིག་ཏུ་འགྱུར་བ་བདག་འདི་གདགས་

པའི་རྟེན་མིག་ལ་སོགས་་ནང་གི་བདག་ཉིད་ཅན་དང༌།. ཕྱི་རོལ་གང་ཡིན་

པ་བདག་དེ་ཡི་བདག་གི་བ་གང་ཡིན་པ་དེར།.ང་ཡི་བར་འཛིན་པའི་བློ་འབྱུང་

བའི་བདག་དེ་ནི།”. མ་བརྟགས་པའི་གྲགས་པའི་ངོར་གཏི་མུག་སྟེ་“མི་ཤེས་

པ་ལས་གྲུབ་པ་ཡིན་གྱི་རང་གི་ངོ་བོས་གྲུབ་པ་ནི་མ་ཡིན་ནོ།།”

“གང་གི་ཕྱིར་བདག་འདི་རང་བཞིན་གྱིས་ཡོད་པ་མིན་མོད་ཀྱི།. འོན་

ཀྱང་གཏི་མུག་སྟེ་མི་ཤེས་པ་ལས་ཡོད་པར་ཐ་སྙད་འདོགས་པའི་ཕྱིར།. རྣལ་

འབྱོར་པས་དེ་འདྲ་བའི་བདག་རྣམ་པ་ཐམས་ཅད་དུ་མ་དམིགས་ལ།. དེ་མ་

དམིགས་ནའང་མིག་ལ་སོགས་པ་བདག་རང་བཞིན་གྱིས་གྲུབ་པ་དེའི་ཉེ་

བར་ལེན་པ་རྣམས་དམིགས་པར་མི་འགྱུར་ཏེ།. འདི་ལྟར་རྣལ་འབྱོར་པས་ནི་

བདག་དང་བདག་གི་བའི་གཞིའི་དངོས་པོ་འགའ་ལ་ཡང་རང་གི་ངོ་བོ་ཉིད་

ཀྱིས་གྲུབ་པ་དམིགས་པ་མེད་དེ།. དེའི་ཕྱིར་འཁོར་བ་ལས་གྲོལ་བར་འགྱུར་

”ཏེ།.རྩ་ཤེ་ལས།.“ནང་དང་ཕྱི་རོལ་ཉིད་དག་ལ།.།བདག་དང་བདག་གི་སྙམ་

ཟད་ན།. །ཉེ་བར་ལེན་པ་འགག་འགྱུར་ཞིང༌།. །དེ་ཟད་པས་ན་སྐྱེ་བ་ཟད།།”.

ཅེས་གསུངས་སོ།།

གཉིས་པ།

བདག་གི་བ་རང་བཞིན་གྱིས་གྲུབ་པ་དགག་པ་ནི།.

“ཡང་ཇི་ལྟར་བདག་རང་བཞིན་གྱིས་མེད་ན་བདག་གི་བ་ཡང་རང་

བཞིན་གྱིས་མེད་ཅེ་ན།”

རྩ་བ།.གང་ཕྱིར་བྱེད་པོ་མེད་ཅན་ལས་མེད་པ།།

དེ་ཕྱིར་བདག་གི་བདག་མེད་པར་ཡོད་མིན།།

དེ་ཕྱིར་བདག་དང་བདག་གི་སྟོང་ལྟ་ཞིང༌།།

རྣལ་འབྱོར་པ་དེ་རྣམ་པར་གྲོལ་བར་འགྱུར།།

“ཇི་ལྟར་བྱེད་པ་པོ་རྫ་མཁན་མེད་པ་ཅན་གྱི་ལས་སུ་བྱ་བ་རྫ་བུམ་

མེད་པ་དེའི་ཕྱིར་བདག་གི་བ་རང་བཞིན་གྱིས་གྲུབ་པ་ནི།. བདག་རང་བཞིན་

གྱིས་གྲུབ་པ་མེད་པར་ཡོད་པ་མིན་ནོ།. །དེའི་ཕྱིར་བདག་དང་བདག་གི་བ་

གཉིས་རང་བཞིན་གྱིས་གྲུབ་པས་སྟོང་པར་ལྟ་ཞིང༌།. དེའི་དོན་གོམས་པར་

བྱེད་པ་ན་རྣལ་འབྱོར་པ་དེ་འཁོར་བ་ལས་རྣམ་པར་གྲོལ་བར་འགྱུར་རོ།།”

“གཟུགས་ལ་སོགས་པ་རང་བཞིན་གྱིས་གྲུབ་པ་མ་དམིགས་པ་ན།.

གཟུགས་ལ་སོགས་པ་རང་བཞིན་གྱིས་གྲུབ་པར་རྟོག་པའི་ཆགས་སོགས་

ཀྱི་ཉོན་མོངས་རྣམས་ཟད་པར་འགྱུར་བས།. ཉན་རང་རྣམས་ཡང་སྲིད་ལེན་

པ་མེད་པར་མྱ་ངན་ལས་འདའ་ལ།. བྱང་སེམས་ནི་དེ་འདྲ་བའི་བདག་མེད་

པ་མཐོང་དུ་ཟིན་ཀྱང༌།. ᩥᨑང་རྗེའི་གཞན་གྱི་དབང་གིས་བྱང་ཆུབ་བར་དུ་

སྲིད་པའི་རྒྱུན་གྱི་སྐྱེ་བ་འཛིན་པར་བྱེད་དོ།།”. དེ་ལྟར་ཐེག་པ་ཆེ་ཆུང་གཉིས་

ཀའི་ལམ་གྱི་གནད་དམ་པ་ཡིན་པའི་ཕྱིར་“མཁས་པས་ཇི་སྐད་བཤད་པའི་

བདག་མེད་པ་ཡོངས་སུ་བཙལ་བར་བྱའོ།།”

གསུམ་པ།

བདག་དང་ཤིང་རྟའི་དཔྱད་པ་དངོས་པོ་གཞན་ལ་ཡང་བསྒྲེ་
བར་བསྟན་པ་ལ་གསུམ།

བུམ་སྣམ་སོགས་ཀྱི་དངོས་པོ་ལ་བསྒྲེ་བ།. རྒྱུ་དང་འབྲས་བུའི་དངོས་

པོ་ལ་བསྒྲེ་བ།.དེ་ལ་གཞན་གྱི་རྩོད་པ་སྤང་བའོ།།

དང་པོ།

བུམ་སྣམ་སོགས་ཀྱི་དངོས་པོ་ལ་བསྒྲེ་བ་ནི།.

“ཇི་ལྟར་བདག་དང་དེའི་ཉེ་བར་ལེན་པའི་གདགས་པ་རྣམས་ཤིང་རྟའི་

དཔྱད་པ་དང་མཚུངས་པ་དེ་བཞིན་དུ།. དངོས་པོ་གཞན་རྣམས་ཀྱི་དཔྱད་པ་

ཡང་ཡིན་ནོ་ཞེས་བསྟན་པའི་ཕྱིར།”

རྩ་བ།.བུམ་པ་སྣམ་བུ་རེ་ལྡེ་དམག་དང་ནགས་ཚལ་ཕྲེང་བ་ལྗོན་ཤིང་དང༌།།

ཁང་ཁྱིམ་ཤིང་རྟ་ཕྲན་དང་མགྲོན་གནས་ལ་སོཊ་དངོས་རྣམས་གང་དག་དང༌།།

.དམག་དང་ནགས་ཚལ་དང༌།.འཕྲེང་བ་དང་ལྗོན་ཤིང་དང༌།.ཁང་ཁྱིམ་

དང་ཤིང་རྟ་ཕྲན་དང༌།.འགྲོན་གནས་ལ་སོགས་པའི་དངོས་པོ་“དེ་རྣམས་ཤིང་

རྟའི་རྣམ་པར་དཔྱད་པས།. རང་རང་གི་བཏགས་དོན་རྣམ་པ་བདུན་དུ་བཙལ་

བ་ན་ཡོད་པ་མ་ཡིན་ཞིང༌།. བཙལ་བ་དེ་ལས་གཞན་དུ་གྱུར་པར་ཏེ་མ་དཔྱད་

པར་འཇིག་རྟེན་ན་གྲགས་པའི་སྒོ་ནས་ཡོད་པ་ཡིན་”ནོ༑༑

ཤིང་རྟ་ཕྲན་ལ་བོད་ཀྱི་བླ་མ་ཁ་ཅིག .ཤ་ཀ་ཀྲ་ནི་འཁོར་ལོ་ཅན་ཏེ་ཤིང་

རྟའི་ཕྲན་ཇ་སིག་གསུམ་ཙམ་འགེལ་བ་སྟེ།. དེ་ཡང་འཁོར་ལོ་དང་བར་ཡང་

ཡོད་པའི་ཁང་པ་གཅིག་ཡིན་ཟེར་རོ།།

རྩ་བ།.དེ་བཞིན་གང་དག་སྒོ་ནས་སྐྱེ་འདིས་བསྙད་པ་དེ་རྣམས་རྟོགས་བྱ་སྟེ།།

“དེ་བཞིན་དུ་དེ་ལྟ་བུའི་རིགས་ཅན་གྱི་དངོས་པོ་གཞན་གང་དག་

གི་སྒོ་ནས་སྐྱེ་བོ་འདིས་བསྙད་པ་སྟེ་ཐ་སྙད་བཏགས་པ་དེ་རྣམས་ཀྱང༌།. མ་

བརྟགས་པའི་གྲགས་པ་ཁོ་ནར་ཡོད་པར་རྟོགས་པར་བྱ་སྟེ།”

རྩ་བ།.གང་ཕྱིར་ཐུབ་དབང་དེ་ནི་འཇིག་རྟེན་ལྷན་ཅིག་རྩོད་མི་མཛད་ཕྱིར་རོ།།

རྒྱུ་མཚན་“གང་གི་ཕྱིར་ན་ཐུབ་པའི་དབང་པོ་དེ་ནི་འཇིག་རྟེན་དང་

ལྷན་ཅིག་འཇིག་རྟེན་ལ་མི་མཐུན་པའི་རྩོད་པ་མི་མཛད་པར་གསུངས་པའི་

ཕྱིར་”ཏེ།. དཀོན་གརྩེགས་ཀྱི་སྡོམ་པ་གསུམ་བསྟན་པ་ལས།. “འཇིག་རྟེན་

ང་དང་ལྷན་ཅིག་རྩོད་ཀྱི།. །ང་ནི་འཇིག་རྟེན་དང་མི་རྩོད་དོ།. །ཞེས་འཇིག་རྟེན་

གྱི་ཐ་སྙད་གནོད་མེད་ཀྱིས་ཡོད་པར་བཞག་པ་རྣམས།. ཐུབ་པས་ཀྱང་ཞལ་

གྱིས་བཞེས་པར་གསུངས་པས་ན།. འཇིག་རྟེན་ᨹᨑ་གྲགས་པ་ལ་གནོད་པར་

མི་བྱའོ།. །གང་ཡང་འཇིག་རྟེན་པ་རྣམས་དངོས་པོ་གང་དག་གིས་ཇི་ལྟར་ཐ་

སྙད་འདོགས་ཤེ་ན།.དེ་བསྟ᪄་པའི་ཕྱིར་བཤད་པ།

རྩ་བ།.ཡན་ལག་ཡོན་ཏན་འདོད་ཆགས་མཚན་ཉིད་དང་ནི་བུད་ཤིང་ལ་སོགས་དང༌།།

ཡོན་ཏན་ཅན་ཡན་ལག་ཅན་ཆགས་དང་མཚན་གཞི་མེ་ལ་སོགས་དོན་དག .།

དེ་རྣམས་ཤིང་རྟའི་རྣམ་དཔྱད་བྱས་པས་རྣམ་བདུན་ཡོད་པ་མ་ཡིན་ཞིང༌།།

དེ་ལས་གཞན་དུ་གྱུར་པར་འཇིག་རྟེན་གྲཌ་པའི་སྒོ་ནས་ཡོད་པ་ཡིན།།.

“ཇི་ལྟར་བུམ་པ་ཡན་ལག་ཅན་དང་གྱོ་མོ་ལ་སོགས་པ་དེའི་ཡན་ལག་

དང༌།. བུམ་པ་ཡོན་ཏན་ཅན་ཡིན་ལ།. མེ་རིས་སྔོ་བསངས་ལ་སོགས་པ་དེའི་

ཡོན་ཏན་དང༌།. ཡིད་དུ་འོང་བའི་ཡུལ་ལ་ཆགས་པའི་སེམས་ཅན་ནམ་གང་

ཟག་འདོད་ཆགས་ཀྱི་རྟེན་ནི་ཆགས་པ་”དང༌།. ཟག་བཅས་ཀྱི་ཡུལ་ཡིད་དུ་

འོང་བ་ལ་དམིགས་ནས་“ལྷག་པར་སྲེད་པ་ནི་འདོད་ཆགས་དང༌།. བུམ་པ་

ནི་མཚན་གཞི་དང༌།. ལྟོ་བ་ལྡིར་བ་དང་མཆུ་འཕྱང་བ་མགྲིན་པ་རིང་བ་ལ་

སོགས་པ་དག་དེའི་མཚན་ཉིད་དང༌།.མེ་ནི་སྲེག་པར་བྱེད་པ་དང༌།.བུད་ཤིང་

ནི་བསྲེག་པར་བྱ་བ་ལ་སོགས་པ་ནི།.ཡན་ལག་ལ་བརྟེན་ནས་ཡན་ལག་ཅན་

དང༌།. ཡན་ལག་ཅན་ལ་བརྟེན་ནས་ཡན་ལག་ཏུ་འདོགས་ཏེ།. དེ་བཞིན་དུ་མེ་

དང་བུད་ཤིང་གི་བར་དུ་ཕན་ཚུན་བརྟེན་ནས་འདོགས་པའི་བར་དུའོ།།”. འདི་

རྣམས་ཀྱི་བཏགས་དོན་རྣམ་པ་བདུན་དུ་བཙལ་བ་ན་མེད་ཀྱང་ཡོད་པར་

འཇོག་ནུས་པ་ནི།.འཇིག་རྟེན་གྱི་ཐ་སྙད་ཀྱིས་ཡིན་གྱི།.དེ་ཁོ་ན་ཉིད་ལ་དཔྱོད་

པའི་རིགས་པའི་དཔྱད་པ་མི་གཞུག་གོ།”

གཉིས་པ།

རྒྱུ་དང་འབྲས་བུའི་དངོས་པོ་ལ་བསྒྲེ་བ་ནི།

“ཡན་ལག་ལ་སོགས་པ་རྣམས་ཕན་ཚུན་ལྟོས་པས་གྲུབ་པ་ཡིན་པ་

འབའ་ཞིག་ཏུ་མ་ཟད་ཀྱི།. རྒྱུ་དང་འབྲས་བུ་གཉིས་ཀྱང་ཕན་ཚུན་ལྟོས་᪄་

གྲུབ་པ་ཡིན་ནོ་ཞེས་བཤད་པ།.གང་གི་ཕྱིར་ན།”

རྩ་བ།.གལ་ཏེ་རྒྱུ་ཡིས་བསྐྱེད་པར་བྱ་སྐྱེད་དེ་ལྟ་ན་དེ་རྒྱུ་ཡིན་ཞིང༌།།

གལ་ཏེ་འབྲས་བུ་མི་སྐྱེད་ན་ནི་དེ་མེད་རྒྱུ་མེད་ཅན་དུ་འགྱུར།།

འབྲས་བུ་ཡང་ནི་རྒྱུ་ཡོད་གྱུར་ན་སྐྱེ་བར་འགྱུར་བ་དེ་ཡི་ཕྱིར།།

གལ་ཏེ་རྒྱུ་ཡིས་བསྐྱེད་པར་བྱ་བ་འབྲས་བུ་སྐྱེད་པ་དེ་ལྟ་ན་སྐྱེད་བྱེད་

དེ་རྒྱུ་ཡིན་ཞིང༌།.གལ་ཏེ་འབྲས་བུ་མི་སྐྱེད་ན་ནི་སྐྱེད་པ་དེ་མེད་པས།.འབྲས་

བུ་དེ་རྒྱུ་མེད་པར་ཅན་དུ་འགྱུར་རོ།. །འབྲས་བུ་ཡང་ནི་རྒྱུ་ཡོད་པར་གྱུར་ན།.

དེ་ལས་སྐྱེ་བར་འགྱུར་བ་དེ་ཡི་ཕྱིར་རྒྱུ་འབྲས་གཉིས་ཀྱང་ཕན་ཚུན་ལྟོས་

ནས་ཡོད་པ་ཡིན་གྱི།. “རང་བཞིན་གྱིས་ཡོད་པ་མིན་ནོ།. །ཅི་སྟེ་རྒྱུ་འབྲས་

རང་གི་ངོ་བོས་གྲུབ་པར་སེམས་ན།.ཀྱེ།

རྩ་བ།.གང་ལས་གང་ཞིག་འགྱུར་བ་གང་ཞིག་ལས་སྔར་གང་ཞིག་འགྱུར་བ་སྨོས།།

“རྒྱུའམ་འབྲས་བུ་གང་ལ་བརྟེན་ནས་དེ་གཉིས་གང་ཞིག་ཏུ་འགྱུར་

བ་གང་ཞིག་སྟེ་དེ་གཉིས་ལས་སྔར་རྒྱུ་གང་ཞིག་གམ་འབྲས་བུ་གང་ཞིག་

འགྱུར་བ་དེ་སྨོས་ཤིག”

དེ་ལྟ་རང་བཞིན་གྱིས་གྲུབ་པ་ལ་རྒྱུ་སྔ་བ་མི་རིགས་ཏེ།. རྒྱུའི་དུས་

སུ་རྒྱུའི་ལྟོས་ས་འབྲས་བུ་དེ་གྲུབ་དགོས་པས་སོ།. །འབྲས་བུ་སྔ་བ་ཡང་

མི་རིགས་ཏེ་རྒྱུ་མེད་དུ་འགྱུར་བས་སོ།. །“དེའི་ཕྱིར་རྒྱུ་དང་འབྲས་བུར་

གདགས་པ་ཡང་ཤིང་རྟ་ལྟར་ཕན་ཚུན་བརྟེན་ནས་གྲུབ་པར་རིག་པར་བྱའི་

རང་བཞིན་ལས་གྱུར་པ་ནི་མ་ཡིན་ནོ།།

གཞན་ཡང་གལ་ཏེ་རྒྱུ་ཡིས་འབྲས་བུ་རང་བཞིན་གྱིས་སྐྱེད་པར་བྱེད་

ན།.འབྲས་བུ་དང་ཕྲད་ནས་སམ་མ་ཕྲད་པར་སྐྱེད་པར་བྱེད།”

རྩ་བ།.གལ་ཏེ་ཁྱོད་ཀྱི་རྒྱུ་ཡིས་ཕྲད་ནས་འབྲས་སྐྱེད་བྱེད་ན་དེ་ཡི་ཚེ།།

དེ་དག་ནུས་པ་གཅིག་པས་སྐྱེད་བྱེད་འབྲས་བུ་ཐ་དད་མེད་འགྱུར་ཞིང༌།།

སོ་སོར་ན་ནི་རྒྱུ་འདི་རྒྱུ་མིན་རྣམས་དང་ཁྱད་པར་མེད་འགྱུར་ལ།།

གཉིས་པོ་འདི་དག་སྤངས་ནས་རྟོག་པ་གཞན་ཡང་ཡོད་པར་འགྱུར་མ་ཡིན།། 

“དེ་ལ་གལ་ཏེ་ཁྱོད་ཀྱི་ལྟར་ན་རྒྱུ་ཡིས་འབྲས་བུ་དང་ཕྲད་ནས་འབྲས་

བུ་སྐྱེད་པར་བྱᨓ᩶་ན།. དེ་ཡི་ཚེ་རྒྱུ་འབྲས་དེ་དག་ནུས་པ་གཅིག་ཏུ་འགྱུར་ཏེ།.

ཀླུང་དᩏ་རྒྱ་མཚོའི་ཆུ་ཕྲད་པ་བཞིན་ནོ།།. གཅིག་ཏུ་སོང་ན་འདི་ནི་རྒྱུ་དང་

འབྲས་བུའོ་ཞེས་དབྱེ་བར་མི་ནུས་ཏེ།. སྐྱེད་བྱེད་དང་འབྲས་བུ་ཐ་དད་མེད་

པར་འགྱུར་བའི་ཕྱིར་གང་གིས་གང་ཞིག་སྐྱེད་པར་འགྱུར།”

རྩ་བ།.སོ་སོར་ན་ནི་རྒྱུ་འདི་རྒྱུ་མིན་རྣམས་དང་ཁྱད་པར་མེད་འགྱུར་ལ།།

གཉིས་པོ་འདི་དག་སྤངས་ནས་རྟོག་པ་གཞན་ཡང་ཡོད་པར་འགྱུར་མ་ཡིན།།

“ཅི་ᩰᨓ་སོ་སོར་ཏེ་མ་ཕྲད་པར་སྐྱེ་ན་ནི།.འབྲས་བུའི་རྒྱུར་འདོད་པ་འདི།.

དེའི་རྒྱུ་མིན་པ་རྣམས་དང་སྐྱེད་མི་སྐྱེད་ཁྱད་པར་མེད་པར་འགྱུར་ཏེ།. རང་

བཞིན་གྱིས་གྲུབ་པའི་སོ་སོ་བ་རྣམས་འབྲེལ་མེད་དོན་གཞན་དུ་འགྱུར་བའི་

ཕྱིར་རོ།. །རྒྱུ་འབྲས་རང་བཞིན་གྱིས་གྲུབ་པར་སྨྲ་བ་ལ་བསྐྱེད་བྱ་སྐྱེད་བྱེད་

ལ་ཕྲད་མ་ཕྲད་ཀྱི་རྟོག་པ་གཉིས་པོ་འདི་དག་སྤངས་ནས་ཏེ་དེ་མ་གཏོགས་

པའི་རྟོག་པ་གསུམ་པ་གཞན་ཡང་ཡོད་པར་འགྱུར་བ་མ་ཡིན་པས་རང་

བཞིན་གྱིས་གྲུབ་པའི་རྒྱུས་འབྲས་བུ་མི་སྐྱེད་པ་ཁོ་ནའོ།།.དེའི་ཕྱིར།”

རྩ་བ།.ཅི་སྟེ་ཁྱོད་ཀྱི་རྒྱུ་ཡིས་འབྲས་བུ་སྐྱེད་པར་མི་བྱེད་དེ་ཕྱིར་འབྲས།།

ཞེས་བྱ་ཡོད་མིན་.་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་.།།

ཅི་སྟེ་ཁྱོད་ཀྱི་ལྟར་རང་བཞིན་གྱིས་གྲུབ་པའི་“རྒྱུ་ཡིས་འབྲས་བུ་སྐྱེད་

པར་མི་བྱེད་པ་དེའི་ཕྱིར་”འབྲས་བུ་ཞེས་བྱ་བ་རང་བཞིན་གྱིས་ཡོད་པ་མིན་

ལ།.རྒྱུ་རྒྱུ་ཉིད་དུ་འཇོག་པའི་རྒྱུ་མཚན་ནི།.འབྲས་བུ་འབྱུང་བ་ཡིན་ན།

རྩ་བ།.་་་་་་་་་་་་་་་.འབྲས་བྲལ་རྒྱུ་ནི་རྒྱུ་མེད་ཅན་འགྱུར་ཡོད་པའང་མིན།།

གལ་ཏེ་འབྲས་བུ་དང་བྲལ་བ་སྟེ་མེད་པར་ཡང་རྒྱུ་རྒྱུ་ཉིད་དུ་འཇོག་

ནུས་ན་ནི༑. “དེའི་ཚེ་རྒྱུ་ནི་རྒྱུར་”འཇོག་པའི་རྒྱུ་མཚན་“མེད་པ་ཅན་དུ་

འགྱུར་ན།.འདི་ནི་ཡོད་པའང་མིན་ཏེ།.དེའི་ཕྱིར་རྒྱུ་འབྲས་གཉིས་རང་བཞིན་

གྱིས་ཡོད་པ་མིན་ནོ།།

འོ་ན་ཁྱོད་ཀྱི་ལྟར་ན་ཇི་ལྟར་ཡིན་ཞེ་ན།”

རྩ་བ།.གང་ཕྱིར་འདི་དག་གཉིས་ཆར་ཡང་ནི་སྒྱུ་མ་དང་འདྲ་དེ་ཡི་ཕྱིར།།

བདག་ལ་སྐྱོན་དུ་མི་འགྱུར་འཇིག་རྟེན་པ་ཡི་དངོས་པོ་རྣམས་ཀྱང་ཡོད།། 

རྒོལ་བ་གང་གི་ལྟར་ན་བསྐྱེད་བྱ་སྐྱེད་བྱེད་གཉིས་རང་གི་མཚན་ཉིད་

ཀྱིས་གྲུབ་པར་འདོད་པ་དེ་ལ།. རྒྱུས་འབྲས་བུ་དང་ཕྲད་མ་ཕྲད་ཀྱི་བརྟག་པ་

བྱས་ནས་ཕྱོགས་གཉིས་ཀ་ལ་སྐྱོན་དུ་འགྱུར་བ་ཡིན་གྱི།

གང་གི་ཕྱིར་“གང་གི་ལྟར་ན་དངོས་པོ་རྣམས་ལོག་པར་ཀུན་བརྟགས་

པའི་དབང་གིས་བསྐྱེད་ཅིང་ཐ་སྙད་ཙམ་གྱི་རྟོག་པས་བཞག་པའི་ཕྱིར།. རྒྱུ་

འབྲས་འདི་དག་གཉིས་ཅར་ཡང་ནི་སྒྱུ་མ་དང་འདྲ་བར་རང་བཞིན་གྱིས་མ་

སྐྱེས་པ་ཡིན་ཞིང༌།”

“རང་བཞིན་གྱིས་གྲུབ་པ་མེད་ཀྱང་རབ་རིབ་ཅན་གྱིས་དམིགས་པའི་

སྐྲ་ཤད་ལ་སོགས་པ་ལྟར།. ཐ་སྙད་པའི་“རྣམ་པར་རྟོག་པ་ཙམ་གྱིས་འཇོག་

པའི་ཡུལ་དུ་འགྱུར་བ་ལ་ནི།”.རང་བཞིན་གྱིས་གྲུབ་པའི་རྒྱུ་འབྲས་ཁས་ལེན་

པ་ལ་བཀོད་པᨑ་སྐྱོན་མཚུངས་པ་“བསམ་དུ་མེད་པ་ཉིད་དོ།།”

རྩ་བ།.་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་.དེ་ཡི་ཕྱིར།།

བདག་ལ་སྐྱོན་དུ་མི་འགྱུར་འཇིག་རྟེན་པ་ཡི་དངོས་པོ་རྣམས་ཀྱང་ཡོད།།

“དེ་ཡི་ཕྱིར་བདག་ལ་ཇི་སྐད་བཤད་པའི་ཕྲད་མ་ཕྲད་ཀྱི་སྐྱོན་དུ་མི་

འགྱུར་ཞིང༌།. འཇིག་རྟེན་ལ་གྲགས་པ་ཡི་དངོས་པོ་མ་བརྟགས་པར་གྲུབ་པ་

རྒྱུ་འབྲས་དང་ཤིང་རྟ་ལ་སོགས་པ་རྣམས་ཀྱང་ཡོད་པས་ཐམས་ཅད་འགྲུབ་

བོ།།”

འདིར་འགྲེལ་པས་དགག་བྱའི་ཁྱད་པར་རང་བཞིན་གྱིས་དང་རང་

གི་ངོ་བོས་གྲུབ་པ་སོགས་ཀྱི་རྒྱུ་འབྲས་ལ་གནོད་པ་བརྗོད་པ།. རང་བཞིན་

གྱིས་མེད་པ་སྒྱུ་མ་ལྟར་སྨྲ་བ་ལ་ཚུར་ལ་བཟློག་ན་མི་འཇུག་ཅེས་སྨྲ་དགོས་

པ་ཡིན་གྱི།. རང་བཞིན་གྱིས་གྲུབ་པ་དང་ཡོད་པ་གཉིས་ཀྱི་ཁྱད་པར་མ་ཕྱེད་

པའི་ལན་ལྟར་སྣང་འབའ་ཞིག་དེབས་པར་མི་བྱའོ།།

གསུམ་པ།

དེ་ལ་གཞན་གྱི་རྩོད་པ་སྤང་བ་ལ་གཉིས།.

རྒྱུ་འབྲས་རང་བཞིན་གྱིས་གྲུབ་པ་འགོག་པ་ལ་སྐྱོན་མཚུངས་པའི་

རྩོད་པ།.རང་ལ་སྐྱོན་མི་མཚུངས་པའི་ལན་བསྟན་པའོ།།

དང་པོ།

རྒྱུ་འབྲས་རང་བཞིན་གྱིས་གྲུབ་པ་འགོག་པ་ལ་སྐྱོན་མཚུངས་
པའི་རྩོད་པ་ནི།

“འདིར་རྒྱུ་འབྲས་རང་བཞིན་གྱིས་གྲུབ་པ་བཀག་པའི་ལན་དུ།. ཁ་

ཅིག་འདི་སྐད་དུ་རྒྱུས་འབྲས་བུ་སྐྱེད་པ་ལ་ཕྲད་མ་ཕྲད་ཀྱི་བརྟག་པ་བྱེད་པ་ནི་

ཁྱེད་ལ་ཡང་མཚུངས་སོ།.།ཇི་ལྟར་ཞེ་ན།”

རྩ་བ།.སུན་འབྱིན་འདིས་སུན་དབྱུང་བྱ་ཕྲད་ནས་འབྱིན་ནམ་མ་ཕྲད་པར།ᨎ

ཡིན་ཞེས་ཉེས་པ་འདི་ནི་ཁྱོད་ལའང་འགྱུར་བ་མ་ཡིན་ནམ།།

ཁྱོད་ཀྱི་སུན་འབྱིན་པ་འདི་སུན་དབྱུང་བྱ་ཕྲད་ནས་སུན་འབྱིན་ནམ།.

མ་ཕྲད་པར་སུན་འབྱིན་པ་ᨑ᪄་ཞེས་པའི་ཉེས་པ་འདི་ནི་ཁྱོད་ལའང་འགྱུར་᪠་

མ་ཡིན་ནམ་སྟེ་ཡིན་ཏེ།

“འདི་ལྟར་གལ་ཏེ་ཕྲད་ནས་སུན་འབྱིན་ན་གཅིག་ཏུ་འགྱུར་བས་གང་

གིས་གང་སུན་འབྱིནᨎ. འོན་ཏེ་མ་ཕྲད་པར་སུན་འབྱིན་ན་ནི།. མ་ཕྲ᩶་པར་

མཚུངས་པ་ཐ᪱ས་ཅད་ཀྱིས་སུན་འབྱིན་པར་འᨺར་བས་མི་རིགས་ལ།.

བརྟག་པ་གཉིས་པོ་འདི་ལས་གཞན་པའི་བརྟག་པ་གསུམ་པ་ཡང་མེད་དོ།ᨎ

དེ་ལྟར་བྱས་ན་ཁྱོད་ཀྱི་སུན་འབྱིན་པ་ལ་སུན་དབྱུང་བྱ་སུན་འབྱིན་

པའི་ནུས་པ་མེད་པས།. ཁྱོད་ཀྱི་སུན་འབྱིན་ཉིད་སུན་ཕྱུང་བ་ཡིན་པས་

ཤུགས་ཀྱིས་ན་རྒྱུ་འབྲས་ཀྱི་དངོས་པོ་ཡང་རང་བཞིན་གྱིས་གྲུབ་པ་ཉིད་དོ་

ཞེས་བརྟན་པའི་ཕྱིར་᪼ས་པ།”

རྩ་བ།.གང་ཚེ་དེ་སྐད་སྨྲ་ཞིང་རང་ཕྱོགས་ཁོ་ན་རྣམ་འཇོམས་པ།།

དེ་ཚེ་ཁྱོད་ཀྱིས་སུན་དབྱུང་སུན་ནི་འབྱིན་པར་ནུས་མ་ཡིན།།.

གང་གི་ཚེ་སུན་འབྱིན་ལྟར་སྣང་དེ་སྐད་སྨྲ་ཞིང་རང་གི་ཕྱོགས་ཁོ་ན་

རྣམ་པར་འཇོམས་པ་དེའི་ཚེ་ཁྱོད་ཀྱིས་གཞན་གྱིས་ལུགས་སུན་᩶བྱུང་བར་

བྱ་བ་སུན་ནི་འབྱིན་པ་ནུས་པ་མ་ཡིན་ནོ།།.“གཞན་ཡང།”

རྩ་བᨎ.གང་ཕྱིར་རང་གི་ཚིག་ལའང་ཐལ་བ་མཚུངས་པའི་ལྟག་ཆོད་ཀྱིས།།

རིགས་པ་མེད་པར་དངོས་མཐའ་དག་ལ་སྐུར་འདེབས་དེ་ཡི་ཕྱིར།།

ཁྱོད་ནི་སྐྱེ་བོ་དམ་པས་བཞེད་མི་འགྱུར་ཞིང་གང་གི་ཕྱིར།།

ཁྱོད་ལ་རང་ཕྱོཌ་མེད་པས་སུན་ཅི་ཕྱིན་དུ་རྒོལ་བའང་ཡིན།།

གང་གི་ཕྱིར་ན་རྒོལ་བ་“རང་གི་ཚིག་ལའང་ཕྱིར་རྒོལ་གཞན་ལ་

འཕངས་པའི་ཐལ་བ་མཚུངས་པའི་”ལྟག་ཆོད་ཀྱིས་ཏེ་སུན་འབྱིན་ལྟར་སྣང་

གིས།. “རིགས་པ་མེད་པར་དངོས་པོ་མཐའ་དག་ལ་སྐུར་བ་འདེབས་པ་དེའི་

ཕྱིར་ཁྱོད་ནི་སྐྱེ་བོ་དམ་པས་བཞེད་པ་སྟེ་འདོད་པ་མི་འགྱུར་རོ།།”. ཇི་ལྟར་ཞེ་

ན།

“མ་ཕྲད་པར་སྐྱེད་ན་མ་ཕྲད་པར་མཚུངས་པ་ཐམས་ཅད་ཀྱིས་སྐྱེད་

དགོས་པ་ལ།. དེ་དག་གིས་སྐྱེད་པ་མ་ཡིན་ནོ་ཞེས་བྱ་བ་འདི་ལ་རིགས་པ་

ཅི་ཞིག་ཡོད།. །འདི་ལྟར་ཁབ་ལེན་གྱིས་མ་ཕྲད་པ་ཉིད་དུ་རུང་བའི་ཡུལ་ན་

གནས་པའི་ལྕགས་འདྲེན་པར་བྱེད་ཀྱི་མ་ཕྲད་པ་ཐམས་ཅད་ནི་མི་འདྲེན་

ལ།. མིག་གིས་ཀྱང་མ་ཕྲད་པ་ཁོ་ནར་རུང་བའི་ཡུལ་ན་གནས་པའི་གཟུགས་

མཐོང་གིས།”. མ་ཕྲད་པ་ཐམས་ཅད་མི་མཐོང་བ་“དེ་བཞིན་དུ།. རྒྱུས་ཀྱང་

མ་ཕྲད་པར་སྐྱེད་དུ་ཟིན་ཀྱང་མ་ཕྲད་པ་ཐམས་ཅད་སྐྱེད་པར་མི་འགྱུར་གྱི།.

འབྲས་བུ་རུང་བ་ཁོ་ན་སྐྱེད་པར་བྱེད་དོ༑༑”

རྩ་བ།.་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་.གང་གི་ཕྱིར།།

ཁྱོད་ལ་རང་ཕྱོᨵ་མེད་པས་སུན་ཅི་ཕྱིན་དུ་རྒོལ་བའང་ཡིན།།

“གཞན་ཡང་གང་གི་ཕྱིར་ཁྱོད་ནི་སུན་ཅི་ཕྱིན་དུ་རྒོལ་བ་ཉིད་དུ་ཡང་

འགྱུར་ཏེ།.རང་གི་ཕྱོགས་བཞག་པ་དང་བྲལ་ཞིང་ᨵཞན་ཕྱོགས་སེལ་བ་ཙམ་

ལ་ཞུགས་པའི་རྒོལ་བ་ནི་སུན་ཅི་ཕྱིན་དུ་རྒོལ་བ་པ་ཞེས་བྱ་ན།. ཁྱོད་ཀྱང་དེ་

ལྟར་གནས་པའི་ᨑ་ᨕ་ཞེ་ན།”

གཉིས་པ།

རང་ལ་སྐྱོན་མི་མཚུངས་པའི་ལན་བསྟན་པ་ལ་བཞི།.

རང་གི་ཕྱོགས་ལ་སུན་བྱིན་དང་སྒྲུབ་པ་འཐད་ཚུལ།. གཞན་གྱི་ཐལ་

བ་མི་མཚུངས་པའི་རྒྱུ་མཚན་གསལ་བར་བཤད་པ།.རང་བཞིན་མེད་པ་སྒྲུབ་

ནུས་པ་བཞིན་དུ་གཞན་གྱིས་བཟློག་སྟེ་འགྲུབ་མི་ནུས་པ།. འདིར་མ་བཤད་

པའི་སུན་འབྱིན་ལྷག་མ་ཤེས་པར་བྱེད་ཚུལ་ལོ།.།

དང་པོ།

རང་གི་ཕྱོགས་ལ་སུན་འབྱིན་དང་སྒྲུབ་པ་འཐད་ཚུལ་ལ་གཉིས། 

ཐ་སྙད་དུ་གཞན་ཕྱོགས་སུན་འབྱིན་པ་ཁས་ལེན་ཚུལ་དང༌།. རང་གི་

ཕྱོགས་སྒྲུབ་པ་ཁས་ལེན་ཚུལ་ལོ།།

དང་པོ།

ཐ་སྙད་དུ་གཞན་ཕྱོགས་སུན་འབྱིན་པ་ཁས་ལེན་ཚུལ་ནི།.

“འདི་ལ་བརྗོད་པར་བྱ་སྟེ།”

རྩ་བ།.སུན་འབྱིན་པས་སུན་དབྱུང་བྱ་མ་ཕྲད་སུན་ནི་འབྱིན་བྱེད་དམ།།

འོ᪄་ཏེ་ཕྲད་ནས་ཡིན་ཞེས་སྨྲས་ཟིན་ཉེས་པ་འདིར་གང་ལ།།

ངེས་པར་ཕྱོགས་ཡོད་དེ་ལ་འགྱུར་ᨹᨑ་བདག་ལ་ཕྱོགས་འདི་ནི།།

ཡོད་པ་མིན་པས་ཐལ་བར་གྱུར་བ་འདི་ནི་སྲིད་མ་ཡིན།། 

“སུན་འབྱིན་པས་སུན་དབྱུང་བྱ་མ་ཕྲད་པར་སུན་ནི་འབྱིན་པར་བྱེད་

དམ།. འོད་ཏེ་ཕྲད་ནས་སུན་འབྱིན་པར་བྱེད་པ་ཡིན་ཞེས་སྔར་སྨྲས་ཟིན་པའི་

ཉེས་པ་ནི།. འདིར་རྒོལ་བ་གང་ལ་ཕྱོགས་ཡོད་པ་སྟེ་རང་བཞིན་གྱིས་གྲུབ་

པའི་དོན་དམ་འཆའ་བ་དེ་ལ་སྐྱོན་དུ་འགྱུར་གྱི།. བདག་ལ་རང་བཞིན་གྱིས་

གྲུབ་པའི་དོན་དམ་འཆའ་བའི་ཕྱོགས་འདི་ནི་ཡོད་པ་མིན་པས།. ཕྲད་མ་ཕྲད་

གཉིས་ཀ་ལ་སྐྱོན་བསྟན་པའི་ཐལ་བར་འགྱུར་བ་འདི་ནི།. བདག་ལ་སྲིད་པ་

མ་ཡིན་ཏེ།. ངེད་ཀྱི་ལྟར་ན་སུན་དབྱུང་བྱ་དང་སུན་འབྱིན་པ་གཉིས་ཀ་རང་

བཞིན་གྱིས་མ་གྲུབ་པར་ཁས་ལེན་པའི་ཕྱིར་རོ།།”

འགྲེལ་པར་སྔར་གཞན་གྱི་ཕྱོགས་ལ་རྒྱུས་འབྲས་བུ་སྐྱེད་པ་ལ་ཕྲད་.

མ་ཕྲད་ཀྱི་བརྟག་པ་བྱས་པའི་སྐྱོན་རང་ལ་མི་མཚུངས་པའི་རྒྱུ་མཚན་དུ།. ཕ་

རོལ་པོས་རྒྱུ་འབྲས་རང་གི་མཚན་ཉིད་ཀྱིས་གྲུབ་པར་ཁས་བླངས་ལ།. རང་

གིས་རང་བཞིན་གྱིས་མ་གྲུབ་པའི་སྒྱུ་མ་བཞིན་དུ་ཁས་བླངས་པ་བཀོད་དོ།.

སྐབས་འདིར་ཡང་གཞན་ལ་འཕང་པའི་སྐྱོན་རང་ལ་མི་འོང་བའི་རྒྱུ་མཚན་

དུ་“རང་བཞིན་གྱིས་མ་གྲུབ་པའི་ཕྱིར་རོ།།”. ཞེས་གསུངས་པས་རང་ལ་མི་

མཚུངས་པའི་རྒྱུ་མཚན་ནི།

ཕྱོགས་གཉིས་རང་བཞི᪄་གྱིས་གྲུབ་པ་ཁས་མི་ལེན་པ་ཡིན་པར་

.དབུ་མ་དགོངས་པ་རབ་གསལ།...

གདོན་མི་ཟ་བར་འདོད་པར་བྱའོ།. །དེའི་ཕྱིར་རྩོད་བཟློག་ལས།. “གལ་ཏེ་

ངས་དམ་བཅས་འགའ་ཡོད།. །དེས་ན་ང་ལ་སྐྱོན་དེ་ཡོད།. །ང་ལ་དམ་བཅའ་

མེད་པས་ན།. །ང་ལ་སྐྱོན་མེད་ཁོ་ན་ཡིན།།”. ཞེས་སོགས་ཀྱིས་དམ་བཅའ་

དང་ཕྱོགས་མེད་པར་གསུངས་པ་ཐམས་ཅད་ཀྱི་དོན་ཡང་སྔར་བཞིན་ཤེས་

པར་བྱའོ།།

ཇི་སྐད་དུ་རྒྱལ་བའི་ཡུམ་ལས།.“ཚེ་དང་ལྡན་པ་རབ་འབྱོར།.།ཅི་སྐྱེས་

པའི་ཆོས་ཀྱིས་མ་སྐྱེས་པའི་ཐོབ་པ་འཐོབ་པར་འགྱུར་རམ།. འོན་ཏེ་མ་སྐྱེས་

པའི་ཆོས་ཀྱིས་མ་སྐྱེས་པའི་ཐོབ་པ་འཐོབ་པར་འགྱུར།. རབ་འབྱོར་གྱིས་

སྨྲས་པ།. ཚེ་དང་ལྡན་པ་ཤཱ་རིའི་བུ་ཁོ་བོ་ནི་སྐྱེས་པའི་ཆོས་ཀྱིས་མ་སྐྱེས་

པའི་ཐོབ་པ་ཐོབ་པར་མི་འདོད་ལ།. མ་སྐྱེས་པས་ཀྱང་མ་སྐྱེས་པའི་ཐོབ་པ་

འཐོབ་པར་མི་འདོད་དོ།།

ཤཱ་རིའི་བུས་སྨྲས་པ།. ཚེ་དང་ལྡན་པ་རབ་འབྱོར་ཡང་ཅི་ཐོབ་པ་མེད་

ཅིང་མངོན་པར་རྟོགས་པ་མེད་དམ།. རབ་འབྱོར་གྱིས་སྨྲས་པ།. ཚེ་དང་

ལྡན་པ་ཤཱ་རིའི་བུ་ཐོབ་པ་ཡང་ཡོད་མངོན་པར་རྟོགས་པ་ཡང་ཡོད་མོད་ཀྱི།.

གཉིས་ཀྱིས་ཚུལ་གྱིས་ནི་མ་ཡིན་ནོ།།

ཚེ་དང་ལྡན་པ་ཤཱ་རིའི་བུ་ཐོབ་པ་དང་མངོན་པར་རྟོགས་པ་ནི་འཇིག་

རྟེན་གྱི་ཐ་སྙད་དུ་ཡིན་ལ།. རྒྱུན་དུ་ཞུགས་པ་དང༌།. ལན་ཅིག་ཕྱིར་འོང་བ་

དང༌།.ཕྱིར་མི་འོང་བ་དང༌།.དགྲ་བཅོམ་པ་དང༌།.རང་སངས་རྒྱས་དང༌།.བྱང་

ཆུབ་སེམས་དཔའ་ཡང་འཇིག་རྟེན་གྱི་ཐ་སྙད་དུ་ཡིན་གྱི།. དོན་དམ་པར་ནི་

ཐོབ་པ་མེད་ཅིང་མངོན་པར་རྟོགས་པ་མེད་དོ་”ཞེས་རྒྱ་ཆེར་གསུངས་པ་ལྟ་

བུའོ།།

དེ་ལ་མ་སྐྱེས་པའི་ཐོབ་པ་འཐོབ་པར་མི་འདོད་དོ་ཞེས་པ་ཡན་ཆད་

ཀྱིས།.ཐོབ་བྱ་ཐོབ་བྱེད་གཉིས་ཀྱི་བཏགས་དོན་བཙལ་བ་ན་ཐོབ་པ་མེད་པར་

འགྱུར་བས།. “དེ་ལྟར་དཔྱད་པའི་ཚེ་ཕྱོགས་གཉིས་ཀྱི་སྒོ་ནས་ཐོབ་བྱ་འཐོབ་

པ་བཀག་ཅིང༌།.གཉིས་སུ་དཔྱད་པའི་ཐོབ་བྱ་ཡང་རང་བཞིན་གྱིས་གྲུབ་པའི་

དངོས་པོ་མེད་པ་ལ་མི་རིགས་པའི་ཕྱིར།།

མ་བརྟགས་པར་འཇིག་རྟེན་གྱི་ཐ་སྙད་དུ་ཐོབ་པར་ཁས་བླངས་པ་ནི།.

འཐོབ་པ་ཡང་ཡོད་ཅེས་པ་ནས་གཉིས་ཀྱི་ཚུལ་གྱིས་ནི་མ་ཡིན་ནོ།. །ཞེས་

པས་བསྟན་ཏེ།. ཐོབ་པ་ཞེས་པ་ནི་ཐོབ་བྱ་ཐོབ་པ་དང་མངོན་པ་རྟོགས་པ་

ལ་བྱའོ།.།དེ་གཉིས་དོན་དམ་པར་མེད་ལ་ཐ་སྙད་དུ་ཁས་ལེན་པ་དེ་བཞིན་དུ༌།.

སུན་འབྱིན་བྱེད་ཀྱིས་སུན་དབྱུང་བྱ་དོན་དམ་པར་སུན་མི་འབྱིན་ཀྱང་ཐ་སྙད་

དུ་སུན་འབྱིན་པར་ཤེས་པར་བྱའོ།།”

གཉིས་པ།

རང་གི་ཕྱོགས་སྒྲུབ་པ་ཁས་ལེན་ཚུལ་ནི།

གཞན་ཡང༌།

རྩ་བ།.ཇི་ལྟར་ཁྱོད་ཀྱིས་ཉི་མའི་དཀྱིལ་འཁོར་ལ་ཡོད་ཁྱད་པར་རྣམས།།

གཟུགས་བརྙན་ལ་ཡང་གཟས་བཟུང་ལ་སོགས་རྣམས་ཚེ་མཐོང་འགྱུར་ལ།།

.དབུ་མ་དགོངས་པ་རབ་གསལ།...

ཉི་མ་དང་ནི་གཟུགས་བརྙན་རྣམ་པར་ཕྲད་དང་མ་ཕྲད་པར།།

མི་རིགས་མོད་ཀྱི་བརྟེན་ནས་ཐ་སྙད་ཙམ་ཞིག་འབྱུང་འགྱུར་ཞིང༌།།

ཇི་ལྟར་ཏེ་དཔེར་ན་ཁྱོད་ཀྱིས་གཟུགས་བརྙན་མཐོང་བ་ལ་ཡང་བརྟེན་

ནས།. ཉི་མའི་དཀྱིལ་འཁོར་དང་བྱད་བཞིན་ལ་ཡོད་པའི་ཁྱད་པར་རྣམས་ཉི་

མ་གཟས་བཟུང་བ་ལ་སོགས་པ་རྣམས་ཀྱི་ཚེ་མཐོང་བར་འགྱུར་ལ།. ཉི་མ་

དང་བྱད་བཞིན་དང་དེ་དག་གི་གཟུགས་བརྙན་གཉིས་རྣམ་པར་ཕྲད་པ་དང་

མ་ཕྲད་པར་སྐྱེ་ཞེས་བཏགས་དོན་འཚོལ་བའི་ཚུལ་གྱིས་དཔྱད་པ་ན་སྐྱེ་

བ་མི་རིགས་མོད་ཀྱི།. འོན་ཀྱང་ཉི་མ་དང་བྱད་བཞིན་ལ་བརྟེན་ནས་ཐ་སྙད་

ཀྱི་དབང་གིས་བཞག་པ་ཙམ་གྱིས་གཟུགས་བརྙན་ཞིག་འབྱུང་བར་འགྱུར་

ཞིང༌།།

རྩ་བ།.མི་བདེན་བཞིན་དུའང་རང་གི་བྱད་བཞིན་མཛེས་པར་བསྒྲུབ་བྱའི་ཕྱིར།།

དེ་ནི་ཡོད་པ་ཇི་ལྟར་དེ་བཞིན་འདིར་ཡང་ཤེས་རབ་གདོང༌ᨎ།

སྦྱང་བར་བྱ་ལ་ནུས་པ་མཐོང་བར་འགྱུར་བའི་གཏན་ཚིགས་ནིᨎ།

འཐད་པ་དང་བྲལ་ལས་ཀྱང་བསྒྲུབ་བྱ་རྟོགས་ཞེས་ཤེས་པར་བྱ།།

དེས་ཀྱང་འདོད་པའི་དོན་ངེས་པ་དང་གཟུགས་འརྙན་མི་བདེན་བཞིན་

དུའང༌།. རང་གི་བྱད་བཞིན་མཛེས་པར་བསྒྲུབ་པར་བྱ་བའི་ཕྱིར།. གཟུགས་

བརྙན་དེ་ལ་ནི་ནུས་པ་ཡོད་པ་ཇི་ལྟ་བ་དེ་བཞིན་དུ།.འདིར་ཡང་གདོང་པ་དང་

འདྲ་བའི་ཤེས་རབ་ཀྱི་དྲི་མ་མ་རིག་པ་སྦྱང་བར་བྱ་བ་ལ།.ནུས་པ་མཐོང་བར་

འགྱུར་བའི་གཏན་ཚིགས་རྟེན་འབྲེལ་དང་གཅིག་དུ་བྲལ་སོགས་ལས་བསྒྲུབ་

བྱ་རང་བཞིན་གྱིས་མེད་པ་རྟོགས་པར་ཤེས་པར་བྱའོ།. །དེ་ཡང་རང་བཞིན་

གྱིས་ཡོད་པར་སྒྲུབ་པའི་འཐད་པ་དང་བྲལ་བའི་གཏན་ཚིགས་སོ།. །ཀྱང་གི་

སྒྲ་ནི་རང་བཞིན་གྱིས་ᨼ᪠་ᨑ་འཐད་པ་དང་བྲལ་བའི་སུན་འབྱིན་གྱིས་ཀྱང་

སུན་དབྱུང་བྱ་སུན་འབྱིན་ནུས་པར་ཤེས་པར་བྱའོ།།

“གང་གི ་ཕྱིར ་མིང ་ཙམ་པའི ་བཏགས་ཡོད ་དུ ་སྨྲ ་བ ་རྣམས་

ལ།”བཏགས་དོན་འཚོལ་བའི་“གཉིས་སུ་᪼་བ་མི་རིགས་པའི་ཕྱིར།. གཉིས་

ལ་བརྟེན་ནས་སུན་འབྱིན་པ་དང་ལན་སྨྲ་བས་དབུ་མ་པ་ལ་རྣམ་པ་ཐམས་

ཅད་དུ་གླགས་མི་རྙེད་དᨓ།།”. བརྒྱ་པ་ལས།. “ཡོད་དང་མེད་དང་ཡོད་མེད་

ཅེས།. །གང་ལ་ཕྱོགས་ནི་ཡོད་མིན་པ།. །དེ་ལ་ཡུན་ནི་རིང་པོ་ནའང༌།. །ཀླན་

ཀ་བརྗོད་པར་ནུས་མ་ཡིན།།”ཞེས་བྱ་བ་དང༌།. རྩ་ཤེ་ལས།. “སྟོང་པ་ཉིད་

ཀྱིས་བརྩད་བྱས་ཚེ།. །གང་ཞིག་ལན་འདེབས་སྨྲ་བྱེད་པ།. །དེ་ཡིས་ཐམས་

ཅད་ལན་བཏབ་མིན།. །བསྒྲུབ་པར་བྱ་དང་མཚུངས་པར་འགྱུར།. །”. ཞེས་

གསུངས་སོ།. །སུན་འབྱིན་བྱེད་དང་སུན་དབྱུང་བྱ་ལ་ཕྲད་མ་ཕྲད་ཀྱི་དཔྱད་

པ་བསྟན་པ་འདིས་ནི།. །.སྐྱེད་པར་བྱེད་པའི་རྒྱུ་ལ་ཡང་འབྲས་བུ་དང་ཕྲད་མ་

ཕྲད་ཀྱི་དཔྱད་པ་བྱས་ནས་འགོག་པར་“ཤེས་པར་བྱའོ།།”

འདིར་ལེགས་ལྡན་གྱིས་“དབུ་མའི་བསྟན་བཅོས་འདིར་སྐྱེད་བྱེད་ཀྱི་

.དབུ་མ་དགོངས་པ་རབ་གསལ།...

རྒྱུའི་སྐབས་སུ་བབ་ཀྱི།. གསལ་བྱེད་ཀྱི་རྒྱུ་ལ་ནི་མ་ཡིན་ལ།. ཕྲད་པ་དང་མ་

ཕྲད་པའི་དཔྱད་པ་ཡང་གསལ་བྱེད་ཀྱི་རྒྱུ་ལ་ཡིན་གྱི་སྐྱེ་བྱེད་ཀྱི་རྒྱུ་ལ་ནི་

མིན་པས།.ཁོ་བོ་ཅག་གི་ཚིག་རྣམས་ལ་ལྟག་གཅོད་ཀྱི་གནས་མེད་པ་ཉིད་དོ།.

།ཞེས་”སྐྱེད་བྱེད་ཀྱི་རྒྱུ་ལ་གསལ་བྱེད་དམ་ཤེས་བྱེད་ཀྱི་རྒྱུ་གཏན་ཚིགས་

སོགས་ལ་ཕྲད་མ་ཕྲད་ཀྱི་དཔྱད་པ་བྱེད་པའི་དཔྱད་པ་བྱར་“མེད་དོ་ཞེས་

སྨྲ་བ་ནི་ལན་མ་ཡིན་ཏེ།. གཞན་གྱི་གླགས་དང་བཅས་པ་སྟེ་སྐྱོན་བརྗོད་དང་

བཅས་པའི་ལན་བརྗོད་ན།.ཕ་རོལ་པོ་མི་བཟོད་ལ་སྐྱེད་པར་བྱེད་པ་ལ་བདེན་

པ་ཁས་བླངས་ན་སྐྱོན་འཇུག་པ་ལྟར།. གསལ་བྱེད་ཀྱི་རྒྱུ་ལའང་རང་བཞིན་

གྱིས་གྲུབ་པ་ཁས་བླངས་ན་སྐྱོན་ཡོད་པའི་ཕྱིར་རོ།།

“གཞན་ཡང་ལེགས་ལྡན་འདིས་དབུ་མའི་བསྟན་བཅོས་སུ་རང་

བཞིན་མེད་པར་དམ་བཅས་པའི་དོན་སྒྲུབ་པའི་ཕྱིར་”དུ་བཀོད་པའི་སྒྲུབ་

བྱེད་ལ།. གཞན་གྱིས་སུན་འབྱིན་པ་བཀོད་པ་རྣམས་ཀྱི་སྐྱོན་སྤོང་ལ་“ལྟག་

གཅོད་ཀྱི་ལན་སྨྲ་བར་བྱེད་པས།. འདི་ནི་གཞན་གྱིས་སུན་དབྱུང་བར་བྱ་

བ་ཁོ་ན་ཡིན་པས་“རང་བཞིན་གྱིས་གྲུབ་པ་ཁས་བླངས་ན།. སྐྱེད་བྱེད་དང་

གསལ་བྱེད་ཀྱི་རྒྱུ་གཉིས་ཀ་ལ་ཕྲད་མ་ཕྲད་ཀྱི་སྐྱོན་མཚུངས་ཀྱང༌།. དེ་ཁས་

མི་ལེན་པའི་ཕྱིར་སྐྱོན་མེད་དོ་ཞེས་པ་ཁོ་བོ་ཅག་གིས་བཏབ་པའི་ལན་ཁོ་ན་

ཆེས་མཛེས་སོ།།”

གཉིས་པ།

གཞན་གྱི་ཐལ་བ་མི་མཚུངས་པའི་རྒྱུ་མཚན་གསལ་བར་
བཤད་པ་ནི།

རྩ་བ།.གལ་ཏེ་རང་གི་བསྒྲུབ་བྱ་གོ་བྱེད་གཏན་ཚིགས་དངོས་གྲུབ་དང༌།།

དངོས་སུ་གོ་བྱ་ཉིད་འགྱུར་བསྒྲུབ་བྱའི་ངོ་བོའང་ཡོད་གྱུར་ན།།

ཕྲད་པ་ལ་སོགས་རིགས་པ་ཉེ་བར་སྦྱོར་བར་འགྱུར་ཞིག་ན།།

དེ་ཡང་ཡོད་པ་མིན་པས་ཁྱོད་ཀྱི་ཡི་ཆད་འབའ་ཞིག་ཡིན།།

གལ་ཏེ་རང་གི་བསྒྲུབ་བྱ་གོ་བྱེད་གཏན་ཚིགས་ཀྱི་དངོས་པོ་སྟེ་ངོ་བོ་

དང༌།. དངོས་སུ་གོ་བར་བྱ་བ་ཉིད་དུ་འགྱུར་བ་བསྒྲུབ་བྱའི་ངོ་བོ་རང་བཞིན་

གྱིས་གྲུབ་པ་ཡོད་པར་གྱུར་ན།. བསྒྲུབ་བྱ་དང་སྒྲུབ་བྱེད་ཕྲད་པ་དང༌།. ལ་

སོགས་པས་མ་ཕྲད་པར་སྒྲུབ་པ་དང་སུན་འབྱིན་པའི་རིགས་པ་ཉེ་བར་སྦྱོར་

བར་འགྱུར་བ་ཞིག་ན།

རྩ་བ།.དེ་ཡང་ཡོད་པ་མིན་པས་ཁྱོད་ཀྱི་ཡི་ཆད་འབའ་ཞིག་ཡིན།།

རང་བཞིན་གྱིས་གྲུབ་པ་དེ་ཡང་ཡོད་པ་མིན་པས་“མ་དག་པའི་

ཕྱོགས་ལ་བཀོད་པའི་སྐྱོན།. དག་པའི་ཕྱོགས་ལ་ཁྱེད་ཀྱིས་བཀོད་པ་འདི་ནི་



296

.དབུ་མ་དགོངས་པ་རབ་གསལ།...

ཁོ་བོ་ཅག་ལ་དོན་མེད་པར་ཡི་ཆད་པ་སྟེ་ཡིད་འབྱུང་བ་འབའ་ཞིག་ཡིན་པར་

རྟོགས་ཏེ།

. དཔེར་ན་རབ་རིབ་ཅན་གྱིས་དམིགས་པའི་སྐྲ་ཤད་ལ་སོགས་པ་

རྣམས་ཀྱི་གཅིག་ཉིད་དང༌།. མང་པོ་ཉིད་དང༌།. ཟླུམ་པོ་ཉིད་དང༌།. ནག་པོ་ལ་

སོགས་པའི་ཕྱོགས་སུན་འབྱིན་པས།. རབ་རིབ་མེད་པ་རྣམས་ལ་མི་གནོད་

པ་དེ་བཞིན་དུ།. རང་བཞིན་མེད་པའི་རྒྱུ་དང་འབྲས་བུ་རྣམ་པར་དཔྱོད་པ་

ན།. ཁྱོད་ཀྱིས་བཏགས་དོན་འཚོལ་བའི་གཉིས་ཀྱི་དཔྱད་པ་བཟུང་ནས་སུན་

འབྱིན་པ་བཀོད་པས་ཀྱང་མི་གནོད་དོ།. །དེ་ཉིད་ཀྱི་ཕྱིར་གང་དག་མིག་དང་

ཁབ་ལེན་ལ་སོགས་པས་མ་ཕྲད་པར་རང་གི་བྱ་བ་བྱེད་པར་རྣམ་པར་བཞག་

པའི་དཔེ་དེ་དག་ཀྱང་བཀག་པར་རིག་པར་བྱ་སྟེ།”

རང་བཞིན་གྱིས་གྲུབ་པར་ཁས་ལེན་ན་“དེ་དག་ལ་ཡང་ཕྲད་མ་ཕྲད་

ཀྱི་ཐལ་བ་མཚུངས་པའི་ཕྱིར་རོ།. གང་ཞིག་ཁྱོད་རང་བཞིན་མེད་པ་ཉིད་ཀྱི་

ལམ་དྲང་པོ་བཏང་ནས།.རྟོག་གེ་ངན་པའི་ལམ་ཤིན་ཏུ་འཁྱོག་པ།.རང་གི་རྣམ་

པར་རྟོག་པའི་བཟོ་ངན་པས་སྦྱར་བ།. ཡང་དག་པའི་ལམ་འགེགས་ར་བྱེད་

པ་ལ་སྤྲོ་བ།.ཏེ་པོར་ཏེ་ཤིན་ཏུ་ཚེགས་ཆེ་བ་འདིས་ཁྱོད་ལ་ཅི་ཞིག་བྱ།”



སེམས་བསྐྱེད་དྲུག་པ།

297

གསུམ་པ།

རང་བཞིན་མེད་པ་སྒྲུབ་ནུས་པ་བཞིན་དུ་གཞན་གྱིས་བཟློག་

སྟེ་སྒྲུབ་མི་ནུས་པ་ནི།

“གཞན་ཡང༌།”

རྩ་བ།.དངོས་རྣམས་མཐའ་དག་དངོས་པོ་མེད་པར་རྟོགས་སུ་གཞུག་པར་ནི།ᨎ

ནུས་པ་ཆེས་སླ་ཇི་ལྟ་དེ་ལྟར་རང་བཞིན་གཞན་དག་ལ།།

ཁོང་དུ་ཆུད་པར་བདེ་བླག་ཏུ་ནི་ནུས་པ་མ་ཡིན་ནོ།།

རྟོག་གེ་ངན་པའི་དྲ་བས་འཇིག་རྟེན་ཅི་སྟེ་འདིར་བཅོལ་བྱེད།།

“ཇི་ལྟར་སྒྱུ་མ་དང་རྨི་ལམ་ལ་སོགས་པ་ཕྱིར་རྒོལ་རང་གི་ཕྱོགས་

ལའང་གྲུབ་པའི་དཔེ་ཁོ་ནས།”ཕྱིར་རྒོལ་གྱི་“འཇིག་རྟེན་གྱིས་དངོས་པོ་

རྣམས་མཐའ་དག་དབུ་མ་པས་དངོས་པོ་སྟེ་རང་བཞིན་གྱིས་གྲུབ་པ་མེད་

པར་རྟོགས་སུ་གཞུག་པར་ནུས་པར་”ནི༑.ཆེས་སླ་བ་ཇི་ལྟ་བ་དེ་ལྟར་ཕ་རོལ་

པོ་ལས་གཞན་དབུ་མ་པ་དག་ལ་དངོས་པོ་རྣམས་རང་བཞིན་གྱིས་གྲུབ་པར་

ཁོང་དུ་ཆུད་པར་བདེ་བླག་ཏུ་ནི་ནུས་པ་མ་ཡིན་ཏེ།.“གཉིས་ཀ་ལ་བདེན་པར་

གྲགས་པའི་དཔེ་མེད་པའི་ཕྱིར་རོ།།”

འདིས་ནི་བདེན་མེད་སྒྲུབ་པའི་གཏན་ཚིགས་རྟེན་འབྲེལ་ལྟ་བུ་ལ།.

བདེན་མེད་ཀྱིས་ཁྱབ་པ་མཐུན་དཔེའི་སྟེང་དུ་མ་ངེས་པར་བདེན་མེད་ཆོས་

ཅན་གྱི་སྟེང་དུ་ཚད་མས་ངེས་པར་བྱར་མེད་པར་གསུངས་སོ།།

“དེ་ལྟ་ན་ཁོ་བོས་དངོས་པོར་སྨྲ་བའི་རྩོད་པ་ཐམས་ཅད་བཟློག་པ་

ཡིན་ལ༑. ཆོས་མཐུན་གྱི་ལན་ཡང་སུས་ཀྱང་བརྗོད་པར་མི་ནུས་སོ།།. དེའི་

ཕྱིར་འཇིག་རྟེན་ལ་དོན་མ་ཡིན་པའི་གནོད་པ་བྱ་བའི་ཕྱིར།།”

རྩ་བ།.རྟོག་གེ་ངན་པའི་དྲ་བས་འཇིག་རྟེན་ཅི་སྟེ་འདིར་བཅོལ་བྱེད།།

འདིར་ཁྱོད་“སུ་ཞིག་གིས་བཅོལ་བ་སྟེ་སྦད་ཅིང༌།.ཁྱོད་འཇིག་རྟེན་པ་

རྣམས་རང་གི་ཉོན་མོངས་དར་གྱི་སྲིན་བུ་ལྟར་རང་གི་རྣམ་རྟོག་ངན་

པའི་སྦུབས་ཀྱིས་གཏུམས་པའི་སྟེང་དུ།.རྟོག་གེ་ངན་པའི་སད་བུ་བྲེས་པའི་དྲ་

བས་ཏེ་རྒྱ་ཤིན་ཏུ་སྲན་ཏེ་མ་ཀུན་ནས་འཛུགས་པར་ཅི་སྟེ་བྱེད།”

“བདེན་འཛིན་གྱི་རྩོད་པ་འདི་ནི་དོར་བར་བྱ་དགོས་ཏེ།. དངོས་པོ་

གཟུགས་བརྙན་དང་འདྲ་བའི་བརྫུན་པ་ཐམས་ཅད་ལ།. རང་དང་སྤྱིའི་མཚན་

ཉིད་དང་མངོན་སུམ་མམ་རྗེས་སུ་དཔག་པའང་རང་བཞིན་གྱིས་གྲུབ་པ་ཅི་

ཞིག་ཡོད།.འདིར་ནི་ཤེས་བྱ་ཐམས་ཅད་ལ་མངོན་སུམ་གཅིག་ཁོ་ནར་ཟད་དེ་

གང་ཐམས་ཅད་མཁྱེན་པའི་ཡེ་ཤེས་སོ།།”

བཞི་པ།

འདིར་མ་བཤད་པའི་སུན་འབྱིན་ལྷག་མ་ཤེས་པར་བྱེད་ཚུལ་ནི།.

ས་བོན་ལ་བརྟེན་ནས་མྱུ་གུ་སྐྱེ་བ་ལྟ་བུའི་“རྟེན་ཅིང་འབྲེལ་བར་འབྱུང་

བ་དང༌།. ཕུང་པོ་ལ་བརྟེན་ནས་གང་ཟག་གདགས་པ་ལྟ་བུའི་བརྟེན་ནས་

བཏགས་པ་རྣམ་པར་བཞག་པར་”བྱ་བའི་སྐབས་སུ།།

རྩ་བ།.སུན་འབྱིན་ལྷག་མ་གོང་དུ་བསྟན་པ་ཡང་ནི་ཤེས་བྱས་ནས།།

ཕྲད་པ་ལ་སོགས་ཕྱོགས་ཀྱི་ལན་གྱི་ཆེད་དུ་འདིར་བཏང་བྱ།།

སུན་ཅི་ཕྱིན་དུ་རྒོལ་བ་པོ་ཡང་ཇི་ལྟར་ཡོད་མིན་པ།།

དེ་སྐད་སྔར་བཤད་ལྷག་མ་ཕྱོགས་འདི་ཉིད་ཀྱིས་རྟོགས་པར་བྱ།།

དངོས་པོར་སྨྲ་བའི་“ཕྱོགས་ལ་སུན་འབྱིན་གང་བཤད་པ་དེ་ཉིད་ཀྱི་

ལྷག་མ་རྒྱུས་འབྲས་བུ་ཕྲད་ནས་སམ།. མ་ཕྲད་པར་སྐྱེད་ཅེས་སུན་འབྱིན་པ་

གོང་དུ་བསྟན་པ་ཡང་ནི་ཤེས་པར་བྱས་ནས།. རྒྱུས་འབྲས་བུ་ཕྲད་ནས་སམ་

ལ་སོགས་པས་མ་ཕྲད་པར་སྐྱེ᩶་ཅེས་བརྟགས་ཏེ་བཀག་པའི་ཕྱོགས་ཀྱི་

ལན་བརྗོད་པའི་ཆེད་དུ།. ཕ་རོལ་པོས་སུན་འབྱིན་ལ་ཕྲད་མ་ཕྲད་ཀྱི་བརྟག་

པ་གང་གིས་སྨྲས་པ་དེ་ལ་རྩོད་པའི་སྐབས་འདིར།. དེའི་བརྟག་པ་རང་ལ་མི་

.དབུ་མ་དགོངས་པ་རབ་གསལ།...

མཚུངས་པའི་ལན་གྱི་སུན་འབྱིན་པ་གཏང་བར་བྱ་སྟེ།”. སྔར་བསྟན་པ་དེ་ནི་

མཚོན་པ་ཙམ་དུ་ཤེས་པར་བྱའོ།ᨎ

“བསྟན་བཅོས་རྩ་ཤེ་ལས་ནི་དགག་གཞག་བྱས་པའི་དགོས་པ།.

བདེན་འཛིན་གྱི་རྣམ་རྟོག་ལྡོག་པ་ཉིད་བརྗོད་པར་འདོད་པ་ཡིན་ལ།. ᨂᨁདེ་

ཡང་ཁོ་བོ་ཅག་གིས་སོ་སོ་སྐྱེ་བོ་རྣམས་ནི་རྟོག་པས་བཅིངས།. ཞེས་སོགས་

ཀྱི་སྐབས་སུ་བསྟན་ཟིན་པའི་ཕྱིར།. བསྟན་བཅོས་ལ་སུན་ཅི་ཕྱིན་དུ་རྒོལ་བ་

ག་ལ་ཡོད་དེ།”.སུན་ཅི་ཕྱིན་དུ་རྒོལ་བ་ནི་རང་གི་ཕྱོགས་བཞག་ན་སྐྱོན་བྱུང་

གིས་དོགས་ནས།. གཞན་གྱི་ཕྱོགས་སུན་ཅི་ཕྱིན་བྱེད་པ་ཡིན་པའི་ཕྱིར་རོ།ᨎ.

“འདིར་བདག་གིས་གཞན་གྱི་ཕྱོགས་བསལ་བ་ཡང་དོན་དམ་པར་མེད་དེ།.

དོན་དམ་པར་དངོས་པོ་གང་ཡང་མེད་པའི་ཕྱིར་རོ།.དེའི་ཕྱིར་སུན་ཅི་ཕྱིན་དུ་

རྒོལ་བ་ག་ལ་ཡོད།.གང་གིས་ན་རང་གི་ཕྱོགས་གཞག་ཏུ་མེད་ཅིང་གཞན་གྱི་

ཕྱོགས་བཟློག་པ་དོན་དམ་པར་འདོད་པའི་མཚན་ཉིད་བྱས་པ་འདི།

རྩ་བ།.སུན་ཅི་ཕྱིན་དུ་རྒོལ་བ་པོ་ཡང་ཇི་ལྟར་ཡོད་མིན་པ།

དེ་སྐད་སྔར་བཤད་ལྷག་མ་ཕྱོᨵ་འདི་ཉིད་ཀྱིས་རྟོགས་པར་བྱ།།

སུན་ཅི་ཕྱིན་དུ་རྒོལ་བ་པའི་ཡང་དག་པའི་མཚན་ཉིད་དུ་འགྱུར་བ།.

དབུ་མ་པ་སུས་རང་གི་ཕྱོགས་ཐ་སྙད་དུ་མ་བཞག་ཅིང༌།. གཞན་གྱི་ཕྱོགས་

བཟློག་པ་དོན་དམ་དུ་འདོད་པ་གཉིས་ཀ་མེད་པས།. དབུ་མ་པ་ལ་སུན་ཅི་

ཕྱིན་དུ་རྒོལ་བ་ཡང་ཡོད་པ་མིན་པས།. རྣམ་པ་ཐམས་ཅད་དུ་མི་རིགས་སོ།.

དེ་སྐད་དེ་དེ་ལྟར་སྔར་བཤད་པའི་སུན་འབྱིན་པའི་ལྷག་མ་ནི།. དེ་མ་ཐག་ཏུ་

བཤད་པའི་ཕྱོགས་འདི་ཉིད་ཀྱིས་རྟོགས་པར་བྱའོ།།”

“དེ་ལ་དེ་ཉིད་དེ་ལས་འབྱུང་མིན།. ཞེས་བྱ་བ་འདི་ནས་བརྩམས་

ཏེ།རྣམ་དཔྱོད་པ་ནི་མྱུར་དུ་གྲོལ་བར་འགྱུར།།. ཞེས་བྱ་བའི་བར་འདིས་ནི་

ཆོས་ཀྱི་བདག་མེད་པ་གསལ་བར་བྱས་སོ།.ཉོན་མོངས་སྐྱོན་རྣམས་མ་ལུས་

འཇིག་ཚོགས་ལ།. །ལྟ་ལས་བྱུང་བར་ཞེས་བྱ་བ་ལ་སོགས་པ་ནས་འདི་ཡན་

ཆད་ཀྱིས་ནི་གང་ཟག་གི་བདག་མེད་པ་གསལ་བར་བྱས་སོ།།”

གསུམ་པ།

དེ་ལས་གྲུབ་པའི་སྟོང་ཉིད་ཀྱི་རབ་དབྱེ་བཤད་པ་ལ་གཉིས།.

སྟོང་པ་ཉིད་ཀྱི་དབྱེ་བ་མདོར་བསྟན་པ།. ཕྱེ་བ་སོ་སོའ་ིདོན་རྒྱས་པར་

བཤད་པའོ།།

དང་པོ།

སྟོང་པ་ཉིད་ཀྱི་དབྱེ་བ་མདོར་བསྟན་པ་ནི།.

“སྟོང་པ་ཉིད་ཀྱི་རབ་ཏུ་དབྱེ་བ་བརྗོད་པར་འདོད་ནས་བཤད་པ།”

རྩ་བ།.བདག་མེད་འདི་ནི་འགྲོ་བ་རྣམ་དགྲོལ་ཕྱིར།།

ཆོས་དང་གང་ཟག་དབྱེ་བས་རྣམ་གཉིས་གསུངས།།

.དབུ་མ་དགོངས་པ་རབ་གསལ།...

“ཆོས་རྣམས་རང་བཞིན་གྱིས་གྲུབ་པ་མེད་པའི་བདག་མེད་འདི་ནི།.

བཅོམ་ལྡན་འདས་ཀྱིས་གང་ཟག་གི་བདག་མེད་པ་དང༌།.ཆོས་ཀྱི་བདག་མེད་

པའི་དབྱེ་བ་རྣམ་པ་གཉིས་སུ་གསུངས་སོ།།”

དེ་གཉིས་སུ་འབྱེད་ཚུལ་དེ་ཡང་གཞི་གང་ཟག་དང་ཆོས་ཀྱི་སྟེང་དུ་

མེད་རྒྱུའི་བདག་མི་འདྲ་བ་གཉིས་ཀྱི་སྒོ་ནས་ཕྱེ་བ་མིན་ཏེ།. མེད་རྒྱུའི་བདག་

ནི་རང་བཞིན་གྱིས་གྲུབ་པ་ཡིན་པས་སོ།. །དེའི་ཕྱིར་གཞི་ཆོས་ཅན་ཕུང་

སོགས་ཀྱི་ཆོས་དང་གང་ཟག་གི་དབྱེ་བས་ཕྱེ་བའོ།. །དགོས་པ་ཅིའི་ཕྱིར་དེ་

གཉིས་བསྟན་ཞེ་ན།. གང་ཟག་གི་བདག་མེད་ནི་ཉན་རང་གི་འགྲོ་བ་རྣམས་

འཁོར་བ་ལས་རྣམ་པར་གྲོལ་བར་བྱ་བའི་ཕྱིར་བསྟན་ལ།. བྱང་སེམས་ཀྱི་

འགྲོ་བ་རྣམས་ཐམས་ཅད་མཁྱེན་པ་ཐོབ་པས་རྣམ་པར་གྲོལ་བར་བྱ་བའི་

ཕྱིར་བདག་མེད་གཉིས་ཀ་བསྟན་ནོ།།

སྔར་བཤད་པ་ལྟར།. “ཉན་རང་ལ་ཡང་རྟེན་འབྲེལ་རྐྱེན་ཉིད་འདི་པ་

ཙམ་གྱིས་དེ་ཁོ་ན་ཉིད་མཐོང་བ་ཡོད་མོད་ཀྱང༌།. དེ་དག་ལ་སྔར་བཤད་པ་

ལྟར་གྱི་ཆོས་ཀྱི་བདག་མེད་པ་རྣམ་གྲངས་དང༌།. དུས་ཀྱི་སྒོ་ནས་ཡོངས་སུ་

རྫོགས་པར་སྒོམ་པ་མེད་པ་སྟེ།.འོན་ཀྱང་ཁམས་གསུམ་གྱི་ཉོན་མོངས་ཀྱི་ས་

བོན་སྤོང་བའི་ཐབས་ཙམ་ཞིག་ནི་ཡོད་དོ།།. དེ་དག་ལ་གང་ཟག་རང་བཞིན་

གྱིས་གྲུབ་པའི་གང་ཟག་གི་བདག་མེད་པ་མ་ལུས་པར་སྒོམ་པ་ནི་ཡོད་པར་

རྣམ་པར་གཞག་གོ།”

གང་ཟག་བདེན་གྲུབ་འགོག་པའི་རིགས་པའི་རྣམ་གྲངས་མཐའ་ཡས་

པའི་ཤེས་རབ་མི་སྐྱེད་ཀྱང༌།.ཉོན་མོངས་ཀྱི་ས་བོན་གྱི་གཉེན་པོ་རྫོགས་པར་

སྒོམ་པ་ཡོད་ལ།. ཤེས་བྱའི་སྒྲིབ་པའི་གཉེན་པོ་རྫོགས་པར་སྒོམ་པ་ནི་མེད་

དོ།།

རྩ་བ།.དེ་ལྟར་སྟོན་པས་སླར་ཡང་འདི་ཉིད་ནི།།

གདུལ་བྱ་རྣམས་ལ་ཕྱེ་སྟེ་རྣམ་མང་གསུངས།།

སྤྲོས་དང་བཅས་པར་་་་་་་་་་་་་་་་་་་་་་་་་་་་་་་་་་་་༌།།

དེ་ལྟར་བདག་མེད་པ་གཉིས་པོ་འདི་ཉིད་ནི་བཅོམ་ལྡན་འདས་ཀྱིས་

སླར་ཡང་གདུལ་བར་བྱ་བ་རྣམས་ལ་དེ་དག་གི་བསམ་པ་སྣ་ཚོགས་པའི་

ངོར་རྣམ་པ་མང་པོའ་ིསྤྲོས་པ་དང་བཅས་པར་ཕྱེ་སྟེ་གསུངས་སོ།།”

རྩ་བ།.་་་་་་་་་་་་་་་་་་་་་་་་་་་་་་་་་་སྟོང་པ་ཉིད།།

བཅུ་དྲུག་བཤད་ནས་མདོར་བསྡུས་ཏེ།།

སླར་ཡང་བཞིར་བཤད་དེ་དག་ནི།།

ཐེག་ཆེན་དུ་ཡང་བཞེད་པ་ཡིན།།.

ཇི་ལྟར་ཞེ་ན།. རྒྱལ་བའི་ཡུམ་ལས་སྟོང་པ་ཉིད་བཅུ་དྲུག་གི་དབྱེ་བ་

བཤད་ནས།. སླར་ཡང་མདོར་བསྡུས་ཏེ་བཞིར་བཤད་ཅིང་དེ་དག་ནི་ཐེག་

ཆེན་དུ་ཡང་བཞེད་པ་སྟེ་བཤད་པ་ཡིན་ནོ།།. དེ་ལྟར་ན་བསྡུས་པའི་དབྱེ་བ་

གཉིས་དང༌།. འབྲིང་པོའ་ིདབྱེ་བ་བཞི་དང༌།. རྒྱས་པའི་དབྱེ་བ་བཅུ་དྲུག་ཏུ་

གསུངས་སོ།།

ཇི་སྐད་དུ།. “རབ་འབྱོར་གཞན་ཡང་བྱང་ཆུབ་སེམས་དཔའི་ཐེག་པ་

ཆེན་པོ་འདི་ལྟ་སྟེ།.ནང་སྟོང་པ་ཉིད་དང༌།.ཕྱི་སྟོང་པ་ཉིད་དང༌།.ཕྱི་ནང་སྟོང་པ་

ཉིད་དང༌།. སྟོང་པ་ཉིད་སྟོང་པ་ཉིད་དང༌།. ཆེན་པོ་སྟོང་པ་ཉིད་དང༌།. དོན་དམ་

པ་སྟོང་པ་ཉིད་དང༌།.འདུས་བྱས་སྟོང་པ་ཉིད་དང༌།.འདུས་མ་བྱས་སྟོང་པ་ཉིད་

དང༌།. མཐའ་ལས་འདས་པ་སྟོང་པ་ཉིད་དང༌།. ཐོག་མ་དང་ཐ་མ་མེད་པ་སྟོང་

པ་ཉིད་དང༌།. དོར་བ་མེད་པ་སྟོང་པ་ཉིད་དང༌།. རང་བཞིན་སྟོང་པ་ཉིད་དང༌།.

ཆོས་ཐམས་ཅད་སྟོང་པ་ཉིད་དང༌།. རང་གི་མཚན་ཉིད་སྟོང་པ་ཉིད་དང༌།. མི་

དམིགས་པ་སྟོང་པ་ཉིད་དང༌།.དངོས་པོ་མེད་པའི་ངོ་བོ་ཉིད་སྟོང་པ་ཉིད་དོ།།”

ཞེས་སྟོང་ཉིད་བཅུ་དྲུག་བསྟན་ནས།.“རབ་འབྱོར་གཞན་ཡང་ᨎ.དངོས་

པོ་ནི་དངོས་པོས་སྟོང་ངོ༌།. །དངོས་པོ་མེད་པ་ནི་དངོས་པོ་མེད་པས་སྟོང་ངོ༌།།.

རང་བཞིན་ནི་རང་བཞིན་གྱིས་སྟོང་ངོ༌།. །གཞན་གྱི་དངོས་པོ་ནི་གཞན་གྱི་

དངོས་པོས་སྟོང་ངོ༌།།”

ཞེས་སླར་ཡང་སྟོང་པ་ཉིད་བཞི་བསྟན་ནོ།. །“སྟོང་པ་ཉིད་འདི་རྣམས་

ནི་ཐེག་པ་ཆེན་པོ་ཞེས་བྱའོ།. །སྟོང་པ་ཉིད་དམ་སྟོང་པ་ཉིད་མ་ཡིན་པ་རང་

བཞིན་གྱིས་གྲུབ་པ་ནི་ཅུང་ཟད་ཀྱང་ཡོད་པ་མ་ཡིན་ཏེ།. སྟོང་པ་ཉིད་སོ་སོ་

བའི་རྣམ་པ་དེ་ལྟ་བུས་འདུལ་བ་ཀུན་རྫོབ་ཏུ་ཡོད་པར་བསྙད་པར་ཟད་དོ།།”

དེ་སྐད་དུ་ཡང་རྩ་བ་ཤེས་རབ་ལས།.“གལ་ཏེ་སྟོང་མིན་ཅུང་ཟད་ཡོད།.

སྟོང་པ་ཅུང་ཟད་ཡོད་པར་འགྱུར།.།མི་སྟོང་ཅུང་ཟད་ཡོད་མིན་ན།.།སྟོང་པའང་

ཡོད་པར་ག་ལ་འགྱུར།. །སྟོང་ངོ་ཞེས་ཀྱང་མི་བརྗོད་དེ།. །མི་སྟོང་ཞེས་ཀྱང་

མི་བྱ་ཞིང༌།. །གཉིས་དང་གཉིས་མིན་མི་བྱ་སྟེ།. །གདགས་པའི་དོན་དུ་བརྗོད་

པར་བྱ།. །”. ཞེས་གསུངས་ཏེ།. སྔ་མ་དག་གིས་ནི་ངོ་བོ་ཉིད་ཀྱིས་གྲུབ་པའི་

ཕྱོགས་སུ་མི་བརྗོད་པ་དང༌།. ཐ་མས་ནི་གདགས་པའི་དོན་ཀུན་རྫོབ་ཏུ་ཡོད་

པར་བརྗོད་པར་བྱ་བའི་དོན་ནོ།།

གཉིས་པ།

ཕྱེ་བ་སོ་སོའ་ིདོན་རྒྱས་པར་བཤད་པ་ལ་གཉིས།.

སྟོང་ཉིད་བཅུ་དྲུག་ཏུ་ཕྱེ་བ་རྒྱས་པར་བཤད་པ་དང༌།. སྟོང་ཉིད་བཞིར་

ཕྱེ་བ་རྒྱས་པར་བཤད་པའོ།།

དང་པོ།

སྟོང་ཉིད་བཅུ་དྲུག་ཏུ་ཕྱེ་བ་རྒྱས་པར་བཤད་པ་ལ་བཞི།.

ནང་སྟོང་པ་ཉིད་ལ་སོགས་པ་བཞི་བཤད་པ་དང༌།. ཆེན་པོ་སྟོང་པ་

ཉིད་ལ་སོགས་པ་བཞི་བཤད་པ་དང༌།. མཐའ་ལས་འདས་པ་སྟོང་པ་ཉིད་ལ་

སོགས་པ་བཞི་བཤད་པ་དང༌།. ཆོས་ཐམས་ཅད་སྟོང་པ་ཉིད་ལ་སོགས་པ་

བཞི་བཤད་པའོ།།

དང་པོ།

ནང་སྟོང་པ་ཉིད་ལ་སོགས་པ་བཞི་བཤད་པ་ལ་གཉིས།.

ནང་སྟོང་པ་ཉིད་བཤད་པ་དང༌།. སྟོང་་ཉིད་ལྷག་མ་གསུམ་བཤད་

པའོ།།

དང་པོ།

ནང་སྟོང་པ་ཉིད་བཤད་པ་ལ་གཉིས།.

དངོས་ཀྱི་དོན་དང༌།.ཞར་ལ་རང་བཞིན་ཁས་ལེན་ཚུལ་བསྟན་པའོ།།

དང་པོ།

དངོས་ཀྱི་དོན་ནི།

རྩ་བ།.གང་ཕྱིར་དེ་ཡི་རང་བཞིན་དེ།།

ཡིན་ཕྱིར་མིག་ནི་མིག་གིས་སྟོང༌།།

དེ་བཞིན་རྣ་བ་སྣ་དང་ལྕེ།།

ལུས་དང་ཡིད་ཀྱང་བསྙད་པར་བྱ།།.

ཐེར་ཟུག་གནས་པ་མ་ཡིན་དང༌།།

འཇིག་པ་མ་ཡིན་ཉིད་ཀྱི་ཕྱིར།།

མིག་ལ་སོགས་པ་དྲུག་པོ་ཡི།།

རང་བཞིན་མེད་ཉིད་གང་ཡིན་པ།།

དེ་ནི་ནང་སྟོང་ཉིད་དུ་འདོད།།.

ནང་གི་ཆོས་མིག་ལ་སོགས་པ་དྲུག་པོ་རང་བཞིན་གྱིས་གྲུབ་པ་མེད་

པ་ཉིད་གང་ཡིན་པ་དེ་ནི་ནང་སྟོང་པ་ཉིད་དུ་འདོད་དོ།།. དེ་ཡང་མིག་ནི་མིག་

རང་གི་ངོ་བོ་ཉིད་ཀྱིས་གྲུབ་པས་སྟོང་སྟེ།. མིག་དེའི་རང་བཞིན་ནི་རང་གི་ངོ་

བོ་ཉིད་ཀྱིས་གྲུབ་པས་སྟོང་པ་དེ་ཡིན་པའི་ཕྱིར་རོ།. །མིག་ལ་བཤད་པ་དེ་

བཞིན་དུ་རྣ་བ་དང་སྣ་དང་ལྕེ་དང་ལུས་དང་ཡིད་ཀྱང་བསྙད་པར་བྱའོ།།

དེ་ལྟར་སྟོང་པའི་རྒྱུ་མཚན་གང་གི་ཕྱིར་ན་མིག་སོགས་དེ་རྣམས་ནི་

དོན་དམ་པར་ཐེར་ཟུག་ཏུ་གནས་པ་མ་ཡིན་པ་དང༌།. འཇིག་པ་མིན་པ་ཉིད་

ཀྱི་ཕྱིར་རོ།།

འདིར་པ་ཚབ་ཀྱིས་“ཐེར་ཟུག་ཏུ་གནས་པ་མིན་པ་ནི་རང་བཞིན་མི་

འདོར་བ་ལ་བྱའོ།།. དེ་ཡང་དུས་ཅུང་ཞིག་གནས་ནས་ལྡོག་པར་ཡང་འགྱུར་

བས་འཇིག་པ་མ་ཡིན་པ་ཉིད་ཀྱི་ཕྱིར་རོ།།”. ཞེས་གསུངས་སོ།. །“འདི་སྐད་

བསྟན་པར་འགྱུར་ཏེ་དངོས་པོ་གང་ཞིག་རང་བཞིན་དང་བཅས་པ་དེ་ཉིད་

ནི།. གོར་མ་ཆག་པར་ཐེར་ཟུག་པ་མ་ཡིན་པ་དང་མི་ལྡོག་པ་ཞིག་ཏུ་འགྱུར་

དགོས་སོ།།”. ཞེས་བསྒྱུར་བ་ནི་འགྱུར་འཕྱུགས་པ་ཡིན་ཏེ།. དེ་ལྟ་ཡིན་ན་

བསྒྲུབ་བྱའི་ཆོས་ལོག་པ་ལ་རྟགས་ཀྱིས་ཁྱབ་དགོས་པར་འགྱུར་བའི་ཕྱིར་

རོ།།

དེས་ན་ནག་ཚོའི་འགྱུར་ལས།. “དངོས་པོ་གང་ཞིག་རང་གི་ངོ་བོ་

ཉིད་ཀྱིས་ཡོད་པ་དེ་ནི་ཐེར་ཟུག་ཏུ་གནས་པའམ་ཉམས་པར་འགྱུར་᪠་ཞིག་

ཏུ་འགྱུར་རོ།. །”ཞེས་བསྒྱུར་བ་ལྟར་ལེགས་པས།. སྔ་མ་ནི་དགག་སྒྲ་འདོན་

ལུགས་འཕྱུགས་པར་གསལ་ལོ།.།འགྲེལ་བཤད་ལས།.“ཐེར་ཟུག་གནས་པ་

ཉིད་དང་ནི།.།མི་འཇིག་མ་ཡིན་ཉིད་ཀྱི་ཕྱིར།.།”.ཞེས་བཏོན་ནས་མིག་སོགས་

ལ་རང་བཞིན་ཡོད་ན།.རང་བཞིན་ལ་རྣམ་འགྱུར་དང་འཇིག་པ་མེད་པས།.དེ་

རྣམས་ལ་རྣམ་འགྱུར་དང་འཇིག་པ་མེད་པར་འགྱུར་བ་ལས།. དེ་ཡང་ཡོད་པ་

མ་ཡིན་པའི་ཕྱིར་དེ་རྣམས་རང་བཞིན་མེད་པའོ།.།ཞེས་འཆད་པ་ཡང་རིགས་

པ་མ་ཡིན་ཏེ།. དེ་ལྟ་ཡིན་ན་འཇིག་པ་མེད་པར་འགྱུར་བ་ལས་འཇིག་པ་ཡོད་

པའི་ཕྱིར།. ཞེས་བྱ་དགོས་ན་དེ་ནི་མདོ་ལས།. འཇིག་པ་མ་ཡིན་པ་ཉིད་ཀྱི་

ཕྱིར་རོ་ཞེས་གསུངས་པ་དང་འགལ་ལོ།།

ཐེར་ཟུག་ཏུ་གནས་པ་མིན་པ་ཉིད་ནི།. ཞེས་པ་ཡང་ནག་ཚོའི་འགྱུར་

ལས།.“ཐེར་ཟུག་ནི་ཉམས་པ་མེད་པའི་ངོ་བོ་ཉིད་ལ་བརྗོད་ལ།”.ཞེས་བསྒྱུར་

བ་ལྟར་བྱའོ།. །དེ་ལྟར་ཐེར་ཟུག་ཏུ་གནས་པའི་ᩬག་པ་བཀག་པ་ན།. མིག་

སོགས་དེ་ཡང་རང་དུས་སུ་ཅུང་ཟད་གནས་ནས།. དེའི་འོག་ཏུ་ལྡོག་པའི་

འཇིག་པར་བདེན་ནམ་སྙམ་པ་འགོག་པ་ལ་འཇིག་པ་མ་ཡིན་པ་ཉིད་ཀྱི་ཕྱིར།.

ཞེས་གསུངས་སོ།. །དོན་བསྡུ་᪄་རྟག་མི་རྟག་གང་དུ་ཡང་མི་བདེན་པའི་ཕྱིར་

ཞེས་པའི་དོན་ཏོ།. །ཉི་ཁྲི་སྣང་བ་ལས་འདི་ལས་ཚུལ་གཞན་དུ་ཡང་གསུངས་

སོ།. །ཆོས་རྣམས་ཀྱི་རང་བཞིན་དེ་ཡང་རྩ་བ་ཤེས་རབ་ལས།. “རང་བཞིན་

རྒྱུ་དང་རྐྱེན་དག་ལས།.།འབྱུང་བར་རིགས་པ་མ་ཡིན་ནོ།.།རྒྱུ་དང་རྐྱེན་ལས་

བྱུང་བ་ནི།. །རང་བཞིན་བྱས་པ་ཅན་དུ་འགྱུར།. །རང་བཞིན་བྱས་པ་ཡིན་ནོ་

ཞེས།. །ཇི་ལྟ་བུར་ན་རུང་བར་འགྱུར།. །རང་བཞིན་དང་ནི་བཅོས་མིན་དང༌།།.

གཞན་ལ་ལྟོས་པ་མེད་པ་ཡིན།།”.ཞེས་གསུངས་པ་ལྟར་རོ།།

གཉིས་པ།

ཞར་ལ་རང་བཞིན་ཁས་ལེན་ཚུལ་བསྟན་པ་ནི།.

“ཡང་ཅི་གང་ཞིག་སློབ་དཔོན་གྱིས་བསྟན་བཅོས་ལས་རྒྱུ་རྐྱེན་ལས་

མ་སྐྱེས་པའི་རང་བཞིན་ཞེས་པས་ཁྱད་པར་དུ་མཛད་པ་དེ་ལྟ་བུའི་རང་

བཞིན་སློབ་དཔོན་གྱིས་ཞལ་གྱིས་བཞེས་པ་ཡོད་དམ་ཞེ་ན།. གང་གི་དབང་

དུ་མཛད་ནས་བཅོེམ་ལྡན་འདས་ཀྱིས།. “དེ་བཞིན་གཤེགས་པ་རྣམས་བྱུང་

ཡང་རུང་མ་བྱུང་ཡང་རུང༌།. ཆོས་རྣམ་ཀྱི་ཆོས་ཉིད་འདི་ནི་གནས་པ་ཉིད་

དོ།།”.ཞེས་གསུངས་པའི་ཆོས་ཉིད་ཅེས་བྱ་བ་ནི་ཡོད་དོ།།

ཆོས་ཉིད་ཅེས་བྱ་བ་འདི་ཡང་ཅི་ཞིག་ཡིན།. །མིག་ལ་སོགས་པ་འདི་

དག་གི་རང་བཞིན་ནོ།. །དེ་དག་གི་རང་བཞིན་གང་ཞིག་ཅེ་ན།. མིག་སོགས་

འདི་དག་གི་བཅོས་མ་མ་ཡིན་པ་དང༌།. སྐྱེད་བྱེད་གཞན་ལ་ལྟོས་པ་མེད་པ་

སྟེ།. མ་རིག་པའི་རབ་རིབ་དང་བྲལ་བའི་ཤེས་པས་རྟོགས་པར་བྱ་བའི་ངོ་བོ་

”ཞེས་གསུངས་སོ།།

འདི་དག་གིས་ནི་སློབ་དཔོན་འདིས་དོན་དམ་བདེན་པ་དང་ཆོས་ཉིད་

ཡོད་པར་མི་བཞེད་ཅེས་པ་དང༌།. མ་རིག་པའི་བསླད་པ་ལོག་ན་ཤེས་པ་ཡེ་

མེད་པར་སྨྲ་བ་རྣམས་ལེགས་པར་བཀག་པ་ཡིན་ནོ།. །“ᩖᨑ་སྟེ་ཆོས་ཉིད་དེ་

ཡོད་དམ།. དེ་མེད་ཅེས་སུ་སྨྲ།. གལ་ཏེ་དེ་མེད་ན་ནི་བྱང་ཆུབ་སེམས་དཔའ་

རྣམས་ཅིའི་དོན་དུ་ཕ་རོལ་ཏུ་ཕྱིན་པའི་ལམ་སྒོམ་པར་འགྱུར་ཏེ་”མི་འགྱུར་

ཏེ།. དོན་དམ་འི་བདེན་པ་མེད་ན་ནི་དེ་རྟོགས་པ་མཐར་ཐུག་པར་འགྲོ་བ་

མེད་ལ།.དེ་མེད་ན་ལམ་སྒོམ་པ་དོན་མེད་པར་འགྱུར་ཏེ།.“གང་གི་ཕྱིར་ཆོས་

ཉིད་རྟོᨵ་པ་དང་དེ་མཐར་ཐུག་པར་འགྲོ་བར་བྱ་བའི་ཕྱིར༌།. བྱང་སེམས་

རྣམས་དཀའ་བ་བརྒྱ་ཕྲག་རྩོམ་པ་ཡིན་ནོ།།”

འདིས་ནི་ཆོས་ཉིད་ཅེས་པའི་དོན་དམ་བདེན་པ་བློ་གང་གི་ཡང་ཡུལ་

མ་ཡིན་པར་འདོད་བཞིན་དུ།. ལམ་ལ་དཀའ་བ་དུ་མ་རྩོམ་པ་ནི།. དབང་པོ་

ཤིན་ཏུ་རྟུལ་བར་སྟོན་པ་ཡིན་ནོ།. །དེ་ལྟར་ཡིན་པ་ཡང་དཀོན་མཆོག་སྤྲིན་

ལས།. “རིགས་ཀྱི་བུ་དོན་དམ་པ་ནི་སྐྱེ་བ་མེད་པ་དང༌།. འགག་པ་མེད་པ་

དང༌།. འཇིག་པ་མེད་པ་དང༌།. འོང་བ་མེད་པ་དང༌།. འགྲོ་བ་མེད་པ་དང༌།. ཡི་

གེ་རྣམས་ཀྱིས་བརྗོད་པར་བྱ་བ་མ་ཡིན་པ་དང༌།. ཡི་གེ་རྣམས་ཀྱིས་རབ་ཏུ་

བསྙད་དུ་མེད་ཅིང༌།. སྤྲོས་པས་རྟོག་པ་མ་ཡིན་པ་སྟེ།. རིགས་ཀྱི་བུ་དོན་དམ་

པ་ནི་བརྗོད་དུ་མེད་ཅིང༌།.ཞི་བ་འཕགས་པ་རྣམས་ཀྱིས་སོ་སོ་རང་གིས་རིག་

པར་བྱ་བའོ།།”

“རིགས་ཀྱི་བུ་དོན་དམ་་ནི་དེ་བཞིན་ཤེགས་པ་རྣམས་བྱུང་ཡང་

རུང་མ་བྱུང་ཡང་རུང་སྟེ།. གང་གི་དོན་དུ་བྱང་ཆུབ་སེམས་དཔའ་རྣམས་སྐྲ་

དང་ཁ་སྤུ་བྲེགས་ནས་གོས་ངུར་སྨྲིག་བགོས་ཏེ།. ཡང་དག་པར་དད་པས་

ᨱᨑ᪱་᪄་ཁྱིམ་མེད་པར་རབ་ཏུ་བྱུང་ཞིང༌།. རབ་ཏུ་བྱུང་ནས་ཀྱང་ཆོས་ཉིད་

དེ་ཐོབ་པར་བྱ་བའི་ཕྱིར།. སྐྲའམ་གོས་ལ་མེ་ཤོར་བ་ལྟར་བརྩོན་འགྲུས་རྩོམ་

ཞིང་གནས་པ་རྣམ་པར་འཇིག་པ་མེད་པའོ།།”

“རིགས་ཀྱི་བུ་གལ་ཏེ་དོན་དམ་པ་ཡོད་པར་མ་གྱུར་ན་ནི།. ཚངས་

པར་སྤྱོད་པ་དོན་མེད་པར་འགྱུར་ཞིང༌།.དེ་བཞིན་གཤེགས་པ་རྣམས་བྱུང་བ་

དོན་མེད་པར་འགྱུར་རོ།. །གང་གི་ཕྱིར་དོན་དམ་པ་དེ་ཡོད་པ་དེའི་ཕྱིར་བྱང་

ཆུབ་སེམས་དཔའ་རྣམས་ལ་དོན་དམ་པ་ལ་མཁས་པ་ཞེས་བྱའོ།།”. ཞེས་

ཤིན་ཏུ་གསལ་བར་གསུངས་སོ།།

བརྗོད་དུ་མེད་པ་དང༌།. སྤྲོས་པས་རྟོགས་པར་བྱ་བ་མིན་པ་ནི།. རྣམ་

པར་མི་རྟོག་པའི་ཡེ་ཤེས་ཀྱིས་དོན་དམ་པ་གཟིགས་་བཞིན་དུ།. སྒྲ་རྟོག་གི་

ཡུལ་དུ་བྱེད་མི་ནུས་པའི་དོན་ཡིན་གྱི།.སྤྱིར་རྟོགས་མི་ནུས་པ་མིན་ནོ།།.དོན་

དམ་བདེན་པ་ཡོད་པ་མིན་པ་ལ་གནོད་པ་བསྟན་ཞིང༌།. དེའི་ལྡོག་པ་འཕངས་

པ་བསྟན་པ་ནའང་ཡོད་པར་གསུངས་ཤིང་སྔར་ཡང་ཡོད་པར་བསྟན་པས།.

མེད་པ་དང་ཡོད་པ་མིན་པ་ལ་ཁྱད་པར་འབྱེད་པ་ནི་བློ་གྲོས་ཤིན་ཏུ་དམན་

པར་སྟོན་པ་ཙམ་མོ།།

པ་ཚབ་ཀྱི་འགྱུར་གྱི་དཔེ་མང་པོ་ལས།. “བྱུང་ཡང་རུང་མ་བྱུང་ཡང་

རུང་སྟེ༑.གང་གི་དོན་དུ་”ཞེས་འབྱུང་ᩏ་།.᪄ᨵ་᫄ᨕᨑ་ᨺ་ᨎ.“མ་བྱུང་



312

.དབུ་མ་དགོངས་པ་རབ་གསལ།...

ཡང་རུང་དོན་དམ་པ་ནི་ཉམས་པ་མེད་པ་ཡིན་པས་”ཞེས་འབྱུང་བ་ནི།. སྔར་

འགྲེལ་པར་མདོ་དྲངས་པ་ལས།. མ་བྱུང་ཡང་རུང་ཆོས་རྣམས་ཀྱི་ཆོས་ཉིད་

འདི་ནི་གནས་པ་ཉིད་དོ།.ཞེས་འབྱུང་བ་དང་མཐུན་པས་ལེགས་པ་ཡིན་ནོ།།

“འདིར་སྨྲ་པ།.ཀྱེ་མ་མ་ལ་གང་ཞིག་དངོས་པོ་རང་བཞིན་གྱིས་གྲུབ་

པ་ཅུང་ཟད་ཀྱང་མི་འདོད་ཅིང༌།.གློ་བུར་དུ་བཅོས་མ་མ་ཡིན་པ་དᩏ༌།.གཞན་

ལ་ལྟོས་པ་མེད་པའི་རང་བཞིན་ཡང་འདོད་པ་ཁྱོད་ནི།. ཕན་ཚུན་འགལ་བའི་

དོན་བརྗོད་པ་ཞིག་གོ་ཞེ་ན།. འདི་ནི་ཁྱོད་ཀྱིས་དབུ་མའི་བསྟན་བཅོས་ཀྱི་

དགོངས་པ་མ་རིག་པ་ཞིག་སྟེ།. འདིའི་དགོངས་པ་ནི་གལ་ཏེ་མིག་ལ་སོགས་

པ་རྣམས་ཀྱི་རང་གི་ངོ་བོ་རྟེན་ཅིང་འབྲེལ་པར་འབྱུང་བ་བྱིས་པའི་སྐྱེ་བོས་

གཟུང་བར་བྱ་བ་གང་ཡིན་པ་འདི་ཉིད་མིག་ལ་སོགས་པ་དེ་རྣམས་ཀྱི་རང་

བཞིན་ཡིན་ལུགས་ཡིན་ན་ནི།. རང་བཞིན་དེ་ཕྱིན་ཅི་ལོག་གི་བློས་ཀྱང་

མངོན་སུམ་དུ་རྟོགས་པའᨑ་ཕྱིར།. ཚངས་པར་སྤྱོད་པ་དོན་མེད་པར་འགྱུར་ན།.

གང་གི་ཕྱིར་མིག་སོགས་རྟེན་འབྲེལ་ཡིན་པ་འདི་རང་བཞིན་ཡིན་ལུགས་མ་

ཡིན་པ་དེའི་ཕྱིར།. དེ་བལྟ་བའི་དོན་དུ་ཚངས་པར་སྤྱོད་པ་དོན་དང་བཅས་

པར་འགྱུར་རོ།།”

ཞེས་གསུངས་ཏེ།. རང་བཞིན་བཀག་པ་ནི་མིག་སོགས་གཤིས་

ལུགས་ཡིན་པ་བཀག་པ་ཡིན་ལ།. རང་བཞིན་ཁས་བླངས་པ་ནི་བᨙག་པ་དེ་

མིག་སོགས་ཀྱི་ཆོས་ཉིད་ཅེས་པའི་རང་བཞིན་དུ་འདོད་པ་ཡིན་པས།.དངོས་

པོ་རང་བཞིན་གྱིས་གྲུབ་པ་བཀག་པ་དང༌།. དངོས་པོའ་ིཆོས་ཉིད་ཀྱི་རང་

བཞིན་ཁས་ལེན་པ་ལ་འགལ་བ་ཅུང་ཟད་ཀྱང་མེད་པའི་ཕྱིར་རོ།།

དེ་འདྲ་བའི་ཆོས་ཉིད་“དེ་ཡང་བདག་གིས་ཀུན་རྫོབ་ཀྱི་བདེན་པ་སྟེ་ཐ་

སྙད་ཙམ་དུ་གྲུབ་པ་ལ་ལྟོས་ནས།. བཅོས་མ་མིན་པ་དང་གཞན་ལ་མི་ལྟོས་

པར་བརྗོད་དོ།. །གང་ཞིག་བྱིས་པའི་སྐྱེ་བོ་རང་དགའ་བས་བལྟ་བར་བྱ་བ་མ་

ཡིན་པའི་ཆོས་ཉིད་དེ་ནི་རང་བཞིན་དུ་རིགས་ལ།. དེ་ཀུན་རྫོབ་ཏུ་ཡོད་པར་

ཁས་བླངས་པ་དེ་ཙམ་གྱིས་དོན་དམ་པར་དེ་དངོས་པོ་དང་དངོས་པོ་མེད་

པར་རང་བཞིན་གྱིས་གྲུབ་པ་ཡང་མ་ཡིན་ཏེ།. དེ་ནི་རང་བཞིན་གྱིས་གྲུབ་པ་

ཞི་བ་ཉིད་ཡིན་པའི་ཕྱིར།. རང་བཞིན་ཆོས་ཉིད་འདི་ནི་སློབ་དཔོན་འཕགས་

པས་ཞལ་གྱིས་བཞེས་པ་འབའ་ཞིག་ཏུ་མ་ཟད་ཀྱི།. ཕ་རོལ་པོ་གཞན་ཡང་

དོན་འདི་ཁས་ལེན་དུ་གཞུག་པར་ནུས་པས།. རང་བཞིན་འདི་ནི་བརྩད་པའི་

མཐར་རང་བཞན་གཉིས་ཀ་ལ་གྲུབ་པ་ཉིད་དུ་ཡང་རྣམ་པར་བཞག་གོ།”.

ཞེས་གསུངས་པ་འདི་ཁྱད་པར་དུ་ངེས་པར་བྱ་དགོས་སོ།།

“གང་དག་མེ་ལ་སོགས་པའི་རང་བཞིན་ཡིན་ལུགས་ཚ་བ་ལ་སོགས་

པར་སྨྲ་བ་དེ་དག་གི་ལྟར་འདོད་ན་ནི།.རྣམ་པ་ཐམས་ཅད་དུ་དེ་མི་རུང་སྟེ།.ཚ་

བ་སོགས་ནི་བརྟེན་ནས་སྐྱེས་པ་ཉིད་ཀྱིས་བཅོས་མ་ཡིན་པའི་ཕྱིར་དང༌།.རྒྱུ་

རྐྱེན་ལ་བརྟེན་ནས་སྐྱེས་པའི་ཡོད་པ་ཡིན་པའི་ཕྱིར།. མིᨵ་སོགས་དེ་བཅོས་

མ་ཉིད་དུ་མེད་པ་དང༌།. རྒྱུ་རྐྱེན་གཞན་ལ་ལྟོས་པ་མེད་པ་ཉིད་དོ།. །ཞེས་

བརྗོད་པ་ཡང་མི་རིགས་ཏེ༑. དེ་ལ་ཞེས་བྱ་བ་འདིས་མཆོག་ཏུ་འཛིན་པའི་

དངོས་པོ་མེད་པའི་ཕྱིར་དང༌།. ཀུན་རྫོབ་ཏུ་རྣམ་པ་དེ་ལྟ་བུའི་དོན་བསྟན་པའི་

ཕྱིར་ཏེ།”

ཞེས་པ་ཚབ་ཀྱི་འགྱུར་ལས་འབྱུང་ལ།.ནག་ཚོའི་འགྱུར་ལས།.“དེ་ལ་

འདི་ལྟར་མཆོག་ཏུ་འཛིན་པ་ཉིད་མེད་པའི་ཕྱིར་དང༌།. ཀུན་རྫོབ་ཏུ་དོན་ཇི་ལྟ་

བ་བཞིན་དུ་བསྒྲུབ་པའི་ཕྱིར་རོ།།”.ཞེས་བྱུང་ངོ༌།.།དེ་ལ་འདི་ལྟར་ཞེས་འབྱུང་

བ་ལེགས་ལ།. ལྷག་མའི་དོན་ནི་བདེན་པར་འཛིན་པའི་ཞེན་ཡུལ་གྱི་དངོས་

པོ་མེད་པ་དང༌།. ཀུན་རྫོབ་ཏུ་བཅོས་མ་དང་གཞན་ལ་ལྟོས་པའི་རྣམ་པ་དེ་ལྟ་

བུའི་དོན་བསྟན་པའི་ཕྱིར་རོ།།

དེ་ལྟར་སློབ་དཔོན་འཕགས་པས་རང་བཞིན་ᫍ་གྱིས་བཞེས་པར་

བསྟན་པ་འདིས།.ཆོས་དབྱིངས་བསྟོད་པ་ལས་“སྟོང་པ་ཉིད་ནི་སྟོན་པའི་མདོ།.

།རྒྱལ་བས་ཇི་སྙེད་གསུངས་པ་ཀུན།. །དེ་དག་ཀུན་གྱིས་ཉོན་མོངས་ལྡོག.

།ཁམས་འདི་ཉམས་པར་བྱེད་མ་ཡིན།།”. ཞེས་སྟོང་ཉིད་སྟོན་པའི་མདོ་སྡེས་

བདེན་འཛིན་གྱི་ཉོན་མོངས་པའི་དམིགས་གཏད་འཇིག་པ་ཡིན་གྱི།. དེའི་

དམིགས་གཏད་བཀག་པའི་སྟོང་པ་དེ་བཞིན་གཤེགས་པའི་ཁ᪱ས་ཉམས་པ་

སྟེ་མེད་པར་སྟོན་པ་མིན་ནོ།།.ཞེས་གསུངས་པ་ཡང་ཤེས་པར་བྱའོ།།

“དེ་ལ་མིག་སོགས་རྣམས་མིག་སོགས་ཀྱིས་སྟོང་པར་གསུངས་

པས་ནི༑. མིག་སོགས་རྣམས་རང་བཞིན་གྱིས་གྲུབ་པས་སྟོང་པ་ཉིད་གསལ་

བར་མཛད་པ་ཡིན་གྱི།. མིག་ནང་གི་བྱེད་པའི་བདག་དང་བྲལ་བའི་སྟོང་པའོ་

”ཞེས་ཉན་ཐོས་སྡེ་པ་འདོད་པ་དང༌།. སེམས་ཙམ་པས་མིག་“གཟུང་འཛིན་

རྫས་ཐ་དད་པ་ཙམ་གྱིས་སྟོང་ངོ་”ཞེས་མིག་སོགས་རང་གི་ངོ་བོ་ཉིད་ཀྱིས་

གྲུབ་པས་མི་སྟོᩏ་པའི་གཅིག་ལ་གཅིག་མེད་པའི་སྟོང་པ་ཉིད་དུ་འདོད་པ་

ལྟར་ནི་མ་ཡིན་ནོ།།”

གཉིས་པ།

སྟོང་ཉིད་ལྷག་མ་གསུམ་བཤད་པ་ནི།

རྩ་བ།.གང་ཕྱིར་དེ་ཡི་རང་བཞིན་དེ།།

ཡིན་ཕྱིར་གཟུགས་ནི་གཟུགས་ཀྱིས་སྟོང༌།།

སྒྲ་དང་དྲི་རོ་རེག་བྱ་དང༌།།

ཆོས་རྣམས་ཉིད་ཀྱང་དེ་བཞིན་ནོ།།.

གཟུགས་སོགས་རང་བཞིན་མེད་པ་ཉིད།།

ཕྱི་རོལ་སྟོང་པ་ཉིད་དུ་འདོད།།

རྒྱུད་ཀྱིས་མ་བསྡུས་པའི་གཟུགས་ལ་སོགས་པའི་ཡུལ་དྲུག་རང་

བཞིན་གྱིས་གྲུབ་པས་སྟོང་པའི་རང་གཞིན་མེད་པ་ཉིད་ནི།. ཕྱི་རོལ་གྱི་སྟོང་

པ་ཉིད་དུ་འདོད་དོ།. . །ཕྱིའི་“གཟུགས་ནི་གཟུགས་ཀྱི་ངོ་བོ་ཉིད་ཀྱིས་གྲུབ་

པས་སྟོང་་ནི།. གང་གི་ཕྱིར་གཟུགས་དེའི་རང་བཞིན་ནི་དེ་ཡིན་པའི་ཕྱིར་

རོ།. །”. སྒྲ་དང་དྲི་དང་རོ་དང་རེག་བྱ་དང་ཆོས་རྣམས་ཉིད་ཀྱང་སྟོང་ཚུལ་དེ་

བཞིན་དུ་ཤེས་པར་བྱའོ།།

འདི་དང་ལྷག་མ་རྣམས་་མདོར་“ཐེར་ཟུག་ཏུ་གནས་པ་མིན་པ་

དང༌།འཇིག་པ་མིན་པའི་ཕྱིར་”ཞེས་གསུངས་པ་ནི་སྔར་ནང་སྟོང་པ་ཉིད་ཀྱི་

སྐབས་སུ་བཤད་པ་བཞིན་དུ་ཤེས་པར་བྱའོ།།

རྩ་བ།.གཉིས་ཆར་རང་བཞིན་མེད་ཉིད་ནི།།

ཕྱི་ནང་སྟོང་པ་ཉིད་ཡིན་ནོ།།

ཤེས་རྒྱུད་ཀྱིས་བསྡུས་པའི་དབང་རྟེན་ཁོག་པ་ལྟ་བུ་ནི་ཤེས་རྒྱུད་

ཀྱིས་བསྡུས་ཤིང༌།.དབང་པོས་མ་བསྡུས་པས་ན་ཕྱི་ནང་གཉིས་ཆར་ཡིན་ལ།.

དེ་རང་གི་ངོ་བོ་ཉིད་ཀྱིས་གྲུབ་པའི་རང་བཞིན་མེད་པ་ཉིད་ནི།.ཕྱི་ནང་གི་སྟོᩏ་

པ་ཉིད་དེ་ལྷག་“སྔར་བཞིན་ནོ།།”

རྩ་བ།.ཆོས་རྣམས་རང་བཞིན་མེད་པ་ཉིད།།

མཁས་པས་སྟོང་པ་ཉིད་ཅེས་བསྙད།།

སྟོང་ཉིད་དེ་ཡང་སྟོང་ཉིད་ཀྱི།།

ངོ་བོས་སྟོང་པར་འདོད་པ་ཡིན།།.

ཕྱི་ནང་གི་ཆོས་རྣམས་སྔར་བཤད་པ་ལྟར་རང་བཞིན་གྱིས་གྲུབ་པ་

མེད་པ་ཉིད་ནི།. དེ་ཁོ་ན་ལ་མཁས་པས་རང་བཞིན་སྟོང་པ་ཉིད་ཅེས་བསྙད་

དོ།. །ཕྱི་ནང་གི་ཆོས་ཀྱི་རང་བཞིན་སྟོང་པ་ཉིད་དེ་ཡང་སྟོང་ཉིད་ཀྱི་ངོ་བོས་

གྲུབ་པའམ་བདེན་པས་སྟོང་པར་འདོད་པ་ཡིན་ནོ།།

རྩ་བ།.སྟོང་ཉིད་ཅེས་བྱའི་སྟོང་ཉིད་གང༌།།

སྟོང་ཉིད་སྟོང་ཉིད་དུ་འདོད་དེ།།

སྟོང་ཉིད་དངོས་པོའ་ིབློ་ཅན་གྱི།།

འཛིན་པ་བཟློག་ཕྱིར་གསུངས་པ་ཡིན།།.

དེ་ལྟར་ན་སྟོང་གཞི་སྟོང་ཉིད་ཅེས་བྱ་བའི་སྟོང་ཉིད་གང་ཡིན་པ་དེ་

ནི།. སྟོང་པ་ཉིད་སྟོང་པ་ཉིད་དུ་འདོད་པ་སྟེ།. སྟོང་པ་ཉིད་བདེན་པས་སྟོང་པར་

གསུངས་པ་ནི་སྟོང་ཉིད་དམ་ཆོས་ཉིད་ལ་དངོས་པོ་སྟེ་བདེན་པར་འཛིན་པའི་

བློ་ཅན་གྱི་བདེན་པར་འཛིན་པ་བཟློག་པར་བྱ་བའི་ཕྱིར་རྒྱལ་བའི་ཡུམ་ལས་

གསུངས་པ་ཡིན་ནོ།།

དེ་ལྟར་ཡིན་པར་ཡང་འཇིག་རྟེན་ལས་འདས་པར་བསྟོད་པ་ལས།..

“ཀུན་རྟོག་ཐམས་ཅད་བསལ་བའི་ཕྱིར།. །སྟོང་ཉིད་བདུད་རྩི་སྟོན་མཛད་ན།།.

གང་ཞིག་དེ་ལ་ཞེན་གྱུར་པ།.།དེ་ཉིད་ཁྱོད་ཀྱིས་ཤིན་ཏུ་སྨད།.།”.ཅེས་གསལ་

བར་གསུངས་སོ།།

འདི་དག་གིས་ནི་ཁ་ཅིག་དོན་དམ་བདེན་པ་ཞེས་པ་བདེན་དངོས་རྣམ་

པར་བཅད་ཙམ་ལ་བྱས་ནས་དེ་བདེན་གྲུབ་ཏུ་སྨྲ་བ་དང༌།. གཞན་དག་དགག་

བྱ་བཅད་ཙམ་མིན་པའི་སྔོ་སེར་ལྟར་སྒྲུབ་པ་རང་དབང་བ་ཆོས་ཉིད་དུ་

བྱས་ནས་དེ་བདེན་པར་འདོད་པ་གཉིས་ཀ་ཡང་རྒྱལ་བས་ཤིན་ཏུ་སྨད་པར་

གསུངས་སོ།།

གཉིས་པ།

ཆེན་པོ་སྟོང་པ་ཉིད་ལ་སོགས་པ་བཞི་བཤད་པ་ནི།

རྩ་བ།.སེམས་ཅན་སྣོད་ཀྱི་འཇིག་རྟེན་ནི།།

མ་ལུས་ཁྱབ་བྱེད་ཉིད་ཕྱིར་དང༌།།

ཚད་མེད་དཔེ་ཡིས་མུ་མཐའ་ནི།།

མེད་ཕྱིར་ཕྱོགས་རྣམས་ཆེན་པོ་ཉིད།།.

“ཤར་ལ་སོགས་པའི་ཕྱོགས་ལས་ལོགས་ཤིᨵ་ཏུ་སྣོད་བཅུད་གཉིས་

མེད་པས།. སེམས་ཅན་དང་སྣོད་ཀྱི་འཇིག་རྟེན་ནི་མ་ལུས་པ་ལ་ཁྱབ་པར་

བྱེད་པ་ཉིད་ཡིན་པའི་ཕྱིར་དང༌།. བྱམས་སོགས་ཚད་མེད་བཞི་སྒོམ་པ་ན་

ཕྱོགས་ཀྱིས་ཁྱབ་པའི་སེམས་ཅན་ཀུན་ལ་སྒོམ་པས།. དམིགས་པའི་སྒོ་ནས་

ཚད་མེད་པར་བཞག་པའི་ཕྱིར།. ཕྱོགས་ཚད་མེད་པའི་དཔེ་ཡིས་ཏེ་ཚད་

མེད་པ་བཞིན་དུ།. དེ་ལྟར་སྒོམ་པ་ལ་ཡང་མུ་མཐའ་ནི་མེད་པ་སྟེ་ཚད་མེད་

པར་བཞག་པའི་ཕྱིར་ཕྱོགས་བཅུ་ནི་ཆེན་པོ་ཉིད་དོ།།”

རྩ་བ།.འདི་དག་བཅུ་ཆར་ཕྱོགས་རྣམས་ཀྱིས།།

སྟོང་པ་ཉིད་ནི་གང་ཡིན་དེ།།

ཆེན་པོ་སྟོང་པ་ཉིད་ཡིན་ཏེ།།

ཆེན་པོར་འཛིན་པ་བཟློག་ཕྱིར་གསུངས།།.

“ཤར་ལ་སོགས་པ་འདི་དག་བཅུ་ཆར་ཕྱོགས་རྣམས་ཀྱི་ངོ་བོ་

ཉིད་ཀྱིས་གྲུབ་པས་སྟོང་པ་ཉིད་ནི་གང་ཡིན་པ་དེ་ནི་ཆེན་པོ་སྟོང་པ་

ཉིད་ཡིན་ཏེ།. ཕྱོགས་རྣམས་ཆེན་པོར་རང་བཞིན་གྱིས་གྲུབ་པར་འཛིན་པ་

བཟློག་པའི་ཕྱིར་དུ་གསུངས་ཏེ།. ཕྱོགས་ལ་ཕྱིན་ཅི་ལོག་ཏུ་འཛིན་པ་ནི་མུ་

སྟེགས་བྱེ་བྲག་པས་ཕྱོགས་རྣམས་རྟག་པའི་རྫས་ཉིད་དུ་འཛིན་པ་ལྟ་བུའོ།།”

རྩ་བ།.དེ་ནི་དགོས་པ་མཆོག་ཡིན་པས།།

དོན་དམ་མྱ་ངན་འདས་པ་ཡིན།།

དེ་ནི་དེ་ཡིས་སྟོང་ཉིད་གང༌།།

.དབུ་མ་དགོངས་པ་རབ་གསལ།...

དེ་ནི་དོན་དམ་སྟོང་ཉིད་དེ།།

མྱང་འདས་དངོས་པོའ་ིབློ་ཅན་གྱི།།

འཛིན་པ་བཟློག་པར་བྱ་བའི་ཕྱིར།།

དོན་དམ་མཁྱེན་པས་དོན་དམ་པ།།

སྟོང་པ་ཉིད་ནི་བསྟན་པར་མཛད།།.

དོན་དམ་ཞེས་པའི་དོན་གྱི་སྒྲ་ནི་འདི་ལ་དོན་ཡོད་དེ་ཞེས་པ་ལྟ་བུ་

དགོས་པ་ལ་བྱེད་པ་དང༌།. དོན་ལྔ་ཞེས་པ་ལྟ་བུ་ཤེས་བྱ་ཡུལ་ལ་བྱེད་པ་

གཉིས་ལས།.འདིར་ནི་མྱ་ངན་ལས་འདས་པ་ཆོས་ཀྱི་སྐུ་ཡིན་ཏེ།.མྱང་འདས་

དེ་ནི་ཐོབ་པར་བྱ་བའི་དགོས་པ་མཆོག་ཡིན་པས་སོ།. །ཆོས་སྐུ་དེ་ནི་དེ་ཡི་

རང་གི་ངོ་བོ་ཉིད་ཀྱིས་གྲུབ་པས་སྟོང་པ་ཉིད་གང་ཡིན་པ་དེ་ནི།. དོན་དམ་

པ་སྟོང་པ་ཉིད་དེ།. དེ་ཡང་མྱ་ངན་ལས་འདས་པ་ཆོས་སྐུ་དེ་ལ་དངོས་པོ་སྟེ་

བདེན་པར་འཛིན་པའི་བློ་ཅན་གྱི་བདེན་པར་འཛིན་པ་བཟློག་པར་བྱ་བའི་

ཕྱིར་དོན་དམ་མཁྱེན་པ་སངས་རྒྱས་ཀྱིས་ᨅᨇདོན་དམ་པ་སྟོང་པ་ཉིད་ནི་

བསྟན་པར་མཛད་དོ།།

རྩ་བ།.རྐྱེན་ལས་བྱུང་ཕྱིར་ཁམས་གསུམ་པོ།།

འདུས་བྱས་ཡིན་པར་ངེས་པར་བསྙད།།

དེ་ནི་དེ་ཡི་སྟོང་ཉིད་གང༌།།

དེ་ནི་འདུས་བྱས་སྟོང་ཉིད་གསུངས།།.

“རྒྱུ་རྐྱེན་ལས་བྱུང་བ་སྟེ་སྐྱེས་པའི་ཕྱིར་ཁམས་གསུམ་པོ་ནི་འདུས་

བྱས་ཡིན་པར་ངེས་པར་བསྙད་དོ།. །ཁམས་གསུམ་པོ་དེ་ནི་དེ་ཡི་རང་བཞིན་

གྱིས་གྲུབ་པས་སྟོང་པ་ཉིད་གང་ཡིན་པ་དེ་ནི།. འདུས་བྱས་སྟོང་པ་ཉིད་དུ་

གསུངས་སོ།།

རྩ་བ།.གང་ལ་སྐྱེ་གནས་མི་རྟག་ཉིད།།

དེ་དག་མེད་པ་འདུས་མ་བྱས།།

དེ་ནི་དེ་ཡིས་སྟོང་ཉིད་གང༌།།

དེ་ནི་འདུས་མ་བྱས་སྟོང་ཉིད།།.

“ཆོས་གང་ལ་སྐྱེས་᪠་དང་མི་རྟག་པ་སྟེ་འགག་པའམ་འཇིག་པ་དང༌།

གནས་པ་ལས་གཞན་དུ་འགྱུར་བ་དེ་དག་མེད་པ་ནི་འདུས་མ་བྱས་

སོ།. །དེ་ནི་དེ་ཡི་རང་བཞིན་གྱིས་གྲུབ་པས་སྟོང་པ་ཉིད་གང་ཡིན་པ་དེ་ནི་

འདུས་མ་བྱས་སྟོང་པ་ཉིད་དུ་གསུངས་སོ།།”.

.དབུ་མ་དགོངས་པ་རབ་གསལ།...

གསུམ་པ།

མཐའ་ལས་འདས་པ་སྟོང་པ་ཉིད་ལ་སོགས་པ་བཞི་བཤད་པ་ནི།

རྩ་བ།.གང་ལ་མཐའ་ནི་ཡོད་མིན་པ།།

དེ་ནི་མཐའ་ལས་འདས་པར་བརྗོད།།

དེ་དེ་ཁོ་ནས་སྟོང་པ་ཉིད།།

མཐའ་ལས་འདས་པ་སྟོང་ཉིད་བསྙད།།.

མཐའ་ནི་རྟག་པ་དང་ཆད་པ་གང་དུ་བཟུང་ན་ལོག་པའི་གཡང་དུ་ལྟུང་

བ་ཡིན་གྱི།. འདུས་མ་བྱས་རྟག་པ་དང་དགྲ་བཅོམ་པ་ལ་ལས་དབང་གི་སྐྱེ་

འཆི་བརྒྱུད་པ་ཆད་པར་འཛིན་པ་ལྟ་བུ་ནི་མ་ཡིན་པས།. གང་དུ་བཟུང་ན་མི་

མཐུན་ཕྱོགས་ཀྱི་གཡང་དུ་ལྟུང་བའི་རྟག་ཆད་དང༌།. རྟག་ཆད་ཙམ་གྱི་ཁྱད་

པར་ཕྱེད་པར་བྱའོ།།

རྩ་བ།.གང་ལ་མཐའ་ནི་ཡོད་མིན་པ།།

དེ་ནི་མཐའ་ལས་འདས་པར་བརྗོད།།

དེ་དེ་ཁོ་ནས་སྟོང་པ་ཉིད།།

མཐའ་ལས་འདས་པ་སྟོང་ཉིད་བསྙད།།

གཞི་གང་ལ་མཐར་འཛིན་དུ་ལྟུང་བའི་རྟག་ཆད་ཀྱི་མཐའ་ནི་ཡོད་པ་

མིན་པ་དེ་ནི།. འདིར་མཐའ་ལས་འདས་པར་བརྗོད་དོ།. །མཐའ་བྲལ་དེ་ནི་

མཐའ་བྲལ་དེའི་རང་བཞིན་གྱིས་གྲུབ་པ་ཁོ་ནས་སྟོང་པ་ཉིད་དེ་ནི།. མཐའ་

ལས་འདས་པ་སྟོང་པ་ཉིད་དུ་བསྙད་དོ།།

འདི་ནི་ཏིང་འཛིན་རྒྱལ་པོ་ལས།. “ཡོད་མེད་᩶ང་གཙང་མི་གཙང་

གི་མཐའ་གཉིས་སྤངས་ནས།. དབུས་ལའང་གནས་པར་མི་བྱེད་དོ།།”. ཞེས་

གསུངས་པ་ལྟར་མཐའ་སྤངས་པའི་དབུས་བདེན་ནམ་སྙམ་པའི་བདེན་འཛིན་

བཟློག་པའི་ཕྱིར་གྲུབ་པས་སྟོང་པ་ཉིད་གང་ཡིན་པ་དེ་ནི།.འདུས་བྱས་སྟོང་པ་

ཉིད་དུ་གསུངས་སོ།།”

རྩ་བ།.གང་ལ་སྐྱེ་གནས་མི་རྟག་ཉིད།།

དེ་དག་མེད་པ་འདུས་མ་བྱས།།

དེ་ནི་དེ་ཡིས་སྟོང་ཉིད་གང༌།།

དེ་ནི་འདུས་མ་བྱས་སྟོང་ཉིད།།.

“ཆོས་གང་ལ་སྐྱེས་᪠་དང་མི་རྟག་པ་སྟེ་འགག་པའམ་འཇིག་པ་

དང༌།གནས་པ་ལས་གཞན་དུ་འགྱུར་བ་དེ་དག་མེད་པ་ནི་འདུས་མ་བྱས་སོ།།.

དེ་ནི་དེ་ཡི་རང་བཞིན་གྱིས་གྲུབ་པས་སྟོང་པ་ཉིད་གང་ཡིན་པ་དེ་ནི་འདུས་

མ་བྱས་སྟོང་པ་ཉིད་དུ་གསུངས་སོ།།”.

གསུམ་པ།

མཐའ་ལས་འདས་པ་སྟོང་པ་ཉིད་ལ་སོགས་པ་བཞི་བཤད་པ་ནི།

རྩ་བ།.གང་ལ་མཐའ་ནི་ཡོད་མིན་པ།།

དེ་ནི་མཐའ་ལས་འདས་པར་བརྗོད།།

དེ་དེ་ཁོ་ནས་སྟོང་པ་ཉིད།།

མཐའ་ལས་འདས་པ་སྟོང་ཉིད་བསྙད།།.

མཐའ་ནི་རྟག་པ་དང་ཆད་པ་གང་དུ་བཟུང་ན་ལོག་པའི་གཡང་དུ་ལྟུང་

བ་ཡིན་གྱི།. འདུས་མ་བྱས་རྟག་པ་དང་དགྲ་བཅོམ་པ་ལ་ལས་དབང་གི་སྐྱེ་

འཆི་བརྒྱུད་པ་ཆད་པར་འཛིན་པ་ལྟ་བུ་ནི་མ་ཡིན་པས།. གང་དུ་བཟུང་ན་མི་

མཐུན་ཕྱོགས་ཀྱི་གཡང་དུ་ལྟུང་བའི་རྟག་ཆད་དང༌།. རྟག་ཆད་ཙམ་གྱི་ཁྱད་

པར་ཕྱེད་པར་བྱའོ།།

རྩ་བ།.གང་ལ་མཐའ་ནི་ཡོད་མིན་པ།།

དེ་ནི་མཐའ་ལས་འདས་པར་བརྗོད།།

དེ་དེ་ཁོ་ནས་སྟོང་པ་ཉིད།།

མཐའ་ལས་འདས་པ་སྟོང་ཉིད་བསྙད།།

གཞི་གང་ལ་མཐར་འཛིན་དུ་ལྟུང་བའི་རྟག་ཆད་ཀྱི་མཐའ་ནི་ཡོད་པ་

མིན་པ་དེ་ནི།. འདིར་མཐའ་ལས་འདས་པར་བརྗོད་དོ།. །མཐའ་བྲལ་དེ་ནི་

མཐའ་བྲལ་དེའི་རང་བཞིན་གྱིས་གྲུབ་པ་ཁོ་ནས་སྟོང་པ་ཉིད་དེ་ནི།. མཐའ་

ལས་འདས་པ་སྟོང་པ་ཉིད་དུ་བསྙད་དོ།།.

འདི་ནི་ཏིང་འཛིན་རྒྱལ་པོ་ལས།. “ཡོད་མེད་᩶ང་གཙང་མི་གཙང་

གི་མཐའ་གཉིས་སྤངས་ནས།. དབུས་ལའང་གནས་པར་མི་བྱེད་དོ།།”. ཞེས་

གསུངས་པ་ལྟར་མཐའ་སྤངས་པའི་དབུས་བདེན་ནམ་སྙམ་པའི་བདེན་འཛིན་

བཟློག་པའི་ཕྱིར་དུ་གསུངས་པ་སྟེ།. དཔེར་ན་སེམས་ཙམ་པས་རᩏ་གི་

ལུགས་ཀྱི་རྟག་ཆད་སོགས་ཀྱི་མཐའ་དང་བྲལ་བའི་དབུས་སེམས་བདེན་

གྲུབ་ཏུ་འདོད་པ་ལྟ་བུའོ།།

རྩ་བ།.ཐོག་མ་དང་པོ་ཐ་མ་མཐའ།།

དེ་དག་མེད་པས་འཁོར་བ་ནི།།

ཐོག་མ་ཐ་མ་མེད་པར་བརྗོད།།

འདི་ཡན་ཆད་དུ་མ་བྱུᩏ་ལ་འདི་ནས་བྱུང་ཞེས་པའི་ཐོག་མ་སྟེ་དང་པོ་

དང༌།. འདི་ཕྱིན་ཆད་དུ་མི་འབྱུང་ཞེས་པའི་ཐ་མའི་᪱ᩲ་དེ་དག་མེད་པས་

འཁོར་བ་ནི་ཐོག་མ་དང༌།.ཐ་མ་མེད་པར་བརྗོད་དོ།།

རྩ་བ།.འགྲོ་འོང་བྲལ་ཕྱིར་རྨི་ལམ་ལྟའི།།

སྲིད་འདི་དེ་ཡིས་དབེན་ཉིད་གང༌།།

དེ་ནི་ཐོག་མ་དང་ཐ་མ།།

མེད་པ་སྟོང་པ་ཉིད་དོ་ཞེས།།

བསྟན་བཅོས་ལས་ནི་ངེས་པར་བསྙད།།

འགྲོ་འོང་རང་བཞིན་གྱིས་གྲུབ་པ་དང་བྲལ་᪠འི་ཕྱིར་རྨི་ལམ་ལྟ་བུའི་

སྲིད་པ་འདི།. སྲིད་པ་དེ་ཡིས་རང་བཞིན་གྱིས་གྲུབ་པས་དབེན་པ་ཉིད་གང་

ཡིན་པ་དེ་ནི།. ཐོག་མ་དང་ཐ་མ་མེད་པའི་སྟོང་པ་ཉིད་དོ་ཞེས་བསྟན་བཅོས་

ཆེན་པོ་རྒྱལ་བའི་ཡུམ་ལས་ནི་ངེས་པར་བསྙད་དོ།.།

རྩ་བ།.དོར་བ་ཞེས་བྱ་འཐོར་བ་དང༌།།

འབོར་བ་ལ་ནི་ངེས་པར་བརྗོད།།

དོར་མེད་གཏོང་བ་མེད་པ་སྟེ།།

འགའ་ཡང་དོར་མེད་གང་ཡིན་པའོ།།

དོར་བ་མེད་པ་དེ་ཉིད་ཀྱིས།།

དེ་ཉིད་སྟོང་པ་ཉིད་གང་ཡིན།།

དེ་དེའི་ཕྱིར་ན་དོར་མེད་པ།།

སྟོང་པ་ཉིད་ཅེས་བྱ་བར་བརྗོད།།

དོར་བ་ཞེས་བྱ་བ་ནི་མཐོར་བ་དང་འབོར་བ་ལ་ནི་ངེས་པར་བརྗོད་

ལ།དོར་བ་᩶ᨓ་མེད་པ་ནི་ཕར་ལ་གཏོང་བ་མེད་པ་སྟེ་རང་གི་ངོ་བོ་འགའ་དང་

དུས་འགར་ཡང་དོར་དུ་མེད་པ་སྟེ་དོར་དུ་མི་རུང་བ་ཐེག་ཆེན་གང་ཡིན་

པའོ།།. དོར་བ་མེད་པ་ནི་དོར་བ་མེད་པ་དེ་ཉིད་ཀྱི་རང་བཞིན་གྱིས་གྲུབ་པས་

སྟོང་པ་དེ་ཉིད་ཀྱི་སྟོང་པ་ཉིད་གང་ཡིན་པ་དེ་ནི།. དོར་བ་མེད་པ་སྟོང་པ་ཉིད་

ཅེས་བྱ་བར་བརྗོད་དེ།. སྟོང་ཉིད་དེ་དོར་བ་མེད་པའི་རང་བཞིན་ཡིན་པ་དེའི་

ཕྱིར་ནའོ།།

རྩ་བ།.འདུས་བྱས་ལ་སོགས་ངོ་བོ་ཉིད།།

གང་ཕྱིར་སློབ་མ་རང་སངས་རྒྱས།།

རྒྱལ་སྲས་དེ་བཞིན་གཤེགས་རྣམས་ཀྱིས།།

མ་མཛད་དེ་ཕྱིར་འདུས་བྱས་ལ།།

སོགས་པ་རྣམས་ཀྱི་ངོ་བོ་ཉིད།།

རང་བཞིན་ཉིད་དུ་བསྙད་པ་སྟེ།།

དེ་ཉིད་ཀྱིས་དེ་སྟོང་ཉིད་གང༌།།

དེ་ནི་རང་བཞིན་སྟོང་པ་ཉིད།།.

འདུས་བྱས་ལ་སོགས་པ་རྣམས་ཀྱི་ངོ་བོ་ཉིད་ཆོས་ཉིད་ནི།. རང་

བཞིན་ཉིད་དུ་བསྙད་ཅིང་བརྗོད་པ་སྟེ།. རྒྱུ་མཚན་གང་གི་ཕྱིར་ན་འདུས་

བྱས་ལ་སོགས་པ་རྣམས་ཀྱི་ངོ་བོ་ཆོས་ཉིད་ནི།. སློབ་མ་ཉན་ཐོས་དང༌།. རང་

སངས་རྒྱས་དང༌།. རྒྱལ་སྲས་བྱང་སེམས་དང་དེ་བཞིན་གཤེགས་པ་རྣམས་

ཀྱིས་མ་མཛད་ཅིང༌།. དེ་གསལ་བར་བྱེད་པ་ཡིན་ལ།. གདོད་མ་ནས་དེ་དག་

གི་གཤིས་སུ་གནས་པ་དེའི་ཕྱིར་རོ།. །རང་བཞིན་དེ་ཉིད་དེ་ཉིད་ཀྱི་ངོ་བོ་ཉིད་

ཀྱིས་གྲུབ་པས་སྟོང་པ་ཉིད་གང་ཡིན་པ་དེ་ནི་རང་བཞིན་སྟོང་པ་ཉིད་དོ།།

འོ་ན་དོན་འདི་སྟོང་པ་ཉིད་སྟོང་པ་ཉིད་ཀྱི་སྐབས་སུ་ཡང་བརྗོད་པ་

མ་ཡིན་ནམ་ཞེ་ན།. བདེན་མོད་འོན་ཀྱང་སྐབས་སྔ་མར་ནི་ཕྱི་ནང་གི་ཆོས་

རྣམས་ཀྱི་སྟོང་ཉིད་དེ།. དེ་ཁོ་ན་ཉིད་འཇལ་བའི་རིགས་ཤེས་ཀྱིས་གྲུབ་པས་

བདེན་པར་གྲུབ་བམ་སྙམ་པ་བསལ་བའི་ཕྱིར་ཡིན་ལ།. འདིར་ནི་སུས་ཀྱᩏ་

མ་བྱས་པར་གཤིས་སུ་གྲུབ་པའི་རང་བཞིན་ཡིན་ན།. བདེན་པར་གྲུབ་བམ་

སྙམ་པ་བསལ་བའི་ཕྱིར་གསུངས་པས་མི་ཟློས་སོ།. དོགས་པའི་རྒྱུ་མཚན་

འདི་གཉིས་ཀ་ཆོས་ཉིད་ལ་ཡོད་ཀྱང་བདེན་པར་གྲུབ་པ་འགོག་ནུས་པ་མི་

འགལ་བ་འདི་ཤེས་ན།. དོན་དམ་བདེན་པ་བློ་གང་གིས་ཀྱང་མི་རྟོགས་པར་

འཛིན་པའི་ལོག་པར་རྟོག་པ་རྣམས་ལྡོག་པར་འགྱུར་རོ།།

བཞི་པ།

ཆོས་ཐམས་ཅད་སྟོང་པ་ཉིད་ལ་སོགས་པ་བཞི་བཤད་པ་ལ་གསུམ།

ཆོས་ཐམས་ཅད་སྟོང་པ་ཉིད་དང༌།. རང་གི་མཚན་ཉིད་སྟོང་པ་ཉིད་

དང༌།. མི་དམིགས་པ་དང་ᨎ. དངོས་པོ་མེད་པའི་ངོ་བོ་ཉིད་སྟོང་པ་ཉིད་བཤད་

པའོ།ᨎ

དང་པོ།

ཆོས་ཐམས་ཅད་སྟོང་པ་ཉིད་ནི།

རྩ་བ།.ཁམས་བཅོ་བརྒྱད་དང་རེག་དྲུག་དང༌།།

དེ་ལས་བྱུᩏ་བའི་ཚོར་དྲུག་དང༌།།

གཟུགས་ཅན་གཟུགས་ཅན་མིན་དེ་བཞིན།།

འདུས་བྱས་འདུས་མ་བྱས་ཆོས་རྣམས།།

ཆོས་དེ་དག་ནི་ཐམས་ཅད་ཀྱི།།

དེ་དག་གིས་དབེན་སྟོང་ཉིད་གང།།

ཆོས་ཐམས་ཅད་ནི་མིག་སོགས་རྟེན་དབང་པོའ་ིཁམས་དྲུག་དང༌།.

མིག་གི་རྣམ་ཤེས་སོགས་བརྟེན་པ་རྣམ་ཤེས་ཀྱི་ཁམས་དྲུག་དང༌།.གཟུགས་

ལ་སོགས་པ་དམིགས་པ་ཡུལ་གྱི་ཁམས་དྲུག་སྟེ་ཁམས་བཅོ་བརྒྱད་དང༌།.

མིག་གི་འདུས་ཏེ་རེག་པ་ནས་ཡིད་ཀྱི་འདུས་ཏེ་རེག་པའི་བར་རེག་པ་དྲུག་

དང༌།. རེག་པ་དེ་དྲུག་ལས་བྱུᩏ་བའི་ཚོར་བ་དྲུག་དང༌།. གཟུགས་ཅན་དང་

གཟུགས་ཅན་མིན་པ་གཉིས་དང༌།. དེ་བཞིན་དུ་འདུས་བྱས་དང༌།. འདུས་མ་

བྱས་ཀྱི་ཆོས་རྣམས་སོ།. །ཆོས་དེ་དག་ཐམས་ཅད་ནི་དེ་དག་གི་ངོ་བོ་ཉིད་

ཀྱིས་གྲུབ་པས་དབེན་པའི་སྟོང་པ་ཉིད་གང་ཡིན་པ་འདི་ནི༑. ཆོས་ཐམས་ཅད་

ཀྱི་སྟོང་པ་ཉིད་དོ།།.

གཉིས་པ།

རང་གི་མཚན་ཉིད་སྟོང་པ་ཉིད་བཤད་པ་ལ་གསུམ།

མདོར་བསྟན།.རྒྱས་པར་བཤད།.དོན་བསྡུ་བའོ།ᨎ

དང་པོ།

མདོར་བསྟན་ནི།

རྩ་བ།.གཟུགས་རུང་ལ་སོགས་དངོས་མེད་གང༌།།

དེ་ནི་རང་མཚན་སྟོང་པ་ཉིད།།

གཟུགས་ཕུང་གི་མཚན་ཉིད་ནི་གཟུགས་སུ་རུང་བ་དང་ལ་སོགས་

པས་བསྡུས་པ་རྣམ་མཁྱེན་གྱི་བར་གྱི་ཀུན་བྱང་གི་ཆོས་རྣམས་ཀྱི་ᩏ་རང་

གི་མཚན་ཉིད་དངོས་པོ་སྟེ་རང་གི་ངོ་བོ་ཉིད་ཀྱིས་གྲུབ་པ་མེད་པ་གང་ཡིན་

པ་དེ་ནི་རང་གི་མཚན་ཉིད་སྟོང་པ་ཉིད་དོ།།

གཉིས་པ།

རྒྱས་པར་བཤད་པ་ལ་གསུམ།.

གཞིའི་ཆོས་དང༌།. ལམ་གྱི་ཆོས་དང༌།. འབྲས་བུའི་ཆོས་ཀྱི་རང་གི་

མཚན་ཉིད་དོ།།

དང་པོ།

གཞིའི་ཆོས་ནི།.

“ཡང་གཟུགས་ལ་སོགས་པ་རྣམས་ཀྱི་རང་གི་མཚན་ཉིད་ཅི་ཡིན་ཞེ་

ན།”

རྩ་བ།.གཟུགས་ནི་གཟུགས་རུང་མཚན་ཉིད་ཅན།།

གཟུགས་ནི་གཟུགས་་རུང་བའི་མཚན་ཉིད་ཅན་ཏེ།. དེ་ཡང་མདོ་

ལས།. དགེ་སློང་དག་གཟུགས་སུ་ཡོད་ཅིང་གཟུགས་སུ་རུང་བ་དེའི་ཕྱིར་

གཟུགས་ཉེ་བར་ལེན་པའི་ཕུང་པོ་ཞེས་བྱའོ།. །ཞེས་གསུངས་སོ།. །རང་གི་

མཚན་ཉིད་འདི་རྣམས་དོན་ལྡོག་ཡིན་པའི་ངེས་པ་མེད་པར་རང་རང་གི་རང་

བཞིན་མཚོན་པའི་གཙོ་᪠ᨕ་སྨོས་པའོ།།

རྩ་བ།.ཚོར་བ་མྱོང་བའི་བདག་ཉིད་ཅན།།

འདུ་ཤེས་མཚན་མར་འཛིན་པ་སྟེ།།

འདུ་བྱེད་མངོན་པར་འདུ་བྱེད་པའོ།།

ཡུལ་ལ་སོ་སོར་རྣམ་རིག་པ།།

རྣམ་ཤེས་རང་གི་མཚན་ཉིད་དོ།།

ཕུང་པོའ་ིསྡུག་བསྔལ་རང་མཚན་ཉིད།།

ཁམས་ཀྱི་བདག་ཉིད་སྦྲུལ་གདུག་འདོད།།

ཚོར་བ་ནི་བདེ་སྡུག་བཏང་སྙོམས་ཀྱི་མྱོང་བའི་བདག་ཉིད་ཅན་ནོ།།.

འདུ་ཤེས་ནི་ཕྱིའི་མཚན་མ་ᩔᨕ་ᨓར་སོགས་དང༌།. ནང་གི་མཚན་མ་བདེ་

སྡུག་སོགས་ཀྱི་ཁྱད་པར་འཛིན་པ་སྟེ།. མཚན་མ་ནི་ཡུལ་གྱི་སྤུ་རིས་སོ།།.

འདུ་བྱེད་ནི་འདུས་བྱས་མངོན་པར་འདུ་བྱེད་པ་སྟེ་ཕུང་པོ་གཞན་བཞི་ལས་

གཞན་པའོ།. །གཟུགས་སྒྲ་ལ་སོགས་པའི་ཡུལ་སོ་སོ་ལ་སོ་སོར་རྣམ་པར་

རིག་པ་ནི།. རྣམ་ཤེས་ཀྱི་རང་གི་མཚན་ཉིད་དོ།. །ཕུང་པོའ་ིརང་གི་མཚན་

ཉིད་སྡུག་བསྔལ་དང་ཁམས་རྣམས་ཀྱི་བདག་ཉིད་དེ་རང་གི་མཚན་ཉིད་ནི།.

“སྦྲུལ་གདུག་པས་གཞན་ལ་བཟུང་ནས་གནོད་པ་སྐྱེད་པ་དང་འདྲ་བ་སེམས་

ཅན་རྣམས་འཁོར་བར་འཛིན་པའོ།།

རྩ་བ།.སྐྱེ་མཆེད་རྣམས་ནི་སངས་རྒྱས་ཀྱིས།།

སྐྱེ་བའི་སྒོར་གྱུར་ཉིད་དུ་གསུངས།།

རྟེན་ཅིང་འབྲེལ་བར་འབྱུང་བ་གང༌།།

དེ་ནི་འདུ་འཕྲོད་མཚན་ཉིད་དོ།།

སྐྱེ་མཆེད་རྣམས་ནི་སངས་རྒྱས་ཀྱི་སྡུག་བསྔལ་འབྱུང་ཞིང༌།. སྐྱེ་བའི་

སྒོར་གྱུར་པ་ཉིད་དུ་གསུངས་སོ།. །དེ་གསུམ་ནི་འཁོར་བའི་ཕུང་ཁམས་དང་

སྐྱེ་མཆེད་ལ་དགོངས་པའོ།།. རྟེན་ཅིང་འབྲེལ་པར་འབྱུང་བ་གང་ཡིན་པ་དེའི་

རང་གི་མཚན་ཉིད་ནི་རྒྱུ་རྐྱེན་གྱི་འདུ་འཕྲོད་ཀྱིས་རབ་ཏུ་ཕྱེ་བའོ།།”

གཉིས་པ།

ལམ་གྱི་ཆོས་ནི།

རྩ་བ།.གཏོང་བ་སྦྱིན་པའི་ཕ་རᨕལ་ཕྱིན།།

ཚུལ་ཁྲིམས་གདུང་མེད་མཚན་ཉིད་བཟོད།།

ཁྲོ་མེད་མཚན་ཉིད་བརྩོན་འགྲུས་ཀྱི།།

ཁ་ན་མ་ཐོ་མེད་ཉིད་དོ།།

སྦྱིན་པའི་ཕ་རོལ་ཏུ་ཕྱིན་པའི་མཚན་ཉིད་ནི།. ལུས་དང་ལོངས་སྤྱོད་

དགᨓ་བའི་རྩ་བ་ཡོངས་སུ་གཏོང་བའི་སེམས་པའོ།. །ཚུལ་ཁྲིམས་ཀྱི་མཚན་

ཉིད་ནི།. ཉོན་མོངས་ཀྱི་གདུང་བ་ལས་དེ་མེད་པའི་བསིལ་བ་ཐོབ་པའོ།།.

བཟོད་པའི་མཚན་ཉིད་ནི༑. ཁྲོ་བ་མེད་པ་སྟེ་དེ་ལ་སེམས་ཀྱི་བསྲན་འཛུགས་

ནུས་པའོ།. །བརྩོན་འགྲུས་ཀྱི་མཚན་ཉིད་ནི།. ཁ་ན་མ་ཐོ་བ་མེད་པའི་དགེ་བ་

ཡོངས་སུ་འཛིན་པ་ལ་སྤྲོ་བ་ཉིད་དོ།།

བས᪱་གཏན་གྱི་མཚན་ཉིད་ནི།

རྩ་བ།.བསམ་གཏན་སྡུད་པའི་མཚན་ཉིད་ཅན།།

དགེ་བའི་ཆོས་ཐམས་ཅད་སྡུད་པའི་ཕྱིར་དུ་དགེ་བའི་དམིགས་པ་ལ་

སེམས་རྩེ་གཅིག་ཏུ་གནས་པའི་མཚན་ཉིད་ཅན་ནོ།།

ཤེས་རབ་ཀྱི་མཚན་ཉིད་ནི།

རྩ་བ།.ཤེས་རབ་ཆགས་མེད་མཚན་ཉིད་དོ།།

ཆགས་པ་མེད་པ་སྟེ།. མྱ་ངན་ལས་འདས་པར་བགྲོད་པའི་ཕྱིར་དུ།.

ཆོས་འགའ་ལ་ཡང་ཆགས་པ་སྟེ་བདེན་ཞེན་མེད་པ་སྟེ་འགོག་པར་བྱེད་པའི་

ཕྱིར་རོ།།

རྩ་བ།.ཕ་རོལ་ཕྱིན་པ་དྲུག་རྣམས་ཀྱི།།

མཚན་ཉིད་འདི་དག་ཡིན་པར་བརྗོད།།

དེ་ལྟར་ན་ཕ་རོལ་ཏུ་ཕྱིན་པ་དྲུག་པོ་རྣམས་ཀྱི་མཚན་ཉིད་ནི།. སྔར་

བཤད་པ་འདི་དག་ཡིན་པར་མདོ་ལས་བརྗོད་དོ།།

རྩ་བ།.བསམ་གཏན་རྣམས་དང་ཚད་མེད་དང༌།།

དེ་བཞིན་གཞན་གང་གཟུགས་མེད་པ།།

དེ་དག་ཡང་དག་མཁྱེན་པ་ཡིས།།

མི་འཁྲུགས་མཚན་ཉིད་ཅན་དུ་གསུངས།།

བསམ་གཏན་དང་པོ་ལ་སོགས་པ་བསམ་གཏན་བཞི་རྣམས་དང༌།.

བྱམ་པ་ཚད་མེད་ལ་སོགས་པ་ཚད་མེད་བཞི་དང༌།. དེ་བཞིན་དུ་སྔ་མ་

གཉིས་ལས་གཞན་གང་᪄མ་མཁའ་མཐའ་ཡས་ལ་སོགས་པ་གཟུགས་མེད་

པའི་སྙོམས་པར་འཇུག་པ་བཞི་པོ་དེ་དག. ཡᩏ་དག་མཁྱེན་པ་ཡི་སངས་

རྒྱས་ཀྱིས་མི་འཁྲུག་པ་ཁྲོ་བ་མེད་པའི་མཚན་ཉིད་ཅན་དུ་གསུངས་ཏེ།. དེ་

རྣམས་ནི་ཁྲོ་བ་སྤངས་པས་འཐོབ་པའི་ཕྱིར་རོ༑༑

རྩ་བ།.བྱང་ཆུབ་ཕྱོགས་ཆོས་སུམ་ཅུ་བདུན།།

ངེས་པར་འབྱུང་བྱེད་རང་མཚན་ཉིད།།

བྱང་ཆུབ་ཀྱི་ཕྱོགས་ཀྱི་ཆོས་སུམ་ཅུ་རྩ་བདུན་གྱི་རང་གི་མཚན་ཉིད་

ནི།.“གང་དུ་ངེས་པར་འབྱུང་ས་ཐར་པར་ངེས་པར་འབྱུང་བར་བྱེད་པའོ།།

རྩ་བ།.སྟོང་པ་ཉིད་ཀྱི་མཚན་ཉིད་ནི།།

དམིགས་པ་མེད་པས་རྣམ་དབེན་ཉིད།།

“རྣམ་པར་ཐར་པའི་སྒོ་སྟོང་པ་ཉིད་ཀྱི་མཚན་ཉིད་ནི་བདེན་འཛིན་གྱི་

དམིགས་གཏད་ཀྱི་རྟོག་པའི་དྲི་མས་མ་སྦགས་པའི་ཕྱིར་རྣམ་པར་དབེན་པའི་

མཚན་ཉིད་ཅན་ནོ།།”

རྩ་བ།.མཚན་མ་མེད་པས་ཞི་ཉིད་དེ།།.

“རྣམ་པར་ཐར་པའི་སྒོ་མཚན་མ་མེད་པ་ནི་མཚན་མ་མ་དམིགས་པའི་

སྒོ་ནས་ཞི་བའི་མཚན་ཉིད་ཅན་ནོ།།”

རྩ་བ།.གསུམ་པའི་མཚན་ཉིད་སྡུག་བསྔལ་དང༌།།

གཏི་མུག་མེད་་་་་་་་་་་་་་་་་་་་་་་་་་་་་་་་་་་་༌།།

“རྣམ་པར་ཐར་པའི་སྒོ་གསུམ་པ་སྨོན་པ་མེད་པའི་མཚན་ཉིད་ནི།.འདུ་

བྱེད་སྡུག་བསྔལ་གྱི་བདག་ཉིད་ཅན་རྣམས་ལ་སྡུག་བསྔལ་དུ་ཡང་དག་པར་

རྗེས་སུ་ལྟ་བ་དང༌།.དེ་ཁོ་ན་ཉིད་རྟོགས་པའི་ཤེས་རབ་ཀྱིས་འདུ་བྱེད་ཀྱི་ཡིན་

ལུགས་ལ་ལྟ་བ་ན།.སྲིད་པའི་ཕུན་ཚོགས་ལ་མི་སྨོན་ཞིང༌།. འཇིག་རྟེན་ལས་

འདས་པའི་གོ་འཕང་ལ་ཡང་བདེན་པར་འཛིན་པའི་སྒོ་ནས་སྨོན་པ་མེད་པའི་

ཕྱིར་ན།.སྡུག་བསྔལ་དང་གཏི་མུག་མེད་པའི་མཚན་ཉིད་ཅན་ནོ།།”

རྩ་བ།.་་་་་་་་་་་་་་་་་་་་་་་་་་་་་་་རྣམ་ཐར་རྣམས་ཀྱི།།

མཚན་ཉིད་རྣམ་པར་གྲོལ་བྱེད་པའོ།།

᪇᪱་་ᩲ་་᪠ᩂ᩶་ᨕ་᪇᪱་ᨑ་᫄᪱᪄་ᩡᨑ᩶་᪄ᨑᨎ. ᩥᨕ᪱་ᩝᨵ་ᨵᨑ་

ᩍᨑ᪠་་་᪇᪱་་ᨻᨕ་᪠་᪣ᨓ᩶་ᨕᨎᨎ

རྣམ་པར་ཐར་པ་བརྒྱད་ནི།. ནང་ལ་གཟུགས་ཅན་དུ་འདུ་ཤེས་པ་མ་

བཤིག་པར་ཕྱི་རོལ་གྱི་གཟུགས་ལ་ལྟ་བ་དང༌།. ནང་ལ་འདུ་ཤེས་དེ་བཤᨑག་

ནས་ཕྱི་རོལ་གྱི་གཟུགས་ལ་ལྟ་བའི་རྣམ་ཐར་གཉིས་ནི།. སྤྲུལ་པ་ལ་ᨵᨓགས་

བྱེད་པའི་སྒྲིབ་པའི་གཉེན་པོའ།ོ. །འགྲེལ་ᨈ༡པའི་དཔེ་མང་པོ་ལ་གཉིས་པ་ལ་

ནང་གཟུགས་སུ་འདུ་ཤེས་པ་ཞེས་འབྱུᩏ་བ་ནི་མ་དག་པའོ།།

སྡུག་པའི་རྣམ་པར་ཐར་པ་བསམ་གཏན་བཞི་པའི་མཚན་ཉིད་ཅན་ནི་

གསུམ་པ་སྟེ།.གཟུགས་སྡུག་པ་སྤྲུལ་པ་ལ་དགའ་བ་དང༌།.མི་སྡུག་པ་སྤྲུལ་པ་

ལ་མི་དགའ་བའི་ཀུན་ནས་ཉོན་མོངས་པའི་གཉེན་པོའ།ོ.།

མཐོང་ཆོས་བདེར་གནས་ཀྱི་ལམ་ལ་གཉིས་ལས་ཐར་པ་དང་མཐུན་

པར་གནས་པའི་ལམ་ལ།. གཟུགས་མེད་ཀྱི་སྙོམས་འཇུག་བཞིའི་རྣམ་པར་

ཐར་པ་དང༌།. ཞི་བར་གནས་པའི་ལམ་ལ་འདུ་ཤེས་དང་ཚོར་བ་འགོག་པ་

འགོག་པའི་སྙོམས་འཇུག་གི་རྣམ་ཐར་གཅིག་གོ།།

གསུམ་པ།

འབྲས་བུའི་ཆོས་ཀྱི་རང་གི་མཚན་ཉིད་བཤད་པ་ནི།

རྩ་བ།.སྟོབས་རྣམས་ཤིན་ཏུ་རྣམ་པར་ནི།

གཏན་ལ་འབེབས་པའི་རང་བཞིན་གསུངས།།

“འཆད་འགྱུར་གྱི་སྟོབས་བཅུ་པོ་རྣམས་ནི།. ཤིན་ཏུ་རྣམ་པར་གཏན་

ལ་འབེབས་པའི་རང་བཞིན་ནམ་མཚན་ཉིད་ཅན་དུ་རིག་པར་བྱ་སྟེ།. ཡུལ་

རྣམས་ཤིན་ཏུ་གཏན་ལ་འབེབས་པ་ཉིད་ཀྱིས།. ཡུལ་ལ་འཇུག་པ་ལ་ཐོགས་

པ་མེད་པའི་མཚན་ཉིད་ཅན་ཡིན་པའི་ཕྱིར་སྟོབས་ཞེས་བྱའོ།།”

རྩ་བ།.སྐྱོབ་པའི་མི་འཇིགས་པ་རྣམས་ནི།།

ཤིན་ཏུ་བརྟན་པའི་ངོ་བོ་ཡིན།།.

“ཤེས་བྱ་ཐམས་ཅད་ཡང་དག་པ་ཕྱིན་ཅི་མ་ལོག་པར་རྫོགས་པར་ཏེ་

མ་ལུས་པར་སངས་རྒྱས་པ་སྟེ་ཐུགས་སུ་ཆུད་དོ།།. ཞེས་ཞལ་གྱིས་བཞེས་

པ་དང༌།. ང་ཟག་པ་བག་ཆགས་དང་བཅས་པ་ཟད་དོ་ཞེས་པ་དང༌།. ངས་

ཆགས་སོགས་ཐར་པའི་བར་དུ་གཅོད་པའི་ཆོས་ཡིན་ནོ་ཞེས་པ་དང༌།. ས་

ལམ་འདི་ལ་ནན་ཏན་དུ་བྱས་ན་སྡུག་བསྔལ་ཟད་པར་འགྱུར་རོ་ཞེས་དམ་

བཅས་པ་བཞི་ལ།.དེ་ལྟར་མིན་ནོ།. །ཞེས་པའི་ཆོས་མཐུན་གྱི་རྒོལ་བ་འགའ་

ཡང་མ་མཐོང་བའི་སྐྱོབ་པའི་མི་འཇིགས་པ་བཞི་པོ་རྣམས་ནི།. ཤིན་ཏུ་བརྟན་

པའི་ངོ་བོ་ཉིད་དེ་མཚན་ཉིད་ཅན་ཡིན་ཏེ།.རྒོལ་བ་སུས་ཀྱང་གཞན་དུ་བྱ་བར་

མི་ནུས་པའི་ཕྱིར་རོ།།”

རྩ་བ།.སོ་སོར་ཡང་དག་རིག་རྣམས་ནི།།

སྤོབས་སོགས་ཆད་མེད་མཚན་ཉིད་ཅན།།

ཆོས་དང་དོན་ངེས་པའི་ཚིག་དང་སྤོབས་པ་སོ་སོར་ཡང་དག་པར་

རིག་པ་རྣམས་ནི།. སྤོབས་པ་ལ་སོགས་པ་བཞི་ཆད་པ་སྟེ་གཏུགས་པ་མེད་

པའི་མཚན་ཉིད་ཅན་ནོ།།

རྩ་བ།.འགྲོ་ལ་ཕན་པ་ཉེར་སྒྲུབ་པ།།

བྱམས་པ་ཆེན་པོ་ཞེས་བྱའོ།།.

འགྲོ་བ་རྣམས་ལ་ཕན་པ་དང་བདེ་བ་ཉེ་བར་སྒྲུབ་པ་ནི།.བྱམས་པ་ཆེན་

པོ་ཞེས་བྱ་བའི་མཚན་ཉིད་དང༌།

ᫀ་᪠ᨎ.᪃ᨵ་᪠ᩔ་ᩖ᪄་᪇᪱་ᨕᩏ་ᨪᨕ᪠་ᨎᨎ

ᩴᨵ་ᩞᨓ་ᩚᨓ᪄་ᨕᨕ་་་་་་་་་་་་་་་་་་་་་་་་་་་་་ᨎᨎ

᪃ᨵ་᪠ᩔ་ᩖ᪄་ᨹᨑ་ᨓ᪱་ᩖ᪄་᪇᪱་ᨕᩏ་་ᨪᨕ᪠་་᪄ᨑᨎ. ᩴᨵ་

ᩞᨓ་ᩚᨓ᪄་ᨕᨑ་᫄᪱᪄་ᩡᨑ᩶་᩶ᨕᨎᨎ

རྩ་བ།.་་་་་་་་་་་་་་་་་་་་་་་དགའ་བ་ནི།།

རབ་དགའི་མཚན་ཉིད་་་་་་་༌།།

དགའ་བ་ཆེན་པོ་ནི།. རབ་ཏུ་སྟེ་མཆོག་ཏུ་དགའ་བའི་མཚན་ཉིད་ཅན་

ནོ།།

རྩ་བ།.་་་་་་་་་་་་་་་་་བཏང་སྙོམས་ནི།།

མ་འདྲེས་མཚན་ཉིད་ཅན་ཞེས་བྱ།།

བཏང་སྙོམས་ཆེན་པོ་ནི།. འགའ་ཞིག་ལ་རྗེས་སུ་ཆགས་པ་དང༌།.

གཞན་དག་ལ་ཁོང་ཁྲོ་བ་ལ་སོགས་པ་དང་མ་འདྲེས་པ་སྟེ་དེ་དག་དང་བྲལ་

བའི་མཚན་ཉིད་ཅན་དུ་ཤེས་པར་བྱའོ།།

རྩ་བ།.སངས་རྒྱས་ཆོས་ནི་མ་འདྲེས་པ།།

བཅུ་དང་བརྒྱད་དུ་གང་འདོད་དག

གང་ཕྱིར་སྟོན་དེས་མི་འཕྲོགས་པ།།

དེ་ཕྱིར་མི་འཕྲོགས་རང་མཚན་ཉིད།།.

སངས་རྒྱས་ཀྱི་ཆོས་ནི།.མ་འདྲེས་པ་བཅུ་དང་བརྒྱད་དུ་གང་འདོད་པ་

དེ་དག་གཞན་གྱིས་མི་འཕྲོགས་པའི་རང་གི་མཚན་ཉིད་ཅན་ཏེ།. རྒྱུ་མཚན་

གང་གི་ཕྱིར་ན་སྟོན་པ་ལ་མ་འདྲེས་པའི་མི་མཐུན་ཕྱོགས་འཁྲུལ་པ་སོགས་

མི་མངའ་བས་དེ་རྣམས་ཀྱིས་གླགས་མེད་པ་ཉིད་ཀྱིས་མི་འཕྲོགས་པ་སྟེ།.

ཐུབ་པར་མི་ནུས་པ་དེའི་ཕྱིར་རོ།།

མ་འདྲེས་པ་བཅོ་བརྒྱད་ནི།.དྲུག་ཚན་གསུམ་སྟེ།.སྐུ་ལ་འཁྲུལ་པ་དང༌།.

གསུང་ལ་ཅ་ཅོ་དང༌།. ཐུགས་ལ་བསྙེལ་བ་དང་མཉམ་པར་མ་བཞག་པ་དང༌།.

འཁོར་འདས་ཐ་དད་དུ་འཛིན་པའི་རྟོག་པ་དང་སོ་སོར་མ་བརྟགས་པའི་བཏང་

སྙོམས་མི་མངའ་བ་དྲུག་ནི་དང་པོའ།ོ.།འདུན་པ་དང་བརྩོན་འགྲུས་དང་དྲན་པ་

དང་ཏིང་ངེ་འཛིན་དང༌།. ཤེས་རབ་དང་རྣམ་པར་གྲོལ་བ་ཉམས་པ་མི་མངའ་

བ་ནི་གཉིས་པའོ།.།ལུས་ཀྱི་ལས་དང་ངག་གི་ལས་དང༌།.ཡིད་ཀྱི་ལས་ཐམས་

.དབུ་མ་དགོངས་པ་རབ་གསལ།...

ཅད་ཡེ་ཤེས་སྔོན་དུ་འགྲོ་ཞིང༌།

ཡེ་ཤེས་ཀྱི་རྗེས་སུ་འབྲང་བ་དང༌།. འདས་མ་འོངས་ད་ལྟར་གྱི་དུས་ལ་

མ་ཆགས་པ་དང་མ་ཐོགས་པའི་ཡེ་ཤེས་ཀྱི་གཟིགས་པ་འཇུག་པ་ནི་གསུམ་

པའོ།།

མ་འདྲེས་པའི་ངེས་ཚིག་ནི།. ཆོས་དེ་རྣམས་སངས་རྒྱས་ཁོ་ནའི་རྟེན་

ལ་ཡོད་ཀྱི།.རྟེན་གཞན་ལ་མེད་པས་རྟེན་མ་འདྲེས་པའོ།.།འདི་དག་གི་བཤད་

པ་ནི་འགྲེལ་པར་གཟུངས་ཀྱི་དབང་ཕྱུག་རྒྱལ་པོས་ཞུགས་པའི་མདོ་དྲངས་

པ་ལས་ཤེས་པར་བྱའོ།།

རྩ་བ།.རྣམ་ཀུན་མཁྱེན་ཉིད་ཡེ་ཤེས་ནི།།

མངོན་སུམ་མཚན་ཉིད་ཅན་དུ་འདོད།།

གཞན་ནི་ཉི་ཚེ་བ་ཉིད་ཀྱིས།།

མངོན་སུམ་ཞེས་བྱར་མི་འདོད་དོ།།

རྣམ་པ་ཀུན་མཁྱེན་པ་ཉིད་ཀྱི་ཡེ་ཤེས་ནི།. ཤེས་བྱ་ཐམས་ཅད་མངོན་

སུམ་དུ་མཁྱེན་པའི་མཚན་ཉིད་ཅན་དུ་འདོད་དེ།. རྣམ་མཁྱེན་དེ་ལས་གཞན་

པའི་ཤེས་པ་ཐམས་ཅད་ནི་ཡུལ་ཉི་ཚེ་བ་ཙམ་ལ་འཇུག་པ་ཉིད་ཀྱིས།. ཤེས་

བྱ་ཐམས་ཅད་མངོན་སུམ་དུ་མཁྱེན་པ་ཞེས་བྱ་བར་མི་འདོད་དོ།།

དེ་ལྟར་གཟུགས་ནས་རྣམ་མཁྱེན་གྱི་བར་གྱི་མཚན་ཉིད་རྣམས་ནི།.དེ་

རྣམས་མཚོན་བྱེད་ཀྱི་རང་གི་ངོ་བོ་ཙམ་ཡིན་པས།. རྟགས་ཀྱི་དགག་

བྱའི་རང་གི་མཚན་ཉིད་ཀྱིས་གྲུབ་པ་དང་ཁྱད་པར་ཤིན་ཏུ་ཆེའོ།།

གསུམ་པ།

དོན་བསྡུ་བ་ནི།

རྩ་བ།.གང་ཞིག་འདུས་བྱས་མཚན་ཉིད་དང༌།།

འདུས་མ་བྱས་པའི་མཚན་ཉིད་གང༌།།

དེ་དེ་ཁོ་ནས་སྟོང་པ་ཉིད།།

དེ་ནི་རང་མཚན་སྟོང་པ་ཉིད།།

གང་ཞིག་འདུས་བྱས་ཀྱི་ཆོས་རྣམས་ཀྱི་མཚན་ཉིད་དང༌།. འདུས་

མ་བྱས་ཀྱི་ཆོས་རྣམས་ཀྱི་རང་མཚོན་བྱེད་ཀྱི་མཚན་ཉིད་གང་ཡིན་པ་དེ་

རྣམས།. དེའི་རང་བཞིན་གྱིས་གྲུབ་པ་དེ་ཁོ་ནས་སྟོང་པ་ཉིད་དེ་ནི་རང་གི་

མཚན་ཉིད་སྟོང་པ་ཉིད་དོᨎᨎ

གསུམ་པ།

མི་དམིགས་པ་དང་དངོས་པོ་མེད་པའི་ངོ་བོ་ཉིད་སྟོང་པ་ཉིད་བཤད་པ་ནི།

རྩ་བ།.ད་ལྟར་བ་འདི་མི་གནས་ཤིང༌།།

འདས་དང་མ་འོངས་ཡོད་མ་ཡིན།།

གང་དུ་དེ་དག་མི་དམིགས་པ།།

དེ་ལ་མི་དམིགས་པ་ཞེས་བརྗོད།།

“ད་ལྟར་བྱུང་བ་འདི་རང་གྲུབ་པའི་དུས་ཕན་ཆད་དུ་མི་གནས་ཤིང༌།༔.

བྱུང་ཟིན་འདས་པ་ནི་བྱུང་བ་དེ་ཞིག་པ་ཡིན་པ་དང༌།. འབྱུང་འགྱུར་མ་འོངས་

པ་ནི་འབྱུང་འགྱུར་དེ་ད་ལྟར་མ་སྐྱེས་པའི་ཕྱིར།. གསུམ་པོ་དེར་ཡོད་པ་མ་

ཡིན་ནོ།. །བྱུང་ཟིན་དང་འབྱུང་འགྱུར་དང་ད་ལྟར་བ་དེ་དག་རིམ་པ་བཞིན་

དུ་ཞིག་པ་དང་མ་སྐྱེས་པའི་དུས་གཉིས་དང༌།. རང་གྲུབ་པའི་འོག་གང་དུ་མི་

དམིགས་པ་དེ་ལ་ནི་མི་དམིགས་པ་ཞེས་བརྗོད་དེ།།”

རྩ་བ།.མི་དམིགས་པ་དེ་རང་ངོ་བོ།།

དེ་ཡིས་དབེན་པ་ཉིད་གང་དེ།།

ཐེར་ཟུག་གནས་མིན་འཇིག་མིན་པས།།

མི་དམིགས་ཞེས་བྱའི་སྟོང་ཉིད་དོ།།

མི་དམིགས་པ་དེ་རང་གི་ངོ་བོ་ཉིད་ཀྱིས་གྲུབ་པ་དེ་ཡིས་དབེན་པ་ཉིད་

གང་ཡིན་པ་དེ་ནི།. “ཐེར་ཟུག་ཏུ་གནས་པ་མིན་པ་དང༌།. འཇིག་པ་མིན་པས་

ན་མི་དམིགས་པ་ཞེས་བྱ་བའི་སྟོང་པ་ཉིད་དོ།།”

རྩ་བ།.རྐྱེན་ལས་བྱུང་ཕྱིར་དངོས་རྣམས་ལ།།

འདུས་པ་པ་ཡི་ངོ་བོ་མེད།།

འདུས་པ་པ་ནི་དེ་ཉིད་ᨑས།།

སྟོང་ཉིད་དངོས་མེད་སྟོང་ཉིད་དོ།།.

“རྒྱུ་དང་རྐྱེན་ལས་བྱུང་བའི་ཕྱིར་ན།. དངོས་པོ་རྣམས་ལ་འདུས་པ་པ་

སྟེ་རྒྱུ་རྐྱེན་འདུས་པ་ལས་བྱུང་བའི་ངོ་བོ་རང་བཞིན་གྱིས་གྲུབ་པ་མེད་པས།.

དེ་རྣམས་ལ་དངོས་པོ་མེད་པ་ཞེས་བྱ་ལ།.འདུས་པ་ལས་བྱུᩏ་བ་དེ་ཉིད་ཀྱི་ངོ་

བོ་ཉིད་ཀྱིས་གྲུབ་པས་སྟོང་པ་ཉིད་ནི།. དངོས་པོ་མེད་པའི་ངོ་བོ་ཉིད་ཀྱི་སྟོང་

པ་ཉིད་དོ།།”

དེ་ལྟར་བཅུ་དྲུག་ཏུ་བཤད་པ་ནི་བདེན་གྲུབ་འགོག་པའི་རིགས་པ་མི་

འདྲ་བའི་སྒོ་ནས་ནི་མིན་ཏེ།. ཐམས་ཅད་ལ་ཡང་ཐེར་ཟུག་ཏུ་གནས་པ་དང་

འཇིག་པ་མེད་པའི་རིགས་པས་བསྒྲུབས་པའི་ཕྱིར་རོ།ᨎ

གང་ཟག་གཅིག་ལ་སྤྱིར་བདེན་མེད་དུ་སྒྲུབ་པ་ཡང་མིན་ཏེ།. གཞི་

མིག་སོགས་ནང་གི་ཆོས་རྣམས་ཀྱི་སྟེང་དུ་བདེན་མེད་ཚད་མ་གྲུབ་ན་

གཞི་གཞན་ལ་བློ་ཁ་ཕྱོགས་པའི་ཚེ།. གཞན་གྱིས་སྒྲུབ་བྱེད་བཀོད་པ་ལ་མི་

ལྟོས་པར་རང་གིས་རྟགས་ལ་བརྟེན་ནས་ཐེ་ཚོམ་ཆོད་པར་འགྱུར་བའི་ཕྱིར་

རོ།. །དེའི་ཕྱིར་གང་ཟག་གཅིག་གི་དབང་དུ་བྱས་པ་དང༌།. གཞི་སོ་སོ་ལ་

བདེན་ཞེན་ཤས་ཆེ་བའི་གང་ཟག་སོ་སོའ་ིདབང་དུ་བྱས་པ་གཉིས་ཀ་ཤེས་

པར་བྱའོ།།

གཉིས་པ།

སྟོང་ཉིད་བཞིར་ཕྱེ་བ་རྒྱས་པར་བཤད་པ་ནི།

རྩ་བ།.དངོས་པོའ་ིསྒྲས་ནི་མདོར་བསྡུས་ན།།

ཕུང་པོ་ལྔ་རྣམས་བརྗོད་པ་ཡིན།།

དེ་རྣམས་དེ་ཡིས་སྟོང་ཉིད་གང༌།།

དེ་དངོས་སྟོང་པ་ཉིད་དུ་བཤད།།

དངོས་པོ་སྟོང་པ་ཉིད་ཅེས་བྱ་བའི་དངོས་པོའ་ིསྒྲས་ནི་ཕུང་པོ་ལྔ་

རྣམས་བརྗོད་པ་ཡིན་ཏེ།. དེ་ཡང་སོ་སོར་མ་ཕྱེ་བར་མདོར་བསྡུས་ནས་སྤྱིར་

བརྗོད་དོ།།

ཕུང་པོ་ལྔ་པོ་དེ་རྣམས་དེ་ཡི་རང་བཞིན་གྱིས་གྲུབ་པས་སྟོང་པ་ཉིད་

གང་ཡིན་པ་དེ་ནི༑.དངོས་པོ་སྟོང་པ་ཉིད་དུ་མདོར་བཤད་དོ།།

རྩ་བ།.མདོར་བསྡུས་ན་ནི་དངོས་མེད་པ།།

འདུས་མ་བྱས་ཆོས་རྣམས་ལ་བརྗོད།།

དེ་ཉིད་དངོས་མེད་དེས་སྟོང་ཉིད།།

དངོས་པོ་མེད་པ་སྟོང་ཉིད་᩶ᨕ།།.

སོ་སོར་མ་ཕྱེ་བར་མདོར་བསྡུས་ན་ནི་དངོས་པོ་མེད་པ་ནི་འདུས་མ་

བྱས་ནམ་མཁའ་ལ་སོགས་པ་དང་མྱང་འདས་རྣམས་ལ་བརྗོད་དོ།. །འདུས་

མ་བྱས་དེ་ཉིད་དངོས་པོར་མེད་པ་དེའི་རང་བཞིན་གྱིས་གྲུབ་པས་སྟོང་པ་

ཉིད་ནི།.དངོས་པོ་མེད་པ་སྟོᩏ་པ་ཉིད་དོ་ཞེས་བྱའོ།།

རྩ་བ།.རང་བཞིན་ངོ་བོ་ཉིད་མེད་ནི།།

རང་བཞིན་ཞེས་བྱའི་སྟོང་ཉིད་དེ།།

འདི་ལྟར་རང་བཞིན་མ་བྱས་པས།།

རང་བཞིན་ཞེས་ནི་བྱ་བར་བསྙད།།.

རང་བཞིན་ནི་ཆོས་ཉིད་ཀྱི་རང་བཞིན་ལ་བྱ་སྟེ།. འདི་ལྟར་རང་བཞིན་

དེ་ནི་ཉན་ཐོས་ལ་སོགས་པས་མ་བྱས་པར་དངོས་པོའ་ིགཤིས་ལུགས་སུ་

གནས་པའི་ཕྱིར་རོ།. །རང་བཞིན་ཆོས་ཉིད་དེ་རང་བཞིན་གྱིས་གྲུབ་པ་མེད་

པ་ནི་རང་བཞིན་སྟོང་པ་ཉིད་དོ་ཞེས་བྱ་བར་བསྙད་དོ།།

རྩ་བ།.སངས་རྒྱས་རྣམས་ནི་འབྱུང་བའམ།།

མ་བྱུང་ཡང་རུང་དངོས་སུ་ནི།།

དངོས་པོ་ཀུན་གྱི་སྟོང་པ་ཉིད།།

གཞན་གྱི་དངོས་པོར་རབ་ཏུ་བསྒྲགས།།

སངས་རྒྱས་རྣམས་ནི་བྱུང་བའམ་སྟེ་འཇིག་རྟེན་དུ་བྱུང་ཡང་རུང༌།.

མ་བྱུང་ཡང་རུང་སྟེ་དངོས་པོ་ཀུན་གྱི་རང་བཞིན་སྟོང་པ་ཉིད་ནི།. གཞན་གྱི་

དངོས་པོ་སྟེ་ངོ་བོར་རབ་ཏུ་བསྒྲགས་སོ།།

འདིར་ནག་ཚོའི་འགྱུར་ལས།. མ་བྱུང་ཡང་ནི་རང་བཞིན་ཉིད།. །ཅེས་

པ་དང༌།.གཞན་གྱི་ངོ་བོ་སྟོང་པར་བསྒྲགས།.།ཞེས་བྱུང་བ་ལྟར་བདེའོ།.།

གཞན་གྱི་ངོ་བོའ་ིསྐད་དོད་ནི་མཆོག་དང་གཞན་དང་ཕ་རོལ་གསུམ་

ལ་འཇུག་པས།.དང་པོ་ལྟར་ན་“མཆོག་ཏུ་བྱུང་བའི་དེ་ཁོ་ན་ཉིད་དོ།།.མཆོག་

ཏུ་བྱུང་བའི་དོན་ནི་རྟག་ཏུ་དེ་ཁོ་ན་ཉིད་ཀྱི་མཚན་ཉིད་ལས་མི་འདའ་བར་

ཡོད་པའོ།།”

གཉིས་པ་ལྟར་ན་གཞན་ནི་འཇིག་རྟེན་པ་ལས་གཞན་འཇིག་རྟེན་

ལས་འདས་པའི་ཡེ་ཤེས་ཕུལ་དུ་བྱུང་བ་རྣམ་པར་མི་རྟོག་པའི་ཡེ་ཤེས་སོ།།.

དངོས་པོ་སྟེ་ངོ་བོ་ནི་ཡེ་ཤེས་དེས་རྟོགས་པར་བྱ་བའོ།།

རྩ་བ།.ཡང་དག་མཐའ་དང་དེ་བཞིན་ཉིད།།

དེ་གཞན་དངོས་པོའ་ིསྟོང་ཉིད་དོ།།

གསུམ་པ་ལྟར་ན་ཕ་རོལ་ན་ཡོད་པ་ནི་གཞན་གྱི་ངོ་བོའ།ོ. །. དེ་ཡང་

འཁོར་བ་ལས་འདས་པའི་ཕྱིར་འཁོར་བའི་ཕ་རོལ་ནི་ཡང་དག་པའི་མཐའ་

སྟེ་མཐའ་ནི་འདིར་འཁོར་བ་ཟད་པའི་མྱང་འདས་སོ།. །དེ་ཁོ་ན་ཉིད་ཀྱི་མཚན་

ཉིད་ལས་རྣམ་པ་གཞན་དུ་འགྱུར་བ་མེད་པས་དེ་བཞིན་ཉིད་དོ།. །དེ་ཉིད་ནི་

དེ་ཉིད་ཀྱི་རང་བཞིན་གྱིས་སྟོང་པའི་མཚན་ཉིད་ཅན་གྱི་སྟོང་པ་ཉིད་དེ་ནི།.

གཞན་གྱི་དངོས་པོ་སྟᨓ་ངོ་བོའ་ིསྟོང་པ་ཉིད་ཅེས་བྱའོ།།

རང་བཞིན་སྟོང་པ་ཉིད་ལ་སོགས་པ་སྔར་བཤད་ཀྱང་འདིར་བཤད་པ་

མི་ཟློ་པ་ནི།. འདིར་དབྱེ་སྒོ་འབྲིང་པོའ་ིདབང་དུ་མཛད་པའོ།. །བཤད་པ་ཕྱི་

མ་གཉིས་རྒྱས་འབྲིང་གཉིས་ཀའི་སྐབས་སུ་ཡང་ཡང་འབྱུང་བ་ནི།.ཆོས་ཉིད་

དེ་དངོས་པོའ་ིགཤིས་ཡིན་པ་དང༌།. རྟག་ཏུ་ཡོད་པ་དང༌།. མི་རྟོག་ཡེ་ཤེས་

ཀྱི་གཞལ་བྱར་ཡོད་པར་ཁས་ལེན་ན་བདེན་པར་གྲུབ་བོ་སྙམ་པའི་དོགས་པ་

གཅད་པའི་དོན་ཡིན་པས་དེ་རྣམས་མི་འགལ་བར་ཤེས་པར་བྱའོ།།

རྩ་བ།.ཤེས་རབ་ཕ་རོལ་ཕྱིན་ཚུལ་ལས།།

དེ་དག་དེ་སྐད་རབ་ཏུ་བསྒྲགས།།

དེ་འདྲ་བའི་སྟོང་པ་ཉིད་དེ་དག་ནི་ཤེ་རབ་ཀྱི་ཕ་རོལ་ཏུ་ཕྱིན་པའི་ཚུལ་

རྒྱལ་བའི་ཡུམ་ལས་དབྱེ་བ་དང་སྟོང་ཚུལ་དེ་དག་འདིར་བཤད་པ་དེ་སྐད་དུ་

རབ་ཏུ་བསྒྲགས་པ་སྟེ་བཤད་དོ།།

བཞི་པ།

སའི་ཡོན་ཏན་བརྗོད་པའི་སྒོ་ནས་མཇུག་བསྡུ་བ་ནི།.

“ད་ནི་ཤེར་ཕྱིན་ལ་ལྷག་པར་མོས་པའི་བྱང་སེམས་ཀྱི་ཐུན་མོང་མ་

ཡིན་པའི་ཡོན་ཏན་བརྗོད་པའི་སྒོ་ནས།. ཤེར་ཕྱིན་གྱི་སྐབས་རྫོགས་པར་བྱ་

བའི་ཕྱིར་དུ་བཤད་པᨎ

རྩ་བ།.དེ་ལྟར་བློ་གྲོས་ཟᨓར་གྱིས་སྣང་བ་གསལ་བྱས་པའི།།

རང་གི་ལག་ན་གནས་པའི་སྐྱུ་རུ་ར་བཞིན་དུ།།

སྲིད་གསུམ་འདི་དག་མ་ལུས་ག᩶ᨕད་ནས་སྐྱེ་མེད་པར།།

རྟོགས་ཏེ་ཐ་སྙད་བདེན་པའི་སྟོབས་ཀྱིས་འགོག་པར་འགྲོ།།.

“སྔར་བཤད་པའི་རྣམ་པ་དེ་ལྟར་རྣམ་པར་དཔྱད་པ་ལས་བྱུང་བའི་

བློ་གྲོས་ཀྱི་འོད་ཟེར་གྱིས་དེ་ཁོ་ན་ཉིད་མཐོང་བ་ལ་གེགས་བྱེད་པའི་མུན་

པ་འཇོམས་པའི་སྣང་བ་གསལ་བར་བྱས་པའི་བྱང་སེམས་རང་གི་ལག་ན་

གནས་པའི་སྐྱུ་རུ་ར་རློན་པའི་འབྲས་བུ་བཞིན་དུᨎ. སྲིད་པ་གསུམ་པོ་འདི་

དག་མ་ལུས་པ་གདོད་མ་ནས་རང་བཞིན་གྱིས་སྐྱེ་བ་མེད་པར་མངོན་སུམ་

དུ་རྟོགས་པ་དེ་ཡང་ནི།. ཐ་སྙད་པ་ཀུན་རྫོབ་བདེན་པའི་སྟོབས་ཀྱིས་ཏེ་ཀུན་

རྫོབ་ཏུ་འགོག་པར་འགྲོ་བ་སྟེ་དེ་ལ་སྙོམས་པར་འཇུག་གོ།”

“འགོག་པའི་ངོ་བོར་སོན་ཀྱᩏ་འགྲོ་བ་སྐྱོབ་པའི་བསམ་པ་འདོར་བ་

ཡང་མ་ཡིན་ནོ་ཞེས་བཤད་པ།”

རྩ་བ།.རྟག་ཏུ་འགོག་པར་གཏོགས་པའི་བསམ་ལྡན་ཡིན་མོད་ཀྱི།།

འགྲོ་བ་མགོན་མེད་པ་ལ་སྙིང་རྗེའང་སྐྱེད་པར་བྱེད།།

བྱང་སེམས་ས་དྲུག་པ་བ་དེ་རྟག་ཏུ་འགོག་པ་འོད་གསལ་དུ་གཏོགས་

པའི་བསམ་པ་དང་ལྡན་པ་ཡིན་མོད་ཀྱི།.འགྲོ་བ་མགོན་མེད་པ་རྣམས་ལ་འདི་

ཡི་སྙིང་རྗེའང་སྐྱེད་པར་བྱེད་པ་སྟེ་འཕེལ་བར་འགྱུར་རོ།. །དེའི་ཕྱིར་“འདིའི་

སྦྱོར་བ་ནི་འཁོར་བར་གཏོགས་པ་དང༌།. བསམ་པ་ནི་མྱ་ངན་ལས་འདས་

པར་གཏོགས་སོ།།”

རྩ་བ།.དེ་གོང་བདེ་གཤེཊ་གསུང་སྐྱེས་སངས་རྒྱས་འབྲིང་བཅས་ནི།།

མ་ལུས་པ་རྣམས་བློ་ཡིས་ཕམ་པར་བྱེད་པའང་ཡིན།།

ས་དྲུག་པ་བ་འདིས་ས་དྲུག་པ་དེའི ་གོང་དུ་སྟེ ་ཕྱི ་ནས་བདེར་

གཤེགས་གསུང་སྐྱེས་ཉན་ཐོས་རྣམས་སངས་རྒྱས་འབྲིང་པོ་རང་རྒྱལ་དང་

བཅས་པ་མ་ལུས་པ་རྣམས་ནི་བློ་ཡི་སྟོབས་ᨑས་ཕམ་པར་བྱེད་པ་སྟེ་ཟིལ་

གྱིས་གནོན་པའང་ཡིན་ནོ།།

རྩ་བ།.ཀུན་རྫོབ་དེ་ཉིད་གཤོག་ཡངས་དཀར་པོ་རྒྱས་གྱུར་།།

ངང་པའི་རྒྱལ་པོ་དེ་ནི་སྐྱེ་བོའ་ིངང་པ་ཡིས།།

མདུན་དུ་བདར་ནས་དགེ་བའི་རླུང་གི་ཤུགས་སྟོབས་ཀྱིས།།

རྒྱལ་བའི་ཡོན་ཏན་རྒྱ་མཚོའི་ཕ་རོལ་མཆོག་ཏུ་འགྲོ།།.

ཀུན་རྫོབ་རྒྱ་ཆེ་བའི་ལམ་གྱི་རིམ་པ་དང༌།.དེ་ཁོ་ན་ཉིད་ཟབ་མོའ་ིལམ་

གྱི་རིམ་པའི་གཡས་གཡོན་གྱི་གཤོག་པ་ཡངས་པ་དཀར་པོ་རྒྱས་པར་གྱུར་

པའི་ངང་པའི་རྒྱལ་པོ་ས་དྲུག་པ་བ་དེ་ནི།. གདུལ་བྱའི་སྐྱེ་བོའ་ིངང་པ་ཕུལ་དུ་

བྱུང་བ་སྐྱེད་པ་རྣམས་ཀྱིས་མདུན་དུ་བདར་ནས།.སྔོན་ལན་མང་དུ་བསགས་

པའི་᩶ᨵᨓ་᪠ᨑ་རླུང་གི་ཤུགས་ཆེན་པོའ་ིསྟོབས་ཀྱིས།. རྒྱལ་བ་སངས་རྒྱས་

ཀྱི་ཡོན་ཏན་གྱི་རྒྱ་མཚོར་ཆེན་པོའ་ིཕ་རོལ་མཆོག་ཏུ་འགྲོ་བར་འགྱུར་བས།.

དེའི་རྗེས་སུ་སློབ་པར་འདོད་པ་རྣམས་ཀྱིས་ཀྱང་ལམ་རིམ་པ་གཉིས་ཀའི་

གཤོག་པས་བགྲོད་དགོས་ཀྱི།. གཤོག་པ་གཉིས་གང་ཡང་མེད་པ་དང༌།.

ཕྱོགས་རེ་བའི་ལམ་གཤོག་པ་གཅིག་ཆག་པ་ལྟ་བུས་མི་ཚིམ་པར།. ཐབས་

དང་ཤེས་རབ་གཉིས་ཀ་ཚང་བའི་ལམ་གྱིས་སངས་རྒྱས་ཀྱི་སར་བགྲོད་

པར་བྱའོ།།

རྩ་བ།.དབུ་མ་ལ་འཇུག་པ་ལས།.།སེམས་བསྐྱེད་པ་དྲུག་པའོ།།

ᩏ་ᨻᨓᨎ. དབུ་མ་ལ་འཇུག་པའི་བཤད་པ་ལས་སེམས་བསྐྱེད་པ་

དྲུག་པའི་བཤད་པའོ།།.།།

དགོངས་པ་རབ་གསལ།. དབུ་མ་ལ་འཇུག་པའི་རྒྱ་ཆེར་བཤད་པ་

དགོངས་པ་རབ་ཏུ་གསལ་བ་ལས།.དོན་དམ་པའི་སེམས་བསྐྱེད་པ་དྲུག་པའི་

བཤད་པའོ།།.



354

དབུ་མ་དགོངས་པ་རབ་གསལ།...

སེམས་བསྐྱེད་བདུན་པ།

.གསུམ་པ་རིང་དུ་སོང་བ་སོགས་ས་བཞི་བཤད་པ་ལ་བཞི།...

ས་བདུན་པ་དང༌།. ས་བརྒྱད་པ་དང༌།. ས་དགུ་པ་དང༌།. ས་བཅུ་པ་

བཤད་པའོ།།

དང་པོ།

ས་བདུན་པ་ནི།

རྩ་བ།.རིང་དུ་སོང་བ་འདིར་ནི་སྐད་ཅིག་དང༌།།

སྐད་ཅིག་ལ་ནི་འགོག་པར་འཇུག་འགྱུར་ཞིང༌།།

ཐབས་ཀྱི་ཕ་རོལ་ཕྱིན་ལེགས་འབར་བའང་འཐོབ།།
ས་བདུན་པ་རིང་དུ་སོང་བ་འདིར་ནི།. ས་དྲུག་པ་ཐོབ་པའི་འགོག་པ་

དེ་ལ་སྐད་ཅིག་དང༌།.སྐད་ཅིག་སྟེ་སྐད་ཅིག་རེ་རེ་ལ་བྱང་སེམས་འདི་སྙོམས་

པར་འཇུག་པར་འགྱུར་ཏེ།. “འགོག་པ་ལ་འཇུག་པ་ནི་ཡང་དག་པའི་མཐའ་

ལ་སྙོམས་པར་འཇུག་པ་ཡིན་པས།. དེ་བཞིན་ཉིད་ལ་འགོག་པ་ཞེས་བརྗོད་

དེ།”. འཕགས་པའི་མཉམ་གཞག་གི་སྐབས་སུ་དེ་བཞིན་ཉིད་འདིར་“གཉིས་

སྣང་གི་སྤྲོས་པ་ཐམས་ཅད་འགོག་པར་འགྱུར་པའི་ཕྱིར་རོ།།”

དེ་སྐད་དུ་ས་བཅུ་པ་ལས།. “ཀྱེ་རྒྱལ་བའི་སྲས་དག་བྱང་ཆུབ་སེམས་

དཔའི་ས་དྲུག་པ་ཡན་ཆད།. བྱང་ཆུབ་སེམས་དཔའི་འགོག་པ་ལ་སྙོམས་

པར་འཇུག་པ་སྟེ།. བྱང་ཆུབ་སེམས་དཔའི་ས་བདུན་པ་འདི་ལ་གནས་པའི་

བྱང་ཆུབ་སེམས་དཔའ་ནི།.སེམས་ཀྱི་སྐད་ཅིག་སེམས་ᨑ་སྐད་ཅིག་ལ་ཡང་

འགོག་པ་ལ་སྙོམས་པར་འཇུག་ཅིང་ལྡང་སྟེ།. འགོག་པ་མངᨕན་སུམ་དུ་བྱས་

ཞེས་པ་ནི་མི་བྱའོ།ᨎ”.ཞེས་རྒྱས་པར་གསུངས་སོ།།

རྩ་བ།.ཐབས་ཀྱི་ཕ་རོལ་ཕྱིན་ལེགས་འབར་བའང་འཐོབ།།

ས་འདིར་ཐབས་མཁས་ཀྱི་ཕ་རོལ་ཏུ་ཕྱིན་པ་ལེགས་པར་འབར་བ་

སྟེ་ཆེས་ཡོངས་སུ་དག་པར་ཡང་འགྱུར་ཏེ།. དག་ཚུལ་ནི་སྔར་ས་གཞན་ལ་

བསྟན་པའི་རིགས་པས་ཤེས་པར་བྱའོ།།

ཤེ་ཕྱིན་ཉིད་རྣམ་པ་ཁྱད་པར་ཅན་དུ་ཞུགས་པ་ལ་ཕར་ཕྱིན་ཕྱི་མ་

᪠ᫍᨑ་བཞག་གོ. །ཆོས་རབ་ཏུ་རྣམ་པར་འབྱེད་པའི་གནས་སྐབས་ཉིད་ནི་ཤེར་

ཕྱིན་ཞེས་བརྗོད་ཀྱི་རྣམ་པ་གཞན་ནི་མ་ཡིན་ནོ།. །ཐབས་མཁས་ཀྱི་ཕར་

ཕྱིན་དུ་འཇོག་པའི་ཐབས་ལ་མཁས་པ་ནི་བྱང་ས་ལས།. དྲུག་ཚན་གཉིས་

གསུངས་པའི་དང་པོ་ནང་གི་སངས་རྒྱས་ཀྱི་ཆོས་འགྲུབ་པ་ལས་བརྩམས་

པའི་ཐབས་མཁས་པ་དྲུག་ནི།. “བྱང་སེམས་ཀྱིས་སེམས་ཅན་ཐམས་ཅད་

ལ་སྙིང་རྗེ་དང་ལྡན་པར་ལྟ་བ་དང༌།. འདུ་བྱེད་ཐམས་ཅད་ཀྱི་རང་བཞིན་ཡང་

དབུ་མ་དགོངས་པ་རབ་གསལ།...

དག་པ་ཇི་ལྟ་᪠་བཞིན་དུ་ཤེས་པ་དང༌།. བླ་ན་མེད་པའི་བྱང་ཆུབ་ཀྱི་ཡེ་ཤེས་

འདོད་པ་དང༌།. སེམས་ཅན་ལ་ལྟ་བ་ལ་བརྟེན་ནས་འཁོར་བ་མི་གཏོང་བ་

དང༌།. འདུ་བྱེད་ཇི་ལྟ་བ་བཞིན་ཤེས་པ་ལ་བརྟེན་ནས་ཉོན་མོངས་པ་ཅན་མ་

ཡིན་པའི་སེམས་ཀྱིས་འཁོར་བར་འཁོར་བ་དང༌།. སངས་རྒྱས་འདོད་པ་ལ་

བརྟེན་.ནས་བརྩོན་འགྲུས་འབར་བའོ།.།ཕྱིའི་སེམས་ཅན་སྨིན་པར་བྱ་བ་ལས་

བརྩམས་པའི་ཐབས་མཁས་དྲུག་ནི།. བྱང་སེམས་རྣམས་ཀྱིས་སེམས་ཅན་

གྱི་དགེ་བའི་རྩ་བ་ཆུང་ངུ་རྣམས་འབྲས་བུ་ཚད་མེད་པར་སྒྱུར་བར་བྱེད་པ་

དང༌།.ེ᩶་བཞིན་དུ་ཚེགས་ཆུང་ངུས་དགེ་རྩ་ཆེ་བ་དག་སྒྲུབ་པར་བྱེད་པ་དང༌།.

བསྟན་པ་ལ་ཞེ་འགྲས་པ་རྣམས་ཀྱི་ཁོང་ཁྲོ་སེལ་བར་བྱེད་པ་དང༌།. བསྟན་

པ་ལ་ཡིད་བར་མར་གནས་པ་རྣམས་དེ་ལ་འཛུད་པ་དང༌།. ཞུགས་པ་རྣམས་

སྨིན་པར་བྱེད་པ་དང༌།.སྨིན་པ་རྣམས་གྲོལ་བར་བྱེད་པ་”སྟེ་ཐབས་ལ་མཁས་

པ་བཅུ་གཉིས་སོ།།

རྩ་བ།.དབུ་མ་ལ་འཇུག་པ་ལས།.སེམས་བསྐྱེད་པ་བདུན་པའོ།།

རང་འགྲེལ།. དབུ་མ་ལ་འཇུག་པའི་བཤད་པ་ལས་སེམས་བསྐྱེད་པ་

བདུན་པའོ།།.།།

དགོངས་པ་རབ་གསལ།. དབུ་མ་ལ་འཇུག་པའི་རྒྱ་ཆེར་བཤད་པ་

དགོངས་པ་རབ་ཏུ་གསལ་བ་ལས།. དོན་དམ་པའི་སེམས་བསྐྱེད་པ་བདུན་

པའི་བཤད་པའོ།།.།།.

སེམས་བསྐྱེད་བརྒྱད་པ།

.གཉིས་པ།

ས་བརྒྱད་པ་བཤད་པ་ལ་གསུམ།.

ས་འདིར་སྨོན་ལམ་ལྷག་ཅིང་འགོག་པ་ལས་སློང་ཚུལ།. ཉོན་མོངས་

ཐམས་ཅད་ཟད་པར་བསྟན་པ།.དབང་བཅུ་ཐོབ་པར་བསྟན་པའོ།།

དང་པོ།

ས་འདིར་སྨོན་ལམ་ལྷག་ཅིང་འགོག་པ་ལས་སློང་ཚུལ་ནི།

རྩ་བ།.ཡང་ཡང་སྔར་དགེ་ལས་ལྷག་ཐོབ་བྱའི་ཕྱིར།།

གང་དུ་ཕྱིར་མི་ལྡོག་པ་ཉིད་འགྱུར་བ།།

མི་གཡོ་དེ་ལ་བདག་ཉིད་ཆེ་དེ་འཇུག .།

“བྱང་སེམས་ས་བདུན་པ་བ་དེ་ནི་ཡང་དང་ཡང་དུ་སྔར་གྱི་དགེ་བ་

ལས་ལྷག་པ་ཐོབ་པར་བྱ་བའི་ཕྱིར་དུ།. ས་གང་དུ་བྱང་སེམས་དེ་ཕྱིར་མི་

ལྡོག་པ་ཉིད་དུ་འགྱུར་᪠ས་བརྒྱད་པ་མི་གཡོ་བ་དེ་ལ།. བྱང་སེམས་བདག་

ཉིད་ཆེན་པོ་དེ་འཇུག་གོ༑”

དབུ་མ་དགོངས་པ་རབ་གསལ།...

དེ་ལ་ཡང་དང་ཡང་དུ་སྔར་་བདུན་པ་མན་ཆད་ཀྱི་དགེ་བ་ལས་ལྷག་

པ་ཐོབ་ལུགས་ནི།. ས་བཅུ་པ་ལས།. “ཀྱེ་རྒྱལ་བའི་སྲས་འདི་ལྟ་སྟེ།. དཔེར་

ན་རྒྱ་མཚོ་ཆེན་པོར་འགྲོ་བའི་གྲུ་བོ་ཆེ་ནི་རྒྱ་མཚོ་ཆེན་པོ་ལ་མ་ཐུག་གི་བར་

དུ་ཆེད་དུ་བསྐྱོད་ཅིང་འགྲོ་བར་བྱ་བ་ཡིན་ཏེ།. གང་གི་ཚེ་རྒྱ་མཚོ་ཆེན་པོ་ལ་

ཕྱིན་མ་ཐག་ཏུ་རླུང་གི་དཀྱིལ་འཁོར་གྱིས་བསྐྱོད་ནས།. ཆེད་དུ་བསྐྱོད་མི་

དགོས་པར་འགྲོ་སྟེ།. དེས་རྒྱ་མཚོ་ཆེན་པོ་ལ་ཉིན་གཅིག་ཆོད་པ་དེ་ནི་སྔོན་

ཆེད་དུ་བསྐྱོད་ཅིང་འགྲོ་བས།. ལོ་བརྒྱར་ཡང་དེ་སྲིད་དུ་ཚད་མེད་པར་ཕྱིན་

པར་མི་ནུས་སོ།. །ཀྱེ་རྒྱལ་བའི་སྲས་དེ་བཞིན་དུ་བྱང་ཆུབ་སེམས་དཔའ་

དགེ་བའི་ᫀ་᪠ᨑ་ཚོགས་ཤིན་ཏུ་བསགས་པ།. ཐེག་པ་ཆེན་པོ་ཡང་དག་པར་

སྒྲུབ་པ་ཡང༌།. བྱང་ཆུབ་སེམས་དཔའི་སྤྱོད་པའི་རྒྱ་མཚོར་ཕྱིན་ནས་ལྷུན་

གྱིས་གྲུབ་པའི་ཡེ་ཤེས་ཀྱིས་ཡུད་ཙམ་ཞིག་ལ།. ཐམས་ཅད་མཁྱེན་པའི་ཡེ་

ཤེས་ཇི་ཙམ་གནོན་པ་དེ་ནི།. སྔོན་གྱི་ཆེད་དུ་བྱ་བའི་ལས་ཀྱིས་བསྐལ་པ་

འབུམ་དུ་ཡང༌།. དེ་སྙེད་དུ་དཔག་ཏུ་མེད་པ་གནོན་པར་མི་ནུས་སོ།།”. ཞེས་

གསུངས་པ་ལྟ་བུའོ།།

དེ་ལ་རྒྱ་མཚོར་མ་ཕྱིན་པའི་བར་ནི་ས་བདུན་པ་མན་ཆད་ཀྱི་དཔᨓའོ།.

རྒྱ་མཚོར་ཞུགས་ནས་འགྲོ་བ་ནི་ས་བརྒྱད་པ་ཐོབ་ནས་ལམ་བགྲོད་པའི་

དᨓᨕᨎ།

རྩ་བ།.འདི་ཡི་སྨོན་ལམ་ཤིན་ཏུ་དག་འགྱུར་ཞིང༌།།.

རྒྱལ་བ་རྣམས་ཀྱིས་འགོག་ལས་སློང་བར་མཛད།།

“ས་བརྒྱད་པ་བ་འདི་ཡི་སྨོན་ལམ་སྔོན་འཇིག་རྟེན་ལས་འདས་པའི་

སེམས་དང་པོ་བསྐྱེད་པ་ན།.སྨོན་ལམ་ཆེན་པོ་བཅུ་ལ་སོགས་པའི་སྨོན་ལམ་

འབུམ་ཕྲག་གྲངས་མེད་པ་ཕྲག་བཅུ་བཏབ་པ་དེ་དག. ས་འདི་ལ་ཤིན་ཏུ་དག་

པ་སྟེ་སྨོན་ལམ་གྱི་ཕ་ཕྱིན་ས་འདིར་ཆེས་ལྷག་པར་འགྱུར་རོ།།

ས་འདི་ནི་གཞོན་ནུའི་སར་གཞག་སྟེ།. དགུ་པར་རྒྱལ་ཚབ་འཐོབ་ལ།.

བཅུ་པར་ནི་འཁོར་ལོས་སྒྱུར་བ་ལྟར་རྒྱལ་བ་རྣམས་ཀྱིས་དབང་བསྐུར་”རོ།།

རྩ་བ།.རྒྱལ་བ་རྣམས་ཀྱིས་འགོག་ལས་སློང་བར་མཛད།།

“ས་མི་གཡོ་བར་འགོག་པ་ཆོས་ཉིད་ལ་ཞུགས་པ་ན།. རྒྱལ་བ་རྣམས་

ཀྱིས་འགོག་པ་ལ་ཞུགས་པ་དེ་ལས་སློང་བར་ཡང་མཛད་དེ།. ས་བཅུ་པ་

ལས།. “ཀྱེ་རྒྱལ་བའི་སྲས་དག་དེ་ལྟར་བྱང་ཆུབ་སེམས་དཔའི་ས་མི་གཡོ་

བ་འདི་ལ་གནས་པའི་བྱང་ཆུབ་སེམས་དཔའ་སྔོན་གྱི་སྨོན་ལམ་གྱི་སྟོབས་

བསྐྱེད་པ་དང༌།. ཆོས་ཀྱི་སྒོའ་ིརྒྱུན་དེ་ལ་གནས་པ་དེ་ལ་སངས་རྒྱས་བཅོམ་

ལྡན་འདས་རྣམས་དེ་བཞིན་གཤེགས་པའི་ཡེ་ཤེས་ཉེ་བར་སྒྲུབ་པར་མཛད་

དེ།. དེ་ལ་འདི་སྐད་ཅེས་ཀྱང་བཀའ་བསྩལ་ཏོ།. །རིགས་ཀྱི་བུ་ལེགས་སོ་

ལེགས་སོ།. །སངས་རྒྱས་ཀྱི་ཆོས་རྗེས་སུ་རྟོགས་པར་བྱ་བ་ལ་འདི་ནི་དོན་

དམ་པའི་བཟོད་པ་ཡང་ཡིན་ན།. འོན་ཀྱང་རིགས་ཀྱི་བུ་གང་ངེད་ཀྱི་སྟོབས་

བཅུ་དང༌།. མི་འཇིགས་པ་བཞི་ལ་སོགས་པ་སངས་རྒྱས་ཀྱི་ཆོས་མ་འདྲེས་

པ་ཕུན་སུམ་ཚོགས་པ་དེ་ཁྱོད་ལ་མེད་ཀྱི།. སངས་རྒྱས་ཀྱི་ཆོས་ཕུན་སུམ་

ཚོགས་པ་དེ་ཡོངས་སུ་བཙལ་བའི་ཕྱིར་སྦྱོར་བ་བྱོས་ཤིག. བརྩོན་འགྲུས་

རྩོམས་ཤིག. བཟོད་པའི་སྒོ་འདི་ཉིད་ཀྱང་མ་འདོར་ཅིག. རིགས་ཀྱི་བུ་ཁྱོད་

ཀྱིས་དེ་ལྟར་ཞི་བᨑ་རྣམ་པར་ཐར་པ་ལ་གནས་པ་ཐོབ་ཀྱང༌།. བྱིས་པ་སོ་

སོའ་ིསྐྱེ་བོ་མ་ཞི་བ་རབ་ཏུ་མ་ཞི་བ།. ཉོན་མོངས་པ་སྣ་ཚོགས་ཀུན་ཏུ་འབྱུང་

བར་འགྱུར་བ།. རྣམ་པར་རྟོག་པ་སྣ་ཚོགས་ཀྱིས་ཡིད་གཡེན་སྦྱོར་བ་འདི་

དག་ལ་སེམས་ཤིག

གཞན་ཡང་རིགས་ཀྱི་བུ་སྔོན་གྱི་སྨོན་ལམ་དང༌།. སེམས་ཅན་གྱི་

དོན་ཐོབ་པར་བྱ་བ་དང༌།. ཡེ་ཤེས་ཀྱི་སྒོ་བསམ་གྱིས་མི་ཁྱབ་པ་དྲན་པར་

གྱིས་ཤིག་ཡང་རིགས་ཀྱི་བུ་འདི་ནི་ཆོས་རྣམས་ཀྱི་ཆོས་ཉིད་དོ།. །དེ་བཞིན་

གཤེགས་པ་རྣམས་བྱུང་ཡང་རུང་᪱་᪤ᩏ་ᩏ་ᩏ་ཆོས་ཀྱི་དབྱིངས་འདི་ནི་

གནས་པ་ཉིད་དེ།. འདི་ལྟར་ཆོས་ཐམས་ཅད་སྟོང་པ་ཉིད་དང༌།. ཆོས་ཐམས་

ཅད་དམིགས་སུ་མེད་པའོ།།

འདིས་ནི་དེ་བཞིན་གཤེགས་པ་རྣམས་ཉི་ཚེ་རབ་ཏུ་དབྱེ་བར་བྱ་བ་མ་

ཡིན་གྱི།. ཉན་ཐོས་དང་ᩏ་སངས་རྒྱས་ཐམས་ཅད་ཀྱིས་ཀྱང་རྣམ་པར་མི་

རྟོག་པའི་ཆོས་ཉིད་འདི་འཐོབ་བོ།།”.ཞེས་དང༌།.“གལ་ཏེ་སངས་རྒྱས་བཅོམ་

ལྡན་འདས་དེ་དག་གིས་བྱང་ཆུབ་སེམས་དཔའ་དེ་ལ་ཐམས་ཅད་མཁྱེན་པའི་

ཡེ་ཤེས་མངོན་པར་སྒྲུབ་པའི་སྒོ་རྣམས་སུ་གཞུག་པ་མ་མཛད་དུ་ཟིན་ན།. དེ་

དེ་ཉིད་ཀྱི་ཚེ་ཡོངས་སུ་མྱ་ངན་ལས་འདའ་བར་འགྱུར་ཏེ།.སེམས་ཅན་ཐམས་

ཅད་ཀྱི་དོན་བྱ་བ་ཡང་རྒྱུན་ཆད་པར་འགྱུར་རོ།།”.ཞེས་གསུངས་སོ།།

དེ་དག་གིས་ནི་ས་བརྒྱད་པར་རྣམ་པར་མི་རྟོག་པའི་ཡེ་ཤེས་ལ་

དབང་སྒྱུར་ཐོབ་ནས།. དེ་ཙམ་ལ་མཉམ་པར་བཞག་པ་ན།. དེ་ལས་བསླང་

ནས་སངས་རྒྱས་ཀྱི་སྟོབ་ལ་སོགས་པ་ཐོབ་པའི་རྒྱུར་རྗེས་ཐོབ་ཏུ་ཚོགས་

གསོག་པ་ལ་བསྐུལ་ཞིང༌།. ཆོས་ཉིད་མངོན་སུམ་དུ་རྟོགས་པའི་མི་རྟོག་

ཡེ་ཤེས་ཉན་རང་གིས་ཀྱང་འཐོབ་པར་. གསུངས་པས།. དེ་ཁོ་ན་ཉིད་ཀྱིས་

རྟོགས་པ་ཡོད་ན་ཚོགས་གཞན་གསོག་པ་ལ་འབད་པ་མི་དགོས་ཀྱི།. དེ་ཉིད་

ལ་གོམས་པས་ཆོᨵ་གོ་ཞེས་པ་ནི་མི་མཁས་པའི་བབ་ཅོལ་དུ་སྨྲ་བའོ།།

གཉིས་པ།

ཉོན་མོངས་ཐམས་ཅད་ཟད་པར་བསྟན་པ་ནི།.

“གང་གི་ཕྱིར་ས་བརྒྱད་པ་འདིར་རྒྱལ་བ་རྣམས་ཀྱིས་འགོག་པ་ལས་

སློང་བ་དེའི་ཕྱིར་ས་འདིར།”

རྩ་བ།.ཆཊ་པ་མེད་པའི་བློ་ནི་སྐྱོན་རྣམས་དག་དང་ལྷན་ཅིག་མི་གནས་ཕྱིར།།

ས་བརྒྱད་པ་ལ་དྲི་མ་དེ་དག་རྩ་བཅས་ཉེ་བར་ཞི་འགྱུར་ཞིང༌།།

ཉོན་མོངས་ཟད་ཅིང་ᨮ᪱ས་གསུམ་བླ་མར་གྱུར་ཀྱང་སངས་རྒྱས་རྣམས་ཀྱི་ནི།།

འབྱོར་བ་མཁའ་ལྟར་མཐའ་བྲལ་མ་ལུས་འཐོབ་པར་ནུས་མ་ཡིན།།

ཆགས་པ་མེད་པའི་བློ་སྟེ་ཡེ་ཤེས་ནི་ཆགས་སོགས་ཉོན་མོངས་པའི་

སྐྱོན་རྣམས་དག་དང་ལྷན་ཅིག་ཏུ་མི་གནས་པའི་ཕྱིར།. ས་བརྒྱད་པ་ལ་ནི་

“རྣམ་པར་མི་རྟོག་པའི་ཡེ་ཤེས་ཀྱི་ཉི་མ་ཤར་བས།. མུན་པ་ལྟ་བུའི་དྲི་མ་སྟེ་

ཉོན་མོངས་པ་སྔར་བྱུང་བ་འཁོར་བར་སྐྱེ་བའི་རྒྱུར་གྱུར་པ།. ཁམས་གསུམ་

ན་སྤྱོད་པ་དེ་དག་ཐམས་ཅད་ཀྱང་རྩ་བ་སྟེ་ས་བོན་དང་᪠ཅས་པ་ཉེ་བར་ཞི་

བ་སྟེ་སྤངས་པར་འགྱུར་ཞིང་ᨎ. དེ་ལྟར་་ཉོན་མོངས་པ་ཐམས་ཅད་ཟད་ཅིང་ས་

གསུམ་སྟེ་ཁམས་གསུམ་གྱི།. བླ་མར་གྱུར་ཀྱང༌།. བྱང་སེམས་འདིས་ཉོན་

མོངས་ཟད་པའི་གན་སྐབས་དེར།. སངས་རྒྱས་རྣམས་ཀྱི་ནི་ཡོན་ཏན་གྱི་

འབྱོར་བ་མཁའ་ལྟར་མཐའ་དང་བྲལ་བ་མ་ལུས་པ་འཐོབ་པར་ནུས་པ་མ་

ཡིན་པས།. དེ་ཐོབ་པར་བྱ་བའི་ཕྱིར་ས་བརྒྱད་པ་བ་འདིས་བསྒྲིམ་པར་བྱ་

དགོས་སོ།།”

འོ་ན་ས་འདིར་ཉོན་མོངས་ཐམས་ཅད་ཟད་པར་ཅིས་ཤེས་ཤེ་ན།. ས་

བཅུ་པ་ལས།. “འདིར་དེ་ཉིད་ཀྱི་ཚེ་ཡོངས་སུ་མྱ་ངན་ལས་འདའ་བར་འགྱུར་

ཏེ།”.ཞེས་གསུངས་པའི་ཕྱིར།.“ས་འདིར་ཁམས་གསུམ་ལས་སེམས་འདོད་

ཆགས་དང་བྲལ་བ་ཉིད་ཡོད་པ་ཡིན་ཏེ།. ཉོན་མོངས་ཆད་པའི་འདོད་ཆགས་

དང་མ་བྲལ་བ་ལ་མྱ་ངན་ལས་འདས་པ་མངོན་དུ་བྱེད་ནུས་པ་མེད་པའི་ཕྱིར་

རོ།།”

གསུམ་པ།

དབང་བཅུ་ཐོབ་པར་བསྟན་པ་ནི།.

“གལ་ཏེ་ས་འདིར་ཁམས་གསུམ་ལ་འདོད་ཆགས་དང་བྲལ་ན་འཁོར་

བར་སྐྱེ་བ་འགགས་པས།. ཇི་ལྟར་ན་འདི་ཡིས་སངས་རྒྱས་ཀྱི་རྒྱུའི་ཆོས་མ་

ལུས་པ་ཡོངས་སུ་རྫོགས་པ་བྱེད་པར་འགྱུར་ཞེ་ན༑”

རྩ་བ།.འཁོར་བ་འགཊ་ཀྱང་དབང་རྣམས་བཅུ་པོ་ཐོབ་པར་འགྱུར་ཞིང་དེ་དག་གིས།།

སྲིད་པའི་འགྲོ་བར་རང་གི་བདག་ཉིད་སྣ་ཚོགས་སྟོན་པར་བྱེད་པར་འགྱུར།།

ས་བརྒྱད་པ་བ་“འདི་ཡི་ལས་ཉོན་གྱི་དབང་གིས་ᨮᨕ་᪠་འཁོར་

བ་ནི་འགགས་མོད་ཀྱང༌།. ས་འདི་ཐོབ་པ་ན་ཡེ་ཤེས་ལ་དབང་བ་སོགས་

ཀྱི་དབང་རྣམ་པ་བཅུ་པོ་ཐོབ་པར་འགྱུར་ཞིང༌།. དབང་བཅུ་པོ་དེ་དག་གིས་

བྱང་སེམས་འདིས་དཔལ་འཕྲེང་གི་མདོ་ལས་བཤད་པ་ལྟར་གྱི་ཡིད་ཀྱི་རང་

བཞིན་གྱི་ལུས་ཀྱི་སྒོ་ནས།.སྲིད་པའི་འགྲོ་བ་རྣམས་སུ་རང་གི་བདག་ཉིད་ཀྱི་

ལུས་སྣ་ཚོགས་པ་སྟོན་པར་བྱེད་པར་འགྱུར་བས།. འདིའི་ཚོགས་ཡོངས་སུ་

རྫོགས་པར་འགྱུར་བ་མི་འགལ་ལོ།།

དབང་བཅུ་ནི་“བསྐལ་པ་བརྗོད་དུ་མེད་པའི་ཡང་བརྗོད་དུ་མེད་པར་

ཚེའི་ཚད་བྱིན༌གྱིས༌རློབ་པས་ཚེ་ལ་དབང་བ་འཐོབ་᪠ᨕ།. ཏིང་ངེ་འཛིན་ངེས་

པར་སེམས་པ་དཔག་ཏུ་མེད་པའི་ཡེ་ཤེས་ཀྱིས་འཇུག་པས་སེམས་ལ་

དབང་བ་འཐོབ་བོ།. །འཇིག་རྟེན་གྱི་ཁམས་ཐམས་ཅད་རྒྱན་བཀོད་པ་དུ་མས་

རབ་ཏུ་བརྒྱན་པའི་བྱིན་གྱིས་བརླབས་ཀུན་ཏུ་སྟོན་པས་ཡོ་བྱད་ལ་དབང་

བ་འཐོབ་བོ།. །ལས་ཀྱི་རྣམ་པ་སྨིན་པ་བྱིན་གྱིས་བརླབས་ཀྱིས་དུས་ཇི་

ལྟ་བ་བཞིན་དུ་སྟོན་པས་ལས་ལ་དབང་བ་འཐོབ་བོ།. འཇིག་རྟེན་གྱི་ཁམས་

ཐམས་ཅད་དུ་སྐྱེ་བ་ཀུན་ཏུ་སྟོན་པས་སྐྱེ་བ་ལ་དབང་བ་འཐོབ་བོ།. །སངས་

རྒྱས་ཀྱི་ཞིང་དང༌།. དུས་གང་དུ་ཅི་དགའ་བར་མངོན་པར་རྫོགས་པར་བྱང་

ཆུབ་པ་ཀུན་ཏུ་སྟོ᪄་པས་སྨོན་ལམ་ལ་དབང་བ་འཐོབ་བོ།. །འཇིག་རྟེན་གྱི་

ཁམས་ཐམས་ཅད།. སངས་རྒྱས་ཀྱི་རབ་ཏུ་གང་བ་ᨚ᪄་ᩩ་སྟོན་པས་མོས་པ་

ལ་དབང་བ་འཐོབ་བོ།. སངས་རྒྱས་ཀྱི་ཞིང་ཐམས་ཅད་དུ་རྫུ་འཕྲུལ་གྱི་རྣམ་

པར་. འཕྲུལ་བ་ཀུན་ཏུ་སྟོན་པས་རྫུ་འཕྲུལ་ལ་དབང་བ་འཐོབ་བོ།. དེ་བཞིན་

གཤེགས་པའི་སྟོབས་དང༌།. མི་འཇིགས་པ་དང༌།. སངས་རྒྱས་ཀྱི་ཆོས་མ་

འདྲེས་པ་དང༌།. མཚན་དང༌།. དཔེ་བྱད་བཟང་པོ་དང༌།. མངོན་པར་རྫོགས་

པར་བྱང་ཆུབ་པ་ཀུན་ཏུ་སྟོན་པས་ཡེ་ཤེས་ལ་དབང་བ་འཐོབ་བོ།. མཐའ་དང་

དབུས་མེད་པའི་ཆོས་ཀྱི་སྒོ་སྣང་བ་ཀུན་ཏུ་སྟོན་པས་ཆོས་ལ་དབང་བ་འཐོབ་

བོ།།”.ཞེས་་བཅུ་པ་ལས་རྒྱ་ཆེར་གསུངས་པ་ལྟ་᪢འོ།།

རྩ་བ།.དབུ་མ་ལ་འཇུག་པ་ལས།.སེམས་བསྐྱེད་པ་བརྒྱད་པའོ།.།

རང་འགྲེལ།. དབུ་མ་ལ་འཇུག་པའི་བཤད་པ་ལས་སེམས་བསྐྱེད་པ་

བརྒྱད་པའོ།།.།།

དགོངས་པ་རབ་གསལ།. །དབུ་མ་ལ་འཇུག་པའི་རྒྱ་ཆེར་བཤད་པ་

དགོངས་པ་རབཏུ་གསལ་ས།. དོན་དམ་པའི་སེམས་བསྐྱེད་པ་བརྒྱད་པའི་

བཤད་པའོ།།

.གསུམ་པ།

ས་དགུ་པ་བཤད་པ་ནི།

རྩ་བ།.དགུ་པ་ལ་ནི་དེའི་སྟོབས་ᩮ་ཞིག་མཐའ་དག་རྫོཊ་པར་དག་འགྱུར་ཞིང༌།།

དེ་བཞིན་ཡང་དག་རིག་ཆོས་རང་གི་ཡོན་ཏན་ཡོངས་སུ་དག་པའང་འཐོབ།།

“ས་དགུ་པ་ལ་ནི་བྱང་སེམས་དེའི་སྟོབས་ལྟ་ཞིག་སྟེ་སྟོབས་ཀྱི་ཕ་

རོལ་ཏུ་ཕྱིན་པ་མཐའ་དག་རྫོགས་པར་དག་པར་འགྱུར་རོ།།”

སྟོབས་ཀྱི་ཕར་ཕྱིན་ལ་སྟོབས་བཅུ་བཤད་པ་ནི་ཐུབ་པ་དགོངས་རྒྱན་

ལས།. “དེ་ལ་བསམ་པའི་སྟོབས་ནི་ཉོན་མོངས་པ་ཀུན་ཏུ་སྤྱོད་པ་མེད་པའི་

ཕྱིར་རོ།. ᨎལྷག་པའི་བསམ་པའི་སྟོབས་ནི་སའི་ཡེ་ཤེས་ཡོངས་སུ་སྦྱངས་པ་

ཉིད་ཀྱི་ཕྱིར་རོ།. ᨎགཟུངས་ཀྱི་སྟོབས་ནི་ཆོས་མི་བརྗེད་པ་ཉིད་ཀྱི་ཕྱིར་རོ།.

ཏིང་ངེ་འཛིན་གྱི་སྟོབས་ནི་རྟག་ཏུ་རྣམ་པར་གཡེངས་པ་མེད་པ་ཉིད་ཀྱི་ཕྱིར་

རོ།. ཡང་དག་པར་འབྱོར་པའི་སྟོབས་ནི་མཐའ་ཡས་ཤིང་མུར་ཐུག་པ་མེད་

པའི་འཇིག་རྟེན་གྱི་ཁམས་ཀྱི་སྤྱད་པ་རྣམ་པར་དབྱེ་བ་ལ་མཁས་པ་ཉིད་ཀྱི་

ཕྱིར་རོ།. དབང་གི་སྟོབས་ནི་ཡིད་ལ་རེ་བ་ཐམས་ཅད་ཡོངས་སུ་རྫོགས་པ་

ཐོབ་པའི་ཕྱི་རོ།. སྤོབས་པའི་སྟོབས་ནི་སངས་རྒྱས་ཀྱི་ཆོས་ཐམས་ཅད་

རྣམ་པར་᪕ᨕ᩶་་རྣམ་པར་དབྱེ་བ་ལ་མཁས་པ་ཉིད་ཀྱི་ཕྱིར་རོ།. སྨོན་ལམ་

ཀྱི་སྟོབས་ནི་སངས་རྒྱས་ཐམས་ཅད་ཀྱི་སྤྱོད་པ་ལ་སྤྱོད་པ་མི་གཏོང་བའི་

ཕྱིར་རོ།. །ཕ་རོལ་ཏུ་ཕྱིན་པའི་སྟོབས་ནི་བདག་ཉིད་ཀྱིས་སངས་རྒྱས་ཀྱི་

ཆོས་ཡོངས་སུ་སྨིན་པར་བྱེད་པ་དང༌།.སེམས་ཅན་ཡོངས་སུ་སྨིན་པར་བྱེད་

པ་དང༌།. སེམས་ཅན་ཐམས་ཅད་ལ་ཕན་པའི་སྤྱོད་པ་མི་གཏོང་བའི་ཕྱིར་རོ།.

བྱམས་པ་ཆེན་པོའ་ིསྟོབས་ནི་སེམས་ཅན་ཐམས་ཅད་བསྐྱབ་པ་ལ་མཆོག་

ཏུ་སྦྱོར་བ་མི་གཏོང་བའི་ཕྱིར་རོ།. སྙིང་རྗེ་ཆེན་པོའ་ིསྟོབས་ནི་སེམས་ཅན་

ཐམས་ཅད་ཀྱི་སྡུག་བསྔལ་ཐམས་ཅད་སེལ་བར་བྱེད་པའི་ཕྱིར་རོ།.ཆོས་ཉིད་

ཀྱི་སྟོབས་ནི་སྒྱུ་མ་ལྟ་བུ་ལ་སོགས་པའི་ཆོས་ཉིད་མངོན་དུ་བྱེད་པའི་ཕྱིར་

རོ།ᨎ. དེ་བཞིན་གཤེགས་པ་ཐམས་ཅད་ཀྱིས་᪣ᨑན་གྱིས་རློབ་པའི་སྟོབས་ནི་

རྣམ་པ་ཐམས་ཅད་པའི་ཐམས་ཅད་མཁྱེན་པའི་ཡེ་ཤེས་ལ་མངོན་དུ་ཕྱོགས་

པར་གྱུར་པ་ཉིད་ཀྱི་ཕྱིར་རོ།ᨎ. ཞེས་པ་མདོ་སྡེར་བསྟན་པའི་སྟོབས་རྣམས་

སོ།།”.ཞེས་གསུངས་པ་ལྟར་རོ།ᨎ

རྩ་བ།.དེ་བཞིན་ཡང་དག་རིག་ཆོས་རང་གི་ཡོན་ཏན་ཡོངས་སུ་དག་པའང་འཐོབ།།

“སྟོབས་ཀྱི་ཕར་ཕྱིན་རྫོགས་པ་དེ་བཞིན་དུ་སོ་སོ་ཡང་དག་པར་རིག་

པའི་ཆོས་ཀྱི་རང་གི་ཡོན་ཏན་ཡོངས་སུ་དག་པ་བཞིའང་འཐོབ་སྟེ།. ཆོས་

དང༌།.དོན་དང༌།.ངེས་པའི་ཚིག་དང༌།.སྤོབས་པ་སོ་སོ་ཡང་དག་པར་རིག་པ་

བཞིའོ།ᨎ”

དབུ་མ་དགོངས་པ་རབ་གསལ།...

“དེ་ལ་དང་པོས་ནི་ཆོས་རྣམས་ཀྱི་རང་རང་སོ་སོའ་ིམཚན་ཉིད་རབ་

ཏུ་ཤེས་སོ།. གཉིས་པས་ནི་ཆོས་ཐམས་ཅད་ཀྱི་རྣམ་པའི་དབྱེ་བ་ཤེས་སོ།.

ᨵ᪱་་᪄ᨑ་ᩚᨕ᪇᪱་᪱་᩼ᨓ་་ᨕ་ᨕ་ᩰᨕ᪄་་ᨓ་ᨕᨎᨎ. བཞི་

པས་ནི་ཆོས་རྣམས་ཀྱི་མཐུན་པའི་རྒྱུ་རྒྱུན་ཆད་པ་མེད་པ་རབ་ཏུ་ཤེས་པར་

”རང་འགྲེལ་ལས་གསུངས་སོ།.།

གཞུང་གཞན་ལས་མིང་གི་རྣམ་གྲངས་ཀྱི་ཆོས་དང༌།. བརྗོད་བྱའི་དོན་

དང༌།.སྒྲའི་ངེས་པའི་ཚིག་དང༌།.སྤོབས་པ་མི་ཟད་པ་རིག་པ་ལ་བཤད་དོ།།

རྩ་བ།.དབུ་མ་ལ་འཇུག་པ་ལས།.སེམས་བསྐྱེད་པ་དགུ་པའོ།།

རང་འགྲེལ།. དབུ་མ་ལ་འཇུག་པའི་བཤད་པ་ལས་སེམས་བསྐྱེད་པ་

དགུ་པའོ།།.

དགོངས་པ་རབ་གསལ།. དབུ་མ་ལ་འཇུག་པའི་རྒྱ་ཆེར་བཤད་པ་

དགོངས་པ་རབ་ཏུ་གསལ་བ་ལས།.དོན་དམ་པའི་སེམས་བསྐྱེད་པ་དགུ་པའི་

བཤད་པའོ།།.།།

.བཞི་པ།

ས་བཅུ་པ་བཤད་པ་ནི།

རྩ་བ།.བཅུ་པའི་ས་ལ་དེ་ཡིས་ཀུན་ནས་སངས་རྒྱས་རྣམས་ལས་དབང་བསྐུར་བ།།

དམ་པ་འཐོབ་ཅིང་ཡེ་ཤེས་ལྷག་པར་མཆོག་ཏུ་བྱུང་བར་གྱུར་པའང་ཡིན།།

ཆར་སྤྲིན་རྣམས་ལས་ཆུ་ཆར་འབབ་པ་ཇི་ལྟར་དེ་བཞིན་འགྲོ་རྣམས་ཀྱི།།

དགེ་བའི་ལོ་ཐོག་ཆེད་དུ་རྒྱལ་སྲས་ལས་ཀྱང་᪄་གྲུབ་ཆོས་ཆར་འབབ།།.༡.།།

“ས་བཅུ་པ་ལ་གནས་པའི་བྱང་སེམས་དེ་ཡིས་ཕྱོགས་བཅུ་ཀུན་

ནས།.སངས་རྒྱས་རྣམས་ལས་འོད་ཟེར་ཆེན་པོའ་ིདབང་བསྐུར་བ་དམ་པ་སྟེ་

མཆོག་འཐོབ་བོ།.།”

“འཐོབ་ཚུལ་ནི་བྱང་སེམས་འདིས་ཏིང་ངེ་འཛིན་གྲངས་མེད་པ་

འབུམ་ཕྲག་བཅུ་ཐོབ་པའི་ཐ་མ་ལ།. ཐམས་ཅད་མཁྱེན་པའི་ཡེ་ཤེས་དང་ཁྱད་

པར་མེད་པར་དབང་བསྐུར་བ་དང་ལྡན་པ་ཞེས་བྱ་བའི་ཏིང་ངེ་འཛིན་མངོན་

དུ་འགྱུར་རོ།.།དེ་ནས་དེ་མ་ཐག་ཏུ་སྟོང་གསུམ་འབུམ་ཕྲག་བཅུའི་གཏོས་དང་

མཉམ་པའི་རིན་པོ་ཆེ་ཆེན་པོའ་ིཔདྨ་རིན་པོ་ཆེ་རྣམ་པ་ཐམས་ཅད་ཀྱི་མཆོག་

ཏུ་ལྡན་པ་ཞེས་བྱ་བ་ནས།. རྒྱས་པར་སྟོང་གསུམ་འབུམ་ཕྲག་བཅུར་ཚང་

བའི་རྡུལ་ཕྲ་རབ་ཀྱི་རྡུལ་སྙེད་ཀྱི་པདྨའི་འཁོར་དང་ལྡན་པ་འབྱུང་བར་འགྱུར་

ཏེ།. བྱང་སེམས་དེའི་ལུས་ཀྱང་དེ་དང་འཚམ་པར་གནས་སོ།. ᨎཏིང་ངེ་འཛིན་

ཐོབ་མ་ཐག་ཏུ་པདྨ་དེ་ལ་འདུག་པར་ཀུན་ཏུ་སྣང་ངོ༌།།

དེ་དེ་ལ་འདུག་པ་དང༌།.སངས་རྒྱས་ཀྱི་ཞིང་ཀུན་ནས་གདན་འཛོམ་པ་

རྣམས་ཀྱི་མཛོད་སྤུ་ནས།. འོད་ཟེར་བྱུང་ནས་བྱང་སེམས་དེ་ལ་དབང་བསྐུར་

བར་མཛད་དོ།།”.ཞེས་བྱ་བའི་བར་དུ་ས་བཅུ་པ་ལས་གསུངས་པ་ལྟ་བུའོ།།

རྩ་བ།.་་་་་་་་་་་་་་་་་་་་་་ཡེ་ཤེས་ལྷག་པར་མཆོག་ཏུ་བྱུང་བར་གྱུར་པའང་ཡིན།།

“བྱང་སེམས་འདི་ལ་ཕར་ཕྱིན་བཅུའི་ནང་ནས་ཡེ་ཤེས་ཀྱི་ཕར་ཕྱིན་

ལྷག་པར་མཆོག་ཏུ་བྱུང་བ་སྟེ་དག་པར་གྱུར་པའང་ཡིན་ནོ།།”

ཡེ་ཤེས་ཀྱི་ངོས་འཛིན་དང་དེ་དང་ཤེས་རབ་ཀྱི་ཕར་ཕྱིན་གྱི་ཁྱད་པར་

ནི།.བྱང་ས་ལས།.“ཆོས་ཐམས་ཅད་ལ་ཇི་ལྟ་བ་བཞིན་དུ་རྣམ་པར་བཞག་པ་

ཤེས་པ་ནི།. ཡེ་ཤེས་ཀྱི་ཕ་རོལ་ཏུ་ཕྱིན་པའོ།།. དེ་ལ་དོན་དམ་པ་འཛིན་པ་ལ་

ཞུགས་པའི་ཤེས་རབ་ནི།.ཤེས་རབ་ཀྱི་ཕ་རོལ་ཏུ་ཕྱིན་པའོ།.ཀུན་རྫོབ་འཛིན་

པ་ལ་ཞུགས་པ་ནི་ཡེ་ཤེས་ཀྱི་ཕ་རོལ་ཏུ་ཕྱིན་པ་སྟེ།. འདི་གཉིས་ཀྱི་བྱེ་བྲག་

ནི་དེ་ཡིན་ནོ།།”.ཞེས་གསུངས་སོ།།

རྩ་བ།.ཆར་སྤྲིན་རྣམས་ལས་ཆུ་ཆར་འབབ་པ་ཇི་ལྟར་དེ་བཞིན་འགྲོ་རྣམས་ཀྱི།།

དགེ་བའི་ལོ་ཐོག་ᩚᨓ᩶་དུ་རྒྱལ་སྲས་ལས་ཀྱང་ལྷུན་གྲུབ་ཆོས་ཆར་འབབ།།

“ཆར་སྤྲིན་རྣམས་ལས་འཇིག་རྟེན་པ་རྣམས་ཀྱི་ལོ་ཏོག་སྤེལ་བའི་སླད་

དུ་ཆུ་ཆར་འབབ་པ་ཇི་ལྟ་བ་དེ་བཞིན་དུ།. གདུལ་བྱའི་འགྲོ་བ་རྣམས་ཀྱི་དགེ་

བའི་ལོ་ཏོག་སྤེལ་བའི་ཆེད་དུ།. རྒྱལ་སྲས་ས་བཅུ་པ་བ་འདི་ལས་ཀྱང་ལྷུན་

གྱིས་གྲུབ་པར་དམ་པའི་ཆོས་ཀྱི་ཆར་མངོན་པར་འབབ་པ་སྟེ་འབེབས་སོ།།”.

དེའི་ཕྱིར་ས་འདི་ལ་ཆོས་ཀྱི་སྤྲིན་ཞེས་གསུངས་སོ།།

རྩ་བ།.དབུ་མ་ལ་འཇུག་པ་ལས།.སེམས་བསྐྱེད་པ་བཅུ་ᨕ།།

རང་འགྲེལ།. ᩶᪢་᪱་་ᩝᨵ་ᨑ་᪠᩶་་་ᨓ᪱་᪠ᨪᨓ᩶་་

᪠ᩗ་ᨕᨎᨎ

དགོངས་པ་རབ་གསལ།. དབུ་མ་ལ་འཇུག་པའི་རྒྱ་ཆེར་བཤད་པ་

དགོངས་པ་རབ་ཏུ་གསལ་བ་ལས།.དོན་དམ་པའི་སེམས་བསྐྱེད་པ་བཅུ་པའི་

བཤད་པའོ།།.།།

ས་བཅུའི་ཡོན་ཏན་བསྟན་པ།

.གསུམ་པ་ས་བཅུའི་ཡོན་ཏན་བསྟན་པ་ལ་གསུམ།.

ས་དང་པོའ་ིཡོན་ཏན་བཤད་པ།. ས་གཉིས་པ་ནས་བདུན་པ་བར་གྱི་

ཡོན་ཏན་བཤད་པ།.དག་པ་ས་གསུམ་གྱི་ཡོན་ཏན་བཤད་པའོ།ᨎ

དང་པོ།

ས་དང་པོའ་ིཡོན་ཏན་བཤད་པ་ནི།

རྩ་བ།.དེ་ཚེ་འདིས་ནི་སངས་རྒྱས་བརྒྱ་མཐོང་ཞིང༌།།

དེ་དག་བྱིན་གྱིས་བརླབས་ཀྱང་འདི་ཡིས་རྟོགས།།

དེ་ཉིད་ཚེ་ན་བསྐལ་པ་བརྒྱར་གནས་ཤིང༌།།

སྔོན་དང་ཕྱི་མའི་མཐར་ཡང་ཡང་དག་འཇུག །

དོན་དམ་པའི་སེམས་བསྐྱེད་པ་ས་དང་པོ་ཐོབ་པ་དེའི་ཚེ་ས་དང་པོ་

᪠་འདིས་ནི།. སྐད་ཅིག་ཐང་ཅིག་ཡུད་ཙམ་ིᫍག་ལ་སངས་རྒྱས་བརྒྱ་མཐོང་

བ་དང༌།. སངས་རྒྱས་བརྒྱ་པོ་དེ་དག་གིས་རང་བྱིན་གྱིས་བརླབས་ཀྱང་སྟེ་

བརླབས་པ་ཡང་བྱང་སེམས་འདི་ཡིས་རྟོགས་པ་དང༌།. ས་དང་པོ་ལ་གནས་

པ་དེ་ཉིད་ཀྱི་ཚེ་ན་བསྐལ་པ་བརྒྱར་གནས་པར་བྱེད་པ་དང༌།. བསྐལ་པ་བརྒྱ་

ལ་སྔོན་དང་ཕྱི་མའི་མཐར་ཡང་ཡང་དག་པར་འཇུག་གོ།

དེའི་དོན་ནི་སྔོན་དང་ཕྱི་མའི་མཐའི་བསྐལ་་བརྒྱར་ཡང་ཡེ་ཤེས་ཀྱི་

མཐོང་བ་འཇུག་པའོ།།

རྩ་བ།.བློ་ལྡན་ཏིང་འཛིན་བརྒྱ་ཕྲག་སྙོམས་པར་འཇུག་ཅིང་གཏོང་བྱེད་དᨓ།།

འཇིག་རྟེན་ཁམས་བརྒྱ་འདི་ཡིས་ཀུན་ནས་གཡོ་ཞིང་སྣང་བར་ནུས།།

དེ་བཞིན་རྫུ་འཕྲུལ་གྱིས་དེས་སེམས་ཅན་བརྒྱ་ཕྲག་སྨིན་བྱེད་ཅིང༌།།

བརྒྱ་ཕྲག་གྲངས་དང་རྗེས་བྲེལ་ཞིང་དག་ཏུ་ཡང་འགྲོ་བར་འགྱུར།།.

བློ་ལྡན་ཏེ་བྱང་སེམས་འདིས་ཏིང་ངེ་འཛིན་བརྒྱ་ཕྲག་གཅིག་ལ་

སྙོམས་པར་འཇུག་ཅིང་གཏོང་བ་སྟེ་ལྡང་བར་ཡང་བྱེད་དོ།. བྱང་སེམས་འདི་

ཡིས་འཇིག་རྟེན་གྱི་ཁམས་བརྒྱ་ཀུན་ནས་གཡོ་བར་བྱེད་པ་དང༌།. འཇིག་

རྟེན་གྱི་ཁམས་བརྒྱ་སྣང་བར་བྱེད་ནུས་པ་དང༌།. ᩶ᨓ་᪠ᫍᨑ᪄་᩹་᫋་ᨴ་ᨹᨑ་

᪣ᩏ་ᨓ᪱་᩶ᨓ་ᨓ᪱་ᩖ᪄་᪠ᩂ་ᨵ་ᨵᩖᨑᨵ་᪸ᨑ᪄་་᪣ᨓ᩶་་᩶ᩏ་ᨎ. བརྒྱ་

ཕྲག་གྱི་གྲངས་དང་རྗེས་སུ་འབྲེལ་བ་སྟེ་གྲངས་དང་ལྡན་པའི་སངས་རྒྱས་ཀྱི་

ཞིང་དག་ཏུ་ཡང་འགྲོ་བར་འགྱུར་བ་དང༌།

རྩ་བ།.དེས་ནི་ཆོས་ཀྱི་སྒོ་རྣམས་ཡང་དག་འབྱེད་བྱེད་ཐུབ་དབང་སྲས།

རང་གི་ལུས་ལ་ལུས་རྣམས་ཀུན་ནས་སྟོན་པར་བྱེད་པའང་ཡིན།།

རང་གི་འཁོར་᩶ᩏ་བཅས་པས་མཛེས་འབྱོར་ལུས་ནི་རེ་རེ་ཞིང༌།།

རྒྱལ་བའི་སྲས་པོ་བརྒྱ་ཕྲག་དག་དང་རྗེས་སུ་འབྲེལ་བའང་སྟོན།།

བྱང་སེམས་དེས་ནི་ཆོས་ཀྱི་སྒོ་རྣམས་ཏེ་བརྒྱ་ཡང་དག་པར་འབྱེད་

པར་བྱེད་པ་དང༌།. ཐུབ་དབང་གི་སྲས་པོ་འདིས་རང་གི་ལུས་ལ་ལུས་བརྒྱ་

རྣམས་ཀུན་ནས་སྟོན་པར་བྱེད་པའང་ཡིན་པ་དང༌།. ལུས་ནི་བརྒྱ་པོ་རེ་རེ་

ཞིང་ཡང་རྒྱལ་བའི་སྲས་པོ་བརྒྱ་ཕྲག་རེ་རེ་དག་དངརྗེས་སུ་འབྲེལ་བའང་

སྟོན་པའི་རᩏ་གི་འཁོར་དང་བཅས་པས་མཛེས་ཤིང་འབྱོར་བའོ།།

གཉིས་པ།

ས་གཉིས་པ་ནས་བདུན་པ་བར་གྱི་ཡོན་ཏན་བཤད་པ་ནི།

རྩབ།.བློ་ལྡན་རབ་ཏུ་དགའ་བར་གནས་པས་ཡོན་ཏན་དེ་དག་ནི།།

ཐོབ་པར་གྱུར་ནས་དེ་བཞིན་ཁོ་ནར་དྲི་མ་མེད་གནས་པས།།

དེ་དག་སྟོང་ནི་ཡང་དག་འཐོབ་པར་འགྱུར་ཏེ་ས་ལྔ་པོ།།

བློ་ལྡན་ས་རབ་ཏུ་དགའ་བར་གནས་པས་ཡོན་ཏན་བརྒྱ་ཕྲག་བཅུ་

གཉིས་པོ་དེ་དག་ནི་ཐོབ་པར་གྱུར་ནས།. ས་གཉིས་པར་འཕོས་པ་ན་ས་དང་

པོ་ལ་བཤད་པ་དེ་བཞིན་ཁོ་ནར་ས་དྲི་མ་མེད་པ་ལ་གནས་པས།. ཡོན་ཏན་

སྡེ་ཚན་བཅུ་གཉིས་པོ་དེ་དག་ནི་སྟོང་དུ་བྱས་པ་ཡང་དག་པར་འཐོབ་པར་

འགྱུར་རོ།.ཡོན་ཏན་སྡེ་ཚན་བཅུ་གཉིས་པོ་དེ་དག་ཉིད་ས་གསུམ་པ།.བཞི་པ་

ལྔ་པ་དྲུག་པ་བདུན་པ་སྟེ་་ལྔ་པོ་འདི་དག་རྣམས་ལ་བྱང་ཆུབ་སེམས་དཔའ་

ལྔ་པོ་ཡིས་ནི།

རྩ་བ།

འདི་དག་རྣམས་ལ་བྱང་ཆུབ་སེམས་དཔའ་ཡིས་ནི་འབུམ་ཕྲག་དང༌།།

བྱེ་བ་ཕྲག་བརྒྱ་འཐོབ་ཅིང་དེ་ཡིས་བྱེ་བ་སྟོང་འགྱུར་ཐོབ།།

དེ་ནས་བྱེ་བ་བརྒྱ་ཕྲག་སྟོང་འགྱུར་ཡང་འཐོབ་བྱེ་བ་ཕྲག.།

ཁྲག་ཁྲིག་ཕྲག་བརྒྱར་རྫོགས་པར་བསྒྱུར་དང་སླར་ཡང་སྟོང་ཕྲག་ཏུ།།

ཡང་དག་པར་ནི་བསྒྱུར་བ་མཐའ་དག་རབ་ཏུ་འཐོབ་པར་འགྱུར།།.

རིམ་པ་བཞིན་དུ་འབུམ་ཕྲག་བཅུ་གཉིས་དང༌།. བྱེ་བ་ཕྲག་བརྒྱ་པ་

བཅུ་གཉིས་དང༌།.བྱེ་བ་པྲག་སྟོང་བཅུ་གཉིས་དང༌།.བྱེ་བ་བརྒྱ་ཕྲག་སྟོང་བཅུ་

གཉིས་དང༌།.བྱེ་བ་ཕྲག་ཁྲག་ཁྲིག་ཕྲག་བརྒྱར་རྫོགས་པར་བསྒྱུར་པ་སྟེ་བྱེ་བ་

འབུམ་པ་བཅུ་གཉིས་དང༌།. སླར་ཡང་སྟོང་ཕྲག་ཏུ་ཡང་དག་པར་ནི་བསྒྱུར་བ་

མཐའ་དག་སྟེ་ཁྲག་ཁྲིག་འབུམ་ཕྲག་བཅུ་གཉིས་རབ་ཏུ་འཐོབ་ར་འགྱུར་རོ།ᨎ

གསུམ་པ།

དག་པ་ས་གསུམ་གྱི་ཡོན་ཏན་བཤད་པ་ནི།.

ས་བརྒྱད་པ་ནས་ཡᨕན་ཏན་དེ་རྣམས་གྲངས་ཀྱི་གནས་ཀྱིས་བགྲང་

བར་མི་ནུས་པས།.རྡུལ་ཕྲ་རབ་རྣམས་ཀྱི་ཡོངས་སུ་བགྲང་བར་བཤད་པ།

རྩ་བ།.མི་གཡོའ་ིསར་གནས་རྣམ་རྟོག་མེད་པ་དེས།།

སྟོང་གསུམ་བརྒྱ་ཕྲག་སྟོང་བསྡོམས་འཇིག་རྟེན་ན།།

རྡུལ་ཚད་ཇི་སྙེད་ཡོད་པ་དེ་རྣམས་དང༌།ᨎ

གྲངས་མཉམ་ཡོན་ཏན་དག་ནི་འཐོབ་པར་འགྱུར།།.

མི་གཡོ་བའི་ས་བརྒྱད་པ་ལ་གནས་པ།. གང་ཟག་དང་ཆོས་ལ་བདེན་

འཛིན་གྱི་རྣམ་རྟོག་མེད་པ་དེས་སྟོང་གསུམ་བརྒྱ་ཕྲག་ᩰᨕᩏ་བསྡོམས་པ་

སྟེ།. སྟོང་གསུམ་གྱི་འཇིག་རྟེན་ᨹᨑ་ཁམས་གསུམ་གྱི་འཇིག་རྟེན་ན་རྡུལ་གྱི་

གྲངས་ཚད་ཇི་སྙེད་ཡོད་པ་དེ་རྣམས་དང་གྲངས་མཉམ་པའི་ཡོན་ཏན་སྡེ་ཚན་

དག་ནི་འཐོབ་པར་འགྱུར་རོ།།

རྩ་བ།.ལེགས་པའིབློ་གྲོས་ས་ལ་གནས་པ་ཡི།།

བྱང་ཆུབ་སེམས་དེས་སྔར་བསྟན་ཡོན་ཏན་དག

གྲངས་མེད་བརྒྱ་ཕྲག་སྟོང་དུ་ཡང་དག་པར།།

བསྡོམས་པ་ཕྲག་བཅུའི་རྡུལ་ཚད་ཐོབ་པར་འགྱུར།།.

“ས་དᨶ་་ལེགས་པའི་བློ་གྲོས་ཀྱི་ས་ལ་གནས་པའི་བྱང་ཆུབ་

སེམས་དཔའ་དེས།. ཡོན་ཏན་སྔར་བསྟན་པའི་སྡེ་བཅུ་གཉིས་དག་གྲངས་

མེད་བརྒྱ་ཕྲག་སྟོང་དུ་ཡང་དག་པར་བསྡོམས་པ་ཕྲག་བཅུ་སྟེ།. སྟོང་གསུམ་

གྱི་འཇིག་རྟེན་གྱི་ཁམས་གྲངས་མེད་པ་འབུམ་ཕྲག་བཅུའི་རྡུལ་ཕྲ་རབ་ཀྱི་

གྲངས་ཀྱི་ཚད་དང་མཉམ་པ་ཐོབ་པར་འགྱུར་རᨕ།།”

རྩ་བ།.རེ་ཞིག་བཅུ་པ་འདིར་དེའི་ཡོན་ཏན་དག .།

ངག་གི་སྤྱོད་ཡུལ་ལས་ཆེས་འདས་འགྱུར་ཞིང༌།།

ངག་གི་སྤྱོད་ལ་མ་ཡིན་བསྡོམས་རྣམས་ནི།།

རྡུལ་དག་ཇི་སྙེད་ཡོད་པ་དེ་སྙེད་འགྱུར།།.

ས་བཅུ་པ་འདིར་ས་དེའི་ཡᨕ᪄་ཏན་ནི།. སྔར་བཤད་པའི་སྡེ་ཚན་བཅུ་

གཉིས་པོ་དག་གི་སྤྱོད་ཡུལ་ལས་ཆེས་འདས་པར་འགྱུར་ཞིང༌།.ངག་གི་སྤྱོད་

ཡུལ་མ་ཡིན་པ་བསྡོམས་པ་སྟེ་“སངས་རྒྱས་ཀྱི་ཞིང་བརྗོད་དུ་མེད་པའི་ཡང་

བརྗོད་དུ་མེད་པའི་རྡུལ་གྱི་གྲངས་དག་ཇི་སྙེད་ཡོད་པ་དེ་སྙེད་ཀྱི་གྲངས་དང་

མཉམ་པ་འཐོབ་པར་འགྱུར་རོ།།”

“རེ་ཞིག་གི་སྒྲས་ནི་ས་བཅུ་པ་བ་ལ་ཡོན་ཏན་འདིར་བརྗོད་པ་དེ་ཙམ་

དུ་ཟད་པ་མིན་ནོ།།. ཞེས་རེ་ཞིག་སྔོན་ལ་འདི་བརྗོད་ཅེས་འོག་ནས་ཡོན་ཏན་

གཞན་སྟོན་པའི་གོ་རིམ་བརྗོད་པའོ།།.གཞན་ཡང་བྱང་སེམས་འདིས་ནི་སྤྲུལ་

པ་སྟོན་པ་ལ་རྟོག་པའི་ཀུན་སློང་རྒྱུ་བ་མེད་པར།

རྩ་བ།.བ་སྤུའི་ཁུང་བུར་བྱང་ཆུབ་སེམས་རྣམས་དང༌།།

ལྷན་ཅིག་རྫོགས་སངས་རྒྱས་སྐུ་བགྲང་འདས་དང༌།.།

དེ་བཞིན་ལྷ་དང་ལྷ་མིན་མི་དག་ཀྱང༌།།

སྐད་ཅིག་སྐད་ཅིག་ལ་ནི་སྟོན་པར་ནུས།།.

རང་གི་ལུས་ཀྱི་བ་སྤུའི་ཁུང་བུ་རེ་རེར་བྱང་ཆུབ་སེམས་དཔའ་རྣམས་

དང་རྫོགས་པའི་སངས་རྒྱས་ཀྱི་སྐུ་གྲངས་ལས་འདས་པ་རེ་རེ་ཞིང༌།. བྱང་

སེམས་གཞལ་གྱིས་མི་ལང་བའི་འཁོར་རྣམས་དང་ལྷན་ཅིག་པ་རྣམས་དང་

སྐད་ཅིག་སྐད་ཅིག་ལ་ནི་རྣམ་པ་གཞན་དང་གཞན་དུ་ཡང་སྟོན་པར་ནུས་ལ།.

དེ་བཞིན་དུ་དེ་དག་ལས་གཞན་འགྲོ་བ་ལྔའི་འཁོར་བ་ལྷ་དང་ལྷ་མིན་དང་མི་

ལ་སོགས་པའི་དབྱེ་བས་ཐ་དད་པ་ཡང་མ་འདྲེས་པར་བ་སྤུའི་ཁུང་བུ་རེ་རེར་

སྐད་ཅིག་རེ་རེ་ལ་སྟོན་པར་ནུས་སོ།།

“ཀྱང་གི་སྒྲ་ནི་མ་སྨོས་པ་བསྡུ་བའི་དོན་དུ་སྟེ།. མ་སྨོས་པ་གང་སྡུད་ན་

བརྒྱ་བྱིན་དང༌།.ཚངས་པ་དང༌།.འཇིག་རྟེན་སྐྱོང་བ་དང༌།.མིའི་རྒྱལ་པོ་དང༌།.

ཉན་ཐོས་དང༌།. རང་སངས་རྒྱས་དང༌།. དེ་བཞིན་གཤེགས་པས་གདུལ་᪠འི་

སེམས་ཅན་རྣམས་ལ་བརྒྱ་བྱིན་ལ་སོགས་པའི་གཟུགས་བཟུང་ནས་ལྷུན་

གྱིས་གྲུབ་པར་ཆོས་སྟོན་པར་ནུས་སོ།ᨎ. ཞེས་བྱ་བ་ལ་སོགས་པའི་བར་གྱི་

དོན་སྡུད་པའོ།།”.རྒྱས་པར་ནི་ས་བཅུ་ལས་ཤེས་པར་བྱའོ།།

འབྲས་བུᨑ་ས་བསྟན་པ།

གཉིས་པ།

འབྲས་བུའི་ས་ལ་ལྔ།.

དང་པོར་སངས་རྒྱས་པའི་ཚུལ།.སྐུ་དང་ཡོན་ཏན་གྱི་རྣམ་གཞག.སྤྲུལ་

པའི་སྐུ་བསྟན་པ།. ཐེག་པ་གཅིག་ཏུ་སྒྲུབ་པ།. མངོན་པར་བྱང་ཆུབ་པ་དང་

བཞུགས་པའི་དུས་ཀྱི་བཤད་པའོ།།

དང་པོ།

དང་པོར་སངས་རྒྱས་པའི་ཚུལ་ལ་གཉིས།.

དངོས་ཀྱི་དོན་དང༌།.རྩོད་པ་སྤང་བའོ།ᨎ

དང་པོ།

དངོས་ཀྱི་དོན་ནི།
རྩ་བ།

གང་ཕྱིར་ནམ་མཁའ་དྲི་མ་མེད་ལ་ཟླ་སྣང་གསལ་བ་གྱུར་པའི་ཕྱིར།།

སྔོན་ཚེ་སྟོབས་བཅུ་བསྐྱེད་པའི་ས་ལ་ཁྱོད་ཀྱི་སླར་ཡང་འབད་གྱུར་ཅིང༌།།

འོག་མིན་དུ་ནི་གང་གི་དོན་དུ་འབད་གྱུར་གོ་འཕང་མཆོག་ཞི་བ།།

ཡོན་ཏན་མཐའ་དག་མཐར་ཐུག་མཚུངས་པ་མེད་དེ་ཁྱོད་ཀྱིས་བརྙེས།།.

“ཇི་ལྟར་ཏེ་དཔེར་ན་ཟླ་བའི་སྣང་བས་ནམ་མཁའ་དྲི་མ་མེད་པ་ལ་

འགྲོ་བ་མ་ལུས་པ་གས་᪠་ནུས་པ་དེ་བཞིན་དུ།. སངས་རྒྱས་ཀྱི་ཆོས་

རྣམས་འཐོབ་པ་ལ་གེགས་བྱེད་པའི་མུན་པ་སྦྱོང་བར་མཛད་པ་ཐུགས་

བསྐྱེད་པ་བཅུ་པ་བརྙེས་པས།. རང་གི་ᩏས་རྒྱས་ཀྱི་ཆོས་རྣམས་བརྙེས་

ནུས་པར་མཁྱེན་ནས།. སླར་ཡང་སྟོབས་བཅུ་པ་སངས་རྒྱས་ཀྱི་ས་བསྐྱེད་

པའི་སྔོན་གྱི་ས་བཅུ་པ་དེར་སངས་རྒྱས་ཀྱི་ས་འཐོབ་པ་ལ་འབད་པ་མཛད་

པའམ་བརྩམས་པར་གྱུར་ཅིང༌།. གང་གི་དོན་དུ་འབད་པ་འདི་བརྩམས་པར་

གྱུར་པའི་གོ་འཕང་མཆོག་ཞི་བ་བླ་ན་མེད་པའི་ཡེ་ཤེས་དེ་ཡང༌།. བཅོམ་ལྡན་

འདས་ཀྱིས་འོག་མིན་དུ་ནི་སྟེ་གནས་དེ་ཁོ་ནར་ཁྱོད་ཀྱིས་བརྙེས་པར་གྱུར་

ཏོ།. ཡེ་ཤེས་དེ་ནི་ཡོན་ཏན་མཐའ་དག་གི་མཐར་ཐུག་པ་སྟེ།. དྲན་པ་ཉེར་

གཞག་ལ་སོགས་པའི་ཡོན་ཏན་མཐའ་དག་འདིར་མཐར་ཐུག་ཅིང་ཕུལ་དུ་

བྱུང་བའི་ཕྱིར་རོ།.།དེ་ནི་མཚུངས་པ་མེད་པ་ཡᩏ་ཡིན་ཏེ།.དེ་དང་འདྲ་བ་མེད་

པའི་ཕྱིར་དང༌།.གོང་ན་མེད་པའི་ཕྱིར་རོ།ᨎ”

ཚིག་རྐང་དང་པོའ་ིའགྱུར་ནི་འགྲེལ་པ་དང་བསྟུན་ན་སྔར་བཤད་པ་

ལྟར་འᨕང་དགོས་ལ།. ཚིག་རྐང་གཉིས་པ་ལ་ནག་ཚོའི་འགྱུར་ལས།༥༥. སླར་

ཡང་སྟོབས་བཅུ་བསྐྱེད་པའི་སྔོན་གྱི་་དེར་འབད་པ་མཛད་གྱུར་པ།. ཞེས་

འབྱུང་བ་ལྟར་ལེགས་སོ།།

འོག་མིན་ཁོ་ནར་ཞེས་གསུངས་པས་ནི་སྔར་སངས་མ་རྒྱས་་

ᨵ་᩹་᫄ᩏ་ᩂ་᪠ᨑ་ᩬᨓ᪄་་ᨕᨵ་᪱ᨑ᪄་་᩶ᨵᨕ་་ᩰᨕ᪄་ᨎ. ᩔᨕ᪄་

ᩏ་ᩂ་ᨑ᪄་ᨵ་᩹་འཚང་རྒྱ་བའི་ཚུལ་སྟོན་པ་འདོད་པ་ཁམ་སུ་

མཛད་པ་ཡིན་ཏེ།. ཕ་རོལ་ཏུ་ཕྱིན་པའི་ཐེག་པའི་ལུགས་སོ།. ᨎའོག་མིན་དུ་

དང་པོར་“འཚང་རྒྱ་བ་ན།”. “བཅོམ་ལྡན་འདས་ཀྱིས་ᨨད་ཅིག་གཅིག་ཁོ་ན་

ལ་ཐམས་ཅད་མཁྱེན་པའི་ཡེ་ཤེས་བརྙེས་པར་སྟོན་པ་ནི།.།”

རྩ་བ།.ཇི་ལྟར་སྣོད་ཀྱི་དབྱེ་བས་མཁའ་ལ་ད᪣ᨓ་བ་མེད་དེ་ལྟར།།

དངོས་བྱས་དབྱེ་བ་འགའ་ཡང་དེ་ཉིད་ལ་མེད་དེ་ཡི་ཕྱིར།།

རོ་མཉམ་ཉིད་དུ་ཡང་དག་ཐུགས་སུ་ཆུད་པར་མཛད་གྱུར་ན།།

མཁྱེན་བཟང་ཁྱོད་ཀྱིས་ᨨད་ཅིག་གིས་ནི་ཤེས་བྱ་ཐུཊ་སུ་ཆུད།།

ཇི་ལྟར་ཏེ་དཔེར་ན་བུམ་པ་དང་མཁར་གཞོང་ལ་སོགས་པའི་སྣོད་

ཀྱི་མི་འདྲ་བའི་དབྱེ་བ་᩹་མ་ཡོད་ཀྱང༌།. མི་འདྲ་བའི་དབྱེ་བ་དེ་ཡིས་སྣོད་དེ་

དག་ཏུ་གཏོགས་པ་སྟེ་དེར་ཁྱབ་པའི་ནམ་མཁའ་ལ་ནི།. སྒྲིབ་པ་ཐམས་ཅད་

བཀག་ཙམ་དུ་མཚུངས་པའི་ཕྱིར།.དེ་ལས་གཞན་པའི་དབྱེ་བ་མེད་པ་དེ་ལྟར་

᩹་གཟུགས་དང་ཚོར་བ་ལ་སོགས་པ་ལ་དངོས་པོ་སྟེ་རང་གི་རྒྱུ་རྐྱེན་གྱིས་

བྱས་པའི་དབྱེ་བ་མི་འདྲ་བ་དུ་མ་ཡོད་ཀྱང༌།. དེ་དག་ཏུ་གཏོགས་པ་དེ་རང་

བཞིན་གྱིས་གྲུབ་པའི་སྐྱེ་བ་མེད་པའི་དེ་ཁོ་ན་ཉིད་ལ།དངོས་པོས་བྱས་པའི་

དབྱེ་བ་འགའ་ཡང་མེད་པ་དེའི་ཕྱིར།

རྩ་བ།.རོ་མཉམ་ཉིད་དུ་ཡང་དག་ཐུགས་སུ་ཆུད་པར་མཛད་གྱུར་ན།།

མཁྱེན་བཟང་ཁྱོད་ཀྱིས་སྐད་ཅིག་གིས་ནི་ཤེས་བྱ་ཐུགས་སུ་ཆུད།།

དེ་ཁོ་ན་ཉིད་ནི་རོ་མཉམ་པ་སྟེ་རོ་གཅིག་ཁོ་ནར་ཤེས་པར་བྱའོ།ᨎ. རོ་

མཉམ་དེ་ཡང་མཁྱེན་པའི་སྐད་ཅིག་གཅིག་ཁོ་ནས་ཡང་དག་པར་ཐུགས་སུ་

ཆུད་པར་མཛད་པར་གྱུར་ས་ན།. མཁྱེན་པ་བཟང་པོ་ཅན་ཁྱོད་ཀྱིས་སྐད་

ཅིག་གིས་ནི་ཤེས་བྱ་ཐམས་ཅད་ཐུགས་སུ་ཆུད་པའི་ཡེ་ཤེས་བརྙེས་སོ།།

གཉིས་པ།

རྩོད་པ་སྤང་བ་ལ་གཉིས།.

ཕྱོགས་སྔ་མ་དགོད་པ་དང༌།.ལུགས་དེ་དགག་པའོ།ᨎ

དང་པོ།

ཕྱོགས་སྔ་མ་དགོད་པ་ནི།.

རང་བཞིན་གྱིས་སྐྱེ་བ་མེད་པ་ནི་གཟུགས་ལ་སོགས་པ་རྣམས་ཀྱི་དེ་

ཁོ་ན་ཉིད་དོ།. ཞེས་རྣམ་པར་འཇོག་ཅིང་དེ་ཡང་བློས་ཤེས་པ་ཡིན་ནོ་ཞེས་

འཇོག་ན།

རྩ་བ།.གང་ཚེ་ཞི་བ་དེ་ཉིད་ཡིན་ན་དེ་ལ་བློ་གྲོས་འཇུག་མི་འགྱུར།།

བློ་མ་ཞུགས་པར་ཤེས་བྱའི་ཡུལ་ཅན་ངེས་པར་རིགས་པའང་མ་ཡིན་ལ།།

ཀུན་ནས་ཤེས་མེད་པ་ནི་ཤེས་པར་ཇི་ལྟར་འགྱུར་ཏེ་འགལ་བར་འགྱུར།།

མཁྱེན་པོ་མེད་པར་ཁྱེད་ཀྱིས་གཞན་ལ་འདི་ལྟའོ་ཞེས་སུ་ཞིག་སྟོན།།

“གང་གི་ཚེ་”རང་བཞིན་སྐྱེ་བ་ཞི་བ་ནི།.དེ་ཁོ་ན་ཉིད་དོ་ཞེས་རྣམ་པར་

འཇོག་པ་དེའི་ཚེ།. ཡུལ་དེ་ལ་རྣམ་པ་ཐམས་ཅད་དུ་བློ་གྲོས་ཏེ་ཤེས་རབ་མི་

འཇུག་པར་ཁས་བླང་དགོས་ཏེ།.འདི་ལྟར་རང་བཞིན་གྱིས་སྐྱེ་བ་མེད་པའི་དེ་

ཁོ་ན་ཉིད་ལ་བློ་དེ་འཇུག་པ་ན།. བློ་དེ་ཡུལ་ཅིའི་རྣམ་པ་ཅན་ཞིག་ཏུ་འགྱུར་ཏེ་

མི་འགྱུར་རོ།. དེའི་ཕྱིར་ཡུལ་གྱི་རྣམ་པ་གང་ཡང་འཆར་བ་མེད་པས་དེ་ཁོ་ན་

ཉིད་ལ་བློ་མི་འᩝག་གོᨎ”

རྩ་བ།.བློ་མ་ཞུགས་པར་ཤེས་བྱའི་ཡུལ་ཅན་ངེས་པར་རིགས་པའང་མ་ཡིན་ལ།།

“ཡུལ་ཅན་གྱི་བློ་ཡུལ་ལ་མ་ཞུགས་པར་ནི་ཤེས་བྱའི་ཡུལ་བློས་ངེས་.

པར་རིགས་པའང་མ་ཡིན་པས།. དེ་ཁོ་ཉིད་ཀྱི་དོན་འདི་ཡོངས་སུ་ཤེས་པར་

འགྱུར་བར་ཇི་ལྟར་འོས།.ཡོངས་སུ་ཤེས་པ་མེད་པ་ནི་དེ་ཁོ་ན་ཉིད་ཤེས་པའོ།.

ཞེས་བྱ་བར་མི་རིགས་པའི་ཕྱིར་”ཏེ།།

རྩ་བ།.ཀུན་ནས་ཤེས་མེད་པ་ནི་ཤེས་པར་ཇི་ལྟར་འགྱུར་ཏེ་འགལ་བར་འགྱུར།།

མཁྱེན་པོ་མེད་པར་ཁྱེད་ཀྱིས་གཞན་ལ་འདི་ལྟའོ་ཞེས་སུ་ཞིག་ᩰᨕ᪄།།

“ཡུལ་ཀུན་ནས་ཤེས་པ་མེད་པར་ནི་ཤེས་པར་ཇི་ལྟར་འགྱུར་ཏེ་

འགལ་བར་འགྱུར་བའི་ཕྱིར་རོ།. དེ་ཁོ་᪄་ཉིད་ལ་འཇུག་པའི་སེམས་སྐྱེ་བ་སྟེ་

འབྱུང་བ་མེད་ན་ཡང༌།.དེ་ཁོ་ན་ཉིད་མཁྱེ᪄་པ་པོ་མེད་པར་འདི་ལྟ་བུའི་མཚན་

ཉིད་ཅན་གྱི་དེ་ཁོ་ན་ཉིད་ངས་ཐུགས་སུ་ཆུད་དོ་ཞེས་ཁྱེད་ཀྱིས་གདུལ་བྱ་

གཞན་དག་ལ་སུ་ཞིག་གིས་སྟོན་པར་བྱེད་པ་རིགས་ཏེ་མི་རིགས་སོ་ཞེ་ན།།”

གཉིས་པ།

ལུགས་དེ་དགག་པ་ལ་གཉིས།.

དེ་ཁོ་ན་ཉིད་རྟོགས་པ་མི་འཐད་པའི་རྩོད་པ་སྤང་བ།. མཁྱེན་པ་པོ་མི་

ཐད་པའི་རྩོད་པ་སྤང་བའོ།ᨎ

དང་པོ།

དེ་ཁོ་ན་ཉིད་རྟོགས་པ་མི་འཐད་པའི་རྩོད་པ་སྤང་བ་ནི།

རྩ་བ།.གང་ཚེ་སྐྱེ་མེད་དེ་ཉིད་ཡིན་ཞིང་བློ་ཡང་སྐྱེ་བ་དང་བྲལ་བ།།

དེ་ཚེ་དེ་རྣམ་སྟོན་ལས་ད་ཡིས་དེ་ཉིད་རྟོགས་པ་ལྟ་བུ་སྟེ།།

ཇི་ལྟར་སེམས་ནི་གང་གི་རྣམ་པ་ཅན་དུ་འགྱུར་བ་དེ་ཡིས་ཡུལ།།

དེ་ཡོངས་ཤེས་པ་དེ་བཞིན་ཐ་ᩥད་ཉེ་བར་བརྟེན་ནས་རིག་པ་ཡིན།།

འཇིག་རྟེན་“འདི་ན་ཤེས་པ་ཡུལ་དེའི་རྣམ་པའི་རྗེས་སུ་བྱེད་པ་ཉིད་

འཛིན་པ་ན།. ཤེས་པ་དེས་ཡུལ་དེ་རིག་པར་བརྗོད་དེ།. ཇི་ལྟར་ཏེ་དཔེར་ན་

སེམས་ནི་ཡུལ་སྔོན་པོ་ᨵᩏ་ᨵᨑ་᪇᪱་་ᩖ᪄་᩹་ᨪᨓ་᪠་ᨺ་᪠་᪄་ᨓ᪱་᩶ᨓ་

ᨑ་་ᩔᨕ᪄་ᨕ་དེ་ཡོངས་སུ་ཤེས་སོ་ཞེས་བརྗོད་པ་དེ་བཞིན་དུ་ཡུལ་ཅན་

གྱི་ཤེས་པ་ཡུལ་དེ་ཁོ་ན་ཉིད་ཇི་འདྲ་བ་དེ་འདྲ་བའི་རྣམ་པ་ཅན་དུ་སྐྱེ་བ་ན།.

ཐ་སྙད་ཀྱི་བདེན་པ་ལ་བརྟེན་ནས་དེ་ཁོ་ན་ཉིད་རིག་པ་ཡིན་ནོ་ཞེས་ཉེ་བར་

གདགས་སོ།།”

ཤེས་པ་དེ་ཁོ་ན་ཉིད་ཀྱི་རྣམ་པའི་རྗེས་སུ་བྱེད་ཚུལ་ནི།

རྩ་བ།.གང་ཚེ་སྐྱེ་མེད་དེ་ཉིད་ཡིན་ཞིང་བློ་ཡང་སྐྱེ་བ་དང་བྲལ་བ།།

དེ་ཚེ་དེ་རྣམ་སྟོན་ལས་དེ་ཡིས་དེ་ཉིད་རྟོགས་པ་ལྟ་བུ་སྟེ།།

གང་ᨵᨑ་ཚེ་རང་བཞིན་གྱིས་སྐྱེ་བ་མེད་པ་ཡུལ་གྱི་དེ་ཁོ་ན་ཉིད་ཡིན་

ཞིང་སྟེ་ཡིན་པ་བཞིན་དུ།. དེའི་ཡུལ་ཅན་གྱི་བློ་ཡང་རང་བཞིན་གྱིས་སྐྱེ་བ་

དང་བྲལ་བའི་རྣམ་པ་ཅན་དུ་ཆུ་ལ་ཆུ་བཞག་པ་བཞིན་དུ་ཞུགས་པ་དེའི་ཚེ།.

ཡུལ་དེའི་རྣམ་པ་སྟེན་པ་སྟེ་འཛིན་པ་ཉིད་ལས།. དེ་ཁོ་ན་ཉིད་རྟོགས་པར་

འཇོག་པའི་ཕྱིར་སྔར་གྱི་རྩོད་པའི་སྐྱོན་མེད་དོ།།

ནག་ཚོའི་འགྱུར་ལས།. “དེ་ཚེ་དེ་ཉིད་རྟོགས་པ་དེའི་རྣམ་པ་འཛིན་པ་

ཉིད་ཡིན་ཏེ།”. ཞེས་འབྱུང་བ་ལྟར་ལྟ་བུ་མེད་པ་དག་པ་ཡིན་ནོ།. འདིར་རང་

འགྲེལ་ལས།. “དེའི་ཕྱིར་བཏགས་པ་ལས་དེ་ཁོ་ན་ཉིད་རྟོགས་སོ་ཞེས་རྣམ་

པར་བཞག་གི༑. དངོས་སུ་ན་འགའ་ཞིག་འགའ་ཞིག་གིས་ཤེས་པ་ནི་མ་ཡིན་

ཏེ།. ཤེས་པ་དང་ཤེས་བྱ་གཉིས་ཀ་ཡང་མ་སྐྱེས་པ་ཉིད་ཀྱི་ཕྱིར་རོ།ᨎ”. ཞེས་

གསུངས་པའི་བཏགས་པ་ལས་ཞེས་གསུངས་པའི་དོན་ནི།

ཐ་སྙད་བརྟེན་ནས་རིག་པ་ཡིན།. ཞེས་གསུངས་པ་ལྟར་རང་གི་ངོ་བོ་

ཉིད་ཀྱིས་རིག་པ་མིན་པར་བཏགས་པ་ཙམ་ལས་རིག་པར་འཇོག་པའི་དོན་

ཡིན་གྱི།.དེ་ཁོ་ན་ཉིད་རིག་པ་བཏགས་པ་བར་འཇོག་པ་མིན་ནོ།།

དངོས་སུ་ན་ཞེས་སོགས་ཀྱི་དོན་ནི།.སྤྲོས་བྲལ་གྱི་རྣམ་པ་ཤར་བ་ཙམ་

ལས་རིག་པ་མིན་པར་སྔོ་སེར་སོགས་ཀྱི་རྣམ་པ་འདྲ་བ་ཞིག་ཤར་ནས་རིག་

པ་མིན་ཏེ།. ཡུལ་དེ་ཁོ་ན་ཉིད་མ་སྐྱེས་པ་ཡིན་པ་བཞིན་དུ།. ཡུལ་ཅན་ཡང་

རང་བཞིན་གྱིས་མ་སྐྱེས་པའི་རྣམ་པ་ཅན་ཡིན་པས་སོ་ཞེས་པའི་དོན་ནོ།།

དེ་ལྟར་ན་ཕྱོགས་སྔ་མ་སྨྲ་བ་པོས་བློ་ལ་དེ་ཁོ་ན་ཉིད་ཀྱི་རྣམ་པ་འཆར་

རྒྱུ་མེད་པ་དང༌།. ཡུལ་དེའི་རྣམ་པ་མ་ཤར་ན་བློ་ཡུལ་ལ་མི་འཇུག་པ་དང།.

མ་ཞུགས་ན་ཡུལ་དེ་མི་ཤེས་པ་དང༌།. མ་ཤེས་ན་ཡུལ་ཅན་དེ་ཤེས་པར་

འགལ་ལོ་ཞེས་སྨྲ་བའི་ཡུལ་གྱི་རྣམ་པ་མ་ཤར་ན་བློ་མི་འཇུག་པ་ལ་སོགས་

པ་རྣམས་ᩏ་ཡང་དེ་ལྟར་འདོད་པས།. དེ་ལ་ལན་མི་འདེབས་པས་བློ་ལ་

དོན་དམ་བདེན་པའི་རྣམ་པ་འཆར་རྒྱུ་མེད་པ་བཀག་ནས།. དེའི་རྣམ་པ་བློ་

ལ་འཆར་བ་དང༌།. དེ་ཤར་བ་ལས་ཡུལ་དེ་རྟོགས་པར་འཇོག་ཅེས་དཔེ་དང་

བཅས་པར་གསུངས་པས།. ལུགས་འདི་ལ་དོན་དམ་བདེན་པ་རྟོགས་པའི་མི་

རྟོག་ཡེ་ཤེས་མེད་པར་སྨྲ་བ་ནི།. འཕགས་པའི་རྟོགས་པ་མཆོག་ལ་སྐུར་བ་

འདེབས་པ་ཡིན་ནོ།།

འདིར་སྐད་ཅིག་གིས་ནᨑ་ཤེས་བྱ་ཐུགས་སུ་ཆུད།. ཅེས་སྐད་ཅིག་

གཅིག་ཁོ་ནས་ཐམས་ཅད་མཁྱེན་པའི་ཡེ་ཤེས་བརྙེས་པ་དང༌།. ཇི་ལྟ་བ་

མཁྱེན་པᨑ་ཡེ་ཤེས་ཀྱིས་ᨑᨵ་᪣་རིག་བྱེད་དངོས་སུ་ཐ་དད་པའི་ཚུལ་དུ་

སྣང་ནས་མི་མཁྱེན་པར་གསུངས་པ་རྣམས་ལ།. སངས་རྒྱས་ཀྱིས་ཇི་ལྟ་བ་

དང་ཇི་སྙེད་པ་མཁྱེན་ཚུལ་ལེགས་པར་ཤེས་དགོས་པར་སྣང་བས།. མདོར་

བསྡུས་པ་ཞིག་བརྗོད་པར་བྱའོ།

འདི་ལ་སངས་རྒྱས་མ་ཐོབ་བར་དུ་བློ་གཅིག་གིས་སྐད་ཅིག་མ་

གཅིག་ལ་ཆོས་ཅན་སོ་སོར་སྣང་བ་དང༌།. ཆོས་ཉིད་གཉིས་ཀ་དངོས་སུ་

མཁྱེན་པ་མི་འོང་བས་དེ་གཉིས་མཁྱེན་པ་རེས་འཇོག་ཏུ་འོང་ངོ༌།. བདེན་

འཛིན་གྱི་བག་ཆགས་མ་ལུས་པ་ཟད་དེ་སངས་རྒྱས་པ་ནས་དུས་རྟག་ཏུ་

དོན་དམ་བདེན་པ་མངོན་སུམ་རྟོགས་པའི་མཉམ་གཞག་ལ་བཞུགས་པས།.

དེ་ལས་བཞེངས་པའི་མཉམ་རྗེས་རེས་འཇོག་མེད་པའི་ཕྱིར་དང༌།. བདེན་

གཉིས་རང་འགྲེལ་ལས།. “མཁྱེན་པའི་སྐད་ཅིག་གཅིག་གིས་ནི།. ཤེས་བྱའི་

དཀྱིལ་འཁོར་ཀུན་ཁྱབ་ཅན།།”. ཞེས་གསུངས་པ་ལྟར་ཡིན་པས་མཉམ་

གཞག་ᨵᨑ་ཡེཤེས་དེ་ལས་ངོ་བོ་ཐ་དད་པའི་ཇི་སྙེད་པ་མཁྱེན་པའི་རྗེས་ཐོབ་

ཀྱི་ཡེ་ཤེས་མེད་པའི་ཕྱིར་ན།. ཡེ་ཤེས་གཅིག་གིས་བདེན་པ་གཉིས་ཀྱི་ཤེས་

བྱ་ཐམས་ཅད་མཁྱེན་པར་འདོད་དགོས་སོ།།

གང་གི་ཚེ་ཆོས་ཉིད་ལ་ལྟོས་ཏེ་ཇི་ལྟ་བ་མཁྱེན་པའི་ཡེ་ཤེས་སུ་སོང་

བ་དེའི་ཚེ་བློ་དེའི་ངོར་གཉིས་སུ་སྣང་བ་ཐམས་ཅད་ཉེ་བར་ཞི་བས་ཡེ་ཤེས་

དེ་ལ་ཆུ་ལ་ཆུ་བཞག་པ་བཞིན་དུ་རོ་གཅིག་ཏུ་ཞུགས་པ་ཡིན་ལ།. གང་གི་ཚེ་

ཆོས་ཅན་ལ་ལྟོས་ཏེ་ཇི་སྙེད་པ་མཁྱེན་པར་སོང་བ་དེའི་ཚེ།. ཡུལ་ཡུལ་ཅན་

སོ་སོར་སྣང་བའི་གཉིས་སྣང་ཡོད་ཀྱང༌།.གཉིས་སྣང་འཁྲུལ་པའི་བག་ཆགས་

དྲུང་ཕྱུང་བས་སྣང་ཡུལ་ལ་མ་འཁྲུལ་པའི་གཉིས་སྣང་ཡིན་གྱི་འཁྲུལ་པའི་

གཉིས་སྣང་མིན་ཏེ།. འདི་མ་འཁྲུལ་བའི་ཚུལ་གཞན་དུ་ལེགས་པར་བཤད་

ཟིན་ཏོ།།

སངས་རྒྱས་ཀྱི་སར་མཉམ་གཞག་དང་རྗེ་ཐོབ་ཀྱི་ཡེཤᨓས་གཉིས་ཀ་

ཡོད་པར་ནི་རྒྱུད་བླ་མ་ལས།. “ཤེས་རབ་ཡེ་ཤེས་རྣམ་གྲོལ་རྣམས།.གསལ་

དང་འཕྲོ་དང་དག་ཕྱིར་དང༌།. ཐ་དད་མེད་ཕྱིར་འོད་དང་ཟེར།. ཉི་མའི་དཀྱིལ་

འཁོར་རྣམས་དང་མཚུངས།”. ཞེས་པའི་འགྲེལ་པར།. “དེ་ལ་སངས་རྒྱས་

ཀྱི་རྒྱུད་ལ་མངའ་བའི་འཇིག་རྟེན་ལས་འདས་པ་རྣམ་པར་མི་རྟོག་་པའི་ཤེས་

རབ་ནི།. ཤེས་བྱའི་དེ་ཁོ་ན་ཉིད་དམ་པའི་མུན་པ་སེལ་བར་ཉེ་བར་གནས་

པའི་ཕྱིར།. འོད་གསལ་བ་དང་ཆོས་མཚུངས་སོ།. དེའི་རྗེས་ལ་ཐོབ་པ་ཤེས་

བྱ་ཐམས་ཅད་ཀྱི་ཡེ་ཤེས་ནི་ཤེས་བྱའི་དངོས་པོ་མ་ལུས་པ་རྣམ་པ་ཐམས་

ཅད་ལ་འཇུག་པས་ན་འོད་ཟེར་གྱི་དྲ་བ་འཕྲོ་བ་དང་ཆོས་མཚུངས་སོ།།”.

ཞེས་གསུངས་སོ།།

འཇིག་རྟེན་ལས་འདས་པ་རྣམ་པར་མི་རྟོག་པ་ནི་མཉམ་གཞག་ཡིན་

ལ།. དེ་ཡང་དེ་ཁོ་ན་ཉིད་ལ་ལྟོས་ནས་འཇོག་པ་ནི་དེ་ཁོ་ན་ཉིད་དམ་པ་ཞེས་

སོགས་ཀྱི་དོན་ནོ།. །རྗེས་ལ་ཐོབ་པ་ཞེས་པའི་རྗེས་ཀྱི་དོན་ནི།.མཉམ་གཞག་

ལས་ལངས་པའི་རྗེས་ཞེས་དུས་སྔ་ཕྱིའི་རྗེས་མིན་གྱི།. མཉམ་གཞག་དེའི་

སྟོབས་ཀྱིས་ཐོབ་པའམ་བྱུང་བའི་དོན་ནོ།།

ཤེས་བྱ་ཞེས་སོགས་ཀྱི་དོན་ནི་རྗེས་ཐོབ་ཀྱི་ཡེ་ཤེས་དེ་ཤེས་བྱ་ཇི་

སྙེད་པ་ཐམས་ཅད་ལ་འཇུག་པའི་སྒོ་ནས་འཇོག་པའོ།. དེས་ན་ཆོས་ཅན་ལ་

ལྟོས་ཏེ་ཇི་ལྟ་བ་མཁྱེན་པ་མིན་ལ།. ཆོས་ཉིད་ལ་ལྟོས་ཏེ་ཇི་སྙེད་པ་མཁྱེན་པ་

མིན་ནོ།. དོན་འདི་ལེགས་པར་ཤེས་ན་བདེན་གཉིས་ལས།. “བརྟགས་པའི་

དངོས་པོས་᩶᪠ᨓ᪄་པ་ཡིས།. ཇི་ལྟར་སྣང་བ་འདི་ཁོ་ན།. བརྟེན་ཏེ་སྐྱེས་པ་

ཐམས་ཅད་ནི།. ཐམས་ཅད་མཁྱེན་པས་མངོན་སུམ་གཟིགས།”. ཞེས་དང༌།.

“གང་ཚེ་ཤེས་དང་ཤེས་བྱ་དང༌།. བདག་ཉིད་རྗེས་སུ་མི་མཐོང་བ།. དེ་ཚེ་

མཚན་མ་མི་འབྱུང་ཕྱིར།།.གནས་པ་བརྟེན་ཕྱིར་མི་བཞེངས་སོ།།”

ཞེས་སངས་རྒྱས་ཀྱི་སྣང་བ་ཇི་སྙེད་པ་ཐམས་ཅད་མངོན་སུམ་᩹་

མཁྱེན་པ་དང༌།. ཡང་གཉིས་སུ་སྣང་བའི་ཚུལ་གྱིས་ཤེས་པ་དང་ཤེས་བྱ་གང་

ཡང་མི་མཐོང་བར་གསུངས་པ་དང༌།. ཆེན་པོ་གཞན་དག་གིས་ཀྱང་དེ་དང་

འདྲ་བར་གསུངས་པ་རྣམས་ལ།. ཤེས་པ་དང་ཤེས་བྱ་གང་ཡང་མི་མཐོང་བ་

སངས་རྒྱས་རང་སྣང་གི་དབང་དུ་བྱས་ཤིང༌།. ཤེས་བྱ་ཐམས་ཅད་མངོན་

སུམ་དུ་གཟིགས་པ་གདུལ་བྱ་གཞན་སྣང་གི་མཁྱེན་ཚུལ་ཡིན་པས།. སངས་

རྒྱས་ཀྱི་སས་བསྡུས་པའི་ཡེ་ཤེས་མེད་ཅེས་ཟེར་མི་དགོས་པར་ཡེ་ཤེས་

གཅིག་ཉིད་ཡུལ་གཉིས་ལ་ལྟོས་ཏེ།. མཁྱེན་ཚུལ་མི་འདྲ་བ་གཉིས་འོང་བ་ལ་

འགལ་བ་ཅུང་ཟད་ཀྱང་མེད་པར་ཤེས་པའི་ཕྱིར་རོ།ᨎ

འོ་ན་“དངོས་ཀུན་ཡང་དག་བརྫུན་པའི་མཐོང་བ་ཡིས།”.ཞེས་སོགས་

ཀྱིས་བདེན་པ་གཉིས་ཀྱི་མཚན་ཉིད་བསྟན་པ་དང༌།. རྣམ་གཞག་འདི་གཉིས་

འགལ་བར་འགྱུར་རོ་སྙམ་ན།. མི་འགལ་ཏེ་བདེན་གཉིས་ཀྱི་མཚན་ཉིད་སྔར་

བཤད་པ་ནི་སྤྱིར་བཏང་ལ་དགོངས་ལ།. སངས་རྒྱས་ཀྱི་ཡེ་ཤེས་ཀྱི་མཁྱེན་

ཚུལ་ནི་ས་བཅུ་པ་མན་ཆད་དང༌།. ཐུན་མོང་མ་ཡིན་པ་དམིགས་གསལ་གྱི་

དབང་དུ་᪣་་ᨑ᪄་ᨑ་ᨑ་ᨕᨎ. ᨎ᩶ᨓᨑ་ᨑ་ᩏ་ᩂ་ᨑ་᪱ᨱᨓ᪄་᫅་

ᩏ་᪠᪃་ᨑ་᩶᪠ᩏ་᩹་བྱེད་ན་ནི་ཡང་དག་པ་མཐོང་བའི་རིགས་ཤེས་

ཚད་མས་རྙེད་པ་དང༌།.ཡུལ་དེ་ལ་རིགས་ཤེས་ཚད་མ་ཡིན་པ་ནི།. དོན་དམ་

བདེན་པའི་མཚན་ཉིད་ཡིན་ལ།. དེས་ཀུན་རྫོབ་བདེན་པའི་མཚན་ཉིད་ཀྱང་

ཤེས་པར་བྱའོ།ᨎ

དེ་བཞིན་དུ་ཇི་ལྟ་བ་མཁྱེན་པᨑ་ཡེ་ཤེས་ཀྱིས་རྙེད་ཅིང་ཡུལ་དེ་ལ་ཇི་

ལྟ་བ་མཁྱེན་པའི་ཡེ་ཤེས་སུ་སོང་བ་དང༌།. ཇི་སྙེད་པ་མཁྱེན་པའི་ཡེ་ཤེས་

ཀྱིས་རྙེད་ཅིང་ཡུལ་དེ་ལ་ཇི་སྙེད་པ་མཁྱེན་པར་སོང་བའི་སྒོ་ནས།. ཡུལ་སོ་

སོ་ལ་ལྟོས་ནས་ཀུན་རྫོབ་དང་དོན་དམ་མཁྱེན་ཚུལ་ཡང་ཤེས་པར་བྱའོ།ᨎ.

འདིར་སྔར་རང་རིག་འཐད་མི་འཐད་དཔྱད་པ་བྱས་པའི་རང་ལུགས་ཀྱང་དྲན་

པར་བྱའོ།ᨎ

གཉིས་པ།

མཁྱེན་པ་པོ་མི་འཐད་པའི་རྩོད་པ་སྤོང་བ་ལ་གཉིས།.

དངོས་ཀྱི་དོན་དང༌།.དེའི་འཐད་པ་དངོས་བསྟན་པའོ།ᨎ

དང་པོ།

དངོས་ཀྱི་དོན་ནི།.

“གང་ཡང་ཁྱོད་ཀྱི་ལུགས་ལྟར་ན་མཁྱེན་པ་པོ་མེད་པར་གདུལ་བྱ་

གཞན་ལ་དེ་ཁོ་ན་ཉིད་ནི་འདི་ལྟ་བུའོ་ཞེས་སུ་ཞིག་གིས་སྟོན་ཞེས་བརྗོད་པ་

དེ་ལ་ཡང་ལན་བརྗོད་པར་བྱ་སྟེ།. སངས་རྒྱས་ཀྱི་སའི་དེ་ཁོ་ན་ཉིད་འཇལ་

བའི་ཤེས་པ་འདི་ཡུལ་རང་བཞིན་གྱིས་སྐྱེ་བ་མེད་པའི་དོན་དམ་དང་རོ་

གཅིག་ཏུ་ཞུགས་པ་བདེན་མོད་ཀྱང༌།.འཇིག་རྟེན་ན་དེ་ཁོ་ན་ཉིད་རྟོགས་པ་མི་

སྲིད་པ་ཡང་མིན་ནོ།.དེ་ཇི་ལྟར་ཞེ་ན།”

རྩོད་པ་འདིའི་དོན་ནི་དེ་ཁོ་ན་ཉིད་ལ་རོ་གཅིག་པའི་ཚུལ་གྱིས་རྟག་ཏུ་

བཞུགས་པ་ཡིན་ན།. ཆོས་སྟོན་པའི་ཀུན་སློང་གི་རྣམ་རྟོག་དང་བཅས་

པའི་སྟོན་པ་པོ་མེད་ལ།. དེ་མེད་ན་ཆོས་སྟོན་པ་མེད་ཅེས་པའི་དོན་ཡིན་

ཏེ།. འདིའི་འོག་ཉིད་ནས་རྣམ་རྟོག་མེད་ཀྱང་ཆོས་སྟོན་པ་འཐད་པའི་ལན་

གསུངས་པའི་ཕྱིར།.རྩོད་པ་འདི་ལ་ལན་“བརྗོད་པར་བྱ་སྟེ།”

རྩ་བ།.དེ་ཡི་ལོངས་སྤྱོད་རྫོགས་སྐུ་བསོད་ནམས་ཀྱིས།།

ཟིན་དང་སྤྲུལ་པ་མཁའ་གཞན་ལས་དེའི་མཐུས།།

སྒྲ་གང་ཆོས་ཀྱི་དེ་ཉིད་སྟོན་འབྱུང་བ།།

དེ་ལས་འཇིག་རྟེན་གྱིས་ཀྱང་དེ་ཉིད་རིགᨎ.

“སངས་རྒྱས་རྣམས་གཟུགས་ཀྱི་སྐུ་གང་ལ་བཞུགས་ནས་ཆོས་ཀྱི་

དབྱིངས་ཆོས་ཀྱི་སྐུ་མངོན་སུམ་དུ་མཛད་པའི་སངས་རྒྱས་དེ་ཡི་གཟུགས་

ཀྱི་སྐུ་ནི༑. བསོད་ནམས་ཀྱི་ཚོགས་བརྒྱ་ཕྲག་དུ་མས་ཟིན་པ་སྟེ་མངོན་པར་

འདུ་བྱས་པའི་བསམ་གྱིས་མི་ཁྱབ་པ་སྣ་ཚོགས་པའི་གཟུགས་མངའ་བ།.

བྱང་སེམས་རྣམས་ཀྱི་ཆོས་ཀྱི་ལོངས་སྤྱོད་ཀྱི་རྒྱུར་གྱུར་པའི་ལོངས་སྤྱོད་

རྫོགས་པའི་སྐུ་ཡིན་པས།. སྐུ་དེ་ལས་སྒྲ་གང་ཞིག་འབྱུང་བ་ཆོས་ཀྱི་དེ་ཁོ་ན་

ཉིད་སྟོན་པ་དེ་ལས་འཇིག་རྟེན་ཏེ་གདུལ་བྱ་ཆོས་དེ་ལྟ་བུ་ཉན་པའི་སྣོད་དུ་

གྱུར་པས་ཀྱང་དེ་ཁོ་ན་ཉིད་ཕྱིན་ཅི་མ་ལོག་པར་རིག་པར་འགྱུར་རོ།།.བསོད་

ནམས་བརྒྱས་བསྐྱེད་པའི་སྐུ་ལས་དེ་ལྟར་འབྱུང་བ་ལྟ་ཞོག. ལོངས་སྐུ་དེའི་

བྱིན་རླབས་ཀྱི་སྤྲུལ་པ་དང༌།.དེ་ཙམ་དུ་མ་ཟད་ཀྱི་.“གཞན་ཡང་སྤྲུལ་པ་དེ་ཡི་

མཐུས་ནམ་མཁའ་དང༌།. གཞན་རྩ་དང་ཤིང་དང་རྩིག་པ་དང་བྲག་ལ་སོགས་

པ་སེམས་མེད་པ་ལས་སྒྲ་གང་ཞིག་ཆོས་ཀྱི་དེ་ཉིད་སྟོན་པ་འབྱུང་བ་དེ་ལས་

ཀྱང་གདུལ་བྱ་རྣམས་ཀྱིས་དེ་ཁོ་ན་ཉིད་རིག་པར་འགྱུར་རོ།།”

གཉིས་པ།

དེའི་འཐད་པ་དངོས་བསྟན་པ་ནི།.

“ཡང་ཇི་ལྟར་སེམས་དང་སེམས་བྱུང་གི་རྣམ་རྟོག་མེད་པ་ནི།.དེ་ལྟར་

སྟོན་པའི་དུས་ད་ལྟ་ཀུན་སློང་གི་བྱ་བ་མི་སྲིད་ཀྱང༌།. ཆོས་སྟོན་པའི་བྱ་བ་

འབྱུང་བའི་རྒྱུར་འགྱུར་སྙམ་ན།.དེ་བསྟན་པའི་ཕྱིར་དཔེ་དགོད་པ་ནི།”

རྩ་བ།.ཇི་ལྟར་རྫ་མཁན་སྟོབས་ཆེན་ལྡན་པས་འདིར།།

ཡུན་རིང་ཆེས་འབད་པས་བསྐོར་འཁོར་ལོ་ནི།།

དེའི་རྩོལ་ད་ལྟར་སྐྱེས་པ་མེད་བཞིན་དུའང༌།།

འཁོར་ཞིང་བུམ་པ་ལ་སོགས་རྒྱུར་མཐོང་ལྟར།།.

དེ་བཞིན་ད་ལྟ་སྐྱེས་རྩོལ་མེད་བཞིན་དུ།།

ཆོས་ཀྱི་བདག་ཅན་སྐུ་ཉིད་ལ་བཞུགས་དེའི།།

འཇུག་པ་སྐྱེ་བོའ་ིདགེ་དང་སྨོན་ལམ་གྱི།.།

ཁྱད་པར་གྱིས་འཕངས་ལས་ཆེས་བསམ་མི་ཁྱབ།།.

ཇི་ལྟར་ཏེ་དཔེར་ན་འཇིག་རྟེན་འདིར་རྫ་མཁན་སྟོབས་ཆེན་པོ་དང་

ལྡན་པས་འབད་པ་ཆེན་པོས་བསྐོར་བའི་འཁོར་ལོ་ནི།. དེ་འདས་ནས་ཡུན་

རིང་དུ་སོང་བས་རྫ་མཁན་དེའི་འཁོར་ལོ་བསྐོར་བའི་འབད་རྩོལ་ད་ལྟ་སྐྱེས་

པ་མེད་བཞིན་དུའང༌།. འཁོར་ལོ་དེ་འཁོར་ཞིང་རྫ་བུམ་ལ་སོགས་པའི་རྒྱུར་

མཐོང་བ་ལྟར།

རྩ་བ།.དེ་བཞིན་ད་ལྟ་སྐྱེས་རྩོལ་མེད་བཞིན་དུ།།

ཆོས་ཀྱིབདག་ཅན་སྐུ་ཉིད་ལ་བཞུགས་དེའི།།

འཇུག་པ་སྐྱེ་བོའ་ིདགེ་དང་སྨོན་ལམ་གྱི།།

ཁྱད་པར་གྱིས་འཕངས་ལས་ཆེས་བསམ་མི་ཁྱབ།།

“དེ་བཞིན་དུ་སངས་རྒྱས་པའི་ཚེ་ད་ལྟ་སྐྱེས་པའི་འབད་རྩོལ་གྱི་རྟོག་

པ་མེད་བཞིན་དུ།. ཆོས་ཀྱི་སྐུའི་བདག་ཉིད་ཅན་ཉིད་ལ་བཞུགས་པའི་སངས་

རྒྱས་དེའི་འཕྲིན་ལས་འཇུག་པ་ནི།.ཡིད་བཞིན་གྱི་ནོར་བུ་དང་དཔག་བསམ་

གྱི་ཤིང་དང་འདྲ་བར།. སངས་རྒྱས་ལས་དེ་འདྲ་བའི་ཆོས་ཐོས་པར་འགྱུར་

བའི་ལས་ཡོངས་སུ་སྨིན་པའི་དགེ་བ་གདུལ་བྱའི་སྐྱེ་བོས་བསགས་པ་དང༌།.

སངས་རྒྱས་ཀྱིས་སྔོན་བྱང་སེམས་ཀྱི་སྐབས་སུ་སྨོན་ལམ་ཁྱད་པར་ཅན་

བཏབ་པའི་མཐུ་འཕངས་པ་སྟེ་ཤུགས་ལས་ཡིན་པས།. ཆེས་ཤིན་ཏུ་བསམ་

གྱིས་མི་ཁྱབ་པ་ཡིན་ནོ།།”

སྨོན་ལམ་ཇི་ལྟ་བུ་ཞེ་ན།. ཇི་ལྟར་འཚམ་པར་སེམས་ཅན་གྱི་དོན་

སྒྲུབ་པ་ལྷུར་མཛད་ཅིང༌།. ཆོས་ཀྱི་དབྱིངས་ལས་སྐད་ཅིག་ཀྱང་མི་བསྐྱོད་

ལ།. སེམས་ཅན་འདུལ་བའི་དུས་ལས་ཀྱང་མི་འདའ་བ་དེ་འདྲ་བར་བདག་

ཀྱང་གྱུར་ཅིག. ཅེས་པའོ།. །འདིར་དེའི་ཤེས་བྱེད་ཀྱི་མདོ་དྲངས་པ་ནག་ཚོའི་

འགྱུར་ལས་འབྱུང་ངོ༌།།

གཉིས་པ།

སྐུ་དང་ཡོན་ཏན་གྱི་རྣམ་གཞག་ལ་གཉིས།.

སྐུའི་རྣམ་གཞག་དང༌།.སྟོབས་ཀྱི་ཡོན་ཏན་གྱི་རྣམ་གཞག་གོ།

དང་པོ།

སྐུའི་རྣམ་གཞག་ལ་གསུམ།

.ཆོས་ཀྱི་སྐུ་དང༌།.ལོངས་སྤྱོད་རྫོགས་པའི་སྐུ་དང༌།.རྒྱུ་མཐུན་པའི་སྐུ་

བཤད་པའོ།།

དང་པོ།

ཆོས་ཀྱི་སྐུ་ནི།.

“ད་ནི་ཆོས་ཀྱི་སྐུའི་དབང་དུ་བྱས་ནས་བཤད་པ།”

རྩ་བ།.ཤེས་བྱའི་བུད་ཤིང་སྐམ་པོ་མ་ལུས་པ།།

བསྲེགས་པས་ཞི་དེ་རྒྱལ་རྣམས་ཆོས་སྐུ་སྟེ།།

དེ་ཚེ་སྐྱེ་བ་མེད་ཅིང་འགག་པ་མེད།།

སེམས་འགགས་པས་དེ་སྐུ་ཡིས་མངོན་སུམ་མཛད།།

ཡུལ་ཅན་“ཡེ་ཤེས་ཀྱི་རང་བཞིན་ཏེ་བདག་ཉིད་ཅན་གྱི་སྐུ་”གཉིས་

སུ་སྣང་བའི་“ཤེས་བྱའི་”ཡུལ་“བུད་ཤིང་སྐམ་པོ་”དང་འདྲ་བ་“མ་ལུས་པ།.

”ཡེ་ཤེས་མེ་དང་འདྲ་བས་“བསྲེགས་པ་ལས།”. ཤེས་བྱ་“རང་བཞིན་གྱིས་

”སྐྱེ་བ་མེད་པ་“ཇི་འདྲ་བ་དེ་འདྲ་བའི་རྣམ་པ་ཅན་དུ་ཞུགས་པས།. ཤེས་པ་

རང་བཞིན་གྱིས་”མ་སྐྱེས་པ་དེའི་རྣམ་པ་ཅན་དང་ལྡན་པར་གྱུར་པའི་“དེ་

ཁོ་ན་ཉིད་ཞི་བ་”དེ་ནི་རྒྱལ་བ་རྣམ་ཀྱི་ཆོས་ཀྱི་སྐུའོ།. །འདི་ཉིད་ཀྱི་དབང་

དུ་མཛད་ནས་རྡོ་རྗེ་གཅོད་པ་ལས།. “སངས་རྒྱས་རྣམས་ནི་ཆོས་ཉིད་ལྟ།།.

འདྲེན་པ་རྣམས་ནི་ཆོས་ཀྱི་སྐུ།. །ཆོས་ཉིད་ཤེས་བྱ་མ་ཡིན་ཏེ།. །དེ་ནི་ཤེས་

པར་ནུས་མ་ཡིན།. །”. ཞེས་སངས་རྒྱས་རྣམས་ནི་དུས་ཀུན་ཏུ་ཆོས་ཉིད་ལ་

ལྟ་བ་སྟེ་དེ་ལ་མཉམ་པར་བཞག་པ་དང༌།. འདྲེན་པ་རྣམས་ཀྱི་དོན་དམ་པའི་

སྐུ་ནི་ཆོས་ཀྱི་སྐུ་དང།. ཆོས་ཉིད་དེ་མཁྱེན་པ་ནའང་གཉིས་སུ་སྣང་བའི་ཚུལ་

གྱིས་ཤེས་པར་བྱ་བ་མིན་པར་གསུངས་སོ།.།དེ་ཁོ་ན་ཉིད་ཀྱི་ཆོས་ཀྱི་སྐུ་འདི་

ནི།

རྩ་བ།.དེ་ཚེ་སྐྱེ་བ་མེད་ཅིང་འགག་པ་མེད།།

སེམས་འགགས་པས་དེ་སྐུ་ཡིས་མངོན་སུམ་མཛད།།

“དེའི་ཚེ་སྐྱེ་བ་མེད་ཅིང་འགག་པ་མེད་པ་ᩰᨓ་᩶ᨑᨑ་᩶᪠ᩏ་᩹་᪱᫇᩶་

᪄ᨎ. ᩜ᪱་᩶་ᨪᨓ་᪠་᪱ᨓ᩶་ᩖᨑᩏ་ᨵᨵ་་᪱ᨓ᩶་་ཞེས་བྱ་བ་འདི་ནི།. དེ་

བཞིན་གཤེགས་པའི་ཚིག་བླ་དྭགས་སོ་ཞེས་མདོ་སྡེ་ལས་གསུངས་སོ།།. དེ་

ལྟར་ན་”སངས་རྒྱས་ཀྱི་སར་“ཡེ་ཤེས་ཀྱི་ཡུལ་དེ་ཁོ་ན་ཉིད་ཀྱི་དོན་ལ།.རྣམ་

པ་ཐམས་ཅད་དུ་དེའི་ཡུ་ཅན་གྱི་སེམས་དང་སེམས་ལས་བྱུང་བའི་”རྣམ་

རྟོག་འགགས་ཤིང་“མི་འཇུག་པས།”. རྣམ་པར་མི་རྟོག་པའི་ཡེ་ཤེས་དང་དེ་

ཁོ་ན་ཉིད་གཉིས་ཆུ་ལ་ཆུ་བཞག་པ་བཞིན་དུ་དབྱེར་མེད་པར་ཞུགས་སོ།།.

དེའི་ཕྱིར་གོ་འཕང་དེ་ནི་དང་པོར་ལོᩏས་སྤྱོད་རྫོགས་པའི་“སྐུ་ཡིས་མངོན་

སུམ་དུ་”མཛད་པ་སྟེ་བརྙེས་པར་“ཀུན་རྫོབ་ཏུ་རྣམ་པར་བཞག་གོ།”. ནག་

ཚོའི་འགྱུར་ལས་དེའི་ཤེས་བྱེད་དུ་ཕྱིར་མི་ལྡོག་པའི་འཁོར་ལོའ་ིམདོ་དྲངས་

པ་སྣང་ངོ༌།།

སེམས་འགགས་པ་ཞེས་གསུངས་པའི་དོན་ནི།. ཚིག་གསལ་ལས།.

“མདོ་ལས།.དོན་དམ་པའི་བདེན་པ་གང་ཞེ་ན།.གང་ལ་སེམས་ཀྱི་རྒྱུ་བ་ཡང་

མེད་ན།..ཡི་གེ་རྣམས་ལྟ་སྨོས་ཀྱང་ཅི་དགོས།”.ཞེས་གསུངས་སོ།།

དེ་ལྟར་ན་རྣམ་པར་རྟོག་པ་མེད་པ་ཡིན་ནོ།.།ཞེས་སེམས་ཀྱི་རྒྱུ་བ་རྣམ་

རྟོག་མེད་པ་ལ་གསུངས་པ་དང༌།.འདིར་རང་འགྲེལ་ལས་ཀྱང༌།.“ཞི་བའི་དོན་

སེམས་སེམས་བྱུང་དང་བྲལ་བ་ལ་”བཤད་ནས།. ཞི་བ་དེ་ཡིན་ཡང་སེམས་

ཅན་གྱི་དོན་མཛད་ནུས་པ་གསལ་བར་བྱེད་པའི་དཔེར།. “དཔག་བསམ་གྱི་

ཤིང་དང་ཡིད་བཞིན་གྱི་ནོར་བུ་བཀོད་པའི་མཐར།. འདི་རྣམ་པར་མི་རྟོག་པ་

ཡིན་དུ་ཟིན་ཀྱང༌།དཔག་བསམ་གྱི་ཤིང་དང་ཡིད་བཞིན་གྱི་ནོར་བུ་ལྟར།”.

ཞེས་རྣམ་རྟོག་གི་སེམས་སེམས་བྱུང་དང་བྲལ་བ་ལ་གསལ་བར་གསུངས་

པས།.སངས་རྒྱས་ལ་ཡེ་ཤེས་མེད་པའི་ཁུངས་སུ་འདྲེན་པ་ནི་གཞུང་གི་དོན་

མ་རྟོགས་པའི་སྐུར་འདེབས་ཆེན་པོའ།ོ.།

གཉིས་པ།

ལོངས་སྤྱོད་རྫོགས་པའི་སྐུ་ནི།

རྩ་བ།.ཞི་སྐུ་དཔག་བསམ་ཤིང་ལྟར་གསལ་གྱུར་ཅིང༌།།

...........ཡིད་བཞིན་ནོར་བུ་ཇི་བཞིན་རྣམ་མི་རྟོག .།

............འགྲོ་གྲོལ་བར་དུ་འཇིག་རྟེན་འབྱོར་སླད་རྟག .།.

འདི་ནི་སྤྲོས་དང་བྲལ་ལ་སྣང་བར་འགྱུར།།

སྐུ་གང་གིས་ཆོས་སྐུ་མངོན་དུ་མཛད་པའི་ལོངས་སྐུ་འདི་ནི།.“སེམས་

སེམས་བྱུང་”གི་རྟོག་པ་དང་“བྲལ་བས་”ན་ཞི་᪠ᨑ་སྐུའོ།།. དེ་ᩮར་རྣམ་པར་

མི་རྟོག་པ་ཡིན་ཡང་“སེམས་ཅན་གྱི་དོན་མཛད་པར་ནུས་པ་གསལ་བར་

བྱེད་པ་ནི།. དཔག་བསམ་གྱི་ཤིང་ལྟ་བུ་དང༌།. ཡིད་བཞིན་གྱི་ནོར་བུ་ཇི་

བཞིན་དུ་རྣམ་པར་མི་རྟོག་པར་གདུལ་བྱའᨑ་འདོད་པའི་དོན་སྒྲུབ་པའི་རྒྱུ་ཉིད་

དུ་འགྱུར་རོ།. །སྐུ་འདི་ནི་འགྲོ་བ་ཐམས་ཅད་གྲོལ་གྲོལ་གྱི་བར་དུ་གདུལ་བྱའི་

འཇིག་རྟེན་གྱི་འབྱོར་པའི་སླད་དུ།.རྟག་ཏུ་ཡུན་རིང་པོར་གནས་པ་ཡིན་ནོ།།

དེའི་ཕྱིར་འཇིག་རྟེན་ཇི་སྲིད་པ་དང་ནམ་མཁའ་ཇི་སྲིད་པ་དེ་སྲིད་དུ་

སངས་རྒྱས་རྣམས་ཚུལ་འདིས།. སེམས་ཅན་གྱི་དོན་ཁོ་ན་མཛད་ཅིང་རྣམ་

པར་བཞུགས་སོ།།”

རྩ་བ།.འདི་ནི་སྤྲོས་དང་བྲལ་ལ་སྣང་བར་འགྱུར།།

ལོངས་“སྐུ་འདི་ནི་བྱང་སེམས་སྤྲོས་པ་དང་བྲལ་བ་སྟེ།. རང་གི་

ཚོགས་གཉིས་ལས་ཤེས་རབ་དྲི་མ་མེད་པའི་མེ་ལོང་ᩲᨕ᪠་ᨑ་་ཐོབ་པ་

རྣམས་ཁོ་ན་ལ་སྣང་བར་འགྱུར་གྱི།. སྤྲོས་པ་དང་བཅས་པ་”སོ་སྐྱེ་“རྣམས་

ལ་ནི་”དངོས་སུ་“སྣང་བ་མ་ཡིན་ནོ།།”

..སྐྱབས་འགྲོ་བདུན་ཅུ་པ་ལས་ཀྱང༌།.“སངས་རྒྱས་ཉིད་ཀྱི་གཟུགས་

ཀྱི་སྐུ།.།མཚན་དང་དཔེ་བྱད་དག་གིས་འབར།.།འགྲོ་བ་རང་གི་མོས་པ་ཡིས།།.

དབང་གིས་སྣ་ཚོགས་སྐུ་འཛིན་གང༌།. །བསོད་ནམས་ཚོགས་ནི་ཚད་མེད་

ལས།.།འཁྲུངས་པ་དེ་ནི་རྒྱལ་བའི་སྲས།.།ས་བཅུ་ལ་ནི་གནས་རྣམས་ཀྱིས།.།.

མཐོང་བར་གྱུར་ན་སྐུ་དེ་ཡིས།. །ཆོས་ཀྱི་རྫོགས་ལོངས་སྤྱོད་འདི་ནི།. །རྒྱལ་

བ་རྣམས་ཀྱི་སྤྱོད་པ་ཡིན།།”ཞེས་གསུངས་སོ།།

གསུམ་པ།

རྒྱུ་མཐུན་གྱི་སྐུ་བཤད་པ་ལ་གསུམ།.

སྐུ་དང་᪠་སྤུའི་ཁུང་བུ་གཅིག་ཏུ་རང་གི་སྤྱོད་པ་ཀུན་སྟོན་ཚུལ་དང༌།.

གནས་དེར་ᨵཞན་གྱི་སྤྱོད་པ་ཀུན་སྟོན་ཚུལ་དང༌།.བཞེད་པ་ལ་མངའ་བསྒྱུར་

བ་ཕུན་སུམ་ཚོགས་པ་བཤད་པའོ།།

དང་པོ།

སྐུ་དང་བ་སྤུའི་ཁུང་བུ་གཅིག་ཏུ་རང་གི་སྤྱོད་པ་ཀུན་སྟོན་
ཚུལ་ནི།.

ཆོས་ཀྱི་སྐུའམ་སྔར་བཤད་པའི་གཟུགས་སྐུའི་མཐུ་ལས་བྱུང་བ་ཡང་

རུང་སྟེ།. “སྔར་བཤད་པའི་”ལོངས་“སྐུ་ལས་གཞན་དུ་གྱུར་པ་”སྤྲུལ་པའི་

སྐུའི་ངོ་བོ་ཉིད་ཆོས་ལོངས་ཀྱི་“རྒྱུ་མཐུན་པ་”སྟེ་འབྲས་བུའི་“སྐུ་གང་དག.

སེམས་ཅན་འདུལ་བའི་རྒྱུས་བྱུང་བ་དེ་དག་ལ་ཡང་མཐུའི་ཁྱད་པར་བསམ་

གྱིས་མི་ཁྱབ་པ་བརྗོད་པའི་ཕྱིར་བཤད་པ།”

རྩ་བ།.ཐུབ་དབང་དུས་གཅིག་ཁོ་ནར་དེའི་རྒྱུ་མཐུན།།

གཟུགས་སྐུ་གཅིག་ལ་རང་གི་སྐྱེ་གནས་སྐབས།།

སྔར་འགགས་གསལ་དང་མ་འཆོལ་བྱུང་ཚུལ་ནི།།

མ་ལུས་ཀྱིས་བཀྲ་མཐའ་དག་སྟོན་པར་མཛད།།

ཐུབ་པའི་དབང་པོས་ཆོས་ལོངས་ཀྱི་སྐུ་དེའི་རྒྱུ་མཐུན་པའི་གཟུགས་

སྐུ་གཅིག་ལ།. “འཁོར་བ་ཐོག་མ་མེད་པ་”ནས་ཀྱི་“རང་གི་སྐྱེ་བའི་གནས་

སྐབས་ད་ལྟ་འགགས་ཟིན་པ་སྔོན་གྱི་བྱུང་བའི་མཐའ་མ་ལུས་པ་བསྟན་པའི་

ཕྱིར།. གསལ་བ་དང་མ་འཆོལ་བ་སྟེ་ཕན་ཚུན་མ་འདྲེས་པར།. སྔར་གྱི་བྱུང་

ཚུལ་ནི་མ་ལུས་པས་བཀྲ་བ་མཐའ་དག. མེ་ལོང་ཤིན་ཏུ་དག་པ་ལ་གཟུགས་

བརྙན་ལྟར་དུས་གཅིག་ཁོ་ནར་ལྷུན་གྱིས་གྲུབ་པར་སྟོན་པར་མཛད་དོ།།”

“བཅོམ་ལྡན་འདས་ཀྱིས་སྔོན་སྦྱིན་པའི་ཕར་ཕྱིན་ལ་སྤྱོད་པ་ན།”

རྩ་བ།.སངས་རྒྱས་ཞིང་ཇི་འདྲར་ཐུབ་དབང་དེ་དང༌།།

དེ་དག་སྐུ་སྤྱོད་མཐུ་སྟོབས་ཇི་འདྲ་དང༌།།

ཉན་ཐོས་དགེ་འདུན་ཇི་སྙེད་ཇི་ལྟ་དང༌།།

བྱང་ཆུབ་སེམས་རྣམས་དེར་གཟུགས་ཇི་འདྲ་དང༌།།

“སངས་རྒྱས་གང་ལ་བᩥᨓན་བཀུར་གང་མཛད་པ་དང༌།. སངས་རྒྱས་

ཀྱི་ཞིང་བཻཌཱུརྻ་ལ་སོགས་པའི་རིན་པོ་ཆེའི་རང་བཞིན་ཅན་ཆུ་ཞེང་ཀུན་ནས་

ཟླུམ་པ་དང༌།. དེ་ལ་བརྟེན་པའི་བཅུད་ཀྱི་སེམས་ཅན་གྱིས་མཛེས་པ་ཇི་འདྲ་

བ་ཞིག་ན།. ཐུབ་པའི་དབང་པོ་བལྟམས་པ་སོགས་སྟོན་པར་མཛད་པ་དང༌།.

སངས་རྒྱས་དེ་དག་གི་སྐུ་དང་སྤྱོད་པའི་མཐུ་དང་སྟོབས་ཕུལ་དུ་བྱུང་བ་

ཇི་འདྲ་བ་དང༌།. དེ་དག་གི་འཁོར་ཉན་ཐོས་ཀྱི་དགེ་འདུན་འདུས་པ་ཇི་སྙེད་

པ་དང༌།. ཆོས་ལ་ནན་ཏན་གང་བྱས་པས་དགེ་འདུན་དེར་གྱུར་པ་ཇི་ལྟ་བ་

སྟེ་ཇི་འདྲ་བ་དང༌།. སངས་རྒྱས་ཀྱི་ཞིང་དེར་བྱང་ཆུབ་སེམས་དཔའ་རྣམས་

གཟུགས་མཚན་དཔེས་སྤྲས་པ་དང༌།. ཆོས་གོས་དང་ཟས་དང་གནས་ལ་

སོགས་པ་ཉེ་བར་སྤྱོད་པ་དང་ལྡན་པ་ཇི་འདྲ་བ་དང༌།”

རྩ་བ།.ཇི་འདྲའི་ཆོས་དང་དེར་བདག་ཇི་འདྲ་དང༌།།

ཆོས་ཐོས་སྤྱོད་པ་གང་ལ་སྤྱད་པ་དང༌།།

ᩊᨑན་གང་ཇི་ཙམ་དེ་དག་ལ་ཕུལ་བ།།

དེ་ནི་᪱་ས་སྐུ་གཅིག་ལ་སྟོན་མཛད།།

“ཐེག་པ་གཅིག་དང་གསུམ་ལ་བརྩམས་ནས་ཆོས་ཇི་འདྲ་བ་བསྟན་

པདང༌།. ཞིང་དེར་བདག་ཉིད་བྲམ་ཟེ་ལ་སོགས་པའི་རིགས་སུ་སྐྱེས་པ་བློ་

དང་ལྡན་པ་ཁྱིམ་པ་དང༌།.རབ་བྱུང་དུ་གྱུར་པ་ཇི་འདྲ་བ་དང༌།.ཆོས་ཐོས་ནས་

བསླབ་པའི་གཞི་མ་རྫོགས་པ་དང་རྫོགས་པའི་བསླབ་པ་ཁས་བླངས་ཏེ།.བྱང་

སེམས་ཀྱི་སྤྱོད་པ་གང་ལ་སྤྱོད་པ་དང༌།. སངས་རྒྱས་དང་བྱང་སེམས་དང་

ཉན་ཐོས་དེ་དག་ལ་བཟའ་བ་དང་ཆོས་གོས་དང་རིན་པོ་ཆེའི་རྒྱན་ལ་སོགས་

པའི་སྦྱིན་པ་གང་དུས་ཇི་ཙམ་ཞིག་ཏུ་དང༌།. ཚད་ཇི་ཙམ་ཞིག་ཕུལ་བ་དེ་ནི་

མ་ལུས་པར་སྐུ་གཅིག་ལ་སྟོན་པར་མཛད་དོ།.།”

རྩ་བ།.དེ་བཞིན་ཚུལ་ཁྲིམས་བཟོད་᪠རྩོན་ཏིང་འཛིན་དང༌།།

ཤེས་རབ་སྤྱོད་ཚེ་སྔར་གྱི་གནས་སྐབས་གང༌།།

མ་ཚང་མེད་དེ་དག་་་་་་་་་་་་་་་་་་་་་་་་་་་་་་་་་་་་་་་་.།།

དེ་ལྟར་“སྦྱིན་པའི་ཕར་ཕྱིན་ལས་བརྩམས་པའི་བྱུང་བའི་མཐའ་སྟོན་

པར་མཛད་པ་དེ་བཞིན་དུ།. ཚུལ་ཁྲིམས་དང་བཟོད་པ་དང༌།. བརྩོན་འགྲུས་

᩶ᩏ་བསམ་གཏན་གྱི་ཏིང་ངེ་འཛིན་དང༌།.ཤེས་རབ་ཀྱི་ཕར་ཕྱིན་ལ་སྔོན་སྤྱོད་

པའི་ཚེའི་སྔར་གྱི་གནས་སྐབས་གང་མ་ཚང་བ་མེད་པ་དེ་དག་སྐུ་གཅིག་ལ་

སྟོན་པར་མཛད་དོ།.།”.ཞེས་གོང་དུ་སྦྱིན་པ་ལ་བཤད་པ་དང་སྦྱར་བར་བྱའོ།།

“སྐུ་གཅིག་ལ་ཅིག་ཅར་དུ་གནས་སྐབས་ཐམས་ཅད་སྟོན་པ་ལྟ་ཞོག་

གི.།འོན་ཀྱང་སྔོན་གྱི།”

རྩ་བ།.་་་་་་་་་་་་་་་་་་་་་་་་་་་་་་་་་་་་་་་་་་་་ཉིད་སྤྱོད་པ་ཀུན།།

སྐུ་ཡི་བ་སྤུའི་ཁུང་བུར་འང་གསལ་བར་སྟོན།།

ཉིད་ཀྱི་སྤྱོད་པ་ཀུན་སྐུ་ཡི་བ་སྤུའི་ཁུᩏ་བུར་ཡང་གསལ་བར་སྟོན་པར་

མཛད་དོ།།

གཉིས་པ།

གནས་དེར་གཞན་གྱི་སྤྱོད་པ་ཀུན་སྟོན་ཚུལ་ནི།

རྩ་བ།.སངས་རྒྱས་གང་དག་འདས་དང་འབྱུང་འགྱུར་གང༌།།

གང་དག་ད་ལྟར་ནམ་མཁའི་མཐར་ཐུག་པར།།

གདངས་མཐོན་ཆོས་སྟོན་སྡུག་བསྔལ་གྱིས་བཟུང་བའི།།

འགྲོ་དབུགས་འབྱིན་ཞིང་འཇིག་རྟེན་བཞུགས་པ་དང༌།།

སངས་རྒྱས་གང་དག་སྔར་འདས་པ་དང༌།. མ་འོངས་པ་ན་འབྱུང་བར་

འགྱུར་བ་གང་དང༌།. སངས་རྒྱས་གང་དག་ད་ལྟར་ནམ་མཁའི་མཐར་ཐུག་

པར་གསུང་གི་གདངས་མཐོན་པོས་ཆོས་སྟོན་པས།.སྡུག་བསྔལ་གྱིས་བཟུང་

བ་སྟེ་གཟིར་བའི་འགྲོ་བ་རྣམས་དབུགས་འབྱིན་ཞིང་འཇིག་རྟེན་ན་བཞུགས་

པ་དང༌།

རྩ་བ།.དང་པོའ་ིཐུགས་བཟུང་བྱང་ཆུབ་སྙིང་པོའ་ིབར།།

དེ་དག་སྤྱོད་ཀུན་དངོས་རྣམས་མིག་འཕྲུལ་གྱི།།

རང་བཞིན་མཁྱེན་ནས་བདག་བཞིན་᪠་སྤུ་ཡི།།

ཁུང་བུར་དུས་གཅིག་ལ་ནི་གསལ་བར་སྟོན།།.

དང་པོའ་ིཐུགས་བསྐྱེད་པ་བཟུང་བ་ནས་བྱང་ཆུབ་སྙིང་པོའ་ིབར་དུས་

གསུམ་གྱི་རྒྱལ་བ་དེ་དག་གི་སྤྱོད་པ་ཀུན།. བདག་གི་སྤྱོད་ཚུལ་ཀུན་སྟོན་པ་

དེ་བཞིན་དུ།. བ་སྤུ་ཡི་ཁུང་᪢་གཅིག་ཏུ་དུས་གཅིག་ལ་ནི་གསལ་བར་སྟོན་

པར་ནུས་ཏེ༑. “མིག་འཁྲུལ་མཁན་ཐ་མལ་པ་འགའ་ཞིག་གིས་སྔགས་དང་

རྫས་ཀྱི་མཐུ་ཙམ་ཞིག་གིས་ཀྱང༌།. རང་གི་ལུས་ལ་སྣོད་བཅུད་ཀྱི་རྣམ་པ་སྣ་

ཚོགས་པ་སྟོན་པར་ནུས་ན།. སངས་རྒྱས་དང་བྱང་སེམས་དངོས་པོ་རྣམས་

ཀྱི་རང་བཞིན་མིག་འཁྲུལ་གྱི་རང་བཞིན་དང་བདེན་བརྫུན་ཁྱད་པར་མེད་

པར་མཁྱེན་ནས་དེ་བསྐལ་པ་དུ་མར་གོམས་པར་མཛད་པ་རྣམས་ཀྱིས།.རྣམ་

འཕྲུལ་དེ་རྣམས་མཛད་མི་ནུས་པར་གྱུར་རམ་སྟེ་མི་འགྱུར་རོ།. །དེའི་ཕྱིར་

མཁས་པ་སུ་ཞིག་དེ་འདྲ་བ་དེ་མི་རྟོག་པ་དང༌།. རྟོགས་ཀྱང་ཐེ་ཚོམ་ཟ་བར་

འགྱུར་ཏེ་མི་འགྱུར་ཏེ།.དཔེ་འདིའི་སྒོ་ནས་ལྷག་པར་མོས་པར་བྱའོ།།”

རྩ་བ།.དེ་བཞིན་དུས་གསུམ་བྱང་ཆུབ་སེམས་དཔའ་དང༌།།

རང་རྒྱལ་འཕགས་པ་ཉན་ཐོས་མ་ལུས་ཀྱི།།

སྤྱོད་དང་དེ་ལྷག་སྐྱེ་བོའ་ིགནས་སྐབས་ནི།།

ཐམས་ཅད་བ་སྤུའི་ཁུང་བུར་གཅིག་ཚེ་སྟོན།།.

“ཇི་ལྟར་ཉིད་ཀྱི་སྤྱོད་པ་དང་སངས་རྒྱས་གཞན་གྱི་སྤྱོད་པ་རྣམས་

དུས་གཅིག་ཏུ་᪠་སྤུའི་ཁུང་བུར་སྟོན་པར་མཛད་པ་དེ་བཞིན་དུ།.དུས་གསུམ་

གྱི་བྱང་ཆུབ་སེམས་དཔའ་དང༌།. དུས་གསུམ་གྱི་རང་རྒྱལ་འཕགས་པ་དང་

ཉན་ཐོས་མ་ལུས་པའི་སྤྱོད་པ་དང༌།. དེ་རྣམས་ཀྱི་ལྷག་མ་སོ་སོ་སྐྱེ་བོའ་ི

གནས་སྐབས་ཀྱི་སྤྱོད་པ་ཐམས་ཅད་ནི།. བ་སྤུའི་ཁུᩏ་བུ་གཅིག་ཏུ་དུས་

གཅིག་གི་ཚེ་སྟོན་པར་ནུས་སོ།།”

གསུམ་པ།

བཞེད་པ་ལ་མངའ་བསྒྱུར་བ་ཕུན་སུམ་ཚོགས་པ་བཤད་པ་ནི།.

དེ་ལྟར་“སྐུ་གསུམ་ཕུན་སུམ་ཚོགས་་᪠ᩞᨕ᩶་᪄་᪇᪱་ᩬᨕᨵ་᪱ᨑ་

᪱ᩏ་ᩏ་᪠ᫍᨓ᩶་་་᪱ᩏ་᪱་᩶᪠ᩏ་᪠ᩌ་᪠་᪄་᪱་᫄ᨕᨵ་པར་

བསྟན་པའི་ཕྱིར་བཤད་པ།”

རྩ་བ།.དག་པ་འདི་ནི་བཞེད་པ་འཇུག་པ་ཡིས།།



408

དབུ་མ་དགོངས་པ་རབ་གསལ།...

རྡུལ་གཅིག་་ཡུལ་མཁའ་གཏུགས་འཇིག་རྟེན་དང༌།།

འཇིག་རྟེན་མཐའ་ཡས་ཕྱོགས་ཁྱབ་རྡུལ་སྟོན་མོད།།

རྡུལ་རགས་མི་འགྱུར་འཇིག་རྟེན་ཕྲ་མི་འགྱུར།།

དྲི་མ་མ་ལུས་པས་དག་པའི་སངས་རྒྱས་ཀྱི་མཛད་པ་འདི་ནི།.“བཞེད་

པ་ཙམ་གྱི་འཇུག་པ་ཡིས་ཏེ་དེའི་སྒོ་ནས་ནམ་མཁའ་ཡི་མཐས་གཏུགས་

པའི་འཇིག་རྟེན་རྣམས་རྡུལ་ཕྲ་རབ་གཅིག་གི་ཡུལ་གྱི་ཁྱོན་ལ་སྟོན་པར་ནུས་

ལ།. འཇིག་རྟེན་མཐའ་ཡས་པ་སྟེ་མ་ལུས་པའི་འཇིག་རྟེན་གྱི་ཁྱོན།. རྡུལ་

ཕྲ་རབ་གཅིག་གིས་ཁྱབ་པ་ཡང་སྟོན་པར་མཛད་པ་ན།. རྡུལ་གཅིག་པོ་དེ་

རགས་པ་ཆེ་བར་ཡང་མི་འགྱུར་ལ།. འཇིག་རྟེན་ཕྲ་བ་སྟེ་ཆུང་བར་ཡང་མི་

འགྱུར་རོ།།.དེ་བཞིན་དུ།”

རྩ་བ།.རྣམ་རྟོག་མི་མངའ་ཁྱོད་ཀྱིས་སྲིད་མཐའི་བར།།

སྐད་ཅིག་དེ་རེ་རེ་ལ་སྤྱོད་སྣ་ཚོགས།།

ཇི་ᩥᨓད་སྟོན་པ་དེ་སྙེད་འཛམ་བུ་གླིང༌།།

མ་ལུས་᩿ལ་གང་དེ་སྙེད་ལ་གྲངས་མེད།།

“རྣམ་པར་རྟོག་པ་མི་མངའ་བ་ཁྱོད་ཀྱིས་སྲིད་པ་འཁོར་བའི་མཐའི་

བར་དུ༑. སྐད་ཅིག་རེ་རེ་ལ་སྤྱོད་པ་སྣ་ཚོགས་པ་ཇི་སྙེད་སྟོན་པ་དེ་སྙེད་ཀྱི་

གྲངས་ནི།. འཛམ་བུ་གླིང་མ་ལུས་པ་ན་རྡུལ་ཕྲ་རབ་ཀྱི་གྲངས་གང་ཇིསྙེད་

ཡོད་པ་དེ་སྙེད་ཀྱི་གྲངས་ལ་མེད་དོ།།”

སྔ་མ་ནི་ཡུལ་གྱི་དབང་དུ་བྱས་ལ།. འདི་ནི་དུས་ཀྱི་དབང་དུ་བྱས་

པའོ།།

གཉིས་པ།

སྟོབས་ཀྱི་ཡོན་ཏན་གྱི་རྣམ་གཞག་ལ་བཞི།.

སྟོབས་བཅུ་མདོར་བསྟན་༑. དེ་རྣམས་རྒྱས་པར་བཤད།. ཡོན་ཏན་

ཀུན་བརྗོད་མི་ནུས་པའི་ཚུལ།. ཡོན་ཏན་གཉིས་ཤེས་པའི་ཕན་ཡོན་བསྟན་

པའོ།།

དང་པོ།

སྟོབས་བཅུ་མདོར་བསྟན་པ་ནི།.

“སངས་རྒྱས་ཀྱི་་ནི་སྟོབས་བཅུས་རབ་ཏུ་ཕྱེ་བའི་ཕྱིར་ན།.དེའི་རྣམ་

པར་དབྱེ་བ་ཆ་ཙམ་ཞིག་བསྟན་པའི་ཕྱིར་བཤད་པ།”

རྩ་བ།.གནས་དང་གནས་མིན་མཁྱེན་སྟོབས་དང༌།།

དེ་བཞིན་ལས་རྣམ་སྨིན་བློ་དང༌།།

མོས་པ་སྣ་ཚོགས་ཐུགས་ཆུད་དང༌།།

སྣ་ཚོགས་ཁམས་ནི་མཁྱེན་སྟོབས་དང༌།།

དེ་བཞིན་དབང་མཆོག་᪱ᩚᨕᨵ་མ་ཡིན།།

མཁྱེན་དང་ཐམས་ཅད་དུ་འགྲོ་དང༌།།

ཐུབ་པའི་སྟོབས་ལ་ནི།. གནས་དང་གནས་མིན་མཁྱེན་སྟོབས་དང༌།.

དེ་བཞིན་དུ་ལས་ཀྱི་རྣམ་པར་སྨིན་པ་བློ་སྟེ་མཁྱེན་པའི་སྟོབས་དང༌།. མོས་པ་

སྣ་ཚོགས་པ་ཐུགས་སུ་ཆུད་པའི་སྟོབས་དང༌།.ཁམས་ནི་སྣ་ཚོགས་པ་མཁྱེན་

པའི་སྟོབས་དང༌།.᩶ᨓ་᪠ᫍᨑ᪄་᩹་དབང་པོ་མཆོག་དང་མཆོག་མ་ཡིན་པ་མཁྱེན་

པའི་སྟོབས་དང༌།.ཐམས་ཅད་དུ་འགྲོ་བའི་ལམ་མཁྱེན་པའི་སྟོབས་དང༌།.

རྩ་བ།.བསམ་གཏན་རྣམ་ཐར་ཏིང་འཛིན་དང།།

སྙོམས་པར་འཇུག་སོགས་བློ་སྟོབས་དང༌།།.

སྔོན་གནས་དྲན་པ་མཁྱེན་པ་དང༌།།

དེ་བཞིན་འཆི་འཕོ་སྐྱེ་བློ་དང༌།།

ཟག་རྣམས་ཟད་པ་མཁྱེན་སྟོབ་ཏེ།།

སྟོབས་ནི་བཅུ་པོ་འདི་དག་གོ།.

བསམ་གཏན་དང་རྣམ་པར་ཐར་པ་ཏིང་ངེ་འཛིན་དང་སྙོམས་པར་

འཇུག་པ་སོགས་བློ་སྟེ་མཁྱེན་པའི་སྟོབས་དང༌།.སྔོན་གྱི་གནས་རྗེས་སུ་དྲན་

པ་མཁྱེན་པའི་སྟོབས་དང༌།. དེ་བཞིན་དུ་འཆི་འཕོ་བ་དང་སྐྱེ་བ་དང་གནས་པ་

བློ་སྟེ་མཁྱེན་པའི་སྟོབས་དང༌།. ཟག་པ་རྣམས་ཟད་པ་མཁྱེན་པའི་སྟོབས་སྟེ།.

སྟོབས་ནི་བཅུ་པོ་འདི་དག་ཏུ་ཡོད་དོ།།

གཉིས་པ།

དེ་རྣམས་རྒྱས་པར་བཤད་པ་ལ་གཉིས།.

གནས་དང་གནས་མིན་མཁྱེན་པ་སོགས་ཀྱི་སྟོབས་ལྔ་བཤད་པ་དང༌།.

ཐམས་ཅད་དུ་འགྲོ་བའི་ལམ་མཁྱེན་པ་སོགས་ཀྱི་སྟོབས་ལྔ་བཤད་པའོ།།

དང་པོ།

གནས་དང་གནས་མིན་མཁྱེན་པ་སོགས་ཀྱི་སྟོབས་ལྔ་བཤད་པ་ནི།

རྩ་བ།.རྒྱུ་གང་ཞིག་ལས་གང་ཞིག་ངེས་པར་སྐྱེ་འགྱུར་བ།།

དེ་ནི་དེ་ཡི་གནས་སུ་དེ་མཁྱེན་རྣམས་ཀྱིས་གསུངས།།.

བཤད་པ་ལས་བཟློག་གནས་མིན་ཤེས་བྱ་མཐའ་ཡས་པ།།

མཁྱེན་པ་ཐོགས་པ་སྤངས་པ་དེ་ནི་སྟོབས་སུ་བཤད།།

རྒྱུ་གང་ཞིག་ལས་འབྲས་བུ་གང་ཞིག་ངེས་པར་སྐྱེ་བར་འགྱུར་བའི་རྒྱུ་

དེ་ནི་འབྲས་བུ་དེ་ཡི་གནས་སུ་དེ་ལྟར་མཁྱེན་པའི་སངས་རྒྱས་རྣམས་ཀྱིས་

གསུངས་ཏེ།

“དཔེར་ན་མི་དགེ་བ་ལས་རྣམ་སྨིན་ཡིད་དུ་མི་འོང་བ་འབྱུང་བ་དང༌།.

འཕགས་པ་སློབ་པའི་ལམ་ལས་མྱང་འདས་འཐོབ་པ་ལ་སོགས་པའོ།།. དེ་

ལྟར་བཤད་པ་ལས་བཟློག་པ་ནི་གནས་སྨིན་པ་ཞེས་བྱ་སྟེ།. དཔᨓར་ན་དགེ་བ་

ལས་རྣམ་སྨིན་ཡིད་དུ་མི་འོང་བ་འབྱུང་བ་དང༌།. མཐོང་ལམ་ཐོབ་པས་ལས་

དབང་གིས་སྲིད་པ་བརྒྱད་པ་འགྲུབ་པ་ནི་གནས་མ་ཡིན་ཞིང་གོ་སྐབས་མེད་

པ་ལྟ་བུའོ།. །དེ་འདྲ་བའི་གནས་དང་གནས་མ་ཡིན་པའི་ཤེས་བྱ་མཐའ་ཡས་

པ་མཁྱེན་པ་ལ་ཐོགས་པ་སྤངས་པ་སྟེ་ཐོགས་པ་མེད་པ་དེ་ནི་གནས་དང་

གནས་མ་ཡིན་པ་མཁྱེན་པའི་སྟོབས་སུ་བཤད་དོ།.།”

རྩ་བ།.འདོད་དང་མི་འདོད་དེ་ལས་བཟློག་དང་ཟད་དངོས་ཀྱི།།

ལས་དང་དེ་ཡི་རྣམ་སྨིན་ཤིན་ཏུ་སྣ་ཚོགས་ལའང༌།།

མཁྱེན་པ་ནུས་མཐུ་ཐོགས་མེད་སོ་སོར་འཇུག་འགྱུར་བ།།

དུས་གསུམ་ཤེས་བྱ་ཁྱབ་མཛད་དེ་ནི་སྟོབས་སུ་འདོད།།.

འདᨕད་པ་སྟེ་དགེ་བ་དང་མི་འདོད་པ་སྟེ་ལས་མི་དགེ་བ་སྟེ་མ་འདྲེས་པ་

གཉིས་དང༌།. དེ་གཉིས་ལས་བཟློག་པ་སྟེ་ལས་འདྲེས་མ་དང༌།. ཟག་

བཅས་ཀྱི་ལས་ངན་པ་ཟད་པར་བྱེད་པའི་ཟག་མེད་ཀྱི་དངོས་པོའ་ིལས་

རྣམས་དང༌།. ལས་དེའི་རྣམ་སྨིན་ཤིན་ཏུ་མི་འདྲ་བ་སྣ་ཚོགས་པ་ལའང༌།.

མཁྱེན་པ་ནུས་མཐུ་ཐོགས་པ་མེད་པར་སོ་སོར་འཇུག་པར་འགྱུར་བ།. དུས་

གསུམ་གྱིས་བསྡུས་པའི་ལས་དང་དེའི་འབྲས་བུའི་ཤེས་བྱ་ཀུན་ལ་ཁྱབ་པར་

མཛད་པ་དེ་ནི་ལས་ཀྱི་འབྲས་བུ་མཁྱེན་པའི་སྟོབས་སུ་འདོད་དོ།།

རྩ་བ།.འདོད་ཆགས་སོགས་ཀྱིས་འབྱུང་བའི་སྟོབས་ཀྱིས་འདོད་པ་ནི།།

ཤིན་ཏུ་སྣ་ཚོགས་དམན་འབྲིང་གང་ཡང་ཁྱད་འཕགས་འདོད།།

དེ་ལས་གཞན་རྣམས་ཀྱིས་གཡོགས་མོས་ལའང་མཁྱེན་པ་ནི།།

དུས་གསུམ་འགྲོ་བ་མ་ལུས་ཁྱབ་པ་སྟོབས་ཞེས་བྱ༌།།

“འདོད་ཆགས་དང་དེས་མཚོན་ནས་ཞེ་སྡང་ལ་སོགས་པའི་ཉོན་

མོངས་དང༌།. སོགས་ཀྱིས་བསྡུས་པ་དད་པ་ལ་སོགས་པ་རྣམས་ཀྱི་འབྱུང་

བ་སྟེ་ས་བོན་གྱི་སྟོབས་ཀྱིས་བསྐྱེད་པའི་འདོད་པ་ནི།. ཤིན་ཏུ་མི་འདྲ་བ་སྣ་

ཚོགས་པ་དམན་པ་དང༌།. འབྲིང་དང་གང་ཡང་ཁྱད་པར་དུ་འཕགས་པའི་

འདོད་པ་དང༌།. མོས་པ་དེ་ལས་གཞན་པའི་ཆོས་ཀུན་ཏུ་སྤྱོད་པ་རྣམས་ཀྱིས་

སྔར་བཤད་པའི་མོས་པའི་ས་བོན་གཡོགས་པ་སྟེ་བསྒྲིབས་པའི་མོས་པ་

ལའང༌།.མཁྱེན་པ་དུས་གསུམ་དུ་འགྲོ་བ་སྟེ་འཇུག་པས་མོས་པའི་ཤེས་བྱ་མ་

ལུས་པ་ཁྱབ་པ་ནི།.མོས་པ་སྣ་ཚོགས་པ་མཁྱེན་པའི་སྟོབས་ཞེས་བྱའོ།།”

རྩ་བ།.སངས་རྒྱས་ཁམས་ཀྱི་རྣམ་པར་དབྱེ་ལ་མཁས་རྣམས་ཀྱིས།།

མིག་སོགས་རྣམས་ཀྱི་རང་བཞིན་གང་དེ་ཁམས་སུ་གསུངས།།

རྫོགས་པའི་སངས་རྒྱས་རྣམས་ཀྱི་མཁྱེན་པ་མཐའ་ཡས་ཤིང༌།།

རྣམ་ཀུན་ཁམས་ཀྱི་ཁྱད་པར་ལ་འཇུག་སྟོབས་སུ་འདོད།།

སངས་རྒྱས་ཁམས་མཐའ་དག་གི་རྣམ་པར་དབྱེ་བ་ལ་མཁས་པ་

རྣམས་ཀྱིས།.མིག་དང་སོགས་ཀྱིས་བསྡུས་པ་རྣ་བ་ནས་ཡིད་ཀྱི་བར་དུ་དྲུག་

དང༌།.གཟུགས་ནས་ཆོས་ཀྱི་བར་དྲུག་དང༌།.མིག་གི་རྣམ་ཤེས་ནས་ཡིད་ཀྱི་

རྣམ་ཤེས་ཀྱི་བར་དྲུག་དང༌།. དེ་དག་རྣམས་ཀྱི་རང་བཞིན་ནང་སྟོང་པ་ཉིད་ལ་

སོགས་པ་གང་ཡིན་པ་དེ་ཁམས་སུ་གསུᩏས་པའི་ཁམས་ཀྱི་རབ་᩶᪣ᨓ་᪇᪱་

་ᨚ᪄་ᨹᨑ་ᨱ᩶་་᪇᪱་༑. ᫊ᨕᨵ་ᨑ་ᩏ་ᩂ་᪇᪱་ᨑ་᪱ᨱᨓ᪄་

་᪱ᩲ་ཡས་པ་འཇུག་པ་ནི།. ཁམས་སྣ་ཚོགས་པ་མཁྱེན་པའི་སྟོབས་སུ་

འདོད་དོ།།

རྩ་བ།.ཀུན་དུ་རྟོག་སོགས་ཆེས་རྣོ་ཉིད་ནི་མཆོག་བཞེད་ལ།།

འབྲིང་གནས་སྐབས་དང་རྟུལ་ཉིད་མཆོག་མིན་པར་བཤད་དང༌།།

མིག་ལ་སོགས་དང་ཕན་ཚུན་སྒྲུབ་ནུས་ཆུད་པ་ལ།།

རྣམ་པ་ཐམས་ཅད་མཁྱེན་པ་ཆགས་མེད་སྟོབས་སུ་གསུངས༌།།.

“ཡང་དག་མིན་པ་ལྷག་པར་སྒྲོ་འདོགས་པའི་ཀུན་ཏུ་རྟོག་པ་ནི།.

ཆགས་སོགས་སྐྱེད་པ་ལ་དབང་᪣ᨓད་པས་ན་དབང་པོའ།ོ. །སོགས་ཀྱིས་

བསྡུས་པ་དད་པའི་དབང་པོ་སོགས་ཆེས་རྣོ་བ་ཉིད་ནི་མཆོག་ཏུ་བཞེད་ལ།.

དབང་པོ་འབྲིང་གི་གནས་སྐབས་དང༌།.དབང་པོ་རྟུལ་པོ་ཉིད་ཆུང་ངུའི་གནས་

སྐབས་ནི་མཆོག་མིན་པར་བཤད་པ་དང༌།. མིག་ལ་སོགས་པའི་དབང་པོ་

ཉེར་གཉིས་དང༌།.དབང་པོ་རྣམས་ཀྱི་ཕན་ཚུན་འབྲས་བུ་ཆུབ་པ་སྟེ་སྒྲུབ་ནུས་

པའི་རང་གི་ངོ་བོ་རེ་རེ་ལ་རྣམ་པ་ཐམས་ཅད་མཁྱེན་པའི་ཆགས་པ་སྟེ་ཐོགས་

པ་མེད་པ་དེ་ནི་དབང་པོ་མཆོག་དང་མཆོག་མ་ཡིན་པ་མཁྱེན་པའི་སྟོབས་སུ་

གསུངས་སོ།།”

གཉིས་པ།

ཐམས་ཅད་དུ་འགྲོ་བའི་ལམ་མཁྱེན་པ་སོགས་ཀྱི་སྟོབས་ལྔ་
བཤད་པ་ནི།

རྩ་བ།.ལམ་འགའ་རྒྱལ་བ་ཉིད་དང་འགའ་ཞིག་རང་རྒྱལ་གྱི།།

བྱང་ཆུབ་དང་ནི་ཉན་ཐོས་བྱང་ཆུབ་ཡི་དྭགས་དང༌།།

དུད་འགྲོ་ལྷ་མི་རྣམས་དང་དམྱལ་ལ་སོགས་འགྲོ་བ།།

དེ་ལ་མཁྱེན་པ་ཆགས་མེད་མཐའ་ཡས་སྟོབས་སུ་འདོད།།

“ལམ་འགའ་ཞིག་རྒྱལ་བ་ཉིད་དུ་འགྲོ་བ་དང༌།. ལམ་འགའ་ཞིག་

རང་རྒྱལ་གྱི་བྱང་ཆུབ་དང༌།. འགའ་ཞིག་ཉན་ཐོས་ᨑ་བྱང་ཆུབ་ཏུ་འགྲོ་བ་

དང༌།. ཡི་དྭགས་དང་དུད་འགྲོ་དང་ལྷ་དང་མི་དང་དམྱལ་བ་རྣམས་སུ་འགྲོ་བ་

དང༌།. སོགས་ཀྱིས་ནི་ཡང་དག་པ་དང་ལོག་པར་ངེས་པའི་ལམ་ལ་སོགས་

པ་རྣམས་པ་སྣ་ཚོགས་པ་སྟོན་ཏེ༑. དེ་རྣམས་ལ་མཁྱེན་པ་ཆགས་ཐོགས་མེད་

པ་ནི་མཐའ་ཡས་པ་སྟེ་ཐམས་ཅད་དུ་འགྲོ་བའི་ལམ་མཁྱེན་པའི་སྟོབས་སུ་

འདོད་དོ།།”

རྩ་བ།.འཇིག་རྟེན་མཐའ་ཡས་རྣལ་འབྱོར་བྱེ་བྲག་ལ་ཐ་དད།།

བསམ་གཏན་རྣམ་ཐར་བརྒྱད་གང་ཞི་གནས་གང་དག་དང༌།།

སྙོམས་འཇུག་ཁྱད་པར་གང་དག་གཅིག་དང་བརྒྱད་གྱུར་པ།།

དེ་ལ་མཁྱེན་པ་ཐོགས་མེད་འདི་ནི་སྟོབས་སུ་བཤད༌།།

“འཇིག་རྟེན་མཐའ་ཡས་པ་ན་ཡོད་པའི་རྣལ་འབྱོར་པའི་བྱེ་བྲག་ལ་

སྟེ་ཁྱད་པར་གྱིས་རབ་ཏུ་དབྱེ་བ་ཐ་དད་པ་མཐའ་ཡས་པ་བསམ་གཏན་བཞི་

དང༌།.རྣམ་པར་ཐར་པ་བརྒྱད་དང༌།.གང་ཞི་གནས་གང་དག་སྟེ་ཏིང་ངེ་འཛིན་

དང༌།. སྙོམས་འཇུག་གི་ཁྱད་པར་གང་དག་གཅིག་དང་བརྒྱད་དུ་གྱུར་པ་སྟེ་

མཐར་གྱིས་གནས་པའི་སྙོམས་པར་འཇུག་པ་དགུ་དང༌།. ཀུན་བྱང་དེ་དག་

ལ་མཁྱེན་པ་ཐོགས་པ་མེད་པ་འདི་ནི།. ཀུན་ནས་ཉོན་མོངས་པ་དང་རྣམ་པར་

བྱང་བ་མཁྱེན་པའི་སྟོབས་སུ་བཤད་དོ།།”

རྩ་བ།.ཇི་སྲིད་གཏི་མུག་དེ་སྲིད་སྲིད་གནས་འདས་བདག་དང༌།།

སེམས་ཅན་གཞན་རེ་རེ་ཡི་སྲིད་པའི་སེམས་ཅན་ནི།།

ཇི་སྙེད་དེ་སྙེད་མཐའ་ཡས་གཞིར་བཅས་ཡུལ་ཕྱོགས་དང༌།།

བཅས་རྣམས་ལ་བློ་གང་དང་གང་ཡིན་སྟོབ་སུ་བཤད།།

“ཇི་སྲིད་གཏི་མུག་དེ་སྲིད་པ་སྟེ་གཅིག་ནས་གཅིག་ཏུ་བརྒྱུད་པ་ཐོག་

མ་མེད་པའི་སྲིད་པར་གནས་པ་ན།. འདས་པའི་དུས་སུ་བདག་དང་སེམས་

ཅན་གཞན་རེ་རེ་ཡི་སྲིད་པའི་སེམས་ཅན་ནི།. ཇི་སྙེད་པ་དེ་སྙེད་ཀྱི་སེམས་

ཅན་མཐའ་ཡས་པ།. གཞི་སྟེ་རྒྱུ་དང་བཅས་པ་དྲན་པ་དང༌།. རང་དང་གཞན་

རྣམས་ཁ་དོག་འདི་འདྲ་བར་གྱུར་ཞེས་དྲན་པ་ནི་རྣམ་པ་དང་བཅས་པར་དྲན་

པ་དང༌།. འདི་འདྲ་ཞིག་ནས་འདི་འདྲ་ཞིག་ཏུ་སྐྱེས་སོ་ཞེས་དྲན་པ་ནི།. ཡུལ་

ཕྱོགས་དང་བཅས་པར་དྲན་པ་སྟེ་དྲན་པའི་ཡུལ་དེ་རྣམས་ལ་བློ་ཐོགས་པ་

མེད་པ་གང་དང་གང་ཡིན་པ་དེ་ནི།. སྔོན་གྱི་གནས་རྗེས་སུ་དྲན་པ་མཁྱེན་

པའི་སྟོབས་སུ་བཤད་དོ།།”

རྩ་བ།.སེམས་ཅན་རྣམས་ཀྱིས་སེམས་ཅན་རེ་རེའི་འཆི་འཕོ་དང༌།།

སྐྱེ་གང་འཇིག་རྟེན་ལ་གནས་ནམ་མཁའི་མཐར་ཐུག་དང༌།།

བཀྲ་མང་དེ་ལ་མཁྱེན་པ་དུས་དེར་འཇུག་པ་ཡིས།།

མ་ཆᨵ་རྣམ་ཀུན་ཡོངས་དག་མཐའ་ཡས་སྟོབས་སུ་འདོད།།.

“སེམས་ཅན་རྣམས་ཀྱི་སེམས་ཅན་རེ་རེའི་འཆི་འཕོ་བ་དང༌།. ཕུང་པོ་

ཉིང་མཚམས་སྦྱོར་བའི་སྐྱེ་བ་གང་ནམ་མཁའི་མཐར་ཐུག་པའི་འཇིག་རྟེན་

ལ་གནས་པ་སྣ་ཚོགས་པའི་ལས་ཀྱི་བཟོ་བོས་བཀྲ་བར་བྱས་པ་མང་པོ་དེ་

ལ་དུས་དེར་མཁྱེན་པ་རྣམ་པ་ཀུན་ཡོངས་སུ་དག་པས་མ་ཆགས་པ་སྟེ་མ་

ཐོགས་པར་འཇུག་པ་ཡིས།ཡུལ་མཐའ་ཡས་པ་མཁྱེན་པ་འཆི་འཕོ་བ་དང་སྐྱེ་

བ་མཁྱེན་པའི་སྟོབས་སུ་འདོད་དོ༑༑”

རྩ་བ།.རྣམ་ཀུན་མཁྱེན་པའི་སྟོབས་ཀྱིས་མྱུར་དུ་རྒྱལ་རྣམས་ཀྱི།།

ཉོན་མོᩏས་དག་ནི་བག་ཆགས་དང་བཅས་འཇིག་འགྱུར་དང༌།།

སློབ་མ་ལ་སོགས་ཉོན་མོངས་བློ་ᨑ་འགོག་པ་གང༌།།

དེ་ལ་མཁྱེན་པ་ཆགས་མེད་མཐའ་ཡས་སྟོབས་སུ་འདོད།།.

རྣམས་པ་ཀུན་མཁྱེན་པའི་རྒྱལ་བ་རྣམས་ཀྱི་སྟོབས་ཀྱིས་ཆགས་

སོགས་ཉོན་མོངས་པ་དག་ནི།. བག་ཆགས་དང་བཅས་པ་ཐམས་ཅད་འཇིག་

པ་སྟེ་བཅོམ་པར་འགྱུར་བ་དང༌།. སློབ་མ་ཉན་ཐོས་དང་ལ་སོགས་པས་

བསྡུས་པ་རང་རྒྱལ་བ་རྣམས་ཀྱིས་ཉོན་མོངས་པ་རྣམས་བློ་སྟེ་ཟག་མེད་ཀྱི་

ཤེས་རབ་ཀྱིས་འགོག་པ་སྟེ་སྤངས་པ་གང་ཡིན་པ་“དེ་ལ་མཁྱེན་པ་ཆགས་

པ་སྟེ་ཐོགས་པ་མེད་པ་ནི།. མཐའ་ཡས་པ་ཟག་པ་ཟད་པ་མཁྱེན་པའི་སྟོབས་

སུ་འདོད་དོ།།”

མྱུར་དུ་ཞེས་པ་ནི་བག་ཆགས་ལྷག་མ་ཤིན་ཏུ་ཕྲ་བ་སངས་རྒྱས་ཀྱི་ཡེ་

ཤེས་སྐད་ཅིག་མ་གཅིག་གིས་སྤངས་པར་སྟོན་པའོ།.།འདིར་ཉོན་མོངས་པའི་

བག་ཆགས་ནི།.འགྲེལ་པ་ལས།.“གང་གིས་སེམས་ཀྱི་རྒྱུད་འབག་པར་བྱེད་

ཅིང་བསྒོ་བར་བྱེད་ལ།.རྗེས་སུ་བགྲོད་པར་བྱེད་པ་དེ་ནི་བག་ཆགས་ཏེ།.ཉོན་

མོངས་པའི་མུར་ཐུག་པ་དང༌།.གོམས་པ་དང༌།.རྩ་བ་དང༌།.བག་ཆགས་ཞེས་

བྱ་བ་ནི་རྣམ་གྲངས་དག་གོ།”ཞེས་གསུངས་ཤིང༌།. ཉན་རང་དགྲ་བཅོམ་པས་

ཉོན་མོངས་སྤངས་ཀྱང་བག་ཆགས་དེ་སྤོང་མི་ནུས་པར་གསུངས་ལ།. ཡང་

དེ་ཉིད་ལས།. “དེ་ལ་མ་རིག་པའི་བག་ཆགས་ནི་ཤེས་བྱ་ཡོངས་སུ་གཅོད་

པའི་གེགས་སུ་གྱུར་པ་ཡིན་ལ།”.ཞེས་ཤེས་སྒྲིབ་ཏུ་ཡང་གསུངས་སོ།།

ལུགས་འདི་ལ་ཆོས་ཀྱི་བདག་འཛིན་ནི་ཉོན་མོངས་སུ་བཞེད་པས།.

ཤེས་སྒྲིབ་ཀྱི་གཙོ་བོ་ནི་གཉིས་སྣᩏ་འཁྲུལ་འི་བག་ཆགས་ལ་བྱ་དགོས་ཏེ།.

འདི་ནི་འཕགས་པ་ཡབ་སྲས་ཀྱི་གཞན་དུ་ཤེས་སྒྲིབ་ཀྱི་ངོས་འཛིན་གསལ་

བར་མ་གསུངས་པས།. འདིར་གསུངས་པ་ཉིད་ལ་བརྟེན་པར་བྱའོ།. །ཡང་

འགྲེལ་པ་ལས།.“མ་རིག་པ་དང༌།.འདོད་ཆགས་ལ་སོགས་པའི་བག་ཆགས་

དེ་ཡང་རྣམ་པ་ཐམས་ཅད་མཁྱེན་པ་དང༌།. སངས་རྒྱས་ཁོ་ན་ལ་ལྡོག་པར་

འགྱུར་གྱི།.གཞན་དག་ལ་ནི་མ་ཡིན་ནོ།།”.ཞེས་གསུངས་པས་ཉན་རང་དགྲ་

བཅོམ་པ་དང༌།. ས་བརྒྱད་པ་ནས་ཉོན་མོངས་ཀྱི་ས་བོན་ཟད་པར་གསུངས་

པའི་ཉོན་མོངས་ཀྱི་ས་བོན་ནི།. འདིར་བཤད་པའི་ཉོན་མོངས་ཀྱི་བག་ཆགས་

དང་མི་གཅིག་གོ. །བག་ཆགས་འདི་ཤི᪄་ཏུ་ཕྲ་བ་ནི་ས་བཅུ་རྒྱུན་གྱི་ཐ་མའི་

བར་ཆད་མེད་ལམ་སྐྱེ་བ་ལ་ཕྱོགས་པ་དང༌།. ཤིན་ཏུ་ཕྲ་བ་འགག་པ་ལ་

ཕྱོགས་པ་གཉིས་དུས་མཉམ་ལ།. དེ་ཐོག་མར་སྤངས་པའི་རྣམ་གྲོལ་ལམ་ནི་

སངས་རྒྱས་ཀྱི་ཡེ་ཤེས་སྐད་ཅིག་མ་དང་པོ་ཡིན་ནོ།. །དེའི་ཕྱིར་རྣམ་པ་ཀུན་

མཁྱེན་པའི་སྟོབས་ཀྱིས་འཇིག་པར་གསུངས་སོ།།

དེ་ལྟར་སྟོབས་རྣམས་ཀྱིས་ཤེས་བྱ་མཐའ་དག་མཁྱེན་པར་གསུངས་

པ་ནི་མངོན་གྱུར་དུ་ཡིན་ལ།. སངས་རྒྱས་ཀྱི་མངོན་སུམ་ལ་ཤུགས་རྟོགས་

མི་རུང་བས་སྣང་ནས་མཁྱེན་དགོས་སོ།. །དེ་ཡང་རྣམ་པ་མ་ཤར་བར་མཁྱེན་

པ་འདིའི་ལུགས་མིན་པ་ནི་རིགས་པ་དྲུག་ཅུ་པའི་འགྲེལ་པ་༥༠ལས་གསལ་

བར་བཤད་དོ།. །དེའི་ཕྱིར་ད་ལྟར་བ་མངོན་སུམ་དུ་འཇལ་བའི་ཤུགས་ལ་

འདས་མ་འོངས་གཉིས་འཇལ་བ་ཡང་མིན་ནོ།.།འདི་ཡང་ཉི་མ་དེ་རིང་ལྟ་བུའི་

དུས་ད་ལྟ་བ་འདིའི་དུས་སུ།. དེ་ལ་ལྟོས་པའི་འདས་མ་འོངས་གཉིས་མེད་

པས་དུས་དེར་དེ་གཉིས་མ་གཞལ་ཡང༌།.དེ་རིང་ᨵᨑ་དུས་མཁྱེན་པའི་ཡེ་ཤེས་

དེ་ཉིད་ཀྱིས་འདས་མ་འོངས་ཐམས་ཅད་མཁྱེན་པ་མི་འགལ་ཏེ།. དཔེར་ན་

ས་བོན་གྱི་དུས་ཀྱི་མྱུ་གུ་དེ་ས་བོན་གྱིས་མི་སྐྱེ᩶་ཀྱང༌།. ས་བོན་གྱིས་མྱུ་གུ་

སྐྱེད་པ་མི་འགལ་བ་བཞིན་ནོ།།

གསུམ་པ།

ཡོན་ཏན་ཀུན་བརྗོད་མི་ནུས་པའི་ཚུལ་ནི།.

སངས་རྒྱས་ཀྱི་ཡོན་ཏན་མཐའ་དག་པ་ནི།. “སངས་རྒྱས་ཉིད་ཀྱིས་

བསྐལ་པ་གྲངས་མེད་པར་སྐུ་ཚེ་བྱིན་གྱིས་བརླབས་ཤིང༌།. འཕྲིན་ལས་

གཞན་མི་འདའ་བར་སྐྱེན་པ་སྐྱེན་པར་གསུངས་ཀྱང༌།. ཡོན་ཏན་རྫོགས་པར་

མི་འགྱུར་ན།.བྱང་སེམས་རྣམས་ཀྱིས་ཅི་ཞིག་སྨོས།

དེས་ན་རང་སངས་རྒྱས་དང་ཉན་ཐོས་རྣམས་ཀྱིས་ཡོན་ཏན་མཐར་

ཕྱིན་པར་ཤེས་པའམ་བརྗོད་པར་ནུས་པ་ལྟ་སྨོས་ཀྱང་ཅི་ཞིག་དགོས།. དོན་

འདི་ཉིད་དཔེའི་སྒོ་ནས་བཤད་པ།”

རྩ་བ།.ནམ་མཁའ་མེད་པས་འདབ་ཆཊ་ལྡོག་པར་མི་འགྱུར་གྱི།།

འདིར་ནི་རང་མཐུ་ཟད་པས་ལྡོག་པར་འགྱུར་དེ་བཞིན།།

སློབ་མ་དང་བཅས་སངས་རྒྱས་སྲས་རྣམས་སངས་རྒྱས་ཀྱི།།



422

དབུ་མ་དགོངས་པ་རབ་གསལ།...

ཡོན་ཏན་མཁའ་ལྟར་མཐའ་ཡས་མ་བརྗོད་ལྡོག་པར་འགྱུར།།.

“འདི་ལྟར་ནམ་མཁའ་འདབ་གཤོག་ཡངས་པའི་རླུང་གི་ཤུགས་ཀྱིས།.

ཕ་རོལ་གནོན་པ་ཡང་ནམ་མཁའ་ལ་འཕུར་བ་ན།. ནམ་མཁའ་མེད་པ་སྟེ་ཟད་

པས་འདབ་ཆགས་ཀྱི་དབང་པོ་དེ་ལྡོག་པར་མི་འགྱུར་གྱི་འདིར་ནི་འཕུར་

འཕུར་བས་ནམ་ཞིག་ན་རང་གི་མཐུ་སྟོབས་ཟད་པས་ལྡོག་པར་འགྱུར་བ་དེ་

བཞིན་དུ།. སློབ་མ་ཉན་ཐོས་དང་དེ་དང་བཅས་པའི་རང་སངས་རྒྱས་དང།.

སངས་རྒྱས་ཀྱི་སྲས་ས་ཆེན་པོ་ལ་བཞུགས་པ་རྣམས་ཀྱིས་ཀྱང་སངས་

རྒྱས་ཀྱི་ཡོན་ཏན་ནམ་མཁའ་ལྟར་མཐའ་ཡས་པ་མ་བརྗོད་པར་ལྡོག་པར་

འགྱུར་བ་ནི།. ཡོན་ཏན་རྫོགས་པས་མ་ཡིན་གྱི་རང་གི་བླᨕའི་སྟོབས་ཉམས་

པས་ཡིན་ནོ།།”

རྩ་བ།.དེ་ཕྱིར་བདག་འདྲས་ཁྱོད་ཡོན་འདི་དག་ཅི།།

ཤེས་པ་དང་ནི་བརྗོད་པར་ནུས་འགྱུར་རམ།།

འོན་ཀྱང་དེ་དག་འཕགས་པ་ཀླུ་སྒྲུབ་ཀྱིས།།

བཤད་ཕྱིར་᩶ᨕགས་སྤངས་ཅུང་ཟད་ཙམ་ཞིག་སྨྲས།།.

སངས་རྒྱས་ཀྱི་ཡོན་ཏན་རྫོགས་པར་བརྗོད་མི་ནུས་པ་དེའི་ཕྱིར་

འགྲེལ་པ་མཛད་པ་བདག་འདྲ་བས་སངས་རྒྱས་ཁྱོད་ཀྱི་ཡོན་ཏན་འདི་དག་

ནི་ཅི་ཤེས་པ་དང་ནི་བརྗོད་པར་ནུས་པར་འགྱུར་རམ་ཅི་སྟེ་མི་ནུས་སོ།།.“དེ་

ལྟར་བདག་ལ་རང་སྟོབས་ཀྱིས་སངས་རྒྱས་ཀྱི་ཡོན་ཏན་ཤེས་ᨀᨁཙམ་ཞིག་

ཤེས་པའང་མེད་པ་འོན་ཀྱང༌།. བདག་གིས་᩺ᨕགས་པ་སྤངས་པ་སྟེ་ཚམ་ཚོམ་

མེད་པར་ཡོན་ཏན་ཅུང་ཟད་ཙམ་ཞིག་སྨྲས་པ་ནི།. ཡོན་ཏན་དེ་དག་འཕགས་

པ་ཀླུ་སྒྲུབ་ཀྱིས་བཤད་པའི་ཕྱིར་ཏེ་དེ་ལ་བརྟེན་ནས་ཡིན་ནོ།།”

བཞི་པ།

ཡོན་ཏན་གཉིས་ཤེས་པའི་ཕན་ཡོན་བསྟན་པ་ནི།

རྩ་བ།.ཟབ་མོ་སྟོང་པ་ཉིད་ཡིན་ཏེ།།

ཡོན་ཏན་གཞན་རྣམས་རྒྱ་ཆེའོ།།

ཟབ་དང་རྒྱ་ཆེའི་ཚུལ་ཤེས་པས།།

ཡོན་ཏན་འདི་དག་འཐོབ་པར་འགྱུར།།

“མདོར་བསྡུས་ན་བསྟན་བཅོས་འདི་ལས་སངས་རྒྱས་ཀྱི་ཡོན་ཏན་

ཟབ་པ་དང་རྒྱ་ཆེ་བ་གཉིས་བསྟན་པའི་ཟབ་མོ་ནི་སྟོང་པ་ཉིད་ཆོས་ཀྱི་སྐུ་

དང།.གཞི་དང་ལམ་གྱི་སྟོང་པ་ཉིད་དོ།།

དེ་ལས་གཞན་པ་་བཅུ་གཅིག་གི་ཡོན་ཏན་དང་སྟོབས་ལ་སོགས་པ་

བཤད་པ་རྣམས་ནི་རྒྱ་ཆེ་བའི་ཡོན་ཏན་ནོ།།”

དེ་འདྲ་བའི་ཟབ་པ་དང་རྒྱ་ᩚᨓ་བའི་ཡོན་ཏན་གྱི་ཚུལ་ལེགས་པར་ཤེས་

པས་ནི༑. དོན་དེ་གཉིས་ཤེས་ནས་བསྒོམས་པས་སངས་རྒྱས་ཀྱི་ཡོན་ཏན་

གཉིས་པོ་འདི་དག་འཐོབ་པར་འགྱུར་རོ།།

གསུམ་པ།

སྤྲུལ་སྐུ་བསྟན་པ་ནི།.

“ད་ནི་སྤྲུལ་ᨑ་སྐུ་ཉན་རང་དང་བྱང་སེམས་རྣམས་ཀྱི་དོན་དང་

ཐབས་ཐུན་མོང་བ་འབྱུང་ཞིང༌།. སོ་སྐྱེ་རྣམས་ཀྱི་དོན་ཡང་ཅི་རིᨵ་པར་

འབྱུང་བ།.བདེ་འགྲོ་ལ་སོགས་པའི་སྒྲུབ་བྱེད་དུ་གྱུར་པའི་དབང་དུ་བྱས་ནས་

བཤད་པ།”

རྩ་བ། 

སླར་ཡང་མི་གཡོའ་ིསྐུ་མངའ་ཁྱོད་ཀྱིས་སྲིད་གསུམ་བྱོན་ནས་སྤྲུལ་རྣམས་ཀྱིས།།

གཤེགས་པ་དང་ནི་བལྟམས་དང་བྱང་ཆུབ་ཞི་བའི་འཁོར་ལོའང་སྟོན་པར་མཛད།།

དེ་ལྟར་ཁྱོད་ཀྱིས་འཇིག་རྟེན་གཡོ་བག་སྤྱོད་ཅན་རེ་བའི་ཞགས་པ་ནི།།

མང་པᨕས་བཅིངས་པ་མ་ལུས་ཐུཌ་རྗེས་མྱ་ངན་འདས་པར་བཀྲི་བར་མཛད།།

“ཆོས་ཀྱི་སྐུ་བརྙེས་སུ་ཟིན་ཀྱང་སླར་ཡང་དེ་ཁོ་ན་ཉིན་ལ་མཉམ་པར་

བཞག་པ་ལས་མི་གᨕ་བའི་སྐུ་མངའ་བ་ཁྱེད་ཀྱིས་ས་འོག་ས་སྟེང་ས་བླའི་

སྲིད་པ་གསུམ་དུ་བྱོན་ནས།. སྤྲུལ་པའི་སྐུ་རྣམས་ཀྱིས་དགའ་ལྡན་ནས་མི་

ཡུལ་དུ་གཤེགས་པ་དང་ནི།.བལྟམས་པ་ལ་སོགས་པས་ཡབ་ཡུམ་དང་སྲས་

དང་འབྲེལ་བར་སྟོན་ཞིང༌།. བྱང་ཆུབ་པ་ཞི་བ་མྱང་འདས་ཀྱི་གྲོང་ཁྱེར་དུ་

འཇུག་པའི་ཆོས་ཀྱི་འཁོར་ལོའང་དབང་པོ་དང་འཚམ་པར་སྟོན་་མཛད་

དོ།།”

རྩ་བ།.དེ་ལྟར་ཁྱོད་ཀྱིས་འཇིག་རྟེན་གཡོ་བག་སྤྱོད་ཅན་རེ་བའི་ཞགས་པ་ནི།།

མང་པོས་བཅིངས་པ་མ་ལུས་ཐུགས་རྗེས་མྱ་ངན་འདས་པར་བཀྲི་བར་མཛད།།

དེ་ལྟར་ཁྱོད་ཀྱིས་འཇིག་རྟེན་ཏེ་སེམས་ཅན་གྱི་ཁམས་སྤྱོད་པ་སྣ་

ཚོགས་པ་ཅན་རེ་བ་སྟེ་སྲᨓད་པའི་ཞགས་པ་ནི་མང་པོས་བཅིངས་པ་མ་ལུས་

པ་གྲགས་པ་དང་ཕན་ལན་བཞེད་པ་སོགས་ལ་མི་ལྟོས་པའི་ཐུགས་རྗེ་ཆེན་

པོས་མྱ་ངན་ལས་འདས་པར་བཀྲི་བ་སྟེ་འགོད་པར་མཛད་དོ།།

ᨵᨕ་᪠ᨵ་᪕ᨕ᩶་ᩖ᪄་ᫍᨓ་་་ᨻᨓ་᪠᩶་ᨑ་ᨺ་ᨎ. ᪉་᫄ᨕᨵ་

᪕ᨕ᩶་ᩖ᪄་ᫍᨓ་᪤ᩏ་᪠་ᨻᨓ་་᩶ᩏ་᪱ᩴ᪄་᪄ᨕᨎ.།

བཞི་པ།

ཐེག་པ་གཅིག་ཏུ་བསྒྲུབ་པ་ནི།.

“དེ་ལྟར་སྐུ་གསུམ་གྱི་རྣམ་གཞག་བཤད་ནས།.ཐེག་པ་གཅིག་ལ་ཐེག་

པ་གསུམ་དུ་བསྟན་པ་དགོངས་པ་ཅན་དུ་བཤད་པ༑༑”

རྩ་བ།.གང་ཕྱིར་འདི་ན་དེ་ཉིད་ཤེས་ལས་དྲི་མ་མཐའ་དག་སེལ་བ་ནི།།

ར་བྱེད་གཞན་མེད་ཆོས་རྣམས་དེ་ཉིད་རྣམ་འགྱུར་དབྱེ་ལའང་བསྟེན་མིན་ཞིང༌།།

དེ་ཉིད་ཡུལ་ཅན་བློ་གྲོས་འདི་ཡང་ཐ་དད་འགྱུར་བ་མ་ཡིན་པ།།

དེ་ཡི་ཕྱིར་ན་ཁྱོད་ཀྱིས་འགྲོ་ལ་ཐེག་པ་མི་མཉམ་དབྱེར་མེད་བསྟན།།

རྒྱུ་མཚན་“གང་གི་ཕྱིར་ན་འདི་ན་ཆོས་རྣམས་ཀྱི་དེ་ཁོ་ན་ཉིད་ཤེས་

པ་ལས་གཞན་སྒྲིབ་གཉིས་ཀྱི་དྲི་མ་མཐའ་དག་སེལ་བ་ནི།. ར་བྱེད་པ་སྟེ་

གཙོ་བོར་གྱུར་པ་མེད་ལ།. ཆོས་རྣམས་ཀྱི་དེ་ཁོ་ན་ཉིད་ཀྱང་མི་འདྲ་བའི་རྣམ་

འགྱུར་གྱི་དབྱེ་བ་སྟོན་པའང་མིན་ཞིང་སྟེ་མིན་པས།. དེ་ཁོ་ན་ཉིད་ཀྱི་ཡུལ་

ཅན་གྱི་བློ་གྲོས་ཏེ་ཡེ་ཤེས་འདི་ཡང་ཡུལ་འཇལ་བའི་རྣམ་པ་ཐ་དད་པ་མི་འདྲ་

བར་འགྱུར་བ་ཡང་མ་ཡིན་པ་དེ་ཡི་ཕྱིར་ན།. ཐུབ་པ་ཁྱོད་ཀྱིས་གདུལ་བྱའི་

འགྲོ་བ་ལ་ཐེག་པ་གཞན་གང་དᩏ་ཡང་མི་མཉམ་པ་དབྱེར་མེད་པའི་ཐེག་པ་

གཅིག་བསྟན་ཏེ།”

ཇི་སྐད་དུ།. “འོད་སྲུངས་ཆོས་ཐམས་ཅད་མཉམ་པ་ཉིད་དུ་རྟོགས་ན་

མྱ་ངན་ལས་འདའ་བ་ཡིན་ལ།. དེ་ཡང་གཅིག་ཡིན་གྱི་གཉིས་དང་གསུམ་

ནི་མ་ཡིན་ནོ།།”. ཞེས་འབྱུང་བའི་ཕྱིར་རོ།།. འཕགས་པས་ཀྱང༌།. ཆོས་ཀྱི་

དབྱིངས་ལ་དབྱེར་མེད་ཕྱིར།. །ཁྱོད་ལ་ཐེག་པའི་དབྱེ་བ་་མེད།. །ཐེག་པ་

གསུམ་དུ་བསྟན་པ་ནི།. །སེམས་ཅན་རྣམས་ནི་གཞུག་ཕྱིར་རོ།. །ཞེས་འཇུག་

པ་དང་མཐུན་པར་གསུངས་སོ།.།

དེ་དག་གིས་ནི་དེ་ཁོ་ན་ཉིད་མ་རྟོགས་པར་ཉོན་མོངས་ཐམས་ཅད་

ཟད་པར་མི་ནུས་པ་ལ།. ཆོས་རྣམས་ཀྱི་དེ་ཁོ་ན་ཉིད་ལ་མི་མཐུན་པ་ཆེན་

པོ་མེད་པའི་ཕྱིར་་ན༑. མྱ་ངན་ལས་འདས་པར་བགྲོད་པ་ལ།. དེ་ཁོ་ན་ཉིད་

རྟོགས་མ་རྟོགས་ཀྱི་རྒྱུའི་ཐེག་པ་མི་འདྲ་བ་བཤད་པ་དང༌།. ཉོན་མོངས་ཟད་

པའི་མྱང་འདས་ཙམ་ཐོབ་ནས།. ཐེག་པ་གཞན་དུ་མི་འགྲོ་བའི་འབྲས་བུའམ་

ཐེག་པ་འགའ་ཞིག་བཤད་པ་ནི།. གདུལ་བྱ་རེ་ཞིག་དྲང་བའི་ཕྱིར་གསུངས་

པར་བསྟན་པ་འདི།.ལེགས་པར་རྟོགས་ན་ཐེག་དམན་ལ་ཆོས་ཀྱི་བདག་མེད་

རྟོགས་པ་མེད་པར་བཤད་པ་རྣམས་ཀྱི་དགོངས་པ་རྟོགས་པར་འགྱུར་རོ།།

“གལ་ཏེ་གང་ཐོབ་ནས་ལམ་གཞན་དུ་འགྲོ་མི་དགᨕས་པའི་“མྱ་ངན་

ལས་འདས་པ་གཅིག་ཁོ་ན་ཡིན་ན།. ཉན་རང་གི་ཐེག་པས་ཀྱང་མྱ་ངན་ལས་

འདའ་བར་བསྟན་པ་ཇི་ལྟར་ཡིན་ཞེ་ན།.དེ་ལྟར་བསྟན་པ་འདི་དགོངས་པ་ཅན་

དུ་བཤད་པ༑”

རྩ་བ།.གང་ཕྱིར་འགྲོ་ལ་ཉེས་པ་སྐྱེད་བྱེད་སྙིགས་མ་འདི་དག་ཡོད་གྱུར་པ།།

དེ་ཕྱིར་འཇིག་རྟེན་སངས་རྒྱས་སྤྱོད་ཡུལ་གཏིང་ཟབ་ལ་འཇུག་མི་འགྱུར་ཞིང༌།།

བདེ་གཤེགས་གང་ཕྱིར་ཁྱོད་ལ་མཁྱེན་རབ་ཐུཌ་རྗེའི་ཐབས་དང་ལྷན་ཅིག་པ།།

མངའ་དང་གང་ཕྱིར་བདག་གིས་སེམས་ཅན་དགྲོལ་ཞེས་ཁྱོད་ཀྱིས་ཞལ་བཞེས་ཏེ།།.

“གང་གི་ཕྱིར་འགྲོ་བ་རྣམས་ལ་ཉེས་པ་སྟེ་ཉོན་མོངས་ཤས་ཆེན་པོ་

སྐྱེད་པར་བྱེད་པའི་རྒྱུར་གྱུར་པ་ལུས་སེམས་ལས་སུ་མི་རུང་བར་བྱེད་པའི་

སེམས་ཅན་དང་སྐལ་པ་དང་ཉོན་མོངས་པ་དང་ལྟ་བ་དང་ཚེའི་སྙིགས་མ་ལྔ་

པོ་འདི་དག་ནི་ཡོད་པར་གྱུར་པ།. དེ་དག་གིས་ལྷག་པར་མོས་པ་ཁྱད་པར་དུ་

འཕགས་པ་འཇོམས་པར་བྱེད་པས།. སངས་རྒྱས་ཀྱི་ཡེ་ཤེས་ལ་དོན་གཉེར་

བྱེད་པ་འགོག་པར་བྱེད་པ་དེའི་ཕྱིར་འཇིག་རྟེན་ཏེ་གདུལ་བྱ་སངས་རྒྱས་ཀྱི་

སྤྱོད་ཡུལ་ཟབ་པས་གཏིང་དཔག་དཀའ་བ་ལ་འཇུག་པར་མི་འགྱུར་ཞིང༌།”

རྩ་བ།.བདེ་གཤེགས་གང་ཕྱིར་ཁྱོད་ལ་མཁྱེན་རབ་ཐུགས་རྗེའི་ཐབས་དང་ལྷན་ཅིག་པ།།

མངའ་དང་གང་ཕྱིར་བདག་གིས་སེམས་ཅན་དགྲོལ་ཞེས་ཁྱོད་ཀྱིས་ཞལ་བཞེས་ཏེ།།

“གང་གི་ཕྱིར་བདེ་བར་གཤེགས་པ་ཁྱོད་ལ་གདུལ་བྱ་འདུལ་བའི་

ཐབས་ལ་མཁས་པའི་མཁྱེན་རབ་དང༌།.དེ་དག་གི་དོན་ལ་བསྙེལ་བ་མི་མངའ་

བའི་ཐུགས་རྗེའི་ཐབས་དང་ལྷན་ཅིག་པ་མངའ་བ་དང༌།. གང་གི་ཕྱིར་སྔོན་

བྱང་སེམས་ཀྱི་དུས་སུ་བདག་གིས་སེམས་ཅན་ཐམས་ཅད་དགྲོལ་བར་བྱའོ་

ཞེས་ཁྱོད་ཀྱིས་ཞལ་གྱིས་བཞེས་པ་དེ་ཉིད་ཐ᪠ས་ཀྱི་རྣམ་པ་གཞནགྱིས་

ངེས་པར་བསྒྲུབ་དགོས་སོ།།”

རྩ་བ།.དེ་ཕྱིར་མཁས་པ་རིན་པོ་ཆེ་ཡི་གླིང་དུ་ཆས་པའི་སྐྱེ་ཚོགས་ཀྱི།།

ངལ་བ་ཉེར་སེལ་གྲོང་ཁྱེར་ཡིད་འོང་བར་དུ་རྣམ་པར་བཀོད་པ་ལྟར།།

ཁྱོད་ཀྱིས་ཐེག་པ་འདི་ནི་སློབ་མ་ཉེ་བར་ཞི་བའི་ཚུལ་ལ་ཡིད།།

སྦྱར་ཞིང་རྣམ་པར་དབེན་ལའང་བློ་སྦྱངས་རྣམས་ལ་ལོᨵ་སུ་གསུངས།།

“གང་ཕྱིར་འགྲོ་བ་རྣམས་ཐེག་ཆེན་ལ་འཇུག་པ་ལ་གེགས་མང་པོ་

ཡོད་ཅིང༌།. འགྲོ་བ་རྣམས་ཀྱང་མྱང་འདས་ལ་ངེས་པར་དགོད་དགོས་པ་དེའི་

ཕྱིར།. པད་དཀར་ལས་གསུངས་པ་ལྟར་དེད་དཔོན་མཁས་པས་རྒྱ་མཚོ་ན་

གནས་པའི་རིན་པོ་ཆེའི་གླིང་དུ་ཆས་པའི་ཚེ་སྐྱེ་བོའ་ིཚོགས་ཀྱིས།.ཡུན་རིང་

པོར་བགྲོད་པའི་ངལ་བ་ཉེ་བར་སེལ་བའི་ཕྱིར་དུ་རིན་པོ་ཆེའི་གླིང་དུ་མ་སླེབ་

པའི་བར་དུ་གྲོང་ཁྱེར་ཡིད་དུ་འོང་བ་རྣམ་པར་བཀོད་པ་སྟེ་སྤྲུལ་པ་ལྟར་དུ།”

རྩ་བ།.ཁྱོད་ཀྱིས་ཐེག་པ་འདི་ནི་སློབ་མ་ཉེ་བར་ཞི་བའི་ཚུལ་་ཡི᩶།།

སྦྱར་ཞིང་རྣམ་པར་དབེན་ལའང་བློ་སྦྱངས་རྣམས་ལ་ལོགས་སུ་གསུངས།།

“བཅོམ་ལྡན་འདས་ཁྱོད་ཀྱིས་ཀྱང་ཐེག་པ་ཆེན་པོའ་ིཚུལ་རོལ་ཏུ་ཐེག་

ཆེན་དེ་ཐོབ་པའི་ཐབས་སུ་གྱུར་པ་འདི་ནི།. ཉེ་བར་ཞི་བའི་ཚུལ་གྱི་བདེ་བ་

ལ་ཡིད་སྦྱར་བའི་ཕྱིར་དུ།. སློབ་མ་ཉན་ཐོས་དང་དེས་མཚོན་པའི་རང་རྒྱལ་

ལ་ཉན་རང་གི་ཐེག་པ་གཉིས་གསུངས་ཤིང༌།. དེ་ནས་འཁོར་བའི་ཉོན་མོངས་

ཀྱིས་རྣམ་པར་དབེན་པའི་བློ་སྦྱངས་པ་རྣམས་ལ་ལོགས་སུ་སྟེ་ཕྱེ་ནས་ཐེག་

པ་ཆེན་པོ་ཁོ་ན་གསུངས་ལ།. དེ་རྣམས་ཀྱིས་ཀྱང་སངས་རྒྱས་རྣམས་ལྟར་

ཚོགས་རྫོགས་པར་བྱས་ནས།. གདོན་མི་ཟ་བར་སངས་རྒྱས་ཐོབ་པར་བྱ་

དགོས་སོ།།”

ཐེག་པ་གཅིག་ཏུ་བསྒྲུབ་པ་འདི་མདོ་ཀུན་ལས་བཏུས་པ་ལསᨎ. “ཐེག་

པ་གཅིག་ཏུ་ཟད་པར་ནི་མདོ་སྡེ་དུ་མ་ལས་གསུངས་པའི་ཕྱིར་རོ།།”. ཞེས་

སོགས་ཀྱིས་གསུངས་པ་ལས་ཤེས་པར་བྱའོ།།

ལྔ་པ།

མངོན་པར་བྱང་ཆུབ་པ་དང་བཞུགས་པའི་དུས་བཤད་པ་ལ་གཉིས།

“མངོན་པར་བྱང་ཆུབ་པའི་དུས་ཀྱི་དབང་དུ་བྱས་པའི་བཤད་པ་དང༌།.

བཞུགས་པའི་དུས་ཀྱི་དབང་དུ་བྱས་པའི་བཤད་པའོ།།

དང་པོ།

མངོན་པར་བྱང་ཆུབ་པའི་དུས་ཀྱི་དབང་དུ་བྱས་པའི་བཤད་པ་ནི།

རྩ་བ།.བདེ་བར་གཤེགས་པ་མ་ལུས་ཕྱོགས་ཞིང་སངས་རྒྱས་ཡུལ་དག་ན།།

ཕྲ་རབ་རྡུལ་གྱི་རྡུལ་རྣམས་བདོག་པར་གྱུར་པ་ཇི་སྙེད་པ།།

བྱང་ཆུབ་མཆོག་རབ་དམ་པར་གཤེགས་པའི་བསྐལ་པའང་དེ་སྙེད་དེ།།

འོན་ཀྱང་ཁྱོད་ཀྱི་གསང་བ་འདི་ནི་བསྙད་བགྱི་མ་ལགས་སོ།།.

ཕྱོགས་བཅུའི་ཞིང་མ་ལུས་པ་སངས་རྒྱས་ཀྱི་“ཡུལ་དུ་གྱུར་པ་དག་

ཇི་སྙེད་པ་དེ་ན།. རྡུལ་ཕྲ་རབ་ཀྱི་རྡུལ་གྱི་གྲངས་རྣམས་བདོག་པར་གྱུར་པ་

ཇི་སྙེད་པ་བདེ་བར་གཤེགས་པ་ཁྱོད་བྱང་ཆུབ་ཀྱི་མཆོག་རབ་དམ་པར་

གཤེགས་པའི་བསྐལ་པ་ཡང་དེ་སྙེད་དེ།. དེ་ལྟར་ཡིན་པ་འོན་ཀྱང་སྔོན་དགེ་

རྩ་མ་བསགས་པ་རྣམས་མོས་པར་དཀའ་བའི་ཕྱིར།”. ཁྱོད་ཀྱི་གསང་བ་འདི་

ནི་བསྙད་པར་བགྱི་བ་མ་ལགས་སོ།. །“དེ་ལ་ལྷག་པར་མོས་པ་རྣམས་ལ་᪄ᨑ་

བསོད་ནམས་གཞལ་དུ་མེད་པ་བསག་པར་བྱ་བའི་ཕྱིར་འདིར་བཤད་དོ།།”

འདི་ལ་འགྲེལ་བཤད་བྱེད་པས་༨ᨀ“འདི་ཡང་སངས་རྒྱས་ཐམས་ཅད་

ཀྱི་ཆོས་ཀྱི་སྐུ་གཅིག་ཡིན་པས་དེ་ᩮར་བརྗོད་པ་ཡིན་གྱི།.གཞན་དུ་ན་སངས་

རྒྱས་གཞན་འབྱུང་བར་མི་འགྱུར་བས་སོ།།”. ཞེས་འཆད་པ་ནི་མི་འཐད་དེ།.

འགྲེལ་པ་ལས་སྤྲུལ་པའི་སྐུ་འབྱུང་བའི་དབང་དུ་བྱས་པར་གསུངས་པའི་ཕྱིར་

རོ།. །སྤྲུལ་པའི་སྐུ་འབྱུང་བའི་རྒྱུ་ཞེས་པ་ཆོས་ཀྱི་སྐུ་ལ་དགོངས་ཞེས་འཆད་

པ་ཡང་མི་རིགས་ཏེ༑. ཆོས་ཀྱི་སྐུར་གཤེགས་པའི་ཚད་དེ་ཙམ་དུ་འདོད་ན་

གང་ཟག་གཞན་ᩏ་ᩂ་᪠ᨑ་ᨨ᪠་᪱ᨓ᩶་ᨑ་ᨪᨕ᪄་᩶ᨓ་ᩏ་ᩝᨵ་ᨑ་

ᨑ་᩶ᩏ་ᨎ.ᩏ་ᩂ་ᩲ᪱་ᩖ᩶་ᨑ་ᩚᨕ་ᨩ་ᨵᩖᨑᨵ་ᨑ᪄་᪄་སངས་རྒྱས་སྔ་

མ་རྣམས་སངས་རྒྱས་པའི་ཚེ།. སྔར་སངས་མ་རྒྱས་པ་དང་འཚང་རྒྱ་རྒྱུའི་

ཆོས་སྐུ་ཡང་སྔོན་དུ་ཐོབ་ཟིན་པ་ཤིན་ཏུ་འགལ་བའི་ཕྱིར་རོ།།.

དེས་ན་བྱང་ཆུབ་ཀྱི་སྙིང་པོར་གཤེགས་པའི་ཚད་སྟོན་པ་ཡིན་ལ།. དེ་

ཡང་སྔོན་དུ་སངས་རྒྱས་ནས་ཀྱི་ཡུ᪄་ཚད་སྟོན་པ་མ་ཡིན་པས།. སངས་

རྒྱས་ནས་སླར་ཡང་བྱང་ཆུབ་ཀྱི་སྙིང་པོར་᪘ལ་སྐུའི་འཚང་རྒྱ་ཚུལ་སྟོན་

པའི་གྲངས་ཚད་སྟོན་པ་ཡིན་ནོ།. །དེ་ལྟར་ནག་ཚོའི་འགྱུར་ལས།. སངས་

རྒྱས་ཡུལ་གྱུར་ཞིང་རྣམས་ཕྱོགས་བཅུ་མ་ལུས་ན།. །ཕྲ་རབ་རྡུལ་ནི་ཇི་སྙེད་

ཡོད་པ་དེ་སྙེད་དུ།. །བདེ་བར་གཤེགས་པ་མཆོག་གྱུར་ᨱᨕ᩶་ᨑ་བྱང་ཆུབ་

ཀྱང༌།. འབྱུང་འགྱུར་ཞེས་འབྱུང་བ་ལྟར་ལེགས་སོᨎ. ᨎདེ་ལྟར་མ་བྱས་པར་

འགྲེལ་བཤད་ལྟར་བཤད་ན།.རྩ་བ་ལས་གསང་བ་འདི་བཤད་པར་མི་བྱ་བར་

གསུངས་པའི་ཡུལ་དུ་འགྲོ་བ་ཡིན་ནོ།།

གཉིས་པ།

བཞུགས་པའི་དུས་ཀྱི་དབང་དུ་བྱས་པའི་བཤད་པ་ནི།

རྩ་བ།.རྒྱལ་བ་ཇི་སྲིད་འཇིག་རྟེན་མཐའ་དག་མཆོག་ཏུ་རབ་ཞི་བར།།

འགྲོ་བ་མིན་ཞིང་ན᪱་མཁའ་རྣམ་འཇིག་འགྱུར་མིན་དེ་སྲིད་དུ།།

ཤེས་རབ་ཡུམ་གྱིས་བསྐྱེད་པ་ཁྱོད་ལ་ཐུགས་བརྩེ་མ་མ་ཡིས།།

ཚུལ་ལུᨵ་བྱེད་པས་རབ་ཏུ་ཞི་བར་འགྱུར་བ་གང་ལ་མངའ།།

“རྒྱལ་བའི་མ་འོངས་པའི་སྐུ་ཚེའི་ཚད་ནི་ཇི་སྲིད་དུ་འཇིག་རྟེན་གདུལ་

བྱ་མཐའ་དག་གོ་འཕང་མཆོག་ཏུ་རབ་ཏུ་ཞི་བར་འགྲོ་བ་མིན་པ་སྟེ་

སངས་རྒྱས་སུ་མ་གྱུར་པའི་བར་དང༌།.ཇི་སྲིད་འདུས་མ་བྱས་ཀྱི་ནམ་མཁའ་

རྣམ་པར་འཇིག་པར་འགྱུར་བ་མིན་པ་དེ་སྲིད་དུ་ཡིན་ཏེ།. སངས་རྒྱས་ནི་

ཤེས་རབ་ཀྱི་ཕ་རོལ་ཏུ་ཕྱིན་པའི་ཡུམ་གྱིས་བསྐྱེད་ནས་ཐུགས་བརྩེ་བ་ཆེན་

པོ་ཡི་མ་མ་ལ་གཏད་པ་ལས་སྔར་བཤད་པའི་ཚུལ་ལུགས་འདི་བྱེད་པས།.

དེ་འདྲ་བ་ཁྱོད་ལ་ཞི་བ་ཕྱོགས་གཅིག་པར་འགྱུར་བ་ག་ལ་མངའ་སྟེ་མི་མངའ་

བའི་ཕྱིར་རོ།།”

“གང་གིས་སེམས་ཅན་ཐམས་ཅད་ཀྱི་དོན་བསྒྲུབ་པར་བྱ་བའི་ཕྱིར་

དུ་མུ་མཐའ་མེད་པར་སེམས་ཅན་འདི་དག་གསོ་བར་བྱེད་པ་སངས་རྒྱས་

རྣམས་ཀྱི་ཐུགས་རྗེ་དེ་ཇི་འདྲ་བ་ཞིག་ཅེ་ན།”

རྩ་བ།.གཏི་མུག་སྐྱོན་གྱིས་འཇིག་རྟེན་ཁ་ཟས་དུག་བཅས་ཟ་བ་ཡི།།

སྐྱེ་བོ་ཉིད་ཀྱི་ནང་མི་དེ་ལ་ཁྱོད་བརྩེ་ཇི་ལྟ་བ།།

དེ་ལྟར་དུག་ཟོས་ཉེན་པའི་བུ་ལ་མ་ཡི་སྡུག་བསྔལ་མིན།།

དེས་ན་མགོན་པོ ་མཆོག་ཏུ་རབ་ཞིར་གཤེᨵ་པར་འགྱུར་མ་

ལགས།།“བདེན་འཛིན་གྱི་གཏི་མུག་གི་སྐྱོན་གྱི་དབང་གིས་འཇིག་རྟེན་པ་

རྣམས་ཁ་ཟས་ཏེ་འདོད་ཡོན་ལྔ་ལ་མངོན་པར་ཞེན་པས་ཟོས་པས།. སྡུག་

བསྔལ་རྒྱ་ཆེན་པོའ་ིརྒྱུ་བྱེད་པའི་ཕྱིར་དུག་དང་བཅས་པ་ཟ་བ་པོ་ཡི་སྐྱེ་བོ་

ཉིད་ཀྱི་ནང་མི་སྟེ་བདག་གི་བར་བྱས་པ་དེ་རྣམས་ལ་ཁྱོད་བརྩེ་བ་སྐྱེ་བ་ཇི་ལྟ་

བ་དེ་ལྟར་དུ་དུག་ཟོས་ནས་ཉེན་པའི་བུ་གཅིག་པུ་ལ་མ་ཡི་སྡུག་བསྔལ་གྱི་

ཡིད་ᨪᨕ་བ་མིན་ཏེ།. དེ་བས་ན་མགོན་པོ་སངས་རྒྱས་རྣམས་མཆོག་ཏུ་རབ་

ཏུ་ཞི་བ་ཕྱོགས་གཅིག་པར་གཤེགས་པར་འགྱུར་བ་མ་ལགས་སོ།།”

རྩ་བ།.གང་གི་ཕྱིར་ན་མི་མཁས་དངོས་དང་དངོས་པོ་མེད་པར་ཞེན་པᨑ་ᨑ་བློ་ཅན་གྱིས།།

སྐྱེ་དང་འཇིག་གནས་སྐབས་དང་སྡུག་དང་མི་སྡུག་བྲལ་ཕྲད་ཀྱིས་བསྐྱེད་སྡུག་བསྔལ་དང༌།།

སྡིག་ཅན་འགྲོ་བ་འཐོབ་པ་དེ་ཕྱིར་འཇིག་རྟེན་ཐུགས་བརྩེའི་ཡུལ་དུ་རབ་དོང་བས།།

བཅོམ་ལྡན་ཐུགས་རྗེས་ཁྱོད་ཐུགས་ཞི་ལས་བཟློག་པས་ཁྱོད་ལ་མྱ་ངན་འདས་མི་མངའ།།.

“གང་གི་ཕྱིར་ན་དེ་ཁོ་ན་ཉིད་ཀྱི་དོན་ལ་མི་མཁས་པས་དངོས་པོ་ལ་

བདེན་པར་མངོན་པར་ཞེན་པའི་བློ་ཅན་ལས་འབྲས་ལ་ཡིད་ཆེས་ས་ལྷ་

དང་མིར་སྐྱེ་བ་ཡོད་པར་ལྟ་བ་རྣམས་ཀྱིས་ནི།. སྐྱེ་བ་དང་འཇིག་པའི་གནས་

སྐབས་ཏེ་འཆི་བའི་སྡུག་བསྔལ་ངེས་པར་འཐོབ་ཅིང༌།. ཡུལ་སྡུག་པ་དང་

བྲལ་བ་དང༌།. མི་སྡུག་པ་དང་ཕྲད་པ་ཡིས་བསྐྱེད་པའི་སྡུག་བསྔལ་མྱོང་བར་

འགྱུར་ལ།. “རྒྱུ་འབྲས་ཀྱི་དངོས་པོ་མེད་པར་ཞེན་པའི་བློ་ཅན་ལོག་པར་ལྟ་

བ་དང་ལྡན་པས་ནི།

རྩ་བ།.སྡིག་ཅན་འགྲོ་བ་འཐོབ་པ་དེ་ཕྱིར་འཇིག་རྟེན་ཐུགས་བརྩེའི་ཡུལ་དུ་རབ་དོᩏ་བས།།

བཅོམ་ལྡན་ཐུགས་རྗེས་ཁྱོད་ཐུགས་ཞི་ལས་བཟློག་པས་ཁྱོད་ལ་མྱ་ངན་འདས་མི་མངའ།།

སྡིག་ཏོ་ཅན་གྱི་འགྲོ་བ་དམྱལ་བ་ལ་སོགས་པའི་ངན་འགྲོ་དང༌།. སྔར་

བཤད་པའི་སྡུག་བསྔལ་ཡང་འཐོབ་པ་དེའི་ཕྱིར་དང༌།. འཇིག་རྟེན་གྱི་སྐྱེ་བོ་

དེ་རྣམས་ཐུགས་བརྩེ་བ་ཆེན་པོའ་ིཡུལ་དུ་རབ་ᩩ་དོང་བ་སྟེ་སོང་བས་ན།.

ཐུགས་རྗེ་ཆེན་པོས་བཅོམ་ལྡན་འདས་ཁྱོད་ཀྱི་ཐུགས་ཞི་བ་ཕྱོགས་གཅིག་

པ་་གཞོལ་བ་ལས་བཟློག་པས་ཁྱོད་ལ་ཞི་བ་ཕྱོགས་གཅིག་པའི་མྱ་ངན་

ལས་འདས་པ་མི་མངའ་བར་འཇིག་རྟེན་དུ་བཞུགས་སོ།།”

གསུམ་པ་བསྟན་བཅོས་ཇི་ལྟར་བརྩམས་པའི་ཚུལ་ནི།

རྩ་བ།.ལུགས་འདི་དགེ་སློང་ཟླ་གྲགས་ཀྱིས།།

དབུ་མའི་བསྟན་བཅོས་ལས་བཏུས་ནས།།

ལུང་ཇི་བཞིན་དང་མན་ངག་ནི།།

ཇི་ལྟ་བ་བཞིན་བརྗོད་པ་ཡིན།།.

མགོན་པོ་ཀླུ་སྒྲུབ་ཀྱི་དགོངས་པ་ཕྱིན་ཅི་མ་ལོག་པར་འགྲེལ་པའི་

ལུགས་འདི་དགེ་སློང་དཔལ་ལྡན་ཟླ་གྲགས་ཀྱིས།. དབུ་མའི་བསྟན་བཅོས་རྩ་

བ་ཤེས་རབ་སོགས་ལས་བཏུས་ནས།.ངེས་དོན་གྱི་མདོ་སྡེ་རྣམས་ལུང་ཇི་ལྟ་

བ་བཞིན་དང༌།. འཕགས་པ་ཀླུ་སྒྲུབ་ཀྱི་མན་ངག་ནི་ཇི་ལྟ་བ་བཞིན་དུ་བརྗོད་

པ་ཡིན་ནོ།།

རྩ་བ།.འདི་ལས་གཞན་ན་ཆོས་འདི་ནི།།

ཇི་ལྟར་མེད་པ་དེ་བཞིན་དུ།།

འདིར་འབྱུང་ལུགས་ཀྱང་གཞན་ན་ནི།།

མེད་ཅེས་མཁས་རྣམས་ངེས་པར་མཛོད།།

“ཇི་ལྟར་དབུ་མའི་གཞུང་ལུགས་འདི་ལས་མ་གཏོགས་པར་བསྟན་

བཅོས་གཞན་ན་སྟོང་པ་ཉིད་ཅེས་བྱ་བའི་ཆོས་འདི་ནི།. ཕྱིན་ཅི་མ་ལོག་

པར་བརྗོད་པ་མེད་པ་དེ་བཞིན་དུ།. ཁོ་བོ་ཅག་གིས་འདིར་ལུགས་གང་ཞིག་

བརྒལ་ལན་དང་བཅས་པར་བᩥ᩶་པ་འདིར་འབྱུང་བའི་ལུགས་ཀྱང༌།. སྟོང་

པ་ཉིད་ཀྱི་ཆོས་ལྟར་བསྟན་བཅོས་གཞན་ན་ནི་མེད་᩶ᨕ་ཞེས་མཁས་པ་རྣམས་

ཀྱིས་ངེས་པར་མཛད་དུ་གསོལ་ལོ།།”

“དེའི་ཕྱིར་དབུ་མ་པ་ཁ་ཅིག་གིས་མདོ་སྡེ་པ་རྣམས་དང༌།. བྱེ་བྲག་ཏུ་

སྨྲ་བ་རྣམས་ཀྱིས་གང་དོན་དམ་པར་སྨྲས་པ་དེ་ཉིད།. དབུ་མ་པ་རྣམས་ཀྱིས་

ཀུན་རྫོབ་ཏུ་འདོད་དོ་ཞེས་སྨྲས་པ་དེ་ནི།. དབུ་མའི་བསྟན་བཅོས་ཀྱི་དེ་ཁོ་

ན་ཉིད་མ་ཤེས་པས་སྨྲས་པ་ཡིན་ཏེ།. འཇིག་རྟེན་ལས་འདས་པའི་ཆོས་ནི་

འཇིག་རྟᨓན་པའི་ཆོས་དང་མཚུངས་པར་མི་རིགས་པའི་ཕྱིར་རོ།།”. ཞེས་རང་

འགྲེལ་ལས་གསུངས་སོ།།

འདིས་ནི་རང་གིས་ཐ་སྙད་དུ་རྣམ་པར་བཞག་པ་ཁས་བླངས་པ་ཐམས་

ཅད་རང་མཚན་གྱིས་མེད་པ་ཉིད་ལ་འཇོག་པས།. རང་གི་མཚན་ཉིད་ཀྱིས་

གྲུབ་པ་ཁོ་ནའི་སྟེང་ནས་རྣམ་གཞག་བྱས་པའི་དོན་སྨྲ་གཉིས་ལ་སོགས་པའི་

གྲུབ་མཐའ་རྣམས་རང་ལུགས་ཀྱི་དོན་དམ་དུ་མ་ཟད་ཐ་སྙད་དུ་ཡང་གྲུབ་པ་

མེད་པར་འདོད་པའི་ལུགས་སོ།.།

དེས་ན་རང་གི་ལུགས་འདི་སེམས་ཙམ་པ་དང་ཡང་ཐུན་མོང་མ་ཡིན་

པར་མ་ཟད།. མགོན་པོ་ཀླུ་སྒྲུབ་དང་འཕགས་པ་ལྷའི་དགོངས་པ་འགྲེལ་པའི་

དབུ་མ་པ་གཞན་གྱི་ལུགས་དང་ཡང་ཐུན་མོང་མ་ཡིན་པར་ཤེས་པར་གྱིས་

ཤིག་ཅེས་འདོམས་པའོ།།

དེ་ལ་སློབ་དཔོན་སངས་རྒྱས་བསྐྱངས་ཀྱི་འགྲེལ་པ་ནི་ཚད་མར་སློབ་.

ཡང་སློབ་དཔོན་འདིའི་ལུགས་གཉིས་ཤིན་ཏུ་མཐུན་པར་སྣང་ངོ༌།།. ཐ་སྙད་

དུ་ཡང་རང་གི་མཚན་ཉིད་ཀྱིས་གྲུབ་པ་མེད་པའི་སྟེང་ནས།.བདེན་གཉིས་ཀྱི་

རྣམ་གཞག་མཛད་པ་འདི་ལ་བརྟེན་ནས་རང་རྒྱུད་ཀྱི་གྲུབ་མཐའ་དང༌།. ཀུན་

གཞི་མི་བཞེད་པ་སོགས་ཀྱི་བཤད་སྲོལ་ཐུན་མོང་མ་ཡིན་པ་མང་དུ་ཡོད་པ་

ནི།.དྲང་ངེས་རྣམ་འབྱེད་ལ་སོགས་པར་རྒྱས་པར་བཤད་པས་འདིར་མ་སྨོས་

སོ།།

ཁ་ཅིག་འཇིག་རྟེན་ལས་འདས་པ་ནི་འཇིག་རྟེན་གྱི་ཐ་སྙད་ལས་འདས་

པ་གཞན་ལུགས་དང༌།. འཇིག་རྟེན་པ་ནི་རང་གི་ལུགས་སོ་ཞེས་ཟེར་བ་ནི།.

འགྲེལ་པ་ལས་“འཇིག་རྟེན་ལས་འདས་པའི་ཆོས་འདི་ཡོངས་སུ་སྤངས་པས་

”ཞེས་གསུངས་པ་དང་འགལ་བས་ན།.བཟློག་སྟེ་བྱ་དགོས་ལ།

འཇིག་རྟེན་པ་དང་དེ་ལས་འདས་པའི་དོན་ནི།. དེ་ཁོ་ན་ཉིད་ཇི་བཞིན་

མ་རྟོགས་པ་དང་རྟོགས་པའི་ལུགས་སོ།. །འཕགས་པའི་དགོངས་པ་འཆ᩶་

ལུགས་འདི་ནི་ཐུན་མོང་མ་ཡིན་པ་ཡིན་པའི་ཕྱིར།. “འཕགས་པའི་ཐུགས་

དགོངས་མི་ཤེས་ཤིང༌།. གསུང་རབ་ཀྱི་དེ་ཁོ་ན་ཉིད་ངེས་པ་མེད་པར།. སྟོང་

པ་ཉིད་སྟོན་པ་རྣམས་ཀྱི་ཡི་གེ་ཙམ་ལ་འཇིགས་པ་རྣམས་ཀྱིས།. འཇིག་རྟེན་

ལས་འདས་པའི་ཆོས་འདི་སྤངས་པས།. དེའི་ཕྱིར་དབུ་མའི་བསྟན་བཅོས་ཀྱི་

དོན་གྱི་དེ་ཁོ་ན་ཉིད་ཕྱིན་ཅི་མ་ལོག་པར་བསྟན་པར་བྱ་བའི་ཕྱིར།. དབུ་མ་ལ་

འཇུག་པ་འདི་སྦྱར་བ་ཡིན་ནོ་ཞེས་བཤད་པ།”

རྩ་བ།.ཀླུ་སྒྲུབ་བློ་མཚོ་ཤིན་ཏུ་རྒྱ་ཆེའི་ཁ་དོག་གིས་འཇིགས་པས།།

སྐྱེ་བོས་ལུགས་བཟང་གང་དག་རྒྱང་རིང་སྤངས་པས་དེ་ཡི་ཚིགᨎ.

ལེའུར་བྱས་པའི་ཁ་འབུས་ཀུ་མུ་ཏ་ཁ་ཕྱེ་བའི་ཆུས།།

ད་ལྟ་ཟླ་བ་གྲགས་པ་རེ་རྣམས་རབ་ཏུ་སྐོང་བར་བྱེད།།

འཕགས་པ་ཀླུ་སྒྲུབ་ཀྱིས་ཟབ་མོ་རྟོགས་པའི་བློའ་ིརྒྱ་མཚོ་ཤིན་ཏུ་རྒྱ་

ཆེ་ལ་གཏིང་དཔག་པར་དཀའ་བའི་ངམ་གནག་པའི་ཁ་དོག་གིས་འཇིགས་

པས།. སེམས་ཙམ་དུ་སྨྲ་བ་ལ་སོགས་པའི་སྐྱེ་བོས་ཀླུ་སྒྲུབ་ཀྱི་ལུགས་བཟང་

པོ་གང་དག་རྒྱང་རིང་དུ་སྤངས་མོད་ཀྱང༌།. དབུ་མའི་གཞུང་གི་ཚིག་ལེའུར་

བྱས་པ་ཁ་འབུས་པའི་ཀུ་མུད་ཁ་ཕྱེ་བའི་ཆུས་ཀུ་མུད་ཁ་འབྱེད་བྱེད་ཟླ་བ་

གྲགས་པ་ད་ལྟ་ཡིད་ལ་རེ་བ་རྣམས་སྐོང་བར་བྱེད་དོ།།

“གལ་ཏེ་དེ་ལྟར་ཡིན་ན་གནས་བརྟན་དབྱིག་གཉེན་དང༌།. ཕྱོགས་ཀྱི་

གླང་པོ་དང༌།. ཆོས་སྐྱོངས་ལ་སོགས་པ་བསྟན་བཅོས་རྣམས་ཀྱི་མཛད་པ་

པོ་བྱོན་ཟིན་པར་གྱུར་པ་དེ་དག་གིས་ཀྱᩏ་ཡི་གེ་ཙམ་ཐོས་པས་འཇིགས་ཏེ།.

རྟེན་ཅིང་འབྲེལ་བར་འབྱུང་བའི་དོན་ཕྱིན་ཅི་མ་ལོག་པར་སྟོན་པ་འདི་ཡོངས་

སུ་སྤངས་སམ་ཞེ་ན།.དེ་སྐད་དུ་སྨྲའོ།།”

དེ་ལྟར་གསུངས་པ་དབྱིག་གཉེན་དང་ཕྱོགས་གླང་གི་གཞུང་རྩོད་མེད་

རྣམས་ནས་ནི།. རྣམ་པར་རིག་པ་ཙམ་གྱི་ལུགས་སུ་བཀྲལ་མོད་ཀྱང༌།. སློབ་

དཔོན་དེ་དག་གི་བཞེད་པ་ཇི་ལྟར་ཡིན་པ་ནི་བདག་ཅག་འདྲ་བ་རྣམས་ཀྱིས་

ཤིན་ཏུ་རྟོགས་པར་དཀའོ།.།ཡང་ཟབ་མོའ་ིདོན་འདི་སུ་ཞིག་གིས་རྟོགས་པར་

འགྱུར་ཞེ་ན།. དེ་ཁོ་ན་ཉིད་ཀྱི་དོན་ཟབ་མོ་སྔར་བཤད་ཟིན་པ་འཇིགས་སུ་

རུང་བ་འདི་ནི་སྐྱེ་བོ་ཡིས།. སྔོན་ཚེ་རབས་གཞན་དུ་སྟོང་པ་ཉིད་ལ་ལྷག་པར་

མོས་པའི་བག་ཆགས་གོམས་པ་ཉིད་ལས་ངེས་པར་རྟོགས་པར་འགྱུར་བ་

སྣང་ངོ༌།།

འདིར་ནག་ཚོའི་འགྱུར་ལས།.མུ་སྟེགས་ཀྱི་གཞུང་ལུགས་དམན་པར་

གྱུར་པ་འདི་བདེན་པར་ལྟ་བ་ཅན་དག་ལས་ཀྱང༌།. རྒྱུའི་སྟོབས་ཀྱིས་སྟོང་པ་

དབུ་མ་དགོངས་པ་རབ་གསལ།...

ཉིད་རྟོགས་པར་གྱུར་པ་མཐོང་བ་ཡིན་ནོ།. །ཞེས་འབྱུང་བ་པ་ཚབ་ཀྱི་འགྱུར་

ལས་ལེགས་པར་སྣང་ངོ༌།།

“ཇི་ལྟར་གཞན་སྡེ་སྔོན་སེམས་རྒྱུད་ལ་སྟོང་ཉིད་ལ་ལྷག་པར་མོས་

པའི་བག་ཆགས་མ་བཞག་པ་རྣམས་ཀྱིས་མངོན་པ་ནས་བཤད་པ་ལྟར་སྲིད་

རྩེ་མ་གཏོགས་པའི་ཁམས་གསུམ་གྱི་ཉོན་མོངས་མངོན་འགྱུར་རེ་ཞིག་

སྤངས་ཤིང༌།. གྲུབ་པའི་མཐའ་གཞན་ཉེ་བར་སྦྱོར་ནུས་པར་མཐོང་ཡང༌།.

སངས་རྒྱས་ཀྱིས་གསུངས་པའི་དོན་དམ་པ་སྟོང་པ་ཉིད་སྟོན་པ་ལ་ལྷག་པར་

མོས་མི་ནུས་པ་དེ་བཞིན་དུ།”

རྩ་བ།.དེ་ཉིད་བཤད་ཟིན་ཟབ་མོ་འཇིགས་རུང་འདི་ནི་སྔོན་གོམ་ཉིད་ལས་སྐྱེ་བོ་ཡིས།།

ངེས་པར་རྟོགས་འགྱུར་འདི་ནི་གསན་རྒྱ་ཆེ་ཡང་གཞན་གྱིས་ཐུགས་སུ་ཆུད་མི་འགྱུར།།

དེ་ཕྱིར་ཚུལ་ལུགས་རང་བློས་སྦྱར་བ་འདི་དག་མཐོང་ནས་བདག་ཏུ་བརྗོད་པ་ཡི།།

གཞུང་ལུགས་རྣམས་ལྟར་གཞན་ལུ᩷་བཞེད་གཞུང་འདི་ལས་གཞན་ལ་དགའ་བློ་དོར་བར་བྱ།།.

སློབ་དཔོན་“དེ་དག་ལ་གསུང་རབ་མང་དུ་གསན་པ་རྒྱ་ཆེ་བ་མངའ་

བ་ཡིན་ཡང༌།. ཟབ་མོའ་ིདོན་འདི་ནི་གཞན་གྱིས་ཐུགས་སུ་ཆུད་པར་མི་

འགྱུར་རོ།.།དེའི་ཕྱིར་དབུ་མའི་ལུགས་ལས་གཞན་པའི་དོན་དམ་པ་སྟོན་པའི་

ཚུལ་ལུགས་

སངས་རྒྱས་ཀྱི་དགོངས་པར་མ་སོང་བས་རང་གི་བློས་སྦྱར་བ་འདི་

དག་མཐོང་བ་སྟེ་བལྟས་ནས།. གང་ཟག་གི་བདག་ཏུ་བརྗོད་པ་སྟེ་དེ་གསལ་

བར་བྱེད་པའི་གཞུང་ལུགས་རྣམས་ལ་བྱ་བ་ལྟར།. སློབ་དཔོན་གཞན་གྱི་

ལུགས་ཀྱི་བཞེད་པའི་གཞུང་དབུ་མའི་ལུᨵ་འདི་ལས་གཞན་པ་རྣམས་ལ་

དགའ་བའི་བློ་དོར་བར་བྱ་བ་སྟེ།”

“ལུགས་གཞན་རང་གི་བློས་སྦྱར་བ་ལ་ཡ་མཚན་པར་མི་བྱའི།. རང་

གི་སྟོང་པ་ཉིད་ཀྱི་ལྟ་བ་ལ་ལྷག་པར་མོས་པ་ཁོ་ན་ལ་ཡ་མཚན་པར་བྱའོ།།”

བཞི་པ་བསྟན་བཅོས་བརྩམས་པའི་དགེ་བ་བསྔོ་བ་ནི།

  .རྩ་བ།

སློབ་པོན་ཀླུ་སྒྲུབ་ལུགས་བཟང་བᩥད་ལས་བདག་གི་བསོད་ནམས་ཕྱོགས་ཀྱི་མཐར།།

ཁྱབ་ཅིང་ཡིད་མཁའ་ཉོན་མོངས་ཀྱིས་སྔོ་སྟོན་ཀའི་རྒྱུ་སྐར་ལྟར་དཀར་བའམ།།

སེམས་ཀྱི་སྦྲུལ་ལ་གདེངས་ཀའི་ནོར་བུ་དང་འདྲ་གང་ཞིག་ཐོབ་པ་དེས།།

འཇིག་རྟེན་མ་ལུགས་དེ་ཉིད་རྟོགས་ནས་མྱུར་དུ་བདེར་གཤེགས་སར་བགྲོད་ཤོག .།

སློབ་དཔོན་ཆེན་པོ་འཕགས་པ་ཀླུ་སྒྲུབ་ཀྱི་དབུ་མའི་ལུགས་བཟང་

པོ་ལུང་དང་རིགས་པའི་ཚོགས་ཤིན་ཏུ་གསལ་བས།. བᩥད་པ་སྟེ་བཤད་

པ་ལས་བྱུང་བའི་བདག་གིས་ཕྱོགས་ཀྱི་མཐར་ཁྱབ་པའི་རྒྱ་ཆེ་བའི་བསོད་

ནམས་བསགས་པ།. ཡིད་ཀྱི་ནམ་མཁའ་ཉོན་མོངས་པའི་ཚོགས་ཀྱིས་སྔོ་

དབུ་མ་དགོངས་པ་རབ་གསལ།...

ཞིང་གནག་པར་བྱས་པའི་དཀྱིལ་དུ།. སྟོན་ཀའི་རྒྱུ་སྐར་ལྟར་ཤིན་ཏུ་དཀར་

བའམ།. རྩོམ་པ་པོའ་ིསེམས་ཀྱི་᪰་ལ་སྟེ་གྱི་གདེངས་ཀའི་ནོར་བུ་དང་འདྲ་

བ་གང་ཞིག་ཐོབ་པ་དེ་ཡིས་མཐུས།. སེམས་ཅན་གྱི་འཇིག་རྟེན་མ་ལུས་

པས་ཟབ་མོའ་ིདེ་ཁོ་ན་ཉིད་ཇི་ལྟ་བ་བཞིན་དུ་རྟོགས་ནས།. མྱུར་དུ་བདེ་བར་

གཤེགས་པའི་ས་ཀུན་ཏུ་འོད་ཅེས་བྱ་བར་བགྲོད་པར་ཤོག་ཅིག. ནག་ཚོའི་

འགྱུར་ལས།. ཀླུ་སྒྲུབ་ལུགས་མཛེས་ཕྱོགས་སུ་གྲགས་པ་བརྗོད་ལས་ཐོབ་

པའི་བསོད་ནམས་གང༌།.ཞེས་འབྱུང་ངོ༌།།

བཞི་པ་མཇུག་གི་དོན་ལ་གཉིས།.

སློབ་དཔོན་གང་གིས་མཛད་པ་དང༌།.ལོ་པཎ་གང་གིས་བསྒྱུར་བའོ།།

དང་པོ་སློབ་དཔོན་གང་གིས་མཛད་པ་ནི།

.ᫀ ་᪠ᨎ. “དབུ་མ་ལ་འཇུག་པ་ཟབ་པ་དང་རྒྱ་ཆེ་བའི་ཚུལ་གསལ་

བར་བྱེད་པ།.སློབ་དཔོན་ཟླ་བ་གྲགས་པ་ཐེག་པ་མཆོག་ལ་ཐུགས་

གཞོལ་པ།.མི.་.འ.ཕྲོ.ག.ས.་པའི་མཁྱེན་རབ་དང་ཐུགས་རྗེ་མངའ་

བ།. རི་མོར་བྲིས་པའི་བ་དྲུས་མ་ལས་འོ་མ་བཞོས་པས་བདེན་

པར་ཞེན་པ་བཟློག་པར་མཛད་པས་སྦྱར་བ་རྫོགས་སོ།།.”

དབུ་མ་ལ་འཇུག་པ་ཀླུའི་ལུགས་ཀྱི་ཟབ་པ་དང་རྒྱ་ཆེ་བའི་ཚུལ་

གསལ་བར་བྱེད་པ་ཡུལ་ས་མནྟར་སྐུ་འཁྲུངས་པའི་སློབ་དཔོན་ཆེན་པོ་

དཔལ་ལྡན་ཟླ་བ་གྲགས་པ་རིག་པ་འཛིན་པ་དང༌།.སྒྱུ་མ་ལྟ་བུའི་ཏིང་ངེ་འཛིན་

བརྙེས་པར་གྲགས་པ་ཐེག་པ་བླ་ན་མེད་པའི་མཆོག་ལ་ཐུགས་རབ་ཏུ་གཞོལ་

བ།. མི་མཐུན་པའི་ཕྱོགས་ཀྱིས་མི་འཕྲོགས་པའི་མཁྱེན་རབ་དང་ཐུགས་རྗེ་

ཕུལ་དུ་བྱུང་བ་མངའ་བ།.རི་མོར་བྲིས་པའི་བ་དྲུས་མ་ལས་འོ་མ་བཞོས་པས་

སེམས་ཅན་གྱི་བདེན་པར་ཞེན་པ་ཟློག་པར་མཛད་པས་སྦྱར་བ་རྫོགས་སོ།།.

གཉིས་པ་ལོ་པཎ་གང་གིས་བསྒྱུར་བ་ནི།

རྩ་བ།. ཁ་ཆེའི་ཡུལ་གྱི་གྲོང་ཁྱེར་དཔེ་མེད་ཀྱི་དབུས་རིན་ཆེན་སྦས་

པའི་གཙུག་ལག་ཁང་དུ།. ཁ་ཆེའི་རྒྱལ་པོ་དཔལ་འཕགས་པ་ལྷའི་སྐུ་རིང་ལ་

རྒྱ་གར་གྱི་མཁན་པོ་ཏི་ལ་ཀ་དང་།.བོད་ཀྱི་ལོཙྪ་བ་བནྡེ་པ་ཚབ་ཉི་མ་གྲགས་

ཀྱིས་ཁ་ཆེའི་དཔེ་དང་མཐུན་པར་བསྒྱུར།. ཕྱིས་ར་ས་རྭ་མོ་ཆེར་རྒྱ་གར་གྱི་

མཁན་པོ་ཀ་ན་ཀ་ཝརྨ་དང་།. ལོ་ཙྪ་བ་དེ་ཉིད་ཀྱིས་ཉི་འོག་ཤར་ཕྱོགས་པའི་

དཔེ་དང་གཏུགས་ཤིང་ལེགས་པར་བཅོས་ནས་འཆད་ཉན་གྱིས་གཏན་ལ་

ཕབ་པའོ།།.།།

དབུ་མ་དགོངས་པ་རབ་གསལ།...

དགོངས་པ་རབ་གསལ།

. ཁ་ཆེའི་ཡུལ་གྱི་གྲོང་ཁྱེར་དཔེ་མེད་ཀྱི་དཔུང་སྟེ་དབུས།. རིན་ཆེན་

སྦས་པའི་གཙུག་ལག་ཁང་དུ་ཁ་ཆེའི་རྒྱལ་པོ་དཔལ་འཕགས་པ་ལྷའི་ལ་སྐུ་

རིང་ལ།.རྒྱ་གར་གྱི་མཁན་པོ་ཏི་་ཀ་ཀ་ལ་ཤ་སྟེ་ཐེག་ལེ་བུམ་པ་དང༌།.བོད་

ཀྱི་ལོཙྪ་བ་པ་ཚབ་ཉི་མ་གྲགས་ཀྱིས་ཁ་ཆེའི་དཔེ་དང་མཐུན་པར་བསྒྱུར།.

ཕྱིས་ར་ས་རྭ་མོ་ཆེར་རྒྱ་གར་གྱི་མཁན་པོ་ཀ་ན་ཀ་ᫌ་རྨ་སྟེ་གསེར་གྱི་གོ་ཆ་

དང༌།. ལོཙྪ་བ་དེ་ཉིད་ཀྱིས་ཉི་འོག་ཤར་ཕྱོགས་པའི་དཔེ་དང་གཏུགས་ཤིང༌།.

ལེགས་པར་བཅོས་ནས་འཆད་ཉན་གྱིས་གཏན་ལ་ཕབ་པའོ།།.།།

རྩ་བ།

འདིར་འགྲེལ་པའི་མཛད་བྱང་དང༌།. འགྱུར་བྱང་གི་སྟེང་ནས་ཐུན་མོང་

བ་རྣམས་བཀོད་པ་ནི།. རྩ་བ་ལོགས་སུ་བསྒྱུར་བ་དང་འགྲེལ་པའི་ནང་གི་

རྩ་བ་གཉིས་སྦྱར་ནས་ཞུས་དག་བྱས་པའི་དབང་དུ་བྱས་པ་ཡིན་ནོ།།. དགེ་

ལེགས་འཔེལ།།.།།

དགོངས་པ་རབ་གསལ།

. འདིར་འགྲེལ་པའི་མཛད་བྱང་དང༌།. འགྱུར་བྱང་གི་སྟེང་ནས་ཐུན་

མོང་བ་རྣམས་བཀོད་པ་ནི།. རྩ་བ་ལོགས་སུ་བསྒྱུར་བ་དང་འགྲེལ་པའི་ནང་

གི་རྩ་བ་གཉིས་སྦྱར་ནས་ཞུས་དག་བྱས་པའི་དབང་དུ་བྱས་པ་ཡིན་ནོ།།

རྒྱལ་བའི་གསུང་རབ་ཀུན་གྱི་ᩥᨑང་པོ་མཆོག

ཟབ་མོ་དབུ་མ་མཐའ་བྲལ་རྟེན་འབྱུང་ལམ།།

མཐའ་གཉིས་སྤངས་ཏེ་སྟོན་པར་ལུང་བསྟན་བཞིན།།

ཇི་བཞིན་འགྲེལ་མཛད་འཕགས་མཆོག་ཀླུ་སྒྲུབ་ཞབས།།

དེ་ཡི་རིང་ལུགས་དམ་པ་འཕགས་པ་ལྷའི།།

དགོངས་པ་འགྲེལ་བ་མཁས་པའི་ལུགས་མང་ཡང༌།།

ཡོངས་རྫོགས་འགྲེལ་མཛད་དཔལ་ལྡན་སངས་རྒྱས་བསྐྱངས།།

ཟླ་བའི་ཞབས་དང་ཞི་བ་ལྷ་ཡི་ལུགས།།

གྲུབ་པའི་དབང་ཕྱུག་གསུམ་གྱི་བཞེད་པའི་སྒོ།།

གཅིག་ཏུ་དྲིལ་ནས་གནད་རྣམས་མཐའ་ཆོད་པར།།

ཚིག་ཟུར་ཕྱིན་པར་ལེགས་པར་བཤད་པ་ཡིས།།

ཐལ་འགྱུར་ལུགས་མཆོག་དྲི་མ་མེད་པར་བྱས།།

བྱང་ཕྱོགས་འདི་ན་ལུགས་འདིར་མོས་རྣམས་ཀྱང༌།།

ཤིན་ཏུ་ཕྲ་བའི་རིགས་ལམ་མི་བྱེད་ཅིང༌།།

